ಯಾಕೀಗ ಭೂಮಿ ಪ್ರಶ್ನೆ: ಪರಾಮರ್ಶನ ಪುಸ್ತಕಗಳು
೧. ಅರಟಾಳ ರುದ್ರ ಗೌಡರ ಚರಿತ್ರೆ, ಇದನ್ನು ಬಸವಯ್ಯ ಚನ್ನಬಸವಯ್ಯ ಹಿರೇಮಠ ಇವರು ಟಿಪ್ಪಣಿಗಳ ಆಧಾರದಲ್ಲಿ ಬರೆದಿದ್ದಾರೆ. ಎಂ.ಎಂ. ಕಲಬುರ್ಗಿ ಅವರು ಈ ಟಿಪ್ಪಣಿಗಳನ್ನು ಪರಿಷ್ಕರಿಸಿ ಪುಸ್ತಕ ರೂಪಕ್ಕೆ ತಂದಿದ್ದಾರೆ. ಪುಸ್ತಕವನ್ನು ಕರ್ನಾಟಕ ಲಿಂಗಾಯತ ಶಿಕ್ಷಣ ಸಂಸ್ಥೆ, ಬೆಳಗಾವಿ ಇದು ಪ್ರಕಟಿಸಿದೆ, ೨೦೦೨
೧. ರಾವ್ ಬಹದ್ದೂರ್ ಶಣ್ಮುಮುಖಪ್ಪ ಅಂಗಡಿ, ಮೈ ಆಟೋಬಯಾಗ್ರಫಿ. ಸಂ. ಉಜ್ವಲ ಎಸ್. ಹಿರೇಮಠ, ಬೆಳಗಾಂ: ಕೆ. ಎಲ್. ಇ. ಸೊಸೈಟಿ ೨೦೦೮
೩. ಶಿವಾನಂದ ಗುಬ್ಬನವರ್, ಪೊಲಿಟಿಕಲ್ ಐಡಿಯಾಸ್ ಆಫ್ ಹರ್ಡೇಕರ್ ಮಂಜಪ್ಪ ಧಾರವಾಡ್: ಕರ್ನಾಟಕ ಯುನಿವರ್ಸಿಟಿ, ೧೯೭೭
೪. ಜಿ ತಿಮ್ಮಯ್ಯ ಮತ್ತು ಆಜೀಜ್, ದಿ ಪೊಲಿಟಿಕಲ್ ಎಕಾನಮಿ ಆಫ್ ಲೇಂಡ್ ರಿಫೋರ್ಮ್ಸ್ ಇನ್ ಕರ್ನಾಟಕ, ಎ ಸೌತ್ ಇಂಡಿಯನ್ ಸ್ಟೇಟ್, ಏಶಿಯನ್ ಸರ್ವೇ, ೨೩(೭), ಜುಲೈ ೧೯೮೩, ಪು. ೮೧೦ – ೨೯
೫. ಎಂ. ಎ. ಎಸ್. ರಾಜನ್, ಕರ್ನಾಟಕದಲ್ಲಿ ಭೂಸುಧಾರಣೇ – ನಾನು ಸಹ ಹತ್ತಿರದಿಂದ ಕಂಡೆ, ಬೆಂಗಳೂರು: ಐಬಿಹೆಚ್ ಪ್ರಕಾಶನ, ೧೯೮೭
೬. ಜಾನಿಕ ನಾಯ್, “ಪ್ರಿಡೇಟರಿ ಕ್ಯಾಪಿಟಲಿಸಂ ಆಂಡ್ ಲೀಗಲೈಸೈಡ್ ಲೇಂಡ್ ಗ್ರೇಟ್ – ಕರ್ನಾಟಕಸ್ ಲ್ಯಾಂಡ್ ರಿಫೋರ್ಮ್ಸ್”, ಎಕಾನಮಿಕ್ ಆಂಡ್ ಪೊಲಿಟಿಕಲ್ ವೀಕ್ಲಿ, ೩೧ (೫), ಫೆಬ್ರವರಿ ೧೯೯೬, ಪು. ೨೫೧ – ೫೨
೭. ಎಮ್. ಎನ್. ಪಾಣಿನಿ, “ಟ್ರೆಂಡ್ಸ್ ಇನ್ ಕಲ್ಚರಲ್‌ಗ್ಲೊಬಲೈಸೇಶನ್ – ಫ್ರೋರ್ಮ್ ಎಗ್ರಿಕಲ್ಚರ್ ಟು ಎಗ್ರಿಬುಸಿನೆಸ್ ಇನ್ ಕರ್ನಾಟಕ”, ಎಕಾನಮಿಕ್ ಆಂಡ್ ಪೊಲಿಟಿಕಲ್ ವೀಕ್ಲಿ, ೩೪ (೩೧), ಜುಲೈ ೧೯೯೯, ಪು. ೨೧೬೮ – ೭೩
೮. ಆರ್. ಎಸ್. ದೇಶಪಾಂಡೆ, “ಸುಸೈಡ್ ಬೈ ಫಾರ್ಮರ್ಸ್ ಇನ್ ಕರ್ನಾಟಕ – ಎಗ್ರಿರೇರಿಯನ್ ಡಿಸ್ಟ್ರೆಸ್ ಆಂಡ್ ಪೋಸಿಬ್‌ಲ್ ಎಲಿವಿಯೇಟರಿ ಸ್ಟೆಪ್ಸ್”, ಎಕಾನಮಿಕ್ ಆಂಡ್ ಪೊಲಿಟಿಕಲ್ ವೀಕ್ಲಿ, ೩೭(೨೬), ಜೂನ್ – ಜುಲೈ ೨೦೦೨, ಪು. ೨೬೦೧ – ೧೦
೯. ಚಂದ್ರ ಪೂಜಾರಿ, “ರೈತರ ಮಾರುಕಟ್ಟೆ ಸಮಸ್ಯೆಗಳೂ ಮತ್ತು ಪರಿಹಾರಗಳು”, ಅಭಿವೃದ್ದಿ ಅಧ್ಯಯನ, ೬(೧), ಜನವರಿ – ಜೂನ್ ೨೦೦೬, ಪು. ೩೮ – ೫೭
೧೦. ಬಾರ್ಬರ ಹೇರಿಸ್ ವೈಟ್, ಇಂಡಿಯಾ ವರ್ಕಿಂಗ್ – ಎಸ್ಸೇಸ್ ಆನ್ ಸೊಸೈಟಿ ಆಂಡ್ ಎಕಾನಮಿ, ನ್ಯೂಡೆಲ್ಲಿ: ಕೇಂಬ್ರಿಡ್ಜ್ ಯುನಿವರ್ಸಿಟಿ ಪ್ರೆಸ್, ೨೦೦೭, ಪು. ೭೨ – ೧೦೨
೧೧. ಶ್ರೀಧರ್ ಕುಂದ್, “ಪವರ್ಟಿ, ಇನ್‌ಕ್ವಾಲಿಟಿ ಆಂಡ್ ಶೋಶಿಯಲ್ ಡೆವಲಪ್ ಮೆಂಟ್ ಇನ್ ರೂರಲ್ ಇಂಡಿಯಾ – ಎನ್ ಇಂಟರ್ ಸ್ಟೇಟ್ ಎನಾಲಿಸೀಸ್ ಆಫ್ ಟ್ರೆಂಡ್ಸ್ ಆಂಡ್ ಪೆಟರ್ನ್ಸ್ ಇನ್ ದಿ ಪಿರಿಯೆಡ್ ಆಫ್ ಗ್ಲೋಬಲೈಶನ್‌” ಪೇಪರ್ ಪ್ರಸೆಂಟೆಡ್ ಇನ್ ಎನ್. ಐ ಆರ್. ಡಿ. ಪೌಂಡೇಶನ್ ಡೇ ಸೆಮಿನಾರ್, ನವೆಂಬರ್ ೨೦೦೫
೧೨. ಕರ್ನಾಟಕ ಸರಕಾರ, ಕರ್ನಾಟಕ ಮಾನವ ಅಭಿವೃದ್ಧಿ ವರದಿ ೨೦೦೫, ಬೆಂಗಳೂರು: ಯೋಜನೆ ಮತ್ತು ಸಾಖ್ಯಿಕ ಇಲಾಖೆ, ೨೦೦೬
೧೩. ಗವರ್ನ್‌ಮೆಂಟ್ ಆಫ್ ಇಂಡಿಯಾ, ನೇಶನಲ್ ಹೆಲ್ತ್ – ಫೆಮಿಲಿ ಸರ್ವೇ – ೧೯೯೮ – ೯೯, ನ್ಯೂಡೆಲ್ಲಿ: ಹೆಲ್ತ ಮಿನಿಸ್ಟ್ರಿ, ೧೯೯೯
೧೪. ಕರ್ನಾಟಕ ಸರಕಾರ, ಎಗ್ರಿಕಲ್ಚಲ್ ಸೆನ್ಸಸ್ ೨೦೦೫ – ೦೬, ಬೆಂಗಳೂರು: ಕೃಷಿ ಇಲಾಖೆ, ೨೦೦೬
೧೫. ಭಾರತ ಸರಕಾರ, ಪ್ರಮೈರಿ ಸೆನ್ಸಸ್ ಎಬ್‌ಸ್ಟ್ರೆಕ್ಟ್ – ಕರ್ನಾಟಕ, ಬೆಂಗಳೂರು: ಡೈರೆಕ್ಟರೇಟ್ ಆಫ್ ಸೆನ್ಸಸ್ ಆಪರೇಶನ್, ೨೦೦೧.
೧೬. ಡಿಕ್ಲಾನ್ ಕಿಗ್ಲೇ, ದಿ ಇಂಟರ್ ಪ್ರಿಟೇಷನ್ ಆಫ್ ಕಾಸ್ಟ್, ನ್ಯೂಯಾರ್ಕ್: ಆಕ್ಸ್‌ಫರ್ಡ್ ಯುನಿವರ್ಸಿಟಿ ಪ್ರೆಸ್, ೧೯೯೩
೧೭. ಎಮ್. ಎನ್, ಶ್ರೀನಿವಾಸ್, ರಿಲೀಜಿಯನ್ ಆಂಡ್ ಸೊಸೈಟಿ ಎಮಂಗ್ ದಿ ಕೊರ್ಗ್ಸ್ ಆಫ್ ಸೌತ್ ಇಂಡಿಯಾ, ಬಾಂಬೆ : ಮಿಡಿಯಾ ಪ್ರಮೋಟರ್ಸ, ೧೯೫೨
೧೮. ಇಮೆನ್ವಲ್ ವೆಲ್‌ಸ್ಟೇಯಿನ್ ಮತ್ತು ಇತರರು, ಒಪನ್ ದಿ ಸೋಶಿಯಲ್ ಸಯನ್ಸ್ – ರಿಪೋರ್ಟ್ ಆಫ್ ದಿ ಗುಲ್ ಬೆಕಿಯನ್ ಕಮಿಶನ್ ಆನ್ ದಿ ರಿಸ್ಟ್ರಕ್ಚರಿಂಗ್ ಆಫ್ ದಿ ಸೋಶಿಯಲ್ ಸಯನ್ಸ್‌ಸಸ್, ನ್ಯೂಡೆಲ್ಲಿ: ವಿಸ್ತಾರ್ ಪಬ್ಲಿಕೇಶನ್ಸ್, ೧೯೯೮
೧೯. ಎಮ್. ಎನ್. ಶ್ರೀನಿವಾಸ್, ದಿ ರಿಮೆಂಬರ್ಡ್ ವಿಲೇಜ್ ಡೆಲ್ಲಿ: ಆಕ್ಸ್‌ಫರ್ಡ್ ಯುನಿವರ್ಸಿಟಿ ಪ್ರೆಸ್, ೧೯೭೬
೨೦. ಜಾವೇದ್ ಆಲಂ “ವಾಟ್ ಈಸ್ ಹೆಪನಿಂಗ್ ಇನ್‌ಸೈಡ್ ಇಂಡಿಯನ್ ಡೆಮಾಕ್ರಸಿ,’ ಇನ್ ರಾಜೆಂದ್ರ ಮೋರಾ ಆಂಡ್ ಸುಹಾಸ್ ಪಲ್‌ಶಿಕರ್ (ಸಂ), ಇಂಡಿಯನ್ ಡೆಮಾಕ್ರಸಿ – ಮೀನಿಂಗ್ ಆಂಡ್ ಪ್ರಾಕ್ಟೀಸಸ್, ನ್ಯೂಡೆಲ್ಲಿ: ಸೇಜ್ ಪಬ್ಲಿಕೇಶನ್ಸ್, ೨೦೦೪, ಪು. ೭೮ – ೯೮
೨೧. ಜಾವೇದ್ ಆಲಂ, ಹೂ ವಾಂಟ್ಸ್ ಡೆಮಕ್ರಸಿ, ನ್ಯೂಡೆಲ್ಲಿ: ಓರಿಯಂಟ್ ಲಾಂಗ್‌ಮೆನ್, ೨೦೦೪
೨೨. ಚಂದ್ರ ಪೂಜಾರಿ, ರಾಜಕೀಯದ ಬಡತನ, ಹೊಸಪೇಟೆ: ಸಿದ್ದಾರ್ಥ ಪ್ರಕಾಶನ, ೨೦೦೮
೨೩. ಜಿ.ವಿ. ಜೋಷಿ, “ಇಂಪ್ಲಿಮೆಂಟೇಶನ್ ಆಫ್ ಟೆನೆನ್ಸಿ ರಿಫೋರ್ಮ್ಸ್ – ದಿ ಕೇಸ್ ಆಫ್ ಉತ್ತರ ಕನ್ನಡ ಡಿಸ್ಟ್ರಿಕ್ಟ್”, ’ಆಬ್ದುಲ್ ಆಜೀಜ್ ಮತ್ತು ಸುಧೀರ್ ಕೃಷ್ಣ (ಸಂ), ಲೇಂಡ್ ರಿಫೋರ್ಮ್ಸ್ ಇನ್ ಇಂಡಿಯಾ – ವಾಲ್ಲೂಮ್ – ೪ – ಕರ್ನಾಟಕ ಪ್ರೊಮಿಸಸ್ ಕೆಪ್ಟ್ ಆಂಡ್ ಮಿಸ್ಡ್, ನ್ಯೂಡೆಲ್ಲಿ: ಸೇಜ್ ಪಬ್ಲಿಕೇಶನ್ಸ್, ೧೯೮೪, ಪು. ೧೩೫ – ೬೦
೨೪. ಹೆಚ್. ಗಣಪತಿಯಪ್ಪ “ಕಾಗೋಡು ಸತ್ಯಾಗ್ರಹದ ಹುಟ್ಟು ಮತ್ತು ಬೆಳವಣಿಗೆ,” ಹಿ.ಚಿ.ಬೋರಲಿಂಯ್ಯ ಮತ್ತು ಹುಚ್ಚಪ್ಪ ಮಾಸ್ತರ (ಸಂ), ಕಾಗೋಡು ಚಳವಳಿ – ಸುವರ್ಣ ಸಂಪುಟ, ಸಾಗರ: ಮಲೆನಾಡು ಜಾನಪದ ಲೋಕ, ೨೦೦೨, ಪು. ೨೩ – ೨೯
೨೫. ಭಾರತ ಸರಕಾರ, ಮೊದಲನೇ ಪಂಚವಾರ್ಷಿಕ ಯೋಜನೆ – ೧೯೪೭ – ೫೨, ನ್ಯೂಡೆಲ್ಲಿ: ಯೋಜನಾ ಇಲಾಖೆ, ೧೯೫೦
೨೬. ಸುಧೀರ್ ಕೃಷ್ಣ. “ಲೇಂಡ್ ರಿಫೋಮ್ಸ್ ಡಿಬೇಟ್ – ಎನ್ ಒವರ್‌ವೀವ್, ” ಆಬ್ದುಲ್ ಆಜೀಜ್ ಮತ್ತು ಸುಧೀರ್ ಕೃಷ್ಣ (ಸಂ), ಲ್ಯಾಂಡ್ ರಿಪೋರ್ಮ್ಸ್ ಇನ್ ಇಂಡಿಯಾ, ಪು. ೧೭ – ೨೬
೨೭. ವಿ. ನಾರಾಯಣ ಸ್ವಾಮಿ, ಇನಾಮ್ಸ್ ಎಬೋಲಿಶನ್ ಲಾ ಇನ್ ಕರ್ನಾಟಕ, ಬೆಂಗಳೂರು: ಎಮ್ಜೆ ಎಸ್ ಪಬ್ಲಿಕೇಶನ್ಸ್, ೨೦೧೦
೨೮. ಮೈಸೂರು ಸರಕಾರ, ರಿಪೋರ್ಟ್ ಆಫ್ ದಿ ಮೈಸೂರು ಟೆನೆನ್ಸಿ ಎಗ್ರಿಕಲ್ಚರಲ್ ಲೇಂಡ್ ಲಾಸ್ ಕಮಿಟಿ, ಬೆಂಗಳೂರು, ೧೯೫೭
೨೯. ಕೆ.ವಿ. ಶಿವಪ್ರಾಸದ, ದಿ ಕರ್ನಾಟಕ ಲೇಂಡ್ ರಿಫೋರ್ಮ್ಸ್ ಆಕ್ಟ್, ೧೯೬೧, ಬೆಂಗಳೂರು: ಎಮ್‌ಜೆ ಎಸ್ ಪಬ್ಲಿಕೇಶನ್ಸ್, ೨೦೦೯
೩೦. ವೆಲೇರಿಯನ್ ರಾಡ್ರಿಗಸ್, ಭೂಸುಧಾರಣ ಕಾಯಿದೆಯ ರಾಜಕಾರಣ, ಕನ್ನಡ ವಿಶ್ವವಿದ್ಯಾಲಯದ ವಿಶ್ವಕೋಶ – ೪, ಚರಿತ್ರೆ, ಪ್ರಸರಾಂಗ: ಕನ್ನಡ ವಿಶ್ವವಿದ್ಯಾಲಯ, ೨೦೦೧, ಪು. ೮೬೩ – ೭೪
೩೧. ಅಮಲ್ ರೇ ಮತ್ತು ಜಯಲಕ್ಷ್ಮಿ ಕುಮ್ಟಾಲ, “ಜಿಲ್ಲಾ ಪರಿಷದ್ ಪ್ರಸಿಡೆಂಟ್ಸ್ ಇನ್ ಕರ್ನಾಟಕ – ದಿಯರ್ ಸೋಶಿಯಲ್ ಬೇಕ್‌ಗ್ರೌಂಡ್ ಆಂಡ್ ಇಂಪ್ಲಿಕೇಶನ್ ಫಾರ್ ಡೆವಲಪ್‌ಮೆಂಟ್”, ಎಕಾನಮಿಕ್ ಆಂಡ್ ಪೊಲಿಟಿಕಲ್ ವೀಕ್ಲಿ, ೨೨೨ (೪೨ / ೪೩), ಆಕ್ಟೋಬರ್ ೧೯೮೭, ಪು. ೧೮೨೫ – ೩೦
೩೨. ಬಿಬಿ.ಮೊಹಾಂತಿ, “ಲೇಂಡ್ ಡಿಸ್ಟ್ರಿಬ್ಯುಶನ್ ಎಮಂಗ್ ಶೆಡ್ಯುಲ್ಡ್ ಕಾಸ್ಟ್ ಆಂಡ್ ಟ್ರೈಬ್ಸ್”, ಎಕನಾಮಿಕ್ ಆಂಡ್ ಪೊಲಿಟಿಕಲ್ ವೀಕ್ಲಿ, ೩೬ (೪೦), ಆಕ್ಟೋಬರ್ ೨೦೦೧, ಪು. ೩೮೫೭ – ೬೮.
೩೩. ಕೆ. ಗೋಪಾಲ ಆಯ್ಯರ್, “ಟೆನೆನ್ಸಿ ರಿಫೋರ್ಮ್ಸ್ – ದಿ ಫೀಲ್ಡ್ ಪರ್‌ಸ್ಟೆಕ್ಟಿವ್ಸ್,” ಆಬದ್‌ಉಲ್ ಆಜೀಜ್ ಮತ್ತು ಸುಧೀರ್ ಕೃಷ್ಣ )ಸಂ), ಲ್ಯಾಂಡ್ ರಿಪೋರ್ಮ್ಸ್ ಇನ್ ಇಂಡಿಯಾ ವಾಲ್ಯೂಮ್ – ೪ – ಕರ್ನಾಟಕ – ಪ್ರೊಮಿಸಸ್ ಕೆಪ್ಟ್ ಆಂಡ್ ಮಿಸ್ಡ್, ನ್ಯೂಡೆಲ್ಲಿ: ಸೇಜ್ ಪಬ್ಲಿಕೇಶನ್ಸ್, ೧೯೮೪, ಪು. ೧೭೭ – ೨೦೪
೩೪. ಮೇನರ್ ಜೇಮ್ಸ್, “ಪ್ರಾಗ್‌ಮೆಟಿಕ್ ಪ್ರೋಗ್ರೆಸಿವ್ ನೆಸ್ ಇನ್ ರೀಜನಲ್ ಪೊಲಿಟಿಕ್ಸ್,” ಎಕಾನಮಿಕ್ ಆಂಡ್ ಪೊಲಿಟಿಕಲ್ ವೀಕ್ಲಿ, ಎನ್ವಲ್ ನಂಬರ್, ೧೫ (೫, ೬, ೭) ೧೯೮೦, ಪು. ೨೦೧ -೧೩
೩೫. ಎಮ್. ವಿ. ನಾಡಕರ್ಣಿ, “ಟೆನೆನ್ಸ್ ಫ್ರೊರ್ಮ್ ದಿ ಡೊಮಿನೆಂಟ್ ಕ್ಲಾಸ್ – ಎ ಡೆವಲಪಿಂಗ್ ಕಾಂಟ್ರಡಿಕ್ಷನ್ ಇನ್ ಲ್ಯಾಂಡ್ ರಿಫೋರ್ಮ್ಸ್,” ಎಕಾನಮಿಕ್ ಆಂಡ್ ಪೊಲಿಟಿಕಲ್ ವೀಕ್ಲಿ, ೧೧, (೫೨), ಡಿಸೆಂಬರ್ ೧೯೭೬, ಪು. ೧೩೭ – ೧೪೬
೩೬. ನರೇಂದ್ರ ಪಾಣಿ, “ರಿಫೋರ್ಮ್ಸ್ ಟು ಪ್ರಿಯಾಮಸ್ಟ್ ಚೇಂಜ್,” ರಾಜಪುರೋಹಿತ್ (ಸಂ), ಲೇಂಡ್ ರಿಫೋರ್ಮ್ಸ್ ಇನ್ ಇಂಡಿಯಾ, ನ್ಯೂಡೆಲ್ಲಿ: ಆಶಿಸ್ ಪಬ್ಲಿಷಿಂಗ್ ಹೌಸ್, ೧೯೮೪, ಪು. ೪೨ – ೪೪
೩೭. ಚಂದ್ರ ಶೇಖರ್ ದಾಮ್ಲೆ, “ಲೇಂಡ್ ರಿಫೋರ್ಮ್ಸ್ ಲೆಜಿಶ್ಲೇಷನ್ ಇನ್ ಕರ್ನಾಟಕ – ಮಿಥ್ ಆಫ್ ಸಕ್ಸಸ್,” ಎಕಾನಮಿಕ್ ಆಂಡ್ ಪೊಲಿಟಿಕಲ್ ವೀಕ್ಲಿ, ೨೪(೩೩), ಆಗಸ್ಟ್ ೧೯೮೯, ಪು. ೧೮೯೬ – ೧೯೦೬
೩೮. ಜೇಮ್ಸ್ ಮೇನರ್, ಪೋಲಿಟಿಕಲ್ ಚೇಂಜ್ ಇನ್ ಎನ್ ಇಂಡಿಯನ್ ಸ್ಟೇಟ್ ಮೈಸೂರು ೧೯೧೭ – ೧೯೫೫, ನ್ಯೂಡೆಲ್ಲಿ: ಮನೋಹರ್ ಬುಕ್ ಸರ್ವಿಸ್, ೧೯೭೭
೩೯. ಟಿ. ಸ್ಕಾರ್ಲೆಟ್ ಎಪ್‌ಸ್ಟೀನ್, ಎ.ಪಿ. ಸೂರ್ಯನಾರಾಯಣ ಮತ್ತು ಟಿ.ತಿಮ್ಮೆಗೌಡ, ವಿಲೇಜ್ ವಾಯಿಸ್ಸಸ್ – ಫೋರ್ಟಿ ಇಯರ್ಸ್ ಆಫ್ ರೂರಲ್ ಟ್ರಾನ್ಸ್‌ಪಾರ್ ಮೇಶನ್ ಇನ್ ಸೌತ್ ಇಂಡಿಯಾ, ನ್ಯೂಡೆಲ್ಲಿ:  ಸೇಜ್ ಪಬ್ಲಿಕೇಶನ್ಸ್, ೧೯೯೮
೪೦. ಶಿಮರಾಮ ಕಾರಂತ, ಚೋಮನ ದುಡಿ, ಪುತ್ತೂರು : ಹರ್ಷ ಪ್ರಕಟಣಾಲಯ, ೧೯೭೧
೪೧. ಕೆ.ಜಿ. ಗುರುಮೂರ್ತಿ, ಕಲ್ಲಾಪುರ – ಎ ಸೌತ್ ಇಂಡಿಯನ್ ವಿಲೇಜ್, ಧಾರವಾಡ: ಕರ್ನಾಟಕ ಯುನಿರ್ವಸಿಟಿ, ೧೯೭೬
೪೨. ಕೆ. ಈಶ್ವರನ್, ಶಿವಪುರ – ಎ ಸೌತ್ ಇಂಡಿಯನ್ ವಿಲೇಜ್, ಲಂಡನ್: ರೌಟ್‌ಲೆಡ್ಜ್ ಆಂಡ್ ಕೆಗನ್ ಪೌಲ್, ೧೯೬೮,
೪೩. ಕೆ. ಈಶ್ವರನ್, ಟ್ರೆಡಿಶನ್ ಆಂಡ್ ಎಕಾನಮಿ ಇನ್ ವಿಲೇಜ್ ಇಂಡಿಯಾ, ಬಾಂಬೆ: ಎಲೈಡ್ ಪಬ್ಲಿಷರ್ಸ್, ೧೯೬೬
೪೪. ಸಿ. ಪಾರ್ವತಮ್ಮ ಪೊಲಿಟಿಕ್ಸ್ ಆಂಡ್ ರಿಲಿಜೀಯನ್ – ಎ ಸ್ಟಡಿ ಆಫ್ ಹಿಸ್ಟೋರಿಕಲ್ ಇಂಟರಿಯಕ್ಷನ್ ಬಿಟ್ವೀನ್ ಸೋಸಿಯೋ ಪೊಲಿಟಿಕಲ್ ರಿಲೇಶನ್‌ಶಿಪ್ ಇನ್ ಏ ಮೈಸೂರು ವಿಲೇಜ್, ನ್ಯೂಡೆಲ್ಲಿ: ಸ್ಟರ್ಲಿಂಗ್ ಪಬ್ಲಿಷರ್ಸ್, ೧೯೭೧
೪೫. ಭಾರತ ಸರಕಾರ, ಸೆನ್ಸಸ್ ಆಫ್ ಇಂಡಿಯಾ, ೧೯೬೧, ವಾಲ್ಯೂಮ್ ೧೧, ಮೈಸೂರು, ಪಾರ್ಟ್ ೬, ವಿಲೇಜ್ ಸರ್ವೇ ಮೊನೋಗ್ರಾಪ್ಸ್, ನಂ.೮ ಅರಳಮಲ್ಲಿಗೆ ವಿಲೇಜ್, ದೊಡ್ಡಬಳ್ಳಾಪುರ ತಾಲ್ಲೂಕು, ಬೆಂಗಳೂರು ಡಿಸ್ಟ್ರಿಕ್ಟ್, ೧೯೬೭
೪೬. ಭಾರತ ಸರಕಾರ, ಸೆನ್ಸಸ್ ಆಫ್ ಇಂಡಿಯಾ, ೧೯೬೧, ವಾಲ್ಯೂಮ್ ೧೧, ಮೈಸೂರು, ಪಾರ್ಟ್ ೬, ವಿಲೇಜ್ ಸರ್ವೇ ಮೊನೋಗ್ರಾಪ್ಸ್, ನಂ.೫, ನಂದಿಗುಡಿ ವಿಲೇಜ್, ಹರಿಹರ ತಾಲ್ಲೂಕು, ಚಿತ್ರದುರ್ಗ ಡಿಸ್ಟ್ರಿಕ್ಟ್, ೧೯೬೫
೪೭. ಭಾರತ ಸರಕಾರ, ಸೆನ್ಸಸ್ ಆಫ್ ಇಂಡಿಯಾ, ೧೯೬೧, ವಾಲ್ಯೂಮ್ ೧೧, ಮೈಸೂರು, ಪಾರ್ಟ್೬, ವಿಲೇಜ್ ಸರ್ವೇ ಮೊನೋಗ್ರಾಪ್ಸ್, ನಂ.೯, ಕೆಳದಿ ವಿಲೇಜ್, ಸಾಗರ ತಾಲ್ಲೂಕು, ಶಿವಮೊಗ್ಗ ಡಿಸ್ಟ್ರಿಕ್ಟ್, ಡೆಲ್ಲಿ, ೧೯೬೬
೪೮. ಭಾರತ ಸರಕಾರ, ಸೆನ್ಸಸ್ ಆಫ್ ಇಂಡಿಯಾ, ೧೯೬೧, ವಾಲ್ಯೂಮ್ ೧೧, ಮೈಸೂರು, ಪಾರ್ಟ್ ೬, ವಿಲೇಜ್ ಸರ್ವೇ ಮೊನೋಗ್ರಾಪ್ಸ್, ಕಮಲ್‌ನಗರ್, ಔರಾದ್ ತಾಲ್ಲೂಕು, ಬೀದರ್ ಡಿಸ್ಟ್ರಿಕ್ಟ್, ಡೆಲ್ಲಿ, ೧೯೬೬
೪೯. ಡಿ.ವಿ. ರಾಘವೆಂದ್ರ ರಾವ್, ಡೈಮೆನ್ಸ್ ಆಫ್ ಬೇಕ್‌ವರ್ಡ್‌ನೆಸ್ – ಎ ಸ್ಟಡಿ ಎಟ್ ತಾಲ್ಲೂಕು, ವಿಲೇಜ್ ಆಂಡ್ ಹೌಸ್ ಹೋಲ್ಡ್ ಲೆವಲ್ಸ್ ಇನ್ ಕರ್ನಾಟಕ, ನ್ಯೂಡೆಲ್ಲಿ: ಕನ್‌ಸಪ್ಟ್ ಪಬ್ಲಿಷಿಂಗ್ ಕಂಪೆನಿ, ೧೯೮೧
೫೦. ಎಂ.ಚಂದ್ರ ಪೂಜಾರಿ, ದೇಶಿತೆಯ ನೆರಳಲ್ಲಿ ವಿಕೇಂದ್ರೀಕರಣ, ವಿದ್ಯಾರಣ್ಯ: ಕನ್ನಡ ವಿಶ್ವವಿದ್ಯಾಲಯ, ೨೦೦೧
೫೧. ಎಮ್. ಎಸ್. ಶಶಿಕುಮಾರ್, ದಿ ರೋಲ್ ಆಫ್ ಸೋಶಿಯಲಾಜಿಕಲ್ ಫೇಕ್ಟರ್ಸ್ ಎನ್ ಎಗ್ರಿಕಲ್ಚರಲ್ ಎಂಟ್ರಪ್ರನರ್ ಶಿಪ್ ಇನ್ ಕರ್ನಾಟಕ, ಮೈಸೂರು ವಿಶ್ವವಿದ್ಯಾಲಯಕ್ಕೆ ಸಲ್ಲಿಸಿದೆ ಅಪ್ರಕಟಿತ ಸಂಶೋಧನ ಪ್ರಬಂಧ, ೨೦೦೦
೫೨. ಉಷಾ ಶರ್ಮ, ಡಿಸ್‌ಪೊಶಿಸನ್ ಆಫ್ ಎಗ್ರಿಕಲ್ಚರಲ್ ಸರ್ಪ್ಲಸ್ – ಎ ಸ್ಟಡಿ ಆಫ್ ಹೈದರಾಬಾದ್ ಕರ್ನಾಟಕ ರೀಜನ್ ಇನ್ ಕರ್ನಾಟಕ ಸ್ಟೇಟ್, ಗುಲ್ಬರ್ಗಾ ವಿಶ್ವವಿದ್ಯಾಲಯಕ್ಕೆ ಸಲ್ಲಿಸಿದ ಅಪ್ರಕಟಿತ ಸಂಶೋಧನ ಪ್ರಬಂಧ, ೧೯೯೮
೫೩. ಕರ್ನಾಟಕ ಸರಕಾರ, ಎಗ್ರಿಕಲ್ಚರಲ್ ಸೆನ್ಸಸ್ – ೨೦೦೫ – ೦೬, ಬೆಂಗಳೂರು: ಕೃಷಿ ಇಲಾಖೆ, ೨೦೦೬
೫೪. ಮನೋಹರ್ ಯಾದವ್, ಸೋಶಿಯೋ ಎಕಾನಮಿಕ್ ಸರ್ವೇ ಅಫ್ ಶೆಡ್ಯುಲ್ಡ್ ಕಾಸ್ಟ್ ಆಂಡ್ ಶೆಡ್ಯುಲ್ಡ್ ಟ್ರೃಬ್ಸ್ ಇನ್ ಕರ್ನಾಟಕ – ಎ ಕ್ರಿಟಿಕಲ್ ಎನಾಲಿಸಿಸ್, ಬೆಂಗಳೂರು: ಇನ್ ಸ್ಟಿಟ್ಯುಟ್ ಫಾರ್ ಸೋಶಿಯಲ್ ಆಂಡ್ ಎಕಾನಮಿಕ್ ಚೇಂಜ್, ೨೦೦೩
೫೫. ಎಸ್. ಎಕ್ಸ್, ಜೇಮ್ಸ್ ಮೆಲ್ಚೊಯರ್, “ ಇಂಪ್ಲಿಮೆಂಟೇಶನ್ ಆಫ್ ಲೇಂಡ್ ರಿಫೋರ್ಮ್ಸ್ – ಪ್ರೋಬ್ಲೆಮ್ಸ್ ಆಂಡ್ ಪ್ರೊಸ್ಟೆಕ್ಟ್ ಎಕಾನಮಿಕ್ ಆಂಡ್ ಪಲಿಟಿಕಲ್ ವೀಕ್ಲಿ, ೧೪, (೧೮) ಮೇ ೧೯೭೯, ಪು. ೭೯೯ – ೮೦೧
೫೬. ಚಂದ್ರ ಪೂಜಾರಿ, ಜನಾಯೋಜನೆ – ಹೈದರಾಬಾದ್ ಕರ್ನಾಟಕದ ಅನುಭವವಾಗಲು, ಪ್ರಸಾರಂಗ: ಕನ್ನಡ ವಿಶ್ವವಿದ್ಯಾಲಯ, ೨೦೦೪
೫೭. ನಾರ್ಥ್ ಡಿ, ಇನ್‌ಸ್ಟಿಟ್ಯುಶನ್ಸ್, ಇನ್‌ಸ್ಟಿಟ್ಯುಶನಲ್ ಚೇಂಜ್ ಆಂಡ್ ಎಕಾನಮಿಕ್ ಪರ್ಫೋಮೆನ್ಸ್, ನ್ಯೂಯಾರ್ಕ್: ಕೇಂಬ್ರಿಡ್ಜ್ ಯುನಿವರ್ಸಿಟಿ ಪ್ರೆಸ್, ೧೯೯೦
೫೮. ಅರ್ಥರ್ ಸ್ಟಿಂಕೊಂಬ್, “ಆನ್ ದಿ ವರ್ಚು ಅಫ ಓಲ್ಡ್ ಇನ್ ಸ್ಟಿಟ್ಯುಶನಲಿಸಂ, ಎನ್ವಲ್ ರಿವೀವ್ ಆಫ್ ಸೋಶಿಯಲಾಜಿ”, ೨೩, ೧೯೯೭, ಪು. ೧ – ೧೮
೫೯. ಅನಿಲ್ ಹಿರಾ ಆಂಡ್ ರೋನ್ ಹಿರಾ, “ದಿ ನ್ಯೂ ಇನ್ ಸ್ಟಿಟ್ಯುಶನಲಿಸಂ ಕಾಂಟ್ರಡಿಕ್ಟರಿ ನೋಶನ್ಸ್ ಆಫ್ ಚೇಂಜ್”, ಆಮೇರಿಕನ್ ಜರ್ನಲ್ ಆಫ್ ಎಕಾನಮಿಕ್ಸ್ ಆಂಡ್ ಸೋಶಿಯಲಾಜಿ, ೫೯(೨), ಏಪ್ರಿಲ್ ೨೦೦೦, ಪು. ೨೬೭ – ೮೨
೬೦. ಲಾಯ್ಡ್ ರುಡಾಲ್ಸ್ ಆಂಡ್ ಸುಸಾನೆ ರುಡಾಲ್ಪ್, ಇನ್ ಪರ್ಶೂಟ್ ಆಫ್ ಲಕ್ಷ್ಮಿ ದಿ ಪೊಲಿಟಿಕಲ್ ಎಕಾನಮಿ ಆಫ್ ಇಂಡಿನ್ ಸ್ಟೇಟ್, ಚಿಕಾಗೋ: ಕೇಂಬ್ರಿಡ್ಜ್ ಯುನಿವರ್ಸಿಟಿ ಪ್ರಸ್, ೧೯೮೭
೬೧. ಅತುಲ್ ಕೊಹ್ಲಿ, ದಿ ಸ್ಟೇಟ್ ಆಂಡ್ ಪವರ್ಟಿ ಇನ್ ಇಂಡಿಯಾ – ದಿ ಪೊಲಿಟಿಕ್ಸ್ ಆಫ್ ರಿಪೋರ್ಮ್, ಕೇಂಬ್ರಿಡ್: ಕೇಂಬ್ರಿಡ್ಜ್ ಯುನಿವರ್ಸಿಟಿ ಪ್ರೆಸ್, ೧೯೮೭
೬೨. ರೊನಾಲ್ಡ್ ಹೆರಿಂಗ್, ಲೇಂಡ್ ಟು ಟಿಲ್ಲರ್ ದಿ ಪೊಲಿಟಿಕಲ್ ಎಕಾನಮಿ ಆಫ್ ಎಗ್ರೇರಿಯನ್ ರಿಫೋರ್ಮ್ ಇನ್ ಸೌತ್ ಏಶಿಯಾ, ನ್ಯೂ ಹೆವನ್: ಯೇಲ್ ಯುನಿವರ್ಸಿಟಿ ಪ್ರಸ್, ೧೯೮೩
೬೩. ಜೇಮ್ಸ್ ಮೇನರ್, “ಬ್ಲರಿಂಗ್ ದಿ ಲೈನ್ಸ್ ಬಿಟ್ಟೀನ್ ಪಾರ್ಟೀಸ್ ಆಂಡ್ ಸೋಶಿಯಲ್ ಬೇಸರ್ಸ – ಗುಂಡೂರಾವ್ ಆಂಡ್ ಎಮರ್ಜನ್ಸ್ ಆಫ್ ಎ ಜನತಾ ಗವರ್ನ್‌ಮೆಂಟ್ ಇನ್ ಕರ್ನಾಟಕ”, ಎಕಾನಮಿಕ್ ಆಂಡ್ ಪೊಲಿಟಿಕಲ್ ವೀಕ್ಲಿ, ೧೯, (೩೭), ಸೆಪ್ಟಂಬರ್ ೧೯೮೪, ಪು. ೧೬೨೩ – ೩೨
೬೪. ಎಂ. ಎನ್. ಶ್ರೀನಿವಾಸ್ ಮತ್ತು ಎಮ್, ಎನ್. ಪಾಣಿಸಿ, “ಪೊಲಿಟಿಕ್ಸ್ ಆಂಡ್ ಸೊಸೈಟಿ ಇನ್ ಕರ್ನಾಟಕ”, ಎಕಾನಮಿಕ್ ಆಂಡ್ ಪೊಲಿಟಿಕಲ್ ವೀಕ್ಲಿ, ೧೯ (೨), ಜನವರಿ ೧೯೮೪, ಪು. ೬೯ – ೭೫
೬೫. ಲಲಿತ ನಟರಾಜ್ ಮತ್ತು ವಿ.ಕೆ. ನಟರಾಜ್, “ಲಿಮಿಟ್ಸ್ ಆಫ್ ಪೋಪ್ಯುಲಿಸಂ ದೇವರಾಜ್ ಆರಸ್ ಆಂಡ್ ಕರ್ನಾಟಕ ಪೊಲಿಟಿಕ್ಸ್”, ಎಕಾನಮಿಕ್ ಆಂಡ್ ಪೊಲಿಟಿಕಲ್ ವೀಕ್ಲಿ, ೧೭ (೩೭), ಸೆಪ್ಟಂಬರ್ ೧೯೮೨, ಪು. ೧೫೦೩ – ೦೬
೬೬. ಚಂದ್ರ ಶೇಖರ್ ದಾಮ್ಲೆ, “ಲೇಂಡ್ ರಿಫೋರ್ಮ್ಸ್ ಲೆಜಿಶ್ಲೇಷನ್ ಇನ್ ಕರ್ನಾಟಕ ಮಿಥ್ ಆಫ್ ಸಕ್ಸಸ್, ’ ಎಕಾನಮಿಕ್ ಆಂಡ್ ಪೊಲಿಟಿಕಲ್ ವೀಕ್ಲಿ, ೨೪ (೩೩), ಆಗಸ್ಟ್ ೧೯೮೯, ಪು. ೧೮೯೬ – ೧೯೦೬
೬೭. ಹೆರಾಲ್ಡ್ ಗೊಡ್, “ಜನರಲ್ ಇಲೆಕ್ಚನ್ಸ್, ೧೯೯೬ – ಕರ್ನಾಟಕ: ಡಿಕ್ಲೈನ್ ಆಂಡ್ ಫೋಲ್ ಆಫ್ ಕಾಂಗ್ರೆಸ್ ಮೆಶಿನ್”, ಎಕಾನಮಿಕ್ ಆಂಡ್‌ಫಾಲಿಟಿಕ್ ವೀಕ್ಲಿ, ೩೨ (೩೭) ಸೆಪ್ಟಂಬರ್ ೧೯೯೭, ಪು. ೨೩೩೫ – ೪೯
೬೮. ಮನೋಹರ್ ಯಾದವ್, “ಕೇರಿಯರ್ ಆಫ್ ದಲಿತ್ ಮೂವ್‌ಮೆಂಟ್ಸ್ ಇನ್ ಕರ್ನಾಟಕ” ಜರ್ನಲ್ ಆಫ್ ಸೋಶಿಯಲ್ ಆಂಡ್ ಎಕಾನಮಿಕ್ ಡೆವಲಪ್ ಮೆಂಟ್, ೧(೧) ೧೯೯೮, ಪು. ೧೦೭ – ೨೭
ಯಾಕೀಗ ಭೂಮಿ ಪ್ರಶ್ನೆ: ಪ್ರಸ್ತಾವನೆ
ಭೂಮಿ ಹಂಚುವುದು, ಭೂಮಿ ಹೋರಾಟ ಇತ್ಯಾದಿಗಳೆಲ್ಲ ಕಳೆದ ಶತಮಾನದ ಎಪ್ಪತ್ತು ಎಂಬತ್ತರ ದಶಕಗಳ ಸರಕುಗಳು. ಆವಾಗ ಈ ಸರಕುಗಳಿಗೆ ಎಲ್ಲಾ ಕಡೆ ಬೇಡಿಕೆ ಇತ್ತು. ಚೆನ್ನಾಗಿ ಬಿಕರಿ ಆಗುತ್ತಿದ್ದವು. ಕತೆ ಕಾಕಂಬರಿಗಳಿಂದ ಹಿಡಿದು ಚಲನ ಚಿತ್ರಗಳ ತನಕ ಭೂಮಿ ದೊಡ್ಡ ಕಥಾವಸ್ತು. ಮದರ್ ಇಂಡಿಯಾ, ಗಂಗಾ ಜಮುನ, ಉಪ್‌ಕಾರ್ ಇತ್ಯಾದಿ ಚಲನಚಿತ್ರಗಳನ್ನು ವಾರಗಟ್ಟಲೆ ಜನ ನೋಡಿದ್ದಾರೆ. ಆವಾಗ ಟಿವಿ ಇರಲಿಲ್ಲ. ಇರುತ್ತಿದ್ದರೆ ಅದರಲ್ಲೂ ಭೂಮಿ ಸಮಸ್ಯೆಯ ಸಾಕಷ್ಟು ಸೀರಿಯಲ್‌ಗಳು ವರ್ಷಗಟ್ಟಲೆ ಓಡುವ ಸಾಧ್ಯತೆ ಇತ್ತು. ಈಗಲೂ ಅಪರೂಪಕ್ಕೊಮ್ಮೆ ಪ್ರೇಮ್‌ಚಂದ್‌ಅವರ ಗೋದಾನ್‌ಟಿವಿಯಲ್ಲಿ ಧಾರಾವಾಹಿಯಾಗಿ ಕಾಣಿಸಿಕೊಳ್ಳುತ್ತಿದೆ. ರಾಜಕೀಯ, ಆರ್ಥಿಕ ನೀತಿ ನಿರೂಪಣೆಗಳಲ್ಲಿ, ಪಂಚವಾರ್ಷಿಕ ಯೋಜನೆಗಳಲ್ಲಿ, ಅಭಿವೃದ್ಧಿ ತತ್ತ್ವ ಹಾಗೂ ಕಾರ್ಯಕ್ರಮಗಳಲ್ಲಿ, ಸಂಶೋಧಕರ ಓದು ಬರಹಗಳಲ್ಲಿ ಹೀಗೆ ಎಲ್ಲಾ ಕಡೆ ಭೂಮಿ ಪ್ರಶ್ನೆ ರಾರಾಜಿಸುತ್ತಿತ್ತು. ಎಂಬತ್ತರ ಮಧ್ಯಭಾಗದಿಂದಲೇ ಭೂಮಿ ಪ್ರಶ್ನೆ ನೇಪಥ್ಯಕ್ಕೆ ಸರಿಯಲಾರಂಭಿಸಿತು. ತೊಂಬತ್ತರ ನಂತರವಂತು ಭೂಮಿ, ಕೃಷಿ, ಗ್ರಾಮ, ಎಲ್ಲಾವು ಮಹತ್ವ ಕಳೆದುಕೊಂಡಿವೆ. ಕೈಗಾರಿಕೆ, ವ್ಯಾಪರ, ಐಟಿಬಿಟಿ ಉದ್ದಿಮೆಗಳು, ಶೇರುಮಾರುಕಟ್ಟೆ ಇತ್ಯಾದಿಗಳು ಮುಂಚೂಣಿಗೆ ಬಂದಿವೆ. ಭೂಮಿ ಪ್ರಶ್ನೆ ಅಂದರೆ ಭೂಮಿಯನ್ನು ಭೂಮಿ ಇಲ್ಲದವರಿಗೆ ಹಂಚುವ ಪ್ರಶ್ನೆ ಸಂಪೂರ್ಣ ತಿರುವುಮುರುವಾಗಿದೆ. ಈಗಾಗಲೇ ಹಂಚಿಕೆಯಾದ ಅಲ್ಪಸ್ವಲ್ಪ ಭೂಮಿಯನ್ನು ರೈತರಿಂದ ಕಿತ್ತುಕೊಂಡು ಉದ್ದಿಮೆದಾರರಿಗೆ ಕೊಡುವುದು, ನಗರವಾಸಿಗಳ ವಸತಿ ಸಮೂಚ್ಚಯಗಳ ನಿರ್ಮಾಣಕ್ಕೆ ಕೊಡುವುದು, ಸ್ಪೆಷಲ್ ಎಕಾನಮಿಕ್ ಜೋನ್ ಮಾಡುವುದು ಇತ್ಯಾದಿಗಳು ಇಂದಿನ ಫ್ಯಾಶನ್. ಕವಿಗಳಿಗೆ, ಚಲನಚಿತ್ರಗಳಿಗೆ, ಟಿವಿ ಸೀರಿಯಲ್‌ಗಳಿಗೆ ಭೂಮಿ ಇಂದು ಲಾಭದಾಯಕ ಕಥಾ ವಸ್ತುವಾಗಿ ಉಳಿದಿಲ್ಲ. ನಗರ ಪ್ರದೇಶದವರ, ಮಧ್ಯಮವರ್ಗದವರ, ವ್ಯಾಪಾರಸ್ಥರ ಕೌಟುಂಬಿಕ ಸಮಸ್ಯೆಗಳು ಇಂದು ಬಹುತೇಕ ಚಲನಚಿತ್ರ ಹಾಗೂ ಟಿವಿ ಸೀರಿಯಲ್‌ಗಳ ಕಥಾವಸ್ತುಗಳು. ಬಹುತೇಕ ರಾಜಕೀಯ ಪಕ್ಷಗಳಿಗೆ (ಎಡಪಂಥಿಯರನ್ನು ಹೊರತುಪಡಿಸಿ) ಭೂಮಿ ಇಂದು ಓಟು ತರುವ ಸಮಸ್ಯೆಯಾಗಿ ಉಳಿದಿಲ್ಲ. ತುಂಬಾ ನಿಖರವಾಗಿ ಹೇಳುವುದಾದರೆ ಜನರಿಗೆ ಭೂಮಿ ಕೊಟ್ಟು ಅವರನ್ನು ಸ್ವಾವಲಂಬಿಗಳನ್ನಾಗಿ ಮಾಡುವ ಕಾಯಕವನ್ನು ರಾಜಕೀಯ ಎಂದೋ ಮರೆತಿದೆ. ಭೂಮಿ ಪ್ರಶ್ನೆ ರಾಜಕೀಯದಿಂದ ದೂರ ಸರಿದಿರುವುದು ಇಂದಿನ ದುಡ್ಡು ಹಾಕಿ ದುಡ್ಡು ತೆಗೆಯುವ ರಾಜಕೀಯದ ದಂದೆಗೆ ತುಂಬಾ ಲಾಭದಾಯಕವಾಗಿದೆ. ಇಂದು ವ್ಯವಸ್ಥೆಯನ್ನು ಪರಿವರ್ತಿಸುವ ಪ್ರಶ್ನೆಗಳನ್ನು ಪಕ್ಷಗಳು ಮಾತಾಡುವ ಅಗತ್ಯವಿಲ್ಲ. ಯಾಕೆಂದರೆ ಕಳೆದ ಆರು ದಶಕಗಳಲ್ಲಿ ಅಭಿವೃದ್ಧಿಯ ಹೆಸರಲ್ಲಿ ಬಹುತೇಕರನ್ನು ಮೂರು ಹೊತ್ತಿನ ಊಟಕ್ಕೆ ಪರದಾಡುವ ಸ್ಥಿತಿಗೆ ತಳ್ಳಲಾಗಿದೆ. ಅವರ್ಯಾರಿಗೂ ವ್ಯವಸ್ಥೆ ಪರಿವರ್ತಿಸುವ ಕಕಾರ್ಯಕ್ರಮದೊಂದಿಗೆ ಗುರುತಿಸಿಕೊಳ್ಳುವಷ್ಟು ಶಕ್ತಿ, ತಾಳ್ಮೆಉಳಿದಿಲ್ಲ. ಅವರ ಬೇಡಿಕೆ ಏನಿದ್ದರೂ ಇಂದು, ಈಗ ಮತ್ತು ತಕ್ಷಣ . ಹತ್ತು ವರ್ಷ, ಇಪ್ಪತ್ತು ವರ್ಷ ಬಿಡಿ ನಾಳೆಯ ಪ್ರಶ್ನೆಯೇ ಇಲ್ಲ. ಎರಡು ರೂಪಾಯಿಗೆ ಕೇಜಿ ಅಕ್ಕಿ ಕೊಡುವುದು, ಇಪ್ಪತ್ತು ಚದರಿ ಅಡಿಯ ವಸತಿ ಕೊಡಿಸುವುದು, ಚರಂಡಿ ಮಾಡಿಸುವುದು, ಶೌಚಾಲಯ ಕೊಡಿಸುವುದು, ಸೈಕಲ್ ಕೊಡಿಸುವುದು, ಟಿವಿ ಕೊಡುವುದು, ಸೀರೆ ಕೊಡುವುದು ಇತ್ಯಾದಿಗಳು ಇಂದು ಚುನಾವಣೆ ಸಂದರ್ಭದಲ್ಲಿ ಕಿವಿಗೆ ರಾಚುವ ಭರವಸೆಗಳು. ಜಾಜಿ, ಧರ್ಮ, ಹಣ ಇತ್ಯಾದಿಗಳ ಜತೆಗೆ ಮೇಲಿನ ಭರವಸೆಗಳು ಚುನಾವಣೆ ಗೆಲ್ಲಲು ಸಾಕಾಗಿದೆ. ಅದುದರಿಂದ ಭೂಮಿ ಪ್ರಶ್ನೆಯನ್ನು ಬಹುತೇಕ ಪಕ್ಷಗಳು ಎತ್ತುವುದೇ ಇಲ್ಲ. ಇನ್ನೊಂದು ದೃಷ್ಟಿಯಿಂದಲು ಭೂಮಿ ಇಂದು ಮಹತ್ವದ ರಾಜಕೀಯ ಪ್ರಶ್ನೆಯಾಗಿ ಉಳಿದಿಲ್ಲ. ಎಪ್ಪತ್ತು ಎಂಬತ್ತರ ದಶಕದಲ್ಲಿ ಹಲವು ಭೂಸುಧಾರಣೆಗಳು ಬಂದು ಹೋಗಿವೆ. ಈ ಸುಧಾರಣೆಗಳಿಂದ ಜನರ ಭೂಸಂಬಂಧಗಳು ತುಂಬಾ ಸುಧಾರಣೆಗೊಂಡಿವೆ. ಇಂತಹ ಸಂದರ್ಭದಲ್ಲಿ ಇನ್ನೊಂದು ಭೂಸುಧಾರಣೆಯ ಅವಶ್ಯಕತೆಯಾದರೂ ಏನಿದೆ? ಎಂದು ಪ್ರಶ್ನಿಸುವವರೇ ಜಾಸ್ತಿ. ಈಗ ಭೂಸುಧಾರಣೆ ಪ್ರಶ್ನೆಯನ್ನು ಚರ್ಚಿಸುವುದು ಎಷ್ಟು ಸಮಂಜಸ ಎನ್ನುವ ಪ್ರಶ್ನೆ ಈ ಪುಸ್ತಕದ ಓದುಗರನ್ನೂ ಕಾಡಬಹುದು. ಇಂದೂ ಕೂಡ ನಮ್ಮ ಸಮಾಜದ ಬಹುತೇಕರ ಬದುಕನ್ನು ಸಕರಾತ್ಮಕವಾಗಿ ಬದಲಾಯಿಸುವ ಒಂದು ಸಾಧನ ಇದ್ದರೆ ಅದು ಭೂಮಿ ಮಾತ್ರ ಆದರೆ ಇಂತಹ ಪ್ರಮುಖ ಪ್ರಶ್ನೆಯನ್ನು ನಮ್ಮ ಅಭಿವೃದ್ಧಿ ರಾಜಕಾರಣ ಇನ್ನೂ ಕೂಡ ಗಂಭೀರವಾಗಿ ಪರಿಗಣಿಸಿಯೇ ಇಲ್ಲ. ಏಕೀಕರಣ ಸಂದರ್ಭದಲ್ಲಿನ ಭೂಮಿ ಸಂಬಂಧಗಳನ್ನು ಮೂಲಭೂತವಾಗಿ ಪರಿವರ್ತಿಸಲು ನಮಗೆ ಇನ್ನೂ ಸಾಧ್ಯವಾಗಿಲ್ಲ. ಈ ದಿಶೆಯಲ್ಲಿ ಈಗಾಗಲೇ ನಡೆದ ಭೂಸುಧಾರಣೆಗಳ ಸಾಧನೆ ಏನೇನೂ ಸಾಲದು. ಈ ಎಲ್ಲದರ ಹಿನ್ನೆಲೆಯಲ್ಲಿ ಮತ್ತೊಂದು ಭೂಸುಧಾರಣೆ ಅನಿವಾರ್ಯ ಎಂದು ವಾದಿಸುವುದು ಈ ಪುಸ್ತಕದ ಉದ್ದೇಶ.
ಸಕರಾತ್ಮಕ ರಾಜಕೀಯಕ್ಕೆ, ಆರ್ಥಿಕ ಅಭಿವೃದ್ಧಿಗೆ ಹಾಗೂ ಸಮಾಜಿಕ ಪರಿವರ್ತನೆಗೆ ಇಂದು ಕೂಡ ತಳಸ್ತರದ ಜನರು ಭೂಮಿ ಹೊಂದಿರುವುದು ಎಷ್ಟು ಮುಖ್ಯ ಎಂದು ಪುಸ್ತಕದ ಮೊದಲ ಅಧ್ಯಾಯದಲ್ಲಿ ವಾದಿಸಿದ್ದೇನೆ. ಕರ್ನಾಟಕದಲ್ಲಿ ಒಟ್ಟು ಮೂರು ಭೂಸುಧಾರಣ ಮಸೂದೆಗಳು ಬಂದು ಹೊದವು. ಅವು ಇನಾಂ ರದ್ಧತಿ ಮಸೂದೆ, ೧೯೬೧ರ ಭೂಸುಧಾರಣ ಮಸೂದೆ ಮತ್ತು ೧೯೭೪ರ ಭೂಸುಧಾರಣ ಮಸೂದೆಗಳು. ಈ ಮಸೂದೆಗಳು ಮತ್ತು ಅವುಗಳ ಕುಂದುಕೊರತೆಗಳನ್ನು ಎರಡನೇ ಅಧ್ಯಾಯದಲ್ಲಿ ಪರಿಚಯಿಸಿದ್ದೇನೆ. ೧೯೬೧ ಮಸೂದೆಯಲ್ಲಿಯೇ ಸಾಕಷ್ಟು ನ್ಯೂನತೆಗಳಿದ್ದವು. ಈ ಮಸೂದೆ ಎಷ್ಟೇ ಪರಿಣಾಮಕಾರಿಯಾಗಿ ಜಾರಿಗೊಳಿಸಿದರು ಮಸೂದೆಯಲ್ಲಿ ಅಂತರ್ಗತವಾಗಿದ್ದ ಕುಂದುಕೊರತೆಗಳಿಂದಾಗಿ ಅದು ಗೇಣಿದಾರರ ಪರ ಕೆಲಸ ಮಾಡುವಂತಿರಲಿಲ್ಲ. ಆದರೆ ೧೯೭೪ರ ಮಸೂದೆ ಆ ರೀತಿ ಇರಲಿಲ್ಲ. ೧೯೬೧ರ ಮಸೂದೆಯ ಎಲ್ಲಾ ಕುಂದು ಕೊರತೆಗಳನ್ನು ಪರಿಹರಿಸಿಕೊಂಡು ೧೯೭೪ರ ಮಸೂದೆ ರೂಪುಗೊಂಡಿದೆ. ಈ ಎರಡೂ ಮಸೂದೆಗಳು ಜಾರಿಗೊಂಡಾಗ ಗೇಣಿದಾರರು ಮತ್ತು ಭೂಮಾಲಿಕರ ಸಂಬಂಧಗಳಲ್ಲಿ ಆದ ಬದಲಾವಣೆಗಳನ್ನು ಮೂರನೇ ಅಧ್ಯಾಯದಲ್ಲಿ ವಿವರಿಸಿದ್ದೇನೆ. ೧೯೬೧ರ ಮಸೂದೆಯಿಂದ ದೊಡ್ಡ ಕ್ರಾಂತಿಯಾಗಲು ಸಾಧ್ಯವಿಲ್ಲ ಎನ್ನುವುದು ಮಸೂದೆಯಲ್ಲಿ ಅಡಕವಾಗಿದ್ದ ನ್ಯೂನತೆಗಳಿಂದಲೇ ಸ್ಪಷ್ಟವಾಗಿದೆ. ಆದರೆ ೧೯೭೪ರ ಭೂಸುಧಾರಣೆ ಸಾಕಷ್ಟು ನಿರೀಕ್ಷೆಗಳನ್ನು ಹುಟ್ಟಿಸಿತ್ತು. ಅಷ್ಟುಮಾತ್ರವಲ್ಲ ಬಹುತೇಕರ ನಿರೀಕ್ಷೆಗಳನ್ನು ೧೯೭೪ರ ಮಸೂದೆ ಹುಸಿಗೊಳಿಸಿಲ್ಲ ಎನ್ನುವ ಚಿತ್ರಣ ಕೂಡ ಇತ್ತು. ಈ ಚಿತ್ರಣ ಎಷ್ಟು ಸರಿ ಎನ್ನುವ ಚರ್ಚೆಯನ್ನು ಅಧ್ಯಾಯ ಮೂರಲ್ಲಿ ನೋಡಬಹುದು.
ಕರ್ನಾಟಕದಲ್ಲಿ ಎರಡು ಸಮುದಾಯಗಳು (ಲಿಂಗಾಯತರು ಮತ್ತು ಒಕ್ಕಲಿಗರು) ಏಕೀಕರಣ ಸಂದರ್ಭದಿಂದಲೂ ದೊಡ್ಡ ಪ್ರಮಾಣದ ಭೂಮಿಯನ್ನು ಹೊಂದಿದ್ದವು ಎಂದು ವಾದಿಸಲಾಗುತ್ತಿದೆ. ಭೂ ಸಂಬಂಧದ ಮತ್ತೊಂದು ತುದಿಯಲ್ಲಿ ದಲಿತರು ಮತ್ತು ಬುಡಕಟ್ಟು ಜನರನ್ನು ಗುರುತಿಸಲಾಗುತ್ತಿದೆ. ಇವರುಗಳಲ್ಲಿ ಬಹುತೇಕರು ಭೂರಹಿತ ಕೃಷಿ ಕಾರ್ಮಿಕರು. ಈ ಎರಡು ತುದಿಗಳ ನಡುವೆ ಬಹುತೇಕ ಹಿಂದುಳಿದ ಜಾತಿಗಳು – ಕುರುಬರು, ಈಡಿಗರು, ಗಾಣಿಗರು. ಉಪ್ಪಾರರು, ಕಮ್ಮರರು, ಕುಂಬಾರರು, ಮುಸ್ಲಿಮರು ಮುಂತಾದವರು ಬರುತ್ತಾರೆ. ಇವರುಗಳಲ್ಲಿ ಬಹುತೇಕರು ಗೇಣಿದಾರರು ಜಾತಿಗಳು ಮತ್ತು ಅವುಗಳ ನಡುವಿನ ಈ ಬಗೆಯ ಭೂಮಿ ಸಂಬಂಧಗಳನ್ನು ಕೇವಲ ವಾದ ಪ್ರತಿಪಾದನೆಯ ಪೂರ್ವ ತೀರ್ಮಾನದ ರೂಪದಲ್ಲಿ ನೋಡಲು ಸಾಧ್ಯವಿಲ್ಲ. ಅಂದರೆ ಜಾತಿಗಳು ಮತ್ತು ಅವುಗಳ ನಡುವಿನ ಭೂಮಿ ಸಂಬಂಧಗಳನ್ನು ಈಬಗೆಯಲ್ಲಿ ಅಚ್ಚುಕಟ್ಟಾಗಿ ವಿಂಗಡಿಸಲು ಸಾಧ್ಯವಿಲ್ಲ. ಇನ್ನೂ ಹೆಚ್ಚು ಸ್ಪಷ್ಟಪಡಿಸುವುದಾದರೆ ಎಲ್ಲಾ ಲಿಂಗಾಯತರು ಮತ್ತು ಒಕ್ಕಲಿಗರು ಭೂಮಾಲಿಕರು, ಅದೇ ರೀತಿಯಲ್ಲಿ ಎಲ್ಲಾ ದಲಿತರು ಮತ್ತು ಬುಡಕಟ್ಟು, ಜನರು ಕೃಷಿ ಕಾರ್ಮಿಕರು ಮತ್ತು ಹಿಂದುಳಿದ ಜಾತಿ ಜನರು ಗೇಣಿದಾರರು ಎನ್ನುವ ಪರಿಪೂರ್ಣ ವಿಂಗಡನೆ ಸಾಧ್ಯವಿಲ್ಲ. ಲಿಂಗಾಯತರು ಮತ್ತು ಒಕ್ಕಲಿಗರಲ್ಲೂ ಸಾಕಷ್ಟು ಸಂಖ್ಯೆಯಲ್ಲಿ ಭೂರಹಿತರು ಗೇಣಿದಾರರು ಮತ್ತು ಕೃಷಿ ಕಾರ್ಮಿಕರಿರಬಹುದು. ಅದೇ ರೀತಿಯಲ್ಲಿ ಹಿಂದುಳಿದ ಜಾತಿಗಳಲ್ಲೂ ಕೆಲವು ಭೂಮಾಲಿಕರಿರಬಹುದು. ಜಾತಿ ಮತ್ತು ಭೂಸಂಬಂಧದ ಬಗ್ಗೆ ನೀಟಾಗಿ ಗೆರೆ ಎಳೆದು ಇದು ಭೂಮಾಲಿಕ ಜಾತಿ ಇದು ಭೂರಹಿತ ಜಾತಿ ಎಂದು ವಿಂಗಡಿಸುವುದು ಕಷ್ಟವಾಗಬಹದು. ಆದಾಗ್ಯೂ ಭೂರಹಿತರಲ್ಲಿ ಮತ್ತು ಭೂಮಾಲಿಕರಲ್ಲಿ ಬಹುತೇಕರು ಯಾರಿದ್ದಾರೆಂದು ಗುರುತಿಸಲು ನಾಲ್ಕನೆ ಅಧ್ಯಾಯದಲ್ಲಿ ಪ್ರಯತ್ನಿಸಿದ್ದೇನೆ.
ಭೂರಹಿತರಲ್ಲಿ ಬಹುತೇಕರು ದಲಿತರು ಮತ್ತು ಭೂಮಾಲಿಕರಲ್ಲಿ ಬಹುತೇಕರು ಬಲಾಢ್ಯ ಸಮುದಾಯದವರೇ ಇದ್ದಾರೆ. ಹೀಗೆ ಏಕೀಕೃತ ಕರ್ನಾಟಕದಲ್ಲಿ ಬಂದು ಹೋದ ಮೂರು ಭೂಸುಧಾರಣ ಮಸೂದೆಗಳು ಏಕೀಕರಣ ಸಂದರ್ಭದಲ್ಲಿದ್ದ ಭೂಮಿ ಸಂಬಂಧವನ್ನು ಮೂಲಭೂತವಾಗಿ ಪರಿವರ್ತಿಸಲು ವಿಫಲವಾಗಿವೆ. ೧೯೬೧ರ ಭೂಸುಧಾರಣ ಮಸೂದೆಯ ವಿಫಲತೆಯನ್ನು ವಿವರಿಸುವುದು ದೊಡ್ಡ ಸಮಸ್ಯೆಯಲ್ಲ. ಯಾಕೆಂದರೆ ಆ ಮಸೂದೆಯ ಹುಟ್ಟಿನಲ್ಲೇ ಸಾಕಷ್ಟು ದೋಷಗಳಿದ್ದವು. ಅದು ಭೂಸಂಬಂಧವನ್ನು ದೊಡ್ಡ ಮಟ್ಟಿನಲ್ಲಿ ಬದಲಾವಣೆ ಮಾಡುವ ನಿರೀಕ್ಷೆ ಗಳಿರಲಿಲ್ಲ. ಆದರೆ ೨೯೭೪ರ ಭೂಸುಧಾರಣೆ ಕಾಯಿದೆ ಬಿಗಿಯಾಗಿತ್ತು ಮತ್ತು ಅಷ್ಟೇ ಅಚ್ಚುಕಟ್ಟಾಗಿ ಜಾರಿಗೆ ಬಂದಿದೆ ಎನ್ನು ಚಿತ್ರಣವಿತ್ತು. ಅಷ್ಟು ಮಾತ್ರವಲ್ಲ ೧೯೭೪ರ ಕಾಯಿದೆಯ ಅನುಷ್ಠಾನದ ಬಗ್ಗೆ ಸಾಕಷ್ಟು ಅಧ್ಯನಗಳು ನಡೆದಿವೆ. ಈ ಅಧ್ಯಯನಗಳಲ್ಲಿ ಬಹುತೇಕ ಅಧ್ಯಯನಗಳು ೧೯೭೪ರ ಕಾಯಿದೆ ಕರ್ನಾಟಕದ ಪರಿಣಾಮಕಾರಿಯಾಗಿ ಅನುಷ್ಠಾನಗೊಂಡಿದೆ ಎನ್ನು ತೀರ್ಮಾನವನ್ನು ಕೊಡುತ್ತಿವೆ. ಜತೆಗೆ ಕರ್ನಾಟಕದ ಎಲ್ಲಾ ಭಾಗಗಳಲ್ಲಿ ಅಲ್ಲವಾದರೂ ರಾಜ್ಯದ ಕೆಲವು ಕಡೆ ೧೯೭೪ರ ಕಾಯಿದೆ ಭೂಮಿ ಸಂಬಂಧವನ್ನು ಅಮೂಲಾಗ್ರವಾಗಿ ಬದಲಾಯಿಸಿದೆ ಎನ್ನುವ ವಾದವನ್ನು ಮಂಡಿಸುತ್ತಿವೆ. ಈ ಎರಡೂ ತೀರ್ಮಾನಗಳನ್ನು ಪ್ರಶ್ನಿಸುವ ಕೆಲಸವನ್ನು ಐದನೇ ಅಧ್ಯಾಯದಲ್ಲಿ ಮಾಡಿದ್ದೇನೆ. ೧೯೬೧ರ ಕಾಯಿದೆಗೆ ಹೋಲಿಸಿದರೆ ೧೯೭೪ರ ಭೂಸುಧಾರಣ ಕಾಯಿದೆ ಉತ್ತಮ ಎನ್ನುವುದರಲ್ಲಿ ಸಂದೇಹವೇ ಇಲ್ಲ. ಆದರೆ ೧೯೭೪ರ ಕಾಯಿದೆಯ ಅನುಷ್ಠಾನದಿಂದ ಕರ್ನಾಟಕದ ಭೂಸಂಬಂಧಗಳು ಸಂಪೂರ್ಣವಾಗಿ ಬದಲಾಗಿದೆ ಎನ್ನುವುದು ಸತ್ಯಕ್ಕೆ ದೂರವಾದ ಸಂಗತಿ. ೧೯೭೪ರ ಕಾಯಿದೆ ಕೂಡ ಭೂರಹಿತರಿಗೆ ಭೂಮಿ ಕೊಡಿಸಲು ವಿಫಲವಾಗಿದೆ. ಯಾಕೆ ಹೀಗಾಯಿತು ಎನ್ನುವುದನ್ನು  ಇದೇ ಅಧ್ಯಾಯದಲ್ಲಿ ವಿಶ್ಲೇಷಿಸಿದ್ದೇನೆ. ಈ ಎಲ್ಲದರ ಹಿನ್ನೆಲೆಯಲ್ಲಿ ಮತ್ತೊಂದು ಭೂಸುಧಾರಣೆಯ ಅನಿವಾರ್ಯತೆ ಇದೆಯೆಂದು ಕೊನೆಯ ಅಧ್ಯಾಯದಲ್ಲಿ ವಾದಿಸಿದ್ದೇನೆ.
ಯಾಕೀಗ ಭೂಮಿ ಪ್ರಶ್ನೆ: ಲೇಖಕರ ಮಾತು
ಹಿಂದಿನ ಮೂರು ವರ್ಷಗಳಿಂದ ವಸಾಹತ್ತೋತರ ಕರ್ನಾಟಕದ ಅಭಿವೃದ್ದಿ ರಾಜಕಾರಣ ಎನ್ನುವ ಸಂಶೋಧನ ಯೋಜನೆಯ ಕೆಲಸ ನಡೆದಿದೆ. ಡಿಸೆಂಬರ್ ೨೦೧೦ಕ್ಕೆ ಯೋಜನೆ ಅಂತಿಮ ವರದಿ ಸಿದ್ಧಗೊಳ್ಳಬೇಕಿತ್ತು. ನಿರ್ಧರಿತ ವೇಳೆಗೆ ಯೋಜನೆಯ ವರದಿ ಸಿದ್ಧಗೊಂಡರು ಅದನ್ನು ಪುಸ್ತಕ ರೂಪದಲ್ಲಿ ತರಲು ಮತ್ತೆ ಕೆಲವು ತಿಂಗಳ ಕಾಲವಕಾಶಬೇಕೆಂದು ಮಾನ್ಯ ಕುಲಪತಿಗಳನ್ನು ವಿನಂತಿಸಿಕೊಂಡೆ. ಡಿಸೆಂಬರ್ ಅಲ್ಲ, ನವೆಂಬರ್ ೩೦ರೊಳಗೆ ಯೋಜನೆ ಪುಸ್ತಕ ರೂಪದಲ್ಲಿ ಸಿಗಬೇಕೆಂದು ಕುಲಪತಿಗಳು ಒತ್ತಾಯಿಸಿದರು. ಇಡೀ ಯೋಜನೆಯ ಅಧ್ಯಾಯಗಳನ್ನು ಮೂರು ಭಾಗ ಮಾಡಿ ಪ್ರತಿ ಭಾಗವನ್ನು ಪ್ರತ್ಯೇಕ ಪುಸ್ತಕ ರೂಪದಲ್ಲಿ ತಂದರೆ ನವೆಂಬರ್ ೩೦ರೊಳಗೆ ಎರಡು ಪುಸ್ತಕಗಳನ್ನು ಬರೆದು ಮುಗಿಸಬಹುದು. ಯೋಜನೆಯ ಕೆಲಸದಲ್ಲಿ ಈ ಪರಿವರ್ತನೆ ಮಾಡಿಕೊಳ್ಳಲು ಅವಕಾಶ ಮಾಡಿಕೊಡಬೇಕೆಂದು ಕುಲಪತಿಗಳನ್ನು ಕೋರಿದೆ. ನನ್ನ ಮನವಿಯನ್ನು ಪರಿಗಣಿಸಿ ಕುಲಪತಿಗಳು ಒಪ್ಪಿಗೆ ನೀಡಿದುದರ ಫಲವಾಗಿ ವಸಾಹತ್ತೋತ್ತರ ಕರ್ನಾಟಕದ ಭೂ ಸುಧಾರಣ ರಾಜಕಾರಣದ ಅಧ್ಯಯನ ‘ಯಾಕೀಗ ಭೂಮಿ ಪ್ರಶ್ನೆ?’ ಎನ್ನುವ ಪುಸ್ತಕ ಹೊರಬಂದಿದೆ. ಡಾ. ಮಂಜುನಾಥ ಬೇವಿನಕಟ್ಟಿ, ಕುಲಸಚಿವರು ಮತ್ತು ಶ್ರೀ ಜನಾರ್ಧನ, ವಿಭಾಗದ ಮುಖ್ಯಸ್ಥರು ಯೋಜನೆಯ ಕೆಲಸಕಾರ್ಯಗಳಿಗೆ ಬೇಕಾದ ರಜೆ ಹಾಗೂ ಹಣಕಾಸಿನ ನೆರವನ್ನು ನೀಡಿ ಯೋಜನೆಯ ಕೆಲಸ ಅಡೆತಡೆ ಇಲ್ಲದ ಮುಂದುವರಿಸಲು ಸಹಕರಿಸಿದ್ದಾರೆ. ಕರ್ನಾಟಕ ಪ್ರಾಂತ್ಯ ರೈತ ಸಂಘದ ಅಧ್ಯಕ್ಷರಾದ ಮಾರುತಿ ಮಾನ್ಪಡೆ ಮತ್ತು ನನ್ನ ಹಿರಿಯ ಸಹದ್ಯೋಗಿ ಡಾ.ಟಿ.ಆರ್. ಚಂದ್ರಶೇಖರ ಇವರಗಳು ಪುಸ್ತಕದ ಕರಡು ಪ್ರತಿಯನ್ನು ಓದಿ ಪ್ರತಿಕ್ರಿಯಿಸಿದ್ದಾರೆ. ಸ್ನೇಹಿತ ಡಾ. ಹರೀಶ ರಾಮಸ್ವಾಮಿ ಜತೆ ಯೋಜನೆಯ ರೂಪುರೇಶೆಗಳ ಬಗ್ಗೆ ನಡೆಸಿದ ಚರ್ಚೆ ಪುಸ್ತಕದ ಬರಹಕ್ಕೆ ನೆರವಾಗಿದೆ. ಯೋಜನೆಗೆ ಸಂಬಂಧಿಸಿದ ಮಾಹಿತಿಯನ್ನು ದೊಡ್ಡ ಪ್ರಮಾಣದಲ್ಲಿ ಕರ್ನಾಟಕ ಮತ್ತು ಗುಲ್ಬರ್ಗಾ ವಿಶ್ವವಿದ್ಯಾಲಯಗಳ ಗ್ರಂಥಾಲಯಗಳಿಂದ ಸಂಗ್ರಹಿಸಿದ್ದೇನೆ. ಈ ಎರಡೂ ವಿಶ್ವವಿದ್ಯಾಲಯಗಳ ಗ್ರಂಥಪಾಲಕರು ಹಾಗೂ ಸಿಬ್ಬಂದಿಗಳು ಮಾಹಿತಿ ಕೆಲಸಕ್ಕೆ ಅತ್ಮೀಯವಾಗಿ ಸಹಕರಿಸಿದ್ದಾರೆ. ಪ್ರಸಾರಾಂಗ ನಿರ್ದೇಶಕರಾದ ಡಾ. ಮಂಜುನಾಥ ಬೇವಿನಕಟ್ಟಿ ಮತ್ತು ಹಿಂದಿನ ನಿರ್ದೇಶಕರಾದ ಡಾ. ಮೋಹನ್ ಕುಂಟಾರ್, ಶ್ರೀ ಬಿ. ಸುಜ್ಞಾನಮೂರ್ತಿ, ಶ್ರೀ ಕೆ.ಕೆ. ಮಕಾಳಿ ಮತ್ತು ಅಕ್ಷರ ಸಂಯೋಜಿಸಿದ ಶ್ರೀ ಸಾವಳಗಿ ಶಿವಲಿಂಗೇಶ್ವರ ಗ್ರಾಫಿಕ್ಸ್‌ನ ಶ್ರೀಮತಿ ರಶ್ಮಿ ಕೃಪಾಶಂಕರ್ ಅವರಿಗೆ ಹಾಗೂ ಮುದ್ರಕರಿಗೆ ಕೃತಜ್ಞತೆಗಳು.
ಎಂ. ಚಂದ್ರ ಪೂಜಾರಿ
ಯಾಕೀಗ ಭೂಮಿ ಪ್ರಶ್ನೆ: ಶಬ್ದಪಾರಮಾರ್ಗಮಶಕ್ಯಂ
ಕರ್ನಾಟಕದ ಆಧುನಿಕ ‘ಚರಿತ್ರೆಯಲ್ಲಿ ಕರ್ನಾಟಕ ಏಕೀಕರಣ ಒಂದು ಮಹತ್ವಪೂರ್ಣ ಐತಿಹಾಸಿಕ ಘಟನೆ. ಹಾಗೆಯೇ ಕನ್ನಡ ವಿಶ್ವವಿದ್ಯಾಲಯದ ಸ್ಥಾಪನೆಯೂ ಮತ್ತೊಂದು ಮಹತ್ವದ ಘಟನೆ. ಕನ್ನಡ – ಕನ್ನಡಿಗ – ಕರ್ನಾಟಕ ಸಂಸ್ಕೃತಿಯ ಕಲ್ಪನೆಯಡಿಯಲ್ಲಿ ಅಸ್ತಿತ್ವಕ್ಕೆ ಬಂದ ಕನ್ನಡ ವಿಶ್ವವಿದ್ಯಾಲಯದ ಹರವು ವಿಸ್ತಾರವಾದದ್ದು. ಈ ಕಾರಣದಿಂದ ಕನ್ನಡ ವಿಶ್ವವಿದ್ಯಾಲಯದ ಆಶಯ ಮತ್ತು ಗುರಿ ಇತರ ವಿಶ್ವವಿದ್ಯಾಲಯಗಳಿಗಿಂತ ಭಿನ್ನ ಹಾಗೂ ಪ್ರಗತಿಪರ. ಕನ್ನಡದ ಸಾಮರ್ಥ್ಯವನ್ನು ಎಚ್ಚರಿಸುವ ಕಾಯಕವನ್ನು ಉದ್ದಕ್ಕೂ ಅದು ನೋಂಪಿಯಿಂದ ಮಾಡಿಕೊಂಡು ಬಂದಿವೆ. ಕರ್ನಾಟಕತ್ವದ ‘ವಿಕಾಸ’ ಈ ವಿಶ್ವವಿದ್ಯಾಲಯದ ಮಹತ್ತರ ಆಶಯವಾಗಿದೆ.
ಕನ್ನಡ ಅಧ್ಯಯನ ಮೂಲತಃ ಶುದ್ಧ ಜ್ಞಾನದ, ಕಾಲ, ದೇಶ, ಜೀವನ ತತ್ವದ ಪರವಾಗಿರುವುದರ ಜೊತೆಗೆ ಅಧ್ಯಯನವನ್ನು ಒಂದು ವಾಗ್ವಾದದ ಭೂಮಿಕೆ ಎಂದು ನಾವು ಭಾವಿಸಬೇಕಾಗಿದೆ. ಕನ್ನಡ ಬದುಕಿನ ಚಿಂತನೆಯ ಭಾಗವೆಂದೇ ಅದನ್ನು ರೂಪಿಸಿ ವಿವರಿಸಬೇಕಾಗಿದೆ. ಅಂದರೆ : ದೇಸಿ ಬೇರುಗಳ ಗುರುತಿಸುವಿಕೆ ಕನ್ನಡ ಅಧ್ಯಯನದ ಮುಖ್ಯ ಭಿತ್ತಿಯಾಗಬೇಕಾಗಿದೆ. ಕನ್ನಡ ಸಂಸ್ಕೃತಿಯು ಬಹುತ್ವದ ನೆಲೆಗಳನ್ನು ಆಧರಿಸಿದೆ. ಸಮಾಜಮುಖಿ ಚಿಂತನೆಗಳ ವ್ಯಾಪಕ ಅಧ್ಯಯನ ಬದುಕಿನ ಸಂಕೀರ್ಣ ಲಕ್ಷಣಗಳ ಸ್ವರೂಪವನ್ನು ಇದು ಪರಿಚಯಿಸುತ್ತದೆ. ನಾವು ಇದನ್ನು ಎಲ್ಲಾ ವಯಲಯಗಳಲ್ಲಿ ಕನ್ನಡದ ಅನುಷಾವಿನದ ಮೂಲಕ ಉಳಿಸಿ, ಬೆಳೆಸಬೇಕಾಗಿದೆ. ಆಗ ಕನ್ನಡ ಸಂಸ್ಕೃತಿಯು ವಿಶ್ವಪ್ರಜ್ಞೆಯಾಗಿ ರೂಪುಗೊಳ್ಳಲು ಸಾಧ್ಯವಾಗುತ್ತದೆ. ‘ಕನ್ನಡದ್ದೇ ಮಾದರಿ’ಯ ಶೋಧ ಇಂದಿನ ಮತ್ತು ಬರುವ ದಿನಗಳ ತೀವ್ರ ಅಗತ್ಯವಾಗಿದೆ.
ಕನ್ನಡ ಸಂಸ್ಕೃತಿಯ ಭಾಗವಾಗಿರುವ ಕನ್ನಡ ಅಧ್ಯಯನವು ಕಾಲದಿಂದ ಕಾಲಕ್ಕೆ ಹೊಸ ತಿಳಿವಳಿಕೆಯನ್ನು ತನ್ನ ತೆಕ್ಕೆಗೆ ಜೋಡಿಸಿಕೊಳ್ಳುತ್ತ ಬಂದಿದೆ. ಹೀಗಾಗಿ ವಿದೇಶಿ ಮತ್ತು ದೇಶಿ ವಿದ್ವಾಂಸರು ತೊಡಗಿಸಿಕೊಂಡ ಈ ವಿದ್ವತ್‌ಕ್ಷೇತ್ರದಲ್ಲಿ ಮುಂದಿನ ವಿದ್ವಾಂಸರು ಕಾಲದಿಂದ ಕಾಲಕ್ಕೆ ಹೊಸಬೆಳೆಯನ್ನು ತೆಗೆಯುತ್ತ ಬಂದಿದ್ದಾರೆ. ಕನ್ನಡ ಅಧ್ಯಯನ ಪಳೆಯುಳಿಕೆಯ ಶಾಸ್ತವಾಗದೆ, ಬದಲಾಗುತ್ತಿರುವ ಕಾಲಮಾನದಲ್ಲಿ ಎದುರಾಗತ್ತಿರುವ ಆಹ್ವಾನಕ್ಕೆ ತಕ್ಕಂತೆ ತನ್ನ ಗತಿಯನ್ನು ಬದಲಾಯಿಸಿಕೊಳ್ಳುತ್ತ ಬಂದಿರುವುದು ಗಮನಿಸತಕ್ಕ ಅಂಶ. ಸಾಂಪ್ರದಾಯಿಕ ಚಿಂತನೆಗಳು ಆಧುನೀಕರಣದ ಈ ಕಾಲಘಟ್ಟದಲ್ಲಿ ಸಕಾಲಿಕಗೊಳ್ಳುವುದು ಅನಿವಾರ್ಯವಾಗಿದೆ. ಮಾಹಿತಿ ತಂತ್ರಜ್ಞಾನದ ಮೂಲಕ ಜಗತ್ತಿನ ಜ್ಞಾನಪ್ರವಾಹವೇ ನಮ್ಮ ಅಂಗೈಯೊಳಗೆ ಚುಳುಕಾಗುವ ಈ ಸಂದರ್ಭದಲ್ಲಿ ಕನ್ನಡದ ಚಹರೆ ಮತ್ತು ಕನ್ನಡ ಭಾಷೆಯ ಚಲನಶೀಲತೆಯನ್ನು ಶೋಧಿಸಲಿಕ್ಕೆ ಭಾಷಾ ಆಧುನೀಕರಣ ಮತ್ತು ಪ್ರಮಾಣೀಕರಣದ ಪ್ರಕ್ರಿಯೆಗಳ ನೆಲೆಯಲ್ಲಿ ಅಧ್ಯಯನದ ಹೊಸ ಸಾಧ್ಯತೆಗಳನ್ನು ಅನುಲಕ್ಷಿಸಿ, ಭಾಷಾನೀತಿ, ಭಾಷಾಯೋಜನೆ ರೂಪಿಸುವುದು ಅನಿವಾರ್ಯ ಹಾಗೂ ಅವಶ್ಯವಾಗಿದೆ. ಆಗ ಅಧ್ಯಯನದ ಸ್ವರೂಪ ಹಾಗೂ ಬಳಕೆಯ ವಿಧಾನದಲ್ಲಿ ಪರಿವರ್ತನೆ ಸಾಧ್ಯವಾಗುತ್ತದೆ.
ನಮ್ಮೆದುರು ನುಗ್ಗಿ ಬರುತ್ತಿರುವ ಜಾಗತೀಕರಣಕ್ಕೆ ಪ್ರತಿರೋಧವಾಗಿ ನಮ್ಮದೇಶೀಯ ಜ್ಞಾನಪರಂಪರೆಯನ್ನು ಮರುಶೋಧಿಸಿ ಆ ಮೂಲಕ ಕುಸುಯುತ್ತಿರುವ ನಮ್ಮ ಬೇರುಗಳನ್ನು ವೈದ್ಯ ಪರಿಸರ ಮುಂತಾದ ಅಧ್ಯಯನ ವಿಷಯಗಳನ್ನು ಹೊಸ ಆಲೋಚನೆಯ ನೆಲೆಯಲ್ಲಿ ವಿಶ್ಲೇಷಿಸಬೇಕಾಗಿದೆ. ಆಧುನಿಕ ವಿಜ್ಞಾನ, ತಂತ್ರಜ್ಞಾನವೇ ‘ಜ್ಞಾನ’ ಎಂದು ರೂಪಿಸಿರುವ ಇಂದಿನ ಆಲೋಚನೆಗೆ ಪ್ರತಿಯಾಗಿ ಈ ಜ್ಞಾನಶಾಖೆಗಳಲ್ಲಿ ಹುದುಗಿರುವ ದೇಶಿ ಪರಂಪರೆಯ ಜ್ಞಾನದ ಹುಡುಕಾಟ ನಡೆಯಬೇಕಾಗಿದೆ. ಅಂತಹ ಪ್ರಯತ್ನಗಳಿಗೆ ಬೇಕಾದ ಮಾರ್ಗದರ್ಶಕ ಸೂತ್ರಗಳ ಹಾಗೂ ಆಕಾರ ಪರಿಕರಗಳ ನಿರ್ಮಾಣದ ನೆಲೆ ತುಂಬ ಮುಖ್ಯವಾಗಿದೆ. ಕನ್ನಡ ವಿಶ್ವವಿದ್ಯಾಲಯವು ಕಳೆದ ಹದಿನಾರು ವರ್ಷಗಳಿಂದ ಈ ಕೆಲಸಗಳನ್ನು ಹಲವು ಯೋಜನೆಗಳ ಮೂಲಕ ರೂಪಿಸಿಕೊಂಡಿದೆ, ರೂಪಿಸಿಕೊಳ್ಳುತ್ತಿದೆ. ಇದೊಂದು ಚಲನಶೀಲ ಪ್ರಕ್ರಿಯೆಯಾಗಿದೆ. ಸಮಕಾಲೀನ ಭಾಷಿಕ, ಸಂಸ್ಕೃತಿಕ ಸಮಸ್ಯೆಗಳಿಗೆ ಮುಖಾಮುಖಿಯಾಗುತ್ತ ಕನ್ನಡ ನಾಡುನುಡಿಯನ್ನು ಹೊಸದಾಗಿ ಸಮಸ್ಯೆಗಳಿಗೆ ಮುಖಾಮುಖಿಯಾಗುತ್ತ ಕನ್ನಡ ನಾಡುನುಡಿಯನ್ನು ಹೊಸದಾಗಿ ಶೋಧಿಸುತ್ತಾ, ವಿವರಿಸುತ್ತಾ ಬಂದಿದೆ. ಅಂದರೆ : ಕನ್ನಡದ ಅರಿವಿನ ವಿಕೇಂದ್ರೀಕರಣವೇ ವರ್ತಮಾನದ ಹೊಸ ಬೆಳವಣಿಗೆ. ಇದು ಕನ್ನಡ ವಿಶ್ವವಿದ್ಯಾಲಯದ ಜೀವಧಾತುವಾಗಿದೆ.
ಭೂಸುಧಾರಣೆ ಕಳೆದ ಶತಮಾನದ ಎಪ್ಪತ್ತು ಎಂಬತ್ತರ ದಶಕದಲ್ಲಿ ಎಲ್ಲಾರ ಗಮನ ಸೆಳೆದ ಸಮಸ್ಯೆ ಹಲವು ಕಾಯಿದೆಗಳ ಮೂಲಕ ಈ ಸಮಸ್ಯೆಯನ್ನು ಪರಿಹರಿಸಲು ಪ್ರಯತ್ನಿಸಲಾಗಿದೆ. ೧೯೬೧ರ ಸುಧಾರಣ ಮಸೂದೆ ಸಾಕಷ್ಟು ಸಾಧಿಸಿದೆ ಎನ್ನುವ ಚಿತ್ರಣ ಇದೆ. ಈ ಚಿತ್ರಣ ಎಷ್ಟು ಸೀಮಿತ ಮತ್ತು ಏಕೀಕರಣದ ಸಂದರ್ಭದ ಭೂಸಂಬಂಧಗಳು ವಿಶೇಷ ಬದಲಾಗಿಲ್ಲ ಎನ್ನುವ ವಾದವನ್ನು ಪುಸ್ತಕ ಮಂಡಿಸುತ್ತಿದೆ. ಭೂ ಸುಧಾರಣೆ ಮುಗಿದು ಹೋದ ಕತೆ. ಈಗ ಈ ಕುರಿತು ಆಲೋಚಿಸುವುದು ಅಥವಾ ಚರ್ಚಿಸುವುದು ಅನಗತ್ಯ ಎನ್ನುವ ನಿಲುವನ್ನು ಪುಸ್ತಕ ಪ್ರಶ್ನಿಸುತ್ತಿದೆ. ಇಂದು ಕೂಡ ಕುಟುಂಬವೊಂದರ ಬದುಕನ್ನು ಸಕರಾತ್ಮಕವಾಗಿ ಪರಿವರ್ತಿಸುವ ಸಾಧನವೊಂದಿದ್ದರೆ ಅದು ಭೂಮಿ ಮಾತ್ರ ಎನ್ನುವುದು ಈ ಪುಸ್ತಕದ ನಿಲುವು. ಇಂದು ಎಲ್ಲಾ ಕ್ಷೇತ್ರಗಳಲ್ಲಿ (ರಾಜಕೀಯ, ಆರ್ಥಿಕ ಇತ್ಯಾದಿ) ರಾಜ್ಯ ಎದುರಿಸುತ್ತಿರುವ ಸಮಸ್ಯೆಗಳ ಹಿಂದೆ ಭೂಮಿಯ ಪಾತ್ರ ಇದೆ. ರಾಜ್ಯದ ನಾಲ್ಕನೇ ಒಂದರಷ್ಟು ಕುಟುಂಬಗಳ ಸ್ವಾಧೀನ ರಾಜ್ಯದ ಕೃಷಿ ಭೂಮಿಯ ಮೂರನೇ ಎರಡರಷ್ಟು ಭೂಮಿ ಇರುವುದು ಮತ್ತು ರಾಜ್ಯದ ಅರ್ಧದಷ್ಟು ಕುಟುಂಬಗಳ ಸ್ವಾಧೀನ ಹತ್ತನೇ ಒಂದರಷ್ಟು ಭೂಮಿ ಇರುವುದು ನಮ್ಮ ಎಲ್ಲಾ ಸಮಸ್ಯೆಗಳಿಗೆ ಮೂಲವಾಗಿದೆ. ಬಡತನ, ವಲಸೆ, ನಿರುದ್ಯೋಗ, ಕೊಳೆಗೇರಿ ಇತ್ಯಾದಿಗಳು ಗ್ರಾಮೀಣ ಪ್ರದೇಶದ ಜನರಿಗೆ ತಮ್ಮ ಮೂರು ಹೊತ್ತಿನ ಊಟವನ್ನು ಗಳಿಸುವಷ್ಟು ಭೂಮಿ ಇಲ್ಲದಿರುವುದರ ಫಲ ಇದನ್ನೇ ಇನ್ನೊಂದು ವಿಧದಲ್ಲಿ ಹೇಳುವುದಾದರೆ ದುಡಿದು ತಿನ್ನುವವರಲ್ಲಿ ಭೂಮಿ ಇಲ್ಲ ಭೂಮಿ ಇದ್ದವರು (ಭೂಮಿಯಲ್ಲಿ) ದುಡಿದು ತಿನ್ನುತ್ತಿಲ್ಲ. ಈ ಎಲ್ಲಾ ಸಮಸ್ಯೆಗಳಿಗೆ ದೂರಗಾಮಿ ಪರಿಹಾರ ಬೇಕಾದರೆ ಮತ್ತೊಂದು ಭೂ ಸುಧಾರಣೆ ಅನಿವಾರ್ಯ ಎನ್ನುವುದು ಪುಸ್ತಕದ ತೀರ್ಮಾನ. ಇದೇ ಸಂದರ್ಭದಲ್ಲಿ ಹಿಡುವಳಿಯ ಗಾತ್ರ ಅಥವಾ ಉತ್ಪಾದತೆಯ ನೆಪ ಒಡ್ಡಿ ಮತ್ತೊಂದು ಭೂ ಸುಧಾರಣೆಯನ್ನು ನಿರಾಕರಿಸುವುದು ಸರಿಯಲ್ಲ ಎನ್ನುವುದು ಲೇಕಕರ ವಾದ. ಏಕೆಂದರೆ ಲೇಖಕರ ಪ್ರಕಾರ ಉತ್ಪಾದಕತೆ ಕಡಿಮೆಯಾಗಿದ್ದರೆ ಅಥವಾ ಮಾರುಕಟ್ಟೆಯಲ್ಲಿ ವ್ಯವಹರಿಸಲು ಅವರಿಗೆ ಸಮಸ್ಯೆಯಾಗಿದ್ದರೆ ಅದು ಹಿಡುವಳಿಯ ಗಾತ್ರದ ಕಾರಣಕ್ಕಾಗಿ ಅಲ್ಲ; ಮೂಲಸೌಕರ್ಯಗಳ ಕೊರತೆಯಿಂದ. ಮೂಲಸೌಕರ್ಯಗಳನ್ನು ಕನಿಷ್ಠ ಪ್ರಮಾಣದಲ್ಲಿ ಸರಕಾರ ಪೂರೈಕೆ ಮಾಡಿದರೆ ರೈತರು ತಮ್ಮ ಸ್ವಾಧೀನ ಇರುವ ಅಲ್ಪಸ್ವಲ್ಪ ಹಿಡುವಳಿಯಲ್ಲಿ ತಮ್ಮ ಜೀವನಾಂಶಕ್ಕೆ ಬೇಕಾಗುವಷ್ಟು ಬೆಳೆಯ ಬಲ್ಲರು ಮತ್ತು ಮಾರುಕಟ್ಟೆಯಲ್ಲಿ ವ್ಯವರಿಸಬಲ್ಲರು ಎನ್ನುವುದು ಲೇಖಕರ ಬಲವಾದ ನಂಬಿಕೆ. ಈ ಗ್ರಂಥವನ್ನು ಅಚ್ಚುಕಟ್ಟಾಗಿ ಹೊರತರುತ್ತಿರುವ ಪ್ರಸಾರಾಂಗ ನಿರ್ದೇಶಕರಾದ ಡಾ. ಮಂಜುನಾಥ ಬೇವಿನಕಟ್ಟಿ ಮತ್ತು ಸಹಾಯಕ ನಿರ್ದೇಶಕರಾದ ಶ್ರೀ ಬಿ.ಸುಜ್ಞಾನ ಮೂರ್ತಿ ಅವರಿಗೆ ಆಭಾರಿಯಾಗಿದ್ದೇನೆ.
ಡಾ. ಎ. ಮುರಿಗೆಪ್ಪ
ಕುಲಪತಿ
ಯಾಕೀಗ ಭೂಮಿ ಪ್ರಶ್ನೆ: ೧. ಯಾಕೀಗ ಭೂಮಿ ಪ್ರಶ್ನೆ? (೧)
ಭೂಮಿ ಪ್ರಶ್ನೆ ಎಂದ ಕೂಡಲೇ ಈಗ ಎಲ್ಲರ ಗಮನ ಹರಿಯುವುದು ಒಂದೋ ಕರ್ನಾಟಕದಲ್ಲಿ ರಾಜಕಾರಣಿಗಳು ದಿನ ನಿತ್ಯ ನಡೆಸುವ ಭೂಹಗರಣದ ಕಡೆಗೆ ಅಥವಾ ಎಕರೆ ಗಟ್ಟಲೆ ಭೂಮಿ ನುಂಗಿ ನೀರು ಕುಡಿಯುವ ಭೂಮಾಫಿಯಗಳ ಮೇಲೆ ಅಥವಾ ಇತ್ತೀಚೆಗೆ ಬೆಂಗಳೂರು ನಗರದಲ್ಲೇ ಸಾವಿರಾರು ಎಕರೆ ಭೂಮಿ ಕಬಳಿಸಿದ ವ್ಯವಹಾರಗಳ ಮೇಲೆ. ವಾಸ್ತವದಲ್ಲಿ ನನ್ನ ಈ ಪುಸ್ತಕದ ಉದ್ದೇಶ ಮೇಲಿನ ಭೂಹಗರಣಗಳನ್ನು ಚರ್ಚಿಸುವುದಲ್ಲ. ಹಾಗೆ ನೋಡಿದರೆ ಮೇಲಿನ ಎಲ್ಲವು ರೋಗದ ಲಕ್ಷಣಗಳು. ಅವುಗಳೇ ರೋಗದ ಕಾರಣಗಳಲ್ಲ. ಈ ಪುಸ್ತಕ ರೋಗದ ಲಕ್ಷಣದ ಮೇಲೆ ಗಮನ ಹರಿಸುತ್ತಿಲ್ಲ. ಬದಲಿಗೆ ರೋಗದ ಮೂಲಗಳನ್ನು ಅರ್ಥಮಾಡಿಕೊಳ್ಳಲು ಪ್ರಯತ್ನಿಸುತ್ತಿದೆ. ಮೇಲಿನ ಎಲ್ಲಾ ಹಗರಣಗಳು ಒಂದು ಸಂಗತಿಯತ್ತ ನಮ್ಮೆಲ್ಲರ ಗಮನ ಸೆಳೆಯುತ್ತಿದೆ. ಶೂನ್ಯದಿಂದ ಕೂಡ ಉತ್ಪಾದಿಸಬಹುದೆನ್ನುವ ಮಟ್ಟಕ್ಕೆ ವಿಜ್ಞಾನ ಬೆಳೆದು ನಿಂತ ಈ ಕಾಲದಲ್ಲಿ, ಐಟಿ ಬಿಟಿಗಳೇ ನಮ್ಮನ್ನು ಉದ್ಧಾರ ಮಾಡುವ ದೊಡ್ಡ ಉದ್ಯಮಗಳೆನ್ನುವ ಕಾಲದಲ್ಲಿ, ನಗರಗಳು ಮಾತ್ರ ನಮ್ಮೆಲ್ಲ ಸಮಸ್ಯೆಗಳಿಗೆ ಪರಿಹಾರ ಎನ್ನುವ ಕಾಲದಲ್ಲಿ ಮೂರಡಿ ಭೂಮಿ ಇಂದೂ ಕೂಡ ತುಂಬಾ ಬೆಲೆಬಾಳುವ ಸರಕಾಗಿದೆ ಎನ್ನುವುದನ್ನು ಎನ್ನುವುದನ್ನು ಮೇಲಿನ ಎಲ್ಲವು ಬೊಟ್ಟುಮಾಡಿ ತೋರಿಸುತ್ತಿವೆ. ಇಂದಿಗೂ ಕೂಡ ಪ್ರಪಂಚದಲ್ಲಿ ನಡೆಯುವ ಯುದ್ದಗಳಲ್ಲಿ, ಸಂಘರ್ಷಗಳಲ್ಲಿ, ಹೋರಾಟಗಳಲ್ಲಿ ಶೇಕಡಾ ಐವತ್ತಕ್ಕಿಂಲೂ ಹೆಚ್ಚಿನ ಯುದ್ದಗಳು, ಸಂಘರ್ಷಗಳು ಭೂಮಿಗಾಗಿ ನಡೆಯುತ್ತಿವೆ. ಬಹುತೇಕ ಅಭಿವೃದ್ಧಿ ಶೀಲ ರಾಷ್ಟ್ರಗಳ ರಾಜಕೀಯ ನಿಂತಿರುವುದೇ ಭೂಮಿ ಪ್ರಶ್ನೆ ಮೇಲೆ. ಕರ್ನಾಟಕದಲ್ಲಂತೂ ಇಂದೂ ಕೂಡ ರಾಜಕೀಯದ ಮೂಲ ಭೂಮಿ. ಬಹುತೇಕ ರಾಜಕಾಣಿಗಳು ಭೂಮಾಲಿಕ ಹಿನ್ನೆಲೆಯಿಂದ ಬಂದವರು ಎನ್ನುವ ಕಾರಣಕ್ಕಾಗಿ ಅಲ್ಲ. ವ್ಯಾಪರದ ದುಡ್ಡು, ಗಣಿ ದುಡ್ಡು, ಹೆಂಡದ ದುಡ್ಡು, ಭೂಮಾಫಿಯ ದುಡ್ಡು ಖಂಡಿತವಾಗಿ ರಾಜಕೀಯದಲ್ಲಿ ಪ್ರಮುಖ ಪಾತ್ರ ವಹಿಸುತ್ತವೆ. ಆದರೆ ಈ ಎಲ್ಲದರಎಲ್ಲದರ ಪ್ರಭಾವ ಬಂದು ಹೋಗುವ ಅಥವಾ ರಾಜಕೀಯದ ಮೇಲ್‌ಪದರದಲ್ಲಿ ಕೆಲವು ಸಮಯ ಅಲೆಗಳನ್ನು ಸೃಷ್ಟಿಸುವುದಕ್ಕೆ ಸೀಮಿತ. ಇವುಗಳು ಸೃಷ್ಟಿಸುವ ಅಲೆಗಳು ಮೇಲ್‌ಪದರದಲ್ಲಿ ಚಲನಶೀಲವಾಗಿರುವುದನ್ನು ಕಂಡು ಬಹುತೇಕರು ಇದುವೇ ರಾಜ್ಯ ರಾಜಕೀಯವನ್ನು ನಿರ್ಣಯಿಸುವ ಸಂಗತಿಗಳೆಂದು ತೀರ್ಮಾನಿಸುತ್ತಾರೆ. ಆದರೆ ಇದು ನಿಜವಲ್ಲ. ಇವುಗಳು ರಾಜ್ಯ ರಾಜಕೀಯ ಒಳ ಪ್ರವಾಹಗಳಲ್ಲ. ರಾಜ್ಯ ರಾಜಕೀಯದ ಬುನಾದಿಗಳಲ್ಲ. ಹಿಂದೆ ಮತ್ತು ಇಂದು ರಾಜ್ಯ ರಾಜಕೀಯದ ಆಧಾರ ಸ್ತಂಭ ಭೂಮಿ.
[bookmark: _ftnref1][bookmark: _ftnref2][bookmark: _ftnref3][bookmark: _ftnref4]ಕರ್ನಾಟಕದ ಏಕೀಕರಣ ಚಳವಳಿ ಮೂಲತಃ ನಮ್ಮ ಭೂಮಾಲಿಕರ ಭೂಮಿ ಪ್ರಶ್ನೆ ಎಂದರೆ ಬಹುತೇಕರಿಗೆ ಆಶ್ಚರ್ಯವಾಗಬಹುದು. ಯಾಕೆಂದರೆ ಉಪರಾಷ್ಟ್ರೀಯತೆಯ ಪ್ರಶ್ನೆಯನ್ನು ನಾವು ಯಾವತ್ತು ಭೂಮಿ ಸಂಬಂಧದ ದೃಷ್ಟಿಯಿಂದ ನೋಡಲೇ ಇಲ್ಲ. ಕರ್ನಾಟಕದ ರಾಷ್ಟ್ರೀಯತೆಯ ಪ್ರಶ್ನೆಯನ್ನು ಕನ್ನಡ ಭಾಷೆ ಮಾತಾಡುವ ಎಲ್ಲಾರ ಸಮಸ್ಯೆಯೆಂದು ಬಿಂಬಿಸಲಾಗಿದೆ. ಕನ್ನಡ ಮಾತಾಡುವ ಎಲ್ಲರು ಒಂದಾದರೆ ಆಡಳಿತ ಹಾಗೂ ಅಭಿವೃದ್ಧಿ ದೃಷ್ಟಿಯಿಂದ ಒಳ್ಳೆಯದಾಗಬಹುದೆಂದು ನಾವೆಲ್ಲ ನಂಬಿದೆವು. ಆದರೆ ವಾಸ್ತವದಲ್ಲಿ ರಾಷ್ಟ್ರೀಯತೆಯ ಪ್ರಶ್ನೆ ಕೇವಲ ಭಾಷೆಯ ಸಮಸ್ಯೆಯಾಗಿರಲಿಲ್ಲ. ಏಕೀಕರಣ ಚಳವಳಿ ಹುಟ್ಟಿದ ಪ್ರದೇಶದ ಭೂಮಿ ಸಮಸ್ಯೆಯನ್ನು ಅರ್ಥಮಾಡಿಕೊಂಡರೆ ಭಾಷೆ ಹೇಗೆ ಭೂಮಾಲಿಕರ ಭೂಮಿ ಸಮಸ್ಯೆಯ ಮೇಲೆ ದಪ್ಪನೆಯ ಮುಸುಕು ಹಾಸಿದೆ ಎನ್ನುವುದು ಅರ್ಥವಾಗಬಹುದು. ಮುಂಬಯಿ ಪ್ರಾಂತ್ಯದಲ್ಲಿ ಏಕೀಕರಣ ಚಳವಳಿ ಹುಟ್ಟಿದೆ. ಅಲ್ಲಿ ಅದು ಕನ್ನಡ ವರ್ಸಸ್‌ಮರಾಠಿ ಭಾಷೆಗಳ ನಡುವಿನ ಹೋರಾಟದ ರೂಪದಲ್ಲಿ ಪ್ರಚಾರಗೊಂಡಿದೆ. ಆದರೆ ಯಾವತ್ತು ಕೂಡ ಅದು ಕನ್ನಡ ಮಾತನಾಡುವ ಕೃಷಿಕರು (ಲಿಂಗಾಯತರು) ಮತ್ತು ಮರಾಠಿ ಮಾತನಾಡುವ ಭೂಮಾಲಿಕರು (ದೇಸಾಯಿ, ಕುಲಕರ್ಣಿ) ನಡುವಿನ ಹೋರಾಟವೆಂದು ಬಿಂಬಿತವಾಗಿಲ್ಲ ಬ್ರಾಹ್ಮಣರೇ ಮುಂಚೂಣಿಯಲ್ಲಿದ್ದ ಭಾರತದ ರಾಷ್ಟ್ರೀಯ ಹೋರಾಟದಲ್ಲಾಗಲಿ ಅಥವಾ ಕನ್ನಡ ರಾಷ್ಟ್ರಿಯತೆಯ ಹೋರಾಟದಲ್ಲಾಗಲಿ ಲಿಂಗಾಯತರು ಆರಂಭದಲ್ಲಿ ಪಾಲುಗೊಳ್ಳಲಿಲ್ಲ. ಯಾಕೆಂದರೆ ಲಿಂಗಾಯತರು ಒಂದೆಡೆ ದಿನನಿತ್ಯದ ಬದುಕಿನಲ್ಲಿ ಬ್ರಾಹ್ಮಣ ಭೂಮಾಲಿಕರೊಂದಿಗೆ ಭೂಮಿ ಸಂಬಂಧವಾಗಿ ಏಗಬೇಕಿತ್ತು.[1] ಮತ್ತೊಂದೆಡೆ ಸಾಂಸ್ಕೃತಿಕವಾಗಿಯೂ ಬ್ರಾಹ್ಮಣರೊಂದಿಗೆ ಏಗಬೇಕಿತ್ತು.[2] ಆದುದರಿಂದಲೇ ಲಿಂಗಾಯತ ಮುಂದಾಳುಗಳು ಬ್ರಾಹ್ಮಣೇತರ ಚಳವಳಿಯಲ್ಲಿ ಸಕ್ರಿಯರಾಗಿದ್ದರು.[3] ಎರಡೂ ಹೋರಾಟಗಳಿಗೂ (ಕನ್ನಡ ಹೋರಾಟಕ್ಕು ರಾಷ್ಟ್ರೀಯ ಹೋರಾಟಕ್ಕು) ಸಂಖ್ಯಾಬಲ ಬೇಕಿತ್ತು. ಅದು ಬ್ರಾಹ್ಮಣರಲ್ಲಿ ಇರಲಿಲ್ಲ, ಲಿಂಗಾಯತರಲ್ಲಿ ಇತ್ತು. ಆದುದರಿಂದ ಹೇಗಾದರೂ ಮಾಡಿ ಎರಡೂ ಹೋರಾಟಗಳ ಮುಂಚೂಣಿಗೆ ಲಿಂಗಾಯತರನ್ನು ತರುವುದು ಅನಿವಾರ್ಯವಾಗಿತ್ತು.[4] ಹೀಗೆ ಕನ್ನಡ ರಾಷ್ಟ್ರೀಯತೆಯ ಪ್ರಶ್ನೆ ಒಂದು ವಿಧದಲ್ಲಿ ನಮ್ಮ ಸಮುದಾಯವೊಂದರ ಬಲಾಢ್ಯರ ಭೂಮಿ ಪ್ರಶ್ನೆ ಕೂಡ ಆಗಿತ್ತು.
[bookmark: _ftnref5][bookmark: _ftnref6][bookmark: _ftnref7]ಕರ್ನಾಟಕದ ಮತ್ತೊಂದು ಸಮುದಾಯದ ಬಲಾಢ್ಯರು ಭೂಮಿ ಪ್ರಶ್ನೆಯನ್ನು ಮತ್ತೊಂದು ವಿಧದಲ್ಲಿ ಕೇಳಿಕೊಂಡಿದ್ದಾರೆ. ಉತ್ತರ ದಕ್ಷಿಣ ಕರ್ನಾಟಕ ಸೇರಿದರೆ ತಾವು ಅಲ್ಪಮತದವರಾಗುತ್ತೇವೆ. ಏಕೀಕರಣಪೂರ್ವ ರಾಜ್ಯದ ರಾಜಕಾರಣದ ಮೇಲಿದ್ದ ತಮ್ಮ ಹಿಂದಿನ ಏಕಸ್ವಾಮ್ಯತೆಯನ್ನು ಮುಂದುವರಿಸುವುದು ಕಷ್ಟವಾಗಬಹುದು. ಮತ್ತೊಂದು ಸಮುದಾಯದ ಬಲಾಢ್ಯರೊಂದಿಗೆ ರಾಜಕೀಯ ಅಧಿಕಾರವನ್ನು ಹಂಚಿಕೊಳ್ಳಬೇಕು. ಹಂಚಿಕೊಂಡ ಅಧಿಕಾರ ಈ ಹಿಂದೆ ಇದ್ದ ಏಕಸ್ವಾಮ್ಯ ಅಧಿಕಾರದಷ್ಟೇ ಪರಿಣಾಮಕಾರಿಯಾಗಿ ತಮ್ಮ ಆದ್ಯತೆಗಳನ್ನು ಪ್ರತಿನಿಧಿಕರಿಸುವ ಗ್ಯಾರಂಟಿ ಇರಲಿಲ್ಲ. ಈ ಎಲ್ಲದರ ಹಿನ್ನೆಲೆಯಲ್ಲಿ ಏಕೀಕರಣವನ್ನು ವಿರೋಧಿಸುವ ಮೂಲಕ ದಕ್ಷಿಣದ ಒಕ್ಕಲಿಗ ಬಲಾಢ್ಯರು ತಮ್ಮ ಭೂಮಿ ಪ್ರಶ್ನೆಯನ್ನು ಕೇಳಿಕೊಂಡಿದ್ದಾರೆ. ಒಂದು ನಿಲುವಿನ ಪ್ರಕಾರ ಏಕೀಕರಣ ನಂತರ ಸುಮಾರ ಎಪ್ಪತ್ತರ ದಶಕದವರೆಗೂ ಎರಡೂ ಸಮುದಾಯಗಳ ಬಲಾಢ್ಯರು ತಮ್ಮ ಭೂಮಿ ಪ್ರಶ್ನೆಯನ್ನು ತಮ್ಮ ಆಸಕ್ತಿಗೆ ಪೂರಕವಾಗಿ ಪರಿಹರಿಸಿಕೊಂಡಿದ್ದಾರೆ.[5] ಇನಾಂ ರದ್ದತಿ ಮಸೂದೆ ಇರಬಹುದು ಅಥವಾ ೧೯೬೧ರ ಭೂಸುಧಾರಣ ಮಸೂದೆ ಇರಬಹುದು ತಮ್ಮ ಆಸಕ್ತಿಗೆ ದಕ್ಕೆಯಾಗದಂತೆ ನೋಡಿಕೊಂಡಿದ್ದಾರೆ.[6] ಎಪ್ಪತ್ತರ ನಂತರ ಹಿಂದುಳಿದ ಜಾತಿಗಳು ನಿಧಾನವಾಗಿ ರಾಜಕೀಯವಾಗಿ ಬಲಯುತಗೊಂಡವು. ಹಿಂದುಳಿದವರಲ್ಲಿ ಬಹುತೇಕರು ಗೇಣಿದಾರು. ರಾಜಕೀಯವಾಗಿ ಬಲಗೊಂಡಂತೆ ತಮ್ಮ ಭೂಮಿ ಪ್ರಶ್ನೆಯನ್ನು ಅವರು ಮುಂದಿಟ್ಟರು. ದೇವರಾಜ ಅರಸು ಆಳ್ವಿಕೆಯಲ್ಲಿ ೧೯೭೪ರ ಭೂಸುಧಾರಣ ಮಸೂದೆ ಜಾರಿಗೆ ಬಂತು. ಬಹುತೇಕ ಗೇಣಿದಾರರು ತಾವು ಉಳುವ ಅಲ್ಪಸ್ವಲ್ಪ ಭೂಮಿಗೆ ಒಡೆಯರಾದರು.[7]
ಎಲ್ಲರೂ ತಮ್ಮ ತಮ್ಮ ಭೂಮಿ ಪ್ರಶ್ನೆಯನ್ನು ವಿವಿಧ ಚಾರಿತ್ರಿಕ ಸಂದರ್ಭಗಳಲ್ಲಿ ಕೇಳಿಕೊಂಡಿದ್ದಾರೆ. ಮತ್ತು ತಮ್ಮ ತಮ್ಮ ಶಕ್ತಿಯನುಸಾರ ಕೆಲವರು ಹೆಚ್ಚು ಮತ್ತೆ ಕೆಲವರು ಕಡಿಮೆ ಭೂಮಿ ಪಡೆದಿದ್ದಾರೆ. ಆದರೆ ನಿಜವಾದ ಉಳುವವ (ದಲಿತ) ಹೊಲದ ಒಡೆಯನಾಗಲೇ ಇಲ್ಲ. ದಲಿತರ ಭೂಮಿ ಪ್ರಶ್ನೆ ಶತಮಾನಗಳಿಂದ ನೆನೆಗುದಿಗೆ ಬಿದ್ದಿದೆ. ದಲಿತರ ಭೂಮಿ ಪ್ರಶ್ನೆ ಇನ್ನೂ ಸಾರ್ವಜನಿಕ ಚರ್ಚೆಯ ವಸ್ತುವಾಗಿಲ್ಲ. ಅವರ ಭೂಮಿ ಪ್ರಶ್ನೆ ಬಂದಾಗಲೆಲ್ಲ ಭೂಮಿಯೇ ಮಹತ್ವ ಕಳೆದುಕೊಂಡಿದೆ ಎನ್ನುವ ಚಿತ್ರಣ ನೀಡಲಾಗುತ್ತಿದೆ. ಹಳ್ಳಿಯಲ್ಲಿ ಮೂರು ಹೊತ್ತಿನ ಊಟಕ್ಕೆ ಪರದಾಡುವುದರಿಂದ ಪೇಟೆ ಪಟ್ಟಣ ಸೇರುವುದು ವಾಸಿ. ಕೈ ಕೆಸರಾದರೆ ಬಾಯಿ ಮೊಸರಾಗುತ್ತದೆ ಎನ್ನುವ ಚಿತ್ರಣ ನೀಡಲಾಗುತ್ತಿದೆ. ಹಳ್ಳಿಯಲ್ಲಿ ಮೂರು ಹೊತ್ತಿನ ಊಟಕ್ಕೆ ಪರದಾಡುವುದರಿಂದ ಪೇಟೆ ಪಟ್ಟಣ ಸೇರುವುದು ವಾಸಿ. ಕೈ ಕೆಸರಾದರೆ ಬಾಯಿ ಮೊಸರಾಗುತ್ತದೆ ಎನ್ನುವ ನಾಣ್ಣುಡಿ ಎಂದೋ ಸುಳ್ಳಾಗಿದೆ. ಬಾಯಿ ಮೊಸರಾಗಬೇಕಾದರೆ ಕೈಕೆಸರು ಮಾಡಿಕೊಳ್ಳುವುದಲ್ಲ; ವ್ಯಾಪಾರ ವಹಿವಾಟು ಮಾಡಬೇಕು. ಹೊಲಗದ್ದೆಗಳಲ್ಲಿ ದುಡಿಯಲು ಮುಂದಿನ ಪೀಳಿಗೆಯನ್ನು ಸಿದ್ದಗೊಳಿಸುವುದುಲ್ಲ; ಮಕ್ಕಳನ್ನು ಓದಿಸಿ ಡಾಕ್ಟರ್ ಎಂಜೀನಿಯರ್ ಮಾಡಿಸಬೇಕು. ಭೂಮಿ ಯಾರಿಗೂ ಇಂದು ಬೇಡವಾಗಿದೆ. ಇದ್ದ ಭೂಮಿಯನ್ನೇ ಕೃಷಿ ಮಾಡಲಾಗದೆ ಜನ ಭೂಮಿ ಮಾರಿ ಪೇಟೆ ಸೇರುತ್ತಿದ್ದಾರೆ. ಇಂದು ಭೂಮಿ ಹೊಂದುವುದು ಯಾರೊಬ್ಬರ ಆದ್ಯತೆಯಲ್ಲ ಎನ್ನುವ ಬಣ್ಣದ ಮಾತುಗಳ ಮೂಲಕ ಭೂರಹಿತರನ್ನು ಒಪ್ಪಿಸಲಾಗುತ್ತಿದೆ. ನಮ್ಮಲ್ಲಿ ಹಿಂದೆ ಮತ್ತು ಇಂದು ಕೂಡ ಭೂಮಿ ಇದ್ದವರು ವ್ಯಾಪರ ವಹಿವಾಟುಗಳಲ್ಲಿ ತೊಡಗಿಸಿಕೊಂಡಷ್ಟು ಮುರು ಹೊತ್ತಿನ ಊಟಕ್ಕೆ ಪರದಾಡುವ ಭೂರಹಿತರು ತೊಡಗಿಸಿಕೊಂಡಿಲ್ಲ. ಭೂಮಿ ಇದ್ದವರು ತಮ್ಮ ಮಕ್ಕಳನ್ನು ಡಾಕ್ಟರ್ ಎಂಜೀನಿಯರ್ ಓದಿಸಿದಷ್ಟು ಭೂರಹಿತರು ಓದಿಸಿಲ್ಲ. ಭೂಮಿ ಹೊಂದುವುದು ಎಲ್ಲಾ ವಿಧದ ಸಾಧನೆಗಳಿಗೂ ಅನಿವಾರ್ಯ. ಇಂದು ಕೂಡ ನಮ್ಮ ಸಮಾಜದ ಬಹುತೇಕರ ಬದುಕನ್ನು ಸಕರಾತ್ಮಕವಾಗಿ ಬದಲಾಯಿಸುವ ಒಂದು ಸಾಧನ ಇದ್ದರೆ ಅದು ಭೂಮಿ ಮಾತ್ರ. ಸಕರಾತ್ಮಕ ರಾಜಕೀಯಕ್ಕೆ, ಆರ್ಥಿಕ ಅಭಿವೃದ್ಧಿಗೆ ಹಾಗೂ ಸಾಮಾಜಿಕ ಪರಿವರ್ತನೆಗೆ ಇಂದು ಕೂಡ ತಳಸ್ತರದ ಜನರು ಭೂಮಿ ಹೊಂದಿರುವುದು ಎಷ್ಟು ಮುಖ್ಯ ಎಂದು ಈ ಅಧ್ಯಾಯದಲ್ಲಿ ವಾದಿಸಿದ್ದೇನೆ.
ಭೂಮಿ ಮತ್ತು ಅಭಿವೃದ್ಧಿ
[bookmark: _ftnref8]ಒಂದು ಕಾಲದಲ್ಲಿ ಅಭಿವೃದ್ಧಿಗೂ ಭೂಸುಧಾರಣೆಗೂ ನೇರ ಸಂಬಂಧ ಹೆಣಿಯಲಾಗಿತ್ತು. ದೊಡ್ಡ ದೊಡ್ಡ ಭೂಮಾಲಿಕರು ಎಕರೆಗಟ್ಟಲೆ ಭೂಮಿಯನ್ನು ತಮ್ಮ ಸ್ವಾಧೀನ ಇಟ್ಟುಕೊಳ್ಳುವುದು ಹಾಗೂ ದುಡಿಯುವ ಜನರನ್ನು ತಮ್ಮ ಹಿಡಿತದಲ್ಲಿಟ್ಟುಕೊಳ್ಳುವುದು ಎರಡೂ ಕೂಡ ಅಭಿವೃದ್ಧಗೆ ಪೂರಕವಲ್ಲ ಎಂದು ಗ್ರಹಿಸಲಾಗಿತ್ತು ಯಾಕೆಂದರೆ ಭೂಮಾಲಿಕರು ತಮ್ಮ ಸ್ವಾಧೀನ ಇದ್ದ ಭೂಮಿಯನ್ನು ಗೇಣಿಗೆ ಕೊಟ್ಟು ಕೃಷಿ ಮಾಡಿಸುತ್ತಿದ್ದರು. ಗೇಣಿದಾರರ ದುಡಿತದಲ್ಲಿ ಬಹುಪಾಲನ್ನು ತಾವೇ ಇಟ್ಟುಕೊಳ್ಳುತ್ತಿದ್ದರು. ಜತೆಗೆ ಕೃಷಿಯೇತರ ಚಟುವಟಿಕೆಗಳ ಕೊರತೆಯಿಂದ ಭೂರಹಿತ ಕೃಷಿ ಕಾರ್ಮಿಕರು ಇವರಲ್ಲಿ ಜೀತಕ್ಕೆ ಅಥವಾ ಕನಿಷ್ಠ ಕೂಲಿಗೆ ದುಡಿಯುವ ಅನಿವಾರ್ಯತೆ ಇತ್ತು. ಜೀತ ಅಥವಾ ಕನಿಷ್ಠ ಕೂಲಿಯ ದುಡಿತ ಮತ್ತು ಗೇಣಿಪದ್ಧತಿ ಎರಡೂ ಕೂಡ ಕೃಷಿ ಉತ್ಪಾದನೆಯ ದೃಷ್ಟಿಯಿಂದ ಮತ್ತು ಆರ್ಥಿಕ ಅಭಿವೃದ್ಧಿಯ ದೃಷ್ಟಿಯಿಂದ ಉತ್ತಮ ಪದ್ಧತಿಯಲ್ಲ. ಯಾಕೆಂದರೆ ಎರಡೂ ಪದ್ಧತಿಗಳಲ್ಲೂ ಉತ್ಪಾದನೆ ಹೆಚ್ಚುವುದಿಲ್ಲ. ಗೇಣಿಪದ್ಧತಿಯಲ್ಲಿ ರೈತರ ದುಡಿತದ ಬಹುಪಾಲನ್ನು ಭೂಮಾಲಿಕರು ಕಸಿದುಕೊಳ್ಳುತ್ತಿದ್ದರು. ಇದರಿಂದಾಗಿ ಗೇಣಿದಾರರು ತಮ್ಮ ಎಲ್ಲಾ ಶ್ರಮ ಹಾಕಿ ದುಡಿದು ಉತ್ಪಾದನೆ ಹೆಚ್ಚಿಸಲು ಪ್ರಯತ್ನಿಸುವುದಿಲ್ಲ. ಅದೇ ರೀತಿ ಅತ್ಯಲ್ಪ ಕೂಲಿಗೆ ದುಡಿಯುವ ಯಾರು ಕೂಡ ಉತ್ಪನ್ನ ಹೆಚ್ಚಿಸಲು ತಮ್ಮ ಶಕ್ತಿ ಮೀರಿ ಪ್ರಯತ್ನಿಸುವುದಿಲ್ಲ. ಕೃಷಿ ಉತ್ಪಾದನೆ ಹೆಚ್ಚಾಗಬೇಕಾದರೆ ಭೂಸುಧಾರಣೆ ತಂದು ಗೇಣಿದಾರಿಕೆಯನ್ನು ರದ್ದುಗೊಳಿಸಿ ಉಳುವವನನೇ ಹೊಲ ದೊಡೆಯನನ್ನಾಗಿ ಮಾಡಬೇಕೆಂದು ವಾದಿಸಲಾಯಿತು. ಭೂಮಾಲಿಕರ ಹಿಡಿತದಲ್ಲಿದ್ದ ಕೂಲಿ ಕಾರ್ಮಿಕರನ್ನು ಬಿಡುಗಡೆಗೊಳಿಸಿದರೆ ಅವರು ಸ್ವತಂತ್ರರಾಗುತ್ತಾರೆ. ಯಾರು ಸಂಬಳ ಹೆಚ್ಚು ಕೊಡುತ್ತಾರೋ ಅಲ್ಲಿ ಅವರುಗಳು ಕೂಲಿಗೆ ಹೋಗಬಹುದು. ಇದರಿಂದ ಕೃಷಿವಲಯದಲ್ಲಿ ತೊಡಗಿಸಿಕೊಂಡಿರುವ ಅಗತ್ಯಕ್ಕಿಂತ ಹೆಚ್ಚಿನ ಕೂಲಿ ಬಿಡುಗಡೆಗೊಳ್ಳುತ್ತದೆ. ಪೇಟೆ ಪಟ್ಟಣಗಳಲ್ಲಿನ ಕೈಗಾರಿಕೆ ಮತ್ತು ಸೇವಾ ವಲಯಗಳಿಗೆ ಶ್ರಮ ಪೂರೈಕೆಯಾಗುತ್ತದೆ. ಕೃಷಿಯೇತರ ವಲಯ ಅಭಿವೃದ್ಧಗೊಳ್ಳುತ್ತದೆ. ಹೀಗೆ ಭೂಸುಧಾರಣೆ ಕೃಷಿ ಮತ್ತು ಕೃಷಿಯೇತರ ಚಟುವಟಿಕೆಗಳ ಉತ್ಪಾದನೆ ಹಚ್ಚಿಸುತ್ತದೆ. ಜೊತೆಗೆ ದುಡಿದು ತಿನ್ನುವವರು ಮುಕ್ತರಾಗಿ ತಮ್ಮ ಶ್ರಮವನ್ನು ಹೆಚ್ಚಿನ ಕೂಲಿಗೆ ಮರಿ ಉತ್ತಮ ಜೀವನ ಸಾಗಿಸಲು ಅವಕಾಶ ಮಾಡಿಕೊಡುತ್ತದೆ ಎಂದು ನಂಬಲಾಗಿತ್ತು. ಈ ಕಾರಣದಿಂದಲೇ ಸಮ್ಮಲ್ಲೂ ೧೯೪೮ರಿಂದಲೇ ಭೂ ಸುಧಾರಣೆಯ ಹಲವಾರು ಮಸೂದೆಗಳನ್ನು ರೂಪಿಸಿ ಜಾರಿಗೆ ತರಲಾಗಿದೆ. ೧೯೫೫ರಲ್ಲಿ ಇನಾಂ ರದ್ದತಿ ಮಸೂದೆ, ೧೯೬೧ರಲ್ಲಿ ಭೂಸುಧಾರಣ ಮಸೂದೆ ಮತ್ತು ೧೯೭೪ರಲ್ಲಿ ಮತ್ತೊಂದು ಭೂಸುಧಾರಣ ಮಸೂದೆ ಬಂದಿದೆ. ಹೀಗೆ ಸಾಲುಸಾಲಾಗಿ ಹಲವಾರು ಭೂಸುಧಾರಣೆಯ ಮಸೂದೆಗಳನ್ನು ಜಾರಿಗೆ ತರಲಾಗಿದೆ. ಈ ಭೂಸುಧಾರಣ ಮಸೂದೆಗಳಿಂದ ಉಳುವವರು ಹೊಲದ ಒಡೆಯರಾಗಿದ್ದಾರೆ, ಭೂರಹಿತರಿಗೆ ಭೂಮಿ ದೊರಕಿದೆ, ಕೃಷಿ ಕೂಲಿಗಳು ಸ್ವತಂತ್ರರಾಗಿ ಎಲ್ಲಿ ಕೂಲಿ ಜಾಸ್ತಿ ಸಿಗುತ್ತದೋ ಅಲ್ಲಿ ದುಡಿದು ಹೆಚ್ಚುಗಳಿಸುತ್ತಾರೆ, ಕರ್ನಾಟಕ ಅಭಿವೃದ್ಧಿ ಪಥದಲ್ಲಿ ಸಾಗುತ್ತಿದೆ ಇತ್ಯಾದಿ ಪ್ರಚಾರಗಳು ಮೇಲ್ ಪದರದ ಅಭಿವೃದ್ಧಿ ಚಿಂತನೆಯ ಭಾಗವಾಗಿದೆ.[8]
[bookmark: _ftnref9]ಇಂದು ಅಭಿವೃದ್ಧಿಗೂ ಭೂಸುಧಾರಣೆಗೂ ನೇರ ಸಂಬಂಧ ಇಲ್ಲ, ಇನ್ನೊಂದು ವಿಧದಲ್ಲಿ ಹೇಳುವುದಾದರೆ ರಿವರ್ಸ್ ಭೂಸುಧಾರಣೆ ನಡೆದಿದೆ. ಅಂದರೆ ಎಪ್ಪತ್ತು ಎಂಬತ್ತರ ದಶಕದಲ್ಲಿ ಮಾಡಿದ ಉಳುವವನೇ ಹೊಲದೊಡೆಯ ಎನ್ನುವ ನೀತಿಯನ್ನು ತಿರುವುಮುರುವು ಮಾಡಲಾಗಿದೆ. ಗೇಣಿ ಪದ್ದತಿಯನ್ನು ವಾಪಸ್ ತರಲಾಗಿದೆ. ಇಂದಿನ ಅಭಿವೃದ್ಧಿಗೆ ಇವೆಲ್ಲವೂ ಅಗತ್ಯವಿದೆ ಎನ್ನುವ ವಾದವೂ ಇದೆ. ಇದರ ಪರಿಣಾಮವಾಗಿಯೇ ೧೯೭೪ರ ಭೂಸುಧಾರಣೆ ಮಸೂದೆಗೆ ೧೯೯೬ರಲ್ಲಿ ತಿದ್ದುಪಡಿಗೊಂಡಿದೆ. ತಿದ್ದುಪಡಿಗೊಂಡ ಮಸೂದೆ ಭೂಮಿಯನ್ನು ಗುತ್ತಿಗೆ ಕೊಡುವುದಕ್ಕೆ ಅಥವಾ ಭೂಮಿಯನ್ನು ಉಪರಭಾರೆ ಮಾಡುವುದಕ್ಕೆ ಅವಕಾಶ ಮಾಡಿಕೊಟ್ಟಿದೆ.[9] ಇದಕ್ಕೆ ಬಹುಮುಖ್ಯ ಕಾರಣ ಇಂದು ಸರಕಾರ ಅನುಸರಿಸುತ್ತಿರುವ ಅಭಿವೃದ್ಧಿ ನೀತಿ. ಈ ಅಭಿವೃದ್ಧಿ ನೀತಿಯ ತಳಹದಿ ಅಂತರಾಷ್ಟ್ರೀಯ ವ್ಯಾಪಾರ ಸಿದ್ದಾಂತ. ಈ ಸಿದ್ದಾಂತದ ಅನುಸಾರ ಪ್ರತಿರಾಷ್ಟ್ರಗಳು ತಾವು ಯಾವ ಕ್ಷೇತ್ರದಲ್ಲಿ ಹೆಚ್ಚು ನೈಪುಣ್ಯತೆಯನ್ನು ಹೊಂದಿದೆಯೋ ಆಕ್ಷೇತ್ರದಲ್ಲಿ ತೊಡಗಿಸಿಕೊಂಡು ಉತ್ಪಾದನೆ ಹೆಚ್ಚಿಸಿಕೊಳ್ಳಬೇಕು. ಮಿಗತೆ ಉತ್ಪಾದನೆಯನ್ನು ಪರದೇಶಕ್ಕೆ ರಪ್ತುಮಾಡಬೇಕು. ತಮ್ಮಲ್ಲಿ ಯಾವುದು ಕಡಿಮೆ ವೆಚ್ಚದಲ್ಲಿ ಉತ್ಪಾದನೆ ಯಾಗುವುದಿಲ್ಲವೋ ಅವುಗಳನ್ನು ಮತ್ತೊಂದು ರಾಷ್ಟ್ರಿದಿಂದ ಆಮದುಮಾಡಿಕೊಳ್ಳಬೇಕು. ಪ್ರತಿಯೊಂದು ರಾಷ್ಟ್ರ ಕೂಡ ತಮ್ಮ ನೈಪುಣ್ಯ ಕ್ಷೇತ್ರಗಳಲ್ಲಿ ತೊಡಗಿಸಿಕೊಂಡು ಉತ್ಪಾದನೆ ಹೆಚ್ಚಿಸುವುದರಿಂದ ಒಟ್ಟಾರೆ ಉತ್ಪಾದನ ವೆಚ್ಚ ಕಡಿಮೆಯಾಗುತ್ತದೆ. ವೆಚ್ಚ ಕಡಿಮೆಯಾದರೆ ಸರಕಿನ ಬೆಲೆಯೂ ಕಡಿಮೆಯಾಗುತ್ತದೆ. ಈ ಎಲ್ಲದರ ಅಂತಿಮ ಲಾಭ ಕಟ್ಟಕಡೆಯ ವ್ಯಕ್ತಿಗೆ ಅಂದರೆ ಗ್ರಾಹಕರಿಗೆ ಸಿಗುತ್ತದೆ. ಇದು ಹೊಸ ಅಭಿವೃದ್ದಿ ದೃಷ್ಟಿಕೋನ. ಇಲ್ಲಿ ಉತ್ಪಾದನಾ ವೆಚ್ಚವನ್ನು ಕಡಿಮೆ ಮಾಡುವುದು ಅಥವಾ ಕಡಿಮೆ ವಚ್ಚದಲ್ಲಿ ಹೆಚ್ಚು ಉತ್ಪಾದಿಸುವುದು, ಉತ್ಪಾದಿಸಿದ್ದನ್ನು ರಪ್ತು ಮಾಡಿ ವಿದೇಶಿ ವಿನಿಮಯ ಗಳಿಸುವುದು, ಗಳಿಸಿದನ್ನು ಪುನಃ ವಿನಿಯೋಚಿಸಿ ಇನ್ನು ಹೆಚ್ಚು ಉತ್ಪಾದಿಸುವುದು ಇತ್ಯಾದಿಗಳು ಮುಖ್ಯ ಉತ್ಪಾದನೆಯ ವೆಚ್ಚ ಕಡಿಮೆ ಮಾಡುವ ದೃಷ್ಟಿಯಿಂದ ಸಣ್ಣಪುಟ್ಟ ಹೊಲಗಳ ಬದಲು ಎಕರೆಗಟ್ಟಲೆ ಹೊಲಗಳನ್ನು ಒಟ್ಟು ಸೇರಿಸಿ ಕೃಷಿ ಮಾಡುವುದು ಅನುಕೂಲ. ಹಸಿರು ಕ್ರಾಂತಿಯ ಸಂದರ್ಭದಲ್ಲೇ ಕೃಷಿ ಭೂಮಿಯ ಗಾತ್ರದ ಸಮಸ್ಯೆ ತಲೆದೋರಿದೆ. ಕೆಲವರು ಹಸಿರು ಕ್ರಾಂತಿ ಪರಿಣಾಮಕಾರಿಯಾಗಿ ಜಾರಿಗೆ ಬರಬೇಕಾದರೆ ಕೃಷಿಭೂಮಿಯ ಗಾತ್ರ ದೊಡ್ಡದಿರಬೇಕೆಂದು ವಾದಿಸಿದರು. ಇನ್ನು ಕೆಲವರ ಪ್ರಕಾರ ಕೃಷಿಭೂಮಿಯ ಗಾತ್ರಕ್ಕೂ ಹಸಿರು ಕ್ರಾಂತಿಗೂ ಸಂಬಂಧವಿಲ್ಲ. ಯಾವುದೇ ಗಾತ್ರದ ಭೂಮಿಯಲ್ಲೂ ಹಸಿರು ಕ್ರಾಂತಿ ಸಾಧ್ಯ ಎಂದು ವಾದಿಸಿದರು. ಆದರೆ ಈಗ ಹಾಗಲ್ಲ. ಉತ್ಪಾದನೆಯ ವೆಚ್ಚದ ಮೇಲೆ ಹಿಡಿತ ಸಾಧಿಸುವ ದೃಷ್ಟಿಯಿಂದ ಕೃಷಿಭೂಮಿಯ ಗಾತ್ರ ಹೆಚ್ಚಿರುವುದು ಅನಿವಾರ್ಯವೆಂದು ತಿಳಿಯಲಾಗಿದೆ. ಅಂತರಾಷ್ಟ್ರೀಯ ಮಾರುಕಟ್ಟೆಯಲ್ಲಿ ಸ್ವರ್ಧಿಸಬೇಕಾದರೆ ವೆಚ್ಚದ ಮೇಲೆ ಹಿಡಿತ ಸಾಧಿಸುವುದು ಅನಿವಾರ್ಯವಾಗಿದೆಯೆಂದು ಪ್ರಚಾರ ಮಾಡಲಾಗುತ್ತಿದೆ.
[bookmark: _ftnref10]ಈ ಎಲ್ಲಾ ಬದಲಾವಣೆಗಳಿಂದ ಇಂದು ಕೃಷಿ ಮೂರು ಹೊತ್ತಿನ ಊಟದ ಸಾಧನವಾಗಿ ಉಳಿದಿಲ್ಲ. ಕೃಷಿ ಕೂಡ ಇನ್ಯಾವುದೇ ಉದ್ದಿಮೆಯಂತೆ ಬಂಡವಾಳ ಹಾಕಿ ಬಂಡವಾಳ ತೆಗೆಯುವ ಒಂದು ಉದ್ದಿಮೆ. ಇಂತಹ ಕೃಷಿ ಉದ್ದಿಮೆ ನಡೆಸಲು ಕರಾವಳಿ ಪ್ರದೇಶಗಳಲ್ಲಿನ ಸೀಗಡಿ ಉದ್ದಿಮೆದಾರರಿಗೆ ಎಕರೆಗಟ್ಟಲೆ ನೀರಾವರಿ ಭೂಮಿ ಬೇಕು. ಅದೇ ರೀತಿಯಲ್ಲಿ ಬೆಂಗಳೂರು, ಮೈಸೂರು ಕಡೆಯ ಕೃಷಿ ಉದ್ದಿಮೆದಾರರಿಗೆ ಫಲಪುಷ್ಪಗಳ ಉದ್ದಿಮೆಗಳಿಗೆ ಎಕರೆಗಟ್ಟಲೆ ಭೂಮಿ ಬೇಕು. ಉತ್ತರ ಕರ್ನಾಟಕ ಪ್ರದೇಶಗಳಲ್ಲಿ ತೋಟಗಾರಿಕ ಬೆಳೆಗಳಿಗೆ ಭೂಮಿ ಬೇಕು. ಸ್ಥಳೀಯ ಉದ್ದಿಮೆಗಳ ಜತೆಗೆ ಪರದೇಶಿ ಉದ್ದಿಮೇಗಳು ಕೂಡ ಬೀಜ ಉತ್ಪಾದನೆಗೆ ಅಥವಾ ತರಕಾರಿ ಉತ್ಪಾದನೆಗೆ ಅಥವಾ ಇನ್ಯಾವುದೋ ಕೃಷಿಗೆ ಎಕರೆಗಟ್ಟಲೆ ಭೂಮಿ ಕೇಳುತ್ತಾರೆ. ಇವರೆಲ್ಲರಿಗೆ ಸರಕಾರವೇ ಭೂಮಿ ಕೊಡಲು ಸಾಧ್ಯವಿಲ್ಲ. ಸಣ್ಣ ಮತ್ತು ಅತೀ ಸಣ್ಣ ರೈತರು ತಮ್ಮ ಭೂಮಿಯನ್ನು ಇಂತಹ ಉದ್ದಿಮೆಗಳಿಗೆ ಗೇಣಿಗೆ ನಿಡುವುದರಿಂದ ಎರಡೂ ಪಕ್ಷಗಳಿಗೂ ಲಾಭ ಸಾಧ್ಯ ಎನ್ನುವುದು ನೇರವಾದ.[10] ಎಷ್ಟೋ ಸಂದರ್ಭದಲ್ಲಿ ಸಣ್ಣಪುಟ್ಟ ಭೂಮಿ ಹೊಂದಿದವರಲ್ಲಿ ಉದ್ಯಮತ್ವ ಇರುವುದಿಲ್ಲ. ಉದ್ಯಮತ್ವ ಹೊಂದಿದವರಲ್ಲಿ ಭೂಮಿ ಇರುವುದಿಲ್ಲ ಇಂತಹ ಸಂದರ್ಭದಲ್ಲಿ ಭೂಮಿ ಪರಭಾರೆಗೆ ಅವಕಾಶ ಮಾಡಿಕೊಡುವುದು ಒಟ್ಟಾರೆ ಅಭಿವೃದ್ಧಿಯ ದೃಷ್ಟಿಯಿಂದ ಅನಿವಾರ್ಯ ಎನ್ನವುದು ಪರೋಕ್ಷವಾದ. ಮಾರುಕಟ್ಟೆ ಪ್ರೇರಿತ ಅಭಿವೃದ್ದಿಗೆ ನೆರವಾಗಲು ೧೯೭೪ರ ಭೂಮಸೂದೆ ಕಾಯಿದೆಗೆ ತಿದ್ದುಪಡಿ ಮಾಡಿ ೧೯೯೬ರಲ್ಲಿ ಕರ್ನಾಟಕ ಲ್ಯಾಂಡ್ ಸೀಲಿಂಗ್ ಮಸೂದೆ ಜಾರಿಗೆ ತರಲಾಗಿದೆ.
[bookmark: _ftnref11]ಹೆಚ್ಚು ಕಡಿಮೆ ರೈತರು ಕೂಡ ಮಾರುಕಟ್ಟೆಯತ್ತ ಮುಖ ಮಾಡಿದ ಕೃಷಿಗೆ ಪರವಾಗಿದ್ದಾರೆ ಎಂದು ಕೆಲವರು ವಾದಿಸುತ್ತಾರೆ. ಈ ಬದಲಾವಣೆಗೆ ಅವರು ಕೊಡುವ ಪುರಾವೆಗಳೆಂದರೆ ಅಂತರಾಷ್ಟ್ರೀಯ ಕೃಷಿ ಉದ್ದಿಮೆಗಳ ವಿರುದದ್ದ ನಡೆಯುತ್ತಿದ್ದ ಚಳವಳಿ ಪರ (ನಂಜುಂಡ ಸ್ವಾಮಿ ನೇತೃತ್ವದಲ್ಲಿ ನಡೆಯುತ್ತಿದ್ದ) ಆರಂಭದಲ್ಲಿ ರೈತರಿದ್ದರು. ಆದರೆ ಬರಬರುತ್ತಾ ರೈತರು ಉದ್ದಿಮೆ ಪ್ರೇರಿತ ಕೃಷಿಪರ ಒಲವು ತೋರಿಸಲು ಆರಂಭಿಸಿದರು. ಈ ಬೆಳವಣಿಗೆಯಿಂದಾಗಿ ಉದ್ದಿಮೆ ಪ್ರೇರಿತ ಕೃಷಿ ವಿರುದ್ದ ಹೋರಾಟ ನಡೆಸಿದರೆ ರೈತರು ಸೇರುವುದಿಲ್ಲ ಎಂದು ವಾದಿಸುವವರಿದ್ದಾರೆ.[11] ಈ ವಾದಗಳಲ್ಲೂ ಸತ್ಯಾಂಶ ಇರಬಹುದು. ಇವುಗಳನ್ನು ಅಲ್ಲಗೆಳೆಯುವ ಅಗತ್ಯವಿಲ್ಲ. ಯಾಕೆಂದರೆ ಮೇಲಿನ ಯಾವುದೇ ಬೆಳವಣಿಗೆಗಳು ಭೂಸುಧಾರಣೆಯ ಮಹತ್ವವನ್ನು ಕುಗ್ಗಿಸುವುದಿಲ್ಲ. ಈ ವಾದಗಳನ್ನು ಒದೊಂದಾಗಿ ಪರಿಶೀಲಿಸುವ. ಮೊದಲಿಗೆ ಹಿಂದೆ ಅಭಿವೃದ್ಧಿಗೂ ಭೂಸುಧಾರಣೆಗೂ ನೇರ ಸಂಬಂಧ ಇತ್ತು. ಹಾಗೆಂದು ಭೂಸುಧಾರಣೆ ಮಾಡಲಾಗಿದೆ ಎಂದು ವಾದಿಸಲಾಗುತ್ತಿದೆ. ಬಹುದೊಡ್ಡ ಸಮಸ್ಯೆ ಇರುವುದೇ ಇಲ್ಲಿ . ಹಿಂದೆ ಭೂಸಂಬಂಧವನ್ನು ಅಡಿಮೇಲು ಮಾಡುವ ಭೂಸುಧಾರಣೆ ನಡೆದಿದೆ ಎಂದು ದೊಡ್ಡ ಪ್ರಚಾರ ನಡೆದಿದೆ ಮತ್ತು ಬಹುತೇಕರು ಅದನ್ನು ಯಥಾರೂಪದಲ್ಲಿ ನಂಬಿದ್ದಾರೆ. ಆದರೆ ವಾಸ್ತವದಲ್ಲಿ ಹಿಂದೆ ನಡೆದಿರುವ ಭೂಸುಧಾರಣೆಯ ಕೊರತೆಗಳನ್ನು ಪಟ್ಟಿ ಮಾಡುವ ಸಾಕಷ್ಟು ಅಧ್ಯಯನಗಳು ನಡೆದಿವೆ. ಅವುಗಳ ಪ್ರಕಾರ ಹಿಂದೆ ನಡೆದಿರುವ ಭೂಸುಧಾರಣೆ ಭೂಮಿಯನ್ನು ರೈತರಿಗೆ ಹಂಚಲಿಲ್ಲ. ಗೇಣಿಗೆ ನೀಡಿದ ಭೂಮಿಯನ್ನು ಪುನರ್ ಸ್ವಾಧೀನಪಡಿಸಿಕೊಳ್ಳಲು ಭೂಮಾಲಿಕರಿಗೆ ಹಿಂದಿನ ಕೆಲವು ಮಸೂದೆಗಳು ನೆರವು ನೀಡಿವೆ. ಈ ಮಸೂದೆಗಳ ಪರಿಣಾಮದಿಂದಾಗಿ ದೊಡ್ಡ ಸಂಖ್ಯೆಯಲ್ಲಿ ರೈತರು ಕೃಷಿ ಕೂಲಿಗಳಾಗಿದ್ದಾರೆ. ಹಿಂದಿನ ಯಾವುದೇ ಮಸೂದೆಯಲ್ಲೂ ಕೃಷಿ ಕೂಲಿಗಳಿಗೆ ದೊಡ್ಡ ಮಟ್ಟಿನ ಲಾಭವಾಗಿಲ್ಲ. ಈ ಪರಸ್ತಕದ ಮುಖ್ಯ ಉದ್ದೇಶ ಹಿಂದಿನ ಮಸೂದೆಗಳ ವಿಶ್ಲೇಷಣೆ ಮತ್ತು ಇವುಗಳಿಂದ ಭೂಮಿ ಕಳೆದುಕೊಂಡವರು ಮತ್ತು ಪಡೆದವರನ್ನು ಗುರುತಿಸುವುದು. ಇವುಗಳ ಹಿನ್ನೆಲೆಯಲ್ಲಿ ಅರ್ಧಕ್ಕೆ ನಿಂತಿರುವ ಭೂಸುಧಾರಣೆಯನ್ನು ಪುನರರಾಂಭಿಸುವ ಅನಿವಾರ್ಯತೆಯನ್ನು ವಾದಿಸುವುದು ಈ ಪುಸ್ತಕದ ಮತ್ತೊಂದು ಉದ್ದೇಶ.
ಕೃಷಿ ಉದ್ದಿಮೆ
[bookmark: _ftnref12][bookmark: _ftnref13][bookmark: _ftnref14]ಎರಡನೇ ವಾದದ ಪ್ರಕಾರ ತೊಂಬತ್ತರ ನಂತರ ಅಭಿವೃದ್ಧಿ ದೃಷ್ಟಿಕೋನಗಳು ಬದಲಾಗಿವೆ. ಇವುಗಳ ಹಿನ್ನೆಲೆಯಲ್ಲಿ ಭೂಮಿ ಪ್ರಶ್ನೆಯನ್ನು ನೋಡಬೇಕಾಗಿದೆ. ಇಂದು ಭೂಸುಧಾರಣೆಯನ್ನು ಕೃಷಿಕರಿಗೆ ಮಾರುಕಟ್ಟೆಯಲ್ಲಿ ವ್ಯವಹರಿಸಲು ನೆರವಾಗುವ ದೃಷ್ಟಿಯಿಂದ ನೋಡಬೇಕು. ಈ ದೃಷ್ಟಿಯಿಂದ ಭೂಸುಧಾರಣೆಯನ್ನು ನೋಡಿದರೆ ಇಂದು ಬೇಕಾಗಿರುವುದು ಭೂಮಿಯನ್ನು ಸಣ್ಣ ಸಣ್ಣ ತುಂಡುಗಳಾಗಿ ಹಂಚುವ ಭೂಸುಧಾರಣೆಯಲ್ಲ. ಎಕರೆಗಟ್ಟಲೆ ಭೂಮಿಯನ್ನು ಒಂದು ಕಡೆ ಸೇರಿಸುವ ಭೂಸುಧಾರಣೆ ಇಂದು ಬೇಕಾಗಿದೆ ಎನ್ನುವ ವಾದ ಇದು. ಇದು. ಎಷ್ಟರ ಮಟ್ಟಿಗೆ ಸರಿ ಎಂದು ಪರಿಶೀಲಿಸೋಣ. ಭೂಮಿ ಗಾತ್ರ ಮತ್ತು ಮಾರುಕಟ್ಟೆಯಲ್ಲಿ ವ್ಯವಹರಿಸುವ ಶಕ್ತಿಯ ನಡುವೆ ಸಂಬಂಧ ಕಲ್ಪಿಸಲಾಗಿದೆ. ಸಣ್ಣ ಮತ್ತು ಅತೀ ಸಣ್ಣ ರೈತರು ಮಾರಕಟ್ಟೆಯಲ್ಲಿ ನೇರವಾಗಿ ವ್ಯವಹರಿಸುವುದು ಕಷ್ಟ. ಅಂತವರು ತಮ್ಮ ಸಣ್ಣ ಭೂಮಿಯನ್ನು ಮರುಕಟ್ಟೆಯಲ್ಲಿ ವ್ಯವಹರಿಸುವ ದೊಡ್ಡ ರೈತರಿಗೆ ಪರಭಾರೆ ಮಾಡಿದರೆ ಸಣ್ಣ ರೈತರಿಗೆ ವಿಶೇಷ ರಿಸ್ಕ್ ಇಲ್ಲದ ಮಾರುಕಟ್ಟೆಯ ಲಾಭಗಳು ಹರಿದು ಬರುತ್ತವೆ ಎನ್ನುವ ಗ್ರಹಿಕೆ ಈ ವಾದದ ಹಿಂದೆ ಇದೆ. ಆದರೆ ವಾಸ್ತವದಲ್ಲಿ ರೈತರಿಗೆ ಮಾರುಕಟ್ಟೆಯಲ್ಲಿ ವ್ಯವಹರಿಸಲು ಕಷ್ಟವಾಗುತ್ತಿರುವುದು ಕೃಷಿ ಭೂಮಿಯ ಗಾತ್ರದಿಂದ ಅಲ್ಲ. ಸಣ್ಣ ಮತ್ತು ಅತೀ ಸಣ್ಣ ರೈತರು ಕೂಡ ಮಾರುಕಟ್ಟೆಯಲ್ಲಿ ವ್ಯವಹರಿಸಬಹುದು. ಕರ್ನಾಟಕದ ರೈತರ ಆತ್ಮಹತ್ಯೆಯನ್ನು ಅಧ್ಯಯನ ಮಾಡಿದವರ ಪ್ರಕಾರ ಆತ್ಮಹತ್ಯೆಗೂ ಕೃಷಿ ಭೂಮಿಯ ಗಾತ್ರಕ್ಕೂ ಸಂಬಂಧ ಇಲ್ಲ. ಅಂದರೆ ಸಣ್ಣ ರೈತರು ಹೆಚ್ಚು ಸಂಖ್ಯೆಯಲ್ಲಿ ಆತ್ಮಹತ್ಯೆ ಮಾಡಿಕೊಂಡಿಲ್ಲ. ಎಲ್ಲಾ ಗಾತ್ರದ ರೈತರು ಆತ್ಮಹತ್ಯೆ ಮಾಡಿಕೊಂಡವರಲ್ಲಿ ಕಂಡು ಬರುತ್ತಾರೆ.[12] ಅದೇ ರೀತಿಯಲ್ಲಿ ಆತ್ಮಹತ್ಯೆ ಮಾಡಿಕೊಂಡವರಲ್ಲಿ ಮಾರುಕಟ್ಟೆ ಆಳವಾಗಿ ಬೇರೂರಿದ ಪ್ರದೇಶಗಳ (ಕರಾವಳಿ ಕರ್ನಾಟಕ, ಬೆಂಗಳೂರು ಮುಂತಾದ ಪ್ರದೇಶದ) ರೈತರ ಸಂಖ್ಯೆ ಕಡಿಮೆ ಇದೆ. ಆದರೆ ಮಾರುಕಟ್ಟೆ ವಿಶೇಷವಾಗಿ ಬೆಳೆಯದಿರುವ ಪ್ರದೇಶಗಳ (ದಾವಣಗೆರೆ, ಹಾವೇರಿ) ರೈತರು ಹೆಚ್ಚು ಆತ್ಮಹತ್ಯೆ ಮಾಡಿಕೊಂಡಿದ್ದಾರೆ.[13] ಅದುದರಿಂದ ಮಾರುಕಟ್ಟೆ ವ್ಯವಹಾರ ಮತ್ತು ರೈತರ ಕೃಷಿ ಭೂಮಿ ಗಾತ್ರಕ್ಕು ಸಂಬಂಧ ಕಲ್ಪಿಸುವುದು ಸರಿಯಲ್ಲ. ಭೂಮಿಯ ಗಾತ್ರಕ್ಕಿಂತ ಸಣ್ಣ ರೈತರನ್ನು ಕಾಡುವ ದೊಡ್ಡ ಸಮಸ್ಯೆಗಳೆಂದರೆ (ಮಾರುಕಟ್ಟೆಯಲ್ಲಿ ವ್ಯವಹರಿಸುವ ದೃಷ್ಟಿಯಿಂದ) ಬೇಡಿಕೆ ಮತ್ತು ಪೂರೈಕೆ ಲೆಕ್ಕಚಾರ ಇಲ್ಲದಿರುವುದು, ಗ್ರಾಮೀಣ ಪ್ರದೇಶಗಳಲ್ಲಿ ಸಾರಿಗೆ ಸಂಪರ್ಕಗಳ ಕೊರತೆ, ಬೆಳೆದಿರುವುದನ್ನು ಬೇಡಿಕೆ ಬರುವ ತನಕ ಕಾಯ್ದಿರಿಸಲು ಬೇಕಾಗಿರುವ ಕೋಲ್ಡ್ ಸ್ಟೋರೇಜ್ ಸೌಲಭ್ಯಗಳ ಕೊರತೆ, ನೀರಾವರಿಯ ಕೊರತೆ, ಮಾರುಕಟ್ಟೆ ಮಾಹಿತಿ ಕೊರತೆ, ಅಧಿಕೃತ ಹಣಕಾಸು ಸಂಸ್ಥೆಗಳಿಂದ ದೊರೆಯದಿರುವ ಹಣಕಾಸು ಸೌಲಭ್ಯ ಇತ್ಯಾದಿಗಳು ಸಣ್ಣ ರೈತರು ಮಾರುಕಟ್ಟೆಯಲ್ಲಿ ವ್ಯವಹರಿಸುವಲ್ಲಿ ದೊಡ್ಡ ತೊಡಕಾಗಿವೆ.[14] ಮೇಲಿನ ಎಲ್ಲಾ ಕೊರತೆಗಳು ವ್ಯವಹಾರದ ವೆಚ್ಚವನ್ನು (transaction cost) ಹೆಚ್ಚಿಸುತ್ತವೆ. ವ್ಯವಹಾರದ ವೆಚ್ಚ ಹೆಚ್ಚಿದಂತೆ ಮಾರುಕಟ್ಟೆಯಲ್ಲಿ ಸ್ಪರ್ಧಿಸುವ ಶಕ್ತಿ ಕಡಿಮೆ ಆಗುತ್ತದೆ.
ಉತ್ಪಾದಕತೆ ಮತ್ತು ಭೂಹಿಡುವಳಿ ನಡುವೆನೂ ಸಂಬಂಧ ಕಲ್ಪಿಸಲಾಗಿದೆ. ಅಧಿಕಾರ ರೂಢರ ಪ್ರಕಾರ ಸಣ್ಣ ಹಿಡುವಳಿಗಳು ಉತ್ಪಾದಕತೆಯನ್ನು ಕುಂಠಿಸುತ್ತವೆ. ಸಣ್ಣ ಸಣ್ಣ ತುಂಡು ಭೂಮಿಗಳು ಎಲ್ಲಾ ಖರ್ಚುವೆಚ್ಚಗಳನ್ನು ಅನಗತ್ಯವಾಗಿ ಪುನರಾವರ್ತಿಸುತ್ತವೆ. ಅಂದರೆ ಪ್ರತಿ ರೈತ ಕೂಡ ಉಳುಮೆಗಾಗಿ ಒಂದು ಜತೆ ಎತ್ತು ಸಾಕಬೇಕು, ತನ್ನದೇ ನೀರಾವರಿ ವ್ಯವಸ್ಥೆ ಹೊಂದಬೇಕು, ಗೊಬ್ಬರದ ವ್ಯವಸ್ಥೆ ಮಾಡಬೇಕು, ಬಿತ್ತನೆ ನಡೆಸಬೇಕು. ಹೀಗೆ ಎಲ್ಲಾವೂ ಸಣ್ಣ ಪ್ರಮಾಣದಲ್ಲಿ ಪುನರಾವರ್ತನೆಗೊಳ್ಳುತ್ತವೆ. ಇವೆಲ್ಲವೂ ಉತ್ಪಾದನೆಯ ವೆಚ್ಚವನ್ನು ಹೆಚ್ಚಿಸುವುದರ ಜತೆಗೆ ಉತ್ಪಾದಕತೆಯನ್ನು ಕುಂಠಿಸುತ್ತವೆ. ವೆಚ್ಚ ಕಡಿಮೆ ಮಾಡುವ ದೃಷ್ಟಿಯಿಂದ ಮತ್ತು ಉತ್ಪಾದಕತೆಯನ್ನು ಹೆಚ್ಚಿಸುವ ದೃಷ್ಟಿಯಿಂದ ಹಿಡುವಳಿ ಗಾತ್ರ ದೊಡ್ಡದಿರಬೇಕೆನ್ನುವುದು ಇವರ ವಾದ. ಸಣ್ಣ ತುಂಡು ಭೂಮಿಯನ್ನು ಮೇಲಿನ ಕ್ರಮದಲ್ಲಿ ಕೃಷಿ ಮಾಡಿದರೆ ಖಂಡಿತವಾಗಿಯೂ ಉತ್ಪಾದನ ವೆಚ್ಚ ಹೆಚ್ಚಾಗುತ್ತದೆ ಮತ್ತು ಉತ್ಪಾದಕತೆ ಕಡಿಮೆಯಾಗುತ್ತದೆ. ಹಾಗೆಂದು ಉತ್ಪಾದನ ವೆಚ್ಚ ಹೆಚ್ಚಾಗಲು ಮತ್ತು ಉತ್ಪಾದಕತೆ ಕಡಿಮೆಯಾಗಲು ಹಿಡುವಳಿ ಗಾತ್ರ ಸಣ್ಣದಿರುವುದು ಕಾರಣವಲ್ಲ. ಕೃಷಿಗೆ ಅವಶ್ಯವಿರುವ ಮೂಲಸೌಕರ್ಯಗಳನ್ನು ಒದಗಿಸಲು ಸರಕಾರ (ಸಮಷ್ಠಿ) ವಿಫಲವಾಗಿರುವುದು ಮುಖ್ಯ ಕಾರಣ. ನೀರು, ಬೀಜ, ಗೊಬ್ಬರ, ಉಳುಮೆ ಇತ್ಯಾದಿಗಳನ್ನು ಯಾವುದೋ ಏಜನ್ಸಿ ರೈತರಿಗೆ ಕನಿಷ್ಠದರದಲ್ಲಿ ಪೂರೈಕೆ ಮಾಡಿದರೆ ಉತ್ಪಾದನ ವೆಚ್ಚ ಹೆಚ್ಚಾಗುವುದಿಲ್ಲ. ನಮ್ಮದೇ ರಾಜ್ಯದಲ್ಲಿ ನೀರಾವರಿ ವ್ಯವಸ್ಥೆ ಇರುವ ರೈತರು ನೀರಿಗೆ ವಿನಿಯೋಜಿಸುವ ಮೊತ್ತವನ್ನು ನಿರಾವರಿ ಇಲ್ಲದ ರೈತರು ವಿನಿಯೋಜಿಸುವ ಮೊತ್ತದೊಂದಿಗೆ ಹೋಲಿಸಿದರೆ ಈ ಅಂಶ ಸ್ಪಷ್ಟವಾಗಬಹುದು. ನೀರಾವರಿ ಪ್ರದೇಶಗಳಲ್ಲಿ ಒಂದು ಎಕರೆ ಭೂಮಿಗೆ ನೀರಿನ ವ್ಯವಸ್ಥೆ ಮಾಡಲು ರೈತರಿಗೆ ಐನೂರರಿಂದ ಆರುನುರು ರೂಗಳು ಸಾಕಾದರೆ ಒಣ ಭೂಪ್ರದೇಶಗಳಲ್ಲಿ ಇದೇ ಒಂದು ಎಕರೆ ಭೂಮಿಗೆ ನೀರಿನ ವ್ಯವಸ್ಥೆ ಮಾಡಲು ಕನಿಷ್ಠ ಎರಡರಿಂದ ಮೂರು ಸಾವಿರ ರೂಗಳು ಬೇಕು. ಇದೇ ರೀತಿ, ಸಾಗಣೆ, ಸಂಪರ್ಕ, ಹಣಖಸು, ಗೋದಾಮು ಇತ್ಯಾದಿಗಳು ಕೂಡ ರೈತರ ಉತ್ಪಾದನ ವೆಚ್ಚವನ್ನು ಗಾಢವಾಗಿ ಕಾಡುತ್ತವೆ. ಈ ಎಲ್ಲಾ ಸವಲತ್ತುಗಳು ಧಾರಾಳವಾಗಿ ಇರುವ ಪ್ರದೇಶದ ರೈತರ ಉತ್ಪಾದನ ವೆಚ್ಚ ಕಡಿಮೆ ಇದ್ದು ಈ ಸವಲತ್ತುಗಳು ಕೊರತೆ ಇರುವ ಪ್ರದೇಶಗಳ ರೈತರ ಉತ್ಪಾದನ ವೆಚ್ಚ ಗಣನೀಯವಾಗಿ ಹೆಚ್ಚಿದೆ. ಉತ್ಪಾದಕತೆ ಮತ್ತು ಹಿಡುವಳಿಯ ಗಾತ್ರದ ನಡುವೆ ಸಂಬಂಧ ಇಲ್ಲ. ಮೂಲಸೌಕರ್ಯಗಳ ಕೊರತೆ ಮತ್ತು ಉತ್ಪಾದಕತೆಯ ನಡುವೆ ಸಂಬಂಧ ಇದೆ. ಕೃಷಿಕೆಗೆ ಅವಶ್ಯವಿರುವ ಮೂಲಭೂತ ಸೌಕರ್ಯಗಳ ಕೊರತೆಗಳು ಉತ್ಪಾದನ ವೆಚ್ಚವನ್ನು ಮತ್ತು ಉತ್ಪಾದಕತೆಯನ್ನು ಗಾಢವಾಗಿ ಪ್ರಭಾವಿಸುತ್ತಿವೆ. ಕೇರಳ, ಪಶ್ಚಿಮ ಬಂಗಾಳ ಮುಂತಾದ ರಾಜ್ಯಗಳಲ್ಲೂ ಸಾಕಷ್ಟು ಸಂಖ್ಯೆಯಲ್ಲಿ ಸಣ್ಣ ಮತ್ತು ಅತೀ ಸಣ್ಣ ರೈತರಿದ್ದಾರೆ. ಅವರೆಲ್ಲ ಇದೆ ಸಣ್ಣ ಭೂಮಿಯಿಂದ ತಮ್ಮ ಸಂಸಾರ ಸಾಗಿಸುವಷ್ಟು ಬೆಳೆಯುತ್ತಿದ್ದಾರೆ. ಇತರ ಕಡೆಗಳಲ್ಲಿ ಇದು ಸಾಧ್ಯವಾಗುವುದಾದರೆ ನಮ್ಮಲ್ಲಿ ಯಾಕೆ ಸಾಧ್ಯವಾಗುತ್ತಿಲ್ಲ ಎನ್ನುವ ಪ್ರಶ್ನೆಯನ್ನು ಅಧಿಕಾರ ರೂಢರು ಕೇಳಿಕೊಳ್ಳಬೇಕಾಗಿದೆ. ಹಿಡುವಳಿಯ ಗಾತ್ರದಲ್ಲಿ ಸಮಸ್ಯೆಯನ್ನು ಹುಡುಕುವುದನ್ನು ಬಿಟ್ಟು ಮೂಲಸೌಕರ್ಯಗಳ ಕೊರತೆಯನ್ನು ಪರಿಹರಿಸಲು ಪ್ರಯತ್ನಿಸಿದರೆ ಉತ್ಪಾದಕತೆ ತನ್ನಿಂದ ತಾನೇ ಸುಧಾರಿಸುತ್ತದೆ.
[bookmark: _ftnref15][bookmark: _ftnref16]ಇವುಗಳ ಜತೆಗೆ ಗ್ರಾಮೀಣ ಪ್ರದೇಶಗಳಲ್ಲಿ ಇಂದು ಕೂಡ ಒಪ್ಪಂದಗಳು (contracts) ಏರ್ಪಡುವುದು ಸರಕಾರದ ನೀತಿನಿಯಮಗಳಾನುಸಾರ ಅಲ್ಲ.[15] ರಾಜ್ಯದಲ್ಲಿ ಕನಿಷ್ಠ ಕೂಲಿ ಕಾಯಿದೆ ಇದೆ. ಆದರೆ ಎಷ್ಟು ಗ್ರಾಮೀಣ ಪ್ರದೇಶಗಳಲ್ಲಿ (ಗ್ರಾಮೀಣ ಬಿಡಿ ಪೇಟೆ ಪಟ್ಟಣಗಳಲ್ಲಿ) ಮಸೂದೆ ಸೂಚಿಸುವ ಕನಿಷ್ಠ ಕೂಲಿ ನೀಡುತ್ತಾರೆ. ಅದೇ ಕಾಯಿದೆಯಲ್ಲಿ ಕೆಲಸದ ಅವಧಿಯನ್ನು ಸೂಚಿಸಲಾಗಿದೆ (ಎಷ್ಟು ಹೊತ್ತಿಗೆ ಬರಬೇಕು, ಎಷ್ಟು ಹೊತ್ತಿಗೆ ಹೋಗಬೇಕು, ವಾರದ ರಜೆ ಇತ್ಯಾದಿಗಳು). ಆದರೆ ಕಾಯಿದೆಯಲ್ಲಿರುವ ಪ್ರಕಾರ ಕೆಲಸದ ಅವಧಿಗಳು ಇರುವುದಿಲ್ಲ. ಇದೇ ಪ್ರಕಾರ ತೂಕ, ಆಳತೆ, ಬಡ್ಡಿ ವ್ಯವಹರ ಇತ್ಯಾದಿಗಳನ್ನು ನಿಯಂತ್ರಿಸುವ ಕಾಯಿದೆಗಳಿವೆ. ಆದರೆ ಈ ಕಾಯಿದೆಗಳನ್ನು ಸಾಲ ವ್ಯವಹಾರಗಳು ನಡೆಯುವುದೇ ಇಲ್ಲ.[16] ಇಂದು ಕೂಡ ಸ್ಥಳೀಯ ಬಲಾಢ್ಯರು (ದೊಡ್ಡ ಭೂಮಾಲಿಕರು, ಲೇವಾದೇವಿ ವ್ಯವಹಾರದವರು, ದೊಡ್ಡ ವ್ಯಪಾರಿಗಳು) ಗ್ರಾಮೀಣ ಪ್ರದೇಶಗಳಲ್ಲಿ ನಡೆಯುವ ವ್ಯವಹಾರಗಳ ನೀತಿ ನಿಯಮಗಳನ್ನು ನಿರ್ಧರಿಸುತ್ತಾರೆ. ಈ ಎಲ್ಲಾ ಕಾರಣಗಳಿಂದ ಗ್ರಾಮೀಣ ಪ್ರದೇಶದ ಶೇಕಡಾ ಎಂಬತ್ತಕ್ಕಿಂತಲೂ ಹೆಚ್ಚಿನ ವ್ಯವಹಾರಗಳು ಸರಕಾರದ ನೀತಿ ನಿಯಮಗಳನುಸಾರ ನಡೆಯುವುದಿಲ್ಲ. ಆದೇನಿದ್ದರೂ ಸ್ಥಳಿಯ ಬಲಾಢ್ಯರ ಮರ್ಜಿಗನಸಾರ ನಡೆಯುತ್ತವೆ. ಇವರಿಗೆ ಇಂತಹ ಶಕ್ತಿ ಎಲ್ಲಿಂದ ಬಂದಿದೆ? ದೊಡ್ಡ ಪ್ರಮಾಣದಲ್ಲಿ ಭೂಮಿ ಹೊಂದಿರುವುದು ಮತ್ತು ಭೂಮಿ ಜತೆಗೆ ಜಾತಿ / ಧರ್ಮಗಳನ್ನು ಬೆರೆಸಿಕೊಂಡು ರಾಜಕೀಯ ಮಾಡುವುದರಿಂದ ಇವರಿಗೆ ಈ ಶಕ್ತಿ ಬಂದಿದೆ. ಇವರುಗಳು ತಮ್ಮ ಆಸಕ್ತಿಗಳಿಗೆ ವಿರುದ್ಧವಾದ ಮಸೂದೆಗಳು ಬರದಂತೆ ತಡೆಯುತ್ತಾರೆ. ಒಂದು ವೇಳೆ ಮಸೂದೆಗಳು ಬಂದರೂ ಅವುಗಳು ಮಸೂದೆಗಳ ಮೂಲ ಉದ್ದೇಶಕ್ಕನುಗುಣವಾಗಿ ಜಾರಿಗೆ ಬರದಂತೆ ನೋಡಿಕೊಳ್ಳುತ್ತಾರೆ. ಇಂತಹ ಸ್ಥಿತಿ ಬದಲಾಗಿ ಸಣ್ಣ ಮತ್ತು ಅತೀ ಸಣ್ಣ ರೈತರು ಕೂಡ ಮಾರುಕಟ್ಟೆಯಲ್ಲಿ ವ್ಯವಹರಿಸಬೇಕಾದರೆ ಮಾರುಕಟ್ಟೆ ಬೆಳವಣಿಗೆಗೆ ಪೂರಕವಾದ ಮೂಲಸೌಕರ್ಯಗಳು ಗ್ರಾಮೀಣ ಪ್ರದೇಶದಲ್ಲಿ ಧಾರಾಳವಾಗಿ ಸಿಗಬೇಕು. ಮಾರುಕಟ್ಟೆಯ ಆಧಾರ ಸ್ತಂಭ ಒಪ್ಪಂದ ಮತ್ತು ಒಪ್ಪಂದವನ್ನು ಅದರ ಶರತ್ತಿಗನುಸಾರ ಕಾರ್ಯರೂಪಕ್ಕೆ ತರುವುದು. ಗ್ರಾಮೀಣ ಪ್ರದೇಶದ ಬಲಾಢ್ಯರ ಪ್ರಭಾವದಿಂದ ಇಂದು ಒಪ್ಪಂದಗಳು ಮತ್ತು ಅವುಗಳ ಶರತ್ತುಗಳು ಸರಕಾರದ ನಿಯಮಾನುಸಾರ ಕಾರ್ಯರೂಪಕ್ಕೆ ಬರುತ್ತಿಲ್ಲ. ಈ ಸ್ಥಿತಿ ಬದಲಾಗಿ ಕಾಯಿದೆಗಳಲ್ಲಿರುವ ನೀತಿನಿಯಮಗಳು ಕಾರ್ಯರೂಪಕ್ಕೆ ಬರುತ್ತಿಲ್ಲ. ಈ ಸ್ಥಿತಿ ಬದಲಾಗಿ ಕಾಯಿದೆಗಳಲ್ಲಿರುವ ನೀತಿನಿಯಮಗಳು ಕಾರ್ಯರೂಪಕ್ಕೆ ಬರುತ್ತಿಲ್ಲ. ಈ ಸ್ಥಿತಿ ಬದಲಾಗಿ ಕಾಯಿದೆಗಳಲ್ಲಿರುವ ನೀತಿನಿಯಮಗಳು ಕಾರ್ಯರೂಪಕ್ಕೆ ಬರಬೇಕಾದರೆ ನಿಜವಾದ ಅರ್ಥದಲ್ಲಿ ಭೂ ಸುಧಾರಣೆ ಜಾರಿಗೆ ಬರಬೇಕಾಗಿದೆ.
[bookmark: _ftnref17][bookmark: _ftnref18]ಭೂಸುಧಾರಣೆ ಇಂದಿನ ಅನಿವಾರ್ಯತೆ ಅಲ್ಲ ಎಂದು ಸಾಧಿಸಲು ಬಳಸುವ ಎರಡನೇ ವಾದ ಅಭಿವೃದ್ಧಿಯ ವಿವಿಧ ಹಂತಗಳಿಗೆ ಸಂಬಂಧಿಸಿದೆ. ಶ್ರೀಮಂತ ದೇಶಗಳ ಅನುಭವದ ಹಿನ್ನೆಲೆಯಲ್ಲಿ ಅಭಿವೃದ್ದಿಯ ಹಂತಗಳನ್ನು ಈ ಕೆಳಗಿನಂತೆ ಗುರುತಿಸಲಾಗಿದೆ. ಮೊದಲಿಗೆ ಕೃಷಿಯ ಬೆಳವಣಿಗೆ – ನಂತರ ಕೈಗಾರಿಕೆ – ಕೊನೆಗೆ ಸೇವಾವಲಯದ ಅಭಿವೃದ್ಧಿ ಈ ಕ್ರಮದಲ್ಲಿ ಪಶ್ಚಿಮದ ಶ್ರೀಮಂತ ದೇಶಗಳು ಅಭಿವೃದ್ಧಿಯನ್ನು ಸಾಧಿಸಿವೆ. ಇದೇ ಕ್ರಮದಲ್ಲಿ ಪ್ರಪಂಚದ ಉಳಿದ ದೇಶಗಳು ತಮ್ಮ ಅಭಿವೃದ್ಧಿಯನ್ನು ಸಾಧಿಸಲಿವೆ ಎಂದು ಅಭಿವೃದ್ಧಿ ಸಿದ್ಧಾಂತಗಳು ಹೇಳುತ್ತವೆ. ಆದರೆ ಹಲವಾರು ಅಭಿವೃದ್ಧಿಶೀಲ ದೇಶಗಳು ಶ್ರೀಮಂತ ದೇಶಗಳ ಅಭಿವೃದ್ಧಿ ಹಂತಗಳನ್ನು ಯಥಾರೂಪದಲ್ಲಿ ಅನುಸರಿಸಿಲ್ಲ. ಬಹುತೇಕ ದೇಶಗಳಲ್ಲಿ ಕೈಗಾರಿಕೆ ಅಥವಾ ಕೃಷಿ ಸರಿಯಾಗಿ ನೆಲೆಯೂರುವ ಮೊದಲೇ ಸೇವಾವಲಯಗಳು ಬೆಳೆದು ತಮ್ಮ ಅಭಿವೃದ್ಧಿಯನ್ನು ಸಾಧಿಸಿಕೊಂಡಿವೆ. ನಮ್ಮದೇ ರಾಜ್ಯದ ಉದಾಹರಣೆ ತೆಗೆದುಕೊಂಡರೆ ಕಾಲಕ್ರಮೇಣ ರಾಜ್ಯದ ಒಟ್ಟು ಉತ್ಪಾದನೆಯಲ್ಲಿ ಕೃಷಿಯ ಪಾಲು ಸತತ ಕುಸಿತ ಕಂಡಿದೆ. ಹಾಗೆಂದು ಕೃಷಿಯ ಕುಸಿತವನ್ನು ಕೈಗಾರಿಕೆ ತುಂಬಲಿಲ್ಲ. ಬದಲಿಗೆ ಸೇವಾ ವಲಯ ತುಂಬಿದೆ. ರಾಜ್ಯದ ಒಟ್ಟು ಉತ್ಪನ್ನದ ಶೇ. ೫೩.೬ ರಷ್ಟು ಸೇವಾವಲಯದಿಂದ ಬಂದರೆ ಕೃಷಿಯಿಂದ ಶೇ. ೨೦,೯ ಮತ್ತು ಕೈಗಾರಿಕೆಯಿಂದ ಶೇ. ೨೫.೫ ರಷ್ಟು ಬಂದಿದೆ. ಕೃಷಿಗೆ ಹೋಲಿಸಿದರೆ ಕೈಗಾರಿಕೆ ಮತ್ತು ಸೇವಾವಲಯದಿಂದ ಶೇ. ೮೦ರಷ್ಟು ರಾಜ್ಯದ ಉತ್ಪನ್ನ ಬರುತ್ತಿದೆ. ಅಂದರೆ ಪರೋಕ್ಷವಾಗಿ ಕೃಷಿಯೇತರ ಚಟುವಟಿಕೆಗಳೇ ಇಂದು ರಾಜ್ಯದ ಒಟ್ಟಾರೆ ಅಭಿವೃದ್ದಿಯಲ್ಲಿ ಮಹತ್ವದ ಪಾತ್ರ ವಹಿಸುತ್ತಿವೆ. ಜತೆಗೆ ಕೃಷಿಯೇತರ ಚಟುವಟಿಕೆ ರಾಜ್ಯದ ಜನರಿಗೆ ಉತ್ತಮ ಬದುಕನ್ನು ನೀಡದೆ. ಇದಕ್ಕೆ ಸಮರ್ಥನೆಯಾಗಿ ಗ್ರಾಮೀಣ ಹಾಗೂ ನಗರ ಪ್ರದೇಶಗಳ ಜನರ ಆದಾಯ, ಶಿಕ್ಷಣ, ಆರೋಗ್ಯ ವಸತಿ ಇತ್ಯಾದಿ ಸವಲತ್ತುಗಳಿಗೆ ಸಂಬಂಧಿಸಿದ ಅಂಕಿಅಂಶಗಳೇ ಸಾಕ್ಷಿ ಎಂದು ಸರಕಾರ ಪರೋಕ್ಷ ವಾದ ಮಂಡಿಸುತ್ತದೆ. ಕರ್ನಾಟಕದಲ್ಲಿ ಮಾಸಿಕ ಗ್ರಾಮೀಣ ತಲಾ ಉತ್ಪಾದನೆ ರೂ. ೯೮೭.೦೦ ಇದ್ದರೆ ನಗರ ಪ್ರದೇಶದ ಮಾಸಿಕ ತಲಾ ಉತ್ಪಾದನೆ ರೂ. ೧೮೧೫ ರಷ್ಟಿದೆ.[17] ಇದೇ ರೀತಿಯಲ್ಲಿ ಗ್ರಾಮೀಣ ಮತ್ತು ನಗರ ಪ್ರದೇಶದ ಅನುಭೋಗದಲ್ಲೂ ತುಂಬಾ ವ್ಯತ್ಯಾಸವಿದೆ. ಕರ್ನಾಟಕದಲ್ಲಿ ಮಾಸಿಕ ಗ್ರಾಮೀಣ ತಲಾ ಅನುಭೋಗ ರೂ. ೯೧೨.೦೦ ಇದ್ದರೆ ನಗರ ಪ್ರದೇಶದ ಮಾಸಿಕ ತುಲಾ ಅನುಭೋಗ ರೂ. ೧೭೩೩.೦೦ರಷ್ಟಿದೆ.[18]
[1] ಅರಬಾಳ ರುದ್ರ ಗೌಡರ ಚರಿತ್ರೆ, ಇದನ್ನು ಬಸವಯ್ಯ ಚನ್ನಬಸವಯ್ಯ ಹಿರೇಮಠ ಇವರು ಟಿಪ್ಪಣಿಗಳ ಆಧಾರದಲ್ಲಿ ಬರೆದಿದ್ದಾರೆ. ಎಂ. ಎಂ. ಕಲಬುರ್ಗಿಯವರು ಈ ಟಿಪ್ಪಣಿಗಳನ್ನು ಪರುಷ್ಕರಿಸಿ ಪುಸ್ತಕ ರೂಪಕ್ಕೆ ತಂದಿದ್ದಾರೆ. ಪುಸ್ತಕವನ್ನು ಕರ್ನಾಟಕ ಲಿಂಗಾಯತ ಶಿಕ್ಷಣ ಸಂಸ್ಥೆ, ಬೆಳಗಾವಿ ಇದು ಪ್ರಕಟಿಸಿದೆ, ೨೦೦೨
[2] ಅಡ್ಡಪಲ್ಲಕ್ಕಿ ಉತ್ಸವ, ವ್ಯಾಸನತೋಳು ಮೆರವಣಿಗೆ, ದೇವರ ಪೂಜೆಯ ಹಕ್ಕು ಇತ್ಯಾದಿ ಆಚರಣೆಗಳನ್ನು ಮಾಡಬೆಕಾದರೆ ಲಿಂಗಾಯತರು ಬ್ರಾಹ್ಮಣರೊಂದಿಗೆ ದೊಡ್ಡ ಹೋರಾಟವೇ ಮಾಡಬೇಕಿತ್ತು ಡೆಪ್ಯುಟಿ ಕಲೆಕ್ಟರ್ ಆಗಿದ್ದ ಅರಟಾಳ ರುದ್ರೆಗೌಡರು ಬ್ರಿಟಿಷರಿಗೆ ನಿಜ ಸಂಗತಿಯನ್ನು ಮನವರಿಕೆ ಮಾಡಿ, ಕೋರ್ಟ್‌ಕಚೇರಿ ಹೋರಾಟಕ್ಕೆ ಸಹಕರಿಸಿ ಲಿಂಗಾಯತರ ಸಮಸ್ಯೆಗಳನ್ನು ಪರಿಹರಿಸಿದ್ದಾರೆ. ಅರಟಾಳ ರುದ್ರ ಗೌಡರ ಚರಿತ್ರೆ, ಪು.೧೧
[3] ರಾವ್ ಬಹದ್ದೂರ್ ಶಣ್ಮುಖಪ್ಪ ಅಂಗಡಿ, ಮೈ ಆಟೋಬಯಾಗ್ರಪಿ, ಸಂ. ಉಜ್ವಲ ಎಸ್, ಹಿರೇಮಠ, ಬೆಳಗಾಂ: ಕೆ. ಎಲ್. ಇ. ಸೊಸೈಟಿ, ೨೦೦೭
[4] ಶಿವಾನಂದ ಗುಬ್ಬನವರ್, ಪೊಲಿಟಿಕಲ್ ಐಡಿಯಸ್ ಆಫ್ ಹರ್ಡೇಕರ್ ಮಂಜಪ್ಪ, ಧಾರವಾರ್: ಕರ್ನಾಟಕ ಯುನಿರ್ವಸಿಟಿ, ೧೯೭೭
[5] ಜಿ ತಿಮ್ಮಯ್ಯ ಮತ್ತು ಆಜೀಜ್, ದಿ ಪೊಲಿಟಿಕಲ್ ಎಕಾನಮಿ ಆಪ್ ಲ್ಯಾಂಡ್ ರಿಫಾರ್ಮ್ಸ್ ಇನ್ ಕರ್ನಾಟಕ, ಎ ಸೌತ್ ಇಂಡಿಯನ್ ಸ್ಟೇಲ್, ಏಶಿಯನ್ ಸರ್ವೇ, ೨೩ (೭), ಜುಲೈ ೧೯೮೩, ಪು. ೧೦-೨೯
[6] ತಿಮ್ಮಯ್ಯ ಮತ್ತು ಆಜೀಜ್, ದಿ ಪೊಲಿಟಿಕಲ್ ಎಕಾನಮಿ ಆಫ್ ಲೇಂಡ್ ರಿಪೋರ್ಮ್ಸ್, ಪು. ೧೦-೨೯
[7] ಎಂ. ಎ. ಎಸ್. ರಾಜನ್, ಕರ್ನಾಟಕದಲ್ಲಿ ಭೂಸುಧಾರಣೆ – ನಾನು ಸಹ ಹತ್ತಿರದಿಂದ ಕಂಡೆ, ಬೆಂಗಳೂರು: ಐಬಿಹೆಚ್ ಪ್ರಕಾಶನ, ೧೯೮೭
[8] ಕರ್ನಾಟಕ ಯಾವತ್ತು ಕೂಡ ತನ್ನದೇ ಅಭಿವೃದ್ಧಿ ಚಿಂತನೆ ಅಥವಾ ಮಾದರಿಯನ್ನು ಮುಂದಿಟ್ಟಿಲ್ಲ ಕೇಂದ್ರ ಸರಕಾರ ಕೊಡುವ ಅಭಿವೃದ್ಧಿ ಮಾದರಿಯನ್ನು ಯಥಾ ರೂಪದಲ್ಲಿ ತರುವುದಕ್ಕೆ ಕರ್ನಾಟಕ ಎತ್ತಿದ ಕೈ. ಎಷ್ಟೋ ಬಾರಿ ಇಂತಹ ಮಾದರಿಗಳು ಕರ್ನಾಟಕದ ನೆಲ, ಜಲ, ಜನರಿಗೆ ಎಷ್ಟು ಅನುಕೂಲವಾಗುತ್ತದೆ ಎನ್ನುವ ಪ್ರಶ್ನೆಯನ್ನೇ ಕೇಳಿಕೊಳ್ಳುವುದಿಲ್ಲ.
[9] ಜಾನಕಿ ನಾಯರ್, ಪ್ರಡೇಟರಿ ಕ್ಯಾಪಿಟಲಿಸಂ ಅಂಡ್ ಲೀಗಲೈಸೈಡ್ ಲೇಂಡ್ ಗ್ರೇಟ್ – ಕರ್ನಾಟಕ ಲೇಂಡ್ ರೀಫೋರ್ಮ್ಸ್, ಎಕಾನಾಮಿಕ್ ಅಂಡ್ ಪೊಲಿಟಿಕಲ್ ವೀಕ್ಲಿ, ೩೧ (೫), ಫೆಬ್ರವರಿ ೧೯೯೬, ಪು. ೨೫೧ – ೫೨
[10] ಜಾನಕಿ ನಾಯರ್, ಪ್ರಿಡೇಟರಿ ಕ್ಯಾಪಿಟಲಿಸಂ, ಪು. ೨೫೧ – ೫೨
[11] ಎಮ್. ಎನ್. ಪಾನಿನಿ, ಟ್ರೆಂಡ್ಸ್ ಇನ್ ಕಲ್ಚರಲ್ ಗ್ಲೊಬಲೈಸೇಶನ್ – ಫ್ರೋರ್ಮ್ ಎಗ್ರಿಕಲ್ಚರ್ ಟು ಎಗ್ರಿಬುಸಿನೆಸ್ ಇನ್ ಕರ್ನಾಟಕ, ಎಕಾನಮಿಕ್ ಆಂಡ್ ಪೊಲಿಟಿಕಲ್ ವೀಕ್ಲಿ, ೩೪ (೩೧), ಜುಲೈ ೧೯೯೯, ಪು. ೨೧೬-೩
[12] ಆರ್. ಎಸ್. ದೇಶಪಾಂಡೆ, ಸುಸೈಡ್ ಬೈ ಫಾರ್ಮರ್ಸ್ ಇನ್ ಕರ್ನಾಟಕ – ಎಗ್ರಿರೇರಿಯನ್ ಡಿಸ್ಟ್ರೆಸ್ ಆಂಡ್ ಪೋಸಿಬ್ಲ್ ಎಲಿವಿಯೇಟರಿ ಸ್ಟೆಪ್ಸ್, ಎಕನಮಿಕರ್ ಆಂಡ್ ಪೊಲಿಟಿಕಲ್ ವೀಕ್ಲಿ. ೩ (೨೬), ಜೂನ್ – ಜುಲೈ,೨೦೦೨, ಪು. ೨೬೦೧ – ೧೦
[13] ಆರ್. ಎಸ್. ದೇಶಪಾಂಡೆ, ಸುಸೈಡ್ ಬೈ ಫಾರ್ಮರ್ಸ್, ಪು. ೨೬೦೧ – ೧೦
[14] ಚಂದ್ರ ಪೂಜಾರಿ, ರೈತರ ಮಾರುಕಟ್ಟೆ ಸಮಸ್ಯೆಗಳು ಮತ್ತು ಪರಿಹಾರಗಳು, ಅಭಿವೃದ್ದಿ ಅಧ್ಯಯನ, ೬ (೧), ಜನವರಿ –ಒ ಜೂನ್ ೨೦೦೬, ಪು. ೩- ೫
[15]ಬಾರ್ಬರ ಹೇರಿಸ್ ವೈಟ್, ಇಂಡಿಯಾ ವರ್ಕಿಂಗ – ಎಸ್ಸೇಸ್ ಆನ್ ಸೊಸೈಟಿ ಆಂಡ್ ಎಕನಮಿ, ನ್ಯೂಡೆಲ್ಲಿ: ಕೇಂಬ್ರಿಡ್ಜ್ ಯುನಿರ್ವಸಿಟಿ ಪ್ರೆಸ್, ೨೦೦೪, ಪು. ೭೨ – ೧೦೨
[16] ಬಾರ್ಬರ ಹೇರಿಸ್ ವೈಟ್, ಇಂಡಿಯಾ ವರ್ಕಿಂಗ್, ಪು. ೭೨ – ೧೦೨
[17] ಕರ್ನಾಟಕದ ಗ್ರಾಮೀಣ ಮತ್ತು ನಗರದ ಕುಟುಂಬಗಳ ಅನುಭೋಗ, ಆದಾಯ, ಶಿಕ್ಷಣ, ಆರೋಗ್ಯ ಎನ್ನಲಾಗುವುದಿಲ್ಲ. ಬೆಂಗಳೂರು ಅರ್ಭನ್, ಕೋಸ್ಟಲ್ ಕರ್ನಾಟಕ ಮುಂತಾದ ಪ್ರದೇಶಗಳಲ್ಲಿ ಗ್ರಾಮೀಣ ಮತ್ತು ನಗರ ಪ್ರದೇಶಗಳ ಅಭಿವೃದ್ಧಿ ಅಂತರ ಸ್ವಲ್ಪ ಕಡಿಮೆ ಪ್ರಮಾಣದಲ್ಲಿದ್ದರೆ ಉತ್ತರ ಕರ್ನಾಟಕದ ಬಹುತೇಕ ಜಿಲ್ಲೆಗಳಲ್ಲಿ ಗ್ರಾಮೀಣ ಮತ್ತು ನಗರಗಳ ನಡುವಿನ ಅಭಿವೃದ್ಧಿ ಅಂತರ ದೊಡ್ಡ ಪ್ರಮಾಣದಲ್ಲಿದೆ. ರಾಜ್ಯದೊಳಗಿನ ಪ್ರದೇಶಗಳಲ್ಲಿನ ಗ್ರಾಮೀಣ ಮತ್ತು ನಗರ ಪ್ರದೇಶಗಳ ನಡುವಿನ ಅಭಿವೃದ್ಧಿ ಅಂತರಕ್ಕೆ ಸಂಬಂಧಿಸಿದ ಅಂಕಿಅಂಶಗಳನ್ನು ಕರ್ನಾಟಕ ಸರಕಾರ ಪ್ರಕಟಿಸಿರುವ ಮಾನವ ಅಭಿವೃದ್ಧಿ ವರದಿ ೨೦೦೫(ಬೆಂಗಳೂರು: ಯೋಜನಾ ಇಲಾಖೆ, ೨೦೦೬)ರಲ್ಲಿ ನೋಡಬಹುದು ದೇಶದ ಇತರ ರಾಜ್ಯಗಳಿಗೆ ಹೋಲಿಸಿದಾಗ ಕರ್ನಾಟಕದಲ್ಲಿರುವ ಗ್ರಾಮೀಣ ಮತ್ತು ನಗರ ಪ್ರದೇಶಗಳ ಅಭಿವೃದ್ಧಿ ಅಂತರಕ್ಕೆ ಸಂಬಂಧಿಸಿದ ಅಂಕಿಅಂಶಗಳನ್ನು ಶ್ರೀಧರ್ ಕುಂದ್, ಪವರ್ಟಿ, ಇನ್‌ಕ್ವಾಲಿಟಿ ಆಂಡ್ ಸೋಶಿಯಲ್ ಡೆವಲಪ್‌ಮೆಂಟ್ ಇನ್ ರೂರಲ್ ಇಂಡಿಯಾ – ಎನ್ ಇಂಟರ್ ಸ್ಟೇಟ್ ಎನಾಲಿಸೀಸ್ ಅಫ್ ಟ್ರೆಂಡ್ಸ್‌ಆಂಡ್ ಪೆಟರ್ನ್ಸ್ ಇನ್ ದಿ ಪರಿಯೆಡ್ ಆಫ್ ಗ್ಲೋಬಲೈಶನ್ (ಪೇಪರ್ ಪ್ರಸೆಂಟೆಡ್ ಇನ್ ಇನ್. ಐ ಆರ್. ಡಿ. ಫೌಂಡೇಶನ ಡೇ ಸೆಮಿನಾರ್, ನವೆಂಬರ್ ೨೦೦೬.) ಪ್ರಬಂಧದಿಂದ ಪಡೆಯಲಾಗಿದೆ.
[18] ಶ್ರೀದರ್ ಕುಂದ್, ಪವರ್ಟಿ, ಇನ್‌ಕ್ವಾಲಿಟಿ ಅಂಡ್ ಸೋಶಿಯಲ್ ಡೆವಲಪ್‌ಮೆಂಟ್ ಇನ್ ರೂರಲ್ ಇಂಡಿಯಾ, ಪು. ೧೪-೨೧
ಯಾಕೀಗ ಭೂಮಿ ಪ್ರಶ್ನೆ: ೧. ಯಾಕೀಗ ಭೂಮಿ ಪ್ರಶ್ನೆ? (೨)
ಉತ್ಪಾದನೆ ಮತ್ತು ಅನುಭೋಗ ಎರಡರಲ್ಲೂ ಕರ್ನಾಟಕದ ಗ್ರಾಮೀಣ ಪ್ರದೇಶದ ಜನರು ತಮ್ಮದೇ ರಾಜ್ಯದ ನಗರ ಪ್ರದೇಶದ ಜನರಿಗಿಂತ ಗಾವುದ ದೂರ ಇದ್ದಾರೆ. ಕರ್ನಾಟಕದ ಗ್ರಾಮೀಣ ಮತ್ತು ನಗರ ನಡುವೆ ಕೇವಲ ಆರ್ಥಿಕ ಕ್ಷೇತ್ರದಲ್ಲಿ ಮಾತ್ರ ಈ ಕ್ರಮದ ವ್ಯತ್ಯಾಸ ಇರುವುದಲ್ಲ; ಶಿಕ್ಷಣ ಮತ್ತು ಆರೋಗ್ಯ ಕ್ಷೇತ್ರಗಳಲ್ಲೂ ಇದೇ ಕ್ರಮದ ವ್ಯತ್ಯಾಸ ಇದೆ. ಆರೋಗ್ಯದ ಬಹುತೇಕ ಸೂಚ್ಯಾಂಕಗಳ ಪ್ರಕಾರ ಕರ್ನಾಟಕದ ಗ್ರಾಮೀಣ ಜನರು ತಮ್ಮದೇ ರಾಜ್ಯದ ನಗರ ಪ್ರದೇಶದ ಜನರಷ್ಟು ಅದೃಷ್ಟಶಾಲಿಗಳಿಲ್ಲ. ಶೇಕಡಾ ೬೦ ರಿಂದ ೬೫ ಜನ ವಾಸವಿರುವ ಗ್ರಾಮೀಣ ಪ್ರದೇಶದಲ್ಲಿ ಕೇವಲ ಶೇಕಡಾ ೨೫ರಷ್ಟು ವೈದ್ಯರು ಸೇವೆ ಸಲ್ಲಿಸಿದರೆ ಶೇಕಡಾ ೩೫ರಷ್ಟು ಜನಸಂಖ್ಯೆ ಇರುವ ಪೇಟೆ ಪಟ್ಟಣಗಳಲ್ಲಿ ಸೇವೆ ಸಲ್ಲಿಸಲು ಶೇಕಡಾ ೭೫ ರಷ್ಟು ವೈದ್ಯರು ತುದಿಗಾಲಲ್ಲಿ ನಿಂತಿದ್ದಾರೆ.[1] ಈ ರೀತಿಯ ವೈದ್ಯಕೀಯ ನೆರವಿನ ಅಂತರ ಜನರ ಆರೋಗ್ಯ ಸ್ಥಿತಿಯನ್ನು ಪ್ರಭಾವಿಸುತ್ತದೆ. ಉದಾಹರಣೆಗೆ ಕರ್ನಾಟಕ ಗ್ರಾಮೀಣ ಪ್ರದೇಶದಲ್ಲಿ ಹುಟ್ಟುವ ಪ್ರತಿ ಸಾವಿರ ಮಕ್ಕಳಲ್ಲಿ ೭೦ ಮಕ್ಕಳು ಮರಣ ಹೊಂದಿದರೆ ನಗರ ಪ್ರದೇಶದಲ್ಲಿ ಈ ರೀತಿ ಮರಣ ಹೊಂದುವ ಮಕ್ಕಳ ಸಂಖ್ಯೆ೨೫.[2] ಆದುದರಿಂದ ನಮ್ಮ ಜನರ ಅಭಿವೃದ್ಧಿ ಅಥವಾ ಉತ್ತಮ ಬದುಕು ಅಡಗಿರುವುದು ಕೈಗಾರಿಕೆ ಹಾಗೂ ಸೇವಾ ವಲಯಗಳ ಬೆಳವಣಿಗೆಯಲ್ಲೆಂದು ರಾಜಕೀಯ ಪಕ್ಷಗಳು, ಸಂಶೋಧಕರು, ಅಧ್ಯಯನಗಳು ವಾದಿಸುತ್ತವೆ. ಅದಕ್ಕನುಸಾರ ನಮ್ಮಲ್ಲಿ ಇಂದು ಅಭಿವೃದ್ಧಿಯೆಂದರೆ ನಗರೀಕರಣ, ಕೈಗಾರಿಕೆ ಹಾಗೂ ಸೇವಾ ವಲಯಗಳ ಬೆಳವಣಿಗೆ ಎಂದಾಗಿದೆ. ಹಾಗೆಂದ ಕೂಡಲೇ ಕೃಷಿಗೆ ಮಹತ್ವ ಇಲ್ಲವೆ ಇಲ್ಲ ಎಂದಲ್ಲ. ಅವುಗಳು ಕೂಡ ಉದ್ದಿಮೆಗಳ ರೂಪದಲ್ಲಿ ಕಾರ್ಯನಿರ್ವಹಿಸುವುದಾರೆ ಅವುಗಳಿಗೆ ಬೆಂಬಲ ಇದೆ. ಅದು ಬಿಟ್ಟು ಅವುಗಳು ಮೂರು ಹೊತ್ತಿನ ಊಟಗಳಿಸುವ ಒಂದು ಅಲ್ಪ ಸಾಧನವಾಗುವುದಾದರೆ ಅವುಗಳಿಗೆ ವಿಶೇಷ ಬೆಂಬಲ ಇಲ್ಲ ಎಂದು ಅಧಿಕಾರ ರೂಢರು ನೇರ ಹೇಳುತ್ತಿಲ್ಲ. ಆದರೆ ವಿವಿಧ ಕಾರ್ಯಕ್ರಮಗಳ ಮೂಲಕ ಮಾಡಿ ತೋರಿಸುತ್ತಿದ್ದಾರೆ. ಈ ಎಲ್ಲಾ ವಾದಗಳು ಹಾಗೂ ಅಂಕಿಅಂಶಗಳು ಭೂಸುಧಾರಣೆ ಬಗ್ಗೆ ಮಾತಾಡುವುದೇ ಅಸಂಭದ್ಧ ಎನ್ನುವ ವಾತಾವರಣ ಸೃಷ್ಟಿಸಿವೆ.
ಮೇಲಿನ ವಾದವನ್ನು ಅಲ್ಲಗೆಳೆಯುವುದು ಅಷ್ಟು ಸರಳವಲ್ಲ. ಮೇಲ್ನೋಟಕ್ಕೆ ಆ ವಾದಗಳಲ್ಲಿ ಶಕ್ತಿ ಇದೆ ಎಂದೆ ಕಾಣುತ್ತದೆ. ಆದರೆ ಅವುಗಳನ್ನು ವಿಮರ್ಶೆಗೆ ಒಡ್ಡಿದರೆ ಅವುಗಳ ಒಳಗಿನ ಟೊಳ್ಳುತನ ಬೆಳಕಿಗೆ ಬರುತ್ತದೆ. ಮೊದಲಿಗೆ ಬೆಳೆದು ನಿಂತಿರುವ ಇದೇ ಕೈಗಾರಿಕೆ ಹಾಗೂ ಸೇವಾವಲಯಗಳು ಎಷ್ಟು ಜನರಿಗೆ ಊಟ ಕೊಡುತ್ತಿವೆ ಎಂದು ನೋಡುವ. ಅವುಗಳು ಜನಸಾಮಾನ್ಯರಿಗೆ ಸೃಷ್ಟಿಸಿರುವ ಉದ್ಯೋಗಗಳು ಎಂತವು ಎನ್ನುವುದನ್ನು  ನಂತರ ಪರಿಶೀಲಿಸುವ. ಇವತ್ತು ಕೂಡ ರಾಜ್ಯದ ಶೇ. ೬೪ ರಷ್ಟು ಜನರು ಗ್ರಾಮೀಣ ಪ್ರದೇಶದಲ್ಲಿ ವಾಸಮಾಡುತ್ತಿದ್ದಾರೆ. ಶೇ. ೩೬ ರಷ್ಟು ಜನರು ಪೇಟೆ ಪಟ್ಟಣಗಳಲ್ಲಿ(?) ವಾಸ ಮಾಡುತ್ತಿದ್ದಾರೆ. ಈ ಎರಡು ಅಂಕಿಅಂಶಗಳನ್ನು ವಿಮರ್ಶೆಮಾಡದೆ ಅವುಗಳ ಮುಖಬೆಲೆಯಲ್ಲಿ ತೆಗೆದುಕೊಂಡರು ಕೈಗಾರಿಕೆ ಮತ್ತು ಸೇವಾವಲಯಗಳು ನೇರವಾಗಿ ಉದ್ಯೋಗ ಒದಗಿಸುತ್ತಿರುವುದು ಕೇವಲ ಮೂರನೇ ಒಂದರಷ್ಟು ಜನರಿಗೆ. ಇವತ್ತು ಕೂಡ ರಾಜ್ಯದ ಮೂರನೇ ಎರಡರಷ್ಟು ಜನರು ತಮ್ಮ ಮೂರು ಹೊತ್ತಿನ ಊಟಕ್ಕೆ ಕೃಷಿಯನ್ನು ನಂಬಬೇಕಾಗಿದೆ. ಹಲವಾರು ಕಾರಣಗಳಿಂದ ಕೃಷಿ ಕ್ಷೇತ್ರದ ಉತ್ಪಾದನೆ ಕಡಿಮೆ ಇದೆ. ಕೃಷಿ ಇಂದು ರಾಜ್ಯದ ಒಟ್ಟು ಉತ್ಪನ್ನದ ಶೇ.೨೦ ರಷ್ಟು ಮಾತ್ರ ಉತ್ಪಾದಿಸುತ್ತಿದೆ.[3] ಇಂತಹ ಕಡಿಮೆ ಉತ್ಪಾದನೆ ಕೃಷಿಯಲ್ಲಿ ತೊಡಗಿಸಿಕೊಂಡವರ ಆದಾಯವನ್ನು ಕುಂಠಿತಗೊಳಿಸುತ್ತಿದೆ. ಇನ್ನು ಶೇ. ೩೬ ರಷ್ಟು ಪೇಟೆ ಪಟ್ಟಣ ಎನ್ನುವ ಅಂಕಿಅಂಶವನ್ನು ಪರೀಕ್ಷಿಸಿದರೆ ಅದರಲ್ಲಿ ಒಂದನೇ ವರ್ಗದ ಸಿಟಿಯಿಂದ (ಬೆಂಗಳೂರು, ಮೈಸೂರು, ಮಂಗಳೂರು ಮುಂತಾದ ದೊಡ್ಡ ನಗರಗಳು) ಆರಂಭಗೊಂಡು ಐದನೇ ವರ್ಗದ ಪಟ್ಟಣ ಪಂಚಾಯತಿಗಳು ಸೇರುತ್ತವೆ.[4] ಒಂದು ಮತ್ತು ಎರಡನೇ ವರ್ಗದ ಸಿಟಿಗಳನ್ನು ನಾವು ಆರ್ಬನ್ ಎಂದು ಭಾವಿಸಿಕೊಂಡರೆ ನಮ್ಮಲ್ಲಿ ಇಂದು ಕೂಡ ಶೇ. ೮೦ರಷ್ಟು ಜನರು ಗ್ರಾಮೀಣ ಜನರೇ. ಯಾಕೆಂದರೆ ಮೂರು, ನಾಲ್ಕು ಮತ್ತು ಐದನೇ ವರ್ಗದ ಸಿಟಿಗಳಲ್ಲಿ ಬಹುತೇಕವು ತಾಲ್ಲೂಕು ಕೆಂದ್ರಗಳು ಹಾಗೂ ಪಟ್ಟಣ ಪಂಚಾಯಿತಿಗಳು. ಇವುಗಳಲ್ಲಿ ದೊರೆಯುವ ಕೃಷಿಯೇತರ ಉದ್ಯೋಗವೆಂದರೆ ಸಣ್ಣಪುಟ್ಟ ಕಟ್ಟಡದ ಕೆಲಸಗಳು, ಹೊಟೇಲು, ಗ್ಯಾರೇಜ್, ಸಣ್ಣಪುಟ್ಟ ಅಂಗಡಿಗಳು ಮುಂತಾದವುಗಳು ಕೃಷಿಯೇತರ ಉದ್ಯೋಗ ಕೊಡುವ ತಾಣಗಳು. ಇವುಗಳನ್ನು ಹೊರತುಪಡಿಸಿದರೆ ಇಲ್ಲಿ ದೊಡ್ಡ ಕೈಗಾರಿಕೆಗಳು ಅಥವಾ ಸೇವಾ ವಲಯದ ದೊಡ್ಡ ಉದ್ದಿಮೆಗಳಿಲ್ಲ. ಇವುಗಳು ಕೊಡುವ ಮೂರು ಕಾಸಿಗೆ ಯಾವುದೇ ಉದ್ಯೋಗದ ಅವಕಾಶಗಳಿಲ್ಲದವರು, ಭೂಮಿ ಇಲ್ಲದವರು ಮಾತ್ರ ದುಡಿಯಬಹುದು.
ಸೇವಾ ವಲಯ ಹಾಗೂ ಕೈಗಾರಿಕೆಗಳು ಸೃಷ್ಟಿಸುವ ಉದ್ಯೋಗದ ಗುಣಮಟ್ಟವಂತು ಊಹಿಸಲು ಅಸಾಧ್ಯ ಇವುಗಳು ನೀಡುವ ಬಹುಪಾಲು (ಶೇ.೯೦ ರಷ್ಟು) ಉದ್ಯೋಗಗಳು ಅಸಂಘಟಿತ ಉದ್ಯೋಗಗಳು. ಅಂದರೆ ಸರಕಾರಿ ನಿಯಮಾನುಸಾರ ಕೊಡಬೇಕಾಗಿರುವ ಸಂಬಳ, ರಜೆ, ಶಿಕ್ಷಣ, ಆರೋಗ್ಯ ವಸತಿ ಇತ್ಯಾದಿ ಯಾವ ಸವಲತ್ತುಗಳಿಲ್ಲದ ಉದ್ಯೋಗಗಳು.[5] ಉದ್ದಿಮೆದಾರರು ವ್ಯಪಾರ ಹೆಚ್ಚಿರುವಾಗ ನೇಮಕ ಮಾಡಿಕೊಂಡು ವ್ಯಾಪಾರ ಕಡಿಮೆ ಇರುವ ಸಂದರ್ಭದಲ್ಲಿ ಮನೆಗೆ ಕಳುಹಿಸುವ ಉದ್ಯೋಗಗಳು ಇವು. ಕೆಲಸದ ಸಂದರ್ಭದಲ್ಲಿ ಒಂದುವೇಳೆ ಅಪಘಾತವಾಗಿ ಕೆಲಸಗಾರರು ಕೈಕಾಲು ಕಳೆದುಕೊಂಡರೆ ಮಾಲಿಕರು ನೋಡಿಕೊಳ್ಳುವುದಿಲ್ಲ; ಸಣ್ಣಪುಟ್ಟ ಆಸ್ಪತ್ರೆ ಳನ್ನುಖರ್ಚುಗಳನ್ನು ಭರಿಸಿ ಮಾಲಿಕರು ತಮ್ಮ ಜವಾಬ್ದಾರಿ ಕಳಚಿಕೊಳ್ಳುತ್ತಾರೆ. ಕೆಲಸಗಾರರು ಗುಣಮುಖವಾಗುವವರೆಗೆ ಅವರ ಮನೆಯವರೇ ನೋಡಿಕೊಳ್ಳಬೇಕು. ಒಂದು ವೇಳೆ ಕೆಲಸಗಾರರು ದುಡಿಯುವ ಸಾಮರ್ಥ್ಯವನ್ನೇ ಕಳೆದುಕೊಂಡರೆ ಜೀವನ ಪರ್ಯಂತ ಕುಟುಂಬದವರೇ ನೋಡಿಕೊಳ್ಳಬೇಕು. ಇವನ್ನೆಲ್ಲ ಹೇಳಿದ ಕೂಡಲೇ ಅವರಿಗೆ ಇನ್ಯೂರೆನ್ಸ್ ಇದೆ, ಈ ಸವಲತ್ತಿದೆ, ಆ ಸವಲತ್ತಿದೆಯೆಂದು ಕಾರ್ಯಕ್ರಮಗಳ ದೊಡ್ಡ ಪಟ್ಟಿಯನ್ನು ನಿಡುವ ಅಭಿವೃದ್ಧಿ ಸಿದ್ದಾಂತಿಗಳಿದ್ದಾರೆ. ಆದರೆ ಈ ಎಲ್ಲಾ ಸವಲತ್ತುಗಳು ಎಷ್ಟು ಅಸಂಘಟಿತ ವಲಯದ ಕಾರ್ಮಿಕರನ್ನು ತಲುಪಿದೆ ಎಂದು ನೋಡಿದರೆ ದೊಡ್ಡ ಸಾಧನೆ ಕಾಣುವುದಿಲ್ಲ. ಅಂಗಡಿಗಳು, ಹೋಟೇಲ್‌ಗಳು, ಟೆಲಿಪೋನ್‌ಬೂತ್‌ಗಳು, ಗ್ಯಾರೇಜ್‌ಗಳು, ಎಲ್ಲಾ ವಾಹನಗಳ ಚಾಲಕರು, ಕಂಡಕ್ಟರ್‌ಗಳು, ಕ್ಲೀನರ್‌ಗಳು, ಆಯಾಗಳು, ಮನೆಕೆಲಸದವರು ಇವರೆಲ್ಲ ಸೇವಾ ವಲಯಗಳಲ್ಲಿ ದುಡಿಯುವವರು. ಇವರುಗಳಲ್ಲಿ ಬಹುತೇಕರ ತಿಂಗಳ ಸಂಬಳ ಎರಡರಿಂದ ಮೂರು ಸಾವಿರ ದಾಟಿದರೆ ಪುಣ್ಯ ಇವರುಗಳು ಬೆಳಿಗ್ಗೆ ಎಂಟು ಗಂಟೆಗೆ ಬಂದರೆ ಸಂಜೆ ಎಂಟು ಗಂಟೆ ತನಕ ದುಡಿಯಬೇಕು. ಎಂಟರಿಂದ ಹನ್ನೆರಡು ಗಂಟೆಗಳ ದಿನದ ದುಡಿತದ ನಡುವೆ ಒಂದು ಟೀ ಸಿಕ್ಕಿದರೆ ಇವರ ಪುಣ್ಯ ಶಾಲೆಗೆ ಹೋಗದವರು, ಪ್ರಾಥಮಿಕ ಅಥವಾ ಪ್ರೌಢಶಾಲೆ ಆಗಿ ಬಿಟ್ಟವರು ಇನ್ನು ಕೆಲವರು ಜನರಲ್ ಡಿಗ್ರಿ ಓದಿದವರು ಈ ಕ್ಷೇತ್ರದಲ್ಲಿ ಹೆಚ್ಚು ಸಂಖ್ಯೆಯಲ್ಲಿದ್ದಾರೆ.
ಕನಿಷ್ಠ ಕೂಲಿಗೆ ದುಡಿಯವ ಇವರ್ಯಾರು? ೨೦೦೧ರ ಸೆನ್ಸಸ್ ಪ್ರಕಾರ ಕರ್ನಾಟಕದಲ್ಲಿ ಸುಮಾರು ಒಂದು ಕೋಟಿ ನಾಲ್ಕು ಲಕ್ಷ ಕುಟುಂಬಗಳಿವೆ. ಭೂಮಿಯೇ ಇಲ್ಲದ ಸುಮಾರು ಮುವತ್ತನಾಲ್ಕು ಲಕ್ಷದ ಎಪ್ಪತ್ತೊಂದು ಸಾವಿರ ಕುಟುಂಬಗಳಿವೆ. ಅಂದರೆ ಶೇ.೩೩ ಕುಟುಂಬಗಳಿಗೆ ಭೂಮಿ ಇಲ್ಲ. ಭೂಮಿ ಇಲ್ಲದವರಲ್ಲಿ ಬಹುಪಾಲು ಜನರು ದಲಿತರು. ಬುಡಕಟ್ಟು. ಜನರು ಹಾಗೂ ಹಿಂದುಳಿದ ವರ್ಗದ ಜನರು. ಭೂಮಿ ಇವರು ಆರುವತ್ತೊಂಬತ್ತು ಲಕ್ಷ ಮೂವತ್ತು ಸಾವಿರ ಕುಟುಂಬಗಳಲ್ಲಿ ಶೇ. ೭೫ ಕುಟುಂಬಗಳು ಸಣ್ಣ ಮತ್ತು ಅತೀ ಸಣ್ಣ ಪ್ರಮಾಣದ ಭೂಮಿ ಹೊಂದಿದ್ದಾರೆ. ಶೇ. ೨೫ರಷ್ಟಿರುವ ಮಧ್ಯಮ ಮತ್ತು ಅರೆ ಮಧ್ಯಮ ಹಿಡುವಳಿದರರಲ್ಲಿ ಶೇ. ೫೩ ರಷ್ಟು ಭೂಮಿ ಇದೆ. ಇನ್ನುಳಿದ ಶೇ. ೧ ರಷ್ಟು ಕುಟುಂಬಗಳಲ್ಲಿ ಶೇ. ೯ರಷ್ಟು ಭೂಮಿ ಇದೆ. ಇದನ್ನೇ ಇನ್ನೊಂದು ರೀತಿಯಲ್ಲಿ ಹೇಳುವುದಾದರೆ ರಾಜ್ಯದ ಶೇ.೨೫ರಷ್ಟು ಹಿಡುವಳಿದಾರರಲ್ಲಿ ಶೇ.೬೩ರಷ್ಟು ಭೂಮಿ ಇದೆ.[6] ‌‌ಕೈಗಾರಿಕೆ ಹಾಗೂ ಸೇವಾವಲಯದ ಅಸಂಘಟಿತ ಕೂಲಿಯಾಗಿ ದುಡಿಯಲು ಯಾರು ಹೋಗಬಹುದೆನ್ನುವುದರ ಸಣ್ಣ ಸೂಚನೆಯನ್ನು ಈ ಅಂಕಿಅಂಶಗಳು ಕೊಡುತ್ತವೆ. ಪೇಟೆ ಪಟ್ಟಣಗಳ ಕೃಷಿಯೇತರ ಚಟುವಟಿಕೆಗಳಲ್ಲಿ ತೊಡಗಿಸಿಕೊಳ್ಳುವವರಲ್ಲಿ ಭೂಮಿ ಇಲ್ಲದವರು ಮತ್ತು ಸಣ್ಣ ಮತ್ತು ಅತೀ ಸಣ್ಣ ರೈತರ ಕುಟುಂಬದ ಜನರು ಹೆಚ್ಚಿರಲೇಬೇಕು. ನೀರಾವರಿ ಪ್ರದೇಶದ ಅರೆಮಧ್ಯ, ಮಧ್ಯಮ ಮತ್ತು ದೊಡ್ಡ ಕೃಷಿಕರು ಈ ಕಡೆ ಕಣ್ಣು ಹಾಯಿಸಿಯೂ ನೋಡಲಾರರು. ಯಾಕೆಂದರೆ ಅರೆ ಕೃಷಿಭೂಮಿಯಿಂದ ಈ ವಲಯಗಳು ನೀಡುವ ಕೂಲಿಗಿಂತ ಹೆಚ್ಚಿನ ಆದಾಯವನ್ನು ಬಹುತೇಕರು ಪಡೆಯಬಹುದು. ಇನ್ನು ನೀರಾವರಿ ಪ್ರದೇಶದ ಸಣ್ಣ ಮತ್ತು ಅತೀ ಸಣ್ಣ ರೈತರು ಕೃಷಿಕೆಲಸ ಇಲ್ಲದ ಸಂದರ್ಭದಲ್ಲಿ ಈ ಕೆಲಸಗಳಲ್ಲಿ ತೊಡಗಿಸಿಕೊಳ್ಳಬಹುದು. ಒಣಭೂಪ್ರದೇಶದ ಅರೆ ಮಧ್ಯಮ ಮತ್ತು ಮಧ್ಯಮ ರೈತರು ಕೂಡ ತಮ್ಮ ಕೃಷಿ ಮುಗಿಸಿ ದೂರದ ಪಟ್ಟಣಗಳಿಗೆ ವಲಸೆ ಹೋಗಿ ಕಟ್ಟೋಣ ಕೆಲಸಗಳಲ್ಲಿ ಅಥವಾ ಇತರ ಕೆಲಸಗಳಲ್ಲಿ ತೊಡಗಿಸಿಕೊಳ್ಳುವ ಸಾಧ್ಯತೆ ಇದೆ. ಹೀಗೆ ಗ್ರಾಮೀಣ ಪ್ರದೇಶಗಳ ಭೂರಹಿತರು, ಸಣ್ಣ ಮತ್ತು ಅತೀ ಸಣ್ಣ ರೈತರು ಪೇಟೆ ಪಟ್ಟಣಗಳ ಅಸಂಘಟಿತ ವಲಯದಲ್ಲಿ ಹೆಚ್ಚಿದ್ದಾರೆ. ಗ್ರಾಮೀಣ ಪ್ರದೇಶಗಳಲ್ಲಿನ ಮೂಲಭೂತ ಸೌಕರ್ಯಗಳ ಕೊರತೆ ಹಾಗೂ ಕೃಷಿಯೇತರ ಚಟುವಟಿಕೆಗಳ ಕೊರತೆಗಳು ಇವರನ್ನು ನಗರ ಪ್ರದೇಶಗಳ ಕನಿಷ್ಠ ಕೂಲಿ ಹಾಗೂ ಅಸಹನೀಯ ಬದುಕಿಗೆ ಒಡ್ಡಿಕೊಳ್ಳುವಂತೆ ಮಾಡಿವೆ.
ಹಾಗೆಂದು ಗ್ರಾಮೀಣ ಪ್ರದೇಶದಿಂದ ಪೇಟೆ ಪಟ್ಟಣಗಳಿಗೆ ವಲಸೆ ಹೋಗುವವರಿಗೆಲ್ಲ ಕನಿಷ್ಠ ಕೂಲಿ ಮತ್ತು ಅಸಹನೀಯ ಬದುಕೇ ಕಾದಿದೆ ಎನ್ನುವಂತಿಲ್ಲ ನಮ್ಮ ಪೇಟೆ ಪಟ್ಟಣಗಳು ಕೂಡ ಗ್ರಾಮೀಣ ಪ್ರದೇಶಗಳಂತೆ ಜಾತಿ ಧರ್ಮಗಳ ಓಣಿಗಳನ್ನು ರೂಢಿಸಿಕೊಂಡಿವೆ. ಬೆಳೆದು ನಿಂತ ಮಹಾನಗರಿಯಲ್ಲೂ ಬ್ರಾಹ್ಮಣರೇ ವಾಸಿಸುವ ಬೀದಿಗಳು, ಲಿಂಗಾಯತರೇ ತುಂಬಿರುವ ಪ್ರದೇಶಗಳು, ವಕ್ಕಲಿಗರೇ ಹೆಚ್ಚಿರುವ ರಸ್ತೆಗಳನ್ನು ಕಾಣಬಹುದು. ಊರಲ್ಲಿ ಕೇರಿ ಇದ್ದಂತೆ ಪೇಟೆ ಪಟ್ಟಣಗಳಲ್ಲಿ ಸ್ಲಂ ಅಥವಾ ಕೊಳೆಗೇರಿಗಳಿವೆ. ಊರಿನ ಕೇರಿಗಳಲ್ಲಿ ದಲಿತರಿರುವಂತೆ ಪೇಟಿಗಳ ಕೊಳೆಗೇರಿಗಳಲ್ಲು ದಲಿತರೇ ಹೆಚ್ಚಿನ ಸಂಖ್ಯೆಯಲ್ಲಿದ್ದಾರೆ. ಬೆವರು ಸುರಿಸಿ ಊರಿನ ಹೊಲಗದ್ದೆಗಳಲ್ಲಿ ಫಸಲು ತರುವ (ದಲಿತರು) ಶ್ರಮಿಕರು ಊರಲ್ಲೂ ಹೊರಗೆ. ಅದೇ ರೀತಿ ಪಟ್ಟಣದ ಸ್ವಚ್ಚತೆ, ಶ್ರಮ ಆಧಾರಿತ ಆಧಾರಿತ ಉದ್ಯೋಗಗಳ ಮೂಲಕ ಪಟ್ಟಣಾವನ್ನು ಉಸಿರಾಡುವಂತೆ ಮಾಡುವ ಶ್ರಮಿಕರು ಪೇಟೆಯಲ್ಲೂ ಹೊರಗೆ (ಕೊಳೆಗೇರಿಗಳಲ್ಲಿ ಇರಬೇಕು). ಹಳ್ಳಿಯ ನಿರುದ್ಯೋಗ ಜಾತಿ ಅವಮಾನ ಇತ್ಯಾದಿಗಳನ್ನು ತಾಳದೆ ಪೇಟೆಗೆ ಹೋಗುವ ದಲಿತರು ಕೊಳೆಗೇರಿಯಲ್ಲಿ ಆಶ್ರಮ ಪಡೆಯಬೇಕು. ಅರ ಪೈಕಿ ಸರಕಾಇ ಅಥವಾ ಇತರ ಸಂಘಟಿತ ವಲಯಗಳಲ್ಲಿ ದುಡಿಯುವ ಅವರ ಸಂಬಂಧಿಕರಿದ್ದರೆ ಅವರು ಕೊಳೆಗೇರಿ ಬಿಟ್ಟು ಬೇರೆ ಪ್ರದೇಶಗಳಲ್ಲಿ ಜೀವನ ಆರಂಭಿಸಬಹುದು. ಆದುದರಿಂದ ನಮ್ಮಲ್ಲಿನ ನಗರೀಕರಣ ಗ್ರಾಮೀಣ ಬದುಕಿನಿಂದ ಸಂಪೂರ್ಣವಾಗಿ ಭಿನ್ನವಾದ ಒಂದು ಲೋಕವನ್ನು ಸೃಷ್ಟಿಸಿಲ್ಲ. ಹೆಚ್ಚು ಕಡಿಮೆ ಗ್ರಾಮೀಣ ಪ್ರದೇಶದ ವಸತಿ, ಆದಾಯ ಇತ್ಯಾದಿಗಳ ಅಂತರಗಳನ್ನು ಯಥಾಸ್ಥಿತಿಯಲ್ಲಿಟ್ಟು ಕೊಂಡು ನಮ್ಮ ನಗರಗಳು ಬೆಳೆದಿವೆ. ಗ್ರಾಮೀಣ ಪ್ರದೇಶದಿಂದ ವಲಸೆ ಬರುವ ಜನರಿಗೆ ಎಲ್ಲಾರಿಗೂ ಉದ್ಯೊಗ, ವಸತಿ ಇತ್ಯಾದಿಗಳನ್ನು ಒದಗಿಸುವಷ್ಟು ನಮ್ಮ ನಗರಗಳು ಬೆಳೆದಿಲ್ಲ. ಇನ್ನು ಹಲವು ದಶಕರಗಳು ಕಳೆದರೂ ಅವುಗಳು ಆ ಮಟ್ಟಕ್ಕೆ ಬೆಳೆಯುವುದಿಲ್ಲ. ಆದುದರಿಂದ ಇಂತಹ ನಗರಗಳ ಸಂಖ್ಯೆ ಹೆಚ್ಚಾದಷ್ಟು ಸಮಾಜದ ತಳಸ್ತರದ ಜನರ ಬದುಕು ವಿಶೇ ಸುಧಾರಿಸುವುದಿಲ್ಲ. ಇದರ ಬದಲು ಅಥವಾ ಇವುಗಳ ಜತೆಗೆ ಕೃಷಿ ಕಾರ್ಮಿಕರಿಗೆ ದುಡಿದು ತಿನ್ನುವಷ್ಟು ಭೂಮಿ ಗ್ರಾಮೀಣ ಪ್ರದೇಶದಲ್ಲೇ ದೊರೆತರೆ ಅವರು ಪೇಟೆ ಪಟ್ಟಣಗಳ ಉಸಿರುಗಟ್ಟಿಸುವ ಜೀವನ ಬಯಸುವುದಿಲ್ಲ. ಇದರಿಂದ ಪೇಟೆಪಟ್ಟಣಗಳ ಸಮಸ್ಯೆನೂ ಕಡಿಮೆಯಾಗಬಹುದು.
ಅಧಿಕಾರದ ಸ್ಥಾನಮಾನ
‌ ಭೂಸುಧಾರಣೆಯ ಮಹತ್ವನ್ನು ಕಡಿಮೆ ಮಾಡುವಲ್ಲಿ ಸಾಮಾಜಿಕ ಸ್ಥಾನಮಾನ ಮತ್ತು ಆರ್ಥಿಕ / ಅಧಿಕಾರ ನಡುವಿನ ಸಂಬಂಧ ಕುರಿತಂತೆ ಚಾಲ್ತಿಯಲ್ಲಿರುವ ನಿಲುವುಗಳು ಕೂಡ ತಮ್ಮದೇ ಪಾತ್ರ ವಹಿಸಿವೆ. ಸುಮಾರು ಎಪ್ಪತ್ತು ಎಂಬತ್ತರ ದಶಕದವರೆಗೆ ಆರ್ಥಿಕ ಅಭಿವೃದ್ಧಿಯಿಂದ ಸಾಮಜಿಕ ಪರಿವರ್ತನೆ ಸಾಧ್ಯ ಎನ್ನುವ ನಿಲುವುಗಳು ಹೆಚ್ಚು ಬಲಯುತವಾಗಿದ್ದವು. ಜನರು ಬದುಕುವ ಭೌತಿಕ ಪರಿಸರವನ್ನು ಸುಧಾರಿಸಿದರೆ ಅವರ ಪ್ರಜ್ಞೆ ಸುಧಾರಿಸುತ್ತದೆ. ಪ್ರಜ್ಞೆ ಸುಧಾರಿಸಿದರೆ ಅವರು ತಮ್ಮ ಭೌತಿಕ ಪರಿಸರವನ್ನು ಸುಧಾರಿಸಿಕೊಳ್ಳುತ್ತಾರೆ ಎನ್ನುವ ಗ್ರಹಿಕೆ ಈ ನಿಲುವಿನ ಹಿಂದೆ ಕೆಲಸ ಮಾಡಿದೆ. ಈ ವಿಚಾರಗಳು ಚಾಲ್ತಿಯಲ್ಲಿದ್ದಾಗ ಭೂಸುಧಾರಣೆ, ನಿರುದ್ಯೋಗ ನಿವಾರಣೆ, ಬಡತನ ನಿವಾರಣೆ, ವಸತಿ ವ್ಯವಸ್ಥೆ ಇತ್ಯಾದಿ ಕಾರ್ಯಕ್ರಮಗಳು ಹೆಚ್ಚು ಪ್ರಚಲಿತದಲ್ಲಿದ್ದವು. ಆದರೆ ಬರಬರುತ್ತಾ ಆರ್ಥಿಕ ಪರಿವರ್ತನೆಯಿಂದ ಸಾಮಾಜಿಕ ಪರಿವರ್ತನೆ ಸಾಧ್ಯವಾಗುವುದಾದರೆ ಸಾಮಾಜಿಕ ಪರಿವರ್ತನೆಯಿಂದ ಆರ್ಥಿಕ ಪರಿವರ್ತನೆ ಕೂಡ ಸಾಧ್ಯ ಎನ್ನುವ ನಿಲುವುಗಳು ಹೆಚ್ಚು ಹೆಚ್ಚು ಪ್ರಚಾರಕ್ಕೆ ಬಂದವು. ಇದರಿಂದಾಗಿ ಬಡವ ಶ್ರೀಮಂತ ಎನ್ನುವ ನೆಲೆಯಲ್ಲಿ ಸಂಘಟಿತರಾಗಿ ಹೋರಾಡಿದರೆ ಮಾತ್ರ ಪರಿವರ್ತನೆ ಸಾಧ್ಯ ಎನ್ನುವ ಆಲೋಚನ ಕ್ರಮಗಳು ಕ್ರಮೇಣ ಮೌಲ್ಯ ಕಳೆದುಕೊಂಡವು. ಅವುಗಳ ಜಾಗದಲ್ಲಿ ಜಾತಿ, ಧರ್ಮ ಇತ್ಯಾದಿ ಗುರುತುಗಳ ಮೂಲಕ ಜನರು ಸಂಘಟಿತರಾಗುವುದರಿಂದ ಪರಿವರ್ತನೆ ಸಾಧ್ಯ ಎನ್ನುವ ಪರಿಸರ ನಿರ್ಮಾಣವಾಯಿತು. ಭೌತಿಕ ಪರಿಸರ ಸುಧಾರಿಸುವುದರಿಂದ ಪ್ರಜ್ಞೆಯನ್ನು ಸುಧಾರಿಸಬಹುದಾದರೆ ಪ್ರಜ್ಞೆಯನ್ನು ಸುಧಾರಿಸುವ ಮೂಲಕ ಭೌತಿಕ ಪರಿಸರವನ್ನು ಸುಧಾರಿಸಬುಹುದೆನ್ನುವ ನಿಲುವು ಕೂಡ ಇದೇ ವಾದದ ಮುಂದುವರಿಕೆಯಾಗಿ ಬಂದಿದೆ. ಇದರಿಂದಾಗಿ ಭೂಮಿ ಹಂಚುವ ಅಥವಾ ನಿರುದ್ಯೋಗ ನಿವಾರಣೆ ಮಾಡುವ ಇತ್ಯಾದಿ ಜನರು ಬದುಕು ಪರಿಸರವನ್ನು ಸುಧಾರಿಸುವ ಕಾರ್ಯಕ್ರಮಗಳು ಮೂಲೆಗುಂಪಾದವು. ಇವುಗಳ ಸ್ಥಳದಲ್ಲಿ ಜನರ ಪ್ರಜ್ಞೆಯನ್ನು ಪ್ರಭಾವಿಸುವ ತರಬೇತಿ ಕಾರ್ಯಕ್ರಮಗಳು ಮುಂಚೂಣಿಗೆ ಬಂದವು.
ಸಾಮಾಜಿಕ ಸ್ಥಾನಮಾನ ಮತ್ತು ಆರ್ಥಿಕ / ಅಧಿಕಾರಗಳ ನಡುವಿನ ಸಂಬಂಧಗಳನ್ನು ಸಮಸ್ಯೀಕರಿಸುವುದರಲ್ಲಿ ಸಮಾಜಶಾಸ್ತ್ರಜ್ಞರ ಪಾತ್ರವು ದೊಡ್ಡದಿದೆ. ಈ ಎರಡರ ನಡುವೆ (ಸಾಮಾಜಿಕ ಸ್ಥಾನಮಾನ ಮತ್ತು ಆರ್ಥಿಕ / ಅಧಿಕಾರ ನಡುವೆ) ನೇರ ಸಂಬಂಧ ಇಲ್ಲ ಎನ್ನುವ ಥಿಯರಿಯನ್ನು ಡುಮೋ ಪರಿಣಾಮಕಾರಿಯಾಗಿ ಮಂಡಿಸಿದ. ಈತನ ವಾದ ಅಕಾಡೆಮಿಕ್ ವಲಯದಲ್ಲಿ ತುಂಬಾ ಪರಿಣಾಮ ಬೀರಿದೆ. ಎಲ್ಲಾ ಸಮಾಜಗಳಲ್ಲೂ ಏಣಿಶ್ರೇಣಿಗಳಿವೆ. ಈ ಏಣಿಶ್ರೇಣಿಗಳನ್ನು ಸಮರ್ಥಿಸುವ ವಾದಗಳಿವೆ. ನಮ್ಮಲ್ಲಿ ಜಾತಿ ಈ ಏಣಿಸ್ರೇಣಿಗಳನ್ನು ಗುರುತಿಸುವ ಲೇಬಲ್ ಮತ್ತು ಶುದ್ಧ ಅಶುದ್ಧಗಳು ಏಣಿಶ್ರೇಣಿಗಳನ್ನು ಸಮರ್ಥಿಸುವ ವಿವರಣೆ ಎಂದು ಡುಮೋ ವಾದಿಸುತ್ತಾನೆ.[7] ಏಣಿಶ್ರೇಣಿಗಳನ್ನು ಐಡಿಯ ಲಾಜಿಕಲ್ ಆಗಿಕಟ್ಟಿಕೊಳ್ಳಲಾಗಿದೆ. ಅವುಗಳ ಹಿಂದೆ ಆರ್ಥಿಕ ಅಥವಾ ಅಧಿಕಾರದ ಪ್ರಭಾವ ಇರಲೇ ಬೇಕೆಂದಿಲ್ಲ ಎನ್ನುವುದು ಆತನ ವಾದ. ಅದುದರಿಂದಲೇ ನಮ್ಮಲ್ಲಿ ಏನೇನೂ ಆರ್ಥಿಕ ಸಂಪನ್ಮೂಲ ಇಲ್ಲದ ಅಥವಾ ರಾಜಕೀಯ ಅಧಿಕಾರ ಇಲ್ಲದ ಬ್ರಾಹ್ಮಣರು ಸಮಾಜದಲ್ಲಿ ಉನ್ನತ ಸ್ಥಾನದಲ್ಲಿದ್ದರೆ ರಾಜಕೀಯ ಅಧಿಕಾರ ಇರುವ ಮತ್ತು ಆರ್ಥಿಕ ಒಡೆತನ ಇರುವ ರಾಜರುಗಳು ಬ್ರಾಹ್ಮಣರಿಗಿಂತ ಕೆಳಗೆ ಇದ್ದಾರೆ ಎಂದು ವಾದಿಸಲಾಯಿತು. ಎಂ ಎನ್ ಶ್ರೀನಿವಾಸ್ ಅವರ ಸಂಸ್ಕೃತಾನುಸರಣ ಸಿದ್ದಾಂತ ಹೆಚ್ಚು ಕಡಿಮೆ ಡುಮೋನ ಸಿದ್ದಾಂತದಿಂದ ಪ್ರಭಾವಿತಗೊಂಡಿದೆ ಎನ್ನಬಹುದು.[8] ಅವರು ಕೊಡಗಿನ ಅಮ್ಮ ಕೊಡವರನ್ನು ಅಧ್ಯಯನ ಮಾಡಿ ಸಮಾಜಿಕವಾಗಿ ಮೇಲ್ಮುಖ ಚಲನೆ ಬಯಸುವ ಕುಟುಂಬಗಳು / ಸಮುದಾಯಗಳು ಬ್ರಾಹ್ಮಣರ ಜೀವನ ಶೈಲಿಯನ್ನು ಅನುಸರಿಸುತ್ತಾರೆ ಎನ್ನುವುದು ಸಂಸ್ಕೃತಾನುಸರಣ ಸಿದ್ದಾಂತ ಸಂಕ್ಷಿಪ್ತ ರೂಪ. ಅಂದರೆ ಮೇಲ್ಮುಖ ಚಲನೆಗೆ ಜನರು ಅಧಿಕಾರ / ಆರ್ಥಿಕವಾಗಿ ಬಲಾಢ್ಯರಾಗುವುದು ಅಷ್ಟು ಮುಖ್ಯವಲ್ಲ ಎನ್ನುವುದನ್ನು ಎನ್ನುವುದನ್ನು ಸಂಸ್ಕೃತಾನುಸರ ಸಿದ್ದಾಂತ ಪರೋಕ್ಷವಾಗಿ ಮಂಡಿಸುತ್ತಿದೆ.
ಸಾಮಾಜಿಕ ಸ್ಥಾನಮಾನ ಮತ್ತು ಆರ್ಥಿಕ ಸ್ಥಿತಿಗತಿ ನಡುವೆ ಸಂಬಂಧ ಇಲ್ಲ ಎನ್ನುವ ತೀರ್ಮಾನಕ್ಕೆ ಡುಮೋ ಬಂದಿರುವುದು ಭಾರತದ ಸಮಾಜಗಳನ್ನು ಅಧ್ಯಯನ ಮಾಡಿ ಅಲ್ಲ. ಭಾರತದ ಸಮಾಜ ಕುರಿತು ಇಂಡೋಲಜಿಸ್ಟ್‌ಗಳು ಉತ್ಪಾದಿಸಿದ ಜ್ಞಾನವನ್ನು ಬಳಸಿಕೊಂಡು ಆ ತೀರ್ಮಾನಕ್ಕೆ ಆತ ಬಂದಿರುವುದು.[9] ಸಮಾಜಶಾಸ್ತ್ರ ಹಾಗೂ ಮನವ ಶಾಸ್ತ್ರಗಳ ಹಿನ್ನೆಲೆಗಳಿಂದ ನಡೆಸಿದ ಅಧ್ಯಯನಗಳು ಭಾರತದ ಸಮಾಜ ಬಗ್ಗೆ ಬೇರೆಯದೇ ಚಿತ್ರಣ ನೀಡುತ್ತವೆ. ಅವುಗಳ ಪ್ರಕಾರ ಆರ್ಥಿಕ / ಅಧಿಕಾರ ಸ್ಥಿತಿಗತಿಗಳಿಗೂ ಸಾಮಾಜಿಕ ಸ್ಥಾನಮಾನಕ್ಕು ನೇರ ಸಂಬಂಧ ಇದೆ. ಆಸ್ತಿ ಪಾಸ್ತಿ ಇರುವ ಮೇಲ್‌ಜಾತಿಯವನಿಗೂ ಊಟಕ್ಕಿಲ್ಲದ ಮೇಲ್‌ಜಾತಿಯವನಿಗೂ ಒಂದೇ ಸ್ಥಾನಮಾನ ಯಾವುದೇ ಹಳ್ಳಿಯಲ್ಲೂ ಇಲ್ಲ. ಅದೇ ರೀತಿ ಊಟಕ್ಕಿಲ್ಲದೆ ಮೇಲ್‌ಜಾತಿಯವನಿಗೆ ಯಾವುದೇ ಹಳ್ಳಿಯಲ್ಲೂ ಮೇಲ್‌ಜಾತಿಯವ ಎನ್ನುವ ಕಾರಣಕ್ಕೆ ದೊಡ್ಡ ಮರ್ಯಾದೆ ಇಲ್ಲ. ಮೇಲ್‌ಜಾತಿಯವನಿಗೆ ಅವಮಾನವಾದರೆ ಆತ ನ್ಯಾಯಕ್ಕಾಗಿ ಊರಿನ ಪಟೇಲನ (ಬಹುತೇಕ ಸಂದರ್ಭದಲ್ಲಿ ಆತ ದೊಡ್ಡ ಭೂಮಾಲಿಕ ಕೂಡ) ಹತ್ತಿರ ಹೋಗಬೇಕು. ವಾಸ್ತವದಲ್ಲಿ ಸಾಮಾಜಿಕ ಏಣಿಶ್ರೇಣಿಗಳನ್ನು ಯಥಾಸ್ಥಿತಿಯಲ್ಲಿಡುವ ಕೆಲಸವನ್ನು ಪಟೇಲ (ಅಧಿಕಾರ) ಮಾಡುತ್ತಿರುತ್ತಾನೆ. ಹಿಂದೆ ಮತ್ತು ಇಂದು ಸಾಮಾಜಿಕ ಏಣಿಶ್ರೇಣಿಗಳನ್ನು ಕೇವಲ ಶಾಸ್ತ್ರ ಅಥವಾ ಕಥನಗಳ ಮೂಲಕ ಕಾಪಾಡಲು ಸಾಧ್ಯವಾಗುವುದಿಲ್ಲ.[10] ಸಾಮಾಜಿಕ ಏಣಿಶ್ರೇಣಿಯ ಮೇಲ್ಬಾಗದಲ್ಲಿರುವವರಿಗೆ ಹೆಚ್ಚಿನ ಸ್ಥಾನಮಾನ ಸವಲತ್ತುಗಳನ್ನು ನಿಡುವುದು ಒಟ್ಟಾರೆ ಸಮಾಜದ ಏಳಿಗೆಯಲ್ಲಿ ಅವರ ಕೊಡುಗೆ ದೊಡ್ಡದಿದೆ ಎನ್ನುವ ವಿವರಣೆಯಿಂದಾಗಿ. ಸಮಾಜದ ಒಟ್ಟಾರೆ ಏಳಿಗೆಗೆ ಅಧಿಕಾರದಲ್ಲಿದವರು ನಿಡುವಷ್ಟು ಕೊಡುಗೆಯನ್ನು ಅಧಿಕಾರ ಇಲ್ಲದವರಿಗೆ ನೀಡಲು ಸಾಧ್ಯವಾಗುವುದಿಲ್ಲ. ಹೀಗೆ ಅಧಿಕಾರಕ್ಕೆ ಸ್ಥಾನಮಾನ ಬರುವುದು ಸಮಾಜದ ಒಟ್ಟಾರೆ ಏಳಿಗೆಗೆ ಅದರ ಬಳಕೆಯಿದ. ಸಮಾಜದ ಒಟ್ಟಾರೆ ಏಳಿಗೆಗೆ ಅಧಿಕಾರ ಸತತವಾಗಿ ಬಳಕೆಯಾಗದಿದ್ದರೆ ಅಧಿಕಾರ ಸ್ಥಾನಮಾನ ಕಳೆದುಕೊಳ್ಳುತ್ತದೆ. ಇದನ್ನೆ ಕೆಲವರು ಅಧಿಕಾರಕ್ಕು ಸ್ಥಾನಮಾನಕ್ಕು ಸಂಬಂಧವಿಲ್ಲವೆಂದು ವ್ಯಾಖ್ಯಾನಿಸುತ್ತಾರೆ. ಅಧಿಕಾರ ಮತ್ತು ಸ್ಥಾನಮಾನವನ್ನು ಪ್ರತ್ಯೇಕಿಸುವ ಕಥನಗಳು ಎಷ್ಟೋ ಬಾರಿ ವಿವರಣೆ ಹಾಗೂ ವಾಸ್ತವದ ನಡುವೆ ದೊಡ್ಡ ಕಂದರ ಸೃಷ್ಟಿಸುತ್ತವೆ. ಅಂದರೆ ವಿವರಣೆ ಅಥವಾ ಕಥನಗಳು ಅವರ ಕೊಡುಗೆ ದೊಡ್ಡದಿದೆಯೆಂದು ಹೇಳುತ್ತವೆ ಆದರೆ ವಾಸ್ತವದಲ್ಲಿ ಅವರು ಪರಾವಲಂಬಿಗಳ ತರಹ ಬದುಕುತ್ತಿರಬಹುದು. ವಿವರಣೆಗಳು ಅಥವಾ ಕಥನಗಳು ಹೆಚ್ಚು ಸಮಯ ಈ ಕಂದರವನ್ನು ಮುಚ್ಚಿಡಲು ಸಾಧ್ಯವಿಲ್ಲ. ಅದುದರಿಂದ ಸಾಮಾಜಿಕ ಸ್ಥಾನಮಾನ ಮತ್ತು ಆರ್ಥಿಕ / ಅಧಿಕಾರ ಸಂಬಂಧಗಳು ಹಿಂದೆ ಮತ್ತು ಇಂದು ನೇರವಾಗಿ ಸಂಬಂಧಿಸಿವೆ. ಈ ಹಿನ್ನೆಲೆಯಲ್ಲಿ ಭೂಮಿ ಇಲ್ಲದವರು ಕನಿಷ್ಠ ಭೂಮಿ ಹೊಂದುವುದು ಅವರ ಸಾಮಾಜಿಕ ಸ್ಥಾನಮಾನಗಳನ್ನು ಸುಧಾರಿಸಲು ಅನಿವಾರ್ಯ.
ಇದೇ ಕ್ರಮದಲ್ಲಿ ಆರ್ಥಿಕ ಸ್ಥಿತಿಗತಿ ಮತ್ತು ರಾಜಕೀಯ ಅಧಿಕಾರ ಕೂಡ ನೇರವಾಗಿ ಸಂಬಂಧಿಸಿವೆ. ಆದರೆ ಪಶ್ಚಿಮದ ಅನುಭವದ ಹಿನ್ನೆಲೆಯಲ್ಲಿ ನಮ್ಮಲ್ಲಿನ ರಾಜಕೀಯ ಪಾಲುಗೊಳ್ಳುವಿಕೆಯನ್ನು ನೋಡಿದರೆ ಹೊಸ ಸಮಸ್ಯೆ ಸೃಷ್ಟಿಯಾಗಬಹುದು. ಪಶ್ಚಿಮದ ಶ್ರೀಮಂತ ರಾಷ್ಟಗಳಲ್ಲಿ ಅನುಕೂಲಸ್ಥರು ಹೆಚ್ಚು ಹೆಚ್ಚು ರಾಜಕೀಯದಲ್ಲಿ ಪಾಲು ಗೊಳ್ಳುತ್ತಾರೆ. ಆದರೆ ನಮ್ಮಲ್ಲಿ ಅನುಕೂಲಸ್ಥರು ರಾಜಕೀಯದಲ್ಲಿ ಹೆಚ್ಚು ಪಾಲುಗೊಳ್ಳುವುದಿಲ್ಲ. ಅಂದರೆ ಓಟು ಹಾಕುವುದು, ಚುನಾವಣಾ ಪ್ರಚಾರದಲ್ಲಿ ಪಾಲುಗೊಳ್ಳುವುದು, ಪ್ರತಿಭಟನಾ ಸಭೆಗಳಲ್ಲಿ ಭಾಗವಹಿಸುವುದು,ಪ್ರತಿಭಟನ ಮೆರವಣಿಗಳಲ್ಲಿ ಭಾಗವಹಿಸುವುದು ಇತ್ಯಾದಿಗಳನ್ನು ಬಡವರು ಮಾಡಿದಷ್ಟು ನಮ್ಮ ಶ್ರಿಮಂತರು ಮಾಡುತ್ತಿಲ್ಲ.[11] ಅವರು ಚುನಾವಣ ಪ್ರಕ್ರಿಯೆಗಳಲ್ಲಿ ಮಾತ್ರ ಪಾಲುಗೊಳ್ಳುವುದಲ್ಲ, ನಾಯಕರುಗಳು ಸತ್ತಾಗ ಆತ್ಮಹತ್ಯೆ ಮಾಡಿಕೊಳ್ಳುವುದು ಕೂಡ ಬಡವರೇ. ಹಿಂದೆ ತಮಿಳುನಾಡಿನ ಮುಖ್ಯಮಂತ್ರಿ ಎಂ. ಜಿ. ರಾಮಚಂದ್ರನ್‌ಸತ್ತಾಗ ಹಲವಾರು ಮಂದಿ ಆತ್ಮಹತ್ಯೆ ಮಾಡಿಕೊಂಡರು. ಕೆಲವು ವರ್ಷಗಳ ಹಿಂದೆ ಆಂದ್ರದ ಮುಖ್ಯ ಮಂತ್ರಿ ರಾಜಶೇಖರ್ ರೆಡ್ಡಿ ಸತ್ತಾಗಲೂ ಹಲವಾರು ಮಂದಿ ಆತ್ಮಹತ್ಯೆ ಮಾಡಿಕೊಂಡರು. ಈ ಇಬ್ಬರು ಮುಖ್ಯಮಂತ್ರಿಗಳಿಂದ ಕೋಟಿಗಟ್ಟಲೆ ಲಾಭ ಪಡೆದ ಹಲವಾರು ಶ್ರೀಮಂತರಿದ್ದರು, ಸಣ್ಣಪುಟ್ಟ ಲಾಭ ಪಡೆದ ಮಧ್ಯಮವರ್ಗದವರಿದ್ದರು. ಆದರೆ ಅವರ್ಯಾರು ಆತ್ಮಹತ್ಯೆ ಮಾಡಿಕೊಳ್ಳಲಿಲ್ಲ. ಮೂರು ಹೊತ್ತಿನ ಊಟಕ್ಕೆ ಪರದಾಡುವ ಬಡವರು ಆತ್ಮಹತ್ಯೆ ಮಾಡಿಕೊಳ್ಳತ್ತಾರೆ. ಇವರಿಗೆ ಈ ನಾಯಕರುಗಳಿಂದ ದೊಡ್ಡ ಮಟ್ಟಿನ ಲಾಭವಾಗಿರಲಿಕ್ಕಿಲ್ಲ. ಆದರೂ ಆತ್ಮಹತ್ಯ ಮಾಡಿಕೊಳ್ಳುತ್ತಾರೆ ಎಂದಾದರೆ ಅವರು ರಾಜಕೀಯವನ್ನು ಎಷ್ಟು ಗಂಭೀರವಾಗಿ ಪರಗಣಿಸುತ್ತಾರೆ ಮತ್ತು ರಾಜಕೀಯದಿಂದ ತಮ್ಮ ಬದುಕು ಹಸನಾಗುತ್ತದೆ ಎಂದು ನಂಬುತ್ತಾರೆ ಎನ್ನುವುದು ಸ್ಪಷ್ಟವಗುತ್ತದೆ. ಇಂತಹ ಬಡವರ ಓಟುಗಳನ್ನು ಎರಡು ಕೇಜಿ ಅಕ್ಕಿ, ಕುಡಿಯುವ ನೀರು, ವಸತಿ, ಶೌಚಾಲಯ, ಟಿವಿ ಇತ್ಯಾದಿಗಳನ್ನು ಕೊಡುವ ಭರವಸೆಯೊಂದಿಗೆ ಪಡೆಯಲಾಗುತ್ತದೆ. ಇವುಗಳೊಂದಿಗೆ ಜಾತಿ, ಧರ್ಮ, ದುಡ್ಡು, ಹೆಂಡ, ಸಾರಾಯಿಗಳು ಕೂಡ ತಮ್ಮದೇ ಪಾತ್ರವಹಿಸುತ್ತವೆ. ಜಾತಿ / ಧರ್ಮ / ಹಣ / ಹೆಂಡ ಇತ್ಯಾದಿಗಳು ಎಷ್ಟರ ಮಟ್ಟಿಗೆ ಚುನಾವಣೆ ಗೆಲ್ಲುತ್ತವೆ ಎನ್ನುವುದು ಕಷ್ಟ. ಯಾಕೆಂಧರೆ ಎಲ್ಲಾ ಪಕ್ಷಗಳು ಈ ಆಮಿಷಗಳನ್ನು ಒಡ್ಡುತ್ತಿವೆ. ಕಡಿಮೆ ಬೆಲೆಯ ಅಕ್ಕಿ, ಉದ್ಯೋಗ, ವಸತಿ ಇತ್ಯಾದಿಗಳು ಮೂಲಭೂತ ಸವಲತ್ತುಗಳನ್ನು ಒದಗಿಸುವ ಭರವಸೆಗಳು ಹಲವಾರು ಬಾರಿ ಹಲವು ನಾಯಕರುಗಳಿಗೆ ಚುನಾವಣೆಯನ್ನು ಗೆಲ್ಲಿಸಿ ಕೊಟ್ಟಿವೆ. ಆದರೆ ಇವು ಯಾವುವು ಕೂಡ ಬಡವರ ಬಡತನವನ್ನು ಮೂಲ ಭೂತವಾಗಿ ಹೋಗಲಾಡಿಸುವ ಕಾರ್ಯ ಕ್ರಮಗಳಲ್ಲ. ಇವುಗಳೆಲ್ಲ ಹಸಿದಾಗ ಸಿಗುವ ಒಪ್ಪೊತ್ತಿನ ಊಟಗಳು. ಇವುಗಳು ಬಡವರನ್ನು ಸತತ ಬಿಕ್ಷುರನ್ನಾಗಿಸುತ್ತಿವೆ. ಅವರನ್ನು ಅವರ ಕಾಲಮೇಲೆ ನಿಲ್ಲುವಂತೆ ಮಾಡುವ ಕಾರ್ಯಕ್ರಮಗಳು ಇವುಗಳಲ್ಲ. ಬಡತನವನ್ನು ಸೃಷ್ಟಿಸುವ ಪರಿಸರವನ್ನು ಸುಧಾರಿಸುವ ಉದ್ದೇಶವನ್ನು ಈ ಕಾರ್ಯಕ್ರಮಗಳು ಹೊಂದಿಲ್ಲ.
ಮೇಲಿನ ರಾಜಕೀಯವನ್ನು ಬಡತನದ ರಾಜಕೀಯ ಎನ್ನಬಹುದು. ಬಡವರ ಹೆಸರಲ್ಲಿ, ಬಡವರ ಸಕ್ರಿಯ ಪಾಲುಗೊಳ್ಳುವಿಕೆಯಿಂದ ಮತ್ತು ಬಹುತೇಕ ರಾಜಕೀಯ ಪಕ್ಷಗಳು ಬಡವರ ಬೆಂಬಲದಿಂದಲೇ ಅಧಿಕಾರಕ್ಕೇರುವ ರಾಜಕೀಯ ಪ್ರಕ್ರಿಯಯನ್ನು ಬಡತನದ ರಾಜಕೀಯ ಎನ್ನಬಹುದು. ಬಡತನದ ರಾಜಕೀಯ ಬಡತನವನ್ನು ಸೃಷ್ಟಿಸುವ ಪರಿಸರವನ್ನು ಸುಧಾರಿಸುವ ಕ್ರಮಗಳಿಗೆ ಮಹತ್ವ ನೀಡುವುದಿಲ್ಲ. ಎಷ್ಟೋ ಬಾರಿ ಅವುಗಳು ಬಡತನವನ್ನು ಸೃಷ್ಟಿಸುವ ಪರಿಸರವನ್ನು ಮುಂದುವರಿಸುವ ಕೆಲಸವನ್ನು ಮಾಡುತ್ತಿರುತ್ತವೆ. ರಾಜಕೀಯ ಪಕ್ಷಗಳ ಅಂತಹ ಕೆಲವು ಗುಣಗಳು ಇಂತಿವೆ. ಒಂದು, ರಾಜಕೀಯ ಪಕ್ಷಗಳಲ್ಲಿ ಆಂತರಿಕ ಪ್ರಜಾಪ್ರಭುತ್ವದ ಕೊರತೆ. ಎರಡು, ತತ್ತ್ವ ಆಧಾರಿತ ರಾಜಕೀಯಕ್ಕಿಂತ ಜಾತಿ / ಧರ್ಮ, ಭಾಷೆ, ಪ್ರದೇಶ ಇತ್ಯಾದಿಗಳನ್ನು ಆಧರಿಸಿದ ರಾಜಕಕೀಯಕ್ಕೆ ಹೆಚ್ಚು ಮನ್ನಣೆ. ಮೂರು, ಕೆಲವೊಂದು ರಾಜಕೀಯ ಪಕ್ಷಗಳು ಸಾಂಪ್ರದಾಯಿಕ ಮೌಲ್ಯಗಳನ್ನು ಪುನರ್ ಸ್ಥಾಪಿಸಲು ಉದ್ದೇಶಪೂರಿತವಾಗಿ ಪ್ರಯತ್ನಿಸುವುದು.[12] ರಾಜಕೀಯದ ಇಂತಹ ಗುಣಗಳು ಸಾಮಾಜಿಕ / ರಾಜಕೀಯ/ ಆರ್ಥಿಕ ಅಸಮಾನತೆಗಳನ್ನು ಸೃಷ್ಟಿಸುತ್ತವೆ. ಸಾಮಾಜಿಕ / ರಾಜಕೀಯ / ಆರ್ಥಿಕ ಅಸಮಾನತೆಗಳನ್ನು ಸೃಷ್ಟಿಸುತ್ತವೆ. ಸಾಮಾಜಿಕ / ರಾಜಕೀಯ / ಆರ್ಥಿಕ ಅಸಮಾನತೆಗಳು ಅಸ್ವಾತಂತ್ರ್ಯಕ್ಕೆ ಕಾರಣವಾಗುತ್ತವೆ. ಅಸಮಾನತೆಗಳು ಮತ್ತು ಅಸ್ವಾತಂತ್ರ್ಯಗಳು ವ್ಯಕ್ತಿಯನ್ನು ಮತ್ತು ಕುಟುಂಬಗಳನ್ನು ಜನರಿಂದ ಮತ್ತು ಅವಕಾಶಗಳಿಂದ ದೂರ ಮಾಡುತ್ತವೆ. ತನ್ನ ಮತ್ತು ಕುಟುಂಬದ ಮೇಲೆ ನಡೆಯುವ ಅನ್ಯಾಯಗಳನ್ನು, ದೌರ್ಜನ್ಯಗಳನ್ನು ಪ್ರಶ್ನಿಸುವ ಮತ್ತು ಪ್ರತಿಭಟಿಸುವ ಸಾಧ್ಯತೆಗಳನ್ನು ಕಡಿಮೆಗೊಳಿಸುತ್ತವೆ. ಈ ಎಲ್ಲಾ ಸಂಗತಿಗಳು ತನ್ನ ಪರಿಸರದಲ್ಲಿರುವ ಸಮುದಾಯದ ಸಂಪನ್ಮೂಲಗಳ ವಿತರಣೆ ನಿರ್ಧಾರ ಕೈಗೊಳ್ಳುವ ಪ್ರಕ್ರಿಯೆಯಲ್ಲಿ ವ್ಯಕ್ತಿ / ಕುಟುಂಬ ಪರಿಣಾಮಕಾರಿಯಾಗಿ ಪಾಲುಗೊಳ್ಳುವ ಸಾಧ್ಯತೆಯನ್ನು ಕುಂಠಿತಗೊಳಿಸುತ್ತದೆ. ತನ್ನ ಬದುಕನ್ನು ಪ್ರಭಾವಿಸುವ ನಿರ್ಣಯಗಳನ್ನು ತಳೆಯುವ ಪ್ರಕ್ರಿಯೆಯಲ್ಲಿ ಪಾಲುಗೊಳ್ಳಲು ಅಸಮರ್ಥನಾದ ವ್ಯಕ್ತಿ ತನ್ನ ಮತ್ತು ಕುಟುಂಬದ ಅಭಿವೃದ್ಧಿ ಬಗ್ಗೆ ಸತತ ಪರಾವಲಂಬಿಯಾಗಬೇಕಾಗುತ್ತದೆ.[13] ಇಂತಹ ವ್ಯಕ್ತಿಗಳ ಬೆಂಬಲದಿಂದ ಅಧಿಕಾರದ ಸ್ಥಾನಕ್ಕೇರುವ ರಾಜಕೀಯ ಪಕ್ಷಗಳು ವ್ಯಕ್ತಿ / ಕುಟುಂಬ ಅನುಭವಿಸುವ ಈ ಬಗೆಯ ಅಸಮಾನತೆಗಳನ್ನು ಹೋಗಲಾಡಿಸಲು ಪ್ರಯತ್ನಿಸಬೇಕಿತ್ತು. ಆದರೆ ನಮ್ಮಲ್ಲಿ ಕಾರುಭಾರು ಮಾಡುವ ರಾಜಕೀಯ ಪಕ್ಷಗಳು ಬಡತನವನ್ನೇ ಬಂಡವಾಳ ಮಾಡಿಕೊಂಡು ರಾಜಕೀಯ ಮಾಡುತ್ತಿವೆ. ಅಷ್ಟುಮಾತ್ರವಲ್ಲ ಬಹುತೇಕ ರಾಜಕೀಯ ಪಕ್ಷಗಳು ಬಡತನದ ಚೌಕಟ್ಟನ್ನು ಬಲಪಡಿಸುವ ಎಲ್ಲಾ ಮೌಲ್ಯಗಳನ್ನು ನೇರವಾಗಿ ಅಥವಾ ಪರೋಕ್ಷವಾಗಿ ಆಚರಿಸುತ್ತಿವೆ.[14] ಇದೊಂದು ಬಗೆಯ ವಿಷವರ್ತುಲದಂತೆ ಕೆಲಸ ಮಾಡುತ್ತಿದೆ. ಬಡವರ ಉದ್ದಾರದ ಘೋಷಣೆಯೊಂದಿಗೆ ಬಡವರ ಬೆಂಬಲದಿಂದ ಅಧಿಕಾರ ಪಡೆಯುವ ರಾಜಕೀಯ ಪಕ್ಷಗಳು ಬಡತನದ ಚೌಕಟ್ಟನ್ನು ಬಲಪಡಿಸುವ ಕಾರ್ಯಕ್ರಮಗಳನ್ನು ಮತ್ತು ಅಭಿವೃದ್ಧಿ ನೀತಿಗಳನ್ನು ಜಾರಿಗೆ ತರುತ್ತಿವೆ. ತಮ್ಮನ್ನು ಉದ್ದಾರ ಮಾಡುತ್ತಾರೆಂದು ನಂಬಿ ತಮ್ಮ ಆಸಕ್ತಿಗೆ ವಿರುದ್ದವಾದ ಅಭಿವೃದ್ಧಿ ನೀತಿಗಳನ್ನು ಜಾರಿಗೆ ತರುವ ರಾಜಕೀಯ ಪಕ್ಷಗಳ ಹಿಂದೆ ಬಡವರು ಹೋಗುತ್ತಾರೆ. ಈ ಸ್ಥಿತಿ ಬದಲಾಗಬೇಕಾದರೆ ಮೂರು ಹೊತ್ತಿನ ಊಟಕ್ಕು ಓಟಿಗೂ ಇರುವ ಸಂಬಂಧ ಬದಲಾಗಬೇಕು. ಅಂದರೆ ಮೂರು ಹೊತ್ತಿನ ಊಟ ಬಹುಜನರಿಗೆ ಸಮಸ್ಯೆಯಾಗಬಾರದು. ಇದು ಸಾಧ್ಯವಾಗಬೇಕಾದರೆ ಗ್ರಾಮೀಣ ಪ್ರದೇಶದಲ್ಲಿರುವ ಭೂರಹಿತರು ಕನಿಷ್ಠ ಭೂಮಿ ಹೊಂದಬೇಕು. ಅವರ ಸ್ವಾಧೀನ ಇರುವ ಭೂಮಿ ಅವರ ಅವಶ್ಯಕತೆಗಳನ್ನು ಪೂರೈಸಬೇಕು. ಆವಾಗ ಅವರು ಕೂಡ ನಾಳೆ ಬಗ್ಗೆ ಕನಸು ಕಾಣಬಹುದು.
ನಾಳಿನ ಸುಂದರ ಬದುಕಿನ ಕನಸು ಮತ್ತು ಭೂಮಿ ಸಂಬಂಧ ಇನ್ನೂ ಸ್ಪಷ್ಟವಾಗಿ ಅರ್ಥವಾಗಿಬೇಕಾದರೆ ನಮ್ಮ ಅಭಿವೃದ್ದಿಯ ತಳಹದಿ ಅರ್ಥವಾಗಬೇಕು. ವಸಾಹತ್ತೋತ್ತರ ಕರ್ನಾಟಕದಲ್ಲಿ ಅನುಸರಿಸುತ್ತಿರುವ ಅಭಿವೃದ್ಧಿಯ ಲಾಭ ಪಡೆಯಬೇಕಾದರೆ ಒಂದೋ ಬಂಡವಾಳ ಬೇಕು, ಇಲ್ಲವೇ ಭೂಮಿ ಬೇಕು ಅಥವಾ ಆದುನಿಕ ಸ್ಕಿಲ್ ಬೇಕು. ಇ ಮೂರರಲ್ಲಿ ಯಾವುದಾದರೂ ಒಂದಿದ್ದರೆ ಪರತಂತ್ರ ಜೀವನದಿಂದ ಪಾರಗಬಹುದು. ಈ ಮೂರರಲ್ಲಿ ಒಂದೂ ಇಲ್ಲದಿದ್ದರೆ ಸತತ ಬಿಕ್ಷುರಾಗಿ ಬದುಕಬೇಕಾಗುತ್ತದೆ. ನಮ್ಮಲ್ಲಿ ಈಗಾಗಲೇ ಶೇ. ೩೩ ರಷ್ಟು ಕುಟುಂಬಗಳಿಗೆ ಭೂಮಿ ಇಲ್ಲ. ಇವರೊಂದಿಗೆ ಅಲ್ಪಸ್ವಲ್ಲಪ ಭೂಮಿ ಇರುವವರನ್ನು ಸೇರಿಸಿದರೆ ಶೇ. ೬೦ಕ್ಕಿಂತಲೂ ಹೆಚ್ಚು ಕುಟುಂಬಗಳು ಒಂದು ವಿಧದ ಪರಾವಲಂಭಿ ಜೀವನ ಸಾಗಿಸುತ್ತಿದ್ದಾರೆ. ಭೂಮಿ ಇಲ್ಲದವರಲ್ಲಿ ಬಂಡವಾಳ ಇಲ್ಲ ಅಥವಾ ಆಧುನಿಕ ಸ್ಕಿಲ್‌ಕೂಡ ಇಲ್ಲ ಎನ್ನಲಾಗುವುದಿಲ್ಲ. ಆದರೆ ನಮ್ಮ ಸಮಾಜದಲ್ಲಿ ಭೂಮಿ ಮತ್ತು ಬಂಡವಾಳ ಮತ್ತು ಅಧುನಿಕ ಸ್ಕಿಲ್‌ನಡುವೆ ನೇರ ಸಂಬಂಧ ಇರುವುದರಿಂದ ಭೂಮಿ ಇಲ್ಲದ ಬಹುತೇಕರಲ್ಲಿ ಬಂಡವಾಳನೂ ಇಲ್ಲ ಆಧುನಿಕ ಸ್ಕಿಲ್ ಇಲ್ಲ ಎನ್ನುವ ಸ್ಥಿತಿ ಇದೆ. ಇದು ಯಾಕೆಂದರೆ ಭೂಮಿ ಇಲ್ಲಾದೆ ದೊಡ್ಡ ಮಟ್ಟಿನ ಬಂಡವಾಳ ಸಂಗ್ರಹ ಸಾಧ್ಯವಾಗುವುದು ವ್ಯಾಪಾರದಿಂದ ಮಾತ್ರ. ಇತ್ತೀಚಿನ ದಿನಗಳಲ್ಲಿ ಮತ್ತು ಹಿಂದೆ ಕೂಡ ನೌಕರಶಾಹಿ (ಬ್ಯುರೋಕ್ರೆಸಿ) ಭೂಮಿ ಇಲ್ಲದೆಯೂ ಸಣ್ಣಮಟ್ಟಿನ ಬಂಡವಾಳ ನಂಗ್ರಹ ಮಾಡುತ್ತಿದೆ. ಉತ್ತಮ ಸಂಭಳದ ನೌಕರಿಗೆ ಆಧುನಿಕ ಸ್ಕಿಲ್‌ಅಥವಾ ಮಾರುಕಟ್ಟೆಯಲ್ಲಿ ಬೇಡಿಕೆ ಇರುವ ಸ್ಕಿಲ್ ಬೇಕು. ಮಾರುಕಟ್ಟೆಯಲ್ಲಿ ಬೇಡಿಕೆ ಇರುವ ಸ್ಕಿಲ್‌ನ್ನು ಆಧುನಿಕ ಶಿಕ್ಷಣದಿಂದ ಮಾತ್ರ ಪಡೆಯಲು ಸಾಧ್ಯ ಇಂತಹ ಶಿಕ್ಷಣ ಕೂಡ ತಂಬಾ ದುಬಾರಿಯಾಗಿವೆ. ಇವುಗಳನ್ನು ಭೂಮಿ ಅಥವಾ ಬಂಡವಾಳ ಇಲ್ಲದವರು ಪಡೆಯಲು ಸಾಧ್ಯವಿಲ್ಲ. ಆದುದರಿಂದ ನಮ್ಮಲ್ಲಿ ಭೂಮಿ ಇಲ್ಲದ ಬಹುತೇಕರು ಬಂಡವಾಳ ಮತ್ತು ಆಧುನಿಕ ಸ್ಕಿಲ್‌ಎರಡರಿಂದಲೂ ವಂಚಿತರಾಗಿದ್ದಾರೆ. ಭೂಸುಧಾರಣೆ ಮೂಲಕ ಭೂಮಿ ಇಲ್ಲದವರಿಗೆ ಕನಿಷ್ಠ ಐದು ಎಕರೆಯಷ್ಟು ಭೂಮಿ ನೀಡಿದರೆ ಮೇಲಿನ ಸಮಸ್ಯೆ ಪರಿಹಾರವಾಗಬಹುದು. ಇಂತಹ ಭೂಮಿಯಿಂದ ಅವರುಗಳು ಒಂದೋ ಬಂಡವಾಳ ಸಂಗ್ರಹ ಮಾಡಬಹುದು ಅಥವಾ ಆಧುನಿಕ ಸ್ಕಿಲ್‌ಪಡೆಯಬಹುದು. ಇದು ಸಾಧ್ಯವಾದರೆ ಮಾತ್ರ ಬಡತನವನ್ನು ಸೃಷ್ಟಿಸುವ ಪರಿಸರವನ್ನು ಸುಧಾರಿಸಲು ಸಾಧ್ಯ ಬಡತನವನ್ನು ಸೃಷ್ಟಿಸುವ ಪರಿಸರ ಸುಧಾರಣೆಯಾದರೆ ನಮ್ಮ ಪ್ರಜಾಪ್ರಭುತ್ವವು ಸುಧಾರಿಸಬಹುದು. ಇಂದು ಕಾಣುವ ಬಂಡವಾಳ ಹಾಕಿ ಬಂಡವಾಳ ತೆಗೆಯುವ ದಂದೆಯ ರೂಪದ ಪ್ರಜಾಪ್ರಭುತ್ವ ಮಹತ್ವ ಕಳೆದುಕೊಳ್ಳಬಹುದು. ಮೂಲಭೂತ ಪರಿವರ್ತನೆಗೆ ಕಾರಣವಾಗುವ ಇಂತಹ ಕಾರ್ಯಕ್ರಮಗಳನ್ನು ಬಿಟ್ಟು ಇಂದು ಪ್ರಜಾಪ್ರಭೂತ್ವವನ್ನು ಸುಧಾರಿಸಲು ಅನುಸರಿಸುತ್ತಿರುವ ಕಾರ್ಯಕ್ರಮಗಳು ಹೆಚ್ಚಿನ ಲಾಭವನ್ನು ಭೂಮಾಲಿಕರು / ಬಂಡವಾಳಗಾರರಿಗೆ ಒದಗಿಸಿದರೆ ಅಲ್ಪಸ್ವಲ್ಪ ಲಾಭವನ್ನು ಆಧುನಿಕ ಸ್ಕಿಲ್ ಹೊಂದಿದವರಿಗೆ ಒದಗಿಸುತ್ತಿವೆ. ಆದರೆ ಇವರಲ್ಲಿ ಬಹುತೇಕರು ಪ್ರಜಾಪ್ರಭುತ್ವವನ್ನು ಗಂಭೀರವಾಗಿ ಪರಿಗಣಿಸಿಯೇ ಇಲ್ಲ. ಬಡವರು, ಭೂಮಿ ಇಲ್ಲದವರು, ಮೂರು ಹೊತ್ತಿನ ಊಟಕ್ಕೆ ಪರದಾಡುವವರು ಮಾತ್ರ ಸದ್ಯಕ್ಕೆ ನಮ್ಮಲ್ಲಿ ಪ್ರಜಾಪ್ರಭುತ್ವವನ್ನು ಗಂಭೀರವಾಗಿ ಪರಿಗಣಿಸಿದ್ದಾರೆ. ಇವರ ಈ ಸಮಸ್ಯೆಗಳನ್ನೇ ರಾಜಕಾರಣಿಗಳೂ ಬಂಡವಾಳ ಮಾಡಿ ಕೊಂಡಿದ್ದಾರೆ. ಆದುದರಿಂದ ಪ್ರಜಾಪ್ರಭುತ್ವ ಸುಧಾರಣೆ ಆಗಬೇಕಾದರೆ ಮುರು ಹೊತ್ತಿನ ಊಟಕ್ಕೆ ಪರದಾಡುವವರಿಗೆ ಒಂದು ಶಾಸ್ವತ ಪರಿಹಾರ ಬೇಕು. ಅಂದರೆ ಅವರುಗಳು ತಮ್ಮ ಓಟನ್ನು ಒಪ್ಪೊತ್ತಿನ ಊಟಕ್ಕೆ ವಿನಿಮಯ ಮಾಡಿಕೊಳ್ಳೂವ ಸ್ಥಿತಿ ನಿರ್ಮಾಣವಾಗಿಬಾರದು. ಈ ಉದ್ದೇಶ ಈಡೇರಬೇಕಾದರೆ ಮತ್ತೊಂದು ಭೂಸುಧಾರಣೆ ಅನಿವಾರ್ಯವಾಗಿದೆ.
[1] ಕರ್ನಾಟಕದ ಗ್ರಾಮೀಣ ಪ್ರದೇಶಗಳಲ್ಲಿನ ಕುಟುಂಬಗಳ ಆರೋಗ್ಯ ಸ್ಥಿತಿಗತಿ ಕೆಡಲು ಎರಡು ಕಾರಣಗಳಿಗವೆ. ಒಂದು, ಗ್ರಾಮೀಣ ಪ್ರದೇಶದ ಬಹುತೇಕ ಕುಟುಂಬಗಳು ಸಾಂಪ್ರದಾಯಿಕ ಆರೋಗ್ಯ ಪದ್ಧತಿಗಳನ್ನು ಅವಲಂಬಿಸಿದ್ದರು. ಕಾಲಕ್ರಮೇಣ ಅವರುಗಳು ತಮ್ಮ ಸಾಂಪ್ರದಾಯಿಕ ಆರೋಗ್ಯ ಪದ್ಧತಿಯನ್ನು ಬಿಟ್ಟು ಆಧುನಿಕ ಆರೋಗ್ಯ ಪದ್ದತಿಯನ್ನು ಅವಲಂಬಿಸಲಾರಂಬಿಸಿದರು. ಎರಡು, ಜನರು ಆಧುನಿಕ ಆರೋಗ್ಯ ಪದ್ಧತಿಯತ್ತ ಬಂದಾಗ ಗುಣಮಟ್ಟದ ಮತ್ತು ಸಾಕಷ್ಟು ಪ್ರಮಾಣದಲ್ಲಿ ಆರೋಗ್ಯ ಸವಲತ್ತುಗಳನ್ನು ಕೊಡಲು ಸರಕಾರ ವಿಫಲವಾಗಿದೆ. ಉತ್ತಮ ಗುಣ ಮಟ್ಟದ ಖಾಸಗಿ ಆರೋಗ್ಯ ಸವಲತ್ತಗಳು ಗ್ರಾಮೀಣ ಪ್ರದೇಶದಲ್ಲಿ ಲಭ್ಯವಿಲ್ಲ. ಆರೋಗ್ಯಕ್ಕೆ ಸಂಬಂಧಿಸಿದ ಅಂಕಿಅಂಶಗಳನ್ನು ಕರ್ನಾಟಕ ಸರಕಾರ, ಕರ್ನಾಟಕ ಮಾನವ ಅಭಿವೃದ್ಧಿ ವರದಿ ೨೦೦೫ (ಬೆಂಗಳೂರು: ಯೋಜನೆ ಮತ್ತು ಸಂಖ್ಯಿಕ ಇಲಾಖೆ, ೨೦೦೬) ಇದರಲ್ಲಿ ನೋಡಬಹುದು.
[2] ಮರಣ ಹೊಂದುವ ಮಕ್ಕಳ ಜತೆಗೆ ಪೌಷ್ಟಿಕಾಂಶ ಕೊರತೆ ಇರುವ ಮಕ್ಕಳನ್ನು ಪರಿಗಣಿಸಿದರೆ ಕರ್ನಾಟಕದ ಆರೋಗ್ಯ ಸ್ಥಿತಿಗೆ ಸಂಬಂಧಿಸಿದ ಅಂಕಿಅಂಶಗಳು ಇನ್ನೂ ಕೆಟ್ಟ ಸ್ಥಿತಿಯಲ್ಲಿದೆ. ಶೇಕಡಾ ೬೦ಕ್ಕಿಂತಲೂ ಹೆಚ್ಚು ಮಕ್ಕಳು ಒಂದನೇ ಮತ್ತು ಎರಡನೇ ಹಂತದ ಪೌಷ್ಟಿಕಾಂಶದ ಕೊರತೆಯನ್ನು ಅನುಭವಿಸುತ್ತಿವೆ. ಶೇಕಡಾ ೭೧ರಷ್ಟು ಮಕ್ಕಳು ಸಣ್ಣಪ್ರಮಾಣದ ರಕ್ತಹೀತೆಯನ್ನು ಹೊಂದಿದರೆ ಶೇಕಡಾ ೪೩ರಷ್ಟು ಮಕ್ಕಳು ಮಧ್ಯಪ್ರಮಾಣದ ರಕ್ತಹೀನತೆಯಿಂದ ಬಳಲುತ್ತಿದ್ದಾರೆ. ಅಂಕಿಅಂಶಗಳಿಗೆ ಈ ಕೆಳಗಿನ ವರದಿಯಗಳನ್ನು ನೋಡಬಹುದು. ಗವರ್ನ್‌ಮೆಂಟ್ ಆಫ್ ಇಂಡಿಯಾ, ನೇಶನಲ್ ಹೆಲ್ತ್ – ಫೆಮಿಲಿ ಸರ್ವೇ – ೧೯೯೮ – ೯೯, ನ್ಯೂಡೆಲ್ಲಿ: ಹೆಲ್ತ್‌ಮಿನಿಸ್ಟ್ರಿ, ೧೯೯೯ ಮತ್ತು ಕರ್ನಾಟಕ ಸರಕಾರ, ಕರ್ನಾಟಕ ಮಾನವ ಅಭಿವೃದ್ಧಿ ವರದಿ ೨೦೦೫, ಬೆಂಗಳೂರು: ಯೋಜನೆ ಮತ್ತು ಸಾಂಖ್ಯಿಕ ಇಲಾಖೆ, ೨೦೦೬
[3] ಕರ್ನಾಟಕ ಸರಕಾರ, ಮಾನವ ಅಭಿವೃದ್ಧಿ ವರದಿ – ೨೦೦೫, ಬೆಂಗಳೂರು: ಯೋಜನಾ ಇಲಾಖೆ, ೨೦೦೬
[4] ಜನಸಂಖ್ಯೆಯ ಆಧಾರದಲ್ಲಿ ನಮ್ಮ ನಗರಗಳನ್ನು ವಿಂಗಡಿಸಲಾಗಿದೆ. ಒಂದು ಲಕ್ಷಕ್ಕಿಂತ ಹೆಚ್ಚು ಜನ ಸಂಖ್ಯೆಯಿರುವ ಪಟ್ಟಿಗಳನ್ನು ದೊಡ್ಡ ನಗರಗಳೆಂದು ಐವತ್ತು ಸಾವಿರದಿಂದ ಒಂದು ಲಕ್ಷದವರೆಗೆ ಜನಸಂಖ್ಯೆ ಇರುವ ಪಟ್ಟಣಗಳನ್ನು ಎರಡನೇ ವರ್ಗದ ನಗರಗಳೆಂದು ವಿಂಗಡಿಸಿಲಾಗಿದೆ. ಐವತ್ತು ಸಾವಿರ ಜನಸಂಖ್ಯೆಯಿಂದ ಕಡಿಮೆ ಇರುವ ಪಟ್ಟಣಗಳು ಮೂರು, ನಾಲ್ಕು ಮತ್ತು ಐಥದನೇ ವರ್ಗದ ಪೇಟೆ ಪಟ್ಟಣಗಳು. ಒಂದುಮತ್ತು ಎರಡನೇ ವರ್ಗದ ಸುಮಾರು ೩೮ ನಗರಗಳು ಕರ್ನಾಟಕದಲ್ಲಿವೆ. ಅರ್ಬನ್ ಜನಸಂಖ್ಯೆಯ ಸೇ. ೭೦ರಷ್ಟು ಮಂದಿ ಈ ನಗರಗಳಲ್ಲೇ ಇದ್ದಾರೆ. ಉಳಿದ ೨೧೬ ಪೇಟಿಗಳಲ್ಲಿ (ಮೂರು, ನಾಲ್ಕು ಮತ್ತು ಐದನೇ ವರ್ಗದ ನಗರಗಳು) ಶೇ. ೩೦ರಷ್ಟು ಅರ್ಬನ್ ಜನ ಸಂಖ್ಯೆ ಇದೆ.
[5] ಕರ್ನಾಟಕ ಮಾತ್ರವಲ್ಲ ಇಡೀ ದೇಶದಲ್ಲೂ ಇದೇ ಸ್ಥಿತಿ. ಇದು ಇವತ್ತಿನ ಸ್ಥಿತಿ ಅಲ್ಲ. ಸಮಾಜವಾದಿ ಸಮಾಜ ಕಟ್ಟುವಾಗಲೂ ಶೇ. ೯೦ಕ್ಕಿಂತಲೂ ಹೆಚ್ಚಿನ ಕಾರ್ಮಿಕರು ಅಸಂಘಟಿತ ವಲಯದಲ್ಲಿದ್ದರು ತೊಂಬತ್ತರ ಖಾಸಗೀಕರಣ ಪ್ರಕ್ರಿಯೆ ಆರಂಭವಾದ ನಂತರ ಈ ಹಿಂದೆ ಸಂಘಟಿತವಲಯದಲ್ಲಿದ್ದ ಕಾರ್ಮಿಕರು ಕೂಡ ಅಸಂಘಟಿತ ನೌಕರರಾಗಿ ಪರಿವರ್ತನೆಗೊಂಡರು.
[6] ಕರ್ನಾಟಕ ಸರಕಾರ, ಎಗ್ರಿಕಲ್ಚರಲ್ ಸೆನ್ಸಸ್ ಅಬ್ಸ್ಟ್ರಕ್ಟ್ – ಕರ್ನಾಟಕ, ಬೆಂಗಳೂರು: ಡೈರೆಕ್ಟರೇಟ್ ಆಫ ಸೆನ್ಸಸ್ ಆಪರೇಶನ್, ೨೦೦೧.
[7] ಡಿಕ್ಲಾನ್ ಕಿಗ್ಲೇ, ದಿ ಇಂಟರ್ಪ್ರಟೇಷನ್ ಆಫ್ ಕಾಸ್ಟ್, ನ್ಯೂಯಾರ್ಕ್: ಆಕ್ಸ್‌ಫ್‌ರ್ಡ್‌ಯುನಿವರ್ಸಿಟಿ ಪ್ರೆಸ್, ೧೯೯೩
[8] ಎಮ್.ಎನ್. ಶ್ರೀ ನಿವಾಸ್, ರಿಲೀಜಿಯನ್ ಆಂಡ್ ಸೊಸೈಟಿ ಎಮಂಗ್ ದಿ ಕೊರ್ಗ್ಸ್ ಆಫ್ ಸೌತ್ ಇಂಡಿಯಾ, ಬಾಂಬೆ: ಮಿಡಿಯಾ ಪ್ರೊಮೊಟರ್ಸ್ ಆಂಡ್ ಪಬ್ಲಿಷರ್ಸ್, ೧೯೫೨
[9] ಇಂಡಲಾಜಿಸ್ಟ್‌ಗಳು ತಾವು ಅಧ್ಯಯನ ಮಾಡುವ ನಾಗರಿಕ ಸಮಾಜದೊಂದಿಗೆ ಯಾವುದೋ ಸಂಬಂಧ ಇಟ್ಟುಕೊಳ್ಳದೆ ಅಧ್ಯಯನಕಾರರು ಮತ್ತು ಅಧ್ಯಯನ ವಸ್ತುವಿನ ನಡುವಿನ ಅಂತರವನ್ನು ಕಾಪಾಡಿಕೊಂಡರು. ಧಾರ್ಮಿಕ ಗ್ರಂಥಗಳು ಅಥವಾ ಇತರ ಪ್ರಾಚೀನ ಗ್ರಂತಗಳು ಅವರ ಮುಖ್ಯ ಆಕರಗಳಾಗಿದ್ದವು. ಗ್ರಂಥಾಲಯದ ಯಾವುದೋ ಮೂಲೆಯಲ್ಲಿ ಕುಳಿತು (ಸಮಾಜ / ಸಂಸ್ಕೃತಿಯ ಸಂಪರ್ಕ ಇಲ್ಲದೆ) ಅದ್ಯಯನ ಮಾಡುವುದು ಅವರ ಮತ್ತು ಸಂಶೋಧನಾ ವಸ್ತುವಿನ ನಡುವಿನ ಅಂತರವನ್ನು ಕಾಪಾಡಲು ಸಹಕಾರಿಯಾಯಿತು. ವಿವರಗಳಿಗೆ ಇಮೆನ್ವಲ್ ವೆಲ್‌ಸ್ಟೇಯಿನ್ ಮತ್ತು ಇತರರು, ಒಪನ್ ದಿ ಸೋಶಿಯಲ್ ಸಯನ್ಸ್ – ರಿಪೋರ್ಟ್ ಆಫ್ ದಿ ಗುಲ್‌ಬೆಕಿಯನ್ ಕಮಿಶನ್ ಆನ್ ದಿ ರಿಸ್ಟ್ರಕ್ಚರಿಂಗ್ ಆಫ್ ದಿ ಸೋಶಿಯಲ್ ಸಯನ್ಸ್ಸಸ್, ನ್ಯೂಡೆಲ್ಲಿ: ವಿಸ್ತಾ ಪಬ್ಲಿಕೇಶನ್ಸ್, ೧೯೯೮
[10] ಎಮ್. ಎನ್. ಶ್ರೀನಿವಾಸ್, ದಿ ರಿಮೆಂಬರ್ಡ್ ವಿಲೇಜ್, ಡೆಲ್ಲಿ : ಆಕ್ಸ್‌ಫರ್ಡ್ ಯುನಿವರ್ಸಿಟಿ ಪ್ರೆಸ್, ೧೯೭೬
[11] ಜಾವೇದ್ ಆಲಂ, “ವಾಟ್ ಈಸ್ ಹೆಪನಿಂಗ್ ಇನ್ಸೈಡ್ ಇಂಡಿಯನ್ ಡೆಮಾಕ್ರಸಿ,’ ಇನ್ ರಾಜೆಂದ್ರ ವೋರಾ ಆಂಡ್ ಸುಹಾಸ್ ಪಲ್ಶಿಕರ್ (ಸಂ), ಇಂಡಿಯನ್ ಡೆಮಾಕ್ರಸಿ – ಮೀನಿಂಗ್ ಆಂಡ್ ಪ್ರಾಕ್ಟೀಸಸ್, ನ್ಯೂಡೆಲ್ಲಿ: ಸೇಜ್ ಪಬ್ಲಿಕೇಶನ್ಸ್, ೨೦೦೪, ಪು. ೭೮ – ೯೪ ಮತ್ತು ಜಾವೇದ್ ಆಲಂ, ಹೂ ವಾಂಟ್ಸ್ ಡೆಮಾಕ್ರಸಿ, ನ್ಯೂಡೆಲ್ಲಿ: ಓರಿಯಂಟ್ ಲಾಂಗ್‌ಮೆನ್, ೨೦೦೪
[12] ಚಂದ್ರ ಪೂಜಾರಿ, ರಾಜಕೀಯದ ಬಡತನ, ಹೊಸಪೇಟೆ: ಸಿದ್ದಾರ್ಥ ಪ್ರಕಾಶನ, ೨೦೦೮
[13] ಚಂದ್ರ ಪೂಜಾರಿ, ರಾಜಕೀಯದ ಬಡತನ, ಪು. ೮೬ – ೧೧೪
[14] ಚಂದ್ರ ಪೂಜಾರಿ, ರಾಜಕೀಯದ ಬಡತನ, ಪು. ೮೬ – ೧೧೪
ಯಾಕೀಗ ಭೂಮಿ ಪ್ರಶ್ನೆ: ೨. ಕರ್ನಾಟಕದ ಭೂಸುಧಾರಣ ಮಸೂದೆಗಳು
ಕರ್ನಾಟಕದ ಏಕೀಕರಣ ಚಳವಳಿಯಲ್ಲಿ ದೊಡ್ಡ ಮಟ್ಟಿಗೆ ಭೂಮಿ ಪ್ರಶ್ನೆ ಚರ್ಚೆಗೆ ಬಂದಿದೆ. ಆದರೆ ಬಹುತೇಕ ಆ ಎಲ್ಲಾ ಚರ್ಚೆಗಳು ಕೇಂದ್ರಿಕೃತಗೊಂಡಿರುವುದು ನೆರೆರಾಜ್ಯಗಳಿಂದ ಕರ್ನಾಟಕಕ್ಕೆ ಸೇರಬೇಕಾದ ಭೂಪ್ರದೇಶಗಳಿಗೆ ಸಂಬಂಧಿಸಿದಂತೆ ಕರ್ನಾಟಕದ ಗಡಿಗಳನ್ನು ನಿರ್ಧರಿಸುವ ಸಲುವಾಗಿ ಈ ಚರ್ಚೆಗಳು ನಡೆದಿವೆ. ಕರ್ನಾಟಕದ ಗಡಿಯೊಳಗೆ ಸೇರಿದ ಭೂಮಿಯನ್ನು ಕನ್ನಡಿಗರು ಹೇಗೆ ಹಂಚಿಕೊಳ್ಳಬೇಕೆಂದು ಚರ್ಚೆ ನಡೆದಿಲ್ಲ. ಭೂಮಾಲಿಕ ಕನ್ನಡಿಗ ಮತ್ತು ಗೇಣಿದಾರ ಕನ್ನಡಿಗನ ಸಂಬಂಧ ಹೇಗಿರಬೇಕೆಂದು ಚರ್ಚೆ ನಡೆದಿಲ್ಲ. ಎರಡು ಹೊತ್ತಿನ ಊಟಕ್ಕಾಗಿ ಮುಂಜಾನೆಯಿಂದ ಸಂಜೆತನಕ ದುಡಿಯುವ ಕನ್ನಡಿಗ ಮತ್ತು ದುಡಿಸುವ ಕನ್ನಡಿಗನ ನಡುವಿನ ಸಂಬಂಧ ಹೇಗಿರಬೇಕೆಂದು ದೊಡ್ಡ ಮಟ್ಟಿನ ಚರ್ಚೆ ನಡೆದಿಲ್ಲ. ಏಕೀಕೃತ ಕರ್ನಾಟಕದಲ್ಲಿ ಬಂದುಹೋದ ಭೂಸುಧಾರಣ ಮಸೂದೆಗಳು ಕರ್ನಾಟಕವನ್ನು ಕಟ್ಟಿಕೊಳ್ಳುವಾಗ ಹುಟ್ಟಿದ ಕೂಸು. ಹೀಗೆ ಹೇಳಿದ ಕೂಡಲೇ ದಿನಕರ ದೇಸಾಯಿವರ ನೇತೃತ್ವದಲ್ಲಿ (ಉತ್ತರ ಕನ್ನಡ ಜಿಲ್ಲೆಯಲ್ಲಿ) ನಡೆದ ಭೂಹೋರಾಟದ ಉದಾಹರಣೆಯನ್ನು ನೀಡಬಹುದು.[1] ಕಾಗೋಡು ಚಳವಳಿಯ ಹುಟ್ಟು ಕೂಡ ಏಕೀಕರಣ ಪೂರ್ವದಲ್ಲೇ ಇದೆ ಎಂದು ವಾದಿಸಬಹುದು.[2] ನೆರೆಯ ಕೇರಳದ ಎಡಪಂಥೀಯ ಚಳವಳಿಗಳಿಂದ ಪ್ರಭಾವಿತರಾಗಿ ದಕ್ಷಿಣ ಕನ್ನಡ ಜಿಲ್ಲೆಯ ಗೇಣಿದಾರರು ನಡೆಸಿದ ಪ್ರತಿಭಟನೆಗಳ ಉದಾಹರಣೆ ಕೊಡಬಹುದು. ಆದರೆ ಈ ಎಲ್ಲಾ ಪ್ರದೇಶಗಳಲ್ಲಿ ಸಾವಿರಾರು ಎಕರೆ ಭೂಮಿ ಹೊಂದಿದ್ದ ಜಾಗೀರುದಾರರಾಗಲಿ, ಜೋಡಿದಾರರಾಗಲಿ, ಇನಾಂದಾರರಾಗಲಿ ಅಥವಾ ಜಮೀನುದಾರರು ಇರಲಿಲ್ಲ ಇಲ್ಲೆಲ್ಲ ಸಣ್ಣಪುಟ್ಟ ರೈತರು ಮತ್ತು ನೂರು ಇನ್ನೂರು ಎಕರೆ ಭೂಮಿ ಒಡೆತನದ ಜಮೀನುದಾರರು ಇದ್ದರು. ಸಾವಿರಾರು ಎಕರೆ ಭೂಮಿ ಇದ್ದ ಜಾಗೀರುದಾರರು ಹೈದರಾಬಾದ್ ಕರ್ನಾಟಕ ಪ್ರದೇಶದಲ್ಲಿದ್ದರು. ಆದರೆ ಅಲೆಲ್ಲ ದೊಡ್ಡಮಟ್ಟಿನ ಗೇಣಿದಾರರ ಹೋರಾಟ ನಡೆಯಲಿಲ್ಲ ಬಾಂಬೆ ಕರ್ನಾಟಕ ಪ್ರಾಂತದಲ್ಲೂ ಸಾವಿರಾರು ಎಕರೆ ಭೂಮಿ ಹೊಂದಿದ್ದ ಸಂಸ್ಥಾನಗಳು ಇದ್ದವು, ಇನಾಂದಾರರು / ಜಮೀನುದಾರರು ಇದ್ದರು. ಬಾಂಬೆ ಪ್ರಾಂತದ ಸಂಸ್ಥಾನಗಳಲ್ಲಿ ಮತ್ತು ಇನಾಂ ಭೂಮಿ ಕೃಷಿ ಮಾಡುತ್ತಿದ್ದ ಗೇಣಿದಾರರು ತಮ್ಮನ್ನು ಶೋಷಿಸುತ್ತಿದ್ದ ಭೂಮಾಲಿಕರ ವಿರುದ್ಧ ಪ್ರತಿಭಟಿಸಿದ್ದಾರೆ. ಆದರೆ ಹಲವು ಬಾರಿ ಈ ಪ್ರತಿಭಟನೆಗಳು ಒಂದೋ ಸ್ವತಂತ್ರ ಅಥವಾ ಏಕೀಕರಣ ಹೋರಾಟದ ಹೆಸರಿನೊಂದಿಗೆ ಅಥವಾ ಬ್ರಾಹ್ಮಣೇತರ ಚಳವಳಿಯ ಹೆಸರಿನೊಂದಿಗೆ ತಳಕು ಹಾಕಿಕೊಂಡಿದ್ದವು. ಇದರಿಂದಾಗಿ ಅವುಗಳು ಗೇಣಿದಾರರ ಪ್ರತ್ಯೇಕ ಹೋರಾಟಗಳಾಗಿ ಮುಂಚೂಣಿಗೆ ಬರಲಿಲ್ಲ. ಅಷ್ಟೇ ಅಲ್ಲ ಅವುಗಳು ಏಕೀಕರಣ ಚಳವಳಿಯ ಅಜಾಂಡಗಳನ್ನು ರೂಪಿಸಲಿಲ್ಲ. ಏಕೀಕರತ ಕರ್ನಾಟಕದಲ್ಲಿನ ಭೂಮಿ ಪ್ರಶ್ನೆಯನ್ನು ಹೇಗೆ ನಿಭಾಯಿಸಬೇಕೆನ್ನುವ ಕನಿಷ್ಠ ಸೂಚನೆಯನ್ನು ಕೂಡ ಅವುಗಳು ನೀಡಲಿಲ್ಲ.
ವಿಪರ್ಯಾಸವೆಂದರೆ ಭೂಮಾಲಿಕರನ್ನು ದೊಡ್ಡ ಸಂಖ್ಯೆಯಲ್ಲಿ ತುಂಬಿಕೊಂಡಿದ್ದ ಕಾಂಗ್ರೆಸ್ ಪಕ್ಷ ರಾಷ್ಟ್ರೀಯ ಹೋರಾಟದಲ್ಲಿ ಭೂಸುಧಾರಣೆಯ ಪ್ರಶ್ನೆಯನ್ನು ಆಗೊಮ್ಮೆ ಈಗೊಮ್ಮೆ ಕನವರಿಸುತ್ತಿತ್ತು. ಕಾಂಗ್ರೆಸ್ ಪಕ್ಷದೊಳಗಿನ ಪ್ರಗತಿಪರರು ಭೂಸುಧಾರಣೆಯ ಪ್ರಶ್ನೆಯನ್ನು ಜೀವಂತ ಇರಿಸಿದ್ದರು. ಪಕ್ಷದೊಳಗಿನ ಪ್ರಗತಿಪರರ ಒತ್ತಡಕ್ಕೆ ಮಣಿಯ ಭೂಮಿ ಸಂಬಂಧವನ್ನು ಪರಿವರ್ತಿಸುವ ಠರಾವುಗಳು ಪಾಸಾಗುತ್ತಿದ್ದವು. ಜಯಪುರ ಕಾಂಗ್ರೆಸ್ ಅಧಿವೇಶನದಲ್ಲಿ ಸ್ವತಂತ್ರ ನಂತರ ಪಕ್ಷ ಅನುಸರಿಸಲಿಚ್ಚಿಸುವ ಭೂಮಸುಧಾರಣೆ ಕುರಿತಂತೆ ಪಕ್ಷದ ಧೋರಣೆಯನ್ನು ಸ್ಪಷ್ಟಪಡಿಸಿಸಲಾಯಿತು. ಮಧ್ಯವರ್ತಿಗಳನ್ನು ರದ್ದುಗೊಳಿಸುವುದು, ಹಿಡುವಳಿಯ ಮೇಲೆ ಮಿತಿ ಹೇರುವುದು ಹಾಗೂ ಸಹಕಾರ ಬೇಸಾಯವನ್ನು ಅನುಸರಿಸುವುದು ಇತ್ಯಾದಿ ಕ್ರಮಗಳ ಮೂಲಕ ಕೃಷಿಯನ್ನು ಪುನರ್ ವ್ಯವಸ್ಥೆಗೊಳಿಸುವುದು ಕಾಂಗ್ರೆಸ್ ಪಕ್ಷದ ಧೋರಣೆಯಾಗಿತ್ತು. ಹೆಚ್ಚು ಕಡಿಮೆ ಇದೇ ನಿಲುವನ್ನು ಮೊದಲನೇ ಪಂಚವಾರ್ಷಿಕ ಯೋಜನೆಯಲ್ಲಿ ನೋಡಬಹುದು ಹಿಂದಿನಿಂದ ಬಂದ ಕೃಷಿ ವ್ಯವಸ್ಥೆಯಿಂದ ಹುಟ್ಟಿಬಂದ ತೊಡಕುಗಳನ್ನು ನಿವಾರಿಸುವುದರ ಮೂಲಕ ಕೃಷಿ ಉತ್ಪಾದನೆಯಲ್ಲಿ ಹೆಚ್ಚಳ ಸಾಧಿಸುವುದು ಮತ್ತು ಕೃಷಿ ವ್ಯವಸ್ಥೆಯಲ್ಲಿ ಅಡಕವಾಗಿದ್ದ ಶೋಷಣೆ ಹಾಗೂ ಸಾಮಾಜಿಕ ಅನ್ಯಾಯಗಳನ್ನು ತೊಡೆದು ಹಾಕುವುದು.[3] ಈ ಉದ್ದೇಶಗಳನ್ನು ಕಾರ್ಯರೂಪಕ್ಕೆ ತರಲು ಈ ಕೆಳಗಿನ ಕಾರ್ಯಕ್ರಮಗಳನ್ನು ಯೋಜನೆ ಸೂಚಿಸಿದೆ. ಗೇಣಿದಾರರಿಗೆ ಗೇಣಿ ಭದ್ರತೆ, ನ್ಯಾಯ ಸಮ್ಮತ ಗುತ್ತಿಗೆಗಳ ನಿಗಧಿ ಹಾಗೂ ಗೇಣಿದಾರನಿಗೆ ಭೂಮಿಯನ್ನು ಖರೀದಿಸುವ ಹಕ್ಕು ಇವುಗಳನ್ನು ಒಳಗೊಂಡ ಗೇಣಿದಾರಿಕೆ ಸುಧಾರಣೆಗಳು ಮತ್ತು ಕೃಷಿ ಕಾರ್ಮಿಕರ ಪರಿಸ್ಥಿತಿಯ ಸುಧಾರಣ ಕ್ರಮಗಳು ಸೇರಿದ್ದವು. ನಂತರದ ಪಂಚವಾರ್ಷಿಕ ಯೋಜನೆಗಳಲ್ಲೂ. ಭೂಸುಧಾರಣೆ ಬಗ್ಗೆ ಪ್ರಸ್ತಾವಗಳಿದ್ದವು. ಆದರೆ ಬರಬರುತ್ತಾ ಯೋಜನೆಗಳು ಕೈಗಾರಿಕೆ ಹಾಗೂ ಸೇವಾ ವಲಯದ ಅಭಿವೃದ್ದಯನ್ನು ಮುಖ್ಯ ಗುರಿಯನ್ನಾಗಿಸಿಕೊಂಡಂತೆ ಭೂಮಿ ಮತ್ತು ಭೂಸುಧಾರಣ ಪ್ರಶ್ನೆಗಳು ತೆರೆಮರೆಗೆ ಸರಿದವು.
ಭಾರತದ ಸಂವಿಧಾನ ಕೂಡ ಭೂಸುಧಾರಣೆಗೆ ಸಾಕಷ್ಟು ಮಹತ್ವ ನೀಡಿದೆ. ಸಮುದಾಯದ ಸಂಪನ್ನೂಲಗಳ ಒಡೆತನ ಹಾಗೂ ಸಂಘಟನೆ ಸಮಾಜದ ಪ್ರತಿಯೊಬ್ಬರ ಆಸಕ್ತಿಗಳನ್ನು ಸಮಾನವಾಗಿ ಈಡೇರಿಸುವಂತಿರಬೇಕೆಂದು ಸಂವಿಧಾನ ಸೂಚಿಸಿದೆ. ಸಂಪತ್ತು ಹಾಗೂ ಉತ್ಪಾದನ ಪರಿಕರಗಳು ಎಲ್ಲರಿಗೂ ಸಮಾನವಾಗಿ ಹಂಚುವಿಕೆಯಾಗುವ ಕ್ರಮದಲ್ಲಿ ಕ್ರಮದಲ್ಲಿ ಅರ್ಥ ವ್ಯವಸ್ಥೆಯನ್ನು ಸಂಘಟಿಸಬೇಕು. ಅರ್ಥ ವ್ಯವಸ್ಥೆಯ ಸಂಘಟನೆ ಕೆಲವೇ ವ್ಯಕ್ತಿಗಳ ಕೈಯಲ್ಲಿ ಸಂಪತ್ತು ಹಾಗೂ ಉತ್ಪಾದನ ಪರಿಕರಗಳು ಕೇಂದ್ರೀಕೃತವಾಗುವ ಹಾಗೆ ಇರಬಾರದು. ಬದುಕಿನ ಪರಿಕರಗಳು ಭಾರತದ ಪ್ರತಿಯೊಬ್ಬ ಪುರುಷ ಮತ್ತು ಮಹಿಳೆ ಪ್ರಜೆಗೂ ಸಮನವಾಗಿ ಮತ್ತು ಸಾಕಷ್ಟು ಪ್ರಮಾಣದಲ್ಲಿ ದೊರಕಬೇಕು. ಭೂಸುಧಾರಣೆ ರಾಜ್ಯದ ವ್ಯಾಪ್ತಿಗೆ ಬರುವ ಅಧಿಕಾರ. ಆದುದರಿಂದ ಪ್ರತಿ ರಾಜ್ಯ ಕೂಡ ಭೂಮಿ, ಅದರ ಮೇಲಿನ ಹಕ್ಕು, ಗೇಣಿ ಪದ್ದತಿ, ಭೂಮಾಲಿಕರು ಮತ್ತು ಗೇಣಿದಾರರ ನಡುವಿನ ಸಂಬಂಧ, ಗುತ್ತಿಗೆ ಸಂಗ್ರಹ, ಕೃಷಿ ಭೂಮಿಯ ಮಾರಾಟ ಮತ್ತು ವರ್ಗಾವಣೆ, ಕೃಷಿ ಸಾಲ, ಕೃಷಿ ಕಂದಾಯ, ಕಂದಾಯ ನಿರ್ಧಾರ ಮತ್ತು ಸಂಗ್ರಹ, ಕಂದಾಯ ದಾಖಲೆಗಳು ಇತ್ಯಾದಿಗಳನ್ನು ಉದ್ದೇಶಿತ ರೂಪದಲ್ಲಿ ನಿರ್ದೇಶಿಸಲು ಅವಶ್ಯವಿರುವ ದಾಖಲೆಗಳು ಇತ್ಯಾದಿಗಳನ್ನು ಉದ್ದೇಶಿತ ರೂಪದಲ್ಲಿ ನಿರ್ದೇಶಿಸಲು ಅವಶ್ಯವಿರುವ ಕಾನೂನುಗಳನ್ನು ಮಾಡಬೇಕೆಂದು ಸಂವಿಧಾನ ಸೂಚಿಸಿದೆ.[4] ಈ ಎಲ್ಲದರ ಹಿನ್ನೆಲೆಯಲ್ಲಿ ಕರ್ನಾಟಕದಲ್ಲಿ ಬಂದುಹೋದ ಭೂಸುಧಾರಣ ಮಸೂದೆಗಳನ್ನು ನೋಡಬೇಕಾಗಿದೆ. ಕರ್ನಾಟಕದಲ್ಲಿ ಮೂರು ಹಂತಗಳ ಭೂಸುಧಾರಣ ಮಸೂದೆಗಳು ಬಂದಿವೆ. ಮೊದಲನೇ ಹಂತದಲ್ಲಿ ಇನಾಂ, ಜಾಗೀರು ಭೂಮಿಗಳ ಪದ್ದತಿ ಮಸೂದೆ ಬಂದಿದೆ. ಎರಡನೇ ಹಂತದಲ್ಲಿ ಏಕೀಕೃತ ಕರ್ನಾಟಕಕ್ಕೆ ಏಕರೂಪದ ಭೂಮಸೂದೆ ತರುವ ಪ್ರಯತ್ನನಡೆದಿದೆ. ಏಕೀಕೃತ ಕರ್ನಾಟಕಕ್ಕೆ ಏಕರೂಪದ ಭೂಮಸೂದೆ ತರುವ ಪ್ರಯತ್ನ ನಡೆದಿದೆ. ಏಕೀಕೃತ ಕರ್ನಾಟಕ ರೂಪುಗೊಳ್ಳುವ ಮುನ್ನ ಕರ್ನಾಟಕದ ವಿವಿಧ ಪ್ರದೇಶಗಳಲ್ಲಿ ವಿಭಿನ್ನ ಭೂಮಸೂದೆಗಳಿದ್ದವು. ಬಾಂಬೆ ಕರ್ನಾಟಕದಲ್ಲಿ (ಉತ್ತರ ಕನ್ನಡ, ಧಾರವಾಡ, ಬಿಜಾಪುರ ಬೆಳಗಾಂ ಜಿಲ್ಲೆಗಳಲ್ಲಿ), ಹೈದರಾಬಾದ್ ಕರ್ನಾಟಕ ಪ್ರದೇಶದಲ್ಲಿ (ರಾಯಚೂರು, ಬೀದರ್, ಗುಲ್ಬರ್ಗಾ), ಮೆಡ್ರಾಸ್ ಕರ್ನಾಟಕ ಭಾಗದಲ್ಲಿ (ದಕ್ಷಿಣ ಕನ್ನಡ, ಕೊಳ್ಳೇಗಾಲ, ಬಳ್ಳಾರಿ), ಮೈಸೂರು ಸಂಸ್ಥಾನದಲದ್ಲಿ ಆಯಾಯ ಪ್ರದೇಶಗಳ ಟೆನೆನ್ಸಿ ಆಂಡ್ ಎಗ್ರಿಕಲ್ಚರಲ್ ಲ್ಯಾಂಡ್ಸ್ ಆಕ್ಟ್‌ಗಳು ಚಲಾವಣೆಯಲ್ಲಿದ್ದವು. ಏಕೀಕರಣ ನಂತರ ಅವುಗಳ್ನನೆಲ್ಲ ಒಂದೇ ಚೌಕಟ್ಟಿನಲ್ಲಿ ತರುವ ಉದ್ದೇಶದಿಂದ ದಿ ಮೈಸೂರು ಟೆನ್‌ನ್ಸಿ ಆಗ್ರಿಕಲ್ಚರಲ್ ಲ್ಯಾಂಡ್ ಲಾಸ್ ಕಮಿಟಿಯನ್ನು ಮೈಸೂರು ಸರಕಾರದ ರಾಜ್ಯಪಾಲರು ಮೇ ೧೯೫೭ರಲ್ಲಿ ನೇಮಕ ಮಾಡಿದರು. ಈ ಸಮಿತಿಯು ಸೆಪ್ಟಂಬರ್ ೧೯೫೭ರಲ್ಲಿ ತನ್ನ ವರದಿಯನ್ನು ಸರಕಾರಕ್ಕೆ ಸಲ್ಲಿಸಿದೆ. ಈ ವರದಿಯನ್ನು ಆಧರಿಸಿ ೧೯೬೧ರ ಭೂಸುಧಾರಣ ಮಸೂದೆ ರೂಪುಗೊಂಡಿದೆ. ಮೂರನೇ ಹಂತದ ಭೂಸುಧಾರಣೆ ಅಂದರೆ ಉಳುವವನನ್ನೇ ಹೊಲದೊಡೆಯನನ್ನಾಗಿ ಮಾಡುವ ಭೂಸುಧಾರಣ ಮಸೂದೆ ೧೯೭೪ರಲ್ಲಿ ಬಂದಿದೆ. ಈ ಅಧ್ಯಾಯದಲ್ಲಿ ಈ ಮೂರು ಹಂತಗಳಲ್ಲಿ ಬಂದುಹೋದ ಭೂಸುಧಾರಣ ಮಸೂದೆಗಳನ್ನು ಪರಿಚಯಿಸಲಾಗಿದೆ.
ಇನಾಂ ರದ್ಧತಿ ಮಸೂದೆ
ಇನಾಂ ಭೂಮಿ ರಾಜ ಮಹಾರಾಜರುಗಳ ಆಡಳಿತದ ಪಳೆಯುಳಿಕೆ. ಕರ್ನಾಟಕದಲ್ಲಿ ಎರಡು ವಿಧದ ಇನಾಂ ಭೂಮಿಗಳಿದ್ದವು. ಒಂದು ಖಾಸಗಿ ಇನಾಂ. ಇನ್ನೊಂದು ದೇವಾಲಯಗಳಿಗೆ ನೀಡಿದ ಇನಾಂ ಭೂಮಿಗಳು. ರಾಜರುಗಳು, ಪಾಳೆಯಗಾರರು ದೇವಲಯಗಳಿಗೆ ಇನಾಂ ಭೂಮಿ ನೀಡುವುದರ ಜತೆಗೆ ತಮ್ಮ ಸೇವೆಯಲ್ಲಿದ್ದ ವ್ಯಕ್ತಿಗಳಿಗೆ ಖಾಸಗಿ ಇನಾಂ ಭೂಮಿಗಳನ್ನು ನೀಡುತಿದ್ದರು. ಒಂದೆರಡು ಹಳ್ಳಿಗಳನ್ನು ಅಥವಾ ಹಳ್ಳಿಯ ಭಾಗವೊಂದನ್ನು ಅಥವಾ ಕೆಲವು ಎಕರೆ ಭೂಮಿಯನ್ನು ಇನಾಂ ಭೂಮಿಯೆಂದು ನೀಡುವ ವಾಡಿಕೆ ಇತ್ತು. ಹಳ್ಳಿಗಳನ್ನು ಇನಾಂ ಆಗಿ ನೀಡುವಾಗ ಕೆಲವು ಬಾರಿ ರೈತಾಪಿಗಳ ಸಮೇತ ಇನಾಂ ಭೂಮಿ ನೀಡುವ ಕ್ರಮ ಕೂಡ ಇತ್ತು. ರೈತಾಪಿ ಸಮೇತ ಇನಾಂ ಭೂಮಿ ದಕ್ಕಿದರೆ ಇನಾಂದರರು ರೈತರಿಂದ ಗೇಣಿ ಪಡೆಯಲು ಹಕ್ಕುದಾರರಾಗುಯತ್ತಾರೆ. ಖಾಸಗಿ ಇನಾಂ ಪಡೆದವರ ಸಾಲಿನಲ್ಲಿ ಈ ಕೆಳಗಿನವರು ಬರುತ್ತಾರೆ. ಅಂಬಿಗ ಇನಾಂ, ಅಂಚೆ ಜವಾನ ಇನಾಂ, ಪಲ್ಲಕ್ಕಿ ಇನಾಂ, ಸಂಗೀತಗಾರ ಇನಾಂ, ಕಿಲ್ಲೆಕ್ಯಾತರ ಇನಾಂ, ಬುಡ್ಚುಡಿಕೆ ಇನಾಂ, ಹಜಾಮ ಇನಾಂ, ಕಮ್ಮಾರ ಇನಾಂ, ದೋಬಿ ಇನಾಂ, ಕುಂಬಾರ ಇನಾಂ ಇತ್ಯಾದಿಗಳು ಖಾಸಗಿ ಇನಾಂಗಳ ಸಾಲಲ್ಲಿ ಬರುತ್ತವೆ.[5] ಖಾಸಗಿ ಇನಾಂಗಳ ರದ್ದತಿಗಾಗಿ ದಿ ಮೈಸೂರು (ಪರ್ಸನಲ್ ಆಂಡ್ ಮಿಸಲೇನಿಯಸ್) ಇನಾಮ್ಸ್ ಅಬಾಲಿಶನ್ ಆಕ್ಟ್, ೧೯೫೪ನ್ನು ಜಾರಿಗೆ ತರಲಘಿದೆ. ದೇವಾಲಯಗಳಿಗೆ ಮತ್ತು ದತ್ತಿನಿಧಿಗಳಿಗೆ ನೀಡಿದ ಇನಾಂ ಭೂಮಿಗಳ ರದ್ದತಿಗಾಗಿ ದಿ ಮೈಸೂರು (ರಿಲೀಜಿಯಸ್ ಆಂಡ್ ಚಾರಿಟೇಬೆಲ್) ಇನಾಮ್ಸ್ ಅಬಾಲಿಶನ್ ಆಕ್ಟ್, ೧೯೫೫ ಜಾರಿಗೆ ಬಂದಿದೆ. ಖಾಸಗಿ ಇನಾಂ ಭೂಮಿಗಳು (ಹಜಾಮ, ದೋಬಿ, ಅಗಸ ಮುಂತಾದವರ ಇನಾಂ ಭೂಮಿಗಳು) ಒಂದೆರಡು ಎಕರೆಯಿಂದ ಹತ್ತಿಪ್ಪತ್ತು ಎಕರೆಯಷ್ಟು ಇದ್ದವು. ಅಗ್ರಹರ, ಬ್ರಹ್ಮದೇಯ, ದೇವಾಲಯ ಇತ್ಯಾದಿ ಇನಾಂ ಭೂಮಿಗಳೂ ಎಕರೆಗಟ್ಟಲೆ ಇದ್ದವು. ಅವುಗಳನ್ನು ಇನಾಂ ಪಡೆದವರೇ ಕೃಷಿ ಮಾಡುತ್ತಿರಲಿಲ್ಲ. ಇನಾಂ ಪಡೆದವರು ಅವುಗಳನ್ನು ಗೇಣಿಗೆ ಕೊಟ್ಟು ಕೃಷಿಮಾಡಿಸುತ್ತಿದ್ದರು. ಮತ್ತೆ ಕೆಲವು ಬಾರಿ ಗೇಣಿದಾರರೊಂದಿಗೆ ಇನಾಂ ಭೂಮಿ ದೊರೆಯುತ್ತಿತ್ತು. ಈ ಎರಡೂ ಸಂದರ್ಭಗಳಲ್ಲೂ ಇನಾಂದಾರರು ಗೇಣಿಗೆ ಹಕ್ಕುದಾರರಾಗುತ್ತಿದ್ದರು. ಸ್ವತಂತ್ರ ನಂತರ ಕರ್ನಾಟಕದಲ್ಲಿ ಕಾಂಗ್ರೆಸ್ ಪಕ್ಷ ಪ್ರಥಮ ಸರಕಾರ ರಚಿಸಿದೆ. ಅಧಿಕಾರ ಗದ್ದುಗೆಗೆ ಏರಿದ ಕಾಂಗ್ರೆಸ್ ಪಕ್ಷ ೧೯೪೮ರಲ್ಲೇ ಇನಾಂ ರದ್ದತಿ ಮಸೂದೆ ತರಲು ತೀರ್ಮಾನಿಸಿದೆ. ಆದರೆ ೧೯೫೪ರವರೆಗೂ ಸರಕಾರದ ಈ ತೀರ್ಮಾನ ಕಾಯಿದೆರೂಪ ಪಡೆಯಲಿಲ್ಲ. ಇದೇ ಸಂದರ್ಭದಲ್ಲಿ ಇನಾಂ ಭೂಮಿಯನ್ನು ಕೃಷಿ ಮಾಡುತ್ತಿದ್ದ ಗೇಣಿದಾರರು ಇನಾಂದಾರರಿಂದ ಕಿರಿಕಿರಿ ಅನುಭವಿಸುತ್ತಿದ್ದಾರೆಂದು ಶಾಸನ ಸಭೆಯಲ್ಲಿ ಚರ್ಚೆ ನಡೆಯುತ್ತಿತ್ತು. ಅಷ್ಟು ಮಾತ್ರವಲ್ಲ ಇನಾಂದಾರರು ಗೇಣಿದಾರರಿಗೆ ಕಿರುಕುಳಕೊಡುತ್ತಾರೆಂದು ಅಧಿಕಾರಗಳಿಗೆ ದೂರು ನೀಡಿದರೆ ಅವರು ಇನಾಂದಾರರ ಪರವಾಗಿ ಕಾರ್ಯನಿರ್ವಹಿಸುತ್ತದ್ದರು. ಈ ಹಿನ್ನೆಲೆಯಲ್ಲಿ ಗೇಣಿದಾರರ ಆಸಕ್ತಿಗಳನ್ನು ರಕ್ಷಿಸಲು ೧೯೫೦ರಲ್ಲಿ ಗೇಣಿದಾರರ ರಕ್ಷಣಾ ಮಸೂದೆ ತರಲಾಯಿತು. ಖಾಸಗಿ ಇನಾಂ ಭೂಮಿ ರದ್ದತಿ ಮಸೂದೆ ೧೯೫೪ರಲ್ಲಿ ಅಂಗೀಕೃತಗೊಂಡರೆ ಧಾರ್ಮಿಕ ಇನಾಂಗಳು ರದ್ದತಿ ಮಸೂದೆ ಒಂದು ವರ್ಷದ ನಂತರ ೧೯೫೫ ರಲ್ಲಿ ಅಂಗೀಕೃತ ಗೊಂಡಿದೆ. ೧೯೪೮ರಲ್ಲಿ ಆರಂಭಗೊಂಡ ಇನಾಂ ರದ್ದತಿ ಮಸೂದೆ ತರುವ ಪ್ರಕ್ರಿಯೆ ೧೯೫೫ ಕೊನೆಗೊಂಡಿದೆ ಹೆಚ್ಚುಕಡಿಮೆ ಏಳು ವರ್ಷಗಳು ಮಸೂದೆ ಅಂಗೀಕಾರಗೊಳ್ಳಲು ಬೇಕಾಯಿತು. ಹಾಗೆ ನೋಡಿದರೆ ಕರ್ನಾಟಕದಲ್ಲಿ ಖಾಸಗಿ ಹಾಗೂ ಧಾರ್ಮಿಕ ಇನಾಂಗಳು ತುಂಬಾ ಕಡಿಮೆ ಸಂಖ್ಯೆಯಲ್ಲಿದ್ದವು. ಇನಾಂ ಭೂಮಿಯನ್ನು ಕೃಷಿ ಮಾಡುತ್ತಿದ್ದ ಗೇಣಿದಾರರು ಹೆಚ್ಚಿನ ಸಂಖ್ಯೆಯಲ್ಲಿದ್ದರು ಮಾತ್ರವಲ್ಲ ಅವರುಗಳ ಆಸಕ್ತಿಗಳನ್ನು ಅಸೆಂಬ್ಲಿಯಲ್ಲಿ ಬಲಯುತವಾಗಿ ಮಂಡಿಸುವ ಜನಪ್ರತಿನಿಧಿಗಳಿದ್ದರು. ಆದಾಗ್ಯೂ ಮಸೂದೆ ಅಂಗೀಕಾರಗೊಳ್ಳಲು ಸಾಕಷ್ಟು ಕಾಲ ತೆಗೆದುಕೊಂಡಿದೆ. ಯಾಕೆ ಹೀಗಾಯಿತು? ಎನ್ನುವ ಪ್ರಶ್ನೆಗೆ ಹಲವಾರು ಉತ್ತರಗಳಿವೆ. ಅವುಗಳಲ್ಲಿ ಹೆಚ್ಚು ಪ್ರಚಲಿತದ್ದಲ್ಲಿದ್ದ ಅಭಿಪ್ರಾಯ – ಇನಾಂದಾರರ ಆಸಕ್ತಿಗಳನ್ನು ನೌಖರಶಾಹಿ ಪ್ರತಿನಿಧಿಸುತ್ತಿತ್ತು ಎನ್ನುವ ವಾದ. ಬಹುತೇಕ ಧಾರ್ಮಿಕ ಇನಾಂಭೂಮಿಗಳು ಬ್ರಾಹ್ಮಣ ಸಮುದಾಯಗಳ ಸ್ವಾಧೀನ ಇದ್ದವು. ಇವರು ನೌಖರಶಾಹಿಯಲ್ಲಿ ಹೆಚ್ಚಿನ ಸಂಖ್ಯೆಯಲ್ಲಿದ್ದರು. ಕಂದಾಯ ಮತ್ತು ಇತರ ಇಲಾಖೆಯಲ್ಲಿದ್ದ ಇವರು ಈ ಮಸೂದೆ ಅಂಗೀಕಾರಗೊಳ್ಳುವುದನ್ನು ಆದಷ್ಟು ಮುಂದಕ್ಕೆ ದೂಡಿದರು. ಈ ವಾದಕ್ಕೆ ಪುಷ್ಟಿಕೊಡುವ ಮತ್ತೊಂದು ಅಂಶ ಇನಾಂ ರದ್ದತಿ ಮಸೂದೆ ಜಾರಿಗೆ ಬಂದ ವಿಧಾನ. ಈ ಕಾಯಿದೆ ಆಡಳಿತಾಂಗದ ಮೂಲಕ ಜಾರಿಗೆ ಬರಲಿಲ್ಲ. ಇನಾಂ ಭೂಮಿಯನ್ನು ಕೃಷಿ ಮಾಡುತ್ತಿದ್ದ ಗೇಣಿದಾರರು ಕೋರ್ಟ್ ಮೂಲಕ ಭೂಮಿ ಮೇಲಿನ ತಮ್ಮ ಹಕ್ಕನ್ನು ಪಡೆದು ಕೊಂಡಿದ್ದಾರೆ.[6]
೧೯೬೧ರ ಮಸೂದೆ
ಮೈಸೂರು ಸರಕಾರ ೧೯೫೭ರಲ್ಲಿ ಭೂಸುಧಾರಣ ಸಮಿತಿಯನ್ನು ನೇಮಕ ಮಾಡಿದೆ. ಇದರ ಅಧ್ಯಕ್ಷರಾಗಿ ಬಿ.ಡಿ. ಜತ್ತಿ ನೇಮಕಗೊಂಡರು. ಬಿ.ಡಿ. ಜತ್ತಿ ಸಮಿತಿಯೆಂದು ಇದು ಹೆಸರು ಮಾಡಿದೆ. ಈ ಸಮಿತಿ ನೇಮಕವಾದ ಒಂದೇ ವರ್ಷದಲ್ಲಿ ತನ್ನ ವರದಿ ಸಲ್ಲಿಸಿದೆ. ಈ ಸಮಿತಿಯ ಶಿಪಾರಸ್ಸುಗಳನ್ನು ಹಿನ್ನೆಲೆಯಾಗಿ ಇಟ್ಟುಕೊಂಡು ಭೂಸುಧಾರಣ ಬಿಲ್‌ನ್ನು ಸಿದ್ದಪಡಿಸಲಾಯಿತು. ಈ ಬಿಲ್ಲು ೧೯೬೧ರಲ್ಲಿ ಭೂಸುಧಾರಣ ಮಸೂದೆಯಾಗಿ ಶಾಸನಸಭೆಯಲ್ಲಿ ಅಂಗೀಕಾರಗೊಂಡಿದೆ. ಮಸೂದೆ ಅಂಗೀಕಾರಗೊಂಡ ಒಂದು ವರ್ಷದಲ್ಲಿ ರಾಷ್ಟ್ರಪತಿಗಳ ಅಂಕಿತ ದೊರೆಯಿತು. ಆದರೆ ಈ ಮಸೂದೆ ಜಾರಿಗೆ ಬಂದುದು ಮಾತ್ರ ೧೯೬೫ರಲ್ಲಿ. ಇಲ್ಲೂ ಮಸೂದೆ ರೂಪುಗೊಂಡು ಜಾರಿಗೆ ಬರಲು ಹೆಚ್ಚು ಕಡಿಮೆ ಎಂಟು ವರ್ಷ ತೆಗೆದುಕೊಂಡಿದೆ. ಈ ಮಸೂದೆಯನ್ನು ಭೂಸುಧಾರಣ ಮಸೂದೆ ಎನ್ನುವುದುಕ್ಕಿಂತ ಗೇಣಿಸುಧಾರಣಾ (ಟಿನೆನ್ಸಿ ರಿಫಾರ್ಮ್) ಮಸೂದೆ ಎನ್ನುವುದು ಹೆಚ್ಚು ಸೂಕ್ತ. ಯಾಕೆಂದರೆ ಈ ಮಸೂದೆ ಬರುವ ಮುನ್ನ ಕರ್ನಾಟಕ ರಾಜ್ಯದ ವಿವಿಧ ಭಾಗಗಳಲ್ಲಿ ವಿಭಿನ್ನ ಗೇಣಿದಾರಿಕೆ ಹಾಗೂ ಬೇಸಾಯ ಜಮೀನು ಕಾಯಿದೆಗಳಿದ್ದವು ಮುಂಬಯಿ ಕರ್ನಾಟಕದಲ್ಲಿ ಮುಂಬೈ ಗೇಣಿದಾರಿಕೆ ಹಾಗೂ ಬೇಸಾಯ ಜಮೀನು ಕಾಯಿದೆ, ೧೯೪೮, ಹೈದರಾಬಾದ್‌ಕರ್ನಾಟಕದ ಪ್ರದೇಶದಲ್ಲಿ ಹೈದರಾಬಾದ್ ಗೇಣಿದಾರಿಕೆ ಹಾಗೂ ಬೇಸಾಯ ಜಮೀನು ಕಾಯಿದೆ, ೧೯೫೦, ಮದರಾಸು ರಸಿಡೆನ್ಸಿಗೆ ಸೇರಿದ ಭಾಗಗಳಲ್ಲಿ ೧೯೫೬ರ ಮದರಾಸು ಬೇಸಾಯ ಮಾಡುತ್ತಿರುವ ಗೇಣಿದಾರ (ನ್ಯಾಯ ಗುತ್ತಿಗೆ ನೀಡಿಕೆ) ಕಾಯಿದೆ ಮತ್ತು ಮೈಸೂರು ಪ್ರದೇಶದಲ್ಲಿ ೧೯೫೨ರ ಮೈಸೂರು ಗೇಣಿದಾರಿಕೆ ಕಾಯಿದೆ ಚಾಲ್ತಿಯಲ್ಲಿದ್ದವು. ೧೯೬೧ರ ಕಾಯಿದೆ ಮೇಲಿನ ಎಲ್ಲಾ ಕಾಯಿದೆಗಳನ್ನು ಅನೂರ್ಜಿತಗೊಳಿಸಿ ಇಡೀ ರಾಜ್ಯಕ್ಕೇ ಏಕ ಭೂಮಸೂದೆಯನ್ನು ಜಾರಿ ಗೊಳಿಸಿದೆ.[7] ಈ ಕಾಯಿದೆಯ ಮುಖ್ಯಾಂಶಗಳು ಇಂತಿವೆ.[8]
೧. ಕೆಳಗಿನ ವಿಶೇಷ ಸಂದರ್ಭಗಳನ್ನು ಹೊರತು ಪಡಿಸಿದ ಸಂದರ್ಭಗಳಲ್ಲಿ ಗೇಣಿಗೆ ಜಮೀನು ಕೊಡುವ ಪದ್ದತಿಯನ್ನು ಕಾಯಿದೆ ಪ್ರತಿಬಂಧಿಸಿದೆ. ಭೂ ಸೈನಿಕರು, ಸಿಮೆನ್‌ಗಳು, ಮೆಜರಿಟಿಗೆ ಬಂದವರು, ಮದುವೆಯಾಗದ ಹೆಂಗಸರು, ವಿಧವೆಯರು, ಅಂಗ / ಬುದ್ದಿವಿಕಲರು, ಸಣ್ಣ ಹಿಡುವಳಿದಾರರು ಇವರುಗಳಿಗೆ ಗೇಣಿಗೆ ನೀಡುವ ನಿರ್ಬಂಧವನ್ನು ಕಾಯಿದೆ ಸಡಿಲಿಸಿದೆ.
೨. ಭೂಮಿಯ ಒಡೆತನ ಬದಲಾವಣೆ ಮಾಡುವಾಗ (ಭೂಮಲಿಕನಿಂದ ಗೇಣಿದಾರನಿಗೆ) ಮೊದಲ ಹಂತದಲ್ಲಿ ಜಮೀನಿನ ಸ್ವಾಮ್ಯವನ್ನು ಸರಕಾರವು ವಹಿಸಿಕೊಂಡು ನಂತರ ಅದನ್ನು ಗೇಣಿದಾರರಿಗೆ ವರ್ಗಾಯಿಸುವ ಕ್ರಮವನ್ನು ಕಾಯಿದೆ ಶಿಪಾರಸ್ಸು ಮಾಡಿದೆ. ಪರೋಕ್ಷವಾಗಿ ಎಲ್ಲಾ ಭೂಮಿ ಸರಕಾರಕ್ಕೆ ಸೇರಿದ್ದು ಮತ್ತು ಭೂಮಿಯ ಒಡೆತನದ ಅಂತಿಮ ತೀರ್ಮಾನ ಸರಕಾರದ್ದು ಎನ್ನುವ ಪರೋಕ್ಷ ಸಂದೇಶವನ್ನು ಈ ಶಿಫಾರಸ್ಸು ನೀಡಿದೆ.
೩. ಗೇಣಿದಾರ ಕೊಡಬೇಕಾದ ಗುತ್ತಿಗೆ (ಗೇಣಿ)ಯನ್ನು ಮಸೂದೆ ಈ ಕೆಳಗಿಂತೆ ನಿರ್ಧರಿಸಿದೆ. ನೀರಾವರಿ ಪ್ರದೇಶದಲ್ಲಿ ಬೆಳೆಯ ಶೇ. ೨೫ರಷ್ಟು ಮತ್ತು ಒಣ ಭೂಪ್ರದೇಶದಲ್ಲಿ ಬೇಳೆಯ ಶೇ. ೨೦ರಷ್ಟು ಗೇಣಿ ಕೂಡಬೇಕೆಂದು ತೀರ್ಮಾನಿಸಿದೆ.
೪. ಗೇಣಿಗೆ ನೀಡಿದ ಭೂಮಿತನ್ನು ಪುನರ್ ಸ್ವಾಧೀನ – ಪಡಿಸುವುದನ್ನು ಕಾಯಿದೆ ಭಾಗಶಃ ನಿಯಂತ್ರಿಸಿದೆ. ಈ ಕೆಳಗಿನ ಸಂದರ್ಭಗಳಲ್ಲಿ ಗೇಣಿಗೆ ನೀಡಿದ ಭೂಮಿಯನ್ನು ಪುನರ್ ಸ್ವಾಧೀನ ಪಡಿಸಿಕೊಳ್ಳುವ ಅವಕಾಶವನ್ನು ಕಾಯಿದೆ ನೀಡಿದೆ.
ಅ. ಭೂಮಾಲಿಕರು ಸ್ವಂತ ಬೇಸಾಯ ಮಾಡಲು ಇಚ್ಚಿಸಿದ ಸಂದರ್ಭದಲ್ಲಿ
ಆ. ಗೇಣಿದಾರರು ನೀಡಿದಾಗ ಅಥವಾ ಎರಡು ವರ್ಷಕ್ಕಿಂತ ಹೆಚ್ಚು ಸಮಯ ಬೇಸಾಯ ಮಾಡದಿದ್ದಾಗ
ಇ. ಉಗ್ರಾಣ, ಕಾಖಾನೆ ಅಥವಾ ಮನೆ ಕಟ್ಟುವಂತಹ ಕೃಷಿಯೇತರ ಉದ್ದೇಶಗಳಿಗೆ ಭೂಮಿ ಅವಶ್ಯವಾದಾಗ
ಈ. ಗೇಣಿಗೆ ನೀಡಿದ್ದ ಅರ್ಧ ಬಾಗವನ್ನು ಪುನರ್ ಸ್ವಾಧೀನ ಪಡಿಸಿಕೊಳ್ಳಬಹುದು.
ಉ. ಗೇಣಿಗೆ ನೀಡಿರುವುದನ್ನು ಪುನರ್ ಸ್ವಾಧೀನ ಮಾಡುವುದರಿಂದ ಗೇಣಿದಾರ ಭೂರಹಿತನಗಬಾರದು. ಗೇಣಿದಾರ ಜೀವನ ಸಾಗಿಸಲು ಅವಶ್ಯವಿರುವಷ್ಟು ಭೂಮಿ ಅವನ ವಶ ಬಿಟ್ಟು ಉಳಿದುದನ್ನು ಮಾತ್ರ ಸ್ವಾಧೀನ ಪಡಿಸಿಕೊಳ್ಳ ಬಹುದು.
ಊ. ಗೇಣಿದಾರ ಸ್ವ ಇಚ್ಚೆಯಿಂದ ಗುತ್ತಿಗೆ ಭೂಮಿಯನ್ನು ಮಾಲಿಕನಿಗೆ ಬಿಟ್ಟುಕೊಡುವುದಾದರೆ ನ್ಯಾಯಮಂಡಳಿಯ ಗಮನಕ್ಕೆ ತರಬೇಕು. ಒತ್ತಡದಿಂದ ಗೇಣಿದಾರ ಭೂಮಿ ಬಿಟ್ಟುಕೊಡುತ್ತಿಲ್ಲ ಎನ್ನವುದನ್ನು ಖಚಿತಪಡಿಸಿಕೊಂಡು ಮಾಲಿಕನಿಗೆ ಸಲ್ಲಬೇಕಾದನ್ನು ಇತ್ತು ಬಾಕಿ ಇರುವ ಭೂಮಿಯನ್ನು ಸರಕಾರ ವಶಪಡಿಸಿ ಕೊಳ್ಳುವುದು.
೫. ಕಾಯಿದೆ ಪ್ರಥಮ ಬಾರಿಗೆ ಕೃಷಿಕರಲ್ಲದವರು ಅಥವಾ ಕೃಷಿಕಾರ್ಮಿಕರಲ್ಲದವರು ಕೃಷಿ ಭೂಮಿಹೊಂದುವದನ್ನು ಪ್ರತಿಬಂಧಿಸಿತು. ಒಂದು ವೇಳೆ ಮೇಲಿನ ಎರಡೂ ಅಲ್ಲದವರು ಸ್ವಂತ ಕೃಷಿ ಮಾಡು ಉದ್ದೇಶದಿಂದ ಭೂಮಿ ಹೊಂದುವ ಇಚ್ಚೆ ಪಟ್ಟರೆ ಅಂತವರಿಗೆ ಕನಿಷ್ಠ ಐದು ವರ್ಷ ಕೃಷಿ ಮಾಡುವ ಶರತ್ತಿನೊಂದಿಗೆ ಭೂಮಿ ಹೊಂದಲು ಅನುಮತಿ ನೀಡಲಾಯಿತು.
೬. ಒಂದು ಕುಟುಂಬ ಹೊಂದಿರಬಹುದಾದ ಗರಿಷ್ಠ ಭೂಮಿ ಮೇಲೂ ೧೯೬೧ರ ಕಾಯಿದೆ ಎಕರೆ ಭೂಮಿಯನ್ನು ಹೊಂದಿರಬಹುದು. ಒಂದು ಎಕರೆ ನೀರಾವರಿ ಭೂಮಿಯನ್ನು ಒಂದು ಸ್ಟ್ಯಾಂಡರ್ಡ್ ಎಕರೆ ಎಂದು ಗುರುತಿಸಲಾಗಿದೆ. ನೀರಾವರಿ ಇಲ್ಲದ (೨೫ ಇಂಚಿಗಿಂತ ಕಡಿಮೆ ಮಳೆಯಾಗುವ) ಪ್ರದೇಶದ ಎಂಟು ಎಕರೆ ಭೂಮಿಯು ಒಂದು ಸ್ಟ್ಯಾಂಡರ್ಡ್ ಎಕರೆ ಭೂಮಿಗೆ ಸಮ. ಅಂದರೆ ಒಣಭೂಪ್ರದೇಶದಲ್ಲಿ ಪ್ರತಿ ಐದು ಜನರಿರುವ ಒಂದು ಕುಟುಂಬವು ಗರಿಷ್ಠ ೨೧೬ ಎಕರೆ ಭೂಮಿಯನ್ನು ಹೊಂದಬಹುದು. ಕುಟುಂಬದ ಸದಸ್ಯರ ಸಂಖ್ಯೆ ಐದಕ್ಕಿಂತ ಹೆಚ್ಚಿದ್ದ ಸಂದರ್ಭದಲ್ಲಿ ಪ್ರತಿ ಸದಸ್ಯರಿಗೂ ನಿರ್ಧಿಷ್ಟ ಪ್ರಮಾಣದ ಹೆಚ್ಚುವರಿ ಭೂಮಿ ಹೊಂದುವ ಅವಕಾಶ ನೀಡಲಾಯಿತು. ಈ ರೀತಿಯ ಹೆಚ್ಚಳವು ಹತ್ತು ಸದಸ್ಯರಿರುವ ಒಂದು ಕುಟುಂಬಕ್ಕೆ ಗರಿಷ್ಠ ೫೪ ಎಕರೆ ನೀರಾವರಿ ಭೂಮಿಯನ್ನು (ಒಣಭೂಮಿಯಾದರೆ ಗರಿಷ್ಠ ೪೩೨ ಎಕರೆ) ಹೊಂದುವ ಅವಕಾಶವನ್ನು ನೀಡಿದೆ. ಈ ಕೆಳಗಿನ ಸಂಘಸಂಸ್ಥೆಗಳಿಗೆ ಮೇಲಿನ ಗರಿಷ್ಠಮಿತಿಯಿಂದ ವಿನಾಯಿತಿ ನೀಡಲಾಗಿದೆ.
೧. ಟೀ, ಕಾಫಿ, ರಬ್ಬರ್, ಏಲಕ್ಕಿ ಮತ್ತು ಮೆಣಸಿನ ತೋಟಗಳು
೨. ಶೈಕ್ಷಣಿಕ, ದತ್ತಿ ಮತ್ತು ಮತಧರ್ಮೀಯ ಸಂಸ್ಥೆಗಳು, ಸಹಕಾರಿ ಸಂಸ್ಥೆಗಳು
೩. ಕುದುರೆಗಾವಲುಗಳು, ಸರಕಾರದಿಂದ ಅನುಮತಿ ಪಡೆದ ಔದ್ಯಮಿಕ ಅಥವಾ ವಾಣಿಜ್ಯ ಸಂಸ್ಥೆಗಳು
೪. ೧೯೬೫ರ ಹಿಂದೆ ಅಸ್ತಿತ್ವದಲ್ಲಿದ್ದ ಸಕ್ಕರೆ ಕಾರ್ಖಾನೆಗಳು
೫. ಗರಿಷ್ಠಮಿತಿಗಿಂತ ಹೆಚ್ಚು ಇರುವ ಭೂಮಿಯನ್ನು ಸರಕಾರ ವಶಪಡಿಸಿಕೊಂಡು ಭೂರಹಿತ ದಲಿತ, ಬುಡಕಟ್ಟು ಜನರು ಮತ್ತು ಈ ಕಾಯಿದೆಯ ಅನುಷ್ಠಾನದಿಂದ ಭೂಮಿ ಕಳೆದುಕೊಂಡ ಗೇಣಿದಾರರಿಗೆ ಹಂಚಲು ಕಾಯಿದೆ ಸೂಚಿಸಿದೆ.
ಕಾಯಿದೆಯೆ ಇತಿಮಿತಿಗಳು
೧೯೫೭ರಲ್ಲಿ ಬಿ.ಡಿ. ಜತ್ತಿ ಭೂಸುಧಾರಣ ಸಮಿತಿ ಸಲ್ಲಿಸಿದ ವರದಿಯನ್ನು ಆಧರಿಸಿ ೧೯೬೧ರ ಭೂಮಸೂದೆ ರೂಪುಗೊಂಡಿದೆ. ವರದಿ ಮಸೂದೆಯಾಗಿ ಜಾರಿಗೆ ಬರಲು ಸುಮಾರು ಎಂಟು ವರ್ಷಗಳ ಅವಧಿಯನ್ನು ತೆಗೆದುಕೊಂಡಿದೆ. ಈ ಎಂಟು ವರ್ಷಗಳಲ್ಲಿ ಭೂಮಸೂದೆ ಬಗ್ಗೆ ತಿಳವಳಿಕೆ ಇದ್ದವರು ತಮ್ಮ ಆಸಕ್ತಿಗಳನ್ನು ರಕ್ಷಿಸಿಕೊಳ್ಳಲು ಕ್ರಮ ಕೈಗೊಳ್ಳಬಹುದು ಎನ್ನುವುದನ್ನು  ಹೇಳಲು ದೊಡ್ಡ ಬುದ್ದವಂತಿಕೆ ಬೇಕಿಲ್ಲ. ಭೂಮಸೂದೆ ಅನುಷ್ಠಾನಗೊಂಡಾಗ ಆಗುವ ಲಾಭನಷ್ಟಗಳ ಬಗ್ಗೆ ಭೂಮಾಲಿಕರಿಗಿರುವಷ್ಟು ಮಾಹಿತಿ ಗೇಣಿದಾರರಿಗೆ ಇದೆ ಎನ್ನಲಾಗುವುದಿಲ್ಲ. ಭೂಮಾಲಿಕರ ಪೈಕಿ ಜನಪ್ರತಿನಿಧಿಗಳಿದ್ದರು. ಆಡಳಿತ ಅಧಿಕಾರಿಗಳೊಂದಿಗೆ ಭೂಮಾಲಿಕರಿಗೆ ಸಂಬಂಧ ಸುಲಭವಾಗಿತ್ತು ನ್ಯಾಯಾಂಗದ ಅಧಿಕಾರಶಾಹಿಯೊಂದಿಗೆ ಉತ್ತಮ ಸಂಬಂಧಗಳಿದ್ದವು. ಜನಪ್ರತಿನಿಧಿಗಳು, ಆಡಳಿತ ಹಾಗೂ ನ್ಯಾಯಾಂಗದ ಅಧಿಕಾರಶಾಹಿಗಳ ಸಂಬಂಧದ ದೃಷ್ಟಿಯಿಂದ ಗೇಣಿದಾರರು ಭೂಮಾಲಿಕರಿಗೆ ಹೋಲಿಸಿದರೆ ತುಂಬಾ ಹಿಂದೆ ಇದ್ದರು. ಈ ಎಲ್ಲದರ ಹಿನ್ನೆಲೆಯಲ್ಲಿ ಕಾಯಿದೆ ರೂಪುಗೊಂಡು ಅನುಷ್ಠಾನಗೊಳ್ಳಲು ತೆಗೆದುಕೊಂಡ ಎಂಟು ವರ್ಷಗಳನ್ನು ನೋಡಿದರೆ ಈ ದೀರ್ಘಾವಧಿ ಗೇಣಿದಾರರ ಮೇಲೆ ಮಾಡಿರುವ ಪರಿಣಾಮವನ್ನು ಅರ್ಥಮಾಡಿಕೊಳ್ಳಬಹುದು.
ಕರ್ನಾಟಕದ ಎಲ್ಲಾ ಭಾಗದ ರೈತರಿಗೆ ಏಕರೂಪದ ಗುತ್ತಿಗೆಯನ್ನು ೧೯೬೧ರ ಕಾಯಿದೆ ನಿಗಧಿಪಡಿಸಿದೆ. ಈ ಕಾಯಿದೆ ಅನುಷ್ಠಾನಗೊಂಡ ನಂತರ ನೀರಾವರಿ ಪ್ರದೇಶದಲ್ಲಿ ಉತ್ಪನ್ನದ ಶೇ. ೨೫ರಷ್ಟು ಮತ್ತು ಒಣ ಭೂಪ್ರದೇಶದಲ್ಲಿ ಉತ್ಪನ್ನದ ಶೇ. ೨೦ ರಷ್ಟುನ್ನು ಗೇಣಿದಾರರು ಗುತ್ತಿಗೆ ನಿಡಬೇಕಾಯಿತು. ಈ ಕಾಯಿದೆ ಜಾರಿಗೆ ಬರುವ ಮುನ್ನ ರಾಜ್ಯದ ವಿಭಿನ್ನ ಪ್ರದೇಶಗಳಲ್ಲಿ ಬೇರೆ ಬೇರೆ ಗೇಣಿಕಾಯಿದೆಗಳಿದ್ದವು. ಅವುಗಳು ಬೇರೆ ಬೇರೆ ಗೇಣಿ ಮೊತ್ತವನ್ನು ನಿಗಧಿಗೊಳಿಸಿದ್ದವು. ಬಾಂಬೆ ಟಿನೆನ್ಸಿ ಆಂಡ್ ಆಗ್ರಿಕಲ್ಚರಲ್ ಲ್ಯಾಂಡ್ಸ್ ಆಕ್ಟ್, ೧೯೪೮ರ (ಬಾಂಬೆ ಪ್ರಾಂತ್ಯದಲ್ಲಿ) ಭೂಮಿಯ ಉತ್ಪನ್ನದ ಆರನೇ ಒಂದರಷ್ಟನ್ನು (ಶೇ. ೧೬.೬) ಗೇಣಿ ನೀಗದಿಗೊಳಿಸಿದೆ. ಈ ಗೇಣಿ ಎಲ್ಲಾ ಭೂಮಿಗಳಿಗೂ ನೀರಾವರಿ ಮತ್ತು ಒಣ ಭೂಮಿಗಳಿಗೆ ಏಕರೂಪದಲ್ಲಿ ಅನ್ವಯಿಸುತ್ತದೆ. ಉತ್ತರ ಕನ್ನಡ ಧಾರವಾಡ, ಬೆಳಗಾಂ, ಬಿಜಾಪುರ ಮುಂತಾದ ಜಿಲ್ಲೆಗಳಿಗೆ ಬಾಂಬೆ ಕಾಯಿದೆ ಅನ್ವಯವಾಗುತ್ತಿತ್ತು. ಜತ್ತಿಸಮಿತಿಯೂ ಎಲ್ಲಾ ಪ್ರದೇಶಗಳ (ಬಾಂಬೆ ಕರ್ನಾಟಕ, ಹೈದರಾಬಾದ್ ಕರ್ನಾಟಕ, ಮದರಾಸು ಪ್ರಾಂತ್ಯ ಮೈಸೂರು ಪ್ರಾಂತ್ಯ) ಗೇಣಿ ಕಾಯಿದೆಗಳನ್ನು ಪರಾಮರ್ಶನ ಮಾಡಿ ಮೇಲಿನ ಶೇ. ೨೫ ಮತ್ತು ಶೇ. ೨೦ ಗುತ್ತಿಗೆಯನ್ನು ನಿಗದಿಗೊಳಿಸಿದೆ. ಕರ್ನಾಟಕದ ಎಲ್ಲಾ ಪ್ರಾಂತಗಳ ಗುತ್ತಿಗೆಯನ್ನು ಹೋಲಿಸಿ ನೋಡಿದರೆ ಬಾಂಬೆ ಪ್ರಾಂತದ ಗುತ್ತಿಗೆ (ಶೇ. ೧೬.೬) ಅತೀ ಕಡಿಮೆಯಾಗಿತ್ತು[9] ಕರ್ನಾಟಕದ ಎಲ್ಲಾ ಗುತ್ತಿಗೆ ರೈತರಿಗೆ ನ್ಯಾಯ ಒದಗಿಸುವುದು ೧೯೬೧ರ ಕಾಯಿದೆಯ ಮೂಲ ಉದ್ದೇಶವಾಗಿದ್ದರೆ ಬಾಂಬೆ ಪ್ರಾಂತದ ಅತೀ ಕನಿಷ್ಠ ಗುತ್ತಿಗೆಯನ್ನು (ಶೇ. ೧೬.೬) ಹೊಸ ಕಾಯಿದೆ ಗುತ್ತಿಗೆಯೆಂದು ನಿಗಧಿಪಡಿಸಬಹುದಿತ್ತು. ಆದರೆ ಆ ರೀತಿ ಆಗಲಿಲ್ಲ. ಉತ್ಪನ್ನದ ಶೇ.೯ರಷ್ಟು (ಹೊಸ ಗುತ್ತಿಗೆ ಶೇ.೨೫ – ಹಳೇ ಗುತ್ತಿಗೆ ಶೇ. ೧೬.೬) ಹೆಚ್ಚಿನ ಗುತ್ತಿಗೆ ನೀಡುವಂತಾಯಿತು. ಇದನ್ನು ಈ ಪ್ರಾಂತದ ರೈತರು ಮುಖ್ಯವಾಗಿ ಉತ್ತರ ಕನ್ನಡ ಜಿಲ್ಲೆಯ ರೈತರು ಬಲವಾಗಿ ಖಂಡಿಸಿದ್ದಾರೆ.[10]
ಗೇಣಿಗೆ ನೀಡಿರುವ ಭೂಮಿಯನ್ನು ಪುನರ್‌ಸ್ವಾಧೀನಪಡಿಸಿಕೊಳ್ಳಲು ೧೯೬೧ರ ಕಾಯಿದೆ ಸಾಕಷ್ಟು ಅವಕಾಶ ನೀಡಿದೆ. ಸ್ವಂತ ಬೇಸಾಯ ಮಾಡುವ ನೆಪದಲ್ಲಿ ಅಥವಾ ಕೃಷಿಯೇತರ ಉದ್ದೇಶಗಳಿಗೆ ಬಳಸುವ ಹೆಸರಲ್ಲಿ ಅಥವಾ ಗೇಣಿದಾರ ಶರತ್ತಿನಂತೆ ನಡೆದುಕೊಂಡಿಲ್ಲ ಎನ್ನುವ ಆರೋಪದ ಮೆಲೆ ಗೇಣಿಗೆ ನೀಡಿದ ಭೂಮಿಯನ್ನು ಮಾಲಿಕ ಪುನರ್‌ಸ್ವಾಧೀನ ಪಡಿಸಿಕೊಳ್ಳಬಹುದಿತ್ತು. ಪುನರ್‌ಸ್ವಾಧೀನ ಪಡಿಸುವುದನ್ನು ನಿಯಂತ್ರಿಸುವ ಉದ್ದೇಶದಿಂದ ಕೆಲವು ಶರತ್ತುಗಳನ್ನು ಕಾಯಿದೆ ಹೇರಿದೆಯಾದರೂ ಅವುಗಳನ್ನು ಮುರಿಯುವುದು ಅಥವಾ ಕಾನೂನು ಪ್ರಕಾರ ಅಲ್ಲಗೆಳೆಯುವುದು ಪ್ರಭಾವಿ ಭೂಮಾಲಿಕರಿಗೆ ದೊಡ್ಡ ಸಮಸ್ಯೆಯಾಗಿರಲಿಲ್ಲ. ಹೈದರಾಬಾದ್ ಕರ್ನಾಟಕ, ಬಾಂಬೆ ಕರ್ನಾಟಕ ಮುಂತಾದ ಪ್ರದೇಶಗಳಲ್ಲಿ ರೈತನೊಬ್ಬ ತಾನು ಗೇಣಿದಾರನೆಂದು ಸಾಬೀತುಪಡಿಸುವುದೇ ದೊಡ್ಡ ಸಾಹಸ. ಬಾಯಿಮಾತಿನ ಮೂಲಕವೇ ಗೇಣಿ ಒಪ್ಪಂದಗಳು ನಡೆದಿರುತ್ತವೆ. ವರ್ಷಗಟ್ಟಲೆ ದುಡಿದು ತಪ್ಪದೇ ಪ್ರತಿ ವರ್ಷ ಗೇಣಿ ಸಂದಾಯ ಮಾಡಿದರೂ ಗೇಣಿ ಕೊಟ್ಟಿರುವುದಕ್ಕೆ ಆತನಲ್ಲಿ ಯವುದೇ ಪುರಾವೆಗಳಿರುವುದಿಲ್ಲ. ಇಂತಹ ರೈತರು ತಾವು ಗೇಣಿದಾರರೆಂದು ಸಾಧಿಸುವುದು ಹೇಗೆ? ಇಂತವರನ್ನು ವಕ್ಕಲೆಬ್ಬಿಸಲು ಕಾಯಿದೆಗಳು ಸೂಚಿಸುವ ನೆಪಗಳು ಬೇಕೆ? ಈ ಕಾಯಿದೆ ಗೇಣಿದಾರರ ಹಿತರಕ್ಷಣೆ ಮಾಡುವುದಕ್ಕಿಂತ ಹೆಚ್ಚು ತಾವು ಎಚ್ಚೆತ್ತುಕೊಳ್ಳದಿದ್ದರೆ ಮುಂದಿನ ದಿನಗಳಲ್ಲಿ ತಮಗೆ ತೊಂದರೆ ತಪ್ಪಿದಲ್ಲ ಎನ್ನುವ ಸೂಚನೆಯನ್ನು ಭೂಮಾಲಿಕರಿಗೆ ನೀಡುವಂತಿತ್ತು. ಎಚ್ಚೆತ್ತುಕೊಂಡು ಭೂಮಾಲಿಕರು ವಕ್ಕಲೆಬ್ಬಿಸಲು ಕಾನೂನು ಮತ್ತು ಕಾನೂನೇತರ ಮಾರ್ಗ ಅನುಸರಿಸಿ ಗೇಣಿದಾರರನ್ನು ಕೃಷಿ ಕೂಲಿಯನ್ನಾಗಿಸುವುದು ಸುಲಭ.
ಭೂಮಾಲಿಕರು ಹೊಂದಬಹುದಾದ ಗರಿಷ್ಠ ಭೂಮಿಯ ಪ್ರಮಾಣವನ್ನು ನಿರ್ಧರಿಸುವಾಗಿ ೧೯೬೧ರ ಕಾಯಿದೆ ಧಾರಾಳತನ ತೋರಿದೆ.[11] ನೀರಾವರಿ ಪ್ರದೇಶದಲ್ಲಿ ಐದು ಜನರಿರುವ ಒಂದು ಕುಟುಂಬ ಗರಿಷ್ಠ ೨೭ ಎಕರೆ ಭೂಮಿಯನ್ನು ಹೊಂದಬಹುದು. ಐದಕ್ಕಿಂತ ಹೆಚ್ಚು ಸದಸ್ಯರಿದ್ದ ಸಂದರ್ಭದಲ್ಲಿ ಪ್ರತಿ ಸದಸ್ಯರಿಗೆ ೫ ಎಕರೆಯಂತೆ ಹತ್ತು ಜನರಿರುವ ಕುಟುಂಬವೊಂದು ೫೪ ಎಕರೆ ಭೂಮಿಯನ್ನು ಹೊಂದಲು ಕಾಯಿದೆ ಅವಕಾಶ ನೀಡಿದೆ. ಒಣ ಭೂಪ್ರದೇಶದಲ್ಲಿ (೨೫ ಅಂಗುಲಕ್ಕಿಂತ ಕಡಿಮೆ ಮಳೆ ಇರುವ ಪ್ರದೇಶದಲ್ಲಿ) ಐದು ಜನರ ಕುಟುಂಬವೊಂದು ೨೧೬ ಎಕರೆ ಭೂಮಿಯನ್ನು ಮತ್ತು ಸದಸ್ಯರು ಹೆಚ್ಚಿದಂತೆ ಹೊಂದಬಹುದಾದ ಭೂಮಿಯ ಪ್ರಮಾಣ ಹೆಚ್ಚಿಸಿ ಹತ್ತು ಜನರಿರುವ ಕುಟುಂಬವೊಂದು ೪೩೨ ಎಕರೆ ಭೂಮಿಯನ್ನು ಹೊಂದಬಹುದಿತ್ತು. ಕಾಫಿ, ಟೀ, ರಬ್ಬರ್, ಏಲಕ್ಕಿ ಇತ್ಯಾದಿ ಪ್ಲಾಂಟೇಶನ್‌ಗಳಿಗೆ ಈ ಮಿತಿಯೂ ಇಲ್ಲ. ಕರ್ನಾಟಕದಲ್ಲಿ ಕರಾವಳಿ ಕರ್ನಾಟಕ(ದಕ್ಷಿಣ ಮತ್ತು ಉತ್ತರ ಕನ್ನಡ ಜಿಲ್ಲೆಗಳು) ಶಿವಮೊಗ್ಗ, ಕೊಡಗು, ಚಿಕ್ಕಮಗಳೂರು ಈ ಜಿಲ್ಲೆಗಳನ್ನು ಅತೀ ಹೆಚ್ಚು ಮಳೆ ಬೀಳುವ ಪ್ರದೇಶಗಳು. ಇನ್ನುಳಿದ ಜಿಲ್ಲೆಗಳಲ್ಲಿ ಮಳೆ ಪ್ರಮಾಣ ಕಡಿಮೆ ಇದೆ. ಹಾಗೆ ಕರ್ನಾಟಕದ ಮೂರನೇ ಎರಡರಷ್ಟು ಪ್ರದೇಶ ಒಣ ಭೂಪ್ರದೇಶವಾಗಿದೆ. ಅಂದರೆ ರಾಜ್ಯದ ಮೂರನೇ ಎರಡರಷ್ಟು ಪ್ರದೇಶದಲ್ಲಿ ಭೂಮಾಲಿಕ ಕಟುಂಬವೊಂದು ಹೊಂದಬಹುದಾದ ಗರಿಷ್ಠಮಿತಿ ೪೩೨ ಎಕರೆಗಳು. ರಾಜ್ಯದ ಮೂರನೇ ಒಂದು ಪ್ರದೇಶದಲ್ಲಿ ಮಾತ್ರ ಗರಿಷ್ಠ ಪ್ರಮಾಣ ೫೪ ಎಕರೆಗಳು. ಆದರೆ ಇದು ಕೂಡ ಸರಿಯಾದ ಲೆಕ್ಕಚಾರವಲ್ಲ. ಯಾಕೆಂದರೆ ಮೇಲೆ ಸೂಚಿಸಿರುವ ಕಾಫಿ, ಟೀ, ಏಲಕ್ಕಿ ಪ್ಲಾಂಟೇಶನ್‌ಗಳು ಹೆಚ್ಚಿನ ಪ್ರಮಾಣದಲ್ಲಿರುವುದು ಕೊಡಗು ಮತ್ತು ಚಿಕ್ಕಮಗಳೂರು ಜಿಲ್ಲೆಗಳಲ್ಲಿ. ಅಲ್ಪ ಪ್ರಮಾಣದಲ್ಲಿ ಹಾಸನ ಮತ್ತು ಶಿವಮೊಗ್ಗ ಜಿಲ್ಲೆಗಳಲ್ಲಿವೆ. ಪ್ಲಾಂಟೇಶನ್‌ಗಳು, ಸಕ್ಕರೆ ಕಾರ್ಖಾನೆಗಳು ಇತ್ಯಾದಿಗಳಿಗೆ ಗರಿಷ್ಠಮಿತಿ ಇಲ್ಲ. ಇದರಿಂದಾಗಿ ಹೆಚ್ಚು ಮಳೆ ಬೀಳುವ ಪ್ರದೇಶಗಳ ಭೂಮಾಲಿಕರು ಹೊಂದ ಬಹುದಾದ ಭೂಮಿ ಮಿತಿ ಮಳೆ ಕಡಿಮೆ ಇರುವ ಪ್ರದೇಶಕ್ಕೆ ಸಮ ಎಂದಾಯಿತು. ಭೂಸೈನಿಕರಿಗೆ, ಸಿಮೆನ್‌ಗಳಿಗೆ, ವಿಧವೆಯವರಿಗೆ, ಸಣ್ಣ ಹಿಡುವಳಿದಾರರಿಗೆ, ಬುದ್ದಿ / ಅಂಗ ವಿಕಲರಿಗೆ ಗುತ್ತಿಗೆ ನೀಡುವ ಅವಕಾಶವನ್ನು ಕಾಯಿದೆ ನೀಡಿದೆ. ಇದರಿಂದ ಗುತ್ತಿಗೆ ಪದ್ದತಿಯನ್ನು ರದ್ದು ಮಾಡಲು ಸಾಧ್ಯವಾಗಲಿಲ್ಲ. ಗುತ್ತಿಗೆ ನಿಡುವುದು ಕಾನೂನೂ ವ್ಯಾಪ್ತಿಯಲ್ಲಿ ಸಾಧ್ಯವಾದುದರಿಂದ ಗುತ್ತಿಗೆ ಪದ್ದತಿ ಮುಂದುವರಿಯಿತು.
೧೯೭೪ರ ಕಾಯಿದೆ
ಭೂಸುಧಾರಣೆಯ ಅಂತಿಮ ಗುರಿ ಉಳುವವರನ್ನೇ ಹೊಲದೊಡೆಯರನ್ನಾಗಿ ಮಾಡುವುದು. ಅಂತಿಮ ಗುರಿ ಸಾಧನೆಗೆ ಮುನ್ನ ಹಲವಾರು ಹಂತಗಳ ಸುಧಾರಣೆಗಳು ಸಾಧ್ಯ ಅವುಗಳಲ್ಲಿ ಭೂಮಾಲಿಕರು ಗುತ್ತಿಗೆ ನೀಡಿದ ಭೂಮಿಯನ್ನು ಮನಬಂದಂತೆ ಪುನರ್ ಸ್ವಾಧೀನ ಪಡಿಸಿದಂತೆ ತಡೆಯುವುದು, ಗೇಣಿ / ಗುತ್ತಿಗೆಯನ್ನು ನಿಯಂತ್ರಿಸುವುದು, ಭೂಮಾಲಿಕ ಹೊಂದಬಹುದಾದ ಗರಿಷ್ಠಭೂಮಿಯ ಪ್ರಮಾಣವನ್ನು ನಿಯಂತ್ರಿಸುವುದು, ಹೆಚ್ಚುವರಿ ಭೂಮಿಯನ್ನು ಸರಕಾರ ವಶಪಡಿಸಿಕೊಂಡು ಭೂರಹಿತರಿಗೆ ಹಂಚುವುದು ಇತ್ಯಾದಿಗಳು ಸೇರಿವೆ. ಆದರೆ ೧೯೬೧ರ ಕಾಯಿದೆ ಮೇಲೆ ಸೂಚಿಸಿದ ಯವುದೇ ಉದ್ದೇಶಗಳನ್ನು ಈಡೇರಿಸುವಂತಿರಲಿಲ್ಲ. ಅದನ್ನು ಭೂಸುಧಾರಣ ಮಸೂದೆ ಎನ್ನಲು ಸಾಧ್ಯವೇ ಇಲ್ಲ. ಯಾಕೆಂದರೆ ಅದರಲ್ಲಿ ಉಳುವವರನ್ನು ಹೊಲದೊಡೆಯರನ್ನಾಗಿಸುವ ಯಾವುದೇ ಅಂಶಗಳಿರಲಿಲ್ಲ. ಉಳುವವರನ್ನು ಹೊಲದೊಡೆಯವರನ್ನಾಗಿಸುವ ಬದಲು ಅವರುಗಳನ್ನು ವಕ್ಕಲೆಬ್ಬಿಸಲು ಬೇಕಾಗಿರುವ ಎಲ್ಲಾ ಅಸ್ತ್ರಗಳನ್ನು ಕಾಯಿದೆ ಮಾಲಿಕರಿಗೆ ನೀಡಿದೆ. ಆ ಕಾಯಿದೆಯನ್ನು ಗೇಣಿ ಸುಧಾರಣ ಕಾಯಿದೆ ಎನ್ನಬಹುದೇ? ಸಾಧ್ಯವಿಲ್ಲ. ಯಾಕೆಂದರೆ ಗೇಣಿ ಸುಧಾರಣೆಯಲ್ಲಿ ಕನಿಷ್ಠ ಮಟ್ಟದ ಗೇಣಿ ನಿರ್ಣಯವಾಗಬೇಕು, ಗೇನಿದಾರರನ್ನು ಸುಲಭದಲ್ಲಿ ಬಿಡಿಸುವಂತಿರಬಾರದು ಇತ್ಯಾದಿ ಕ್ರಮಗಳು ಸೇರಿವೆ. ಕನಿಷ್ಠ ಗುತ್ತಿಗೆ ನಿಗಧಿಗೊಳಿಸುವ ಬದಲು ಈ ಕಾಯಿದೆ ಕರ್ನಾಟಕದ ಕೆಲವು ಭಾಗದಲ್ಲಿ ಚಾಲ್ತಿಯಲ್ಲಿದ್ದ ಕನಿಷ್ಠ ಗುತ್ತಿಗೆಯನ್ನು ಅಲ್ಲಗೆಳೆದು ಅದಕ್ಕಿಂತ ಹೆಚ್ಚಿನ ಮೊತ್ತದ ಗುತ್ತಿಗೆ ನಿಗಧಿಗೊಳಿಸಿದೆ. ಸ್ವಂತ ಕೃಷಿಯ ಹೆಸರಲ್ಲಿ ಅಥವಾ ಇನ್ಯಾವುದೋ ನೆಪವೊಡ್ಡಿ ಗೇಣಿಗೆ ನೀಡಿದ ಭೂಮಿಯನ್ನು ಪುನರ್ ಸ್ವಾಧೀನ ಪಡಿಸಿಕೊಳಳಲು ಸಾಕಷ್ಟು ಅವಕಾಶವನ್ನು ಕಾನೂನು ಭೂಮಾಲಿಕರಿಗೆ ನೀಡಿದೆ. ಭೂಮಾಲಿಕರು ಹೊಂದಬಹುದಾದ ಗರಿಷ್ಠಮಿತಿಯನ್ನು ನೂರಾರು ಎಕರೆಗಳಿಗೆ ಏರಿಸಿದೆ. ಇದರಿಂದ ಹೆಚ್ಚುವರಿ ಭೂಮಿಯನ್ನು ವಶಪಡಿಸಿಕೊಂಡು ಭೂರಹಿತರಿಗೆ ಹಂಚುವ ಸರಕಾರದ ಇರಾದೆ ಹಾಸ್ಯಾಸ್ಪದ ಎನ್ನುವಂತಾಯಿತು. ಏಕೀಕೃತ ಕರ್ನಾಟಕಕ್ಕೆ ಏಕ ಭೂಮಸೂದೆ ಜಾರಿಗೆ ತಂದ ಕೀರ್ತಿ ಮಾತ್ರ ಈ ಮಸೂದೆಗೆ ಸಲ್ಲಬಹುದು.
ಇದು ಕೇವಲ ಕರ್ನಾಟಕದ ಕತೆಯಲ್ಲ. ಇದೇ ಸಂದರ್ಭದಲ್ಲಿ ಭೂಸುಧಾರಣೆ ಜಾರಿಗೆ ತಂದ ಬಹುತೇಕ ರಾಜ್ಯಗಳ ಕತೆ (ಪಶ್ಚಿಮ ಬಂಗಾಳ ಮತ್ತು ಕೇರಳಗಳನ್ನು ಹೊರತುಪಡಿಸಿ) ಕೂಡ ಇದುವೇ ಆಗಿತ್ತು. ಭೂಸುಧಾರಣೆಯ ಈ ದುರಾವಶ್ಥೆ ಸೋಶಿಯಲಿಸ್ಟ್ ಸಮಾಜ ಕಟ್ಟಲು ಹೊರಟಿರಿವ (ಕಾಂಗ್ರೆಸ್ ಪಕ್ಷದ) ಕೇಂದ್ರ ಸರಕಾರಕ್ಕೆ ನುಂಗಲಾರದ ತುತ್ತಾಯಿತು. ಯಾಕೆಂದರೆ ಇಂತಹ ನಾಮಕಾವಸ್ಥೆ ಭೂಸುಧಾರಣೆ ಕಾನೂನುಗಳನ್ನು ಜಾರಿಗೆ ತಂದ ಬಹುತೇಕ ರಾಜ್ಯಗಳಲ್ಲಿ ಕಾಂಗ್ರೆಸ್ ಪಕ್ಷ ಆಳ್ವಿಕೆ ನಡೆಸುತ್ತಿತ್ತು. ಕರ್ನಾಟಕದಲ್ಲೂ ಕಾಂಗ್ರೆಸ್ ಪಕ್ಷವೇ ೧೯೬೧ರ ಭೂಸುಧಾರಣ ಮಸೂದೆಯನ್ನು ಜಾರಿಗೆ ತಂದಿದೆ. ವಸಾಹತು ಸರಕಾರದ ವಿರುದ್ದ ಹೋರಾಟ ನಡೆಸುವ ಸಂದರ್ಭದಿಂದಲೇ ಕಾಂಗ್ರೆಸ್ ಪಕ್ಷ ಭೂಸುಧಾರಣೆ ಮೇಲೆ ಹಲವು ಠರಾವುಗಳು ಪಾಸಾಗಿವೆ. ಇಷ್ಟೆಲ್ಲ ಆದ ಮೇಲೆ ಅದೇ ಪಕ್ಷ ಅಧಿಕಾರಕ್ಕೆ ಬಂದಾಗ ಇಂತಹ ಕೆಟ್ಟ ರೀತಿಯಲ್ಲಿ ಭೂಸುಧಾರಣೆ ನಡೆಯುವುದು ಆ ಪಕ್ಷದೊಳಗಿನ ಪ್ರಗತಿಪರರಿಗೆ ಜೀರ್ಣಿಸಿಕೊಳ್ಳಲು ಸಾಧ್ಯವಾಗಲಿಲ್ಲ. ಆದುದರಿಂದ ೧೯೭೨ರಲ್ಲಿ ಅಖಿಲ ಭಾರತ ಕಾಂಗ್ರೆಸ್ ಸಮಿತಿ ಈಗಾಗಲೇ ನಡೆದ ಭೂಸುಧಾರಣೆಗಳ ವಿಮರ್ಶೆಗೆ ಒಂದು ಉನ್ನತ ಮಟ್ಟದ ಸಮಿತಿಯನ್ನು ನೇಮಕ ಮಾಡಿತು. ಉನ್ನತ ಮಟ್ಟದ ಸಮಿತಿಯ ವರದಿಯನ್ನು ರಾಜ್ಯಗಳ ಮುಖ್ಯಮಂತ್ರಿಗಳ ಸಭೆಯಲ್ಲಿ ಚರ್ಚಿಸಿ ಭೂಸುಧಾರಣಾ ಮಸೂದೆಯಲ್ಲಿ ಮಾಡಿಕೊಳ್ಳಬೇಕಾದ ಬದಲಾವಣೆಗಳ ಬಗ್ಗೆ ತೀರ್ಮಾನಿಸಲಾಯಿತು.[12] ಈ ಸಭೆಯ ತೀರ್ಮಾನಗಳು ರಾಜ್ಯ ಸರಕಾರಗಳು ತಮ್ಮ ಭೂಮಸೂದೆಗಳನ್ನು ತಿದ್ದುಪಡಿ ಮಾಡಿಕೊಳ್ಳೂವಾಗ ಗಮನಿಸಬೇಕಾದ ಮಾರ್ಗಸೂಚಿಯಾಯಿತು.
ಈ ಮಾರ್ಗಸೂಚಿಯಂತೆ ಕರ್ನಾಟಕದ ೧೯೬೧ರ ಭೂಸುಧಾರಣ ಮಸೂದೆಯನ್ನು ಪುನರ್ ವಿಮರ್ಶೆಗೆ ಎತ್ತಿಕೊಳ್ಳಲಾಯಿತು. ಭೂಮಾಲಿಕರು ಹೊಂದಬಹುದಾದ ಭೂಮಿಯ ಗರಿಷ್ಠಮಿತಿಯನ್ನು ನಿಯಂತ್ರಿಸಲು ಕೇಂದ್ರದ ಮಾರ್ಗಸೂಚಿ ಹೆಚ್ಚು ಒತ್ತು ನೀಡಿದೆ. ಆದರೆ ಕರ್ನಾಟಕ ೧೯೬೧ರ ಕಾಯಿದೆಯನ್ನು ತಿದ್ದುಪಡಿ ಮಾಡುವಾಗ ಕೇವಲ ಸೀಲಿಂಗ್ ಮಿತಿಯನ್ನು ಮಾತ್ರ ಬದಲಾಯಿಸಲಿಲ್ಲ; ಇದರ ಜತೆಗೆ ಗೇಣಿ ಪದ್ದತಿಯನ್ನು ಅಮೂಲಾಗ್ರವಾಗಿ ಬದಲಾಯಿಸಲು ಕ್ರಮವಹಿಸಿತು. ಸಮಗ್ರವಾಗಿ ತಿದ್ದುಪಡಿಗೊಂಡ ಮಸೂದೆ ಶಾಸನ ಸಭೆಯಲ್ಲಿ ಪಾಸಾದ ಒಂದು ವರ್ಷದ ನಂತರ (೧೯೭೪ರಲ್ಲಿ) ರಾಷ್ಟ್ರಪತಿಗಳ ಅಂಕಿತ ಪಡೆದು ಶಾಸನವಾಯಿತು. ವಾಸ್ತವದಲ್ಲಿ ಇದು ೧೯೬೧ರ ತಿದ್ದುಪಡಿ ಮಸೂದೆಯಾದರೂ ಈ ಮಸೂದೆ ಒಳಗೊಂಡಿರುವ ದೂರಗಾಮಿ ಪ್ರಭಾವ ಬೀರುವ ಹಲವಾರುಹಲವಾರು ಕ್ರಮಗಳಿಂದ ಇದು ಹೊಸ ಶಾಸನದ ಸ್ಥಾನ ಪಡೆಯಿತು. ೧೯೭೪ರ ಕಾಯಿದೆ ಒಳಗೊಂಡಿರುವ ಪ್ರಮುಖ ಅಂಶಗಳು ಇಂತಿವೆ.[13]
೧. ಗುತ್ತಿಗೆ ಪದ್ದತಿಯನ್ನು ರದ್ದುಗೊಳಿಸುವುದು – ೧೯೬೧ರ ಕಾಯಿದೆಯಲ್ಲಿ ಹಲವಾರು ವ್ಯಕ್ತಿಗಳಿಗೆ ಭೂಮಿಯನ್ನು ಗುತ್ತಿಗೆ ನೀಡಲು ಅವಕಾಶ ನಿಡಲಾಗಿತ್ತು. ಹೊಸ ಮಸೂದೆಯಲ್ಲಿ ಸೈನಿಕರು ಮತ್ತು ಸಿಮೆನ್‌ಗಳನ್ನು ಹೊರತುಪಡಿಸಿ ಇನ್ಯಾರೂ ಗುತ್ತಿಗೆ ನೀಡುವಂತಿಲ್ಲ. ಸ್ವಂತ ಬೇಸಾಯ ಮಾಡುವವರು ಅಥವಾ ತಮ್ಮ ಕುಟುಂಬದ ಸದಸ್ಯರ ಸಹಾಯದಿಂದ ಬೇಸಾಯ ಮಾಡುವವರು ಅಥವಾ ಕೂಲಿ ಕೊಟ್ಟು ಆಳುಗಳ ಮೂಲಕ ಬೇಸಾಯ ಮಾಡುವವರು ಮಾತ್ರ ಕೃಷಿ ಭೂಮಿ ಹೊಂದಬಹುದು.
೨. ಕಾನೂನಿಗೆ ವಿರುದ್ದವಾಗಿ ಒಂದು ವೇಳೆ ಭೂಮಾಲಿಕರು ಗುತ್ತಿಗೆ ನೀಡಿದರೆ ಅಂತವರ ಭೂಮಿಯನ್ನು ಸರಕಾರ ಹೆಚ್ಚುವರಿ (ಸರ್‌ಪ್ಲಸ್) ಭೂಮಿಯೆಂಧು ಪರಿಗಣಿಸಿ ಮುಟ್ಟುಗೋಲು ಹಾಕಿಕೊಂಡು ಭೂರಹಿತರಿಗೆ ಹಂಚುತ್ತದೆ.
೩. ಗುತ್ತಿಗೆ ನೀಡಿದ ಭೂಮಿಯನ್ನು ಪುನರ್ ಸ್ವಾಧೀನಪಡಿಸಿಕೊಳ್ಳುವುದನ್ನು ಸಂಪೂರ್ಣ (ಸೈನಿಕರು / ಸಿಮೆನ್‌ಗಳನ್ನು ಹೊರತು ಪಡಿಸಿ) ನಿಷೇಧಿಸಲಾಯಿತು.
೪. ಗುತ್ತಿಗೆ ನೀಡಿರುವ ಎಲ್ಲಾ ಭೂಮಿ ಕಾಯಿದೆ ಜಾರಿಯಾದ ದಿನದಿಂದ (ಮಾರ್ಚ್‌೧೯೭೪ರಿಂದ) ಸರಕಾರದ ಸ್ವಾಧೀನವಾಗುತ್ತದೆ. ಗೇಣಿದಾರರು ಡಿಕ್ಲರೇಶನ್ ಫಾರ್ಮ್ ತುಂಬಿ ಸರಕಾರದಿಂದ ಭೂಮಿಯನ್ನು ಪಡೆಯಬೇಕು.
೫. ಡಿಕ್ಲರೇಶನ್ ಮೂಲಕ ಗೇಣಿದಾರರಿಗೆ ಭೂಮಿ ಹಕ್ಕನ್ನು ನೀಡುವ ಪ್ರಕ್ರಿಯೆಯ ಉಸ್ತುವರಿಗೆ ಪ್ರತಿ ತಾಲ್ಲೂಕಿನಲ್ಲಿ ಒಂದೊಂದು ಭೂನ್ಯಾಯ ಮಂಡಲಿಯನ್ನು (ಲ್ಯಾಂಡ್ ಟ್ರಿಬ್ಯೂನಲ್) ಸ್ಥಾಪಿಸಲಾಗುವುದು. ಈ ನ್ಯಾಯ ಮಂಡಳಿಯನ್ನು (ಲ್ಯಾಂಡ್ ಟ್ರಿಬ್ಯೂನಲ್) ಸ್ಥಾಪಿಸಲಾಗುವುದು. ಈ ನ್ಯಾಯ ಮಂಡಳಿಯಲ್ಲಿ ಒಟ್ಟು ಆರು ಸದಸ್ಯರಿದ್ದು ಆಸಿಸ್ಟೆಂಟ್ ಕಮಿಶನರ್ ಈ ಮಂಡಲಿಯ ಅಧ್ಯಕ್ಷರಾಗಿರುತ್ತಾರೆ ಮತ್ತು ತಹಸಿಲ್ದಾರರು ಕಾರ್ಯದರ್ಶಿಗಳು. ಸ್ಥಳೀಯ ಶಾಸಕರು ಹಾಗೂ ದಲಿತ / ಬುಡಕಟ್ಟು ಸಮುದಾಯದಿಂದ ಒಬ್ಬರು ಮತ್ತು ಇಬ್ಬರು ಇತರ ಸದಸ್ಯರಿರುತ್ತಾರೆ. ವಕೀಲರುಗಳು ಇಲ್ಲಿ ಪಾಲುಗೊಳ್ಳುವಂತಿಲ್ಲ. ಮಂಡಲಿಯ ತೀರ್ಮಾನ ಅಂತಿಮ. ಹೈಕೋರ್ಟ್‌ನಿಂದ ಕೆಳಗಿನ ಕೋರ್ಟ್‌ಗಳಲ್ಲಿ ಭೂನ್ಯಾಯ ಮಂಡಲಿಯ ತೀರ್ಪನ್ನು ಪ್ರಶ್ನಿಸುವಂತಿಲ್ಲ.
೬. ಭೂನ್ಯಾಯ ಮಂಡಲಿಯ ತೀರ್ಮಾನ ಕಾನೂನು ಬಾಹಿರ ಅಥವಾ ಕಾಯಿದೆಯ ಮೂಲ ಉದ್ದೇಶಕ್ಕೆ ಪೂರಕವಾಗಿಲ್ಲದ ಸಂದರ್ಭದಲ್ಲಿ ಸರಕಾರ ಹೈಕೋರ್ಟ್‌ಲ್ಲಿ ಅಂತಹ ತೀರ್ಮಾನಗಳನ್ನು ಪ್ರಶ್ನಿಸಿ ರದ್ದುಗೊಳಿಸಬಹುದು.
೭. ಹಿಡುವಳಿಯ ಗರಿಷ್ಠಮಿತಿ – ಐದು ಜನರಿರುವ ಒಂದು ಕುಟುಂಬವೊಂದು ೧೦ ಎಕರೆ ಭೂಮಿಯನ್ನು ಹೊಂದಬಹುದು. ಕುಟುಂಬದ ಸದಸ್ಯರ ಸಂಖ್ಯೆ ಐದು ಜನರಿಗಿಂತ ಹೆಚ್ಚಿದ್ದರೆ ಪ್ರತಿ ಹೆಚ್ಚುವರಿ ಸದಸ್ಯರಿಗೆ ೨ ಎಕರೆಯಂತೆ ಗರಿಷ್ಠ ೨೦ ಎಕರೆ ಭೂಮಿಯನ್ನು ಹೊಂದಬಹುದು. ಇಲ್ಲಿನ ಕುಟುಂಬದ ವ್ಯಾಖ್ಯಾನದಲ್ಲಿ ಗಂಡ, ಹೆಂಡತಿ, ಅಪ್ರಾಪ್ತ ವಯಸ್ಸಿನ ಮಕ್ಕಳು ಮಾತ್ರ ಸೇರುತ್ತಾರೆ. ಒಂದು ವೇಳೆ ವಯಸ್ಕ (ಮೆಜಾರಿಟಿಗೆ ಬಂದ) ಗಂಡು ಅಥವಾ ಹೆಣ್ಣು ಮಕ್ಕಳಿದ್ದಾರೆ ಅವರನ್ನು ಪ್ರತ್ಯೇಕ ಕುಟುಂಬವೆಂದು ಪರಿಗಣಿಸಲಾಗುವುದು. ಒಂದು ವೇಳೆ ವಿಧವೆ ತಾಯಿ ಇದ್ದರೆ ಅವಳು ಮತ್ತೊಂದು ಕುಟುಂಬ.
೮. ಭೂಮಿಯ ಗರಿಷ್ಠಮಿತಿಯನ್ನು ನಿರ್ಧರಿಸುವಾಗ ಮೂರು ವಿಧದ ಭೂಮಿಗಳನ್ನು (ಸರಕಾರಿ ನೀರಾವರಿಯಿಂದ ಕೃಷಿ ಮಾಡುವ ಭೂಮಿ. ಮಳೆ ನೀರಿನಿಂದ ಕೃಷಿ ಮಾಡುವ ಭೂಮಿ ಮತ್ತು ಒಣ ಭೂಮಿ) ಪರಿಗಣಿಸಲಾಗಿದೆ. ೧೦ ಎಕರೆಗಿಂತ ಹೆಚ್ಚು ಸರಕಾರಿ ನೀರಾವರಿ ವ್ಯವಸ್ಥೆಯುಳ್ಳ ಭೂಮಾಲಿಕರು, ೨೦ ಎಕರೆಗಿಂತ ಹೆಚ್ಚು ಮಳೆ ನೀರಿನಿಂದ ಕೃಷಿ ಮಾಡುವ ಮಾಲಿಕರು ಮತ್ತು ೪೦ ಎಕರೆಗಿಂತ ಹೆಚ್ಚು ಒಣ ಭೂಮಿಯುಳ್ಳ ಮಾಲಿಕರು ಕಡ್ಡಾಯವಾಗಿ ಗರಿಷ್ಠಮಿತಿಯ ಡಿಕ್ಲರೇಶನ್ ಸಲ್ಲಿಸಬೇಕು.
೯. ಒಂದು ವೇಳೆ ಗರಿಷ್ಠಮಿತಿಗಿಂತ ಹೆಚ್ಚು ಭೂಮಿ ಇದ್ದ ಮಾಲಿಕರು ನಿಗಧಿತ ದಿನಾಂಕದೊಳಗೆ ಡಿಕ್ಲರೇಶನ್ ಸಲ್ಲಿಸಲು ವಿಫಲರಾದರೆ ಅವರ ಹೆಚ್ಚವರಿ ಭೂಮಿಯನ್ನು ಏಕಪಕ್ಷೀಯವಾಗಿ ತೀರ್ಮಾನಿಸಿ ಸರಕಾರ ಮುಟ್ಟುಗೋಲು ಹಾಕುವುದು. ಈ ಬಗೆಯಲ್ಲಿ ಮುಟ್ಟುಗೊಲು ಹಾಕಿದ ಹೆಚ್ಚುವರಿ ಭೂಮಿ ಮೇಲೆ ಮಾಲಿಕರಿಗೆ ಯಾವುದೇ ಪರಿಹಾರಧನವನ್ನು ನೀಡಲಾಗುವುದಿಲ್ಲ. ಬದಲಿಗೆ ಭೂಮಾಲಿಕರ ಮೇಲೆ ಐನೂರು ರೂಗಳ ಜುಲ್ಮಾನೆ ಮತ್ತು ಜೈಲು ಶಿಕ್ಷೆ ವಿಧಿಸಲಾಗುವುದು.
೧೦. ಸರಕಾರ ಸ್ವಾಧೀನಪಡಿಸಿಕೊಂಡ ಹೆಚ್ಚುವರಿ (ಗರಿಷ್ಠಮಿತಿಗಿಂತ ಹೆಚ್ಚಿರುವ) ಭೂಮಿಯನ್ನು ಈ ಕೆಳಗಿನವರಿಗೆ ಈ ಕೆಳಗಿನಂತೆ ಹಂಚಲಾಗುವುದು. ಹಂಚಲು ಮೀಸಲಾಗಿಟ್ಟ ಭೂಮಿಯ ಶೇ. ೫೦ನ್ನು ದಲಿತರು ಮತ್ತು ಬುಡಕಟ್ಟು ಜನರಿಗೆ ಹಂಚಲಾಗುವುದು. ಉಳಿದ ಭೂಮಿಯನ್ನು ಇತರ ಸಮುದಾಯಗಳ ಭೂರಹಿತರಿಗೆ ಕಾಯಿದೆ ನಿಗಧಿಗೊಳಿಸಿದ ಪ್ರಮಾಣದಲ್ಲಿ ಹಂಚಬೇಕು.
೧೧. ಶೈಕ್ಷಣಿಕ, ಧಾರ್ಮಿಕ ಹಾಗೂ ಚಾರಿಟೆಬಲ್ ಸಂಸ್ಥೆಗಳು ಗರಿಷ್ಠ ೨೦ ಎಕರೆ ಭೂಮಿಯನ್ನು ಹೊಂದಬಹುದು. ಸಕ್ಕರೆ ಕಾರ್ಖಾನೆ ಸಂಶೋಧನ ಬಳಕೆಗಾಗಿ ೫೦ ಎಕರೆಗಳಷ್ಟು ಭೂಮಿ ಹೊಂದಬಹುದು.
೧೨. ಈ ಕೆಳಗಿನವುಗಳಿಗೆ ಗರಿಷ್ಠಮಿತಿಯನ್ನು ಸಡಿಸಲಾಗಿದೆ – ಸರಕಾರದ ಭೂಮಿಗಳು, ಕಾಫಿ, ಟೀ, ರಬ್ಬರ್, ಕೋಕೋ, ಏಲಕ್ಕಿ ಇತ್ಯಾದಿ ಪ್ಲಾಂಟೇಶನ್ ಬೆಳೆಗಳ ಭೂಮಿ.
೧೩. ಕೃಷಿಯೇತರ ಮೂಲಗಳಿಂದ ಹನ್ನೆರಡು ಸಾವಿರಗಳಿಗಿಂತ ಹೆಚ್ಚು ವಾರ್ಷಿಕ ಆದಾಯವುಳ್ಳ ಯಾರು ಕೂಡ ಕೃಷಿಭೂಮಿಯನ್ನು ಖರೀದಿಸುವುದು ಅಥವಾ ಧಾನವಾಗಿ ಪಡೆಯುವುದನ್ನು ಕಾಯಿದೆ ನಿಷೇಧಿಸಿದೆ. ಕೃಷಿಕರಲ್ಲದ ಅಥವಾ ಕೃಷಿ ಕಾರ್ಮಿಕರಲ್ಲದ ಆದರೆ ಕೃಷಿಯೇತರ ಮೂಲದಿಂದ ಹನ್ನೆರಡು ಸಾವಿರಕ್ಕಿಂತ ಕಡಿಮೆ ಆದಾಯವುಳ್ಳವರು ಸ್ವಂತ ಕೃಷಿ ಮಾಡುವ ಉದ್ದೇಶದಿಂದ ಕೃಷಿ ಭೂಮಿ ಖರೀದಿಸುವುದಾದರೆ ಸಂಬಂಧಪಟ್ಟ ಅಧಿಕಾರಿಗಳಿಂದ ಪೂರ್ವಾನುಮತಿ ಪಡೆಯಬೇಕು. ಆ ರೀತಿ ಖರೀದಿಸಿದ ಭೂಮಿಯಲ್ಲಿ ಖರೀದಿಸಿದ ಒಂದು ವರ್ಷದೊಳಗೆ ಸ್ವಂತ ಕೃಷಿ ಆರಂಭಿಸಬೇಕು ಮತ್ತು ಕನಿಷ್ಠ ಐದು ವರ್ಷಗಳ ತನಕ ಕೃಷಿ ಮುಂದುರಿಸಬೇಕು.
೧೪. ೧೯೭೪ರ ಕಾಯಿದೆಯನ್ವಯ ಕೃಷಿ ಭೂಮಿಯ ಮಾರಾಟ / ಖರೀದಿ ನಡೆಯದಿದ್ದರೆ ಅಂತಹ ವ್ಯವಹಾರಗಳನ್ನು ಕಾನೂನುಬಾಹಿರವೆಂದು ಪರಿಗಣಿಸುತ್ತದೆ. ಮಾತ್ರವಲ್ಲ ಅಂತಹ ವ್ಯವಹಾರದಲ್ಲಿ ಸೇರಿರುವ ಭೂಮಿಯನ್ನು ಸರಕಾರ ಮುಟ್ಟುಗೋಲು ಹಾಕುತ್ತದೆ. ಈ ರೀತಿಯಲ್ಲಿ ಮುಟ್ಟುಗೋಲು ಹಾಕಿಕೊಂಡ ಭೂಮಿಗೆ ಪರಿಹಾರ ನೀಡಲಾಗುವುದಿಲ್ಲ.
೧೫. ಡಿಕ್ಲರೇಶನ್ ಮೂಲಕ ಪಡೆದುಕೊಂಡ ಭೂಮಿಯನ್ನು ಗೇಣಿದಾರರು ಕನಿಷ್ಠ ೧೫ ವರ್ಷಗಳ ತನಕ ಮಾರಾಟ ಮಾಡಬಾರದು. ಒಂದು ವೇಳೆ ಮಾರಾಟ ಮಾಡಲೇಬೇಕಾದರೆ ಭೂಮಿಯನ್ನು ಸರಕಾರಕ್ಕೆ ಹಿಂತಿರುಗಿಸಿ ತಾವು ಪಾವತಿಸಿದ ಪ್ರಿಮೀಯಮ್ ಮೊತ್ತವನ್ನು ಹಿಂದಕ್ಕೆ ಪಡೆಯಬಹುದು.
೧೬. ಕೃಷಿ ಕಾರ್ಮಿಕರು ತಾವು ವಾಸಿಸುವ ಮನೆಗಳನ್ನು ತಮ್ಮ ವಾಸಕ್ಕೆ ಉಳಿಸಿಕೊಳ್ಳಲು ಕಾಯಿದೆಯಲ್ಲಿ ಅವಕಾಶ ಮಾಡಿಕೊಡಲಾಗಿದೆ.
ಹಿಂದಿನ ಕಾಯಿದೆಗಳಿಗೆ ಹೋಲಿಸಿದರೆ ೧೯೭೪ರ ಕಾಯಿದೆ ಕ್ರಾಂತಿಕಾರಕವಾಗಿತ್ತು ಗೇಣಿಪದ್ದತಿಯನ್ನು ರದ್ದುಗೊಳಿಸಿದ್ದು ಮತ್ತು ಗೇಣಿಗೆ ನೀಡಿದ ಭೂಮಿಯನ್ನು ಪುನರ್ ಸ್ವಾಧೀನ ಪಡಿಸಿಕೊಳ್ಳುವುದನ್ನು ಸಂಪೂರ್ಣವಾಗಿ ನಿಷೇಧಿಸಿದ್ದು ಉಳುವವನೇ ಹೊಲದೊಡೆಯ ಎನ್ನುವ ಘೋಷಣೆಯನ್ನು ಕಾರ್ಯರೂಪಕ್ಕೆ ತರುವ ದೃಷ್ಟಿಯಿಂದ ಅಗತ್ಯವಾಗಿತ್ತು. ಭೂಮಾಲಿಕರು ಹೊಂದಬಹುದಾದ ಭೂಮಿಯ ಗರಿಷ್ಠ ಮಿತಿಯನ್ನು ಕಡಿಮೆಗೊಳಿಸಿದ್ದು ಅರ್ಥ ವ್ಯವಸ್ಥೆ ಕೆಲವರ ಹಿಡಿತದಲ್ಲಿರುವುದನ್ನು ತಪ್ಪಿಸಲು ಅಗತ್ಯವಿತ್ತು ಭೂನ್ಯಾಯಮಂಡಲಿಯ ಮೂಲಕ ಭೂಸುಧಾರಣೆಯ ಎಲ್ಲಾ ಪ್ರಕ್ರಿಯೆಗಳನ್ನು ಕಾರ್ಯ ರೂಪಕ್ಕೆ ತರಲು ಬಯಸಿದ್ದು ಪ್ರಗತಿಪರ. ಬಡರೈತರಿಗೆ ತಮ್ಮ ಹಳ್ಳಿ ತಾಲ್ಲೂಕಿನಿಂದ ದೂರ ಸರಿದಂತೆ ಎಲ್ಲಾವೂ ಅಪರಿಚಿತವಾಗುತ್ತವೆ ಮತ್ತು ಅಮೂರ್ತವಾಗುತ್ತವೆ. ಭೂನ್ಯಾಯಮಂಡಲಿ ಮತ್ತು ಅದರಲ್ಲಿನ ಸ್ಥಳೀಯ ಸದಸ್ಯರು ಗೇಣಿದಾರರ ಪರಿಸ್ಥಿತಿಯನ್ನು ಚೆನ್ನಾಗಿ ಅರ್ಥಮಾಡಿಕೊಳ್ಳಲು ಸಾಧ್ಯ ಕೋರ್ಟ್ ಕಛೇರಿ ವಕೀಲರು ಮುಂತಾದವರ ಮಧ್ಯ ಪ್ರವೇಶವನ್ನು ನಿಷೇಧಿಸುವ ಮೂಲಕ ತ್ವರಿತ ನ್ಯಾಯ ತೀರ್ಮಾನ ಸಾಧ್ಯವಾಗುವಂತೆ ನೋಡಿಕೊಳ್ಳಲಾಗಿದೆ. ೧೯೭೪ರ ಕಾಯಿದೆಯಲ್ಲಿ ದೊಡ್ಡಮಟ್ಟಿನ ಇತಿಮಿತಿಗಳನ್ನು ಗುರುತಿಸುವುದು ಕಷ್ಟ. ಆದಾಗ್ಯೂ ಈ ಕೆಳಗಿನ ಕುಂದುಕೊರತೆಗಳನ್ನು ಪಟ್ಟಿ ಮಾಡಬಹುದು.
೧೯೭೪ರ ಕಾಯಿದೆ ಭೂಮಾಲಿಕರು ಹೊಂದಬಹುದಾದ ಗರಿಷ್ಠಮಿತಿಯನ್ನು ಕಡಿತಗೊಳಿಸಿದರೂ ಪ್ಲಾಂಟೇಶನ್‌ಗಳಿಗೆ, ಶೈಕ್ಷಣಿಕ ಸಂಸ್ಥೆಗಳಿಗೆ, ಧಾರ್ಮಿಕ ಹಾಗೂ ದತ್ತಿ ಸಂಸ್ಥೆಗಳಿಗೆ ವಿನಾಯಿತಿ ನೀಡಿದೆ. ಆರ್ಥಿಕ ಕಾರಣಗಳಿಗಾಗಿ ಪ್ಲಾಂಟೇಶನ್‌ಗಳಿಗೆ ವಿನಾಯಿತಿ ನೀಡಿರಬಹುದು. ಆದರೆ ಬಹುತೇಕ ಪ್ಲಾಂಟೇಶನ್‌ಗಳು ಹೆಚ್ಚು ಮಳೆಬೀಳುವ ಪ್ರದೇಶಗಳಲ್ಲಿದ್ದು ಕೆಲವೇ ವ್ಯಕ್ತಿಗಳ ಕೆಳಗೆ ಕ್ರೋಢಿಕರಣಗೊಂಡಿವೆ. ಇದೊಂದು ಬಗೆಯಲ್ಲಿ ಕೊಡಗು, ಚಿಕ್ಕಮಗಳೂರು ಜಿಲ್ಲೆಗಳ ಪ್ಲಾಂಟೇಶನ್‌ಗಳಲ್ಲಿ ದುಡಿಯುವ ಜೀವಗಳ ಧ್ವನಿಯೇ ಕಿತ್ತುಕೊಂಡ ಹಾಗೆ. ಇತರ ಕೃಷಿಗಳಲ್ಲಿ ಭೂಮಾಲಿಕತ್ವ ಹೇಗೆ ಗೇಣಿದಾರರನ್ನು ಕೂಲಿಕಾರ್ಮಿಕರನ್ನು ಶೋಷಣೆ ಮಾಡುತ್ತದೋ ಅದೇ ಪ್ರಮಾಣದಲ್ಲಿ ಅಥವಾ ಅದಕ್ಕಿಂತಲೂ ಹೆಚ್ಚಿನ ಪ್ರಮಾಣದಲ್ಲಿ ಕೂಲಿಕಾರ್ಮಿಕರನ್ನು – ಪ್ಲಾಂಟೇಶನ್ ಮಾಲಿಕರು ಶೋಷಣೆ ಮಾಡುತ್ತಾರೆ. ವಿದೇಶ ವಿನಿಮಯ ಗಳಿಕೆ, ಗಾತ್ರದ ಅನಿವಾರ್ಯತೆ ಇತ್ಯಾದಿ ಕಾರಣಗಳನ್ನು ಮುಂದಿಟ್ಟು ಪ್ಲಾಂಟೇಶನ್‌ಗಳಿಗೆ ವಿನಾಯಿತಿ ನೀಡುವ ಮೂಲಕ ಇವುಗಳಲ್ಲಿ ದುಡಿಯುವವರ ಬದುಕು ಸತತ ಜೀತದ ರೂಪದಲ್ಲಿರುವಂತೆ ನೋಡಿಕೊಳ್ಳಲಾಗಿದೆ. ಇದೇ ರೀತಿಯಲ್ಲಿ ಶೆಕ್ಷಣಿಕ, ಧಾರ್ಮಿಕ ಸಂಸ್ಥೆಗಳು ಕೂಡ ಕರ್ನಾಟಕದ ಕೆಲವೊಂದು ಸಮುದಾಯಗಳ ಬಲಾಢ್ಯರ ಹಿಡಿತದಲ್ಲಿವೆ. ಇವುಗಳು ಹೊಂದಬಹುದಾದ ಗರಿಷ್ಠ ಮಿತಿಯನ್ನು ೧೯೭೪ರ ಕಾಯಿದೆ ಹತೋಟಿಗೆ ತಂದಿದೆಯಾದರೂ ಕಾನೂನು ಇನ್ನೂ ಹೆಚ್ಚು ಕಠಿಣವಾಗಬಹುದಿತ್ತು. ಗೇಣಿದಾರರಿಗೆ ಅನುಕೂಲವನ್ನು ಮಾಡುವ ಉದ್ದೇಶದಿಂದ ಭೂನ್ಯಾಯ ಮಂಡಲಿಗಳಿಗೆ ಅತೀ ಹೆಚ್ಚಿನ ಸ್ವಾಯತ್ತತೆ ನಿಡಲಾಗಿದೆ. ಆದರೆ ಈ ಸ್ವಾಯತ್ತತೆ ಎಲ್ಲಾ ಸಂದರ್ಭಗಳಲ್ಲೂ ಗೇಣಿದಾರರ ಪರ ಕೆಲಸ ಮಾಡತ್ತದೆಯೆಂದು ನಂಬುವುದು ಹೇಗೆ? ಭೂಮಾಲಿಕರ ಪರನೂ ಇದೇ ಸ್ವಾಯತ್ತತೆ ಬಳಕೆಗೆ ಬರಬಹುದು. ಮೊದಲಿಗೆ ಭೂನ್ಯಾಯ ಮಂಡಲಿಯ ಸದಸ್ಯತ್ವವನ್ನು ನೋಡೋಣ. ಅಧಿಕಾರಿಗಳನ್ನು ಹೊರತುಪಡಿಸಿ ಸ್ಥಳೀಯ ಶಾಸಕರು ಮತ್ತು ಮೂವರು ಸ್ಥಳೀಯರು ನ್ಯಾಯಮಂಡಲಿಯ ಸದಸ್ಯರು. ಬಹುತೇಕ ಸಂದರ್ಭಗಳಲ್ಲಿ ಭೂಮಾಲಿಕರೇ ಶಾಸಕರಾಗಿರುತ್ತಾರೆ. ಇವರು ತಮ್ಮದೇ ವರ್ಗದ ಜನರ ಆಸಕ್ತಿಗೆ ವಿರುದ್ದ ಮತ್ತು ಗೇಣಿದಾರರ ಪರವಹಿಸಿ ಕಾರ್ಯನಿರ್ವಹಿಸುತ್ತಾರೆ ಎನ್ನುವುದು ಹೇಗೆ?[14] ಶಾಸಕರನ್ನು ಹೊರತುಪಡಿಸಿದ ಸದಸ್ಯರಲ್ಲಿ ಒಬ್ಬರು ದಲಿತ / ಬುಡಕಟ್ಟು ಸಮುದಾಯದವರು ಉಳಿದ ಇಬ್ಬರು ಇತರ ಹಿನ್ನೆಲೆಯಿಂದ ಬಂದವರು. ಇವರುಗಳು ಗೇಣಿದಾರರ ಪರ ನಿಲ್ಲದಿದ್ದರೆ ನ್ಯಾಯ ಮಂಡಲಿಯ ತೀರ್ಮಾನಗಳು ಸಮಾಜದ ತಳಸ್ತರದವರಿಗೆ ನ್ಯಾಯ ಒದಗಿಸುವುದು ಕಷ್ಟ. ನ್ಯಾಯ ಮಂಡಲಿಯನ್ನು ಹೈಕೋರ್ಟ್‌ನಲ್ಲಿ ಮಾತ್ರ ಪ್ರಶ್ನಿಸಬಹುದು. ಒಂದು ವೇಳೆ ನ್ಯಾಯ ಮಂಡಲಿಯ ತೀರ್ಮಾನ ಭೂಸುಧಾರಣೆ ಕಾಯಿದೆಯ ಮೂಲ ಉದ್ದೇಶಕ್ಕನುಗುಣವಾಗಿ ಇರದಿದ್ದರೆ ಎಷ್ಟು ಮಂದಿ ಗೇಣೀದಾರರು ಅಂತಹ ತೀರ್ಮಾನಗಳನ್ನು ಹೈಕೋರ್ಟಿನಲ್ಲಿ ಪ್ರಶ್ನಿಸುವಷ್ಟು ಸಾಮರ್ಥ್ಯ ಹೊಂದಿದ್ದಾರೆ?
ಹೆಚ್ಚುವರಿ ಭೂಮಿ ವಶಪಡಿಸಿಕೊಳ್ಳಲು ಸರಕಾರ ಹಿಂದಿನ ಕಾಯಿದೆಗಳಿಗೆ ಹೋಲಿಸಿದರೆ ಈ ಕಾಯಿದೆಯಲ್ಲಿ ಹೆಚ್ಚಿನ ಮುತುವರ್ಜಿ ವಹಿಸಿದೆ. ಹೆಚ್ಚುವರಿ ಭೂಮಿ ಇದ್ದವರು ಘೋಷಿಸುವುದನ್ನು ಕಡ್ಡಾಯ ಮಾಡಿದೆ. ಘೋಷಿಸದೆ ಇದ್ದು ಒಂದು ವೇಳೆ ನಂತರ ಹೆಚ್ಚುವರಿ ಭೂಮಿ ಇರುವುದು ಸರಕಾರದ ಗಮನಕ್ಕೆ ಬಂದರೆ ಅಂತಹ ಭೂಮಿಯನ್ನು ಸರಕಾರ ಮುಟ್ಟುಗೋಲು ಹಾಕುವುದು ಮಾತ್ರವಲ್ಲ ಜಮೀನುದಾರರು ಶಿಕ್ಷೆಗೆ ಗುರಿಯಾಗುತ್ತಾರೆ. ಇವೆಲ್ಲ ಕಾನೂನು ರೂಪದಲ್ಲಿ ಇರುವುದು ಬೇರೆ ಅದೇ ರೂಪದಲ್ಲಿ ಅನುಷ್ಠಾನಕ್ಕೆ ಬರುವುದು ಬೇರೆ. ಕಾರ್ಯರೂಪಕ್ಕೆ ಬರುವಾಗ ಇಂತಹ ಬಿಗಿ ನೀತಿಗಳಲ್ಲೂ ಕೆಲವು ನ್ಯೂನತೆಗಳನ್ನು ಹುಡುಕುವುದು ಕಷ್ಟವಲ್ಲ ಹೆಚ್ಚುವರಿ ಭೂಮಿಯ ಗುಣಮಟ್ಟವೇನು? ಭೂಮಾಲಿಕರಲ್ಲಿ ಹಲವು ವಿಧದ ಭೂಮಿಗಳಿರಬಹುದು. ಕೆಲವು ಭೂಮಿ ಏನೇನೂ ಉಪಯೋಗವಿಲ್ಲದಿರಬಹುದು. ನೀರಾವರಿ ಇಲ್ಲದ, ಜೌಗು ಪ್ರದೇಶ, ಮರುಳುಗಾಡು ಇತ್ಯಾದಿಗಳು ಹೆಚ್ಚುವರಿ ಭೂಮಿಯಾಗಿ ಸರಕಾರದ ವಶ ಬಂದು ಭೂರಹಿತರಿಗೆ ಹೋದರೂ ಏನು ಪ್ರಯೊಜನ? ಹೆಚ್ಚುವರಿ ಉತ್ತಮ ಭೂಮಿಯನ್ನು ತಮ್ಮಲ್ಲೇ ಉಳಿಸಿಕೊಳ್ಳವಷ್ಟು ಅವಕಾಶವನ್ನು ೧೯೭೪ರ ಕಾಯಿದೆಯೂ ನೀಡಿದೆ. ಇದಕ್ಕೆ ದಾರಿ ಮಾಡಿಕೊಡುವ ದೊಡ್ಡ ಅಂಶವೆಂದರೆ ಕುಟುಂಬದ ವ್ಯಾಖ್ಯಾನ. ಗಂಡ ಹೆಂಡತಿ ಮತ್ತು ಅಪ್ರಾಪ್ತ ವಯಸ್ಸಿನ ಮಕ್ಕಳು ಮಾತ್ರ ಕುಟುಂಬದ ವ್ಯಾಖ್ಯಾನದೊಳಗೆ ಬರುತ್ತಾರೆ. ಮೆಜಾರಿಟಿಗೆ ಬಂದ ಗಂಡು ಅಥವಾ ಹೆಣ್ಣುಮಕ್ಕಳು ಅಥವಾ ವಿಧವೆ ಇವರೆಲ್ಲ ಪ್ರತ್ಯೇಕ ಕುಟುಂಬಗಳಾಗುತ್ತಾರೆ. ಇವರ ಹೆಸರಲ್ಲಿ ಹೆಚ್ಚುವರಿ ಭೂಮಿಯನ್ನು ನೋಂದಾಯಿಸಿದರೆ ಭೂಮಾಲಿಕರ ಸಮಸ್ಯೆ ಪರಿಹಾರವಾಗುತ್ತದೆ.[15] ಭೂರಹಿತರು ಮತ್ತು ಕೃಷಿ ಕಾರ್ಮಿಕರು ಆಸಕ್ತಿಗಳನ್ನು ರಕ್ಷಸಲು ಕಾಯಿದೆ ಮುತುವರ್ಜಿ ವಹಿಸಿದೆ. ಆದರೆ ಈ ಎಲ್ಲವು ಕಾಯಿದೆಯಲ್ಲಿ ಸೇರಿದ ಕೂಡಲೇ ಭೂರಹಿತರು ಅಥವಾ ಕೃಷಿ ಕಾರ್ಮಿಕರು ಭೂಮಿ ಪಡೆಯುತ್ತಾರೆ ಎನ್ನುವ ಗ್ಯಾರಂಟಿ ಏನು? ಈ ಹಿಂದೆ ಕೂಡ ಮಸೂದೆಗಳು ತಾಂತ್ರಿಕವಾಗಿ ಬಲಯುವಾಗಿದ್ದವು. ಆದರೆ ಅವುಗಳು ಕಾರ್ಯರೂಪಕ್ಕೆ ಬಂದಾಗ ಅವುಗಳ ಮೂಲ ಉದ್ದೇಶಕ್ಕನುಗುಣವಾಗಿ ಜಾರಿಗೆ ಬರಲೇ ಇಲ್ಲ. ೧೯೭೪ರ ಕಾಯಿದೆ ೧೯೬೧ರ ಕಾಯಿದೆ ಹೋಲಿಸಿದರೆ ಎಲ್ಲಾ ರೀತಿಯಿಂದಲೂ ಉತ್ತಮ ಕಾಯಿದೆ. ಕಟ್ಟುನಿಟ್ಟಾಗಿ ಕಾಯಿದೆ ಅನುಷ್ಠಾನಗೊಂಡರೆ ಹಿಂದಿನ ಕಾಯಿದೆಗಳಿಗಿಂತ ಹೆಚ್ಚಿನ ಪ್ರಮಾಣದಲ್ಲಿ ಈ ಕಾಯಿದೆ ಗೇಣಿದಾರರಿಗೆ, ಭೂರಹಿತರಿಗೆ ಮತ್ತು ಕೃಷಿ ಕಾರ್ಮಿಕರಿಗೆ ನ್ಯಾಯ ಒದಗಿಸಬಹದುಉ. ಮುಂದಿನ ಅಧ್ಯಾಯದಲ್ಲಿ ಕಾಯಿದೆಗಳ ಅನುಷ್ಠಾನವನ್ನು ವಿಶ್ಲೇಷಿಸುವ ಮೂಲಕ ಮೇಲೆ ಚರ್ಚಿಸಿದ ಆದರ್ಶಗಳು ಎಷ್ಟರ ಮಟ್ಟಿಗೆ ಸಾಧನೆ ಯಾಗಿವೆ ಎನ್ನುವುದನ್ನು  ಅರ್ಥಮಾಡಿಕೊಳ್ಳಲು ಪ್ರಯತ್ನಿಸಲಾಗಿದೆ.
[1] ಜಿ.ವಿ.ಜೋಷಿ, “ಇಂಪ್ಲಿಮೆಂಟೇಶನ್ ಆಫ್ ಟೆನೆನ್ಸಿ ರಿಫೋರ್ಮ್ಸ್ – ದಿ ಕೇಸ್ ಆಫ್ ಉತ್ತರ ಕನ್ನಡ ಡಿಸ್ಟ್ರಿಸ್ಟ್, ಆಬ್ದುಲ್ ಮತ್ತು ಸುಧೀರ್ ಕೃಷ್ಣ (ಸಂ), ಲೇಂಡ್ ರಿಫೋರ್ಮ್ಸ್ ಇನ್ ಇಂಡಿಯಾ – ವಾಲ್ಯೂಮ್ – ೪ – ಕರ್ನಾಟಕ – ಪ್ರೊಮಿಸಸ್ ಕೆಪ್ಟ್ ಆಂಡ್ ಮಿಸ್ಡ್, ನ್ಯೂಡೆಲ್ಲಿ: ಸೇಜ್ ಪಬ್ಲಿಕೇಶನ್ಸ್, ೧೯೯೪, ಪು. ೧೩೫ – ೬೦
[2] ಹೆಚ್. ಗಣಪತಿಯಪ್ಪ, “ಕಾಗೋಡು ಸತ್ಯಾಗ್ರಹದ ಹುಟ್ಟು ಮತ್ತು ಬೆಳವಣಿಗೆ,’ ಹಿ.ಚಿ.ಬೋರಲಿಂಯ್ಯ ಮತ್ತು ಹುಚ್ಚಪ್ಪ ಮಾಸ್ತರ (ಸಂ), ಕಾಗೋಡು ಚಳವಳಿ – ಸುವರ್ಣ ಸಂಪುಟ, ಸಾಗರ: ಮಲೆನಾಡು ಜಾನಪದ ಲೋಕ, ೨೦೦೨, ಪು. ೨೩ – ೨೯
[3] ಭಾರತ ಸರಕಾರ, ಮೊದಲನೆ ಪಂಚವಾರ್ಷಿಕ ಯೋಜನೆ – ೧೯೪೭ – ೫೨, ನ್ಯೂಡೆಲ್ಲಿ: ಯೋಜನ ಇಲಾಖೆ, ೧೯೫೦
[4] ಭಾರತಸಂವಿಧಾನದ ೧೯೭೭ರ ತಿದ್ದುಪಡಿಯಲ್ಲಿ ಭಾರತವನ್ನು ಸೋಶಿಯಲಿಸ್ಟ್ ಡೆಮಾಕ್ರಸಿಯೆಂದು ಘೋಷಿಸಲಾಯಿತು. ಸಂವಿಧಾನದ ಭಾಗ ನಾಲ್ಕರಲ್ಲಿನ ಹಲಾವಾರು ಸೆಕ್ಷನ್ ಹಾಗೂ ಕ್ಲಾಸ್, ಸಬ್ ಕ್ಲಾಸ್‌ಗಳು ಅರ್ಥ ವ್ಯವಸ್ಥೆಯನ್ನು ಸಮಾನತೆಯ ದೃಷ್ಟಿಯಿಂದ ಸಂಘಟಿಸುವುದರ ಕುರಿತು ಇದೆ. ಈ ಮಾಹಿತಿಯನ್ನು ಸುಧೀರ್ ಕೃಷ್ಣ. “ಲೇಂಡ್ ರಿಫೋರ್ಮ್ಸ್ ಡಿಬೇಟ್ – ಎನ್ ಒವರ್‌ವೀವ್,’ ಆಬ್ದುಲ್ ಆಜೀಜ್ ಮತ್ತು ಸುಧಿರ್ ಕೃಷ್ಣ (ಸಂ), ಲೇಂಡ್ ರಿಪೋರ್ಮ್ಸ್ ಇನ್ ಇಂಡಿಯಾ, ಪು. ೧೭ – ೨೬ ದಿಂದ ಪಡೆಯಲಾಗಿದೆ.
[5] ವಿ. ನಾರಾಯಣ ಸ್ವಾಮಿ, ಇನಾಮ್ಸ್ ಎಬೋಲಿಶನ್ ಲಾ ಇನ್ ಕರ್ನಾಟಕ, ಬೆಂಗಳೂರು: ಎಮ್ ಜೆ ಎಸ್ ಪಬ್ಲಿಕೇಶನ್ಸ್, ೨೦೧೦
[6] ಜಿ.ತಮ್ಮಯ್ಯ ಮತ್ತು ಆಬ್ದುಲ್ ಆಜೀಜ್, ದಿ ಪೊಲಿಟಿಕಲ್ ಎಕಾನಮಿ ಆಫ್ ಲೇಂಡ್ ರಿಫಾರ್ಮ್ಸ್ ಇನ್ ಕರ್ನಾಟಕ, ಎ ಸೌತ್ ಇಂಡಿಯನ್ ಸ್ಟೇಟ್, ಏಶಿಯನ್ ಸರ್ವೇ, ೨೩(೭), ಜುಲೈ ೧೯೮೩, ಪು. ೮೧೦ ೦ ೨೯
[7] ಮೈಸೂರು ಸರಕಾರ, ರಿಪೋರ್ಟ್ ಆಫ್ ದಿ ಮೈಸೂರು ಟೆನೆನ್ಸಿ ಅಗ್ರಿಕಲ್ಚರಲ್ ಲ್ಯಾಂಡ್ ಲಾಸ್ ಕಮಿಟಿ, ಬೆಂಗಳೂರು, ೧೯೫೭
[8] ೧೯೬೧ರ ಕಾಯಿದೆಯ ಮುಖ್ಯಾಂಶಗಳನ್ನು ಈ ಕೆಳಗಿನ ಮೂಲಗಳಿಂದ ಸಂಗ್ರಹಿಸಲಾಗಿದೆ. ಕೆ.ವಿ.ಶಿವಪ್ರಾಸದ, ದಿ ಕರ್ನಾಟಕ ಲೇಂಡ್ ರಿಫೋರ್ಮ್ಸ್ ಆಕ್ಟ್, ೧೯೬೧, ಬೆಂಗಳೂರು: ಎಮ್‌ಜೆಎಸ್ ಪಬ್ಲಿಕೇಶನ್ಸ್, ೨೦೦೯ ಮತ್ತು ಎಂ.ಎ. ಎಸ್. ರಾಜನ್, ಕರ್ನಾಟಕದಲ್ಲಿ ಭೂಸುಧಾರಣೆ – ನಾನು ಸಹ ಹತ್ತಿರದಿಂದ ಕಂಡೆ, ಬೆಂಗಳೂರು: ಐಬಿಹೆಚ್ ಪ್ರಕಾಶನ, ೧೯೮೭.
[9] ಮೈಸೂರು ಸರಕಾರ, ರಿಪೋರ್ಟ್ ಆಫ್ ದಿ ಮೈಸೂರು ಟೆನೆನ್ಸಿ, ಪು. ೨೨ – ೪೦
[10] ವೆಲೇರಿಯನ್ ರಾಡ್ರಿಗಸ್, ಭೂಸುಧಾರಣ ಕಾಯಿದೆಯ ರಾಜಕಾರಣ, ಕನ್ನಡ ವಿಶ್ವವಿದ್ಯಾಲಯದ ವಿಶ್ವಕೋಶ – ೪, ಚರಿತ್ರೆ, ಪ್ರಸಾರಾಂಗ: ಕನ್ನಡ ವಿಶ್ವವಿದ್ಯಾಲಯ, ೨೦೦೧, ಪು. ೮೬೩ – ೭೪
[11] ವೆಲೇರಿಯನ್ ರಾಡ್ರಿಗಸ್, ಭೂಸುಧಾರಣ ಕಾಯಿದೆಯ ರಾಜಕಾರಣ, ಪು. ೮೬೩ – ೭೪ ಮತ್ತು ಚಂದ್ರ ಶೇಖರ್ ದಾಮ್ಲೆ, “ಲೇಂಡ್ ರಿಫೋರ್ಮ್ಸ್ ಲೆಜಿಶ್ಲೇಶನ್ ಇನ್ ಕರ್ನಾಟಕ – ಮಿಥ್ ಆಪ್ ಸಕ್ಸಸ್,’ ಎಕಾನಮಿಕ್ ಆಂಡ್ ಪೊಲಿಟಿಕಲ್ ವೀಕ್ಲಿ, ೨೪(೩೩), ಆಗೋಸ್ಟ್ ೧೯೮೯, ಪು ೧೮೯೬ – ೧೯೦೬
[12] ಎಂ. ಎ. ಎಸ್. ರಾಜನ್, ಕರ್ನಾಟಕದಲ್ಲಿ ಭೂಸುಧಾರನೆ, ಪು. ೩೧
[13] ೧೯೭೪ರ ಕಾಯಿದೆಯ ಮುಖ್ಯಾಂಶಗಳನ್ನು ಈ ಕೆಳಗಿನ ಮೂಲಗಳಿಂದ ಪಡೆಯಲಾಗಿದೆ. ಕೆ.ವಿ. ಶಿವ ಪ್ರಸಾ, ದಿ ಕರ್ನಾಟಕ ಲೇಂಡ್ ರಿಫೋರ್ಮ್ಸ್ ಆಕ್ಟ್, ೧೯೬೧ ಮತ್ತು ಎಂ.ಎ.ಎಸ್. ರಾಜನ್, ಕರ್ನಾಟಕದಲ್ಲಿ ಭೂಸುಧಾರಣೆ, ೧೯೮೭
[14] ಅಮಲ್ ರೇ ಮತ್ತು ಜಯಲಕ್ಷ್ಮಿ ಕುಮ್ಟಾಲ, “ಜಿಲ್ಲಾ ಪರಿಷದ್ ಪ್ರಸಿಡೆಂಟ್ಸ್ ಇನ್ ಕರ್ನಾಟಕ – ದಿಯರ್ ಸೋಶಿಯಲ್ ಬೇಕ್‌ಗ್ರೌಂಡ್ ಆಂಡ್ ಇಂಪ್ಲಿಕೇಶನ್ ಫಾರ್ ಡೆವಲಪ್‌ಮೆಂಟ್‌”, ಎಕಾನಮಿಕ್ ಆಂಡ್ ಪೊಲಿಟಿಕಲ್ ವಿಕ್ಲಿ, ೨೨ (೪೨ / ೪೩), ಆಕ್ಟೋಬರ್ ೧೯೮೭, ಪು. ೧೮೨೫ – ೩೦
[15] ವೆಲೇರಿಯನ್ ರಾಡ್ರಿಗಸ್, ಭೂಸುಧಾರಣ ಕಾಯಿದೆಯೆ ರಾಜಕಾರಣ, ಪು. ೮೬೩ – ೭೪
ಯಾಕೀಗ ಭೂಮಿ ಪ್ರಶ್ನೆ: ೩. ಮಸೂದೆಗಳಿಂದ ಭೂಸುಧಾರಣೆ ಆಗಿದೆಯೇ? (೧)
ಕರ್ನಾಟಕದಲ್ಲಿ ಬಂದು ಹೋದ ಮೂರು ಭೂಸುಧಾರಣ ಮಸೂದೆಗಳನ್ನು ಹಿಂದಿನ ಅಧ್ಯಾಯನದಲ್ಲಿ ಪರಿಚಯಿಸಿದ್ದೇನೆ. ಈ ಮಸೂದೆಗಳು ಮಾಡಿದ (ಅಥವಾ ಮಾಡದಿರುವ) ಸುಧಾರಣೆಗಳನ್ನು ಈ ಅಧ್ಯಾಯದಲ್ಲಿ ಚರ್ಚಿಸಿದ್ದೇನೆ. ಮೂರು ಬಗೆಯ ಸುಧಾರಣೆಗಳನ್ನು ಮಾಡುವ ಉದ್ದೇಶದಿಂದ ಭೂಸುಧಾರಣ ಮಸೂದೆಗಳನ್ನು ಜಾರಿಗೆ ತರಲಾಗಿದೆ. ಒಂದು, ಗೇಣಿ ಸುಧಾರಣೆ (ಟೆನೆನ್ಸಿ ರಿಫೋರ್ಮ್), ಎರಡು, ಮಾಲಿಕರು ಹೊಂದಬಹುದಾದ ಭೂಮಿಯ ಗರಿಷ್ಠಮಿತಿಯನ್ನು ನಿಗಧಿಪಡಿಸುವುದು (ಫಿಕ್ಸಿಂಗ್ ಲ್ಯಾಂಡ್ ಸೀಲಿಂಗ್), ಮೂರು, ಉಳುವವರೇ ಹೊಲದೊಡೆಯರೆಂದು ಘೋಷಿಸುವುದು (ಲ್ಯಾಂಡ್ ರಿಫೋರ್ಮ್) ಮತ್ತು ನಾಲ್ಕು ಭೂರಹಿತರಿಗೆ ಹೆಚ್ಚುವರಿ ಭೂಮಿಯನ್ನು ಹಂಚುವುದು. ಗೇಣಿ ಸುಧಾರಣೆಯಲ್ಲಿ (ಟೆನೆನ್ಸಿ ರಿಫಾರ್ಮ್) ಗೇಣಿದಾರರು ಮತ್ತು ಭೂಮಾಲಿಕರ ನಡುವಿನ ಸಂಬಂಧದಲ್ಲಿ ವಿಶೇಷ ಬದಲಾವಣೆ ಇರುವುದಿಲ್ಲ. ಅವರುಗಳು ಹಿಂದಿನಂತೆ ಗೇಣಿದಾರರು ಮತ್ತು ಭೂಮಾಲಿಕರಾಗಿ ಮುಂದುವರಿಯುತ್ತಾರೆ. ಗೇಣಿದಾರರು ಕೊಡಬೇಕಾಗಿರುವ ಗೇಣಿಯ ಮೊತ್ತ, ಗುತ್ತಿಗೆಯ ಅವಧಿ, ಗುತ್ತಿಗೆಯ ಅವಧಿ ಮುಕ್ತಾಯಗೊಂಡ ನಂತರ ಭೂಮಿಯನ್ನು ಪುನರ್‌ಸ್ವಾಧೀನಪಡಿಸಿಕೊಳ್ಳುವ ಸಾಧ್ಯತೆ ಇತ್ಯಾದಿಗಳು ಗೇಣಿ ಸುಧಾರಣೆಯ ಮುಖ್ಯ ವಸ್ತುಗಳು. ಈ ಎಲ್ಲದರಲ್ಲೂ ಗುಣಾತ್ಮಕ ಬದಲಾವಣೆಯಾದರೆ ಗೇಣಿ ಸುಧಾರಣೆಯಾಗಿದೆ ಎನ್ನಬಹುದು. ಅಂದರೆ ಗೇಣಿದಾರರು ಕೊಡಬೇಕಾಗಿರುವ ಗೇಣಿ ಮೊತ್ತ ಕಡಿಮೆಯಾದೆರೆ, ಗುತ್ತಿಗೆಯ ಅವಧಿಯಲ್ಲಿ ತಾತ್ಕಾಲಿಕತೆ ಹೋಗಿ ಶಾಶ್ವತತೆ ಬಂದರೆ ಮತ್ತು ಗೇಣಿಗೆ ನೀಡಿದ ಭೂಮಿಯನ್ನು ಮಾಲಿಕರು ಪುನರ್ ಪಡೆಯುವ ಸಾಧ್ಯತೆಗಳು ಕಡಿಮೆಯಾದರೆ ಗೇಣ ‘ಸುಧಾರಣೆ ಗುಣಾತ್ಮಕವಾಗಿ ನಡೆದಿದೆ ಎನ್ನಬಹುದು. ಭೂಮಾಲಿಕರು ಹೊಂದಬಹುದಾದ ಭೂಮಿಯ ಗರಿಷ್ಠ ಮಿತಿಯನ್ನು ನಿಗಧಿಪಡಿಸುವುದು. ಭೂಮಿಯ ‍ಪೂರೈಕೆ ಜನಸಂಖ್ಯೆಗಳನ್ನು ಗುಣವಾಗಿ ಹೆಚ್ಚುಕಡಿಮೆ ಯಾಗುವುದಿಲ್ಲ. ಇರುವ ಭೂಮಿಯು ಕೆಲವರ ಸ್ವಾಧೀನದಲ್ಲೇ ಇದ್ದರೆ ಸಮಾಜದ ಬಹುತೇಕರು ಬಹುಮುಖ್ಯ ಉತ್ಪಾದನೆ ಪರಿಕರದಿಂದ ವಂಚಿತರಾಗುತ್ತಾರೆ. ಇಂತಹ ಕ್ರೋಢೀಕರಣದ ತಪ್ಪಿಸಿ ಸಮಾಜ ಬಹುತೇಕರಿಗೆ ಉತ್ಪಾದನ ಪರಿಕರದಲ್ಲಿ ಪಾಲನ್ನು ನೀಡುವ ಉದ್ದೇಶದಿಂದ ಕುಟುಂಬವೊಂದು ಹೊಂದಬಹುದಾದ ಭೂಮಿಯ ಗರಿಷ್ಠಮಿತಿಯನ್ನು ನಿಗಧಿಗೊಳಿಸಲಾಗುವುದು.
ಕುಟುಂಬವೊಂದು ಹೊಂದಬಹುದಾದ ಭೂಮಿಯ ಗರಿಷ್ಠಮಿತಿ ಕಡಿಮೆಯಾದಷ್ಟು ಸಮಾಜದ ಬಹುತೇಕರು ಇರುವ ಭೂಮಿಯಲ್ಲಿ ಪಾಲು ಪಡೆಯಲು ಸಾಧ್ಯ ಭೂಮಿಯ ಗರಿಷ್ಠಮಿತಿಯ ಮಾನದಂಡವನ್ನು ಅನ್ವಯಿಸಿ ಹೆಚ್ಚುವರಿ ಭೂಮಿಯನ್ನು ಸರಕಾರ ವಶಪಡಿಸಿಕೊಳ್ಳಬಹುದು. ಈ ರೀತಿ ಸ್ವಾಧೀನಪಡೆದುಕೊಂಡ ಹೆಚ್ಚುವರಿ ಭೂಮಿಯನ್ನು ಸರಕಾರ ತನ್ನ ಆದ್ಯತೆಗಳಿಗನುಗುಣವಾಗಿ ವಿಲೇವಾರಿ ಮಾಡಬಹುದು. ಸಾಮಾಜಿಕ ನ್ಯಾಯದ ದೃಷ್ಟಿಯಿಂದ ಮತ್ತು ಕೃಷಿ ಉತ್ಪನ್ನವನ್ನು ಹೆಚ್ಚಿಸುವ ದೃಷ್ಟಿಯಿಂದ ಹೆಚ್ಚುವರಿ ಭೂಮಿಯ ಬಹುತೇಕ ಭಾಗವನ್ನು ಭೂರಹಿತರಿಗೆ ಹಂಚುವುದು ವಾಡಿಕೆ. ಕೊನೆಯದಾಗಿ ಭೂಸುಧಾರಣೆ ಅಂದರೆ ಉಳುವವರೇ ಹೊಲದೊಡೆಯರೆಂದು ಘೋಷಿಸುವುದು. ಇಲ್ಲಿ ಗೇಣಿ ಪದ್ದತಿಯನ್ನು ಸಂಪೂರ್ಣ ತೊಡೆದು ಹಾಕಲಾಗುವುದು. ಈಗಾಗಲೇ ಗೇಣಿಗೆ ಕೃಷಿ ಮಾಡುತ್ತಿರುವವರು ಈ ಕಾಯಿದೆ ಚಾಲ್ತಿಗೆ ಬಂದ ದಿನಾಂಕದಿಂದ ತಾವು ಕೃಷಿ ಮಾಡುವ ಭೂಮಿಗೆ ಮಾಲಿಕರಾಗುತ್ತಾರೆ. ಭೂಮಾಲಿಕರು ಗೇಣಿಗೆ ನೀಡಿದ ಭೂಮಿಯನ್ನು ಸಂಪೂರ್ಣ ಅಥವಾ ಭಾಗಶಃ ಕಳೆದುಕೊಳ್ಳುತ್ತಾರೆ. ಮೇಲಿನ ಭೂಸುಧಾರಣೆಗಳನ್ನು ಪ್ರತ್ಯೇಕ ಕಾನೂನುಗಳ ಮೂಲಕ ಮಾಡಬೇಕೆಂದಿಲ್ಲ. ಮೇಲಿನ ಎಲ್ಲಾ ಗುಣಲಕ್ಷಣಗಳನ್ನು ಪ್ರತ್ಯೇಕ ಕಾನೂನುಗಳ ಮೂಲಕ ಮಾಡಬೇಕೆಂದಿಲ್ಲ. ಮೇಲಿನ ಎಲ್ಲಾ ಗುಣಲಕ್ಷಣಗಳನ್ನು ಒಂದೇ ಕಾನೂನು ಹೊಂದಿರಬಹುದು. ಒಂದೇ ಕಾನೂನು ಅಥವಾ ಪ್ರತ್ಯೇಕ ಕಾನೂನುಗಳ ಮೂಲಕ ಭೂಸುಧಾರಣೆ ಪರಿಣಾಮಕಾರಿಯಾಗಿ ನಡೆದರೆ ಈ ಕೆಳಗಿನ ಪರಿವರ್ತನೆಗಳನ್ನು ಗುರುತಿಸಬಹುದೆಂದು ಗ್ರಹಿಸಲಾಗಿದೆ. ಒಂದು, ಕೃಷಿಕರ ಸಂಖ್ಯೆ ಹೆಚ್ಚಾಗಬಹುದು, ಎರಡು, ಕೃಷಿ ಕಾರ್ಮಿಕರ ಸಂಖ್ಯೆ ಕಡಿಮೆಯಾಗಬಹುದು, ಮೂರು, ದೊಡ್ಡ ಭೂಮಾಲಿಕರ ಸಂಖ್ಯೆ ಕಡಿಮೆಯಾಗಬಹುದು, ನಾಲ್ಕು, ಭೂರಹಿತರ ಸಂಖ್ಯೆ ಕಡಿಮೆಯಾಗಬಹುದು ಮತ್ತು ಐದು, ಭೂಮಿಯ ಹಿಡುವಳಿಯಲ್ಲಿನ ಏರುಪೇರು ಕಡಿಮೆಯಾಗಬಹುದು. ಮೇಲಿನ ನೇರ ಪರಿಣಾಮಗಳ ಜತೆಗೆ ಈ ಕೆಳಗಿನ ಪರೋಕ್ಷ ಪರಿಣಾಮಗಳನ್ನೂ ಕೂಡ ಗುರುತಿಸಬಹುದು. ಒಂದು, ಕೃಷಿ ಉತ್ಪನ್ನ ಹೆಚ್ಚಾಗಬಹುದು, ಎರಡು, ಕೃಷಿ ಕೂಲಿ ಏರಬಹುದು ಮತ್ತು ಮೂರು, ಪೇಟೆ ಮತ್ತು ಪಟ್ಟಣಗಳ ನಡುವಿನ ಅಭಿವೃದ್ಧಿ ಅಂತರ ಕಡಿಮೆಯಾಗಬಹುದು. ಅಧ್ಯಾಯದ ಮೊದಲ ಭಾಗದಲ್ಲಿ ಕರ್ನಾಟಕದ ಭೂಸುಧಾರಣೆ ಮಸೂದೆಗಳ ಪರಿಣಾಮವನ್ನು ಈ ಮೇಲಿನ ನಾಲ್ಕು ಮಾನದಂಡಗಳ ಮೂಲಕ ಮಾಪನ ಮಾಡಲಾಗುವುದು. ಎರಡನೇ ಭಾಗದಲ್ಲಿ ಭೂಸುಧಾರಣೆಗಳಿಂದ ಲಾಭ ಪಡೆದವರು ಮತ್ತು ಪಡೆಯದವರನ್ನು ಸ್ಥೂಲವಾಗಿ ಗುರುತಿಸಲಾಗುವುದು.
ಇನಾಂ ರದ್ಧತಿ ಕಾಯಿದೆ
ಇನಾಂ ರದ್ದತಿ ಮಸೂದೆಗಳೂ ೧೯೫೪ ಮತ್ತು ೧೯೫೫ರಲ್ಲಿ ಜಾರಿಗೆ ಬಂದವು. ಈ ಕಾಯಿದೆಗಳಿಗೆ ಕಾಲಕಾಲಕ್ಕೆ ಹಲವಾರು ತಿದ್ದುಪಡಿಗಳು ನಡೆದವು. ಈ ಕಾಯಿದೆಯಡಿ ೧೯೮೬ರವರೆಗೆ ಹನ್ನೊಂದು ಲಕ್ಷದ ಇಪ್ಪತ್ತಾರು ಸಾವಿರದ ಐನೂರು ಐವತ್ತು (೧೧,೨೬,೫೫೦) ಎಕರೆ ಭೂಮಿಗೆ ಸಂಬಂಧಪಟ್ಟ ಒಟ್ಟು ಒಂದು ಲಕ್ಷದ ತೊಂಬತ್ತನಾಲ್ಕು ಸಾವಿರದ ನೂರ ಇಪ್ಪತ್ತೊಂಬತ್ತು (೧,೯೪,೧೨೯) ಅರ್ಜಿಗಳು ಸ್ವೀಕೃತವಾದವು. ಇವುಗಳಲ್ಲಿ ೮,೮೮,೭೫೨ ಎಕರೆ ಭೂಮಿಗೆ ಸಂಬಂಧಪಟ್ಟ ೧,೫೦,೬೫೩ ಅರ್ಜಿಗಳು ಇತ್ಯರ್ಥಗೊಂಡವು (ಕೋಪ್ಟಕ – ೧). ಇತ್ಯರ್ಥಗೊಂಡವುಗಳಲ್ಲಿ ೫,೩೫,೪೩೨ ಎಕರೆ ಭೂಮಿಗಳಿಗೆ ಸಂಬಂಧಿಸಿದ ೧,೦೦,೧೧೩ ಕೇಸುಗಳು ಅರ್ಜಿದಾರರ ಪರವಾಗಿ ತೀರ್ಮಾನಗೊಂಡವು.[1] ಅಂದರೆ ಇನಾಂ ರದ್ದಾಗಿ ಭೂಮಿ ಸರಕಾರದ ಮಾಲಿಕತ್ವಕ್ಕೆ ಹೋಗಿದೆ. ಇನಾಂ ಭೂಮಿಯನ್ನು ಕೃಷಿ ಮಾಡುತ್ತಿದ್ದ ಶಾಶ್ವತ ಅಥವಾ ಅರೆ ಶಾಶ್ವತ ಗೇಣಿದಾರರು ಭೂಕಂದಾಯದ ಇಪ್ಪತ್ತು ಪಟ್ಟಿನಷ್ಟು ಪ್ರೀಮಿಯಮ್‌ನ್ನು (ಒಂದೇ ಕಂತಿನಲ್ಲಿ ಅಥವಾ ಹತ್ತು ಕಂತಿನಲ್ಲಿ) ಸರಕಾರಕ್ಕೆ ಸಂದಾಯ ಮಾಡಬೇಕು. ಇನಾಂ ಭೂಮಿಯನ್ನು ಕೃಷಿ ಮಾಡುತ್ತಿದ್ದ ಶಾಶ್ವತ ಅಥವಾ ಆರೆ ಶಾಶ್ವತ ಗೇಣಿದಾರರು (ಅರ್ಜಿದಾರರು) ಇನಾಂ ರದ್ದಾದ ದಿನದಿಂದ ಈ ಭೂಮಿಯ ಹಕ್ಕುದಾರಾಗಿದ್ದಾರೆ. ದೇವಸ್ಥಾನ ಅಥವಾ ಇತರ ಪೂಜಾಸ್ಥಳಗಳಿಗೆ ನೀಡಿದ ಇನಾಂ ಭೂಮಿಯನ್ನು ದೇವಸ್ಥಾನ ಅಥವಾ ಇತರ ಪೂಜಾಸ್ಥಳದ ಕೆಲಸಗಾರರು (ಆರ್ಚಕ, ಮೌಲಿ, ಪೂಜಾರಿ ಮುಂತಾದವರು) ಕೃಷಿ ಮಾಡಿ ತಮ್ಮ ಕೆಲಸಕ್ಕೆ ಸಂಬಂಧಿಸಿದ ಸಂಬಳವನ್ನು ಪಡೆಯುತ್ತಿದ್ದರೆ ಅವರುಗಳು ಕೂಡ ಗೇಣಿದಾರರಂತೆ ಇನಾಂ ಭೂಮಿಯನ್ನು ಪಡೆದಿದ್ದಾರೆ. ಇನಾಂ ಇತ್ಯರ್ಥಕ್ಕಾಗಿ ಸಲ್ಲಿಸಿದ ೫೦,೫೪೦ ಅರ್ಜಿಗಳು (೩,೪೬,೩೨೦ ಎಕರೆ ಭೂಮಿಗೆ ಸಂಬಂಧಿಸಿದ) ತಿರಸ್ಕೃತವಾಗಿವೆ. ಸುಮಾರು ೨,೪೪,೦೨೮ ಎಕರೆ ಇನಾಂ ಭೂಮಿಗೆ ಸಂಬಂಧಿಸಿದ ೩೪,೪೭೬ ಅರ್ಜಿಗಳು ೧೯೮೬ರ ವೇಳೆಗೆ ಇತ್ಯರ್ಥಗೊಂಡಿಲ್ಲ.[2] ಮೇಲಿನ ಅಂಕಿ ಅಂಶಗಳ ಪ್ರಕಾರ ಇನಾಂ ಭೂಮಿಗಳ ಇತ್ಯರ್ಥಕ್ಕಾಗಿ ಸ್ವೀಕೃತ ಅರ್ಜಿಗಳಲ್ಲಿ ಶೇಕಡಾ ೪೭.೫೨ರಷ್ಟು ಭೂಮಿ ಗೇಣಿದಾರರ ಪರ ಆಗಿದೆ. ತಿಸ್ಕೃತಗೊಂಡ, ಇತ್ಯರ್ಥಗೊಳ್ಳದ ಅರ್ಜಿಗಳನ್ನೆಲ್ಲ ಸೇರಿಸಿದರೆ ಶೇ ೫೨.೪೮ರಷ್ಟು ಇನಾಂ ಭೂಮಿಯನ್ನು ಪಡೆದವರು ಯಾರು ಎನ್ನುವುದುರ ಬಗ್ಗೆ ಖಚಿತ ಮಾಹಿತಿಗಳಿಲ್ಲ. ಇನಾಂ ಭೂಮಿ ರದ್ದತಿ ಪ್ರಕ್ರಿಯೆಯನ್ನು ಸಮಾಜದ ವಿವಿಧ ಗುಂಪುಗಳು ನೋಡಿದ ದೃಷಿಯನ್ನು ಗಮನದಲ್ಲಿಟ್ಟುಕೊಂಡು ಇನಾಂ ಭೂಮಿಯನ್ನು ಪಡೆದವರ ಸಾಮಾಜಿಕ ಹಿನ್ನೆಲೆ ಬಗ್ಗೆ ಕೆಲವೊಂದು ತಾತ್ಕಾಲಿಕ ತೀರ್ಮಾನಕ್ಕೆ ಬರಬಹುದು. ಇನಾಂ ಭೂಮಿ ಪದ್ದತಿ ಪ್ರಕ್ರಿಯೆ ೧೯೪೮ರಲ್ಲಿ ಆರಂಭವಾದರೂ ಕಾಯಿದೆ ಜಾರಿಗೆ ಬಂದಿರುವುದು ೧೯೫೫ರಲ್ಲಿ, ಕಾಯಿದೆ ರೂಪಗೊಂಡು ಅನುಷ್ಠಾನಗೊಳ್ಳಲು ಸುಮಾರು ಏಳು ವರ್ಷಗಳ ಕಾಲ ತೆಗೆದುಕೊಂಡಿದೆ. ವಲೇರಿಯನ್ ರಾಡ್ರಿಗಸ್ ಪ್ರಕಾರ ೧೯೫೫ರ ಕಾಯಿದೆ ಜಾರಿಗೆ ಬಂದ ನಂತರವೂ ಹಲವೂ ಬಗೆಯ ಇನಾಂಗಳು ರದ್ದಾಗಲಿಲ್ಲ. ಇದಕ್ಕಾಗಿ ಕರ್ನಾಟಕದ ಕೆಲವು ಇನಾಂ ರದ್ದತಿ ಕಾಯಿದೆ – ೧೯೭೭ನ್ನು ಜಾರಿಗೆ ತರಲಾಯಿತು. ಈ ಕಾಯಿದೆ ಎಲ್ಲಾ ಇನಾಂ ವಿವಾದಗಳನ್ನು ಮಧ್ಯಸ್ಥಿಕೆಗಾಗಿ ಲೇಂಡ್ ಟ್ರಿಬ್ಯೂನಲ್‌ಗೆ ವರ್ಗಾಯಿಸಿತು. ರಾಡ್ರಿಗಸ್ ಪ್ರಕಾರ ಇನಾಂ ರದ್ದತಿಯ ಅಪೂರ್ಣ ಕಾರ್ಯವು ಗೇಣಿಸುಧಾರಣೆಯ ಹಾಗೆ ಇನ್ನೂ ಸಾರ್ವಜನಿಕ ಚರ್ಚೆಯ ವಸ್ತುವಾಗದೇ ಇರುವುದು ಕರ್ನಾಟಕದ ಕೃಷಿ ಸುಧಾರಣೆಗಳ ಮೇಲೆ ಮಾಡಿದ ಟಿಪ್ಪಣಿಯಂತಿದೆ.[3]
ತಿಮ್ಮಯ್ಯ ಮತ್ತು ಆಜೀಜ್‌ರವರ ಪ್ರಕಾರ ಇನಂ ಭೂಮಿಯ ಹೆಚ್ಚಿನ ಫಲಾನುಭವಿಗಳು ಬ್ರಾಹ್ಮಣರು. ಅವರಲ್ಲಿ ಬಹುತೇಕರು ಓದುಬರಹಕ್ಕಾಗಿ ಮತ್ತು ಉದ್ಯೋಗಕ್ಕಾಗಿ ಪೇಟೆ ಪಟ್ಟಣಗಳಲ್ಲಿ ನೆಲೆ ನಿಂತಿದ್ದರು. ಸುಮಾರು ಎಂಬತ್ತರ ದಶಕದವರೆಗೂ ಬಹುತೇಕ ಸರಕಾರಿ ಹುದ್ದೆಗಳಲ್ಲಿ ಬ್ರಾಹ್ಮಣರಿದ್ದರು. ತಮ್ಮ ಇನಾಂ ಭೂಮಿಯನ್ನು ಗೇಣಿದಾರರ ಮೂಲಕ ಕೃಷಿ ಮಾಡಿಸುತ್ತಿದ್ದರು. ಇನಾಂ ರದ್ದತಿ ಅವರ ಆದಾಯದ ಒಂದು ಮೂಲಕ್ಕೆ ದೊಡ್ಡ ಕೊಡಲಿಯೇಟು ನೀಡುವ ಸಾಧ್ಯತೆ ಇತ್ತು. ಈ ಎಲ್ಲಾ ಕಾರಣಗಳಿಂದ ಅವರುಗಳೂ ಇನಾಂ ರದ್ದತಿಯನ್ನು ವಿರೋಧಿಸುತ್ತಿದ್ದರು. ಇನಾಂ ಭೂಮಿ ರದ್ದತಿ ಕಾಯಿದೆ ಆಗದಂತೆ ತಡೆದರು.[4] ಕಾಯಿದೆ ಆದ ನಂತರ ಅದು ಸರಿಯಾಗಿ ಅನುಷ್ಠಾನಗೊಳ್ಳದಂತೆ ನೋಡಿಕೊಂಡರು ಎನ್ನುವ ವಾದ ಇದೆ. ಎದೇ ಬೆಳವಣಿಗೆಯನ್ನು ಮತ್ತೊಂದು ಪಕ್ಷದ ದೃಷ್ಟಿಯಿಂದ ನೋಡಿದರೆ ಸಮಸ್ಯೆಯ ಇನ್ನೊಂದು ಮಗ್ಗುಲು ಪರಿಚಯವಾಗುತ್ತದೆ. ಇನಾಂ ಭೂಮಿ ರದ್ದತಿಯನ್ನು ಕರ್ನಾಟಕದ ಕೆಲವೊಂದು ಸಮುದಾಯಗಳ ಬಲಾಢ್ಯರು (ಲಿಂಗಾಯತರು ಮತ್ತು ಒಕ್ಕಲಿಗರ ಬಲಾಢ್ಯರು) ವಿರೋಧಿಸಿಲ್ಲ. ವಿರೋಧಿಸಿಲ್ಲ ಎನ್ನವುದಕ್ಕಿಂತ ಹೆಚ್ಚು ಸ್ವತಂತ್ರ ನಂತರ ತಕ್ಷಣ ಕೈಗೆತ್ತಿಗೊಂಡ ಪರಿವರ್ತನಾ ಕಾರ್ಯಗಳಲ್ಲಿ ಇನಾಂ ಭೂಮಿ ರದ್ದತಿ ಕೂಡ ಸೇರಿದೆ. ಜಮೀನುದಾರರು, ಜಾಗೀರುದಾರರು, ಜೋಡಿದಾರರು, ಇನಾಂದಾರರು ಇತ್ಯಾದಿ ಮಧ್ಯವರ್ತಿಗಳನ್ನು ರದ್ದುಗೊಳಿಸುವುದು ರಾಷ್ಟ್ರೀಯ ಭೂಸುಧಾರಣ ನೀತಿ ಕೂಡ ಆಗಿತ್ತು. ಆದುದರಿಂದ ಇನಾಂ ರದ್ದತಿ ಆದ್ಯತೆ ಮೇಲೆ ಮೊದಲು ಬಂದಿದೆ ಎನ್ನಬಹುದು. ಗೇಣಿ ಸುಧಾರಣೆ, ಗೇಣಿ ಭದ್ರತೆ, ಉಳುವವರನ್ನೇ ಹೊಲದೊಡೆಯರನ್ನಾಗಿಸುವುದು ಇತ್ಯಾದಿಗಳು ಕೂಡ ರಾಷ್ಟ್ರೀಯ ನೀತಿಯ ಆದ್ಯತೆಗಳೇ ಆಗಿದ್ದವು. ಆದರೆ ಅವುಗಳು ತಕ್ಷಣ ಜಾರಿಗೆ ಬರಲಿಲ್ಲ. ಈ ಎಲ್ಲಾ ಅಂಶಗಳನ್ನು ಪರಿಗಣಿಸಿದರೆ ಇನಾಂ ಭೂಮಿಯನ್ನು ಕೃಷಿ ಮಾಡುತ್ತಿದ್ದ ಗೇಣಿದಾರರಲ್ಲಿ ಬಹುತೇಕರು ಬಲಾಢ್ಯ ಸಮುದಾಯದವರೇ ಇದ್ದಿರಬಹುದೆಂದು ಊಹಿಸಬಹುದು. ಇವರುಗಳ ಜತೆಗೆ ಪೂಜಾಸ್ಥಳಗಳ ಇನಾಂ ಭೂಮಿಯನ್ನು ಪೂಜಾಸ್ಥಳದ ಕೆಲಸಗಳಿಗೆ ಸಂಬಳದ ರೂಪದಲ್ಲಿ ಕೃಷಿ ಮಾಡುತ್ತಿದ್ದವರು ಕೂಡ ಪಡೆದಿದ್ದಾರೆ. ಇನಾಂ ಭೂಮಿಯ ರದ್ದತಿಯಿಂದ ಹೆಚ್ಚಿನ ಲಾಭ ಪಡೆದವರಲ್ಲಿ ದಲಿತರು, ಬುಡಕಟ್ಟು ಜನರು ಮತ್ತು ಹಿಂದುಳಿದ ಜಾತಿ ಜನರು ಇರುವ ಸಾಧ್ಯತೆಗಳು ಕಡಿಮೆ.
೧೯೬೧ರ ಕಾಯಿದೆ
ಯಾವುದೇ ಭೂಸುಧಾರಣ ಮಸೂದೆಯ ಪರಿಣಾಮವನ್ನು ಗೇಣಿ (ಗುತ್ತಿಗೆ) ಪ್ರಮಾಣ ನಿಗಧಿಗೊಳಿಸುವುದು, ಗೇಣಿ ಭದ್ರತೆಗಾಗಿ ವಹಿಸಿದ ಕ್ರಮ, ಗೇಣಿದಾರರು ಭೂಮಿಯನ್ನು ಹೊಂದುವ ಸಾಧ್ಯತೆ, ಹೆಚ್ಚುವರಿ ಭೂಮಿಯ ತೀರ್ಮಾನ, ಹೆಚ್ಚುವರಿ ಭೂಮಿ ವಿಲೇವಾರಿ ಇತ್ಯಾದಿ ಮಾನದಂಡಗಳಿಂದ ಮಾಪನ ಮಾಡಬಹುದು. ಇದೇ ಮಾನದಂಡಗಳನ್ನು ಬಳಸಿ ೧೯೬೧ರ ಭೂಸುಧಾರಣ ಕಾಯಿದೆಯ ಪರಿಣಾಮವನ್ನು ಅರ್ಥಮಾಡಿಕೊಳ್ಳಬಹುದು. ಮೊದಲಿಗೆ ೧೯೬೧ರ ಮಸೂದೆ ಗೇಣಿದಾರರು ನೀಡಬೇಕಾಗಿರುವ ಗುತ್ತಿಗೆಯನ್ನು ಹೇಗೆ ಪ್ರಭಾವಿಸಿದೆ ಎಂದು ನೋಡುವ. ೧೯೬೧ರ ಕಾಯಿದೆ ಜಾರಿಗೆ ಬರುವ ಮುನ್ನ ಬಾಂಬೆ ಕರ್ನಾಟಕ, ಹೈದರಾಬಾದ್ ಕರ್ನಾಟಕ, ಮದ್ರಾಸು ಕರ್ನಾಟಕ, ಕೊಡಗು ಮತ್ತು ಮೈಸೂರು ರಾಜ್ಯದ ಜಿಲ್ಲೆಗಳಲ್ಲಿ ಪ್ರತ್ಯೇಕ ಭೂಮಸೂದೆಗಳಿದ್ದವು. ಈ ಮಸೂದೆಗಳು ನಿಗಧಿಪಡಿಸಿದ ಗುತ್ತಿಗೆಯನ್ನು ೧೯೬೧ರ ಕಾಯಿದೆ ನಿಗಧಿಪಡಿಸಿದ ಮಸೂದೆಯೊಂದಿಗೆ ಹೋಲಿಸಿ ನೋಡಿದರೆ ಹೊಸ ಕಾಯಿದೆಯಿಂದ ಗೇಣಿದಾರರಿಗೆ ಲಾಭ ಆಗಿದೆಯೇ? ಅಥವಾ ನಷ್ಟ ಆಗಿದೆಯೇ? ಎನ್ನುವುದುರ ಸ್ಪಷ್ಟ ಚಿತ್ರಣ ಸಿಗುತ್ತದೆ. ದಿ ಬಾಂಬೆ ಟಿನೆನ್ಸಿ ಆಂಡ್ ಎಗ್ರಿಕಲ್ಚರಲ್ ಲ್ಯಾಂಡ್ಸ್ ಆಕ್ಟ್, ೧೯೪೮ ಆರಂಭದಲ್ಲಿ ಒಣಭೂಪ್ರದೇಶದಲ್ಲಿ ಫಸಲಿನ ಮೂರನೆ ಒಂದರಷ್ಟು ಮತ್ತು ನೀರಾವರಿ ಪ್ರದೇಶದಲ್ಲಿ ನಾಲ್ಕನೇ ಒಂದರಷ್ಟನ್ನು ಗುತ್ತಿಗೆಯೆಂದು ನಿಗಧಿಗೊಳಿಸಿತ್ತು.[5] ಕಾಲಕಾಲಕ್ಕೆ ಗುತ್ತಿಗೆಯನ್ನು ಬದಲಾಯಿಸುವ ಅಧಿಕಾರವನ್ನು ಕಾಯಿದೆ ಸರಕಾರಕ್ಕೆ ನೀಡಿತ್ತು. ೧೯೫೨ರಲ್ಲಿ ಬಾಂಬೆ ಸರಕಾರ ಒಂದು ಸುತ್ತೊಲೆ ಹೊರಡಿಸಿ ಗೇಣಿದಾರರು ನೀಡಬೇಕಾದ ಗುತ್ತಿಗೆಯನ್ನು ಆರನೇ ಒಂದರಷ್ಟಕ್ಕೆ ನಿಗಧಿಗೊಳಿಸಿದೆ. ಹೊಸ ಗುತ್ತಿಗೆ ನಿಗಧಿಗೊಳಿಸುವಾಗ ಒಣ ಮತ್ತು ನೀರಾವರಿ ಪ್ರದೇಶ ಎನ್ನುವ ವ್ಯತ್ಯಾಸವನ್ನು ಸರಕಾರ ಮಾಡಿಲ್ಲ. ಬಾಂಬೆ ಕರ್ನಾಟಕದ ವ್ಯಾಪ್ತಿಯಲ್ಲಿ ಬರುವ ಜಿಲ್ಲೆಗಳಲ್ಲಿ – ಧಾರವಾಡ, ಬೆಳಗಾಂ, ಬಿಜಾಪುರ, ಉತ್ತರ ಕನ್ನಡ ಜಿಲ್ಲೆಗಳಲ್ಲಿ ಗೇಣಿದಾರರು ಬೆಳೆದ ಉತ್ಪನ್ನದ ಆರನೇ ಒಂದರಷ್ಟನ್ನು ಗುತ್ತಿಗೆ ನೀಡುವ ಕ್ರಮ ಜಾರಿಗೆ ಬಂತು.[6] ೧೯೫೫ರಲ್ಲಿ ಬಾಂಬೆ ಟೆನೆನ್ಸಿ ಆಂಡ್ ಅಗ್ರಿಕಲ್ಚರಲ್ ಲ್ಯಾಂಡ್ಸ್ ಆಕ್ಟ್‌ಗೆ ತಿದ್ದುಪಡಿ ಮಾಡುವಾಗ ಮೇಲಿನ ಗುತ್ತಿಗೆ ಕಾಯಿದೆ ರೂಪಪಡೆಯಿತು. ಅಲ್ಪಪ್ರಮಾಣದ ಗುತ್ತಿಗೆ ನಿಗಧಿ ಗೊಳಿಸುವುದರ ಜತೆಗೆ ಬಾಂಬೆ ಟೆನೆನ್ಸಿ ಆಕ್ಟ್ ಒಂದನೇ ಏಪ್ರೀಲ್ ೧೯೫೭ರಿಂದ ಟಿಲ್ಲರ್ಸ್‌ಡೇ ಆಚರಣೆಗೆ ತಂದಿದೆ. ಇದರನ್ವಯ ಶಾಶ್ವತ ಮತ್ತು ಅರೆ ಶಾಶ್ವತ ಗೇಣಿದಾರರು ಮೇಲಿನ ದಿನಾಂಕದಿಂದ ತಾವು ಗೇಣಿಗೆ ಕೃಷಿ ಮಾಡುತ್ತಿದ್ದ ಭೂಮಿಯ ಖರೀದಿದಾರರಾಗುತ್ತಾರೆ. ಭೂಕಂದಾಯದ ೨೦ ರಿಂದ ೨೦೦ ಪಟ್ಟನ್ನು ಭೂಮಿಯ ಬೆಲೆಯೆಂದು ನಿಗಧಿಗೊಳಿಸಲಾಗಿತ್ತು.[7]
ರಾಯಚೂರು, ಗುಲ್ಬರ್ಗ ಮತ್ತು ಬೀದರ್ ಜಿಲ್ಲೆಗಳು ಹೈದರಾಬಾದ್ ಕರ್ನಾಟಕ ಪ್ರದೇಶವಾಗಿತ್ತು. ಈ ಪ್ರದೇಶಗಳಲ್ಲಿ ದಿ ಹೈದರಾಬಾದ್ ಟಿನೆನ್ಸಿ ಆಂಡ್ ಎಗ್ರಿಕಲ್ಚರಲ್ ಲೇಂಡ್ಸ್ ಆಕ್ಟ್, ೧೯೫೦ ಅನ್ವಯವಾಗುತ್ತಿತ್ತು. ೧೯೫೪ರಲ್ಲಿ ಈ ಕಾಯಿದೆಗೆ ತಿದ್ದುಪಡಿಯಾಗಿದೆ. ತಿದ್ದುಪಡಿಯಾದ ಕಾಯಿದೆಯನ್ವಯ ಹೈದರಾಬಾದ್ ಕರ್ನಾಟಕ ಪ್ರದೇಶದ ಗೇಣಿದಾರರು ತಾವು ಬೆಳೆದು ಬೆಳೆಯ ನಾಲ್ಕನೆ ಒಂದಂಶವನ್ನು ನೀರಾವರಿ ಪ್ರದೇಶದಲ್ಲಿ ಮತ್ತು ಐದನೇ ಒಂದಂಶವನ್ನು ಒಣಭೂಪ್ರದೇಶದಲ್ಲಿ ಗುತ್ತಿಗೆ ನೀಡಬೇಕಿತ್ತು.[8] ದಿ ಮೈಸೂರು ಟಿನೆನ್ಸಿ ಆಕ್ಟ್‌, ೧೯೫೨ ಮೈದಾನ ಪ್ರದೇಶದ ಗೇಣಿದಾರರಿಗೆ ಬೆಳೆಯ ಮೂರನೇ ಒಂದಂಶವನ್ನು ಮತ್ತು ಮಲೆನಾಡು ಪ್ರದೇಶದ ರೈತರಿಗೆ ಬೆಳೆಯ ನಾಲ್ಕನೇ ಒಂದಂಶವನ್ನು ಗುತ್ತಿಗೆಯೆಂದು ನಿಗಧಿ ಪಡಿಸಿದೆ. ಮೈಸೂರು ಟಿನೆನ್ಸಿ ಆಕ್ಟ್ ೧೯೫೨ ಶಾಶ್ವತ ಮತ್ತು ಅರೆ ಶಾಶ್ವತ ಗೇಣಿದಾರರಿಗೆ ತಮ್ಮ ಕೃಷಿ ಮಾಡುತ್ತಿದ್ದ ಭೂಮಿಯನ್ನು ಖರೀದಿಸಲು ಅವಕಾಶ ಮಾಡಿಕೊಟ್ಟಿದೆ.[9] ಕೊಡಗು ಪ್ರದೇಶದಲ್ಲಿ ಟೆನೆನ್ಸಿ ಕಾಯಿದೆ ಇರಲಲ್ಲ. ೧೯೫೭ರಲ್ಲಿ ಕೂರ್ಗ್ ಟಿನೆನ್ಸಿ ಆರ್ಡಿನೆನ್ಸ್ ಜಾರಿಗೆ ಬಂತು. ಬೆಳೆಯ ಮೂರನೇ ಒಂದಂಶವನ್ನು ಗುತ್ತಿಗೆಯೆಂದು ಈ ಅರ್ಡಿನೆನ್ಸ್ ನಿಗಧಿಗೊಳಿಸದೆ. ದಿ ಮೆಡ್ರಾಸ್ ಕಲ್ಟಿವೇಟಿಂಗ್ ಟೆನೆನ್ಸ್ (ಪೇಮೆಂಟ್ ಆಫ್ ಫೇರ್ ರೆಂಟ್) ಆಕ್ಟ್ ೧೯೫೬, ಗೇಣಿದಾರರು ಕೊಡಬೇಕಾಗಿರುವ ಗುತ್ತಿಗೆಯನ್ನು ಈ ಕೆಳಗಿನಂತೆ ನಿಗಧಿಗೊಳಿಸಿದೆ. ನೀರಾವರಿ ಪ್ರದೇಶ ಗೇಣಿದಾರರು ಬೆಳೆದು ಶೇ. ೪೦ರಷ್ಟುನ್ನು, ಅರೆ ನೀರಾವರಿ ಪ್ರದೇಶದಲ್ಲಿ ಬೆಳೆಯ ಶೇ. ೩೫ರಷ್ಟನ್ನು ಮತ್ತು ಇತರ ಪ್ರದೇಶದಲ್ಲಿ ಬೆಳೆಯ ಶೇ. ೩೩೧/೩ರಷ್ಟುನ್ನು ಗುತ್ತಿಗೆಯೆಂದು ನಿಗಧಿಗೊಳಿಸಿದೆ.[10] ಏಕೀಕೃತ ಕರ್ನಾಟಕ ತಂದ ಭೂಸುಧಾರಣ ಕಾಯಿದೆ ೧೯೬೧ ಎರಡು ವಿಧದ ಗುತ್ತಿಗೆಯನ್ನು ನಿಗಧಿಗೊಳಿಸಿದೆ. ನಿರಾವರಿ ಪ್ರದೇಶದಲ್ಲಿ ಉತ್ಪನ್ನದ ನಾಲ್ಕನೇ ಒಂದಂಶ (೨೫%) ಮತ್ತು ಒಣ ಭೂಪ್ರದೇಶದಲ್ಲಿ ಬೆಳೆಯ ಐದನೇ ಒಂದಂಶವನ್ನು (೨೦%) ಗುತ್ತಿಗೆಯೆಂದು ೧೯೬೧ರ ಕಾಯಿದೆ ನಿಗಧಿ ಪಡಿಸಿದೆ.
ಬಾಂಬೆ ಕರ್ನಾಟಕವನ್ನು ಹೊರತುಪಡಿಸಿ ಉಳಿದೆಲ್ಲ ಪ್ರದೇಶಗಳ ಹಿಂದಿನ ಗುತ್ತಿಗೆಗಳಿಗೆ ಹೋಲಿಸಿದರೆ ೧೯೬೧ರ ಕಾಯಿದೆ ನಿಗಧಿಗೊಳಿಸದ ಗುತ್ತಿಗೆ ಕಡಿಮೆ ಇದೆ. ಆದರೆ ಬಾಂಬೆ ಕರ್ನಾಟಕದ (ಧಾರವಾಡ, ಬಿಜಪುರ, ಬೆಳಗಾಂ ಮತ್ತು ಉತ್ತರ ಕನ್ನಡ ಜಿಲ್ಲೆಗಳ) ಗೇಣಿದಾರರು ತಾವು ಬೆಳೆದ ಬೆಳೆಯ ಆರನೇ ಒಂದಂಶವನ್ನು (೧೬.೬೬%)ಗುತ್ತಿಗೆಯಾಗಿ ನೀಡುತ್ತಿದ್ದರು. ಜತೆಗೆ ಬಾಂಬೆ ಕಾಯಿದೆಯಲ್ಲಿ ನೀರಾವರಿ ಮತ್ತು ಒಣ ಭೂಪ್ರದೇಶ ಎನ್ನುವ ವ್ಯತ್ಯಾಸವಿರಲಿಲ್ಲ. ೧೯೬೧ರ ಕಾಯಿದೆ ನೀರಾವರಿ ಮತ್ತು ಒಣಭೂಪ್ರದೇಶ ಎನ್ನುವ ವ್ಯತ್ಯಾಸ ಮಾಡಿದೆ. ಇದರಿಂದಾಗಿ ಹಿಂದೆ ಬಾಂಬೆ ಕರ್ನಾಟಕದ ನೀರಾವರಿ ಪ್ರದೇಶದಲ್ಲಿದ್ದ ಗೇಣಿದಾರರು ಶೇ. ೯ರಷ್ಟು ಹೆಚ್ಚುವರಿ ಗುತ್ತಿಗೆ ಕೊಡಬೇಕಾಯಿತು. ಬಾಂಬೆ ಕರ್ನಾಟಕ ಪ್ರದೇಶದ ನಾಲ್ಕು ಜಿಲ್ಲೆಗಳಿಗೆ ಮಾತ್ರ ಹೊಸ ಕಾಯಿದೆಯಿಂದ ತೊಂದರೆಯಾದುದಲ್ಲ. ಹೈದರಾಬಾದ್ ಕರ್ನಾಟಕ ಪ್ರದೇಶದ ಗೇಣಿದಾರರು ಕೂಡ ಹೊಸ ಗುತ್ತಿಗೆಯಿಂದ ಏನೇನೂ ಪ್ರಯೋಜನ ಪಡೆಯಲಿಲ್ಲ. ಯಾಕೆಂದರೆ ಹೈದರಬಾದ್ ಟೆನೆನ್ಸಿ ಆಕ್ಟ್‌ನಲ್ಲಿ ಅವರು ಇದೇ ಪ್ರಮಾಣದ (ನೀರಾವರಿ ಪ್ರದೇಶದಲ್ಲಿ ಶೇ. ೨೫ ಮತ್ತು ಒಣ ಪ್ರದೇಶದಲ್ಲಿ ಶೇ. ೨೦) ಗುತ್ತಿಗೆ ನೀಡುತ್ತಿದ್ದರು. ಮೈಸೂರು, ಕೊಡಗು ಮತ್ತು ಮದ್ರಾಸು ಪ್ರದೇಶದ ಗೇಣಿಕಾರರು ಮಾತ್ರ ಹೊಸ ಗುತ್ತಿಗೆಯಿಂದ ಲಾಭ ಪಡೆದಿದ್ದಾರೆ. ಗೇಣಿದಾರರ ಆಸಕ್ತಿಯನ್ನು ರಕ್ಷಿಸುವ ನೈಜ ಕಾಳಜಿ ಸರಕಾರಕ್ಕೆ ಇರುತ್ತಿದ್ದರೆ ಅದು ಬಾಂಬೆ ಕರ್ನಾಟಕ ಪ್ರದೇಶದಲ್ಲಿದ್ದ (ಬೆಳೆಯ ಆರನೇ ಒಂದಂಶ) ಗುತ್ತಿಗೆಯನ್ನು ಅಥವಾ ಅದಕ್ಕಿಂತಲೂ ಕಡಿಮೆ ಗುತ್ತಿಗೆಯನ್ನು ಹೊಸ ಕಾಯಿದೆಯಲ್ಲಿ ಗುತ್ತಿಗೆಯೆಂದು ನಿಗಧಿಗೊಳಿಸಬೇಕಿತ್ತು. ಹಿಂದೆ ಇದ್ದ ಗುತ್ತಿಗೆಯಿಂದ ಶೇ. ೯ರಷ್ಟು ಹೆಚ್ಚು ಗುತ್ತಿಗೆಯನ್ನು ೧೯೬೧ರ ಭೂಸುಧಾರಣ ಮಸೂದೆ ನಿಗಧಿಗೊಳಿಸಿದೆ. ಆ ಮೂಲಕ ಅಂದಿನ ಸರಕಾರ ಯಾರ ಆಸಕ್ತಿಯನ್ನು ಗಮನದಲ್ಲಿಟ್ಟುಕೊಂಡು ಸುಧಾರಣೆ ಮಾಡಲು ಹೊರಟಿದೆ ಎನ್ನುವುದು ಸ್ಪಷ್ಟವಾಗುತ್ತದೆ. ಹೆಚ್ಚಿನ ಗುತ್ತಿಗೆ ನಿಗಧಿಗೊಳಿಸಿರುವುದು ಖಂಡಿತವಾಗಿಯೂ ಮೂರು ಹೊತ್ತಿನ ಊಟಕ್ಕೆ ಪರದಾಡುತ್ತಿದ್ದ ಗೇಣಿದಾರರ ಪರ ಇರಲು ಸಾಧ್ಯವಿಲ್ಲ.
ಗೇಣಿಗೆ ನೀಡಿದ ಭೂಮಿಯನ್ನು ಪುನರ್ ಸ್ವಾಧೀನ ಪಡಿಸಿಕೊಳ್ಳುವುದಕ್ಕೆ ಸಂಬಂಧಿಸಿದಂತೆ ದೇಶದ ಬೇರೆ ಬೇರೆ ರಾಜ್ಯಗಳಲ್ಲಿ ಬೇರೆ ಬೇರೆ ನಿಯಮಗಳಿದ್ದವು. ಕೆಲವು ಪ್ರದೇಶಗಳಲ್ಲಿ ಪುನರ್ ಸ್ವಾಧೀನ ಪಡಿಸಿಕೊಳ್ಳುವುದಕ್ಕೆ ಅವಕಶವೇ ಇರಲಿಲ್ಲ. ಇನ್ನು ಕೆಲವು ಪ್ರದೇಶಗಳಲಲ್ಲಿ ನಿರ್ದಿಷ್ಟ ಉದ್ದೇಶಗಳಿಗೆ ಮತ್ತು ಕಾನೂನು ನಿಗಧಿಗೊಳಿಸಿದ ಪ್ರಮಾಣದಲ್ಲಿ ಮಾತ್ರ ಪುನರ್ ಸ್ವಾಧೀನ ಪಡಿಸಿಕೊಳಬಹುದಿತ್ತು. ಮತ್ತೆ ಕೆಲವು ರಾಜ್ಯಗಳಲ್ಲಿ ಗೇಣಿ ಭೂಮಿಯನ್ನು ಪುನರ್‌ಸ್ವಾಧೀನ ಪಡಿಸಿಕೊಳ್ಳಲು ವಿಶೇಷ ನಿರ್ಬಂಧಗಳಿರಲಿಲ್ಲ. ಹೆಚ್ಚು ಕಡಮೆ ಕರ್ನಾಟಕದ ವಿವಿಧ ಪ್ರದೇಶಗಳಲ್ಲಿ ಇಂತವುದೇ ಸ್ಥಿತಿ ಇತ್ತು. ಬಹುತೇಕ ಎಲ್ಲಾ ಪ್ರದೇಶಗಳಲ್ಲೂ ಶಾಶ್ವತ, ಅರೆ ಶಾಶ್ವತ ಮತ್ತು ತಾತ್ಕಾಲಿಕ ಗೇಣಿದಾರರಿದ್ದರು. ತಾತ್ಕಾಲಿಕ ಗೇಣಿದಾರರನ್ನು ಸುಲಭದಲ್ಲಿ ವಕ್ಕಲೆಬ್ಬಿಸುವ ಸಾಧ್ಯತೆ ಎಲ್ಲಾ ಕಡೆ ಇತ್ತು ಆದರೆ ಶಾಶ್ವತ ಮತ್ತು ಅರೆ ಶಾಶ್ವತ ಗೇಣಿದಾರರನ್ನು ವಕ್ಕಲೆಬ್ಬಿಸುವುದು ಸರಳವಾಗಿರಲಿಲ್ಲ. ಕೊಡಗು ಮತ್ತು ಮದರಾಸು ಪ್ರದೇಶಗಳಲ್ಲಿ ಗೇಣಿಗೆ ನೀಡಿದ ಭೂಮಿಯನ್ನು ಪುನರ್ ಸ್ವಾಧೀನ ಪಡಿಸಿಕೊಳ್ಳುವ ಸಾಧ್ಯತೆಗಳಿರಲಿಲ್ಲ. ಬಾಂಬೆ ಕರ್ನಾಟಕ ಮತ್ತು ಹೈದರಾಬಾದ್ ಕರ್ನಾಟಕ ಪ್ರದೇಶಗಳಲ್ಲಿ ಸ್ವಂತ ಕೃಷಿಗೆ ಅಥವಾ ಕೃಷಿಯೇತರ ಬಳಕೆಗಾಗಿ ಗೇಣಿಗೆ ನೀಡಿದ ಭೂಮಿಯನ್ನು ಪುನರ್ ಸ್ವಾಧೀನ ಪಡಿಸಿಕೊಳ್ಳುವ ಅವಕಾಶ ಇತ್ತು. ಬಾಂಬೆ ಕರ್ನಾಟಕದಲ್ಲಿ ೫೦ ಎಕರೆಗಳಿಗಿಂತ ಹೆಚ್ಚು ಸ್ವಂತ ಬೇಸಾಯ ಭೂಮಿ ಹೊಂದಿರುವ ಮೂಲಕ ಸ್ವಂತ ಬೇಸಾಯಕ್ಕಾಗಿ ಭೂಮಿಯನ್ನು ಸ್ವಾಧೀನ ಪಡಿಸಿಕೊಳ್ಳಲು ಸಾಧ್ಯವಿಲ್ಲ. ಒಂದು ವೇಳೆ ೫೦ ಎಕರೆಗಳಿಗೀಂತ ಕಡಿಮೆ ಭೂಮಿ ಹೊಂದಿರುವ ಮಾಲಿಕ ಸ್ವಂತ ಬೇಸಾಯಕ್ಕೆ ಗೇಣಿಗೆ ನೀಡಿದ ಭೂಮಿಯನ್ನು ಪುನರ್ ಸ್ವಾಧಿನಪಡಿಸಿಕೊಳ್ಳುವುದಾದರೆ ಅವರಲ್ಲಿ ಈಗಾಗಲೇ ಇರುವ ಭೂಮಿ ಮತ್ತು ಸ್ವಾಧೀನ ಪಡಿಸಿಕೊಂಡ ಭೂಮಿ ಸೇರಿ ೫೦ ಎಕರೆ ಆಗುವಷ್ಟು ಸ್ವಾಧೀನಪಡಿಸಿಕೊಳ್ಳಬಹುದು. ಜಮೀನುದಾರ ಸ್ವಾಧೀನ ಪಡಿಸಿಕೊಂಡ ಭೂಮಿಯನ್ನು ಒಂದು ವರ್ಷದೊಳಗೆ ಸ್ವಂತ ಬೇಸಾಯ ಮಾಡದಿದ್ದರೆ ಭೂಮಿಯನ್ನು ಪುನಃ ಗೇಣಿದಾರರಿಗೆ ಕೊಡಬೇಕಾಗಿತ್ತು.[11] ಭೂಮಿಯನ್ನು ಪುನರ್ ಸ್ವಾಧೀನ ಪಡಿಸಿಕೊಂಡ ಸಂದರ್ಭದಲ್ಲಿ ಗೇಣಿದಾರರಿಗೆ ಪರಿಹಾರ ನೀಡಬೇಕಿತ್ತು. ಹೈದರಾಬಾದ್ ಕರ್ನಾಟಕ ಪ್ರದೇಶದಲ್ಲಿ ಕುಟುಂಬ ಹಿಡುವಳಿಯ ಮೂರು ಪಟ್ಟಿನಷ್ಟು ಭೂಮಿಯನ್ನು ಮಾಲಿಕರು ಪುನರ್ ಸ್ವಾಧೀನ ಪಡಿಸಿಕೊಳ್ಳಬಹುದಿತ್ತು. ಈ ರೀತಿಯಲ್ಲಿ ಪುನರ್ ಸ್ವಾಧೀನಪಡಿಸಿಕೊಳ್ಳುವಾಗ ಗೇಣಿದಾರ ತನ್ನ ಸ್ವಾಧೀನ ಇದ್ದ ಎಲ್ಲಾ ಭೂಮಿ ಕಳೆದುಕೊಂಡು ಕೃಷಿ ಕೂಲಿಯಾಗಬಾರದು. ಅಂದರೆ ಗೇಣಿದಾರ ಬೇಸಾಯ ಮುಂದು ವರಿಸಿಕೊಂಡು ಹೋಗುವಷ್ಟು ಭೂಮಿಯನ್ನು ಬಿಟ್ಟು ಉಳಿದ ಭಾಗವನ್ನು ಮಾತ್ರ ಪುನರ್ ಸ್ವಾಧೀನ ಪಡಿಸಿಕೊಳ್ಳ ಬಹುದಿತ್ತು.
ಕರ್ನಾಟಕದ ೧೯೬೧ರ ಭೂಸುಧಾರಣ ಕಾಯಿದೆ ಗೇಣಿಗೆ ನೀಡಿದೆ ಭೂಮಿಯನ್ನು ಪುನರ್ ಸ್ವಾಧೀನಪಡಿಸಿಕೊಳ್ಳುವುದಕ್ಕೆ ಸಾಕಷ್ಟು ಅವಕಾಶ ನೀಡಿದೆ. ಈ ಕೆಳಗಿನ ಸಂದರ್ಭಗಳಲ್ಲಿ ಗೇಣಿಗೆ ನೀಡಿದ ಭೂಮಿಯನ್ನು ಪುನರ್ ಸ್ವಾಧೀನ ಪಡಿಸಿಕೊಳ್ಳುವ ಅವಕಾಶವನ್ನು ಕಾಯಿದೆ ನೀಡಿದೆ. ೧. ಭೂಮಾಲಿಕರು ಸ್ವಂತ ಬೇಸಾಯ ಮಾಡಲು ಇಚ್ಚಿಸದ ಸಂದರ್ಭದಲ್ಲಿ. ೨. ಗೇಣಿದಾರರು ಗೇಣಿ (ಗುತ್ತಿಗೆ) ಕೊಡಲು ವಿಫಲರಾದಾಗ ಅಥವಾ ಅನಧಿಕೃವಾಗಿ ಒಳಗುತ್ತಿಗೆ ನೀಡಿದಾಗ ಅಥವಾ ಎರಡು ವರ್ಷಕ್ಕಿಂತ ಹೆಚ್ಚು ಸಮಯ ಬೇಸಾಯ ಮಾಡದಿದ್ದಾಗ ಮತ್ತು ೩. ಕೃಷಿಯೇತರ ಉದ್ದೇಶಗಳಿಗೆ ಭೂಮಿ ಅವಶ್ಯವಾದಾಗ. ಮೇಲಿನ ಸಂದರ್ಭಗಳಲ್ಲಿ ಈ ಕೆಳಗಿನ ಶರತ್ತುಗಳಿಗೊಳಪಟ್ಟು ಪುನರ್ ಸ್ವಾಧೀನಪಡಿಸಿಕೊಳ್ಳಬಹುದು. ೧. ಗೇಣಿಗೆ ನೀಡಿದ್ದ ಅರ್ಧ ಭಾಗವನ್ನು ಪುನರ್ ಸ್ವಾಧೀನ ಪಡಿಸಿಕೊಳ್ಳಬಹುದು. ೨. ಗೇಣಿಗೆ ನೀಡಿರುವುದನ್ನು ಪುನರ್ ಸ್ವಾಧೀನ ಮಾಡುವುದರಿಂದ ಗೇಣಿದಾರ ಭೂರಹಿತನಾಗಬಾರದು. ಅವನ ವಶ ಆಧಾರಭೂತ ಹಿಡುವಳಿಯಷ್ಟನ್ನು ಬಿಟ್ಟು ಉಳಿದುದನ್ನು ಮಾತ್ರ ಸ್ವಾಧೀನ ಪಡಿಸಿಕೊಳ್ಳಬಹುದು. ಇವೆಲ್ಲ ಕಾಯಿದೆಯಲ್ಲಿರುವ ನಿಯಮಗಳು. ಕಾಯಿದೆಯಲ್ಲಿರುವ ಎಲ್ಲಾವೂ ಯಥಾರೂಪದಲ್ಲಿ ಕಾರ್ಯರೂಪಕ್ಕೆ ಬರುವುದಾರೆ ಸಮಸ್ಯೆಯೇ ಇಲ್ಲ. ಕಾಯಿದೆ ಹೇಳೂವುದಕ್ಕೂ ವಾಸ್ತವದಲ್ಲಿ ಜರಗುವುದಕ್ಕೂ ತುಂಬಾ ವ್ಯತ್ಯಾಸವಿರುವುದರಿಂದಲೇ ಸಮಸ್ಯೆ ಹುಟ್ಟಿ ಕೊಳ್ಳುವುದು. ಕಾಯಿದೆ ಯಥಾರೂಪದಲ್ಲಿ ಅನುಷ್ಠಾನಗೊಳ್ಳುತ್ತಿದ್ದರೆ ೧೯೬೧ ಮತ್ತು ೧೯೭೧ರ ನಡುವೆ ಗೇಣಿದಾರರ ಸಂಖ್ಯೆ ಏರಬೇಕಿತ್ತು ಅಥವಾ ಕನಿಷ್ಠ ೧೯೬೧ರಲ್ಲಿ ಇದ್ದಷ್ಟೇ ಇರಬೇಕಿತ್ತು. ಇನ್ನೂ ಧಾರಾಳವಾಗಿ ಆಲೊಚಿಸುವುದಾದರೆ ಮಸೂದೆ ನಿಜವಾದ ಅರ್ಥದಲ್ಲಿ ದುಡಿಯುವ ವರ್ಗಕ್ಕೆ ಅನುಕೂಲ ಮಾಡಿಕೊಡುವ ಕ್ರಮದಲ್ಲಿ ಅನುಷ್ಠಾನ ಗೊಳ್ಳುತ್ತಿದ್ದರೆ ಕೃಷಿ ಕಾರ್ಮಿಕರ ಸಂಖ್ಯೆ ಕಡಿಮೆ ಆಗಿ ಕೃಷಿಕರ / ಗೇಣಿದಾರರ ಸಂಖ್ಯೆ ಹೆಚ್ಚಾಗಬೇಕಿತ್ತು. ಆದರೆ ಆ ರೀತಿ ಆಗಲಿಲ್ಲ. ಈ ಎರಡೂ ಬೆಳವಣಿಗೆಗಳಿಗೆ ಸಂಪೂರ್ಣ ವಿರೋಧ ಬೆಳವಣಿಗೆಗಳನ್ನು ಗುರುತಿಸಬಹುದು.
೧೯೬೧ರ ಭೂಸುಧಾರಣ ಮಸೂದೆ ೧೯೬೫ರಲ್ಲಿ ಜಾರಿಗೆ ಬಂದಿದೆ. ೧೯೬೧ರ ಸೆನ್ಸಸ್ ಪ್ರಕಾರ ರಾಜ್ಯದಲ್ಲಿ ೧೮, ೧೩, ೧೫೪ ಗೇಣಿದಾರರಿದ್ದರು. ಕರಾವಳೀ ಕರ್ನಾಟಕದಲ್ಲಿ ಹೆಚ್ಚು ಸಂಖ್ಯೆಯಲ್ಲಿ ಗೇಣಿದಾರರಿದ್ದರು. ದಕ್ಷಿಣ ಕನ್ನಡ ಜಿಲ್ಲೆಯಲ್ಲಿ ೪,೯೦,೫೭೧ ಮತ್ತು ಉತ್ತರ ಕನ್ನಡ ಜಿಲ್ಲೆಯಲ್ಲಿ ೧,೮೧,೨೩೯ ಗೇಣಿದಾರು ಇದ್ದರು (ಕೋಷ್ಟಕ-೨). ಮಲೆನಾಡು ಪ್ರದೇಶದ ಜಿಲ್ಲೆಗಳಲ್ಲಿ ಶಿವಮೊಗ್ಗದಲ್ಲಿ ೧,೧೧,೭೮೦ ಗೇಣಿದಾರರು ಇದ್ದರೆ ಉಳಿದ ಜಿಲ್ಲೆಗಳಲ್ಲಿ ಇಪ್ಪತರಿಂದ ಮುವತೈದು ಸಾವಿರ ಗೇಣಿದಾರರು ಇದ್ದರು (ಕೋಷ್ಟಕ – ೨). ಉತ್ತರ ಕರ್ನಾಟಕದ ಜಿಲ್ಲೆಗಳಲ್ಲಿ ಬೆಳಗಾಂ, ಬಿಜಾಪುರ ಮತ್ತು ಧಾರವಾಡ ಜಿಲ್ಲೆಗಳಲ್ಲಿ ಒಂದು ಲಕ್ಷಕ್ಕಿಂತ ಮೇಲೆ ಇದ್ದರೆ ಇನ್ನುಳಿದ ಜಿಲ್ಲೆಗಳಲ್ಲಿ ಮೂವತ್ತರಿಂದ ಎಂಬತ್ತು ಸಾವಿರದಷ್ಟು ಗೇಣಿದಾರರು ಇದ್ದರು. ದಕ್ಷಿಣ ಕರ್ನಾಟಕದ ಮೈಸೂರು ಮತ್ತು ಬೆಂಗಳೂರು ಜಿಲ್ಲೆಗಳಲ್ಲಿ ಆರುವತ್ತರಿಂದ ಎಪ್ಪತೈದು ಸಾವಿರದಷ್ಟು ಗೇಣಿದಾರರಿದ್ದರೆ ಉಳಿದ ಜಿಲ್ಲೆಗಳಲ್ಲಿ ಐವತ್ತು ಸಾವಿರದೊಳಗೆ ಇದ್ದರು. ೧೯೬೧ರ ಗೇಣಿದಾರರ ಸಂಖ್ಯೆಗೆ ಹೋಲಿಸಿದರೆ ೧೯೭೧ರ ಸೆನ್ಸಸ್ ಪ್ರಕಾರ ಗೇಣಿದಾರರ ಸಂಖ್ಯೆ ಗಣನೀಯ ಕುಸಿತ ಕಂಡಿದೆ. ಅತೀ ಹೆಚ್ಚಿನ ಕುಸಿತವನ್ನು ದಕ್ಷಿಣ ಕನ್ನಡ ಜಿಲ್ಲೆಯಲ್ಲಿ ಕಾಣಬಹುದು. ಶೇಕಡವಾರು ಲೆಕ್ಕಚಾರ ನೋಡುವಾಗ ಎಲ್ಲಾ ಜಿಲ್ಲೆಗಳ್ಲಲೂ ಎಪ್ಪತ್ತು ಎಂಬತ್ತು ತೊಂಬತ್ತರ ರೇಂಜಲ್ಲಿ ಕುಸಿತ ಕಂಡಿದೆ. ಆದರೆ ಅವುಗಳಲ್ಲಿ ಬಹುತೇಕ ಜಿಲ್ಲೆಗಳಲ್ಲಿ ೧೯೬೧ರಲ್ಲಿ ಕಡಿಮೆ ಸಂಖ್ಯೆಯಲ್ಲಿ ಗೇಣಿದಾರರಿದ್ದರು. ಅಂತಹ ಕಡಿಮೆ ಸಂಖ್ಯೆಯಿಂದ ಸ್ವಲ್ಪ ಕಡಿತಗೊಂಡರೂ ಅದು ಶೇಕಡವಾರು ಲೆಕ್ಕಚಾರದಲ್ಲಿ ದೊಡ್ಡ ಕುಸಿತದಂತೆ ಕಾಣುತ್ತದೆ. ದಕ್ಷಿಣ ಕನ್ನಡ ಮತ್ತು ಉತ್ತರ ಕನ್ನಡ ಜಿಲ್ಲೆಗಳಲ್ಲಿ ಕ್ರಮವಾಗಿ ೧೯೭೧ರಲ್ಲಿ ೭೦,೫೯೧ ಮತ್ತು ೭೨,೪೫೬ ಗೇಣಿದಾರರಿದ್ದರು. ಇದೆ ರೀತಿಯ ಕುಸಿತವನ್ನು ಶಿವಮೊಗ್ಗ, ಬೆಳಗಾಂ, ಬಿಜಾಪುರ, ಧಾರವಾಡ ಜಿಲ್ಲೆಗಳ್ಲಲೂ ಕಾಣಬಹುದು. ೧೯೬೧ರಲ್ಲಿ ಶಿವಮೊಗ್ಗ ಜಿಲ್ಲೆಯಲ್ಲಿದ್ದ ೧,೧೧,೭೮೦ ಗೇಣಿದಾರರ ಸಂಖ್ಯೆ ೧೯೭೧ರಲ್ಲಿ ೩೧,೬೮೮ಕ್ಕೆ ಇಳಿದಿದೆ. ಬಿಜಾಪುರದಲ್ಲಿ ೧೯೬೧ರಲ್ಲಿ ಬೆಳಾಗಂನಲ್ಲಿ ೨,೨೭,೮೪೫ ಇದ್ದ ಗೇಣಿದಾರರ ಸಂಖ್ಯೆ ೧೯೭೧ರಲ್ಲಿ ೪೭,೫೧೧ಕ್ಕೆ ಇಳಿದಿದೆ. ೧೯೬೧ರಲ್ಲಿ ಬೆಂಗಳೂರು ಮತ್ತು ಮೈಸೂರಿಲ್ಲಿ ಕ್ರಮಾವಾಗಿ ೬೯,೩೦೨ ಮತ್ತು ೭೫,೬೪೬ ಗೇಣಿದಾರರಿದ್ದರು. ೧೯೭೧ರಲ್ಲಿ ಈ ಸಂಖ್ಯೆ ಕ್ರಮವಾಗಿ ೧೨,೧೮೪ ಮತ್ತು ೯,೭೨೦ಕ್ಕೆ ಇಳಿದಿದೆ. ಇಡೀ ರಾಜ್ಯದಲ್ಲಿ ೧೯೬೧ರಲ್ಲಿದ್ದ ೧೮,೧೩,೧೫೪ ಗೇಣಿದಾರರ ಸಂಖ್ಯೆ ೧೯೭೧ರ ವೇಳೆಗೆ ೩,೯೭,೪೦೨ಕ್ಕೆ ಇಳಿದಿದೆ (ಕೋಷ್ಟಕ – ೨).
೧೯೬೧ ಮತ್ತು ೧೯೭೧ರ ನಡುವೆ ಗೇಣಿದಾರರ ಸಂಖ್ಯೆ ಕಡಿಮೆಯಾಗಿರುವುದನ್ನು ಮತ್ತೊಂದು ವಿಧದಿಂದಲೂ ಅರ್ಥಮಾಡಿಕೊಳ್ಳಬಹುದು. ೧೯೬೧ರ ಸೆನ್ಸಸ್ ಪ್ರಕಾರ ಕರ್ನಾಟಕದಲ್ಲಿ ಒಟ್ಟು ೫೮,೦೬,೬೬೪ ಕೃಷಿಕರಿದ್ದರು. ೧೯೬೧ರ ಕಾಯಿದೆ ಗೇಣಿ ಭದ್ರತೆ ಒದಗಿಸುತ್ತಿದ್ದರೆ ೧೯೬೧ರ ವೇಳೆಗೆ ಕೃಷಿಕರ ಸಂಖ್ಯೆ ಹೆಚ್ಚಾಗಬೇಕಿತ್ತು. ಆದರೆ ಆರೀತಿ ಆಗಲಿಲ್ಲ. ಆ ರೀತಿ ಆಗುವದಕ್ಕಿಂತ ಕೃಷಿಕರ ಸಂಖ್ಯೆ ೧೯೭೧ರಲ್ಲಿ ೪೦,೭೨,೮೨೯ಕ್ಕೆ ಇಳಿದಿದೆ (ಕೋಷ್ಟಕ – ೩). ಹೆಚ್ಚು ಕಡಿಮೆ ಶೇ. ೩೦ರಷ್ಟು ಕೃಷಿಕರು ಕಡಿಮೆ ಆಗಿದ್ದಾರೆ. ಈ ರೀತಿ ಭೂಮಿ ಕಳೆದುಕೊಂಡ ಕೃಷಿಕರು ಏನಾದರು ಎನ್ನುವ ಪ್ರಶ್ನೆ ಹುಟ್ಟುವುದು ಸಹಜ. ಎಪ್ಪತರ ದಶದಲ್ಲಿ ಕರ್ನಾಟಕದ ಬಹುತೇಕ ಭಾಗದಲ್ಲಿ ಕೃಷಿಯೇ ಜನರಿಗೆ ಮುಖ್ಯ ಕಸುಬು. ಬೆಂಗಳೂರು, ಮೈಸೂರು, ಮಂಗಳೂರು ಮುಂತಾದ ಕಡೆ ಅಲ್ಪಸ್ವಲ್ಪ ಕೃಷಿಯೇತರ ಉದ್ಯೋಗಗಳಿದ್ದವು. ಆದರೆ ಅವು ಕಾಯಿದೆಯ ಅನುಷ್ಠಾನದಿಂದ ಭೂಮಿ ಕಳೆದುಕೊಂಡ ಇಷ್ಟೊಂದು ದೊಡ್ಡ ಸಂಖ್ಯೆಯ ಜನರಿಗೆ ಉದ್ಯೋಗ ಕೊಡುವ ಸ್ಥಿತಿಯಲ್ಲಿ ಇರಲಿಲ್ಲ. ಗೇಣಿದಾರಿಕೆ ಕಳೆದುಕೊಂಡ ಜನರು ಒಂದೋ ಕೃಷಿ ಕಾರ್ಮಿಕರಾಗಬೇಕು ಅಥವಾ ಗುಡಿಕೈಗಾರಿಕೆಯಲ್ಲಿ ತೊಡಗಿಸಿಕೊಳ್ಳಬೇಕು ಅಥವಾ ದೂರದ ಊರಿಗೆ ವಲಸೆ ಹೋಗಬೇಕು. ಈ ಎಲ್ಲಾವು ನಡೆದಿದೆ. ೧೯೬೧ರಲ್ಲಿ ರಾಜ್ಯದಲ್ಲಿ ಒಟ್ಟು ೧೭,೬೧,೧೧೦ ಕೃಷಿ ಕಾರ್ಮಿಕರಿದ್ದು. ೧೯೭೧ರಲ್ಲಿ ಕೃಷಿ ಕಾರ್ಮಿಕರ ಸಂಖ್ಯೆ ೨೭,೧೭,೫೩೭ಕ್ಕೆ ಏರಿದೆ. ಹೆಚ್ಚು ಕಡಿಮೆ ಕೃಷಿ ಕಾರ್ಮಿಕರ ಸಂಖ್ಯೆ ಶೇ. ೫೫ರ ಏರಿಕೆಯನ್ನು ಕಂಡಿದೆ (ಕೋಷ್ಟಕ – ೩). ಗೇಣಿದಾರರ ಸಂಖ್ಯೆ ಶೇ. ೩೦ರ ಕುಸಿತವನ್ನು ಕಾಣುವಾಗ ಕೃಷಿಕಾರ್ಮಿಕರ ಸಂಖ್ಯೆ ಶೇ. ೫೫ರ ಏರಿಕೆ ತೋರಿಸುವುದು ಭೂಮಿ ಕಳೆದುಕೊಂಡ ಬಹುತೇಕ ಗೇಣಿದಾರರು ಕೃಷಿ ಕಾರ್ಮಿಕಾರಾಗಿ ಪರಿವರ್ತಿತಗೊಂಡಿದ್ದಾರೆ ಎನ್ನುವ ವಾದವನ್ನು ಗಟ್ಟಿಗೊಳಿಸುತ್ತದೆ. ಈ ತೀರ್ಮಾನವನ್ನು ಜನಸಂಖ್ಯೆಯಲ್ಲಿನ ಏರಿಕೆಯನ್ನು ತೋರಿಸಿ ಪ್ರಶ್ನಿಸಬಹುದು. ಜನಸಂಖ್ಯೆಯಲ್ಲಿನ ಹೆಚ್ಚಳದಿಂದ ಕೃಷಿ ಕಾರ್ಮಿಕರ ಸಂಖ್ಯೆ ಹೆಚ್ಚಾಗಿರಬಹುದೆಂದು ಮೇಲಿನ ತೀರ್ಮಾನವನ್ನು ಅಲ್ಲಗೆಳೆಯಬಹುದು. ಖಂಡಿತವಾಗಿಯೂ ಜನಸಂಧ್ಯೆ ಹೆಚ್ಚಳ ಕೃಷಿ ಕಾರ್ಮಿಕರ ಸಂಖ್ಯೆಯನ್ನು ಹೆಚ್ಚಿಸುತ್ತದೆ ಹಾಗೆಂದು ೧೯೬೧ ಮತ್ತು ೧೯೭೧ರ ನಡುವೆ ಹುಟ್ಟಿದ ಎಲ್ಲಾರೂ ಕೃಷಿ ಕಾರ್ಮಿಕರೇ ಆಗಿರಲು ಸಾಧ್ಯವೇ? ತಾತ್ಕಾಲಿಕವಾಗಿ ಈ ವಾದವನ್ನು ಒಪ್ಪಿದರೂ ಅಂಕಿಅಂಶಗಳು ಈ ವಾದದೊಂದಿಗೆ ಹೋಗುವುದಿಲ್ಲ. ೧೯೬೧ ಮತ್ತು ೧೯೭೧ರ ನಡುವೆ ಶೇ. ೨೪ರಷ್ಟು ಜನಸಂಖ್ಯೆ ಹೆಚ್ಚಳ ಕಂಡಿದೆ. ಆದರೆ ಕೃಷಿ ಕಾರ್ಮಿಕರ ಸಂಖ್ಯೆ ಶೇ. ೫೫ರಷ್ಟು ಏರಿದೆ (ಕೋಷ್ಟಕ – ೩).
೧೯೬೧ರ ಕಾಯಿದೆಯಿಂದ ದೊಡ್ಡ ಸಂಖ್ಯೆಯಲ್ಲಿ ಗೇಣಿದಾರರು ಭೂಮಿ ಕಳೆದು ಕೊಂಡಿರುವುದು ೧೯೭೯ರವರೆಗೆ ಡಿಕ್ಲರೇಶನ್ ಸಲ್ಲಿಸಿದ ಗೇಣಿದಾರರ ಸಂಖ್ಯೆಯಿಂದಲೂ ದೃಢಪಡುತ್ತದೆ. ೧೯೭೧ರ ಭೂಸುಧಾರಣ ಕಾಯಿದೆಯಲ್ಲಿ ಹಿಂದೆ ಗೇಣಿದಾರರಾಗಿದ್ದು ೧೯೭೪ರ ಕಾಯಿದೆ ಬರುವ ಸಂದರ್ಭದಲ್ಲಿ ಗೇಣಿದಾರರಾಗಿಲ್ಲದವರನ್ನು ಕಲ್ಪಿತ ಗೇಣಿದಾರರೆಂದು (ಡೀಮ್ಡ್ ಟಿನೆನ್ಸ್) ಪರಿಗಣಿಸಲಾಗಿದೆ. ಇಂತಹ ಕಲ್ಪಿತ ಗೇಣಿದಾರರಿಗೆ ೧೯೭೪ ಕಾಯಿದೆಯಡಿ ಡಿಕ್ಲರೇಶನ್ ಸಲ್ಲಿಸಲು ಅವಕಾಶ ನೀಡಲಾಗಿದೆ. ಇಡೀ ರಾಜ್ಯದಲ್ಲಿ ಶೇ.೨೦ಕ್ಕಿಂತಲೂ ಹೆಚ್ಚಿನ ಕಲ್ಪಿತ ಗೇಣಿದಾರರು ಡಿಕ್ಲರೇಶನ್ ಹಾಕಿದ್ದಾರೆ. ಇವರೆಲ್ಲರೂ ೧೯೬೧ರ ಕಾಯಿದೆಯ ಅನುಷ್ಠಾನದಿಂದ ಭೂಮಿ ಕಳೆಕೊಂಡವರಲ್ಲದಿರಬಹುದು. ಆದರೆ ಇವರಲ್ಲಿ ಬಹುತೇಕರು ಹಿಂದೆ ಗೇಣಿದಾರರಾಗಿರಲೇ ಬೇಕು. ಯಾಕೆಂದರೆ ಗೇಣಿದಾರರೆಂದು ಸಾಧಿಸಲು ಏನಾದರೂ ಪುರಾವೆ ಇಲ್ಲದಿದ್ದರೆ ಅವರು ಡಿಕ್ಲರೇಶನ್ ಸಲ್ಲಿಸಿದರೂ ಉಪಯೋಗವಾಗುತ್ತಿರಲಿಲ್ಲ. ಆದುದರಿಂದ ೧೯೬೧ರ ಭೂಸುಧಾರಣ ಮಸೂದೆ ವಾಸ್ತವದಲ್ಲಿ ಗೇಣಿದಾರರನ್ನು ಸುಧಾರಣೆ ಮಾಡಿಲ್ಲ. ಗೇಣಿದಾರರ ಸ್ವಾಧೀನ ಇದ್ದ ಭೂಮಿಯನ್ನು ಹಲವು ಕಾರಣಗಳನ್ನು ನೀಡಿ ಸ್ವಾಧೀನಪಡಿಸಿಕೊಳ್ಳಲು ಭೂಮಾಲಿಕರಿಗೆ ಕಾಯಿದೆ ಸಾಕಷ್ಟು ಅವಕಾಶ ನೀಡಿರುವುದು ಮೇಲಿನ ಅಂಕಿ ಅಂಶಗಳಿಂದ ದೃಢವಾಗುತ್ತದೆ. ಸರಕಾರಕ್ಕೆ ಗೇಣಿದಾರರ ಸ್ಥಿತಿಯನ್ನು ಬಲಗೊಳಿಸುವ ಕಾಳಜಿ ಇರುತ್ತಿದ್ದರೆ ಗೇಣಿಗೆ ನೀಡಿದ ಭೂಮಿಯನ್ನು ಪುನರ್ ಸ್ವಾಧೀನಪಡಿಸಿಕೊಳ್ಳು ಅವಕಾಶವೇ ಕೊಡಬಾರದಿತ್ತು. ಏಕೀಕರಣ ಪೂರ್ವ ಕರ್ನಾಟಕದ ಹಲವು ಭಾಗಗಳಲ್ಲಿ (ಕೊಡಗು, ಮದ್ರಾಸ್ ಕರ್ನಾಟಕಗಳಲ್ಲಿ) ಪುನರ್ ಸ್ವಾಧೀನವನ್ನು ತಡೆಗಟ್ಟುವ ಭೂಮಸೂದೆಳಿದ್ದವು. ಅವುಗಳಿಂದ ಪಾಠ ಕಲಿತು ೧೯೬೧ರ ಕಾಯಿದೆಯಲ್ಲಿ ಪುನರ್ ಸ್ವಾಧೀನ ಪಡಿಸುವುದನ್ನು ಸಂಪೂರ್ಣ ನಿರ್ಬಂಧಿಸಬೇಕತ್ತು. ಆ ರೀತಿ ಮಾಡುವ ಬದಲು ಅಂದಿನ ಸರಕಾರಕ್ಕೆ ಭೂಮಾಲಿಕರ ಆಸಕ್ತಿಗಳೂ ಮುಖ್ಯವಾಯಿತು. ಅವುಗಳನ್ನು ರಕ್ಷಿಸುವ ಉದ್ದೇಶದಿಂದ ಪುನರ್ ಸ್ವಾಧೀನ ಪಟಡಿಸಿಕೊಳ್ಳಲು ದೊಡ್ಡ ಪ್ರಮಾಣದ ಅವಕಾಶ ನೀಡಿದೆ. ಇದರಿಂದಾಗಿ ಹಲವಾರು ವರ್ಷಗಳಿಂದ ಗೇಣಿಗೆ ದುಡಿಯುತ್ತಿದ್ದ ರೈತರು ತಮ್ಮ ಭೂಮಿ ಕಳೆದುಕೊಳ್ಳ ಬೇಕಾಯಿತು. ಕೃಷಿಯೇತರ ಉದ್ಯೋಗ ಅವಕಾಶಗಳು ತುಂಬಾ ಸೀಮಿತವಾಗಿದ್ದವು. ಇದರಿಂದ ಭೂಮಿ ಕಳೆದು ಕೊಂಡ ಗೇಣಿದಾರರು ದೊಡ್ಡ ಸಂಖ್ಯೆಯಲ್ಲಿ ಕೃಷಿ ಕಾರ್ಮಿಕರಾಗಿ ಪರಿವರ್ತಿತರಾದರು. ಈ ಪರಿವರ್ತನೆಗಳನ್ನು ಭೂಸುಧಾರಣೆ ಎನ್ನಬೇಕೇ?
ಭೂಸುಧಾರಣೆಯ ಮತ್ತೊಂದು ಉದ್ದೇಶ ಮಾಲಿಕರು ಹೊಂದಬಹುದಾದ ಭೂಮಿಯ ಗರಿಷ್ಠ ಮಿತಿಯನ್ನು ನಿಗಧಿಪಡಿಸುವುದು. ೧೯೬೧ರ ಕಾಯಿದೆ ಈ ಕೆಳಗಿನಂತೆ ಗರಿಷ್ಠಮಿತಿಯನ್ನು ನಿಗದಿಗೊಳಿಸಿದೆ. ಐದು ಜನರಿರುವ ಒಂದು ಕುಟುಂಬ ಗರಿಷ್ಠ ೨೭ ಸ್ಟ್ಯಾಂಡರ್ಡ್ ಎಕರೆ ಭೂಮಿಯನ್ನು ಹೊಂದಿರಬಹುದು. ಒಂದು ಎಕರೆ ನೀರಾವರಿ ಭೂಮಿಯನ್ನು ಒಂದು ಸ್ಟ್ಯಾಂಡರ್ಡ್ ಎಕರೆ ಎಂದು ಗುರುತಿಸಲಾಗಿದೆ. ನೀರಾವರಿ ಇಲ್ಲದ (೨೫ ಇಂಚಿಗಿಂತ ಕಡಿಮೆ ಮಳೆಯಾಗುವ) ಪ್ರದೇಶದ ಎಂಟು ಎಕರೆ ಭೂಮಿಯು ಒಂದು ಸ್ಟ್ಯಾಂಡರ್ಡ್ ಎಕರೆ ಭೂಮಿಗೆ ಸಮ. ಅಂದರೆ ಒಣ ಭೂಪ್ರದೇಶದಲ್ಲಿ ಪ್ರತಿ ಐದು ಜನರಿರುವ ಒಂದು ಕುಟುಂಬವು ಗರಿಷ್ಠ ೨೧೬ ಎಕರೆ ಭೂಮಿಯನ್ನು ಹೊಂದಬಹುದು. ಕುಟುಂಬದ ಸದಸ್ಯರ ಸಂಖ್ಯೆ ಐದಕ್ಕಿಂತ ಹೆಚ್ಚಿದ್ದ ಸಂದರ್ಭದಲ್ಲಿ ಪ್ರತಿ ಸದಸ್ಯರಿಗೂ ನಿರ್ದಿಷ್ಟ ಪ್ರಮಾಣದ ಹೆಚ್ಚುವರಿ ಭೂಮಿ ಹೊಂದುವ ಅವಕಾಶ ನೀಡಲಾಯಿತು. ಈ ರೀತಿಯ ಹೆಚ್ಚಳವು ಹತ್ತು ಸದಸ್ಯರಿರುವ ಒಂದು ಕುಟುಂಬಕ್ಕೆ ಗರಿಷ್ಠ ೫೪ ಎಕರೆ ನೀರಾವರಿ ಭೂಮಿಯನ್ನು (ಒಣಭೂಮಿಯಾದರೆ ಗರಿಷ್ಠ ೪೩೨ ಎಕರೆ) ಹೊಂದುವ ಅವಕಾಶವನ್ನು ನೀಡಿದೆ. ಪ್ಲಾಂಟೇಶನ್‌ಗಳಿಗೆ, ಶೈಕ್ಷಣಿಕ, ದತ್ತಿ ಮತ್ತು ಮತಧರ್ಮೀಯ ಸಂಸ್ಥೆಗಳು, ಸಹಕರಿ ಸಂಸ್ಥೆಗಳು, ಸಕ್ಕರೆ ಕಾರ್ಖಾನೆಗಳು ಮುಂತಾದವುಗಳಿಗೆ ಮೇಲಿನ ಗರಿಷ್ಠಮಿತಿಯಿಂದ ವಿನಾಯಿತಿ ನಿಡಲಾಗಿದೆ. ಗುತ್ತಿಗೆ ನಿಗಧಿಪಡಿಸುವಾಗ ಮತ್ತು ಗೇಣಿಯ ಭದ್ರತೆ ಕಡಿಮೆ ಮಾಡುವಾಗ ಸಾಕಷ್ಟು ನಿಷ್ಠುರತೆ ತೋರಿದ ಸರಕಾರ ಭೂಮಿಯ ಗರಿಷ್ಠಮಿತಿ ನಿಗಧಿ ಪಡಿಸುವಾಗ ಇಷ್ಟೊಂದು ಔದಾರ್ಯ ತೋರಿಸುವುದು ಸಹಜವೇ ಸರಿ. ಗರಿಷ್ಠಮಿತಿ ತೀರ್ಮಾನದ ಮತ್ತೊಂದು ಉದ್ದೇಶ ಈ ಮಿತಿಯ ಮಾನದಂಡ ಬಳಸಿ ಹೆಚ್ಚುವರಿ ಭೂಮಿಯನ್ನು ಗುರುತಿಸಬೇಕು ಇಂತಹ ಹೆಚ್ಚುವರಿ ಭೂಮಿಯನ್ನು ಸರಕಾರ ಸ್ವಾಧೀನಪಡಿಸಿಕೊಂಡು ಭೂರಹಿತರಿಗೆ ಹಂಚುವುದು ಈ ಪ್ರಕ್ರಿಯೆಯ ಅಂತಿಮ ಗುರಿ. ಈ ಬಗೆಯ ಗರಿಷ್ಠಮಿತಿ ಎಷ್ಟು ಹೆಚ್ಚುವರಿ ಭೂಮಿಯನ್ನು ಗುರುತಿಸಲು ಅವಕಾಶ ಮಾಡಿಕೊಟ್ಟಿರಬಹುದು? ಹೆಚ್ಚುವರಿ ಭೂಮಿಯೇ ಇಲ್ಲವಾದರೆ ಅದನ್ನು ಸ್ವಾಧೀನ ಪಡಿಸುವ ಮತ್ತು ಭೂರಹಿತರಿಗೆ ಹಂಚುವ ಸಂಗತಿಯೇ ಇಲ್ಲ. ಹೆಚ್ಚುವರಿ ಭೂಮಿಯನ್ನು ಹಂಚುವುದು ಬಿಡಿ ಗೇಣಿದಾರರ ಭೂಮಿಯನ್ನೇ ಕಿತ್ತುಕೊಳ್ಳಲಾಗಿದೆಯೆಂದು ಮೇಲಿನ ಅಂಕಿಅಂಶಗಳು ಸಾರಿ ಹೇಳುತ್ತವೆ.
ಕರ್ನಾಟಕ ಮತ್ತು ಇತರ ರಾಜ್ಯ ಸರಕಾರಗಳು ಗರಿಷ್ಠಮಿತಿಯನ್ನು ನಿರ್ಧರಿಸುವಾಗ ಅನುಸರಿಸಿದ ಬೇಕಾಬಿಟ್ಟಿ ಕ್ರಮ ಕೇಂದ್ರ ಸರಕಾರದ ಗಮನಕ್ಕೆ ಬಂದಿವೆ. ಗರಿಷ್ಠಮಿತಿಯನ್ನು ನಿಗಧಿಗೊಳಿಸುವುದನ್ನು ರಾಜ್ಯಗಳಿಗೆ ಬಿಟ್ಟರೆ ಅವುಗಳೂ ಕುಶಿಬಂದಂತೆ ನಿಗಧಿಗೊಳಿಸುತ್ತವೆ ಎಂದು ೧೯೭೧ರಲ್ಲಿ ಕೇಂದ್ರ ಸರಕಾರ ಒಂದು ಗೈಡ್‌ಲೈನ್ಸ್‌ನ್ನು ರೂಪಿಸಿದೆ. ಅ ಮಾರ್ಗದರ್ಶಿ ಅನುಸಾರ ನೀರಾವರಿಯಿದ್ದು ಎರಡು ಬೆಳೆ ತೆಗೆಯವ ಪ್ರದೇಶದಲ್ಲಿ ಗರಿಷ್ಠಮಿತಿ ೪ – ೦೫ -೭.೨೮ ಹೆಕ್ಟೇರುಗಳು. ನೀರಾವರಿ ಇದ್ದು ಒಂದು ಬೆಳೆ ತೆಗೆಯುವ ಪ್ರದೇಶದಲ್ಲಿ ಭೂಮಿಯ ಗರಿಷ್ಠಮಿತಿ ೧೦.೦೩ ಹೆಕ್ಟೇರುಗಳು. ಒಣಭೂಮಿಪ್ರದೇಶದಲ್ಲಿ ೨೧.೮೫ ಹೆಕ್ಟೇರುಗಳು ಗರಿಷ್ಠಮಿತಿ.[12] ಕೆಂದ್ರ ಸರಕಾರದ ಗೈಡ್‌ಲೈನ್ಸ್ ಒಂದು ಸ್ಥೂಲ ಪರಿದಿಯನ್ನು ಸೂಚಿಸುತ್ತದೆ. ಅದು ಸೂಚಿಸಿರುವುದಕ್ಕಿಂತ ಕಡಿಮೆ ಗರಿಷ್ಠಮಿತಿಯನ್ನು ನಿಗಧಿಗೊಳಿಸಬಾರದೆಂದಿಲ್ಲ. ಕೇರಳ, ಪಶ್ಚಿಮ ಬಂಗಾಳ, ತಮಿಳುನಾಡು. ಒರಿಸ್ಸಾ ಮುಂತಾದ ರಾಜ್ಯಗಳು ಕೇಂದ್ರ ನಿಗಧಿಪಡಿಸಿದ ಮಿತಿಗಿಂತಲೂ ತುಂಬಾ ಕಡಿಮೆ ಗರಿಷ್ಠಮಿತಿಗಳನ್ನು ನಿಗಧಿಗೊಳಿಸಿವೆ.[13] ೧೯೬೧ರ ಭೂಸುಧಾರಣ ಮಸೂದೆಯನ್ನು ತಿದ್ದುಪಡಿ ಮಾಡುವ ಸಂದರ್ಭದಲ್ಲಿ ಕೇಂದ್ರ ಸರಕಾರ ನಿಗಧಿಪಡಿಸಿದ ಗರಿಷ್ಠಮಿತಿಯನ್ನು ಕರ್ನಾಟಕ ಪರಿಗಣಿಸಿದೆ. ಒಟ್ಟಾರೆಯಾಗಿ ಹೇಳುವುದಾದರೆ ೧೯೬೧ ರ ಭೂಮಸೂದೆಯನ್ನು ಭೂಸುಧಾರಣ ಮಸೂದೆ ಎನ್ನುವುದು ತಪ್ಪಾಗುತ್ತದೆ. ಆ ಕಾಯಿದೆಗೆ ಭೂಸುಧಾರಣೆ ಮಾಡುವ ಯಾವುದೇ ಲಕ್ಷಣಗಳಿರಲಿಲ್ಲ. ಹೆಚ್ಚೆಂದರೆ ಆ ಕಾಯಿದೆಯನ್ನು ಗುತ್ತಿಗೆ ಸುಧಾರಣ ಮಸೂದೆ ಎನ್ನಬಹುದು. ಅದು ಕೂಡ ಭೂಮಾಲಿಕರ ಅಸಕ್ತಿಯನ್ನು ಗಮನದಲ್ಲಿಟ್ಟುಕೊಂಡು ನಡೆದಿದೆ. ಏಕೀಕೃತ ಕರ್ನಾಟಕದ ವಿವಿಧ ಪ್ರದೇಶಗಳಲ್ಲಿ ಚಾಲ್ತಿಯಲ್ಲಿದ್ದ ಟೆನೆನ್ಸಿ ಮತ್ತು ಅಗ್ರಿಕಲ್ಚರಲ್ ಲ್ಯಾಂಡ್‌ಆಕ್ಟ್‌ಗಳನ್ನು ಬದಿಗೆ ಸರಿಸಿ ಇಡಿ ರಾಜ್ಯದ ಎಲ್ಲಾ ಕೃಷಿ ಭೂಸಂಬಂಧಗಳನ್ನು ಒಂದು ಕಾಯಿದೆಯಡಿಗೆ ತಂದಿರುವುದು ಆ ಕಾಯಿದೆಯ ಇನ್ನೊಂದು ದೊಡ್ಡ ಸಾಧನೆ. ಎಲ್ಲಾರಿಗು ಅನ್ವಯವಾಗುವ ಕಾಯಿದೆಯನ್ನು ತರುವಾಗ ಬೇರೆ ಬೇರೆ ಪ್ರದೇಶಗಳಲ್ಲಿ ಚಾಲ್ತಿಯಲ್ಲಿದ್ದ ಕಾನೂನುಗಳನ್ನು ಗಮನಕ್ಕೆ ತೆಗೆದುಕೊಳ್ಳಲಾಗಿದೆ. ಆ ರೀತಿ ಹಿಂದಿನ ಕಾಯಿದೆಗಳನ್ನು ಪರಿಗಣಿಸುವಾಗ ಗೇಣಿದಾರರಿಗೆ ಅನುಕೂಲವಾಗುವ ಅಂಶಗಳನ್ನು ಇಟ್ಟುಕೊಂಡು ೧೯೬೧ರ ಕಾಯಿದೆಯನ್ನು ರೂಪಿಸಲಾಗಿದೆ. ಈ ಕಾಯಿದೆಯ ಲೋಪದೋಷಗಳನ್ನು ಸರಿಪಡಿಸುವ ಉದ್ದೇಶ ದಿಂದ ಅದಕ್ಕೆ ತಿದ್ದುಪಡಿ ತರಲಾಯಿತು. ತಿದ್ದುಪಡಿ ಮಾಡುವಾಗ ಗರಿಷ್ಠಭೂಮಿತಿ ಕುರಿತ ಕೇಂದ್ರ ಸರಕಾರದ ಮಾರ್ಗ ಸೂಚಿಗಳನ್ನು ಪರಿಗಣಿಸಲಾಗಿದೆ. ಜನತೆಗೆ ಭೂಮಿಯ ಪುನರ್ ಸ್ವಾಧೀನ, ಗೇಣಿ ನಿಯಂತ್ರಣ ಇತ್ಯಾದಿ ಅಂಶಗಳನ್ನು ಒಳಗೊಂಡ ಸಮಗ್ರವಾದ ತಿದ್ದುಪಡಿ ಮಸೂದೆಯನ್ನು ರೂಪಿಸಲಾಯಿತು. ಈ ಮಸೂದೆ ೧೯೭೪ರಲ್ಲಿ ರಾಷ್ಟ್ರಪತಿಯವರ ಅಂಕಿತಪಡೆದು ಹೊಸ ಶಾಸನವಾಯಿತು.
[1] ವೆಲೇರಿಯನ್ ರಾಡ್ರಿಗಸ್. ಭೂಸುಧಾರಣ ಕಾಯಿದೆಯ ರಾಜಕಾರಣ, ಕನ್ನಡ ವಿಶ್ವವಿದ್ಯಾಲಯದ ವಿರ್ಶವಕೋಶ – ೪, ಚರಿತ್ರೆ, ಪ್ರಸಾರಾಂಗ: ಕನ್ನಡ ವಿಶ್ವವಿದ್ಯಲಯ, ೨೦೦೧, ಪು. ೮೬೩ – ೭೪. ಲೇಖಕರು ಈ ಅಂಕಿಅಂಶಗಳನ್ನು ಕರ್ನಾಟಕ ಸರಕಾರದ ಕಂದಾಯ ಇಲಾಖೆಯಿಂದ ಪಡೆದಿದ್ದಾರೆ.
[2] ವೆಲೇರಿಯನ್ ರಾಡ್ರಿಗಸ್, ಭೂಸುಧಾರಣ ಕಾಯಿದೆಯ ರಾಜಕಾರಣ, ಪು. ೮೬೩ – ೭೪.
[3] ವೆಲೇರಿಯನ್ ರಾಡ್ರಿಗಸ್. ಭೂಸುಧಾರಣ ಕಾಯಿದೆಯ ರಾಜಕಾರಣ, ಪು. ೮೬೩ – ೭೪.
[4] ಜಿ.ತಮ್ಮಯ್ಯ ಮತ್ತು ಆಬ್ದುಲ್ ಆಜೀಜ್, ದಿ ಪೊಲಿಟಿಕಲ್ ಎಕಾನಮಿ ಆಫ್ ಲ್ಯಂಡ್ ರೀಫೋರ್ಮ್ಸ್ ಇನ್ ಕರ್ನಾಟಕ, ಎ ಸೌತ್ ಇಂಡಿಯನ್ ಸ್ಟೇಟ್, ಏಶಿಯನ್ ಸರ್ವೇ, ೨೩(೭), ಜುಲೈ ೧೯೭೩, ಪು. ೮೧೦ – ೨೯
[5] ಮೈಸೂರು ಸರಕಾರ, ರಿಪೋರ್ಟ್ ಆಫ್ ದಿ ಮೈಸೂರು ಟೆನೆನ್ಸಿ ಅಗ್ರಿಕಲ್ಚರಲ್ ಲ್ಯಾಂಡ್ ಲಾಸ್ ಕಮಿಟಿ, ಬೆಂಗಳೂರು, ೧೯೫೭
[6] ಮೈಸೂರು ಸರಕಾರ, ರಿಪೋರ್ಟ್ ಆಫ್ ದಿ ಮೈಸೂರು ಟೆನೆನ್ಸಿ, ಪು. ೨೨ – ೪೦
[7] ಮೈಸೂರು ಸರಕಾರ, ರಿಪೋರ್ಟ್ ಆಫ್ ದಿ ಮೈಸೂರು ಟೆನೆನ್ಸಿ, ಪು. ೨೨ – ೪೦
[8] ಮೈಸೂರು ಸರಕಾರ, ರಿಪೋರ್ಟ್ ಆಫ್ ದಿ ಮೈಸೂರು ಟೆನೆನ್ಸಿ, ಪು. ೨೨ – ೪೦
[9] ಮೈಸೂರು ಸರಕಾರ, ರಿಪೋರ್ಟ್ ಆಫ್ ದಿ ಮೈಸೂರು ಟೆನೆನ್ಸಿ, ಪು. ೨೨ – ೪೦
[10] ಮೈಸೂರು ಸರಕಾರ, ರಿಪೋರ್ಟ್ ಆಫ್ ದಿ ಮೈಸೂರು ಟೆನೆನ್ಸಿ, ಪು. ೨೨ – ೪೦
[11] ಮೈಸೂರು ಸರಕಾರ, ರಿಪೋರ್ಟ್ ಆಫ್ ದಿ ಮೈಸೂರು ಟೆನೆನ್ಸಿ, ಪು. ೨೨ – ೪೦
[12] ಬಿ.ಬಿ. ಮೊಹಾಂತಿ, ಲೇಂಡ್ ಡಿಸ್ಟ್ರಿಬ್ಯುಶನ್ ಎಮಂಗ್ ಶೆಡ್ಯುಲ್ಡ್ ಕಾಸ್ಟ್ ಆಂಡ್ ಟ್ರೈಬ್ಸ್, ಎಕನಾಮಿಕ್ ಅಂಡ್ ಪೊಲಿಟಿಕಲ್ ವೀಕ್ಲಿ, ೩೬(೪೦), ಆಕ್ಟೋಬರ್ ೨೦೦೧, ಉ. ೩೮೫೭ – ೬೮. ಲೇಖಕರು ಈ ಅಂಕಿಅಂಶಗಳನ್ನು ಭಾರತ ಸರಕಾರ, ಆಗ್ರಿಕಲ್ಚರಲ್ ಸ್ಟೆಟಿಸ್ಟಿಕ್ಸ್ ಎಟ್ ಎ ಗ್ಲೇನ್ಸ್, ನ್ಯೂಡೆಲ್ಲಿ, ೧೯೯೩, ಇದರಿಂದ ಪಡೆದಿದ್ದಾರೆ.
[13] ಬಿಬಿ. ಮೊಹಾಮತಿ, ಲೇಂಡ್ ಡಿಸ್ಟ್ರಿಬ್ಯುಶನ್ ಎಮಂಗ್ ಶೆಡ್ಯುಲ್ಡ್ ಕಾಸ್ಟ್ ಆಂಡ್ ಟ್ರೈಬ್ಸ್, ಪು. ೩೮೫೭ – ೬೮.
ಯಾಕೀಗ ಭೂಮಿ ಪ್ರಶ್ನೆ: ೩. ಮಸೂದೆಗಳಿಂದ ಭೂಸುಧಾರಣೆ ಆಗಿದೆಯೇ? (೨)
೧೯೭೪ರ ಕಾಯಿದೆ
೧೯೬೧ರ ಭೂಸುಧಾರಣ ಕಾಯಿದೆಗೆ ಹೋಲಿಸಿದರೆ ೧೯೭೪ರ ಭೂಸುಧಾರಣ ಕಾಯಿದೆ ಕ್ರಾಂತಿಕಾರಿಯಾಗಿತ್ತು. ೧೯೬೧ರ ಕಾಯಿದೆಯನ್ನು ಸಂಪೂರ್ಣವಾಗಿ ತಿದ್ದುಪಡಿ ಮಾಡಿ ೧೯೭೪ರ ಕಾಯಿದೆಯನ್ನು ರೂಪಿಸಲಾಗಿದೆ. ತಿದ್ದುಪಡಿ ಆದ ೧೯೬೧ರ ಕಾಯಿದೆ ತನ್ನ ಹಿಂದಿನ ಎಲ್ಲಾ ಲಕ್ಷಣಗಳನ್ನು ಕಳೆದುಕೊಂಡು ಹೊಸ ಕಾಯಿದೆಯಾಗಿದೆ. ಆದುದರಿಂದ ೧೯೭೪ರ ಕಾಯಿದೆಯನ್ನು ೧೯೬೧ರ ತಿದ್ದುಪಡಿ ಕಾಯಿದೆ ಎನ್ನುವುದುಕ್ಕಿಂತ ಹೊಸ ಭೂಸುಧಾರಣ ಕಾಯಿದೆ ಎಂದು ಗುರುತಿಸುವುದು ಹೆಚ್ಚು ಸೂಕ್ತ.[1] ಗೇಣಿ ಭದ್ರತೆ, ಗೇಣಿ ನೀಡಿದ ಭೂಮಿಯನ್ನು ಪುನರ್ ಸ್ವಾಧೀನ ಪಡಿಸಿಕೊಳ್ಳುವುದು, ಭೂಮಿಯ ಗರಿಷ್ಠಮಿತಿ ನಿಗಧಿಹೋಲಿಸುವುದು, ಹೆಚ್ಚುವರಿ ಭೂಮಿಯನ್ನು ಸ್ವಾಧೀನ ಪಡಿಸಿಕೊಳ್ಳುವುದು, ಹೆಚ್ಚುವರಿ ಭೂಮಿಯನ್ನು ಹಂಚುವುದು ಇತ್ಯಾದಿಗಳ ಬಗ್ಗೆ ೧೯೬೧ರ ಕಾಯಿದೆ ಸಾಕಷ್ಟು ನ್ಯೂನತೆಗಳನ್ನು ಹೊಂದಿತ್ತು. ಕಾಯಿದೆಯಲ್ಲಿನ ಬಹುತೇಕ ನ್ಯೂನತೆಗಳು ಗೇಣಿದಾರರ ವಿರುದ್ದ ಮತ್ತು ಭೂಮಾಲಿಕರ ಪರ ಕೆಲಸ ಮಾಡುತ್ತಿದ್ದವು. ಕಾಯಿದೆಯಲ್ಲಿನ ನ್ಯೂನತೆಗಳ ಜತೆಗೆ ಅದನ್ನು ಅನುಷ್ಠಾನಗೊಳಿಸುವಾಗ ತಳೆಯುವ ಪಕ್ಷಪಾತಿ ಧೋರಣೆಗಳು ಭೂಸುಧಾರಣೆಯನ್ನು ತಮ್ಮದೇ ರೀತಿಯಲ್ಲಿ ಪ್ರಭಾವಿಸುತ್ತವೆ. ಅಧಿಕಾರಶಾಹಿಗಳ ಹಿನ್ನೆಲೆ ಹಾಗೂ ಭೂಮಾಲಿಕರ ಹಿನ್ನೆಲೆಗಳು ಒಂದೇ ಆಗಿದ್ದರೆ ಎಷ್ಟೇ ಪರಿಣಾಮಕಾರಿ ಕಾಯಿದೆ ಕೂಡ ಅನಷ್ಠಾನಗೊಳ್ಳುವಾಗ ವಿಫಲ ಆಗಬಹುದು. ಈ ಎರಡೂ ಸೇರಿ ೧೯೬೧ರ ಕಾಯಿದೆ ಭೂಸುಧಾರಣೆ ಮಾಡುವ ಬದಲು ಗೇಣಿದಾರರನ್ನು ಕೃಷಿ ಕಾರ್ಮಿಕರನ್ನಾಗಿ ಪರಿವರ್ತಿಸಿದೆ ಎಂದು ಹಿಂದಿನ ಪುಟಗಳಲ್ಲಿ ನೀಡಿದ ಅಂಕಿಅಂಶಗಳು ಸಾಬೀತು ಪಡಿಸುತ್ತವೆ. ಗೇಣಿಪದ್ದತಿಯನ್ನು ರದ್ದುಗೊಳಿಸುವುದು. ಭೂಮಿಯನ್ನು ಪುನರ್ ಸ್ವಾಧೀನಪಡಿಸುವುದನ್ನು ನಿರ್ಬಂಧಿಸುವುದು, ಭೂಮಿ ಗರಿಷ್ಠಮಿತಿಯನ್ನು ಕಡಿಮೆಗೊಳಿಸುವುದು, ಹೆಚ್ಚುವರಿ ಭೂಮಿಯನ್ನು ಸ್ವಾಧೀನಪಡಿಸುವುದು, ಸ್ವಾಧೀನಪಡಿಸಿಕೊಂಡ ಹೆಚ್ಚುವರಿ ಭೂಮಿಯನ್ನು ಭೂರಹಿತರಿಗೆ ಹಂಚುವುದು ಇತ್ಯಾದಿ ಪ್ರಗತಿಪರ ಅಂಶಗಳನ್ನು ೧೯೭೪ ಕಾಯಿದೆ ಹೊಂದಿದೆ. ಕಾಯಿದೆಯ ಈ ಪ್ರಗತಿಪರ ಅಂಶಗಳು ಎಷ್ಟರಮಟ್ಟಿಗೆ ಕಾರ್ಯರೂಪಕ್ಕೆ ಬಂದಿದೆಯೆಂದು ಅಧ್ಯಾಯದ ಈ ಭಾಗದಲ್ಲಿ ವಿಶ್ಲೇಷಿಸಲಾಗಿದೆ.
೧೯೭೪ರ ಭೂಸುಧಾರಣ ಮಸೂದೆ ಗುತ್ತಿಗೆ ಪದ್ದತಿಯನ್ನು ಸಂಪೂರ್ಣ ರದ್ದುಗೊಳಿಸಿದೆ. ಸೈನಿಕರು ಮತ್ತು ಸಿಮೆನ್‌ಗಳನ್ನು ಹೊರತುಪಡಿಸಿ ಇನ್ಯಾರೂ ಗುತ್ತಿಗೆ ನೀಡಿವಂತಿಲ್ಲ ಒಂದು ವೇಳೆ ಗುತ್ತಿಗೆ ನೀಡಿದರೆ ಅಂತಹ ಭೂಮಿಯನ್ನು ಹೆಚ್ಚುವರಿ ಭೂಮಿಯೆಂದು ಪರಿಗಣಿಸಿ ಸರಕಾರ ಮುಟ್ಟಗೋಲು ಕಾಕಬಹುದು. ಸ್ವಂತ ಬೇಸಾಯ ಮಾಡುವವರು ಅಥವಾ ಕೂಲಿ ಕೊಟ್ಟು ಆಳುಗಳ ಮೂಲಕ ಬೇಸಾಯ ಮಾಡುವವರು ಮಾತ್ರ ಕೃಷಿ ಭೂಮಿ ಹೊಂದಬಹುದು. ಕಾನೂನು ಜಾರಿಗೆ ಬಂದ ದಿನಾಂಕದಿಂದ ಗುತ್ತಿಗೆ ನೀಡಿದ ಎಲ್ಲಾ ಭೂಮಿ ಸರಕಾರದ ಸ್ವಾಧೀನ ಹೋಗುತ್ತದೆ. ಗೇಣಿದಾರರು ಸರಕಾರಕ್ಕೆ ಡಿಕ್ಲರೇಶನ್ ಸಲ್ಲಿಸಿ ತಾವು ಕೃಷಿ ಮಾಡುತ್ತಿದ್ದ ಭೂಮಿಯನ್ನು ತಮ್ಮ ವಶ ತೆಗೆದುಕೊಳ್ಳಬೇಕು. ಈ ಕಾನೂನು ಯಥಾರೂಪದಲ್ಲಿ ಅನುಷ್ಠಾನಗೊಂಡರೆ ಕರ್ನಾಟಕದಲ್ಲಿ ಗೇಣಿದಾರರೇ ಇರಲು ಸಾಧ್ಯವಿಲ್ಲ. ಆದರೆ ೧೯೮೧ – ೮೨ರ ನ್ಯಾಶನಲ್ ಸ್ಯಾಂಪಲ್ ಸರ್ವೇ ಕರ್ನಾಟಕದಲ್ಲಿ ಗೇಣಿಗೆ ನೀಡಿದ ಭೂಮಿ ಬಗ್ಗೆ ಬೇರೆಯದೇ ಚಿತ್ರಣ ಕೊಡುತ್ತದೆ. ನ್ಯಾಶನಲ್ ಸ್ಯಾಂಪಲ್ ಸರ್ವೇ ಪ್ರಕಾರ ೧೯೭೦ – ೭೧ರಲ್ಲಿ ೧೫.೮೦ರಷ್ಟು ಗೇಣಿದಾರರು ಕರ್ನಾಟಕದಲ್ಲಿದ್ದರು. ೧೯೭೪ರ ಕಾಯಿದೆ ಪರಿಣಾಮಕಾರಿಯಾಗಿ ಅನುಷ್ಠಾನಗೊಳ್ಳುತ್ತಿದ್ದರೆ ಈ ಗೇಣಿದಾರರ ಸಂಖ್ಯೆ ಶೂನ್ಯ ಅಥವಾ ಒಂದೆರಡು ಪರ್ಸೆಂಟೇಜ್‌ಗೆ ಇಳಿಯಬೇಕಿತ್ತು. ಒಂದೆರಡು ಪರ್ಸೆಂಟೇಜ್ ಯಾಕೆಂದರೆ ಸೈನಿಕರಿಗೂ ಸಿಮೆನ್‌ಗಳಿಗೂ ಗೇಣಿಗೆ ಭೂಮಿ ಕೊಡುವ ಅವಕಾಶವನ್ನು ೧೯೭೪ರ ಕಾಯಿದೆ ನಿಡಿದೆ. ಅದರೆ ನ್ಯಾಶನಲ್ ಸ್ಯಾಂಪಲ್ ಸರ್ವೇ ಪ್ರಕಾರ ೧೯೮೧ – ೮೨ ರಲ್ಲಿ ಕರ್ನಾಟಕದಲ್ಲಿದ್ದ ಗೇಣಿದಾರರ ಸಂಖ್ಯೆ ಒಂದೆರಡು ಪರ್ಸೆಂಟೇಜ್ ಅಲ್ಲ. ೬.೦೪ ಪರ್ಸೆಂಟೇಜ್. ಸೈನಿಕರು ಮತ್ತು ಸಿಮೆನ್‌ಗಳು ಗೇಣಿಗೆ ನೀಡಿರುವುದರಿಂದ ಖಂಡಿತವಾಗಿಯೂ ಇಷ್ಟೊಂದು ದೊಡ್ಡ ಸಂಖ್ಯೆಯಲ್ಲಿ ಗೇಣಿದಾರರು ಇರಲು ಸಾಧ್ಯವಿಲ್ಲ.[2] ಕರ್ನಾಟಕದಲ್ಲಿರುವ ಈ ಬಗೆಯ ಮುಚ್ಚುಮರೆಯ ಗೇಣಿದಾರಿಕೆ ಬಗ್ಗೆ ೧೯೮೭ರಲ್ಲಿ ಒಂದು ಅಧ್ಯಯನ ನಡೆಯಿತು. ಆ ಅಧ್ಯಯನ ಪ್ರಕಾರ ಉತ್ತರ ಕರ್ನಾಟಕದ ಒಣಭೂಪ್ರದೇಶಗಳಲ್ಲಿ ಮುಚ್ಚುಮರೆಯ ಗೇಣಿದಾರಿಗೆ ಒಟ್ಟು ಸಾಗುವಳಿಯ ಶೇ. ೬ ರಿಂದ ೮ರಷ್ಟಿದೆ. ಕರ್ನಾಟಕದ ಕರಾವಳಿ ಮತ್ತು ಮಧ್ಯ ಭಾಗದಲ್ಲಿ ಶೇ. ೪ ರಿದಮ ೬ರಷ್ಟು ಮುಚ್ಚುಮರೆಯ ಗೇಣಿದಾರಿಗೆ ಇದೆ. ದಕ್ಷಿಣ ಭಾಗದಲ್ಲಿ ಶೇ.೨ರಿಂದ ೪ರಷ್ಟು ಮುಚ್ಚುಮರೆಯ ಗೇಣಿದಾರಿಕೆ ಇದೆಯೆಂದು ಈ ಅಧ್ಯಯನ ಗುರುತಿಸಿದೆ. ಮೂರು ಬಗೆಯ ಗುತ್ತಿಗೆ ನಡೆಯುತ್ತಿದೆ.[3] ಒಂದು, ಉತ್ಪಾದನ ವೆಚ್ಚ ಮತ್ತು ಉತ್ಪನ್ನವನ್ನು ಭೂಮಾಲಿಕರು ಮತ್ತು ಗುತ್ತಿಗೆದಾರರು ಸಮನಾಗಿ ಹಂಚಿ ಕೊಳ್ಳುವುದು. ಎರಡು, ಉತ್ಪಾದನೆಯ ಎಲ್ಲಾ ವೆಚ್ಚಗಳನ್ನು ಗುತ್ತಿಗೆದಾರ ಮಹಿಸಿಕೊಳ್ಳುವುದು, ಉತ್ಪನ್ನದ ಅರ್ಧಭಾಗ ಆತನ ಪಾಲು. ಮೂರು, ಉತ್ಪಾದನೆಯ ಎಲ್ಲಾ ವೆಚ್ಚಗಳನ್ನು ಭೂಮಾಲಿಕ ವಹಿಸುಕೊಳ್ಳುವುದು, ಉತ್ಪನ್ನದ ಮೂರನೇ ಒಂದು ಭಾಗವನ್ನು ಗುತ್ತಿಗೆದಾರ ಪಡೆಯುತ್ತಾನೆ.
೧೯೭೪ರ ಕಾಯಿದೆಯನ್ನು ಇಷ್ಟೊಂದು ಬಿಗಿಯಾಗಿ ಮೌಲ್ಯಮಾಪನ ಮಾಡುವುದು ಬೇಡ. ಸ್ವಲ್ಪ ಲಿಬರಲ್ ಆಗಿ ನೋಡುವ. ಈ ಕಾನೂನು ಯಥಾರೂಪದಲ್ಲಿ ಅನುಷ್ಠಾನಗೊಂಡರೆ ಗೇಣಿದಾರರ ಸಂಖ್ಯೆ ದೊಡ್ಡ ಪ್ರಮಾಣದಲ್ಲಿ ಕಡಿಮೆಯಾಗಬೇಕು ಮತ್ತು ಕೃಷಿಕರ ಸಂಖ್ಯೆ ಹೆಚ್ಚಾಗಬೇಕು. ಈ ಕಾಯಿದೆಯಲ್ಲಿ ಹಿಂದೆ ಗೇಣಿದಾರರಾಗಿದ್ದು ಯಾವುದೋ ಕಾರಣಕ್ಕಾಗಿ ಗೇಣಿದಾರಿಕೆಯನ್ನು ಕಳೆದುಕೊಂಡವರನ್ನು ಕಲ್ಪಿತ ಗೇಣಿದಾರರೆಂದು (ಡೀಮ್ಡ್ ಟಿನೆನ್ಸ್) ಪರಿಗಣಿಸಲಾಗಿದೆ. ಇಂತವರು ಇತರ ಗೇಣಿದಾರಂತೆ ಹಿಂದೆ ಕೃಷಿ ಮಾಡುತ್ತಿದ್ದ ಭೂಮಿಗೆ ಡಿಕ್ಲರೇಶನ್ ಸಲ್ಲಿಸಲು ಅವಕಾಶ ನೀಡಲಾಗಿದೆ. ಇದರಿಂದಾಗಿ ಕೃಷಿಕರ ಸಂಖ್ಯೆ ಇನ್ನೂ ಹೆಚ್ಚಾಗಬೇಕು. ಹಿಂದೆ ಗೇಣಿದಾರರಂತೆ ಹಿಂದೆ ಕೃಷಿ ಮಾಡುತ್ತಿದ್ದ ಭೂಮಿಗೆ ಡಿಕ್ಲರೇಶನ್ ಸಲ್ಲಿಸಲು ಅವಕಶ ನೀಡಲಾಗಿದೆ. ಇದರಿಂದಾಗಿ ಕೃಷಿಕರ ಸಂಖ್ಯತೆ ಇನ್ನೂ ಹೆಚ್ಚಾಗಬೇಕು. ಹಿಂದೆ ಗೇಣಿದಾರಿಕೆ ಕಳೆದು ಕೊಂಡವರು ಕೃಷಿಕಾರ್ಮಿರಾಗಿದ್ದು ಅಂತವರು ಹೆಚ್ಚು ಸಂಖ್ಯೆಯಲ್ಲಿ ಕಲ್ಪಿತ ಗೇಣಿದಾರರ ರೂಪದಲ್ಲಿ ಡಿಕ್ಲರೇಶನ್ ಸಲ್ಲಿಸಿದರೆ ಕೃಷಿ ಕಾರ್ಮಿಕರ ಸಂಖ್ಯೆನೂ ಕಡಿಮೆ ಆಗಬೇಕು. ೨೯೭೪ರ ಭೂಸುಧಾರಣ ಕಾಯಿದೆಯ ಅನುಷ್ಠಾನದ ಮೇಲಿನ ಎಲ್ಲಾ ಅಂಕಿಅಂಶಗಳು ಮೊದಲಿನ ವಾದವನ್ನು (ಗೇಣಿದಾರರು ಕಡಿಮೆಯಾಗಿ ಕೃಷಿಕರು ಹೆಚ್ಚಾಗಬೇಕೆನ್ನುವ ವಾದವನ್ನು) ಸಮರ್ಥಿಸುವಂತಿದೆ. ೧೯೭೧ರಲ್ಲಿ ಕರ್ನಾಟಕದಲ್ಲಿ ಒಟ್ಟು ೪೦,೭೨,೮೭೯ ಕೃಷಿಕರಿದ್ದರು. ೧೯೮೧ರಲ್ಲಿ ಕರ್ನಾಟಕದಲ್ಲಿನ ಒಟ್ಟು ಕೃಷಿಕರ ಸಂಖ್ಯೆ ೫೨,೨೨,೦೩೨ಕ್ಕೆ ಏರಿದೆ (ಕೋಷ್ಟಕ -೩). ಕಾಯಿದೆ ಅನುಷ್ಠಾನಗೊಂಡ ನಂತರ ಕೃಷಿಕರ ಸಂಖ್ಯೆ ಶೇ. ೨೮ರಷ್ಟು ಏರಿದೆ. ಕರ್ನಾಟಕದ ವಿವಿಧ ಪ್ರದೇಶಗಳಲ್ಲಿ ಈ ಕಾಯಿದೆ ಎಷ್ಟು ಗೇಣಿದಾರರಿಗೆ ಭೂಮಿ ಒದಗಿಸಿದೆಯೆಂದು ನೋಡುವ. ಕರಾವಳಿ ಕರ್ನಾಟಕದಲ್ಲಿ ೧,೭೬,೨೩೫ ಗೇಣಿದಾರರು ಡಿಕ್ಲರೇಶನ್ ಸಲ್ಲಿಸಿದ್ದಾರೆ. ಅವರಲ್ಲಿ ೧,೩೬,೮೮೦ (ಶೇ. ೭೮) ಗೇಣಿದಾರರಿಗೆ ಭೂಮಿ ದೊರಕಿದೆ. ಉತ್ತರ ಕನ್ನಡ ಜಿಲ್ಲೆಯಲ್ಲಿ ೯೮,೯೭೬ ಗೇಣಿದಾರರು ಡಿಕ್ಲರೇಶನ್ ಸಲ್ಲಿಸಿದ್ದಾರೆ. ಅವರಲ್ಲಿ ೮೦,೯೬೮ (ಶೇ. ೮೨) ಗೇಣಿದಾರರಿಗೆ ಭೂಮಿ ದೊರಕಿದೆ (ಕೋಷ್ಟಕ – ೪). ಮಲೆನಾಡು ಪ್ರದೇಶದ ಇತರ ಜಿಲ್ಲೆಗಳಿಗೆ ಹೋಲಿಸಿದರೆ ಶಿವಮೊಗ್ಗ ಜಿಲ್ಲೆಯಲ್ಲಿ ಹೆಚ್ಚು ಸಂಖ್ಯೆಯಲ್ಲಿ (೫೦,೫೬೮) ಗೇಣಿದಾರರು ಡಿಕ್ಲರೇಶನ್ ಸಲ್ಲಿಸಿದ್ದಾರೆ. ಡಿಕ್ಲರೇಶನ್ ಸಲ್ಲಿಸದವರಲ್ಲಿ ಅರ್ಧಕ್ಕಿಂತ ಹೆಚ್ಚು ಮಂದಿ(ಶೇ.೫೬) ಗೇಣಿದಾರರು ಹೊಲದ ಒಡೆಯರಾಗಿದ್ದಾರೆ (ಕೋಷ್ಟಕ – ೪). ಉತ್ತರ ಕರ್ನಾಟಕ ಪ್ರದೇಶದಲ್ಲಿ ಬೆಳಗಾಂ, ಧಾರವಾಡ ಮತ್ತು ಗುಲ್ಬರ್ಗ ಜಿಲ್ಲೆಗಳಲ್ಲು ಆರವತ್ತು ಸಾವರಕ್ಕಿಂತ ಹೆಚ್ಚು ಗೇಣಿದಾರರು ಡಿಕ್ಲರೇಶನ್ ಸಲ್ಲಿಸಿದ್ದಾರೆ. ಬೆಳಗಾಂ ಜಿಲ್ಲೆಯಲ್ಲಿ ಶೇ. ೭೩ ಮತ್ತು ಧಾರವಾಡ ಜಿಲ್ಲೆಯಲ್ಲಿ ಶೇ. ೬೧ ಮಂದಿ ಗೇಣಿದಾರರಿಗೆ ಭೂಮಿ ಲಭ್ಯವಾಗಿದೆ (ಕೋಷ್ಟಕ – ೪). ಉತ್ತರ ಕರ್ನಾಟಕದ ಉಳಿದ ಜಿಲ್ಲೆಗಳಲ್ಲಿ ದೊಡ್ಡ ಮಟ್ಟಿನ ಸಾಧನೆಯಾಗಿಲ್ಲ ದಕ್ಷಿಣ ಕರ್ನಾಟಕದಲ್ಲಿ ಬೆಂಗಳೂರು ಜಿಲ್ಲೆಯಲ್ಲಿ ಮಾತ್ರ ಐವತ್ತು ಸಾವಿರಕ್ಕಿಂತ ಹೆಚ್ಚು (೫೯,೬೨೬) ಗೇಣಿದಾರರು ಡಿಕ್ಲರೇಶನ್ ಸಲ್ಲಿಸಿದ್ದಾರೆ. ಉಳಿದಂತೆ ಮೈಸೂರು ಮತ್ತು ಕೋಲಾರ ಜಿಲ್ಲೆಗಳಲ್ಲಿ ಕ್ರಮವಾಗಿ ೩೬,೬೦೨ ಮತ್ತು ೨೪,೬೬೦ ಗೇಣಿದಾರರು ಡಿಕ್ಲರೇಶನ್ ಸಲ್ಲಿಸಿದ್ದಾರೆ. ಬೆಂಗಳೂರು ಜಿಲ್ಲೆಯಲ್ಲಿ ಶೇ. ೪೩ರಷ್ಟು, ಮೈಸೂರಲ್ಲಿ ಶೇ.೫೬ರಷ್ಟು ಮತ್ತು ಕೋಲಾರದಲ್ಲಿ ಶೇ.೫೨ರಷ್ಟು ಗೇಣಿದಾರರು ತಾವು ಉಳುವ ಹೊಲದ ಒಡೆಯರಾಗಿದ್ದಾರೆ (ಕೋಷ್ಟಕ – ೪). ಇಡೀ ರಾಜ್ಯದಲ್ಲಿ ೧೯೭೯ರವರೆಗೆ ಒಟ್ಟು ೮,೧೫,೭೮೫ ಗೇಣಿದಾರರು ಅರ್ಜಿಸಲ್ಲಿಸಿದ್ದಾರೆ. ಅವರಲ್ಲಿ ೪,೮೫,೪೧೯ (ಶೇ.೫೦.೫೦) ಗೇಣಿದಾರರು ತಾವು ಉಳುವ ಹೊಲದ ಒಡೆಯರಾದರು.
೧೯೭೪ರ ಭೂಸುಧಾರಣ ಕಾಯಿದೆ ಮೇಲೆ ನಡೆದ ಬಹುತೇಕ ಅಧ್ಯಯನಗಳು ಕಾಯಿದೆ ಗಂಭೀರವಾಗಿ ಅನುಷ್ಠಾನಗೊಂಡಿದೆ ಮತ್ತು ಹೆಚ್ಚು ಸಂಖ್ಯೆಯ ಗೇಣಿದಾರರು ಭೂಮಿ ಪಡೆದಿದ್ದಾರೆ ಎನ್ನುವ ತೀರ್ಮಾನಕ್ಕೆ ಬಂದಿವೆ.[4] ೧೯೭೪ರ ಕಾಯಿದೆ ಕನಾಟಕದ ಭೂಸಂಬಂಧದಲ್ಲಿ ದೊಡ್ಡ ಮಟ್ಟಿನ ಬದಲಾವಣೆ ತಂದಿಲ್ಲ ಎಂದು ವಾದಿಸುವ ಕೆಲವೇ ಕೆಲವು ಅಧ್ಯಯನಗಳಿವೆ. ೧೯೭೪ರ ಸುಧಾರಣೆ ಭೂ ಸಂಬಂಧಗಳನ್ನು ಮೂಲಭೂತವಾಗಿ ಸುಧಾರಿಸಿಲ್ಲ ಎಂದು ಸಾಧಿಸಲು ಅವರು ನೀಡುವ ವಾದಗಳನ್ನು ಪರಿಶೀಲಿಸುವ. ಹೆಚ್ಚು ಸಂಖ್ಯೆಯ ಗೇಣಿದಾರರು ಭೂಮಿ ಪಡೆದಿದ್ದಾರೆ ಎನ್ನುವಾಗ ಭೂಮಿ ಪಡೆದವರು ಬಡ ಗೇಣಿದಾರರಿರುತ್ತಾರೆ ಎನ್ನುವ ಒಂದು ಸಾಮಾನ್ಯ ಗ್ರಹಿಕೆ ಇರುತ್ತದೆ. ಇದು ಸರಿಯಲ್ಲ ಎಂದು ನಾಡಕರ್ಣಿಯವರು ಅಭಿಪ್ರಾಯಪಡುತ್ತಾರೆ. ಅವರ ಅಧ್ಯಯನ ಪ್ರಕಾರ ೧೯೭೪ರಲ್ಲಿ ಡಿಕ್ಲರೇಶನ್‌ಗೆ ಅರ್ಜಿಸಲ್ಲಿಸಿದವರಲ್ಲಿ ಬಡ ಗೇಣಿದಾರರು ಮಾತ್ರವಲ್ಲ ದೊಡ್ಡ ಭೂಮಾಲಿಕರು ಸೇರಿದ್ದಾರೆ, ಬಡ ರೈತರಿಂದ ಗುತ್ತಿಗೆಗೆ ಪಡೆದ ಭೂಮಿಗಳಿಗೆ ದೊಡ್ಡ ಭೂಮಾಲಿಕರು ಡಿಕ್ಲರೇಶನ್ ಸಲ್ಲಿಸಿದ್ದಾರೆ. ಇದರಿಂದಾಗಿ ಬಡರೈತರು ತಮ್ಮ ವಶ ಇದ್ದ ಅಲ್ಪಸ್ವಲ್ಪ ಭೂಮಿಯನ್ನು ಕಳೆದುಕೊಂಡು ನಿರ್ಗತಿಕರಾದರು.[5] ನರೇಂದ್ರ ಪಾಣಿ ಕೂಡ ನಾಡಕರ್ಣಿಯವರ ಅಭಿಪ್ರಾಯವನ್ನು ಬೆಂಬಲಿಸುತ್ತಾರೆ. ದಕ್ಷಿಣ ಕನ್ನಡ, ಉತ್ತರ ಕನ್ನಡ ಮತ್ತು ಶಿವಮೊಗ್ಗ ಜಿಲ್ಲೆಗಳಲ್ಲಿ ಮಾತ್ರ ಸಣ್ಣ ರೈತರು ೧೯೭೪ರ ಕಾಯಿದೆಯಿಂದ ಲಾಭ ಪಡೆದ್ದಾರೆ. ಉಳಿದ ಕಡೆಗಳಲ್ಲಿ ಸಣ್ಣ ರೈತರಿಗೆ ವಿಶೇಷ ಲಾಭವಾಗಿಲ್ಲ. ಸಣ್ಣ ರೈತರ ಬದಲು ಮಧ್ಯಮ ದೊಡ್ಡ ರೈತರು ೧೯೭೪ರ ಕಾಯಿದೆಯ ಹೆಚ್ಚಿನ ಲಾಭ ಪಡೆದಿದ್ದಾರೆ ಎನ್ನುವ ತೀಮಾನಕ್ಕೆ ನರೇಂದ್ರ ಪಾಣಿಯವರು ಬರುತ್ತಾರೆ.[6]
೧೯೭೪ರ ಕಾಯಿದೆಯ ಸಕರಾತ್ಮಕ ಪರಿಣಾಮವನ್ನು ಪ್ರಶ್ನಿಸುವಲ್ಲಿ ಚಂದ್ರಶೇಖರ್ ದಾಮ್ಲೆಯವರ ನಿಲುವುಗಳು ನಾಡಕರ್ಣಿ ಹಾಗೂ ನರೇಂದ್ರ ಪಾಣಿಯವರ ನಿಲುವುಗಳಿಗಿಂತ ಭಿನ್ನ ಮತ್ತು ವಾಸ್ತವಕ್ಕೆ ಹೆಚ್ಚು ಹತ್ತಿರವಿದ್ದಂತೆ ಕಾಣುತ್ತದೆ. ದಮ್ಲೆಯವರು ನಾಡಕರ್ಣಿ ಮತ್ತು ಪಾಣಿಯವರ ನಿಲುವುಗಳನ್ನು ಸಂಪೂರ್ಣವಾಗಿ ಅಲ್ಲಗೆಳೆಯುವುದಿಲ್ಲ. ಪಾಣಿಯ ಅವರು ತಮ್ಮ ವಾದವನ್ನು ಸಮರ್ಥಿಸಲು ಬಳಸಿದ ವಿಧಾನವನ್ನು ದಾಮ್ಲೆಯವರು ಪ್ರಶ್ನಿಸುತ್ತಾರೆ. ಪಾಣಿಯವರು ೧೯೭೧ರ ಅಗ್ರಿಕಲ್ಚರಲ್ ಸೆನ್ಸಸ್‌ಲ್ಲಿದ್ದ ಗೇಣಿದಾರರ ಸಂಖ್ಯೆಯನ್ನು ಬೇಸ್ ಪಾಯಿಂಟಾಗಿ ತೆಗೆದುಕೊಂಡು ೧೯೭೪ರ ಕಾಯಿದೆಯಲ್ಲಿ ಗೇಣಿದಾರರ ಪರ ಇತ್ಯರ್ಥವಾದ ಕೇಸುಗಳ ಸಂಖ್ಯೆಯೊಂದಿಗೆ ಹೋಲಿಸಿದ್ದಾರೆ. ಇವರಿಂದಾಗಿ ಕರ್ನಾಟಕದ ಆರು ಜಿಲ್ಲೆಗಳಲ್ಲಿ (ಬೆಂಗಳೂರು, ಕೊಡಗು, ಚಿಕ್ಕಮಗಳೂರು, ಮೈಸೂರು, ಹಾಸನ, ದಕ್ಷಿಣ ಕನ್ನಡ ಜಿಲ್ಲೆಗಳಲ್ಲಿ) ಶೇ. ೧೦೦ಕ್ಕಿಂತಲೂ ಹೆಚ್ಚು ಕೇಸುಗಳು ಗೇಣಿದಾರರ ಪರ ಇತ್ಯರ್ಥವಾದ ಅಂಕಿಅಂಶಗಳು ಬಂದಿವೆ.[7] ದಾಮ್ಲೆಯವರ ಪ್ರಕಾರ ಇದು ಸರಿಯಾದ ಕ್ರಮವಲ್ಲ. ಯಾಕೆಂದರೆ ೧೯೭೧ರ ಅಗ್ರಿಕಲ್ಚರಲ್ ಸೆನ್ಸಸ್‌೧೯೬೫ರ ಕಾಯಿದೆಯಿಂದಾಗಿ ಭೂಮಿ ಕಳೆದುಕೊಂಡ ಗೇಣಿದಾರರನ್ನು ಪರಿಗಣಿಸುವುದಿಲ್ಲ. ೧೯೬೧ರಲ್ಲಿ ಗೇಣಿದಾರರಾಗಿದ್ದವರಲ್ಲಿ ಶೇಕಡಾ ಎಪ್ಪತ್ತರಿಂದ ಎಂಬತ್ತರಷ್ಟು ರೈತರು ೧೯೭೧ರ ವೇಳೆಗೆ ಭೂಮಿ ಕಳೆದುಕೊಂಡಿದ್ದಾರೆ. ಇದನ್ನೇ ಇನ್ನೊಂದು ರೀತಿಯಲ್ಲಿ ಹೇಳುವುದಾದರೆ ೧೯೭೪ರ ಕಾಯಿದೆ ಅನುಷ್ಠಾನಗೊಳ್ಳುವ ಸಂದರ್ಭದಲ್ಲಿ ೧೯೬೧ರಲ್ಲಿ ಗೇಣಿದಾರರಾಗಿದ್ದವರಲ್ಲಿ ಶೇ.೨೨ರಷ್ಟು ರೈತರು ಮಾತ್ರ ಡಿಕ್ಲರೇಶನ್ ಸಲ್ಲಿಸಲು ಸಾಧ್ಯವಾಗಿತ್ತು. ೧೯೭೪ರ ಕಾಯಿದೆ ಕಲ್ಪಿತ ಗೇಣಿದಾರು (ಡೀಮ್ಡ್ ಟಿನೆನ್ಸ್) ಎನ್ನುವ ಕೆಟಗರಿಯ ಕೆಳಗೆ ಹಿಂದೆ ಗೇಣಿದಾರರಾಗಿದ್ದು ಭೂಮಿ ಕಳೆದುಕೊಂಡವರಿಗೆ ಡಿಕ್ಲರೇಶನ್ ಸಲ್ಲಿಸಲು ಅವಕಾಶ ನೀಡುವುದರಿಂದ ಡಿಕ್ಲರೇಶನ್ ಸಲ್ಲಿಸಿದವರ ಸಂಖ್ಯೆ ಶೇ.೪೫ಕ್ಕೆ ಏರಿತು. ಅಂದರೆ ೧೯೭೧ರಲ್ಲಿ ಗೇಣಿದಾರಾಗಿದ್ದ ಶೇ.೨೨ಗೇಣಿದಾರರ ಜೊತೆಗೆ ಶೇ.೨೩ರಷ್ಟು ಹೆಚ್ಚಿನ (ಕಲ್ಪತ) ಗೇಣಿದಾರರು ಡಿಕ್ಲರೇಶನ್ ಸಲ್ಲಿಸಿದರು.[8] ೧೯೭೪ರ ಕಾಯಿದೆಯ ನಿಜವಾದ ಪರಿಣಾಮವನ್ನು ಮಾಪನಮಾಡ ಬೇಕಾದರೆ ಗೇಣಿದಾರರ ಸಂಖ್ಯೆಯ ಬೇಸ್ ಪಾಯಿಂಟ್ ೧೯೭೧ರ ಅಂಕಿಅಂಶಗಳಲ್ಲ; ೧೯೫೭ರ ಅಂಕಿಅಂಶಗಳಾಗ ಬೇಕೆಂದು ದಾಮ್ಲೆಯವರು ವಾದಿಸುತ್ತಾರೆ. ಪಣಿಯವರು ೨೯೭೧ರ ಗೇಣಿದಾರರ ಅಂಕಿಅಂಶಗಳನ್ನು ಗೇಣಿದಾರರ ಪರ ಇತ್ಯರ್ಥವಾದ ಅಂಕಿ ಅಂಶಗಳೊಂದಿಗೆ ಹೋಲಿಸುವುದರಿಂದ ೧೯೭೪ರ ಕಾಯಿದೆ ಪರಿಣಾಮಕಾರಿಯಾಗಿ ಅನುಷ್ಠಾನಗೊಂಡ ಚಿತ್ರಣ ದೊರಕಿದೆ ಎಂದು ದಾಮ್ಲೆಯವರು ವಾದಿಸುತ್ತಾರೆ. ಒಂದು ವೇಳೆ ೧೯೫೭ರಲ್ಲಿದ್ದ ಗೇಣಿದಾರರ ಅಂಕಿಅಂಶಗಳನ್ನು ಗೇಣಿದಾರರಪರ ಇತ್ಯರ್ಥವಾದ ಕೇಸುಗಳ ಅಂಕಿಅಂಶಗಳೊಂದಿಗೆ ಹೋಲಿಸಿದರೆ ಸಂಪೂರ್ಣವಾಗಿ ಭಿನ್ನ ಚಿತ್ರಣ ದೊರೆಯುತ್ತದೆ ಎಂದು ದಾಮ್ಲೆವಾದಿಸುತ್ತರೆ. ೧೯೫೭ರಲ್ಲಿದ್ದ ಗೇಣಿದಾರರ ಸಂಖ್ಯೆಯನ್ನು ಗೇಣಿದಾರರ ಪರ ಇತ್ಯರ್ಥವಾದ ಸಂಖ್ಯೆಯೊಂದಿಗೆ ಹೋಲಿಸದರೆ ಇಡೀ ರಾಜ್ಯದಲ್ಲಿ ಶೇ. ೨೭ರಷ್ಟು ಗೇಣಿದಾರರು ಮಾತ್ರ ಭೂಮಿ ಪಡೆದಿದ್ದಾರೆ. ಇದರ ಬದಲು ೧೯೭೯ರವರೆಗೆ ಡಿಕ್ಲರೇಶನ್ ಸಲ್ಲಿಸಿದ ಗೇಣಿದಾರರ ಸಂಖ್ಯೆಯನ್ನು ಗೇಣಿದಾರರ ಪರ ಇತ್ಯರ್ಥವಾದ ಸಂಖ್ಯೆಯೊಂದಿಗೆ ಹೋಲಿಸಿದರೆ ಶೇ. ೬೦ ರಷ್ಟು ಗೇಣಿದಾರರು ಭೂಮಿ ಪಡೆದಿದ್ದಾರೆ ಎನ್ನುವ ಚಿತ್ರಣ ದೊರೆಯುತ್ತದೆ. ಆದುದರಿಂದ ೧೯೭೪ ಕಾಯಿದೆ ಕರ್ನಾಟಕದ ಸಾಂಪ್ರದಾಯಿಕ ಭೂಮಾಲಿಕರ ಶಕ್ತಿಗುಂದಿಸಿಲ್ಲ. ಅವರಲ್ಲಿ ಬಹುತೇಕರು ತಮ್ಮ ಭೂಮಿಯನ್ನು ತಮ್ಮಲ್ಲೇ ಉಳಿಸಿಕೊಳ್ಳುವಲ್ಲಿ ಸಫಲರಾಗಿದ್ದಾರೆ. ೧೯೫೭ರ ಗೇಣಿದಾರರ ಸಂಖ್ಯೆಗೆ ಹೋಲಿಸಿದರೆ ಅತ್ಯಲ್ಪ ಪ್ರಮಾಣದ ಗೇಣಿದಾರರು ಭೂಮಿ ಪಡೆದಿದ್ದಾರೆ ಎಂದು ದಾಮ್ಲೆ ವಾದಿಸುತ್ತಾರೆ.[9]
೧೯೭೪ರ ಭೂಸುಧಾರಣ ಕಾಯಿದೆಯ ಮತ್ತೊಂದು ಪ್ರಮುಖ ಅಂಶ ಮಾಲಿಕರು ಹೊಂದಬಹುದಾದ ಭೂಮಿಯ ಗರಿಷ್ಠಮಿತಿಯನ್ನು ಕನಿಷ್ಠ ಪ್ರಮಾಣದಲ್ಲಿ ನಿಗಧಿಗೊಳಿಸಿದ್ದು. ೧೯೭೨ರ ರಾಷ್ಟ್ರೀಯ ಮಾರ್ಗಸೂಚಿ ನೀರಾವರಿ ಪ್ರದೇಶದಲ್ಲಿ ೧೦ರಿಂದ ೨೦ ಎಕರೆಗಳ ತನಕ, ಅರೆ ನೀರಾವರಿ ಪ್ರದೇಶದಲ್ಲಿ ೨೭ ಎಕರೆಗಳಷ್ಟು ಮತ್ತು ಒಣ ಭೂಪ್ರದೇಶದಲ್ಲಿ ೫೩ ಎಕರೆಗಳಷ್ಟು ಭೂಮಿಯನ್ನು ಗರಷ್ಠಮಿತಿಯೆಂದು ನಿಗಧಿಗೊಳಿಸಿದೆ. ಆದರೆ ಕರ್ನಾಟಕ ಸರಕಾರದ ೧೯೭೪ರ ಭೂಸುಧಾರಣ ಮಸೂದೆ ನೀರಾವರಿ ಪ್ರದೇಶದಲ್ಲಿ ೧೦ ಎಕರ, ಅರೆ ನೀರಾವರಿ ಪ್ರದೇಶದಲ್ಲಿ ೨೦ ಎಕರೆ ಮತ್ತು ಒಣ ಭೂಪ್ರದೇಶದಲ್ಲಿ ೪೦ ಎಕರೆಗಳಿಗಿಂತ ಹೆಚ್ಚು ಭೂಮಿ ಇರುವ ಮಾಲಿಕರು ಗರಿಷ್ಠಮಿತಿಯ ಡಿಕ್ಲರೇಶನ್ ಸಲ್ಲಿಸುವುದನ್ನು ಕಡ್ಡಾಯಗೊಳಿಸದೆ. ಕಾಯಿದೆ ಕಟ್ಟುನಿಟ್ಟಾಗಿ ಜಾರಿಗೆ ಬರುತ್ತಿದ್ದರೆ ದೊಡ್ಡ ಪ್ರಮಾಣದ ಹೆಚ್ಚುವರಿ ಭೂಮಿ ಸರಕಾರದ ಸ್ವಾಧೀನಕ್ಕೆ ಬರುತ್ತಿತ್ತು. ಆದರೆ ಆ ರೀತಿ ಆಗಲಿಲ್ಲ. ಇಡೀ ರಾಜ್ಯದಲ್ಲಿ ಒಟ್ಟು ೨,೯೪,೧೫೨ ಎಕರೆ ಹೆಚ್ಚುವರಿ ಭೂಮಿಯೊಂದು ಘೋಷಿಸಲ್ಪಟ್ಟಿದೆ (ಕೋಷ್ಟಕ – ೬). ರಾಜ್ಯದ ವಿವಿಧ ಜಿಲ್ಲೆಗಳಲ್ಲಿ ಅದರಲ್ಲೂ ಮುಖ್ಯವಾಗಿ ಮಳೆಬೆಳೆ ಚೆನ್ನಾಗಿ ಆಗುವ ಕರಾವಳಿ ಮತ್ತು ಮಲೆನಾಡು ಪ್ರದೇಶಗಳಲ್ಲಿ ಅತ್ಯಲ್ಪಪ್ರಮಾಣದ ಹೆಚ್ಚುವರಿ ಭೂಮಿ ಘೋಷಿತವಾಗಿದೆ. ಕೊಡಗಿನಲ್ಲಿ ೪೮೩ ಎಕರೆಗಳು, ಉತ್ತರ ಕನ್ನಡದಲ್ಲಿ ೩೭೧ ಎಕರೆಗಳು, ಚಿಕ್ಕಮಂಗಳೂರಲ್ಲಿ ೧೧೩೫ ಎಕರೆಗಳು, ಹಾಸನದಲ್ಲಿ ೧೨೩೪ ಎಕರೆಗಳು ಹೆಚ್ಚುವರಿ ಭೂಮಿ ಘೋಷಿತವಾಗಿದೆ (ಕೋಷ್ಟಕ – ೬). ಈ ಜಿಲ್ಲೆಗಳಿಗೆ ಹೋಲಿಸಿದರೆ ದಕ್ಷಿಣ ಕನ್ನಡ ಮತ್ತು ಶಿವಮೊಗ್ಗ ಜಿಲ್ಲೆಗಳು ಸ್ವಲ್ಪವಾಸಿ. ಇಲ್ಲ ಕ್ರಮವಾಗಿ ೩೨೪೮ ಎಕರೆ ಮತ್ತು ೫,೦೭೯ ಎಕರೆ ಹೆಚ್ಚುವರಿ ಭೂಮಿ ಘೋಷಿತವಾಗದೆ. ದಕ್ಷಿಣ ಕರ್ನಾಟಕದ ಜಿಲ್ಲೆಗಳು ಕರಾವಳಿ ಮತ್ತು ಮಲೆನಡಿನ ಜಿಲ್ಲೆಗಳಿಗಿಂತ ವಿಶೇಷ ಭಿನ್ನ ಇಲ್ಲ. ಬೆಂಗಳೂರು ಮತ್ತು ಮಂಡ್ಯ ಜಿಲ್ಲೆಗಳಲ್ಲಿ ಅತ್ಯಲ್ಪ ಹೆಚ್ಚುವರಿ ಭೂಮಿ ಘೋಷಿತವಾಗಿದೆ. ಈ ಜಿಲ್ಲೆಗಳಲ್ಲಿ ಕ್ರಮವಾಗಿ ೬೩೧ ಮತ್ತು ೮೯೬ ಎಕರೆ ಹೆಚ್ಚುವರಿ ಭೂಮಿ ಘೋಷಿತವಾಗಿದೆ. ಕರ್ನಾಟಕದ ಇತರ ಪ್ರದೇಶಗಳಿಗೆ ಹೋಲಿಸಿದರೆ ಉತ್ತರ ಕರ್ನಾಟಕದಲ್ಲಿ ಹೆಚ್ಚು ಹೆಚ್ಚುವರಿ ಭೂಮಿ ಘೋಷಿತವಾಗಿದೆ. ರಾಯಚೂರು ಜಿಲ್ಲೆಯಲ್ಲಿ ೮೬,೪೨೦ ಎಕರೆ, ಬಿಜಾಪುರದಲ್ಲಿ ೫೨,೨೦೪ ಎಕರೆ ಮತ್ತು ಗುಲ್ಬರ್ಗ ಜಿಲ್ಲೆಯಲ್ಲಿ ೪೪,೫೬೩ ಎಕರೆ ಹೆಚ್ಚುವರಿ ಭೂಮಿ ಘೋಷಿತವಾಗಿದೆ(ಕೋಷ್ಟಕ – ೬).
ಘೋಷಿತವಾದ ಎಲ್ಲಾ ಹೆಚ್ಚುವರಿ ಭೂಮಿಯನ್ನು ಸರಕಾರ ವಶಪಡಿಸಿಕೊಂಡಿಲ್ಲ. ಇಡೀ ರಾಜ್ಯದಲ್ಲಿ ಘೋಷಿತವಾದ ೨,೯೪,೧೫೨ ಎಕರೆಗಳಲ್ಲಿ ಕೇವಲ ೧,೫೪,೨೯೩ ಎಕರೆಗಳು ಅಥವಾ ಶೇ.೫೨ರಷ್ಟು ಘೋಷಿತ ಭೂಮಿಯನ್ನು ಮಾತ್ರ ಸರಕಾರ ಸ್ವಾಧೀನ ಪಡಿಸಿಕೊಂಡಿದೆ. ಕೆಲವು ಜಿಲ್ಲೆಗಳಲ್ಲಿ ಸ್ವಾಧೀನ ಪಡಿಸಿಕೊಂಡ ಭೂಮಿ ಪ್ರಮಾಣವನ್ನು ನೋಡಿದರೆ ನಮ್ಮಲ್ಲಿ ಅಧಿಕಾರಶಾಹಿ ಬಲಾಢ್ಯರೊಂದಿಗೆ ಶಾಮೀಲಾಗಿ ಏನೂ ಮಾಡಲು ಹೇಸುವುದಿಲ್ಲ ಎನ್ನುವುದು ಸ್ಪಷ್ಟವಾಗುತ್ತದೆ. ಈ ಕೆಳಗಿನ ಜಿಲ್ಲೆಗಳಲ್ಲಿ ಘೋಷಿತಭೂಮಿಯೇ ಅತ್ಯಲ್ಪ. ಇಂತಹ ಅಲ್ಪಪ್ರಮಾಣವನ್ನು ಕೂಡ ಸಂಪೂರ್ಣ ಸ್ವಾಧೀನ ಪಡಿಸಿಕೊಂಡಿಲ್ಲ. ಕೊಡಗಿನಲ್ಲಿ ೦೨ ಎಕರೆ, ಚಿಕ್ಕಮಗಳೂರು ಜಿಲ್ಲೆಯಲ್ಲಿ ೫೦೪ ಎಕರೆ, ಉತ್ತರಕನ್ನಡದಲ್ಲಿ ೨೩೫ ಎಕರೆ ಮತ್ತು ಶಿವಮೊಗ್ಗದಲ್ಲಿ ೧೮೭೬ ಎಕರೆ ಭೂಮಿಯನ್ನು ಸ್ವಾಧೀನಪಡಿಸಿಕೊಳ್ಳಲಾಗಿದೆ. ಬೆಂಗಳೂರಲ್ಲಿ ಘೋಷಿತ ೬೩೧ ಎಕರೆಯಲ್ಲಿ ಒಂದು ಎಕರೆನೂ ಸರಕಾರದ ಸ್ವಾಧೀನಕ್ಕೆ ಬರಲಿಲ್ಲ. ಕೋಲಾರ ಮತ್ತು ಮಂಡ್ಯ ಜಿಲ್ಲೆಗಳಲ್ಲಿ ಕ್ರಮವಾಗಿ ೪೧೯ ಮತ್ತು ೫೫೬ ಎಕರೆ ಭೂಮಿ ಸ್ವಾಧೀನಪಡಿಸಿಕೊಳ್ಳಲಾಗಿದೆ (ಕೋಷ್ಟಕ – ೬). ಉತ್ತರ ಕರ್ನಾಟಕ ಜಿಲ್ಲೆಗಳಲ್ಲಿ ಹೆಚ್ಚು ಭೂಮಿ ಘೋಷಿತವಾದರೂ ಸ್ವಾಧಿನ ಪಡಿಸಿಕೊಂಡ ಭೂಮಿ ದೊಡ್ಡ ಪ್ರಮಾಣದಲ್ಲ, ಘೋಷಿತ ಭೂಮಿಯ ಶೆ. ೩೫ರಿಂದ ೬೦ರಷ್ಟು ಹೆಚ್ಚುವರಿ ಭೂಮಿಯನ್ನು ಸರಕಾರ ಉತ್ತರ ಕರ್ನಾಟಕದ ಜಿಲ್ಲೆಗಳಲ್ಲಿ ಸ್ವಾಧೀನ ಪಡಿಸಿಕೊಂಡಿದೆ. ಸ್ವಾಧೀನಪಡಿಸಿಕೊಂಡಿರುವುದನ್ನು ವಿತರಿಸಿರುವುದಕ್ಕೆ ಸಂಬಂಧಿಸಿದ ಅಂಕಿಅಂಶಗಳು ಇನ್ನೂ ಹಾಸ್ಯಾಸ್ಪದವಾಗಿವೆ. ಅರ್ಧಕರ್ಧ ಸ್ವಾಧೀನ ಪಡಿಸಿಕೊಂಡ ಭೂಮಿಯನ್ನು ಕೂಡ ಭೂರಹಿತರಿಗೆ ಹಂಚಿಲ್ಲ. ಸ್ವಾಧೀನಪಡಿಸಿಕೊಂಡ ೧,೫೪,೨೯೩ ಎಕರೆಗಳನ್ನು ೧,೦೪,೪೩೭ ಎಕರೆಗಳನ್ನು ಅಥವಾ ಸ್ವಾಧೀನ ಪಡಿಸಿಕೊಂಡ ಭೂಮಿಯ ಶೇ. ೬೭ ರಷ್ಟನ್ನು ಮಾತ್ರ ವಿತರಿಸಲಾಗಿದೆ (ಕೋಷ್ಟಕ – ೬). ವಿತರಣೆಯಾದ ೧,೦೪,೪೩೭ ಎಕರೆಗಳಲ್ಲಿ ಶೇ. ೬೨ರಷ್ಟು (೬೩,೮೯೧ ಎಕರೆ) ಭೂಮಿ ದಲಿತ ಮತ್ತು ಬುಡಕ್ಟಟು ಜನರಿಗೆ ಹೋಗಿದೆ ಎನ್ನುವುದು ಸಮಧಾನಕರ ಸಂಗತಿ. ಅದರೆ ದಲಿತ ಮತ್ತು ಬುಡಕಟ್ಟು ಜನರಿಗೆ ವಿತರಣೆಯಾದ ಭೂಮಿಯ ಗುಣಮಟ್ಟವನ್ನು ಪರೀಕ್ಷಿಸಿದರೆ ಇಡೀ ಭೂಸುದಾರಣ ಪ್ರಕ್ರಿಯೆಯ ಬಗ್ಗೆನೇ ಭ್ರಮೆ ನಿರಶನವಾಗುತ್ತದೆ. ದಲಿತ ಮತ್ತು ಬುಡಕಟ್ಟು ಜನರಿಗೆ ವಿತರಣೆಯಾದ ಭೂಮಿಯ ಶೇ. ೭೦ಕ್ಕಿಂತಲೂ ಹೆಚ್ಚಿನ ಭೂಮಿ ಒಣ ಭೂಮಿ. ನಲ್ಪತ್ತರಿಂದ ಐವತ್ತು ಎಕರೆಯಷ್ಟು ಇಂತಹ ಒಣ ಭೂಮಿ ಇರುವ ಭೂಮಾಲಿಕರೇ ಕೂಲಿಗಾಗಿ ವಲಸೆ ಹೋಗು ಪ್ರಸಂಗಗಳು ನಮ್ಮ ರಾಜ್ಯದ ಹಲವಾರು ಜಿಲ್ಲೆಗಳಲ್ಲಿ ಕಾಣುತ್ತೇವೆ. ಇಂತಹ ಪರಿಸರದಲ್ಲಿ ಒಂದರಿಂದ ಎರಡು ಎಕರೆಯಷ್ಟು ದೊರೆಯುವ ಒಣಭೂಮಿಯಿಂದ ದಲಿತರು ಏನು ಮಾಡಬಹುದು. ಹೆಚ್ಚುವರಿ ಘೋಷಣೆ, ಸ್ವಾಧೀನ ಪಡಿಸಿಕೊಂಡಿರುವ ಭೂಮಿ ಮತ್ತು ಸ್ವಾಧೀನ ಪಡಿಸಿಕೊಂಡಿರುವುದರಲ್ಲಿ ವಿತರಿಸಿದ ಪ್ರಮಾಣ ಎಲ್ಲಾವನ್ನು ಪರಿಗಣಿಸಿದರೆ ವಿತರಿಸಿದ ಭೂಮಿಯಲ್ಲಿ ಶೇ. ೬೧ರಷ್ಟು ದಲಿತ ಮತ್ತು ಬುಡಕಟ್ಟು ಜನರಿಗೆ ಹೋಗಿರುವುದು ವಿಶೇಷವೇ ಸರಿ. ಹೆಚ್ಚುವರಿ ಭೂಮಿಯ ವಿತರಣೆಯನ್ನು ಕೇವಲ ಶೇಕಡವಾರು ಲೆಕ್ಕಚಾರಕ್ಕೆ ಸೀಮಿತಗೊಳಿಸಿದರೆ ದೊಡ್ಡ ಪ್ರಮಾಣದ ಭೂಮಿ ದಲಿತ ಮತ್ತು ಬುಡಕಟ್ಟು ಜನರಿಗೆ ಲಭ್ಯವಾಗಿದೆ ಎನ್ನುವ ಕಲ್ಪನೆ ಬರಬಹುದು. ಘೋಷಿತ ಭೂಮಿ, ಅದರಲ್ಲಿ ಸ್ವಾಧೀನಪಡಿಸಿಕೊಂಡ ಭೂಮಿ ಮತ್ತು ಅದರಲ್ಲಿ ವಿತರಿಸಿದ ಭೂಮಿ ಈ ಎಲ್ಲದರ ಅಂಕೆಸಂಕೆಗಳನ್ನು ಜತೆಜತೆಗೆ ಇಟ್ಟು ಕೊಂಡು ನೋಡಿದರೆ ಮಾತ್ರ ಎಷ್ಟು ಅಲ್ಪಪ್ರಮಾಣದ (ಮತ್ತು ಅಲ್ಪ ಗುಣಮಟ್ಟದ) ಭೂಮಿ ಎಲ್ಲಾ ಹಂತಗಳಲ್ಲೂ ಭೂಮಾಲಿಕರ ಹಿಡಿತದಿಂದ ಹೊರಬಂದಿದೆ ಮತ್ತು ಭೂರಹಿತರ (ದಲಿತರ) ಕೈಸೇರಿದೆ ಎನ್ನುವುದು ಸ್ಪಷ್ಟವಾಗಬಹುದು.
ವೆಲೇರಿಯನ್ ರಾಡ್ರಿಗಸ್ ಪ್ರಕಾರ “ಗರಿಷ್ಠಭೂಮಿ ಮಿತಿಯ ಕಾನೂನಿನಡಿಯಲ್ಲಿ ಇದ್ದ ಹೆಚ್ಚುವರಿ ಭೂಮಿಯಲ್ಲಿ ಬಹಳ ಕಡಿಮೆ ಪ್ರಮಾಣದ ಭೂಮಿಯನ್ನು ಸ್ವಾಧೀನಪಡಿಸಿಕೊಳ್ಳಲಾಯಿತು. ದೊಡ್ಡ ದೊಡ್ಡ ರೈತರಿಗೆ ಈ ಕಾಯಿದೆಯಿಂದಾಗಿ ಹೆಚ್ಚಿನ ಸಷ್ಟವೇನೂ ಆಗಲಿಲ್ಲ. ಇದರೊಂದಿಗೆ ಐದು ಜನರಿರುವ ಕುಟುಂಬಗಳಿಗೆ ಹೆಚ್ಚುವರಿ ಯುನಿಟ್‌ಗಳನ್ನು ನೀಡಿದ್ದು ಹಾಗೂ ಬೆಳೆದ ವಯಸ್ಸಿನ ಗಂಡು ಮಕ್ಕಳನ್ನು ಪ್ರತ್ಯೇಕ ಕುಟುಂಬ ಎಂದು ಪರಿಗಣಿಸಿದ್ದು ಅವರಿಗೆ ಹಸ್ತಕ್ಷೇಪ ಮಾಡಲು ಬಹಳ ಅವಕಶ ಮಾಡಿಕೊಟ್ಟಿತು. ಪ್ಲಾಂಟೇಶನ್‌ಗಳಿಗೆ ಗರಿಷ್ಠಮಿತಿ ಅನ್ವಯವಾಗಲಿಲ್ಲ ಭೂಮಿದಾಖಲೆಗಳನ್ನು ಕಾಲಕಾಲಕ್ಕೆ ಪರಿಶೀಲಿಸುವ ವ್ಯವಸ್ಥೆ ಇಲ್ಲದೆ ಇದ್ದುದರಿಂದ ಗರಿಷ್ಠಮಿತಿಗಿಂತ ಹೆಚ್ಚಿನ ಭೂಮಿ ಇದ್ದರೂ ಅದನ್ನು ಗುರುತಿಸುವ ಸಾಧ್ಯತೆಗಳು ಕಡಿಮೆ ಇದ್ದವು. ನಿಖರವಾಗಿ ಹೆಳುವುದಾದರೆ ಕರ್ನಾಟಕದ ಬಂಡವಾಳಶಾಹಿ ಕೃಷಿಕ ವರ್ಗ ಎಂದಿನಂತೆಯೇ ಇತ್ತು.’[10] ಕೆಲವು ಜಿಲ್ಲೆಗಳಲ್ಲಿ ಘೋಷಿತವಾದ ಮತ್ತು ಅದರಲ್ಲಿ ಸ್ವಾಧೀನಪಡಿಸಿ ಕೊಂಡ ಹೆಚ್ಚುವರಿ ಭೂಮಿ ಪ್ರಮಾಣವನ್ನು ನೋಡಿದರೆ ಭೂಸುಧಾರಣೆಯನ್ನು ಜಾರಿಗೆ ತಂದಿರುವ ಅಧಿಕಾರಶಾಹಿ ಭೂಮಾಲಿಕರೊಂದಿಗೆ ಶಾಮೀಲಾಗಿರುವ ಸಾಧ್ಯತೆ ಹೆಚ್ಚು ಇದೆ. ಹೆಚ್ಚಿನ ಪ್ರಮಾಣದಲ್ಲಿ ಗೇಣಿದಾರಿಕೆ ರದ್ದಾದ ಕೆಲವು ಜಿಲ್ಲೆಗಳಲ್ಲೂ ಕೂಡ (ದಕ್ಷಿಣ ಕನ್ನಡ, ಉತ್ತರ ಕನ್ನಡ ಮತ್ತು ಶಿವಮೊಗ್ಗ ಜಿಲ್ಲೆಗಳಲ್ಲಿ) ಹೆಚ್ಚುವರಿ ಭೂಮಿಯ ಘೋಷಣೆ ಮತ್ತು ಸ್ವಾಧೀನ ಪಡಿಸಿಕೊಂಡಿರುವುದು ಕಡಿಮೆ ಇದೆ. ಅಷ್ಟು ಮಾತ್ರವಲ್ಲ ಸ್ವಾಧೀನ ಪಡಿಸಿಕೊಂಡಿರುವುದನ್ನು ಸಂಪೂರ್ಣವಾಗಿ ಹಂಚಲು ಸರಕಾರ ವಿಫಲವಾಗಿದೆ.
೧೯೭೪ರ ಕಾಯಿದೆ ಭೂರಹಿತ ಕೃಷಿ ಕಾರ್ಮಿಕರ ಆಸಕ್ತಿಯನ್ನು ರಕ್ಷಿಸಲು ವಿಶೇಷ ಕ್ರಮವಹಿಸಿದೆ ಎನ್ನುವುದು ಕಾಯಿದೆಯ ಕೆಲವು ಸೆಕ್ಷನ್‌ಗಳಿಂದ ಅರ್ಥವಾಗುತ್ತದೆ. ಆದರೆ ಮೇಲಿನ ಅಂಕಿಅಂಶಗಳಿಂದ ಭೂರಹಿತರ ಅಸಕ್ತಿಯನ್ನು ವಿಶೇಷವಾಗಿ ಗಣನೆಗೆ ತೆಗೆದುಕೊಂಡಿರುವುದು ಕಂಡು ಬರುತ್ತಿಲ್ಲ. ಭೂರಹಿತರಿಗೆ ಅವರ ವಾಸದ ಮನೆಗಳನ್ನು ಕೊಡಿಸುವುದಕ್ಕೆ ಸಂಬಂಧಿಸಿದ ಅಂಕಿಅಂಶಗಳಿಂದಲೂ ಅವರ ಆಸಕ್ತಿಗಳನ್ನು ರಕ್ಷಿಸಲು ಭೂಸುಧಾರಣೆಯನ್ನು ಅನುಷ್ಠಾನಕ್ಕೆ ತಂದವರು ವಿಶೇಷ ಪ್ರಯತ್ನ ಪಟ್ಟಂತೆ ಕಾಣುವುದಿಲ್ಲ. ಇಡೀ ರಾಜ್ಯದಲ್ಲಿ ೨೫,೪೪೪ ಭೂರಹಿತ ಕಾರ್ಮಿಕರು ತಮ್ಮ ವಾಸದ ಮನೆ ಸ್ವಾಧೀನಕ್ಕೆ ಅಜಿ ಸಲ್ಲಿಸಿದ್ದರು. ೧೯೭೧ ಮತ್ತು ೧೯೮೧ರಲ್ಲಿ ರಾಜ್ಯದಲ್ಲಿದ್ದ ಕೃಷಿ ಕಾರ್ಮಿಕರ ಶೇ. ಒಂದಕ್ಕಿಂತಲೂ ಕಡಿಮೆ ಸಂಖ್ಯೆ ಕೃಷಿ ಕಾರ್ಮಿಕರು ಅರ್ಜಿ ಸಲ್ಲಿಸಿದ್ದಾರೆ (ಕೋಷ್ಟಕ – ೫). ಈ ಅರ್ಜಿಗಳಲ್ಲಿ ೨೨,೦೪೦ ಅರ್ಜಿಗಳು ಇತ್ಯರ್ಥಗೊಂಡಿವೆ. ಅರ್ಜಿದಾರರ ಪರವಾಗಿ ೧೩,೬೮೭ ಅರ್ಜಿಗಳು ಇತ್ಯರ್ಥಗೊಂಡವು. ಅಂದರೆ ಸಲ್ಲಿಸಿದ ಅರ್ಜಿಗಳಲ್ಲಿ ಶೇ. ೫೪ ಅರ್ಜಿಗಳು ಭೂರಹಿತರ ಪರ ಇತ್ಯರ್ಥಗೊಂಡವು. ಹೆಚ್ಚು ಕಡಿಮೆ ಸರಿ ಅರ್ಧಕರ್ಧ ಅರ್ಜಿ ಸಲ್ಲಿಸಿದ ಭೂರಹಿತರು ತಾವು ವಾಸಿಸುವ ಮನೆಯನ್ನು ಉಳಿಸಿಕೊಳ್ಳಲು ಸಾಧ್ಯವಾಗಿಲ್ಲ. ದಕ್ಷಿಣ ಕನ್ನಡ, ಉತ್ತರ ಕನ್ನಡ, ರಾಯಚೂರು ಮತ್ತು ಗುಲ್ಬರ್ಗ ಜಿಲ್ಲೆಗಳಲ್ಲಿ ಹೆಚ್ಚು ಸಂಖ್ಯೆಯ ಅರ್ಜಿಗಳು ಬಂದಿವೆ. ದ.ಕ.ದಲ್ಲಿ ೧೪,೩೦೬, ಉ.ಕ.ದಲ್ಲಿ ೩೭೬೯, ರಾಯಚೂರಿನಲ್ಲಿ ೨೭೪೬ ಮತ್ತು ಗುಲ್ಬರ್ಗದಲ್ಲಿ ೧೫೭೦ ಅರ್ಜಿಗಳು ಬಂದಿವೆ. ಉಳಿದ ಜಿಲ್ಲೆಗಳಿಗೆ ಹೋಲಿಸಿದರೆ ಹೆಚ್ಚು ಭೂರಹಿತ ಕಾರ್ಮಿಕರು ತಮ್ಮ ವಾಸದ ಮನೆಗಳನ್ನು ಈ ಜಿಲ್ಲೆಗಳಲ್ಲಿ ಉಳಿಸಿಕೊಂಡಿದ್ದಾರೆ (ಕೋಷ್ಟಕ – ೫). ಕೋಲಾರ, ಮಂಡ್ಯ, ಮೈಸೂರು. ತುಮಕೂರು ಕೊಡಗು ಮುಂತಾದ ಜಿಲ್ಲೆಗಳಲ್ಲಿ ನೂರಕ್ಕಿಂತಲೂ ಕಡಿಮೆ ಅರ್ಜಿಗಳು ಬಂದಿವೆ. ಇಷ್ಟು ಕಡಿಮೆ ಸಂಖ್ಯೆಯಲ್ಲಿ ಬಂದ ಅರ್ಜಿಗಳಲ್ಲಿ ಕೂಡ ಅರ್ಧಕರ್ಧ ಅರ್ಜಿಗಳು ತಿರಸ್ಕೃತವಾಗಿವೆ. ಉಳಿದ ಜಿಲ್ಲೆಗಳಲ್ಲಿ ನೂರು ಇನ್ನೂರರ ರೇಂಜಲ್ಲಿ ಅರ್ಜಿಗಳು ಬಂದಿವೆ ಮತ್ತು ಅಲ್ಲೂ ಸರಾಸರಿ ಅರ್ಧದಷ್ಟು ಅರ್ಜಿದಾರರು ವಾಸದ ಮನೆಗಳನ್ನು ಉಳಿಸಿಕೊಳ್ಳಲು ವಿಫಲರಾಗಿದ್ದಾರೆ. ಭೂರಹಿತರಿಗೆ ಹಂಚಿದ ಭೂಮಿ ಪ್ರಮಾಣ, ಅದರ ಗುಣಮಟ್ಟ, ಭೂರಹಿತರು ಉಳಿಸಿಕೊಂಡ ವಾಸದ ಮನೆಗಳ ಪ್ರಮಾಣ ಇತ್ಯಾದಿಗಳಿಗೆ ಸಂಬಂಧಿಸಿದ ಅಂಕಿಅಂಶಗಳು ೧೯೭೪ರ ಕಾಯಿದೆ ಭೂರಹಿತರ ಹಿತಾಸಕ್ತಿ ರಕ್ಷಸಲು ವಿಶೇಷ ಪ್ರಯತ್ನ ಪಟ್ಟಿರುವುದಕ್ಕೆ ಸಾಕ್ಷಿಯಾಗಿಲ್ಲ. ೧೯೭೪ರ ಕಾಯಿದೆ ಬರಹ ರೂಪದಲ್ಲಿ ಕ್ರಾಂತಿಕಾರಿಯೇ ಆಗಿತ್ತು. ಆದರೆ ಅದು ಅನುಷ್ಠಾನಕ್ಕೆ ಬಂದಾಗ ಅದರಲ್ಲಿನ ಬಹುತೇಕ ಕ್ರಾಂತಿಕಾರಿ ಅಂಶಗಳು ಶಕ್ತಿ ಕಳೆದುಕೊಂಡು ಕೇವಲ ಕಾಗದದ ಹುಲಿಯಂತಾದವು.

ಯಾಕೀಗ ಭೂಮಿ ಪ್ರಶ್ನೆ: ೪. ಯಾರ್ಯಾರಿಗೆ ಎಷ್ಟೆಷ್ಟು?
ಕರ್ನಾಟಕದಲ್ಲಿ ಜಾರಿಗೆ ಬಂದ ಮೂರು ಭೂಸುಧಾರಣ ಮಸೂದೆಗಳ ಪರಿಣಾಮಗಳನ್ನು ಹಿಂದಿನ ಅಧ್ಯಯದಲ್ಲಿ ವಿಶ್ಲೇಷಿಸಿದ್ದೇನೆ. ಈ ಎಲ್ಲ ಭೂಸುಧಾರಣ ಮಸೂದೆಗಳ ಮೂಲ ಉದ್ದೇಶ ಉಳುವವರನ್ನು ಹೊಲದ ಒಡೆಯರನ್ನಾಗಿ ಮಾಡುವುದು, ಭೂಮಾಲಿಕರಲ್ಲಿರುವ ಹೆಚ್ಚುವರಿ ಭೂಮಿಯನ್ನು ಸ್ವಾಧೀನ ಪಡಿಸಿಕೊಳ್ಳುವುದು, ಸ್ವಾಧೀನ ಪಡಿಸಿಕೊಂಡ ಹೆಚ್ಚುವರಿ ಭೂಮಿಯನ್ನು ಭೂರಹಿತರಿಗೆ ಹಂಚುವುದು ಇತ್ಯಾದಿಗಳು. ಈ ಉದ್ದೇಶಗಳು ಸಂಪೂರ್ಣವಾಗಿ ಈಡೇರಿದ್ದರೆ ಕರ್ನಾಟಕದ ಭೂಸಂಬಂಧಗಳು ಬದಲಾಗಬೇಕು. ಅಂದರೆ ಏಕೀಕರಣ ಸಂದರ್ಭದಲ್ಲಿ ಭೂಮಾಲಿಕರಾಗಿದ್ದು ಹೆಚ್ಚುವರಿ ಭೂಮಿ ಹೊಂದಿದ್ದವರು ಹೆಚ್ಚುವರಿ ಭೂಮಿ ಕಳೆದುಕೊಳ್ಳಬೇಕು, ಗೇಣಿದಾರರಾಗಿದ್ದ ಬಹುತೇಕರು ತಾವು ಉಳುವ ಹೊಲದ ಒಡೆಯರಾಗಬೇಕು ಮತ್ತು ಭೂರಹಿತ ಕೃಷಿ ಕಾರ್ಮಿಕರು ಭೂಮಿ ಹೊಂದಬೇಕು. ಈ ಬದಲಾವಣೆಗಳು ಆಗಿವಿಯೇ ಎಂದು ತಿಳಿಯಬೇಕಾದರೆ ಏಕೀಕರಣ ಸಂದರ್ಭದಲ್ಲಿ ಯಾರು ಭೂಮಾಲಿಕರಾಗಿದ್ದರು, ಯಾರು ಗೇಣಿದಾರರಾಗಿದ್ದರು ಮತ್ತು ಯಾರು ಕೃಷಿ ಕಾರ್ಮಿಕರಾಗಿದ್ದರು ಎನ್ನುವುದು ಸ್ಪಷ್ಟವಾಗಬೇಕು. ಈ ಮಸೂದೆಗಳು ಅವುಗಳ ಮೂಲ ಉದ್ದೇಶಕ್ಕನುಗುಣವಾಗಿ ಜಾರಿಗೆ ಬಂದರೆ ಏಕೀಕರಣ ಸಂದರ್ಭದಲ್ಲಿ ಭೂಮಾಲಿಕರಿದ್ದವರು ಮತ್ತು ಅವರು ಹೊಂದಿರುವ ಭೂಮಿಯ ಪ್ರಮಾಣ ಬದಲಾಗಬೇಕು. ಅದೇ ರೀತಿಯಲ್ಲಿ ಏಕೀಕರಣ ಸಂದರ್ಭದಲ್ಲಿ ಗೇಣಿದಾರರಾಗಿದ್ದವರು ಮತ್ತು ಭೂರಹಿತ ಕೃಷಿ ಕಾರ್ಮಿಕರಾಗಿದ್ದವರು ಸ್ವಂತ ಭೂಮಿ ಹೊಂದಬೇಕು. ಈ ಎಲ್ಲ ಬದಲಾವಣೆಗಳು ಅಗಿವೆಯೇ ಎನ್ನುವುದನ್ನು ಅಧ್ಯಾಯದ ಈ ಭಾಗದಲ್ಲಿ ಪರಿಶೀಲಿಸಲಾಗಿದೆ.
ಲಿಂಗಾಯತರು ಮತ್ತು ಒಕ್ಕಲಿಗರನ್ನು ಕರ್ನಾಟಕದ ಪ್ರಮುಖ ಭೂಮಾಲಿಕ ಸಮುದಾಯಗಳೆಂದು ಗುರುತಿಸಲಾಗುತ್ತಿದೆ. ಏಕೀಕರಣ ಸಂದರ್ಭದಿಂದಲೂ ಈ ಎರಡು ಸಮುದಾಯಗಳಿಗೆ ಸೇರಿದ ಬಲಾಢ್ಯರು ದೊಡ್ಡ ಪ್ರಮಾಣದ ಭೂಮಿಯನ್ನು ಹೊಂದಿದ್ದರು ಎಂದು ವಾದಿಸಲಾಗುತ್ತಿದೆ. ಭೂ ಸಂಬಂಧದ ಮತ್ತೊಂದು ತುದಿಯಲ್ಲಿ ದಲಿತರು ಮತ್ತು ಬುಡಕಟ್ಟು ಜನರನ್ನು ಗುರುತಿಸಲಗುತ್ತಿದೆ. ಇವರುಗಳಲ್ಲಿ ಬಹುತೇಕರು ಭೂರಹಿತ ಕೃಷಿ ಕಾರ್ಮಿಕರು. ಈ ಎರಡು ತುದಿಗಳ ನಡುವೆ ಬಹುತೇಕ ಹಿಂದುಳಿದ ಜಾತಿಗಳು ಕುರುಬರು, ಈಡಿಗರು, ಗಾಣಿಗರು, ಉಪ್ಪಾರರು, ಕಮ್ಮರರು, ಕುಂಬಾರರು, ಮುಸ್ಲಿಮರು ಮುಂತಾದವರು ಬರುತ್ತಾರೆ. ಇವರುಗಳಲ್ಲಿ ಬಹುತೇಕರು ಗೇಣಿದಾರರು. ಜಾತಿಗಳೂ ಮತ್ತು ಅವುಗಳ ನಡುವಿನ ಈ ಬಗೆಯ ಭೂಮಿ ಸಂಬಂಧಗಳನ್ನು ಕೇವಲ ವಾದ ಪ್ರತಿ ಪಾದನೆಯ ಪೂರ್ವ ತೀರ್ಮಾನದ (ಊಹೆಯ) ರೂಪದಲ್ಲಿ ಮಾತ್ರ ನೋಡಬಹುದು ಹೊರತು ಅಂತಿಮ ತೀರ್ಮಾನದ ರೂಪದಲ್ಲಿ ನೊಡಲು ಸಾಧ್ಯವಿಲ್ಲ. ಅಂದರೆ ಜಾತಿಗಳು ಮತ್ತು ಅವುಗಳ ನಡುವಿನ ಭೂಮಿ ಸಂಬಂಧಗಳನ್ನು ಈ ಬಗೆಯಲ್ಲಿ ಅಚ್ಚುಕಟ್ಟಾಗಿ ವಿಂಗಡಿಸಲು ಸಾಧ್ಯವಿಲ್ಲ. ಇನ್ನೂ ಹೆಚ್ಚು ಸ್ಪಷ್ಟಪಡಿಸುವುದಾದರೆ ಎಲ್ಲ ಲಿಂಗಾಯತರು ಮತ್ತು ಒಕ್ಕಲಿಗರು ಭೂಮಾಲಿಕರು, ಅದೇ ರೀತಿಯಲ್ಲಿ ಎಲ್ಲ ದಲಿತರು ಮತ್ತು ಬುಡಕಟ್ಟು ಜನರು ಕೃಷಿ ಕಾರ್ಮಿಕರು ಮತ್ತು ಹಿಂದುಳಿದ ಜಾತಿ ಜನರು ಗೇಣಿದಾರರು ಎನ್ನು ಪರಿಫುರ್ಣ ವಿಂಗಡನೆ ಸಾಧ್ಯವಿಲ್ಲ. ಲಿಂಗಾಯತರು ಮತ್ತು ಒಕ್ಕಲಿಗರಲ್ಲೂ ಸಾಕಷ್ಟು ಸಂಖ್ಯೆಯಲ್ಲಿ ಭೂರಹಿತರು ಗೇಣಿದಾರರು ಮತ್ತು ಕೃಷಿ ಕಾರ್ಮಿಕರಿರಬಹುದು. ಅದೇ ರೀತಿಯಲ್ಲಿ ಹಿಂದುಳಿದ ಜಾತಿಗಳಲ್ಲೂ ಕೆಲವು ಭೂಮಾಲಿಕರಿರಬಹುದು. ಜಾತಿ ಮತ್ತು ಭೂಸಂಬಂಧದ ಬಗ್ಗೆ ನೀಡಟಾಗಿ ಗೆರೆ ಎಳೆದು ಇದು ಭೂಮಾಲಿಕ ಜಾತಿ ಇದು ಭೂರಹಿತ ಜಾತಿ ಎಂದು ವರ್ಗೀಕರಿಸುವುದು ಸರಿಯಾದ ವಿಧಾನವಲ್ಲ. ಆದರೆ ಭೂರಹಿತರಲ್ಲಿ ಬಹುತೇಕರು ಯಾರಿದ್ದಾರೆ. ಮತ್ತು ಭೂಮಾಲಿಕರಲ್ಲಿ ಬಹುತೇಕರು. ಯಾರಿದ್ದಾರೆಂದು ಗುರುತಿಸುವುದು ಕಷ್ಟವಾಗಲಿಕ್ಕಿಲ್ಲ ಎನ್ನುವ ಗ್ರಹಿತದೊಂದಿಗೆ ವಿಶ್ಲೇಷಣೆ ನಡೆಸಲಾಗುವುದು.
ಏಕೀಕರಣಪೂರ್ವ ಭೂಸಂಬಂಧಗಳು
ಜಾತಿಗಳು ಮತ್ತು ಅವುಗಳ ನಡುವಿನ ಭೂಮಿ ಸಂಬಂಧಗಳ ಮೇಲಿನ ಪೂರ್ವ ತೀರ್ಮಾನವನ್ನು ಪರೀಕ್ಷಿಸಲು ಈ ಕೆಳಗಿನ ಪುರಾವೆಗಳನ್ನು ಬಳಸಲಾಗಿದೆ. ಏಕೀಕರಣ ಸಂದರ್ಭದಲ್ಲಿದ ಜಾತಿ ಮತ್ತು ಭೂಮಿ ಸಂಬಂಧವನ್ನು ಅರ್ಥಮಾಡಿಕೊಳ್ಳಲು ಎಡು ಬಗೆಯ ದಾಖಲೆಗಳನ್ನು ಬಳಸಲಿದೆ. ಒಂದು, ಕರ್ನಾಟಕದ ವಿವಿಧ ಪ್ರದೇಶಗಳಲ್ಲಿ ಸಾಮಾಜಶಾಸ್ತ್ರಜ್ಞರುಗಳು ನಡೆಸಿದ ಗ್ರಾಮ ಅಧ್ಯಯನಗಳು. ಎರಡು, ಸೆನ್ಸಸ್ ಆಫ್ ಇಂಡಿಯಾದವರು ೧೯೬೧ನೇ ಸೆನ್ಸಸ್‌ಸಂದರ್ಭದಲ್ಲಿ ಕರ್ನಾಟಕದ ಹಲವಾರು ಕಡೆ ಗ್ರಾಮ ಅಧ್ಯಯನಗಳನ್ನು ಮಾಡಿದ್ದಾರೆ. ಅಂತಹ ಗ್ರಾಮ ಅಧ್ಯಯನಗಳನ್ನು ವಿವಿಧ ಜಾತಿಗಳು ಮತ್ತು ಅವುಗಳ ಹೊಂದಿರುವ ಭೂಮಿ ಪ್ರಮಾಣವನ್ನು ದಾಖಲಿಸಲಿದೆ. ಎಂ.ಎನ್. ಶ್ರೀನಿವಾಸ್ ಅವರು ಮೈಸೂರಿನ ರಂಪು ಹಳ್ಳಿಯಲ್ಲಿ ಐವತ್ತರ ದಶಕದಲ್ಲಿ ಕ್ಷೇತ್ರ ಕಾರ್ಯ ಮಾಡಿದ್ದಾರೆ. ಆ ಹಳ್ಳಿಯ ಕಥನ ದಿ ರಿಮೆಂಬರ್ಡ್ ವಿಲೇಜ್ ಎನ್ನುವ ಪುಸ್ತಕ ರೂಪದಿ ಪ್ರಕಟವಾಗಿದೆ.[1] ಎಂ ಎನ್ ಶ್ರೀನಿವಾಸ್ ಪ್ರಕಾರ ಹಳ್ಳಿಯಲ್ಲಿ ಒಕ್ಕಲಿಗರು ಕುಟುಂಬಗಳು ಹೆಚ್ಚಿನ ಸಂಖ್ಯಯಲ್ಲಿದ್ದವು. ಅಷ್ಟುಮಾತ್ರವಲ್ಲ ಹಳ್ಳಿಯ ಅರ್ಥಕ್ಕಿಂತಲೂ ಹೆಚ್ಚಿನ ಭೂಮಿ ಒಕ್ಕಲಿಗ ಭೂಮಾಲಿಕರ ವಶದಲ್ಲದ್ದವು. ಊರಿನ ಪಟೇಲರು ಒಕ್ಕಲಿಗರು ಮತ್ತು ಅವರಲ್ಲಿ ಅತೀ ಹೆಚ್ಚಿನ ಪ್ರಮಾಣದಲ್ಲಿ ಭೂಮಿ ಇತ್ತು. ದಲಿತರು ಮುಖ್ಯ ಕೃಷಿ ಕಾರ್ಮಿಕರು ಮತ್ತು ಭೂರಹಿತರು. ಕುರುಬರು. ಉಪ್ಪಾರರು, ಗಾಣಿಗರು ಮುಂತಾದ ಹಿಂದುಳಿದ ಜಾತಿಗಳಿದ್ದವು. ಅವರಲ್ಲೂ ಅಲ್ಪಸ್ವಲ್ಪ ಭೂಮಿ ಇತ್ತು. ಜೇಮ್ಸ್ ಮೇನರ್, ಪೊಲಿಟಿಕಲ್ ಚೇಂಜ್ ಇನ್ ಎನ್ ಇಂಡಿಯನ್ ಸ್ಟೇಟ್ – ಮೈಸೂರು ೧೯೧೭ – ೧೯೫೫, ಪುಸ್ತಕದಲ್ಲಿ ಲಿಂಗಾಯತರು ಮತ್ತು ಒಕ್ಕಲಿಗರು ಅತೀ ದೊಡ್ಡ ಜಮೀನುದಾರರಲ್ಲದಿದ್ದರೂ ತಮ್ಮ ಹಳ್ಳಿಯ ಇತರ ಸಮುದಾಯಗಳಿಗಂತ ಹೆಚ್ಚಿನ ಭೂಮಿ ಹೊಂದಿದ್ದರು ಇಂದು ಅಭಿಪ್ರಾಯ ಪಡುತ್ತಾರೆ.[2]
ಸ್ಕಾರ್‌ಲೆಟ್ ಎಪ್‌ಸ್ಟೀನ್ ಎನ್ನುವವರ ನೀರಾವರಿ ಮತ್ತು ಅಭಿವೃದ್ಧಿ ನಡುವಿನ ಸಂಬಂಧವನ್ನು ಅರ್ಥಮಾಡಿಕೊಳ್ಳಲು ೧೯೫೫ರಲ್ಲಿ ಮಂಡ್ಯದ ಎರಡು ಹಳ್ಳಿಗಳನ್ನು (ದಲೇನ ಮತ್ತು ವಂಗೇಲ) ಅಧ್ಯಯನ ಮಾಡಿದ್ದಾರೆ. ಆ ಎರಡೂ ಹಳ್ಳಿಗಳಲ್ಲೂ ಒಕ್ಕಲಿಗರು ಪ್ರಮುಖ ಭೂಮಾಲಿಕರು. ದಲಿತರು ಭೂರಹಿತ ಕೃಷಿ ಕಾರ್ಮಿಕರು.[3] ಎಂ ಎನ್ ಶ್ರೀನಿವಾಸ್ ಅಧ್ಯಯನ ಮಾಡಿದ ಹಳ್ಳಿಯಲ್ಲಿ ಮತ್ತು ಎಪ್‌ಸ್ಟೀನ್ ಅಧ್ಯಯನ ಮಾಡಿದ ಹಳ್ಳಿಗಳಲ್ಲಿ ಒಕ್ಕಲಿಗರೊಳಗೆ ಬೇರೆ ಬೇರೆ ಉಪಜಾತಿಗೆ ಸೇರಿದವರಿದ್ದರು. ಒಕ್ಕಲಿಗರೊಳಗಿನ ಉಪಜಾತಿಗಳ ನಡುವೆ ಊರಿನ ರಾಜಕೀಯ ಅಧಿಕಾರಕಾಗಿ ಪೈಪೋಟಿ ನಡೆಯುತ್ತಿತ್ತು. ಗ್ರಾಮದ ಸಂಪ್ರದಾಯ ಪ್ರಕಾರ ನಡೆದುಕೊಳ್ಳುವವರು ಮತ್ತು ಆಧುನಿಕರಣಕ್ಕೆ ಒಳಗಾದವರ ನಡುವೆ ಕೂಡ ತಿಕ್ಕಾಟ ನಡೆಯುತ್ತಿತ್ತು. ಆದರೆ ಈ ಎಲ್ಲವೂ ಭೂಮಿ ಹೊಂದಿರುವ ಬಲಾಢ್ಯರು ಮತ್ತು ಅವರ ಪಂಗಡಗಳಿಗೆ ಸೇರಿದವರ ವ್ಯಾಪ್ತಿಯಲ್ಲಿ ನಡೆಯುವ ತಿಕ್ಕಾಟಗಳು. ಸಣ್ಣಪುಟ್ಟ ಭೂಮಿ ಹೊಂದಿರುವ ಒಕಲಿಗರು, ಹಿಂದುಳಿದ ಜಾತಿಗಳು ಅಥವಾ ಭೂಮಿಯೇ ಇಲ್ಲದ ದಲಿತರು ಇವಕ್ಕೆಲ್ಲ ಮೂಕ ಪ್ರೇಕ್ಷಕರು ಮಾತ್ರ. ಭೂಮಿಗಾಗಿ ಅಥವಾ ಹೆಚ್ಚಿನ ಕೂಲಿಗಾಗಿ ದಲಿತರು ಮಾಡುವ ಸಣ್ಣಪುಟ್ಟ ಪ್ರತಿಭಟನೆಗಳನ್ನು ಕೂಡ ನಿರ್ದಾಕ್ಷಿಣ್ಯವಾಗಿ ಹತ್ತಿಕ್ಕಲಾಗುತ್ತಿತ್ತು. ಆರ್ಥಿಕ ರಾಜಕೀಯ ಹೋರಾಟಗಳು ನೆಲೆಕಾಣದ ಸಂದರ್ಭದಲ್ಲಿ ದಲಿತರು ತಮ್ಮ ಸಾಂಪ್ರದಾಯ ಕಸುಬಗಳನ್ನು ಮಾಡಲು ನಿರಾಕರಿಸುವ ಮೂಲಕ ಪ್ರತಿಭಟಿಸುತ್ತಿದ್ದರು. ಕೃಷಿಯನ್ನು ಹೊರತು ಪಡಿಸಿದ ಇತರ ಉದ್ಯೋಗದ ಅವಕಾಶವೇ ಇಲ್ಲದ ಸಂದರ್ಭದಲ್ಲಿ ದಲಿತರ ಯಾವುದೇ ಹೋರಾಟಗಳು ಫಲಕೊಡುತ್ತಿರಲಿ. ಕಾರಂತರ ಚೋಮನ ದುಡಿ ಕಂಬರಿಯಲ್ಲಿ ಐವತ್ತರ ದಶಕದ ದಕ್ಷಿಣ ಕನ್ನಡ ಜಿಲ್ಲೆಯ ಭೂಮಾಲಿಕ ಹಾಗೂ ಭೂರಹಿತ ಜಾತಿಗಳ ಬಗ್ಗೆ ಪರೋಕ್ಷ ಮಾಹಿತಿ ಇದೆ. ಭೂಮಾಲಿಕ ಬಂಟರ (ಕರಾವಳಿ ಕರ್ನಾಟಕದ ಒಕ್ಕಲಿಗರು) ಮನೆಯಲ್ಲಿ ಚೋಮ ಭೂರಹಿತ ಕೃಷಿ ಕಾರ್ಮಿ. ಆತನಿಗೆ ತಾನು ಕೃಷಿಕನಾಗಬೇಕೆಂಬ ಕನಸು. ತನ್ನ ಬಯಕೆಯನ್ನು ಯಜಮಾನನಲ್ಲಿ ತೋಡಿಕೊಳ್ಳುತ್ತಾನೆ. ಮನೆಯ ಯಜಮಾನನಿಗೆ ಚೋಮ ಕೇಳುವ ಅತ್ಯಲ್ಪ ಭೂಮಿ ಕೊಡುವುದಕ್ಕೆ ಆಕ್ಷೇಪವಿಲ್ಲ. ಚೋನಿಗೆ ಭೂಮಿ ಕೊಡುವುದರ ಮೂಲಕ ದಲಿತ ಭೂಮಿ ಹೊಂದಿ ಕೃಷಿ ಮಾಡಬಾರದೆನ್ನುವ ಲೋಕ ರೂಢಿಯನ್ನು ಮುರಿದ ಶಾಪ ಎಲ್ಲಿ ಮಗನಿಗೆ ತಟ್ಟುತ್ತದೋ ಎನ್ನುವ ಭಯ ಭೂಮಾಲಿಕನ ತಾಯಿಗೆ. ಕಡೆಗೂ ಚೋಮನಿಗೆ ಭೂಮಿ ದೊರೆಯುವುದಿಲ್ಲ.[4]
ಎಪ್ಪತ್ತರ ದಶಕದ ಮೊದಲ ವರ್ಷದಲ್ಲಿ ಗುರುಮೂರ್ತಿಯವರು ದಾವಣಗೆರೆ ತಾಲ್ಲೂಕಿನ ಕಲ್ಲಾಪುರ ಗ್ರಾಮವನ್ನು ಅಧ್ಯಯನ ಮಾಡಿದ್ದಾರೆ.[5] ದಾವಣಗೆರೆ ಅಂದು ಚಿತ್ರದುರ್ಗ ಜಿಲ್ಲೆಯ ಒಂದು ತಾಲ್ಲೂಕಾಗಿತ್ತು. ದಾವಣಗೆರೆ ತಾಲ್ಲೂಕು ಕೇಂದ್ರದಿಂದ ಹದಿನೈದು ಕಿ.ಮೀ ದೂರದಲ್ಲಿ ಕಲ್ಲಾಪುರ ಗ್ರಾಮ ಇದೆ. ಗ್ರಾಮದಲ್ಲಿ ಇದ್ದ ಒಟ್ಟು ಕೃಷಿ ಭೂಮಿ ೩,೨೧೩ ಎಕರೆ. ಗ್ರಾಮದಲ್ಲಿ ಒಟ್ಟು ೨೯೮ ಕುಟುಂಬಗಳಿದ್ದವು. ಅವುಗಳಲ್ಲಿ ೧೩೫ ಕುಟುಂಬಗಳು(ಶೇ. ೫೫) ಲಿಂಗಾಯತ ಕುಟುಂಬಗಳು. ಲಿಂಗಾಯತ ಭೂಮಾಲಿಕರ ಸ್ವಾಧೀನದಲ್ಲಿ ಗ್ರಾಮದ ಶೇ. ೮೭.೬೫ (೨೮೧೬ ಎಕರೆಗಳು) ಎಕರೆ ಭೂಮಿ ಇತ್ತು. ದಲಿತರ ೩೭ ಕುಟುಂಬಗಳು ಮತ್ತು ಬುಡಕಟ್ಟುಗಳು ೩೩ ಕುಟುಂಬಗಳಿದ್ದವು. ದಲಿತರ ಮತ್ತು ಬುಡಕಟ್ಟುಗಳ ಒಟ್ಟು ಕುಟುಂಬಗಳು ಗ್ರಾಮದ ಶೇ. ೨೫ ಇದ್ದು ಅವರ ಸ್ವಾಧೀನದಲ್ಲಿ ಕೇವಲ ೨೧೧ (ಶೇ.೭) ಎಕರೆ ಭೂಮಿ ಇತ್ತು.[6] ಕೆ. ಈಶ್ವರನ್ ಅವರು ಧಾರವಾಡ ಜಿಲ್ಲೆಯ ಧಾರವಾಡ ತಾಲ್ಲೂಕಿನ ಶಿವಪುರ ಎನ್ನುವ ಹಳ್ಳಿಯನ್ನು ಅರವತ್ತರ ದಶಕದ ಆರಂಭದಲ್ಲಿ ಅಧ್ಯಯನ ಮಾಡಿದ್ದಾರೆ.[7] ತಾಲ್ಲೂಕು ಕೇಂದ್ರದಿಂದ ಐದಾರು ಕಿ.ಮೀ. ಅಂತರದಲ್ಲಿ ಹಳ್ಳಿ ಇತ್ತು. ಹಳ್ಳಿಯಲ್ಲಿ ಒಟ್ಟು ೬೩೧ ಕುಟುಂಬಗಳು ಮತ್ತು ೧೩ ಜಾತಿ ಜನರಿದ್ದರು. ಹಳ್ಳಿಯಲ್ಲಿ ಒಟ್ಟು ೫೬೨೧ ಎಕರೆ ಭೂಮಿ ಇತ್ತು. ಈ ಭೂಮಿಯಲ್ಲಿ ಶೇ. ೬೦ಕ್ಕಿಂತಲೂ ಹೆಚ್ಚಿನ ಭೂಮಿ ಲಿಂಗಾಯಿತ ಭೂಮಿಕರ ಸ್ವಾಧೀನ ಇತ್ತು.ಶೇ. ೯ ಭೂಮಾಲಿಕರಲ್ಲಿ ೧೫ ಎಕರೆಗಳಿಗಿಂತ ಹೆಚ್ಚು ಭೂಮಿ ಇತ್ತು ಹನ್ನೊಂದು ಕುಟುಂಬಗಳು ೪೦ ಎಕರೆಗಳಿಗಿಂತಲೂ ಹೆಚ್ಚಿನ ಭೂಮಿ ಹೊಂದಿದ್ದರು. ಎಲ್ಲ ಹಳ್ಳಿಗಳಂತೆ ಈ ಹಳ್ಳಿಯಲ್ಲಿ ಬಹುತೇಕ ದಲಿತರು ಭೂರಹಿತರು.[8] ಪಾರ್ವತಮ್ಮನವರು ೧೯೬೦ರಲ್ಲಿ ಬಳ್ಳಾರಿ ಸಮೀಪದ ಹಳ್ಳಿಯನ್ನು ಅಧ್ಯಯನ ಮಾಡಿದ್ದಾರೆ. ಲಿಂಗಾಯತರು ಹಳ್ಳಿಯ ಬಹುಸಂಖ್ಯಾತರು ಮತ್ತು ಭೂಮಾಲಿಕರು. ಆದರೆ ಹಳ್ಳಿಯಲ್ಲಿನ ಮುಖ್ಯ ಶಿವಾಲಯದ ಉಸ್ತುವಾರಿ ಕ್ಷತ್ರಿಯರ ಕೈಯಲ್ಲಿತ್ತು. ದೇವಾಲಯಕ್ಕೆ ಸೇರಿದ ಭೂಮಿಯ ಬಹುಪಾಲು ಅದರ ಉಸ್ತುವರಿ ನೋಡುವವರ ಸ್ವಾಧೀನ ಇತ್ತು. ದೇವಾಲಯದ ಭೂಮಿಯಲ್ಲಿ ಲಿಂಗಾಯತ ಭೂಮಾಲಿಕರು ಕೂಡ ಉಸ್ತುವಾರಿ ನೋಡುವವರಷ್ಟೇ ಪಾಲು ಹೊಂದಿದ್ದರು. ಹಳ್ಳಿಯಲ್ಲಿನ ಉಳಿದ ಸಮುದಾಯಗಳು ಕನಿಷ್ಠ ಪ್ರಮಾಣದ ಭೂಮಿ ಹೊಂದಿದ್ದವು.[9]
೧೯೬೧ರ ಸನ್ಸಸ್ ಸಂದರ್ಭದಲ್ಲಿ ನಡೆಸಿದ ನಾಲ್ಕು ಗ್ರಾಮ ಅಧ್ಯಯನಗಳಲ್ಲಿ ಕಂಡುಕೊಂಡ ಭೂಹಿಡುವಳಿ ಮತ್ತು ಜಾತಿ ಸಂಬಂಧವನ್ನು ನೋಡುವ. ಬೆಂಗಳೂರು ಜಿಲ್ಲೆಯ ದೊಡ್ಡಬಳ್ಳಾಪುರ ತಾಲ್ಲೂಕಿನ ಅರಳ ಮಲ್ಲಿಗೆ ಹಳ್ಳಿಯಲ್ಲಿ ಒಟ್ಟು ೨೧೯ ಕುಟುಂಬಗಳಿದ್ದವು ಮತ್ತು ೭೩೨ ಎಕರೆ ಭೂಮಿ ಇತ್ತು. ಹಳ್ಳಿಯ ಒಟ್ಟು ಭೂಮಿಯಲ್ಲಿ ೫೬೨ ಎಕರೆ (ಶೇ.೭೭ರಷ್ಟು) ಭೂಮಿಯನ್ನು ಒಕ್ಕಲಿಗರು, ಕುರುಬರು ಮತ್ತು ತೆಲುಗು ಬಣಜಿಗರು ಹೊಂದಿದ್ದರು. ಒಕ್ಕಲಿಗರು, ೩೪ ಭೂಮಾಲಿಕ ಕುಟುಂಬಗಳು ೨೧೧ ಎಕರೆ ಕುರುಬರ ೩೧ ಭೂಮಾಲಿಕ ಕುಟುಂಬಗಳು ೧೭೩ ಎಕರೆ ಮತ್ತು ಬಣಜಿಗರ ೩೧ ಭೂಮಾಲಿಕ ಕುಟುಂಬ ೧೭೭ ಎಕರೆ ಭೂಮಿ ಹೊಂದಿದ್ದವು. ಉಳಿದ ಸಮುದಾಯಗಳು ಬ್ರಾಹ್ಮಣ, ಲಿಂಗಾಯತ, ಅಕ್ಕಸಾಲಿ ಉಪ್ಪಾರೆ ಒಂದೆರಡು ಎಕರೆಯಿಂದ ನಲ್ವತ್ತು ಎಕರೆಯಷ್ಟು ಭೂಮಿ ಹೊಂದಿದ್ದವು. ದಲಿತರ ಆದಿ ದ್ರಾವಿಡ ಪಂಗಡ ಏನೇನೂ ಭೂಮಿ ಹೊಂದಿರಲಿಲ್ಲ. ಆದರೆ ೨೬ ಆದಿ ಕರ್ನಾಟಕ ಕುಟುಂಬಗಳಲ್ಲಿ ೧೦ ಕುಟುಂಬಗಳು ೩೬ ಎಕರೆ ಭೂಮಿ ಹೊಂದಿದ್ದರೆ ೧೬ ಕುಟುಂಬಗಳಲ್ಲಿ ಭೂಮಿ ಇರಲಿಲ್ಲ. ಬೇಡರ ೨೬ ಕುಟುಂಬಗಳಲ್ಲಿ ೧೪ ಕುಟುಂಬಗಳಲ್ಲಿ ೪೪ ಎಕರೆ ಭೂಮಿ ಇತ್ತು.[10] ೧೯೬೧ರ ಸೆನ್ಸಸ್ ಪ್ರಕಾರ ಚಿತ್ರದುರ್ಗ ಜಿಲ್ಲೆಯ ಹರಿಹರ ತಾಲ್ಲೂಕಿನ ನಂದಿಗುಡಿ ತಾಲ್ಲೂಕಿನಲ್ಲಿ ಒಟ್ಟು ೬೬ ಕುಟುಂಬಗಳಿದ್ದವು ಮತ್ತು ೫೧೧ ಎಕರೆ ಭೂಮಿ ಇತ್ತು. ಲಿಂಗಾಯಿತರು, ವಿಶ್ವಕಕರ್ಮ, ನಾಯಕ ಮತ್ತು ಅರೆ ಎನ್ನುವ ಒಟ್ಟು ನಾಲ್ಕು ಜಾತಿಗಳಿದ್ದವು. ಲಿಂಗಾಯತರ ಒಟ್ಟು ಕುಟುಂಬಗಳು ೫೭. ಅದರಲ್ಲಿ ೪೯ ಭೂಮಾಲಿಕರ ಕುಟುಂಬಗಳಲ್ಲಿ ೪೬೫ ಎಕರೆ ಭೂಮಿ ಇದ್ದರೆ ಉಳಿದ ೮ ಕುಟುಂಬಗಳಿಗೆ ಭೂಮಿ ಇರಲಿಲ್ಲ. ವಿಶ್ವಕರ್ಮರ ೪ ಕುಟುಂಬಗಳಲ್ಲಿ ಮೂರು ಕುಟುಂಬಗಳು ೨೦ ಎಕರೆ ಭೂಮಿ ಹೊಂದಿದ್ದವು. ನಾಯಕರ ಮೂರು ಕುಟುಂಬಗಳಲ್ಲಿ ಎರಡು ಕುಟುಂಬಗಳ ಸ್ವಾಧೀನದಲ್ಲಿ ೨೭ ಎಕರೆ ಭೂಮಿ ಇತ್ತು.[11]
ಶಿವಮೊಗ್ಗ ಜಿಲ್ಲೆಯ ಸಾಗರ ತಾಲ್ಲೂಕಿನ ಕೆಳದಿ ಹಳ್ಳಿಯಲ್ಲಿ ವಿವಿಧ ಜಾತಿ ಜನರು ಹೊಂದಿದ್ದ ಭೂಮಿ ಇಂತಿದೆ. ಹಳ್ಳಿಯಲ್ಲಿ ಒಟ್ಟು ೩೪೭ ಕುಟುಂಬಗಳಿದ್ದವು. ಮತ್ತು ೫೦೦ ಎಕರೆ ಭೂಮಿ ಇತ್ತು. ಹಳ್ಳಿಯಲ್ಲಿ ಬ್ರಾಹ್ಮಣರ ಒಟ್ಟು ೩೪೭ ಕುಟುಂಬಗಳಿದ್ದವು ಮತ್ತು ೫೦೦ ಎಕರೆ ಭೂಮಿ ಇತ್ತು. ಹಳ್ಳಿಯಲ್ಲಿ ಬ್ರಾಹ್ಮಣರ ಒಟ್ಟು ೩೪೭ ಕುಟುಂಬಗಳಿದ್ದವು ಮತ್ತು ೫೦೦ ಎರೆ ಭೂಮಿ ಇತ್ತು. ಹಳ್ಳಿಯಲ್ಲಿ ಬ್ರಾಹ್ಮಣರ ಒಟ್ಟು ೫೫ ಕುಟುಂಬಗಳಿದ್ದವು. ಹಳ್ಳಿಯ ಒಟ್ಟು ಭೂಮಿಯ ಶೇ. ೭೬ರಷ್ಟು (೩೮೦ಎಕರೆ) ಭೂಮಿಯನ್ನು ಬ್ರಾಹ್ಮಣರ ೪೮ ಭೂಮಾಲಿಕ ಕುಟುಂಬಗಳು ಹೊಂದಿದ್ದವು. ದೀವಾನರ ೯೩ ಕುಟುಂಬಗಳಲ್ಲಿ ೭೮ ಕುಟುಂಬಗಳಿಗೆ ಭೂಮಿ ಇರಲಿಲ್ಲ. ಉಳಿದ ೧೫ ಕುಟುಂಬಗಳ ಸ್ವಾಧೀನದಲ್ಲಿ ೭೮ ಕುಟುಂಬಗಳಿಗೆ ಭೂಮಿ ಇರಲಿಲ್ಲ. ಉಳಿದ ೧೫ ಕುಟುಂಬಗಳ ಸ್ವಾಧೀನದಲ್ಲಿ ೭೦ ಎಕರೆ ಭೂಮಿ ಇತ್ತು ಒಕ್ಕಲಿಗ ೧೩ ಕುಟುಂಬಗಳ ಪೈ ೭ ಕುಟುಂಬಗಳ ಸ್ವಾಧೀನ ಭೂಮಿ ಇರಲಿ. ಉಳಿದ ೬ ಕುಟುಂಬಗಳ ಸ್ವಾಧೀನ ೩೫ ಎಕರೆ ಭೂಮಿ ಇತ್ತು ದಲಿತರ ೭೮ ಕುಟುಂಬಗಳ ಪೈಕಿ ಕೇವಲ ಒಂದು ಕುಟುಂಬದ ಸ್ವಾಧೀನದಲ್ಲಿ ಕೇವಲ ೨ ಎಕರೆ ಭೂಮಿ ಇತ್ತು ಸುಮಾರು ೮೫ ಕುಟುಂಬಗಳಿಗೆ ಏನೇನೂಭೂಮಿ ಇರಲಿಲ್ಲ.[12] ಉತ್ತರ ಕರ್ನಾಟಕದ ಬೀದರ್ ಜಿಲ್ಲೆಯ ಔರಾದ್ ತಾಲ್ಲೂಕಿನ ಕಮಲ್‌ನಗರ ಹಳ್ಳಿಯಲ್ಲಿ ಒಟ್ಟು ೬೧೮ ಕುಟುಂಬಗಳಿದ್ದವು ಮತ್ತು ೫೫೧೫ ಎಕರೆ ಭೂಮಿ ಇತ್ತು. ಹಳ್ಳಿಯಲ್ಲಿದ್ದ ಒಟ್ಟು ೬೧೮ ಕುಟುಂಬಗಳ ಪೈಕಿ ಸರಿ ಅರ್ಧಕ್ಕಿಂತ ಹೆಚ್ಚಿನ (೩೫೨) ಕುಟುಂಬಳಿಗೆ ಭೂಮಿ ಇರಲಿಲ್ಲ ಹಳ್ಳಿಯ ಮುಖ್ಯ ಭೂಮಾಲಿಕರು ಲಿಂಗಾಯತರು. ಲಿಂಗಾಯತರ ಒಟ್ಟು ೨೦೮ ಕುಟುಂಬಗಳಿದ್ದು ಅವುಗಳಲ್ಲಿ ೬೯ ಕುಟುಂಬಗಳಿಗೆ ಭೂಮಿ ಇರಲಿಲ್ಲ. ಉಳಿದ ೧೩೯ ಕುಟುಂಬಗಳ ಸ್ವಾಧೀನದಲ್ಲಿ ೨೮೯೯ ಎಕರೆ ಅಥವಾ ಹಳ್ಳಿಯ ಶೇ. ೫೩ರಷ್ಟು ಭೂಮಿ ಇತ್ತು. ಮರಾಠರು ಲಿಂಗಾಯತರ ನಂತರ ಹೆಚ್ಚು ಭೂಮಿ ಹೊಂದಿದ್ದ ಸಮುದಾಯ. ಮರಾಠರ ಒಟ್ಟು ೭೨ ಕುಟುಂಬಗಳ ಪೈಕಿ ೫೨ ಕುಟುಂಬಗಳ ಸ್ವಾಧೀನ ೧೨೦೫ ಎಕರೆ (ಶೇ. ೨೨) ಭೂಮಿ ಇತ್ತು. ಮುಸ್ಲಿಮರು ಹೆಚ್ಚು ಭೂಮಿ ಹೊಂದಿರುವ ಮತ್ತೊಂದು ಸಮುದಾಯ. ಇವರುಗಳ ೧೦೬ ಕಟುಂಬಗಳ ಪೈಕಿ ೨೦ ಕುಟುಂಬಗಳ ಸ್ವಾಧೀನ ೫೬೪ ಎಕರೆ (ಶೇ.೧೦) ಭೂಮಿ ಇತ್ತು. ಮಾಂಗ್, ಮಹರ್, ಮದಿಗ ಮತ್ತು ದಕ್ಕಲರು ಎನ್ನುವ ನಾಲ್ಕು ದಲಿತ ಸಮುದಾಯಗಳ ಒಟ್ಟು ೮೯ಕುಟುಂಬಳಿದ್ದವು. ಅವರಲ್ಲಿ ೬೦ ಕುಟುಂಬಗಳ ಪೈಕಿ ಏನೇನೂ ಭೂಮಿ ಇರಲಿಲ್ಲ. ಮಹರ್ ಪಂಗಡದ ೧೯ ಕುಟುಂಬಗಳ ಸ್ವಾಧೀನ ೧೫೮ ಎಕರೆ ಮತ್ತು ಮಾಂಗ್ ಸಮುದಾಯದ ಒಂದು ಕುಟುಂಬದ ಸ್ವಾಧೀನ ೨ ಎಕರೆ ಭೂಮಿ ಇತ್ತು. ಕುರುಬರು, ಉಪ್ಪಾರ, ಲೋಹರ್, ಆಗಸ, ವಿಶ್ವಕರ್ಮ ಮುಂತಾದ ಸಮುದಾಯಗಳ ಎಲ್ಲ ಕುಟುಂಬಗಳು ಒಟ್ಟು ಸೇರಿ ನೂರು ಎಕರೆಯಷ್ಟು ಭೂಮಿ ಹೊಂದಿರಲಿಲ್ಲ.[13]
ರಾಜ್ಯದ ವಿವಿಧ ಕಡೆ ಐವತ್ತು, ಆರವತ್ತರ ದಶಕದಲ್ಲಿ ನಡೆದ ಅಧ್ಯಯನಗಳು ಮತ್ತು ೧೯೬೧ರ ಸೆನ್ಸಸ್ ಸಂದರ್ಭದಲ್ಲಿ ನಡೆಸಿದ ಗ್ರಾಮ ಅಧ್ಯಯನಗಳು ಏಕೀಕರಣ ಸಂದರ್ಭದ ಭೂಮಾಲಿಕ ವರ್ಗವನ್ನು ಗುರುತಿಸಲು ಸಹಕಾರಿಯಾಗಿವೆ. ಉತ್ತರ ಕರ್ನಾಟಕದ ಹಲವು ಭಾಗಗಳಲ್ಲಿ ಮತ್ತು ದಕ್ಷಿಣ ಕರ್ನಾಟಕದ ಕೆಲವು ಬಾಗದಲ್ಲಿ ಒಕ್ಕಲಿಗ ಭೂಮಾಲಿಕರು, ಕರ್ನಾಟಕದ ಕೆಲವು ಕಡೆ ಬ್ರಾಹ್ಮಣ ಭೂಮಾಲಿಕರು ಇತರ ಸಮುದಾಯಗಳಿಗಿಂತ ಹೆಚ್ಚು ಭೂಮಿ ಹೊಂದಿದ್ದರು. ಹಾಗೆಂದು ಈ ಸಮುದಾಯದ ಎಲ್ಲರು ದೊಡ್ಡ ಪ್ರಮಾಣದ ಭೂಮಿ ಹೊಂದಿದ್ದಾರೆ ಎನ್ನಲಾಗುವುದಿಲ್ಲ. ಇವರುಗಳಲ್ಲಿ ಸಣ್ಣ ಪ್ರಮಾಣದ ಭೂಮಿ ಹೊಂದಿರುವ ಮತ್ತು ಭೂರಹಿತ ಕುಟುಂಬಗಳಿವೆ. ಕುರುಬ, ಉಪ್ಪಾರ, ಈಡಿಗ, ಕಮ್ಮಾರ, ಮರಾಠ, ಮುಸ್ಲಿಮ್, ಕ್ರಿಶ್ಚಿಯನ್ ಮುಂತಾದ ಸಮುದಾಯಗಳು ಕೂಡ ಭೂಮಿ ಹೊಂದಿದ್ದವು. ಆದರೆ ಈ ಸಮುದಾಯಳಿಗೆ ಸೇರಿದ ಕುಟುಂಬಗಳು ಮೇಲೆ ಗುರುತಿಸಿದ ಸಮುದಾಯಗಳ ಭೂಮಲಿಕರು ಹೊಂದಿದಷ್ಟು ದೊಡ್ಡ ಸಂಖ್ಯೆಯಲ್ಲಿ ಮತ್ತು ಪ್ರಮಾಣದಲ್ಲಿ ಭೂಮಿ ಹೊಂದಿರಲಿಲ್ಲ. ದಲಿತ ಮತ್ತು ಬುಡಕಟ್ಟು ಕುಟುಂಬಗಳು ಅತ್ಯಲ್ಪ ಸಂಖ್ಯೆಯಲ್ಲಿ ಮತ್ತು ಪ್ರಮಾಣದಲ್ಲಿ ಭೂಮಿ ಹೊಂದಿದ್ದವು. ಇಂತಹ ಭೂಸಂಬಂಧ ಹೊಂದಿದ ಪರಿಸರದಲ್ಲಿ ೧೯೬೧ ಮತ್ತು ೧೯೭೪ರ ಭೂಸುಧಾರಣೆ ಮಸೂದೆಗಳು ಜಾರಿಗೆ ಬಂದಿವೆ.
ಸುಧಾರಣೆ ನಂತರದ ಭೂಸಂಬಂಧಗಳು
ಭೂಸುಧಾರಣೆ ತಂದ ಭೂಸಂಬಂಧಗಳಲ್ಲಿನ ಬದಲಾವಣೆಯನ್ನು ಸಮಗ್ರವಾಗಿ ನೋಡುವ ಮೊದಲು ಕೆಲವೊಂದು ಸಣ್ಣಪುಟ್ಟ. ಅಧ್ಯಯನಗಳು ಕಂಡು ಕೊಂಡ ಭೂಸಂಬಂಧಗಳನ್ನು ಪರಿಶೀಲಿಸೋಣ. ರಾಘವೇಂದ್ರರಾವ್ ಅವರು ತುಮಕೂರ ಜಿಲ್ಲೆಯ ಪಾವಗಡ ತಾಲ್ಲೂಕಿನ ಭೂಸಂಬಂಧಗಳನ್ನು ೧೯೭೭ರಲ್ಲಿ ಅಧ್ಯಯನ ಮಾಡಿದ್ದಾರೆ.[14] ತಾಲ್ಲೂಕಿನ ಒಟ್ಟು ಕುಟುಂಬಗಳಲ್ಲಿ ಶೇ. ೨೪.೧೩ರಷ್ಟು ಒಕ್ಕಲಿಗ ಕುಟುಂಬಗಳಿದ್ದವು. ಒಕ್ಕಲಿಗರು ಶೇ. ೮೮ರಷ್ಟು ಕುಟುಂಬಗಳಲ್ಲಿ ಭೂಮಿ ಇತ್ತು. ಭೂಮಿ ಹೊಂದಿದ ಒಕ್ಕಲಿಗರಲ್ಲಿ ಶೇ. ೨೬ರಷ್ಟು ಸಣ್ಣ ಮತ್ತು ಅತೀ ಸಣ್ಣ (೫ ಎಕರೆಗಿಂತಹ ಕಡಿಮೆ ಭೂಮಿ) ಕೃಷಿಕರಾಗಿದ್ದರೆ ಶೇ, ೩೨ರಷ್ಟು ಅರೆ ಮಧ್ಯಮ (೫-೧೦ ಎಕರೆ), ಶೇ. ೨೯ರಷ್ಟು ಮಧ್ಯಮ (೧೦-೨೫ ಎಕರೆ) ಮತ್ತು ಶೇ. ೧೩ರಷ್ಟು ದೊಡ್ಡ (೨೫ ಎಕರಗಿಂತ ಹೆಚ್ಚು ಭೂಮಿ) ಕೃಷಿಕರಾಗಿದ್ದರು. ತಾಲ್ಲೂಕಿನ ಶೇ. ೪೬.೭೧ರಷ್ಟು ಭೂಮಿ ಒಕ್ಕಲಿಗ ಭೂಮಾಲಿಕರ ಸ್ವಾಧೀನದಲ್ಲಿತ್ತು. ಹೆಚ್ಚು ಭೂಮಿ ಹೊಂದಿರುವ ದೃಷ್ಟಿಯಿಂದ ಒಕ್ಕಲಿಗ ಭೂಮಾಲಿಕರ ನಂತರ ಬರುವ ಜಾತಿಗಳೆಂದರೆ ಕುರುಬರು ಮತ್ತು ಗೊಲ್ಲರು. ಈ ಎರಡು ಜಾತಿಗಳೂ ಶೇ. ೧೭.೩೫ರಷ್ಟಿವೆ. ಇವರಲ್ಲಿ ಶೇ. ೭೬ ರಷ್ಟು ಕುಟುಂಬಗಳು ಭೂಮಿ ಹೊಂದಿವೆ. ತಾಲ್ಲೂಕಿನ ಶೇ. ೧೭.೧೩ ರಷ್ಟು ಭೂಮಿ ಇವರ ಸ್ವಾಧೀನ ಇತ್ತು. ಆದರೆ ಇವರಲ್ಲಿ ಬಹುತೇಕರು (ಶೇ.೪೪) ಸಣ್ಣ ಮತ್ತು ಅತೀ ಸಣ್ಣ ಕೃಷಿಕರು. ಉಳಿದವರಲ್ಲಿ ಶೇ. ೨೬ರಷ್ಟು ಕುಟುಂಬಗಳು ಅರೆ ಮಧ್ಯಮ, ಶೇ. ೨೪ರಷ್ಟು ಮಧ್ಯಮ ಮತ್ತು ಶೇ. ೫ರಷ್ಟು ಕುಟುಂಬಗಳು ದೊಡ್ಡ ಕೃಷಿಕರಾಗಿದ್ದಾರೆ. ದಲಿತರು ಜನಸಂಖ್ಯೆಯ ದೃಷ್ಟಿಯಿಂದ ದೊಡ್ಡ ಸಮುದಾಯ. ತಾಲ್ಲೂಕಿನಲ್ಲಿ ದಲಿತರ ಶೇ. ೨೬.೬೮ರಷ್ಟು ಕುಟುಂಬಗಳಿವೆ. ಆದರೆ ಇವರ ಸ್ವಾಧೀನ ಇರುವ ಭೂಮಿಗೂ (ಶೇ ೮.೪೧) ಇವರ ಜನಸಂಖ್ಯೆ ಗೂ ಸಂಬಂಧವಿಲ್ಲ. ಇವರಲ್ಲಿ ಬಹುತೇಕರು (ಶೇ. ೪೭) ಭೂರಹಿತರು. ಭೂಮಿ ಇರುವವರಲ್ಲಿ ಕೂಡ ಶೇ. ೭೬ರಷ್ಟು ಕುಟುಂಬಗಳು ಸಣ್ಣ ಮತ್ತು ಅತೀ ಸಣ್ಣ ರೈತರು. ದೊಡ್ಡ (೨೫ ಎಕರೆಗಿಂತ ಹೆಚ್ಚು ಭೂಮಿ ಇರುವ) ಕೃಷಿಕರು ಒಂದೂ ಇಲ್ಲ. ತಾಲ್ಲೂಕಿನಲ್ಲಿ ಲಿಂಗಾಯತರ ಕುಟುಂಬಗಳು ಕಡಿಮೆ ಇವೆ (ಶೇ. ೧.೯೩). ಲಿಂಗಾಯತರ ಶೇ.೬೫ರಷ್ಟು ಕುಟುಂಬಗಳಲ್ಲಿ ಭೂಮಿ ಇದೆ. ಇವರಲ್ಲಿ ಸಣ್ಣ ರೈತರು ಕಡಿಮೆ ಇದ್ದು (ಶೆ.೨೪) ಮಧ್ಯಮ (ಶೇ.೪೩) ಮತ್ತು ದೊಡ್ಡ (ಶೇ. ೧೪) ಕೃಷಿಕರು ಹೆಚ್ಚು ಇದ್ದಾರೆ. ಬ್ರಾಹ್ಮಣರು ಕೂಡ ಕಡಿಮೆ ಸಂಖ್ಯೆಯಲ್ಲಿದ್ದಾರೆ. ಬ್ರಾಹ್ಮಣರ ಶೇ. ೫೮ ಕುಟುಂಬಗಳು ಭೂಮಿ ಹೊಂದಿವೆ. ಇವರಲ್ಲೂ ಮಧ್ಯಮ (ಶೇ.೪೧) ಮತ್ತು ದೊಡ್ಡ (ಶೇ.೨೩) ಕೃಷಿಕರು ಹೆಚ್ಚಿದ್ದಾರೆ.[15]
ಈ ಪುಸ್ತಕದ ಲೇಖಕರು (ಚಂದ್ರ ಪೂಜಾರಿ) ಬಳ್ಳಾರಿ ಜಿಲ್ಲೆಯ ಹೊಸಪೇಟೆ ತಾಲ್ಲೂಕಿನ ಪಾಪಿನಾಯಕನಹಳ್ಳಿಯ ಅಧ್ಯಯನವನ್ನು ೧೯೯೯ರಲ್ಲಿ ಮಾಡಿದ್ದಾರೆ.[16] ಅದೊಂದು ದೊಡ್ಡ ಹಳ್ಳಿ ಹಳ್ಳಿಯಲ್ಲಿ ಒಟ್ಟು ೭೮೧ ಕುಟುಂಬಗಳಿದ್ದವು. ಅವುಗಳಲ್ಲಿ ಲಿಂಗಾಯತರು (೧೧೫ ಕುಟುಂಬಗಳು), ನಾಯಕರು (೧೪೮ ಕುಟುಂಬಗಳು), ದಲಿತರು (೧೨೬ ಕುಟುಂಬಗಳು), ವಡ್ಡರು (೯೨ ಕುಟುಂಬಗಳು) ಮತ್ತು ಕುರುಬರು (೬೬ ಕುಟುಂಬಗಳು) ದೊಡ್ಡ ಸಂಖ್ಯೆಯಲ್ಲಿದ್ದರು. ಲಿಂಗಾಯತರ ೬೫ ಕುಟುಂಬಗಳು ಪಟ್ಟಾ ಭೂಮಿ ಹೊಂದಿದ್ದವು. ಊರಿನ ಇತರ ಸಮುದಾಯಗಳಿಗೆ ಹೋಲಿಸಿದರೆ ಲಿಂಗಯತರು ದೊಡ್ಡ ಭೂಮಾಲಿಕರು. ಲಿಂಗಾಯತರ ಹನ್ನೆರಡು ಕುಟುಂಬಗಳು ಹತ್ತು ಎಕರೆಗಿಂತ ಹೆಚ್ಚು ಭೂಮಿ ಹೊಂದಿದ್ದರೆ ಹದಿನೇಳು ಕುಟುಂಬಗಳು ಆರರಿಂದ ಹತ್ತು ಎಕರೆಯಷ್ಟು ಭೂಮಿ ಹೊಂದಿದ್ದವು. ಹತ್ತು ಎಕರೆಗಿಂತ ಹೆಚ್ಚು ಪಟ್ಟಾ ಭೂಮಿ ಹೊಂದಿದ ಇತರ ಸಮುದಾಯಗಳು ಅತ್ಯಲ್ಪ. ವಡ್ಡರ ಒಂದು, ದಲಿತರ ಒಂದು, ನಾಯಕರ ಎರಡು, ಕುರುಬರ ಮೂರು ಮತ್ತು ಮುಸ್ಲಿಮರ ಎರಡು ಕುಟುಂಬಗಳು ಹತ್ತು ಎಕರೆಗಿಂತ ಹೆಚ್ಚು ಭೂಮಿ ಹೊಂದಿದ್ದುವ. ದಲಿತರ ಶೇ. ೨೫ ಕುಟುಂಬಗಳು ಪಟ್ಟಾ ಭೂಮಿ ಹೊಂದಿವೆ. ಇವರಲ್ಲಿ ಶೇ.೮೧ರಷ್ಟು ಸಣ್ಣ ಮತ್ತು ಅತೀ ಸಣ್ಣ ಕೃಷಿಕರು. ನಾಯಕರ ಶೇ.೨೮ ಕುಟುಂಬಗಳು ಪಟ್ಟಾ ಭೂಮಿ ಹೊಂದಿವೆ. ಇವರಲ್ಲೂ ಶೇ. ೮೦ರಷ್ಟು ಕುಟುಂಬಗಳು ಐದು ಎಕರೆಗಿಂತ ಕಡಿಮೆ ಭೂಮಿ ಹೊಂದಿವೆ. ಈ ಊರಿನ ವಿಶೇಷವೆಂದರೆ ಪಟ್ಟಾ ಭೂಮಿ ಹೊಂದಿರುವ ಎಲ್ಲ ಸಮುದಾಯಗಳೂ ಸರಕಾರಿ ಭೂಮಿಯನ್ನು ಅಕ್ರಮವಾಗಿ ಒತ್ತುವರಿ ಮಾಡಿಕೊಂಡವರ. ಅವುಗಳಲ್ಲಿ ಕೆಲವು ಸಕ್ರಮವಾಗಿವೆ. ದಲಿತರ ೬೧, ನಾಯಕರ, ೨೭, ಲಿಂಗಾಯತರ ೨೭, ವಡ್ಡರ ೧೯ ಕುಟುಂಬಗಳು ಮತ್ತು ಕುರುಬರ ೧೫ ಕುಟುಂಬಗಳು ಒತ್ತುವರಿ ಭೂಮಿ ಹೊಂದಿವೆ.[17]
[bookmark: _ftnref19][bookmark: _ftnref20]ಹಾಸನ ಜಿಲ್ಲೆಯ ಅರಸಿಕೆರೆ ತಾಲ್ಲೂಕಿನ ಆದಿಹಳ್ಳಿಯಲ್ಲಿ ೧೯೯೫ – ೨೦೦೦ರ ಸಂದರ್ಭದಲ್ಲಿನ ಭೂಸಂಬಂಧ ಇಂತಿದೆ. ಒಟ್ಟು ೧೨೦ ಕುಟುಂಬಗಳಿವೆ. ಅವುಗಳಲ್ಲಿ ಲಿಂಗಾಯತರ ೪೨, ಕುರುಬರ, ೪೫, ಬೋವಿ ೧೪, ದಲಿತರ ೧೪ ಮತ್ತು ಇತರ ೭ ಕುಟುಂಬಗಳಿವೆ. ಹಳ್ಳಿಯಲ್ಲಿ ಒಟ್ಟು ೪೫೭ ಎಕರೆ ಕೃಷಿ ಭೂಮಿ ಇದೆ. ಹಳ್ಳಿಯ ಒಟ್ಟು ಭೂಮಿಯ ಶೇ. ೫೨ಷ್ಟು ಲಿಂಗಾಯತ ಭೂಮಾಲಿಕರ ಸ್ವಾಧೀನ ಇದೆ. ಲಿಂಗಾಯತರ ಆರು ಕುಟುಂಬಗಳ ಸ್ವಾಧೀನದಲ್ಲಿ ೪೪ ಎಕರೆ, ಐದು ಕುಟುಂಬಗಳ ವಶದಲ್ಲಿ ೬೫ ಎಕರೆ ಮತ್ತು ೨ ಕುಟುಂಬಗಳ ವಶದಲ್ಲಿ ೫೦ ಎಕರೆ ಭೂಮಿ ಇದೆ. ಉಳಿದವರು (೨೭ ಕುಟುಂಬಗಳು) ಸಣ್ಣ ಮತ್ತು ಅತೀ ಸಣ್ಣ ಕೃಷಿಕರು. ಹಳ್ಳಿಯ ಶೇ. ೩೨ರಷ್ಟು ಭೂಮಿ ಕುರುಬ ಭೂಮಾಲಿಕರ ಸ್ವಾಧೀನ ಇದೆ. ಕುರುಬರ ಮೂರು ಕುಟುಂಬಗಳು ಅರೆ ಮಧ್ಯಮ (೫-೧೦ ಎಕರೆ) ಭೂಮಿ ಹೊಂದಿದರೆ ಒಂದು ಕುಟುಂಬ ಮಾತ್ರ ದೊಡ್ಡ (೧೮ ಎಕರೆ) ಹಿಡುವಳಿ ಹೊಂದಿದೆ. ಕುರುಬರ ಉಳಿದ ಕುಟುಂಬಗಳು (೩೬) ಸಣ್ಣ ಮತ್ತು ಅತೀ ಸಣ್ಣ ಪ್ರಮಾಣದ ಭೂಮಿ ಹೊಂದಿವೆ. ದಲಿತರ ೧೪ ಕುಟುಂಬಗಳ ಪೈಕಿ ಮೂರು ಕುಟುಂಬಗಳು ಭೂರಹಿತರು. ಉಳಿದ ದಲಿತರಲ್ಲಿ ೬ ಕುಟುಂಬಗಳು ೧೦ ಎಕರೆ, ೪ ಕುಟುಂಬಗಳು ೧೩ ಎಕರೆ ಮತ್ತು ಒಂದು ಕುಟುಂಬ ೧೪ ಎಕರೆ ಭೂಮಿ ಹೊಂದಿವೆ.[18] ೧೯೭೪ರ ಭೂಸುಧಾರಣೆಯ ನಂತರವೂ ಹೈದರಾಬಾದ್ ಕರ್ನಾಟಕ ಪ್ರದೇಶದಲ್ಲಿ ಶೇ. ೬೫ರಷ್ಟು ಭೂಮಿ ಲಿಂಗಾಯತ, ಬ್ರಾಹ್ಮಣ ಮತ್ತು ವೈಶ್ಯ ಸಮುದಾಯಗಳ ಭೂಮಾಲಿಕರ ಸ್ವಾಧೀನ ಇದೆ. ಕುರುಬ, ನಾಯಕ, ಉಪ್ಪಾರ ಮುಂತಾದವರ ಸ್ವಾಧೀನದಲ್ಲಿ ಶೇ. ೨೬ರಷ್ಟು ಭೂಮಿ ಇದೆ. ದೊಡ್ಡ ಸಂಖ್ಯೆಯಲ್ಲಿರುವ ದಲಿತರ ಸ್ವಾಧೀನ ಶೇ.೪ರಷ್ಟು ಭೂಮಿ ಇದೆ.[19] ೧೯೭೪ ಭೂಸುಧಾರಣೆ ಮಸೂದೆ ಗುತ್ತಿಗೆ ಪದ್ದತಿಯನ್ನು ಸಂಪೂರ್ಣ ನಿಷೇಧಿಸಿದೆ. ಆದರೆ ಹೈದರಾಬಾದ್ ಕರ್ನಾಟಕದ ಬಹುತೇಕ ಹಳ್ಳಿಗಳಲ್ಲಿ ಇವತ್ತಿಗೂ ಗುತ್ತಿಗೆ ಪದ್ದತಿ ಚಾಲ್ತಿಯಲ್ಲಿದೆ. ಎಲ್ಲ ಗುತ್ತಿಗೆಗಳು ಬಾಯಿಮಾತಿನ ಗುತ್ತಿಗೆಗಳು. ಆದುದರಿಂದ ಗುತ್ತಿಗೆ ನೀಡಿರುವುದನ್ನು ಕಾನೂನು ಪ್ರಕಾರ ಸಾಬೀತುಪಡಿಸಲು ಸಾಧ್ಯವಿಲ್ಲ. ಗುತ್ತಿಗೆ ಪಡೆಯುವವರು ನಿರ್ದಿಷ್ಟ ಮೊತ್ತವನ್ನು (ಬಡ್ಡಿರಹಿತ) ಮುಂಗಡವಾಗಿ ಭೂಮಾಲಿಕರಿಗೆ ನೀಡಬೇಕು. ಗುತ್ತಿಗೆ ಕೊನೆಗೊಂಡ ನಂತರ ಆಮುಂಗಡ ಮೊತ್ತವನ್ನು ಹಿಂತಿರುಗಿಸಲಾಗುವುದು.[20] ಈ ಅಧ್ಯಯನಗಳ ಪ್ರಕರ ಏಕೀಕರಣಪೂರ್ವ ಭೂಮಿ ಸಂಬಂಧಗಳು ಭೂಸುಧಾರಣೆಯ ನಂತರವವೂ ವಿಶೇಷ ಬದಲಾವಣೆಯಾಗಿಲ್ಲ. ಅಧ್ಯಯನ ಮಾಡಿದ ಎಲ್ಲ ಹಳ್ಳಿಗಳ್ಲಲೂ ಲಿಂಗಾಯತರ ಮತ್ತು ಒಕ್ಕಲಿಗರ ಭೂಮಾಲಿಕರು ಇತರಗಿಂತ ಹೆಚ್ಚಿನ ಪ್ರಮಾಣದಲ್ಲಿ ಭೂಮಿ ಹೊಂದಿದ್ದಾರೆ.
ರಾಜ್ಯದಲ್ಲಾದ ಭೂಸಂಬಂಧಗಳ ಬದಲಾವಣೆಯನ್ನು ಒಟ್ಟಾರೆಯಾಗಿ ನೋಡಿದರೆ ಈ ಕೆಳಗಿನ ಚಿತ್ರಣ ದೊರೆಯುತ್ತದೆ. ೧೯೬೧ರ ಭೂಸುಧಾರಣೆ ಕಾಯಿದೆ ಗೇಣಿದಾರರಿಗೆ ಭೂಮಿ ಕೊಡಿಸುವ ಬದಲು ಅವರನ್ನು ವಕ್ಕಲೆಬ್ಬಿಸಲು ಹೆಚ್ಚು ಉಪಯೋಗವಾಗಿದೆ ಎನ್ನುವುದನ್ನು ಅಂಕಿಅಂಶಗಳು ಸಾಬೀತು ಪಡಿಸುತ್ತಿವೆ. ೧೯೬೧ರ ಕಾಯಿದೆಯಲ್ಲಿನ ಭೂಮಿಯ ಗರಿಷ್ಠಮಿತಿಯನ್ನು ಅನುಷ್ಠಾನಗೊಳಿಸಿ ಹೆಚ್ಚುವರಿ ಭೂಮಿಯನ್ನು ಸರಕಾರ ಸ್ವಾಧೀನ ಪಡಿಸಿಕೊಂಡ ದಾಖಲೆಗಳಿಲ್ಲ. ಹೆಚ್ಚುವರಿ ಭೂಮಿಯೇ ಇಲ್ಲವಾದರೆ ಅದನ್ನು ಸ್ವಾಧೀನ ಪಡಿಸಿಕೊಳ್ಳುವ ಮತ್ತು ವಿತರಿಸುವ ಪ್ರಶ್ನೆಯೇ ಉದ್ಭವವಾಗುವುದಿಲ್ಲ. ೧೯೬೧ರ ಕಾಯಿದೆಯಲ್ಲಿನ ಹಲವಾರು ನ್ಯೂನತೆಗಳನ್ನು ತಿದ್ದುಪಡಿಕೊಂಡು ೧೯೭೪ರ ಕಾಯಿದೆ ಬಂದಿದೆ. ಜತೆಗೆ ೧೯೭೪ರ ಕಾಯಿದೆ ಹೆಚ್ಚು ಪರಿಣಾಮಕಾರಿಯಾಗಿ ಅನುಷ್ಠಾನಗೊಂಡಿದೆ ಎಂದು ತೋರಿಸುವ ದಾಖಲೆಗಳಿವೆ. ೧೯೭೪ರ ಕಾಯಿದೆಯ ಪರಿಣಾಮಕಾರಿ ಅನುಷ್ಠಾನದ ದಾಖಲೆಗಳನ್ನು ಹಿಂದಿನ ಪುಟಗಳಲ್ಲಿ ವಿಮರ್ಶಿಸಲಾಗಿದೆ. ಮೇಲ್ನೋಟಕ್ಕೆ ಸಾಧನೆ ಎಂದು ಕಾಣುವ ಹಲವಾರು ಸಂಗತಿಗಳು ಕರ್ನಾಟಕದ ಭೂಸಂಬಂಧವನ್ನು ಮೂಲಭೂತವಾಗಿ ಪರಿವರ್ತಿಸುವಲ್ಲಿ ವಿಫಲವಾಗಿರುವುದು ಕಂಡು ಬರುತ್ತದೆ. ಗೇಣಿಪದ್ದತಿಯ ರದ್ಧತಿ ಕ್ರಾಂತಿಕಾರಿ ಕ್ರಮವೇ ಸರಿ. ರಾತ್ರಿ ಕಳೆದು ಬೆಳಕು ಹರಿಯುವಾಗ ಗೇಣಿದಾರ ಹೋಗಿ ಹೊಲದ ಒಡೆಯನಾಗುವುದು ದೊಡ್ಡ ಪರಿವರ್ತನೆ ಎನ್ನುವುದರಲ್ಲಿ ಸಂದೇಹವೇ ಇಲ್ಲ. ಆದರೆ ಏಕೀಕರಣ ಸಂದರ್ಭದಲ್ಲಿದ್ದ ಶೇ. ೫೫ರಷ್ಟು ಗೇಣಿ ದಾರರು ೧೯೭೪ ಕಾಯಿದೆ ಅನುಷ್ಠಾನಕ್ಕೆ ಬರು ಸಂದರ್ಭದಲ್ಲಿ ಗೇಣಿದಾರರಾಗಿ ಉಳಿದಿರಲಿಲ್ಲ. ಕಾಯಿದೆ ಅನುಷ್ಠಾನಕ್ಕೆ ಬರುವ ಮುನ್ನವೇ ಅವರನ್ನು ವಕ್ಕಲೆಬ್ಬಸಲಾಗಿತ್ತು.
ಏಕೀಕರಣ ಸಂದರ್ಭದಲ್ಲಿ ಭೂರಹಿತರು (ದಲಿತರು, ಬುಡಕಟ್ಟು ಜನರು ಮತ್ತು ಇತರ ಭೂರಹಿತರು) ಪಡೆದ ಭೂಮಿ ವಿವರಗಳು ವಿತರಣೆಯಾದ ಹೆಚ್ಚುವರಿ ಭೂಮಿಗೆ ಸಂಬಂಧಿಸಿದ ಅಂಕಿಅಂಶಗಳಿಂದ ಸ್ಪಷ್ಟವಾಗುತ್ತದೆ. ಎಷ್ಟು ಅಲ್ಪಪ್ರಮಾಣದ ಹೆಚ್ಚುವರಿ ಭೂಮಿ ಘೋಷಿತವಾಗಿದೆ, ಸ್ವಾಧೀನಪಡಿಸಿಕೊಳ್ಳಲಾಗಿದೆ ಮತ್ತು ವಿತರಣೆಯಾಗಿದೆ ಎನ್ನುವುದನ್ನು ಅಂಕಿಅಂಶಗಳೇ ಸಾರಿ ಸಾರಿ ಹೇಳುತ್ತವೆ. ಅಲ್ಪ ಪ್ರಮಾಣದ ಭೂಮಿ ಹೆಚ್ಚುವರಿಯೆಂದು ಘೋಷಿತವಾಗಿದೆ, ಘೋಷಿತವಾದುದರಲ್ಲಿ ಬಹುಭಾಗವನ್ನು ಸರಕಾರ ಸ್ವಾಧೀನಪಡಿಸಿಕೊಂಡಿಲ್ಲ ಮತ್ತು ಸ್ವಾಧೀನಪಡಿಸಿಕೊಂಡದ್ದನ್ನು ಕೂಡ ಭೂರಹಿತರಿಗೆ ಸಂಪೂರ್ಣವಾಗಿ ವಿತರಿಸಲಿಲ್ಲ. ೧೯೭೪ರ ಕಾಯಿದೆಯ ಅನುಷ್ಠಾನದಿಂದಲೂ ಏಕೀಕರಣ ಸಂದರ್ಭದ ಭೂಸಂಬಂಧಗಳೂ ಮೂಲಭೂತವಾಗಿ ಬದಲಾಗಿಲ್ಲ ಎನ್ನುವುದನ್ನು ಈ ಎಲ್ಲ ಅಂಕಿಅಂಶಗಳು ಸ್ಪಷ್ಟ ಪಡಿಸುತ್ತವೆ. ಈ ಎಲ್ಲದರ ಹಿನ್ನೆಲೆಯಲ್ಲಿ ಈ ಕೆಳಗಿನ ತೀರ್ಮಾನಕ್ಕೆ ಬರಬಹುದು. ಒಂದು, ಏಕೀಕರಣ ಸಂದರ್ಭದ ಭೂಮಾಲಿಕರು (ಲಿಂಗಾಯತ, ಒಕ್ಕಲಿಗ ಸಮುದಾಯಗಳಿಗೆ ಸೇರಿದರು) ಇಂದು ಕೂಡ ಇತರ ಸಮುದಾಯಗಳಿಂದ ಹೆಚ್ಚಿನ ಸಂಖ್ಯೆಯಲ್ಲಿ ಮತ್ತು ಪ್ರಮಾಣದಲ್ಲಿ ಭೂಮಿ ಹೊಂದಿರಬಹುದು. ಎರಡು, ೧೯೭೪ರ ಕಾಯಿದೆ ಅನುಷ್ಠಾನದಿಂದ ಕುರುಬ, ಉಪ್ಪರ, ಈಡಿಗ, ಕಮ್ಮಾರ, ಮರಾಠ, ಮುಸ್ಲಿಮ್, ಕ್ರಿಶ್ಚಿಯನ್ ಮುಂತಾದ ಸಮುದಾಯಗಳ ಕುಟುಂಬಗಳು ಸಣ್ಣ ಪ್ರಮಾಣದ ಭೂಮಿ ಹೊಂದಿರಬಹುದು. ಮೂರು, ದಲಿತ ಮತ್ತು ಬುಡಕಟ್ಟು ಸಮುದಾಯಗಳ ಭೂಹಿಡುವಳಿಯಲ್ಲಿ ೧೯೭೪ರ ಕಾಯಿದೆಯ ಅನುಷ್ಠಾನದ ನಂತರವು ದೊಡ್ಡಮಟ್ಟಿನ ಬದಲಾವಣೆ ಇಲ್ಲದಿರಬಹುದು. ಈ ತೀರ್ಮಾನಗಳನ್ನು ಭೂಹಿಡುವಳಿ ಮೇಲಿನ ಇತ್ತೀಚಿನ ದಾಖಲೆಗಳು ಸಮರ್ಥಿಸುತ್ತಿವೆಯೇ ಎಂದು ನೋಡಬೇಕಾಗಿದೆ.
೧೯೭೦ – ೭೧ರರಲ್ಲಿ ಕರ್ನಾಟಕದಲ್ಲಿ ೫ ಎಕರೆಗಳಿಂದ (೨ ಹೆಕ್ಟೇರು) ಕಡಿಮೆ ಭೂಮಿ ಇದ್ದವರು ಶೇ. ೫೪ ಹಿಡುವಳಿದಾರರಿದ್ದರು. ಇದೇ ಅವಧಿಯಲ್ಲಿ ೨೫ ಎಕರೆಗಿಂತ (೧೦ ಹೆಕ್ಟೇರುಗಳಿಂದ) ಹೆಚ್ಚು ಭೂಮಿ ಹೊಂದಿದ ೬.೨ ಹಿಡುವಳಿದಾರರಿದ್ದರು. ೧೯೭೪ರ ಕಾಯಿದೆಯ ಅನುಷ್ಠಾನ ೨೯೮೦ ವೇಳೆಗೆ ಪರಿಣಾಮ ಬೀರಲು ಆರಂಭಿಸಿದೆ ಎಂದು ಊಹಿಸುವ (ಕೋಷ್ಟಕ -೯). ಬಹುತೇಕ ಗೇಣಿದಾರರು ಸಣ್ಣ ಮತ್ತು ಅತೀ ಸಣ್ಣ ಪ್ರಮಾಣದ ಹಿಡುವಳಿದಾರರು. ಆದುದರಿಂದ ೧೯೮೦ – ೮೧ರಲ್ಲಿ ೫ ಎಕರೆಗಿಂತ ಕಡಿಮೆ ಭೂಮಿ ಹೊಂದಿದವರ ಸಂಖ್ಯೆ ಹೆಚ್ಚಾಗಬೇಕು ಮತ್ತು ದೊಡ್ಡ ಭೂಹಿಡುವಳಿದಾರರ ಸಂಖ್ಯೆ ಕಡಿಮೆ ಆಗಬೇಕು. ಆದರೆ ೧೯೮೦ – ೮೧ರ ಅಂಕಿಅಂಶಗಳೂ ಈ ಊಹೆಯನ್ನು ಸಮರ್ಥಿಸುತ್ತಿಲ್ಲ. ೧೯೮೦ – ೮೧ರಲ್ಲಿ ೫ ಎಕರೆಗಿಂತ ಕಡಿಮೆ ಭೂಮಿ ಇದ್ದ ಹಿಡುವಳಿದಾರರು ಶೇ. ೫೯ ರಷ್ಟು ಮತ್ತು ೨೫ ಎಕರೆಗಿಂತ ಹೆಚ್ಚು ಭೂಮಿ ಹೊಂದಿದ ಹಿಡುವಳಿದಾರರು ಶೇ. ೪.೩ ಆಗಿದ್ದಾರೆ (ಕೋಷ್ಟಕ – ೯). ಅಂದರೆ ಸಣ್ಣ ಪ್ರಮಾಣದ ಹಿಡುವಳೀದಾರರ ಸಂಖ್ಯೆ ಕೇವಲ ಶೇ. ೫ ಏರಿಕೆ ಕಂಡರೆ ದೊಡ್ಡ ಹಿಡುವಳಿದಾರರ ಇಳಿಕೆ ಕೇವಲ ಶೇ. ೨ರಷ್ಟಾಗಿದೆ. ೧೯೭೪ರ ಕಾಯಿದೆಯ ಅನುಷ್ಠಾನದ ದೊಡ್ಡ ಪ್ರಮಾಣದ ಪರಿಣಾಮ ೧೯೮೦ – ೮೧ರಲ್ಲಿ ಗೋಚರವಾಗುವುದಿಲ್ಲ.
[bookmark: _ftnref21][bookmark: _ftnref22]೨೦೦೫ – ೦೬ರ ಕರ್ನಾಟಕದ ಅಗ್ರಿಕಲ್ಚರಲ್ ಸೆನ್ಸಸ್ ಭೂಹಿಡುವಳಿಯ ಹೆಚ್ಚು ನಿಖರವಾದ ಮಾಹಿತಿಯನ್ನು ನೀಡುತ್ತದೆ. ಈ ಸೆನ್ಸಸ್ ಪ್ರಕಾರ ೨೦೦೫ – ೦೬ರ ವೇಳೆಗೆ ೫ ಅದೇ ರೀತಿ ೨೫ ಎಕರೆಗಿಂತ ಹೆಚ್ಚು ಭೂಮಿ ಇರುವ ಹಿಡುವಳಿದಾರರ ಸಂಖ್ಯೆ ಶೇ. ೦೧ಕ್ಕೆ ಇಳಿದಿದೆ. ಸಂಖ್ಯೆಯ ದೃಷ್ಟಿಯಿಂದ ಇದು ದೊಡ್ಡ ಪರಿವರ್ತನೆಯೇ ಸರಿ. ಸುಮಾರು ನಾಲ್ಕು ದಶಕಗಳಲ್ಲಿ ಸಣ್ಣ ಹಿಡುವಳಿದಾರರ ಸಂಖ್ಯೆ ಶೇ. ೨೧ರ (೧೯೭೦ – ೭೧ರಲ್ಲಿ ಸೇ. ೫೪ ಇತ್ತು ೨೦೦೫ – ೦೬ ರಲ್ಲಿ ಶೇ. ೭೫ ಇದೆ) ಬೆಳವಣಿಗೆ ಕಂಡಿದೆ ಮತ್ತು ಇದೇ ಅವಧಿಯಲ್ಲಿ ದೊಡ್ಡ ಹಿಡುವಳಿದಾರರ ಸಂಖ್ಯೆ ಶೇ.೫ರ ಇಳಿಕೆ ಕಂಡಿದೆ (೧೯೭೦ – ೭೧ರಲ್ಲಿ ಶೇ.೬ ಇತ್ತು ೨೦೦೫ – ೦೬ರಲ್ಲಿ ಶೇ. ೦೧ ಇದೆ.)[21] ಸಣ್ಣ ಹಿಡುವಳಿದಾರರ ಸಂಖ್ಯೆಯಲ್ಲಿ ದೊಡ್ಡ ಏರಿಕೆ ಇದೆ. ಆದರೆ ಈ ಸಣ್ಣ ಹಿಡುವಳಿದಾರರು ಹೊಂದಿರುವ ಭೂಮಿಯ ಪ್ರಮಾಣದಲ್ಲಿ ಇದೇ ಏರಿಕೆ ಇದೆಯೇ ೧೯೭೦ – ೭೧ರಲ್ಲಿ ಸೇ. ೫೪ರಷ್ಟಿದ್ದ ಸಣ್ಣ ಹಿಡುವಳಿದಾರರ ಸ್ವಾಧೀನ ಶೇ. ೧೬ ರಷ್ಟು ಭೂಮಿ ಇತ್ತು. ಇದೇ ಅವಧಿಯಲ್ಲಿ ದೊಡ್ಡ ಹಿಡುವಳಿದಾರರ ಸ್ವಾಧೀನ ಶೇ.೩೧ರಷ್ಟು ಭೂಮಿ ಇತ್ತು. ೨೦೦೫ – ೦೬ರವೇಳೆಗೆ ಶೇ.೭೫ರಷ್ಟು ಸಣ್ಣ ಹಿಡುವಳಿದಾರರ ಸ್ವಾಧೀನ ಶೇ.೩೬ ಭೂಮಿ ಇದೆ. ಹೆಚ್ಚು ಕಡಿಮೆ ಶೇ. ೨೦ರಷ್ಟು ಭೂಮಿ ಹೆಚ್ಚಾಗಿದೆ. ಇದೇ ಅವಧಿಯಲ್ಲಿ ದೊಡ್ಡ ಹಿಡುವಳಿದಾರರ ಸ್ವಾಧೀನ ಶೇ. ೯ ಭೂಮಿ ಇದೆ. ಅಂದರೆ ದೊಡ್ಡ ಹಿಡುವಳಿದಾರರು ೧೯೭೦ – ೨೦೦೫ರ ನಡುವೆ ಶೇ. ೨೨ರಷ್ಟು ಭೂಮಿ ಕಳೆದುಕೊಂಡಿದ್ದಾರೆ.[22] ಈ ಅಂಕಿಅಂಶಗಳನ್ನು ಮತ್ತೊಂದು ವಿಧದಲ್ಲಿ ಕೂಡ ನೋಡಬಹುದು. ಶೇ. ೭೬ರಷ್ಟಿರುವ ಸಣ್ಣ (ಶೇ.೭೫) ಮತ್ತು ದೊಡ್ಡ (ಶೇ.೧) ಹಿಡುವಳಿದಾರರಲ್ಲಿ ಶೇ. ೪೫ ಭೂಮಿ ಇದೆ. ಅಂದರೆ ಶೇ.೨೪ ರಷ್ಟಿರುವ ಮಧ್ಯಮ ಮತ್ತು ಅರೆ ಮಧ್ಯಮ ಹಿಡವಳಿದಾರರಲ್ಲಿ ಶೇ. ೫೫ ರಷ್ಟು ಭೂಮಿ ಇದೆಯೆಂದಾಯಿತು. ಕರ್ನಾಟಕದ ಭೂಸುಧಾರಣೆಯಿಂದ ದೊಡ್ಡ ಹಿಡುವಳಿದಾರರು ಭೂಮಿ ಕಳೆದುಕೊಂಡಿದ್ದಾರೆ. ಆದರೆ ಅವರು ಕಳೆದುಕೊಂಡ ಭೂಮಿ ಭೂರಹಿತರಿಗೆ ಅಥವಾ ಸಣ್ಣ ಹಿಡುವಳಿದಾರರಿಗೆ ವರ್ಗಾವಣೆ ಆಗಿಲ್ಲ.
ಭೂರಹಿತರಿಗೆ ಅಥವಾ ಸಣ್ಣ ಹಿಡುವಳಿದಾರರಿಗೆ ವರ್ಗವಣೆಯಾಗುವ ಬದಲು ಅದು ಮಧ್ಯಮ ಮತ್ತು ಅರೆ ಮಧ್ಯಮ ಹಿಡುವಳಿದಾರರಿಗೆ ವರ್ಗಾವಣೆ ಆಗಿದೆ. ಈ ಅಂಶ ಶೇ. ೧ರಷ್ಟಿರುವ ದೊಡ್ಡ ಹಿಡುವಳಿದಾರರನ್ನು ಶೇ. ೨೪ರಷ್ಟಿರುವ ಮಧ್ಯಮ ಹಿಡುವಳೀದಾರರೊಂದಿಗೆ ಸೇರಿಸಿ ನೋಡಿದರೆ ಸ್ಪಷ್ಟವಾಗುತ್ತದೆ. ಕರ್ನಾಟಕದಲ್ಲಿ ಇಂದು ಕೂಡ ಶೇ.೨೫ರಷ್ಟು (ಶೇ.೨೪ ಮಧ್ಯಮ ಮತ್ತು ಶೇ.೧ ದೊಡ್ಡ) ಹಿಡುವಳೀದಾರರಲ್ಲಿ ಶೇ.೬೪ರಷ್ಟು ಭೂಮಿ ಇದೆ. ಸಣ್ಣ ಹಿಡುವಳಿದಾರರಲ್ಲಿ ಅತೀ ಸಣ್ಣ ಹಿಡುವಳೀದಾರರು ಕೂಡ ಸೇರಿದ್ದಾರೆ. ಸೆನ್ಸಸ್ ಲೆಕ್ಕಚಾರ ಪ್ರಕಾರ ೦ – ೨.೫ ಎಕರೆಗಿಂತ ಕಡಿಮೆ ಭೂಮಿ ಹೊಂದಿದವರು ಅತೀ ಸಣ್ಣ ಹಿಡುವಳಿದಾರರು. ಅಂದರೆ ಕೆಲವು ಅಡಿ ಭೂಮಿ ಇದ್ದವರು ಮತ್ತು ಎರಡೂವರೆ ಎಕರೆ ಭೂಮಿ ಇದ್ದವರು ಅತೀ ಸಣ್ಣ ಹಿಡುವಳಿದಾರರಾಗುತ್ತಾರೆ. ನೀರಾವರಿ ಇರುವ ಕಡೆ ಒಂದು ಅಥವಾ ಎರಡು ಎಕರೆ ಭೂಮಿ ಸಣ್ಣ ಕುಟುಂಬದ ಮೂರು ಹೊತ್ತಿನ ಊಟಕ್ಕೆ ವ್ಯವಸ್ಥೆ ಮಾಡಬಹುದು. ಆದರೆ ನೀರಾವರಿ ಇಲ್ಲದ ಪ್ರದೇಶದಲ್ಲಿ ಇಷ್ಟೊಂದು ಸಣ್ಣ ಪ್ರಮಾಣದ ಭೂಮಿ ಹಿಡುವಳಿದಾರರಿಗೆ ಏನೇನೂ ಉಪಯೋಗಕ್ಕೆ ಬರುವುದಿಲ್ಲ. ಮೇಲಿನ ಅಂಕಿಅಂಶಗಳು ಭೂಸುಧಾರಣೆಯ ನಂತರವೂ ಮುಂದವರಿಯುತ್ತಿರುವ ಭೂರಹಿತರ ಮೇಲೆ ಬೆಳಕು ಚೆಲ್ಲುತ್ತಿಲ್ಲ. ಮುಂದಿನ ಭಾಗದಲ್ಲಿ ಅತೀ ಸಣ್ಣ ರೈತರು ಮತ್ತು ಭೂರಹಿತರ ಬಗ್ಗೆ ಹೆಚ್ಚಿನ ಮಾಹಿತಿ ನೀಡಲಾಗಿದೆ.
ಕರ್ನಾಟಕದಲ್ಲಿರುವ ‌ಒಟ್ಟು ಕೃಷಿಕರಲ್ಲಿ ಹೆಚ್ಚು ಕಡಿಮೆ ಅರ್ಧದಷ್ಟು (ಶೇ.೪೮) ಮಂದಿ ಅತೀ ಸಣ್ಣ ರೈತರು. ಅಂದರೆ ಸರಕಾರಿ ಲೆಕ್ಕಚಾರ ಪ್ರಕಾರ ೨.೫ ಎಕರೆಗಿಂತ ಕಡಿಮೆ ಭೂಮಿ ಹೊಂದಿದವರು. ಮಳೆಬೆಳೆ ಚೆನ್ನಾಗಿ ಆಗುವ ಕರಾವಳಿ ಮತ್ತು ಮಲೆನಾಡು ಪ್ರದೇಶಗಳಲ್ಲಿ ಅತೀ ಸಣ್ಣ ರೈತರು ಹೆಚ್ಚಿನ ಸಂಖ್ಯೆಯಲ್ಲಿದ್ದಾರೆ. ದಕ್ಷಿಣ ಕನ್ನಡ ಮತ್ತು ಉತ್ತರ ಕನ್ನಡ ಜಿಲ್ಲೆಗಳಲ್ಲಿ ಶೇ. ೭೦ಕ್ಕಿಂತಲೂ ಹೆಚ್ಚಿದ್ದರೆ ಹಾಸನ, ಶಿವಮೊಗ್ಗ ಮತ್ತು ಚಿಕ್ಕಮಗಳೂರು ಜಿಲ್ಲೆಗಳಲ್ಲಿ ಶೇ. ೬೭ ಮತ್ತು ಶೇ. ೫೬ರಷ್ಟಿದ್ದಾರೆ (ಕೋಪ್ಟಕ – ೧೬). ಒಣಭೂಪ್ರದೇಶ ಹೆಚ್ಚಿರುವ ಉತ್ತರ ಕರ್ನಾಟಕ ಪ್ರದೇಶದಲ್ಲಿ ಅತೀ ಸಣ್ಣ ರೈತರು ಕಡಮೆ ಇದ್ದಾರೆ. ದಕ್ಷಿಣ ಕರ್ನಾಟಕದ ಅರೆ ನೀರಾವರಿ ಪ್ರದೇಶದ ಬಹುತೇಕ ಜಿಲ್ಲೆಗಳಲ್ಲಿ ಶೇ. ೬೦ರ ರೇಂಜಲ್ಲಿ ಅತೀ ಸಣ್ಣ ರೈತರಿದ್ದಾರೆ. ಮಂಡ್ಯದಲ್ಲಿ ಮಾತ್ರ ಶೇ. ೮೧ ರಷ್ಟು ಅತೀ ಸಣ್ಣ ರೈತರಿದ್ದಾರೆ (ಕೋಷ್ಟಕ – ೧೬). ಇವರ ಸಂಖ್ಯೆ ಜತಗೆ ಪರಿಗಣಿಸಬೇಕಾದ ಪ್ರಮುಖ ಅಂಶವೆಂದರೆ ಇವರು ಹೊಂದಿರುವ ಭೂಮಿಯ ಪ್ರಮಾಣ. ನೀರಾವರಿ ಪ್ರದೇಶದಲ್ಲಿ ಒಂದು ಎಕರೆಯಷ್ಟು ಭೂಮಿಯನ್ನು ಅತೀ ಸಣ್ಣ ರೈತರು ಹೊಂದಿಲ್ಲ ಒಣ ಭೂಪ್ರದೇಶದಲ್ಲಿ ಒಂದೂವರೆ ಎಕರೆಯಷ್ಟು ಭೂಮಿ ಹೊಂದಿದ್ದಾರೆ. ಅರೆ ನೀರಾವರಿ ಪ್ರದೇಶಗಳಲ್ಲಿ ಒಂದು ಮತ್ತು ಒಂದೂವರೆ ಎಕರೆ ನಡುವೆ ಭೂಮಿ ಹೊಂದಿದ್ದಾರೆ. ಇಷ್ಟೊಂದು ಕಡಿಮೆ ಪ್ರಮಾಣದ ಭೂಮಿ ಮೇಲೆ ಯವ ಕೃಷಿ ಮಾಡಬಹುದು. ಇವರನ್ನು ಹೊಲಗದ್ದೆ ಹೊಂದಿದವರೆಂದು ವರ್ಗೀಕರಿಸುವ ಬದಲು ಮನೆ ಮತ್ತು ಮನೆ ಸುತ್ತ ಮುತ್ತ ಸಣ್ಣ ಭೂಮಿ ಇರುವವರೆಂದು ವರ್ಗೀಕರಿಸುವುದು ಹೆಚ್ಚು ಸೂಕ್ತ ಇಂತಹ ಸಣ್ಣ ಪ್ರಮಾಣದ ಭೂಮಿಯಲ್ಲಿ ತರಕಾರಿ, ಸಣ್ಣಪುಟ್ಟ ತೋಟಗಾರಿಕೆ ಬೆಳೆ ಇತ್ಯಾದಿ ಬೆಳೆಗಳನ್ನು ಮಾತ್ರ ಬೆಳೆಯಬಹುದು. ಈ ರೈತರು ತಮ್ಮ ಮೂರು ಹೊತ್ತಿನ ಊಟಕ್ಕೆ ಭೂರಹಿತರಂತೆ ಹತ್ತಿರದ ಪೇಟೆ ಪಟ್ಟಣಗಳಿಗೆ ಅಥವಾ ಊರಲ್ಲೇ ಇರುವ ದೊಡ್ಡ ಕೃಷಿಕರ ಹೊಲಕ್ಕೆ ಕೂಲಿಗೆ ಹೋಗುವುದು ಅನಿವಾರ್ಯ. ಅದುದರಿಂದ ಇವರನ್ನು ಭೂಮಿ ಹೊಂದಿದವರೆಂದು ವರ್ಗೀಕರಿಸದೇ ಭೂರಹಿತರೊಂದಿಗೆ ಹೋಲಿಸಿ ನೋಡುವುದು ಹೆಚ್ಚು ಸೂಕ್ತ ಇವರನ್ನು ಹೊರತುಪಡಿಸಿ ಇಡೀ ರಾಜ್ಯದಲ್ಲಿ ಏನೇನೂ ಭೂಮಿ ಇಲ್ಲದವರು ಶೇ. ೩೩ರಷ್ಟಿದ್ದಾರೆ. ಭೂರಹಿತರ ಪ್ರಮಾಣ ಕೂಡ ನೀರಾವರಿ ಮತ್ತು ಒಣ ಭೂಪ್ರದೇಶಗಳಲ್ಲಿ ಹೆಚ್ಚು ಕಡಿಮೆ ಇದೆ. ಕರಾವಳಿ ಮತ್ತು ಮಲೆನಾಡು ಪ್ರದೇಶಗಳ ದ.ಕ., ಉ.ಕ., ಶಿವಮೊಗ್ಗ ಮತ್ತು ಕೊಡಗು ಜಿಲ್ಲೆಗಳಲ್ಲಿ ಶೇ. ೩೫ರಿಂದ ಶೇ. ೪೫ಷ್ಟು ಭೂರಹಿತ ಕುಟುಂಬಗಳಿವೆ. ಉತ್ತರ ಕರ್ನಾಟಕದಲ್ಲಿ ಧಾರವಾಡ ಹೆಚ್ಚು ಅಭಿವೃದ್ಧಿ ಹೊಂದಿದ ಜಿಲ್ಲೆ. ಅಲ್ಲಿ ಹೆಚ್ಚು ಭೂರಹಿತರಿದ್ದಾರೆ (೫೭%). ಉಳಿದ ಜಿಲ್ಲೆಗಳಲ್ಲಿ ಶೇ. ೧೦ರಿಂದ ಶೇ. ೩೦ರ ರೇಂಜಲ್ಲಿ ಭೂರಹಿತ ಕುಟುಂಬಗಳಿವೆ. ಇಡೀ ರಾಜ್ಯದಲ್ಲೇ ಅತೀ ಹೆಚ್ಚಿನ ಭೂರಹಿತರು ಬೆಂಗಳೂರು ಜಿಲ್ಲೆಯಲ್ಲಿದ್ದಾರೆ. ದಕ್ಷಿಣ ಕರ್ನಾಟಕದ ಉಳಿದ ಜಿಲ್ಲೆಗಳಲ್ಲಿ ಶೇ. ೧೦ರಿಂದ ಶೇ. ೩೦ರ ರೇಂಜಲ್ಲಿ ಭೂರಹಿತರಿದ್ದಾರೆ. ಭೂರಹಿತರೊಂದಿಗೆ ಒಣ ಭೂಪ್ರದೇಶದಲ್ಲಿ ಒಂದು ಎಕರೆಗಿಂತಲೂ ಕಡಿಮೆ ಭೂಮಿ ಇರುವವರನ್ನು ಒಟ್ಟು ಸೇರಿಸಿದರೆ ಕರ್ನಾಟಕದ ಶೇ. ೫೦ಕ್ಕಿಂತಲೂ ಹೆಚ್ಚು ಕುಟುಂಬಗಳು ಭೂರಹಿತರ ಗುಂಪಿನಲ್ಲಿ ಬರುತ್ತವೆ (ಕೋಷ್ಟಕ – ೧೬).
[bookmark: _ftnref23][bookmark: _ftnref24]೧೯೭೪ರ ಕಾಯಿದೆ ಭೂರಹಿತರ ಆಸಕ್ತಿ ರಕ್ಷಿಸಲು ವಿಶೇಷ ಪ್ರಯತ್ನ ಮಾಡಿದೆ, ವಿತರಣೆಯಾದ ಹೆಚ್ಚುವರಿ ಭೂಮಿಯಲ್ಲಿ ದಲಿತ ಬುಡಕಟ್ಟು ಜನರಿಗೆ ಶೇ. ೬೦ರಷ್ಟು ಹೋಗಿದೆ,೧೯೮೦ರ ನಂತರವೂ ದಲಿತರಿಗೆ ಸಾಕಷ್ಟು ಭೂಮಿ ಹಂಚಲಾಗಿದೆ ಇತ್ಯಾದಿ ವಾದಗಳು ಚಾಲ್ತಿಯಲ್ಲಿವೆ. ಈ ವಾದಗಳು ಹೇಳುವುದು ಸರಿ ಎಂದಾದರೆ ದಲಿತರು ಮತ್ತು ಬುಡಕಟ್ಟು ಜನರು ಹೆಚ್ಚು ಸಂಖ್ಯೆಯಲ್ಲಿ ಮತ್ತು ಹೆಚ್ಚು ಪ್ರಮಾಣದಲ್ಲಿ ಭೂಮಿ ಹೊಂದಿರಬೇಕು. ಆದರೆ ವಾಸ್ತವ ಆ ರೀತಿ ಇಲ್ಲ. ಭೂರಹಿತರಲ್ಲಿ ಹೆಚ್ಚಿನ ಸಂಖ್ಯೆಯಲ್ಲಿ ದಲಿತರು ಮತ್ತು ಬುಡಕಟ್ಟು ಜನರಿದ್ದಾರೆ. ಒಂದು ಅಧ್ಯಯನ ಪ್ರಕಾರ ಇಡೀ ರಾಜ್ಯದ ಶೇ. ೬೦ರಷ್ಟು ದಲಿತರು ಭೂರಹಿತರು.[23] ಅಂದರೆ ಶೇ. ೪೦ರಷ್ಟು ದಲಿತರು ಮಾತ್ರ ಅಲ್ಪಸ್ವಲ್ಪ ಭೂಮಿ ಹೊಂದಿದ್ದಾರೆ. ದಲಿತರಿಗೆ ಹೋಲಿಸಿದರೆ ಬುಡಕಟ್ಟು ಜನರ ಸ್ವಲ್ಪ ಹೆಚ್ಚು ಕುಟುಂಬಗಳಿಗೆ ಭೂಮಿ ಇದೆ. ಬುಡಕಟ್ಟು ಜನರ ಶೇ. ೪೯ರಷ್ಟು ಕುಟುಂಬಗಳಿಗೆ ಭೂಮಿ ಇದ್ದರೆ ಶೇ. ೫೧ ಕಟುಂಬಗಳಿಗೆ ಭೂಮಿ ಇಲ್ಲ (ಕೋಷ್ಟಕ – ೧೪) ಭೂಮಿ ಹೊಂದಿದ ದಲಿತರಲ್ಲೂ ಎರಡೂವರೆ ಎಕರೆಗಳಿಗಿಂತ ಕಡಿಮೆ ಭೂಮಿ ಹೊಂದಿರುವ ದಲಿತರ ಸಂಖ್ಯೆಯೇ ಹೆಚ್ಚು. ಮಧ್ಯಮ ಮತ್ತು ಅರೆ ಮಧ್ಯಮ ಭೂಹಿಡುವಳಿ ಹೊಂದಿದವರು ಶೇ. ೩ರಷ್ಟಿದ್ದಾರೆ. ಶೇಕಡಾ ಒಂದಕ್ಕಿಂತಲೂ ಕಡಮೆ ಸಂಖ್ಯೆಯ ದಲಿತರು ದೊಡ್ಡ ಪ್ರಮಾಣದ ಭೂಮಿ ಹೊಂದಿದವರ ಸಾಲಿನಲ್ಲಿ ಬರುತ್ತಾರೆ (ಕೋಷ್ಟಕ – ೧೨). ಬುಡಕಟ್ಟು ಜನರಲ್ಲಿ ಕೂಡ ಶೇ. ೬ರಷ್ಟು ಕುಟುಂಬಗಳು ಸಣ್ಣ ಮತ್ತು ಅತೀ ಸಣ್ಣ ಹಿಡುವಳಿದಾರರು. ಮಧ್ಯಮ ಮತ್ತು ಅರೆ ಮಧ್ಯಮ ಹಿಡುವಳಿದಾರರು ಶೇ. ೩ರಷ್ಟಿದ್ದರೆ ಶೇ. ೧ರಷ್ಟು ದೊಡ್ಡ ಹಿಡುವಳಿದಾರರಿದ್ದಾರೆ. ಮತ್ತೊಂದು ಅಧ್ಯಯನ ಪ್ರಕಾರ ಗ್ರಾಮೀಣ ಪ್ರದೇಶದಲ್ಲಿ ಶೇ. ೧೩ರಷ್ಟು ದಲಿತರು ನೀರಾವರಿ ಭೂಮಿ ಹೊಂದಿದ್ದಾರೆ ಮತ್ತು ಶೇ.೪೪ರಷ್ಟು ದಲಿತರು ಒಣಭೂಮಿ ಹೊಂದಿದ್ದಾರೆ. ಅಂದರೆ ಶೇ. ೮೭ರಷ್ಟು ದಲಿತರು ನೀರಾವರಿ ಭೂಮಿ ಹೊಂದಿಲ್ಲ ಮತ್ತು ಶೇ. ೫೬ರಷ್ಟು ದಲಿತರು ಒಣಭೂಮಿಯನ್ನೂ ಹೊಂದಿಲ್ಲ. ರಾಜ್ಯದ ಅಭಿವೃದ್ಧಿ ಹೊಂದಿದ ಮತ್ತು ಹಿಂದುಳಿದ ಪ್ರದೇಶಗಳಲ್ಲಿ ದಲಿತರ ಸ್ವಾಧೀನ ಇರುವ ಭೂಮಿ ಪ್ರಮಾಣ ವಿಶೇಷ ಬದಲಾಗುವುದಿಲ್ಲ. ಅಭಿವೃಧ್ಧಿ ಹೊಂದಿ ಪ್ರದೇಶದ ಶೇ. ೯೦ರಷ್ಟು ದಲಿತರು ನೀರಾವರಿ ಭೂಮಿ ಹೊಂದಿಲ್ಲ. ಹಿಂದುಳಿದ ಪ್ರದೇಶದ ಶೇ. ೮೦ರಷ್ಟು ದಲಿತರು ನೀರಾವರಿ ಭೂಮಿ ಹೊಂದಿಲ್ಲ. ನೀರಾವರಿ ಪ್ರದೇಶದ ಅತ್ಯಲ್ಪ ಭೂಮಿ ಹೊಂದಿದ ದಲಿತರಲ್ಲಿ ಬಹುತೇಕರು (ಶೇ. ೧೦ರಷ್ಟು) ಸಣ್ಣ ಮತ್ತು ಅತೀ ಸಣ್ಣ ರೈತರು. ಅತೀ ಕಡಿಮೆ ಸಂಖ್ಯೆಯ ದಲಿತರು (ಶೇ. ೧೦ರಷ್ಟು ಮತ್ತು ಶೇ. ೦.೧೮ರಷ್ಟು ದಲಿತರು) ಮಧ್ಯಮ ಮತ್ತು ದೊಡ್ಡ ಗಾತ್ರದ ನೀರಾವರಿ ಭೂಮಿ ಹೊಂದಿದ್ದಾರೆ.[24]
ನೀರಾವರಿ ಭೂಮಿ ಹೊಂದಿದ ದಲಿತರಿಗೆ ಹೋಲಿಸಿದರೆ ಹೆಚ್ಚು ಸಂಖ್ಯೆಯ ದಲಿತರು ಒಣ ಭೂಮಿ ಹೊಂದಿದ್ದಾರೆ. ದಲಿತರ ಶೇ. ೪೧ರಷ್ಟು ಮಂದಿ ಸಣ್ಣ ಮತ್ತು ಅತೀ ಸಣ್ಣ ಪ್ರಮಾಣದ ಒಣ ಭೂಮಿ ಹೊಂದಿದ್ದರೆ. ದಲಿತರ ಶೇ. ೩ ಮತ್ತು ಶೇ. ೯.೪೫ರಷ್ಟು ಮಂದಿ ಮಧ್ಯ ಮತ್ತು ದೊಡ್ಡ ಪ್ರಮಾಣದ ಒಣಭೂಮಿ ಹೊಂದಿದ್ದಾರೆ. ರಾಜ್ಯದ ಜನಸಂಖ್ಯೆಯ ಶೇ. ೨೫ರಷ್ಟಿರುವ ದಲಿತರು ಮತ್ತು ಬುಡಕಟ್ಟು ಜನರು ರಾಜ್ಯದ ಒಟ್ಟು ಕೃಷಿ ಭೂಮಿಯ ಶೇ. ೧೦ರಷ್ಟನ್ನು ಕೂಡ ಹೊಂದಿಲ್ಲ . ಹಲವಾರು ಕಾರಣಗಳಿಗಾಗಿ ದಲಿತರು ಮತ್ತು ಬುಡಕಟ್ಟು ಜನರು ಭೂಹಿಡುವಳಿ ಪ್ರಶ್ನೆಯನ್ನು ಗಂಭೀರವಾಗಿ ಪರಿಗಣಿಸಬೇಕಾಗಿದೆ. ಒಂದು, ರಾಜ್ಯದ ಶೇ. ೩೬ರಷ್ಟು ಜನರು ಪೇಟೆಪಟ್ಟಣಗಳಲ್ಲಿ ವಾಸ ಮಾಡಿದರ ದಲಿತರ ಶೇ. ೨೫ ಮತ್ತು ಬುಡಕಟ್ಟು ಜನರ ಶೇ.೧೫ ಜನ ಮಾತ್ರ ಪೇಟೆ ಪಟ್ಟಣಗಳಲ್ಲಿ ವಾಸಿಸುತ್ತಿದ್ದಾರೆ. ಅಂದರೆ ಇಂದು ಕೂಡ ಇವರ ಬದುಕಿನ ಮುಖ್ಯ ಆಧಾರ ಸ್ತಂಭ ಭೂಮಿ. ಎರಡು, ಮೂರು ಭೂಸುಧಾರಣ ಮಸೂದೆಗಳು ಜಾರಿಗೊಂಡ ನಂತರವೂ ಇವರ ಜನಸಂಖ್ಯೆಗೆ ಹೋಲಿಸಿದರೆ ಇವರು ಹೊಂದಿರುವ ಭೂಹಿಡುವಳಿ ಏನೇನೂ ಸುಧಾರಣೆ ಕಂಡಿಲ್ಲ. ಇಂದು ಕೂಡ ಅರ್ಧಕರ್ಧ ದಲಿತರು ಮತ್ತು ಬುಡಕಟ್ಟು ಜನರು ಭೂರಹಿತರು. ಮೂರು, ಇವರುಗಳು ಹೊಂದಿರುವ ಅಲ್ಪಸ್ವಲ್ಪ ಭೂಮಿಯ ಬಹುಪಾಲು ಒಣ ಭೂಮಿ ಮತ್ತು ಕೃಷಿಯೋಗ್ಯವಾಗಿಲ್ಲ. ಈ ಎಲ್ಲದರ ಹಿನ್ನೆಲೆಯಲ್ಲಿ ಈಗಾಲೇ ಆಗಿರುವ ಭೂಸುಧಾಣೆಯನ್ನು ಮರುವಿಮರ್ಶೆ ಮಾಡುವ ಮತ್ತು ಅರ್ಧಕ್ಕೆ ನಿಂತಿರುವ ಭೂಸುಧಾರಣೆ ಪ್ರಕ್ರಿಯೆಯನ್ನು ಪುನಃ ಆರಂಭಿಸುವ ಅನಿವಾರ್ಯತೆ ಇದೆ.
ಏಕೀಕರಣ ಪೂರ್ವ ಭೂ ಸಂಬಂಧಗಳನ್ನು ಪರಿವರ್ತಿಸುವ ಉದ್ದೇಶದಿಂದ ಹಲವಾರು ಭೂಸುಧಾರಣೆ ಮಸೂದೆಗಳನ್ನು ಕರ್ನಾಟಕದಲ್ಲಿ ಜಾರಿಗೆ ತರಲಾಯಿತು. ಇನಾಂ ರದ್ದತಿ ಮಸೂದೆ ಅರ್ಧದಷ್ಟು ಇನಾಂ ಭೂಮಿಯನ್ನು ರದ್ದುಗೊಳಿಸಲು ವಿಫಲವಾಯಿತು. ಇನಾಂ ರದ್ದತಿಯಿಂದ ಯಾರಿಗೆ ಲಾಭವಾಗಿದೆಯೆಂದು ನಿಖರಾಗಿ ಹೇಳುವುದು ಕಷ್ಟ. ಆದಾಗ್ಯೂ ಇನಾಂ ರದ್ದತಿ ಮಸೂದೆಯ ಅನುಷ್ಠಾನಕ್ಕೆ ಬಲಾಢ್ಯ ಸಮುದಾಯಗಳು ತೋರಿದ ಆದ್ಯತೆಯನ್ನು ಗಮನಿಸಿದರೆ ಈ ಸಮುದಾಯಗಳ ಭೂಮಾಲಿಕರೇ ಹೆಚ್ಚಿನ ಸಂಖ್ಯೆಯಲ್ಲಿ ಇನಾಂ ಭೂಮಿಯನ್ನು ಗೇಣಿಗೆ ಕೃಷಿ ಮಾಡುತ್ತಿದ್ದರು ಎನ್ನುವ ತೀರ್ಮಾನಕ್ಕೆ ಬರಬಹುದು. ೧೯೬೧ರ ಕಾಯಿದೆಯಂತೂ ಗೇಣಿದಾರರ ಸ್ಥಿತಿಯನ್ನು ಭದ್ರಗೊಳಿಸುವ ಬದಲು ಅಭದ್ರಗೊಳಿಸಿದೆ. ಲಕ್ಷಾಂತರ ಗೇಣಿದಾರರು ಭೂಮಿ ಕಳಕೊಂಡ ಕೃಷಿ ಕಾರ್ಮಿಕರಾಗಬೇಕಾಯಿತು. ೧೯೭೪ರ ಕಾಯಿದೆಯಲ್ಲಿ ಸ್ವಲ್ಪಮಟ್ಟಿಗೆ ಗೇಣಿದಾರರಿಗೆ ಅನುಕೂಲವಾಗಿದೆ. ಅದರೂ ಈ ಕಾಯಿದೆ ಗಿಟ್ಟಿಸಿದ ಪ್ರಚಾರಕ್ಕೆ ಹೋಲಿಸಿದರೆ ಇದರ ಯಶಸ್ಸು ದೊಡ್ಡ ಮಟ್ಟಿನದಲ್ಲ. ಈ ಎಲ್ಲ ಕಾರಣಗಳಿಂದ ಏಕೀಕರಣಪೂರ್ವ ಭೂಮಿ ಸಂಬಂಧಗಳು ಮೂಲಭೂತವಾಗಿ ಪರಿವರ್ತನೆಗೊಳ್ಳಲೇ ಇಲ್ಲ. ಬ್ರಾಹ್ಮಣರ, ಲಿಂಗಾಯತರ ಮತ್ತು ಒಕ್ಕಲಿಗರ ಭೂಮಾಲಿಕರು ಕರ್ನಾಟಕದ ವಿವಿಧ ಪ್ರದೇಶಗಳಲ್ಲಿ ಆಯಾಯ ಪ್ರದೇಶದ ಇತರ ಸಮುದಾಯಗಳ ಭುಮಾಲಿಕರಿಂದ ಹೆಚ್ಚಿನ ಪ್ರಮಾಣದಲ್ಲಿ ಭೂಮಿ ಹೊಂದಿದ್ದರು. ಭೂಸುಧಾರಣೆ ನಂತರ ದೊಡ್ಡ ಹಿಡುವಳಿದಾರರು ಭೂಮಿ ಕಳೆದುಕೊಂಡರು. ಆದರೆ ಅವರುಗಳು ಕಳೆದುಕೊಂಡ ಭೂಮಿ ಭೂರಹಿತರಿಗೆ ಹಂಚಿಕೆಯಾಗಲಿಲ್ಲ. ಇಂತಹ ಭೂಮಿ ಮಧ್ಯಮ ಮತ್ತು ಅರೆ ಮಧ್ಯಮ ಹಿಡುವಳಿದಾರರಲ್ಲಿ ಸಂಗ್ರಹವಾಯಿತು. ಅರೆ ಮಧ್ಯಮ, ಮಧ್ಯಮ ಮತ್ತು ದೊಡ್ಡ ಹಿಡುವಳಿದಾರರಲ್ಲಿ ಇಂದಿಗೂ ಲಿಂಗಾಯತರು ಮತ್ತು ಒಕ್ಕಲಿಗರು ದೊಡ್ಡ ಸಂಖ್ಯೆಯಲ್ಲಿದ್ದಾರೆ. ಭೂರಹಿತರಲ್ಲಿ ಇಂದು ಕೂಡ ದಲಿತರೇ ಹೆಚ್ಚಿನ ಸಂಖ್ಯೆಯಲ್ಲಿದ್ದಾರೆ. ಹಿಂದುಳಿದ ಜಾತಿಗಳು ಭೂಸುಧಾರಣೆಯಿಂದ ಅಲ್ಪಸ್ವಲ್ಪ ಭೂಮಿ ಪಡೆದಿದ್ದಾರೆ. ಈ ಬಗೆಯ ಭೂಸಂಬಂಧಗಳು ಕೃಷಿ ಉತ್ಪಾದಕತೆಯನ್ನು ಮತ್ತು ಕೃಷಿಯಲ್ಲಿ ತೊಡಗಿಸಿ ಕೊಂಡವರ ಜೀವನಮಟ್ಟವನ್ನು ಪ್ರಭಾವಿಸಬಹುದು.

ಯಾಕೀಗ ಭೂಮಿ ಪ್ರಶ್ನೆ: ೫. ಯಾಕೆ ಹೀಗಾಯಿತು? (೧)
ಮೂರು ಭುಸುಧಾರಣೆಗಳು ಜಾರಿಗೆ ಬಂದ ನಂತರವೂ ರಾಜ್ಯ ಕಟ್ಟಿಕೊಂಡಾಗ ಇದ್ದ ಭೂಮಿ ಸಂಬಂಧಗಳೂ ಮೂಲಭೂತವಾಗಿ ಬದಲಾಗಿಲ್ಲ. ಈ ವಿಫಲತೆಗೆ ಹಲವು ಕಾರಣಗಳನ್ನು ಪಟ್ಟಿ ಮಾಡಬಹುದು. ಅವುಗಳನ್ನು ಒಂದೊಂದಾಗಿ ಪರಿಶೀಲಿಸೋಣ. ಒಂದೇ ಭಾಷೆ ಮಾತಾಡುವ ನಾವೆಲ್ಲ ಒಂದು ಕಡೆ ಸೇರಿದರೆ ನಮ್ಮೆಲ್ಲರ ಉದ್ದಾರ ಆಗುತ್ತದೆ ಎಂದು ಕನ್ನಡ ನಾಡನ್ನು ಕಟ್ಟಿಕೊಂಡೆವು. ಕನ್ನಡವನ್ನು ನಮ್ಮ ಆಡಳಿತ ಭಾಷ ಮಾಡಿಕೊಂಡವು. ಕನ್ನಡವನ್ನು ನಮ್ಮ ಶಿಕ್ಷಣದ ಭಾಷೆ ಮಾಡಿಕೊಂಡೆವು. ನಮ್ಮ ಕನ್ನಡನಾಡಿಗೊಂದು ಅನ್ವರ್ಥನಾಮ ಬೇಕೆಂದು ಕರ್ನಾಟಕವೆಂದು ಹೆಸರಿಟ್ಟುಕೊಂಡೆವು. ನಮ್ಮ ರಾಜ್ಯ ಎಲ್ಲಿಯವರೆಗೆ ಹಬ್ಬಿದೆ ಎಂದು ಗುರುತಿಸಲು ಗಡಿಗಳನ್ನು ಗುರುತಿಸಿಕೊಂಡೆವು. ನಮ್ಮ ಭಾಷೆಗೂ, ರಾಜ್ಯಕ್ಕೂ ದೊಡ್ಡ ಇತಿಹಾಸ ಬೇಕೆಂದು ಅದನ್ನೂ ಕಟ್ಟಿಕೊಂಡೆವು. ಇಷ್ಟೆಲ್ಲ ಮಾಡಿಕೊಂಡರೆ ನಾವೆಲ್ಲ ಒಂದೇ ಎನ್ನುವ ಭಾವನೆ ಬೆಳೆಯುತ್ತದೆ ಎಂದು ತಿಳಿದೆವು. ಆದರೆ ಆ ರೀತಿ ಆಗಲಿಲ್ಲ. ಭಾಷೆ, ಭಾಷೆಗೊಂದು ರಾಜ್ಯ ರಾಜ್ಯಕ್ಕೊಂದು ಹೆಸರು ಇತ್ಯಾದಿಗಳು ನಮ್ಮನೆಲ್ಲ ಒಂದು ಕಡೆ ಸೇರಿಸಲು ಸಫಲವಾದವು. ಒಂದು ಕಡೆ ಸೇರಿದ ನಾವೆಲ್ಲ ಒಟ್ಟಿಗಿರಲು, ಒಟ್ಟಾದ ನಮ್ಮಲ್ಲಿ ನಾವೆಲ್ಲ ಒಂದೇ ಎನ್ನುವ ಭಾವನೆ ಮೂಡಲು, ಮೂಡಿದ ಭಾವನೆ ಸತತ ಜೀವಂತ ಇರಲು ಇಷ್ಟು ಸಾಕಾಗುವುದಿಲ್ಲ ಎನ್ನುವ ಆಲೋಚನೆ ಬರಲೇ ಇಲ್ಲ. ಇವೆಲ್ಲ ಸಾಧ್ಯವಾಗಬೇಕಾದರೆ ಎಲ್ಲರಿಗೂ ಮೂರು ಹೊತ್ತಿನ ಊಟಕ್ಕೆ ತೊಂದರೆ ಯಾಗಬಾರದು, ಅವರವರ ತಲೆಮೇಲೆ ಅವರದ್ದೇ ಆದ ಸೂರೊಂದು ಬೇಕು ಮತ್ತು ಮುಂದೊಂದು ದಿನ ನಮಗೂ ಒಳ್ಳೆಯ ಕಾಲ ಬರಬಹುದೆನ್ನುವ ಕನಸು ಕಾಣುವ ವಾಸ್ತವಿಕ ಬದುಕು ಬೇಕು. ಇವೆಲ್ಲವು ಸಾಧ್ಯವಾಗಬೇಕಾದರೆ ದುಡಿದು ಗಳಿಸಬೇಕು. ಗಳಿಸಿದ್ದನ್ನು ಭವಿಷ್ಯದ ಬದುಕಿಗಾಗಿ ಜಿತ ಮಾಡಬೇಕು, ಜಿತ ಮಾಡಿದನ್ನು ಯುಕ್ತವಾಗಿ ಬಳಸಬೇಕು. ಈ ಎಲ್ಲವು ಸಾಧನೆಯಾಗಬೇಕಾದರೆ ಪ್ರತಿಯೊಬ್ಬರಿಗೂ ಕನಿಷ್ಠ ಭೂಮಿ ಬೇಕೆನ್ನುವ ಆಲೋಚನೆ ರಾಜ್ಯ ಕಟ್ಟಿಕೊಂಡ ಎರಡು ಮೂರು ದಶಕಗಳವರೆಗೂ ಬರಲೇ ಇಲ. ನಂತರ ಬಂತು. ಆವಾಗ ಕೂಡ ಆ ಆಲೋಚನೆ ತಳಸ್ತರದ ಜನರ ದುಸ್ತರವಾದ ಬದುಕು ನೋಡಿ ಕನ್ನಡದ ಹೃದಯ ಕರಗಿ ಬರಲಿಲ್ಲ. ಕೇಂದ್ರ ಸರಕಾರದ ಒತ್ತಡದಿಂದ ಬಂದಿದೆ. ಭಾಷೆಯ ನೆಲೆಯಲ್ಲಿ ರಾಜ್ಯ ಕಟ್ಟಿಕೊಳ್ಳುವಾಗ ಮತ್ತು ರಾಜ್ಯದ ವ್ಯಾಪ್ತಿಯೊಳಗೆ ಸೇರಬೇಕಾದ ಭೂಮಿಯನ್ನು ಗುರುತಿಸುವಾಗ ತೋರಿನ ಉತ್ಕಟತೆಯ ಒಂದಂಶವನ್ನು ರಾಜ್ಯದೊಳಗಿನ ಭೂಮಿಯನ್ನು ಗುರುತಿಸುವಾಗ ತೋರಿದ ಉತ್ಕಟತೆಯ ಒಂದಂಶವನ್ನು ರಾಜ್ಯದೊಳಗಿನ ಭೂಮಿಯನ್ನು ಭೂಮಿ ಇಲ್ಲದವರೊಂದಿಗೆ ಹಂಚಿಕೊಳ್ಳುವುದರಲ್ಲಿ ತೋರಿಸಲಿಲ್ಲ. ಹೊರಗಿನ ಒತ್ತಡದಿಂದ ಭೂಮಿ ಹಂಚುವುದು ಅನಿವಾರ್ಯವಾದ ಭೂಮಿ ಇದ್ದವರು ತಮ್ಮಬಳಿ ಇದ್ದ ಎಲ್ಲ ಶಕ್ತಿ ಸಾಮರ್ಥ್ಯಗಳನ್ನು ಬಳಸಿ ಭೂರಹಿತರಿಗೆ ಭೂಮಿ ಹೋಗದಂತೆ ತಡೆದರು.
ದೊಡ್ಡ ಭೂಹಿಡುವಳಿದಾರರು ತಮ್ಮ ಹಿಡುವಳಿ ಕೈತಪ್ಪಿ ಹೋಗದಂತೆ ನೋಡಿಕೊಳ್ಳಲು ಹಲವಾರು ತಂತ್ರಗಳನ್ನು ಬಳಸಿದ್ದರೆ. ಭೂದಾಖಲೆಗಳನ್ನು ತಿದ್ದುವುದು, ಬಲತ್ಕಾರವಾಗಿ ವಕ್ಕಲೆಬ್ಬಿಸುವುದು, ಮೌಖಿಕವಾಗಿ ಗೇಣಿಗೆ ನೀಡುವುದು, ಗೇಣಿದಾರರು ಗೇಣಿ ನೀಡಿರುವುದಕ್ಕೆ ದಾಖಲೆ ಕೊಡದಿರುವುದು, ತಪ್ಪು ಮಾಹಿತಿ ನೀಡುವುದು, ಅಧಿಕಾರಿಗಳಿಗೆ ಆಮೀಷ ಒಡ್ಡಿ ಕಾನೂನು ಜಾರಿಯಾಗದಂತೆ ನೋಡಿಕೊಳ್ಳುವುದು, ಸ್ಥಳೀಯ ಅಧಿಕಾರಿಗಳನ್ನು ಹೆದರಿಸಿಬೆದರಿಸಿ ತಮ್ಮ ಆಸಕ್ತಿಗನುಗುಣವಾಗಿ ನಡೆದುಕೊಳ್ಳುವಂತೆ ಮಾಡುವುದು, ಜಾತಿ / ಧರ್ಮ ಸಂಬಂಧವನ್ನು ಬಳಸಿ ತಮ್ಮ ಆಸಕ್ತಿಗೆ ವಿರುದ್ದವಾದ ಕ್ರಮ ಜರುಗಿಸಿದಂತೆ ಅಧಿಕಾರಶಾಹಿಯನ್ನು ತಡೆಯುವುದು ಇತ್ಯಾದಿ ಮಾರ್ಗಗಳ ಮೂಲಕ ದೊಡ್ಡಭೂಹಿಡುವಳಿದಾರರು ಭೂಸುಧಾರಣೆ ಕಾಯಿದೆಗಳು ಅವುಗಳ ಮೂಲ ಉದ್ದೇಶಕ್ಕನುಗುಣವಾಗಿ ಜಾರಿಗೆ ಬರದಂತೆ ನೋಡಿಕೊಂಡಿದ್ದಾರೆ ಎನ್ನುವ ವಾದ ಇದೆ.[1] ಈ ವಾದದಲ್ಲಿ ಸಾಕಷ್ಟು ಸತ್ಯಾಂಶವಿದೆ. ಕರ್ನಾಟಕದ ಹಲವು ಭಾಗಗಳಲ್ಲಿ ದಾಖಲೆ ಮೂಲಕ ಗುತ್ತಿಗೆಗೆ ಭೂಮಿ ಕೊಡುವ ಪದ್ದತಿ ಇಲ್ಲ. ಮೌಖಿಕವಾಗಿ ಅಥವಾ ಬಾಯಿ ಮಾತಿನ ಮೂಲಕ ಗುತ್ತಿಗೆ ನೀಡುವ ಪದ್ದತಿ ಇದೆ. ಭೂಮಿ ಗುತ್ತಿಗೆ ಪಡೆಯುವಾಗಲೇ ದಾಖಲೆಗಳು ಇಲ್ಲದಿರುವಾಗ ಗೇಣಿ / ಗುತ್ತಿಗೆ ಪಡೆದಿರುವುದಕ್ಕೆ ಯಾವ ಭೂಮಾಲಿಕ ರಶೀದಿ ನೀಡುತ್ತಾನೆ. ಆದರೆ ಭೂಸುಧಾರಣ ಕಾನೂನುಗಳು ಯಾವುದೋ ಒಂದು ರೂಪದ ಸಾಕ್ಷಿ ಪುರಾವೆಗಳನ್ನು ಬಯಸುತ್ತದೆ. ಮತ್ತು ಬಹುತೇಕ ಸಂದರ್ಭಗಳಲ್ಲಿ ಬರಹರೂಪದ ದಾಖಲೆಗಳನ್ನು ಆಪೇಕ್ಷಿಸುತ್ತದೆ. ಇಂತಹ ಮೌಖಿಕ ಗೇಣಿಲೋಕದಲ್ಲಿ ವ್ಯವಹರಿಸುವ ಗೇಣಿದಾರ ಬರಹರೂಪದಲ್ಲಿ ದಾಖಲೆಗಳನ್ನು ಎಲ್ಲಿಂದ ತರುವುದು. ಗೇಣಿದಾರನಾಗಿರುವುದಕ್ಕೆ ಮತ್ತು ಕಾಲಕಾಲಕ್ಕೆ ಗೇಣಿ ಸಂದಾಯ ಮಾಡಿರುವುದಕ್ಕೆ ಸಾಕಷ್ಟು ದಾಖಲೆ ಇರುವ ಹಲವು ಕಡೆಗಳಲ್ಲಿ (ಕರಾವಳಿ ಕರ್ನಟಕ, ಮಲೆನಾಡು ಪ್ರದೇಶಗಳಲ್ಲಿ) ಗೇಣಿದಾರನ ಸ್ವಾಧೀನ ಭೂಮಿಯೇ ಇಲ್ಲವೆಂದು ಸಾಧಿಸಿದ ಹಲವಾರು ಉದಾಹರಣೆಗಳಿವೆ. ದಾಖಲೆಗಳು ಇದ್ದ ಕಡೆ ಗೇಣಿದಾರರ ಮತ್ತು ಭೂಮಾಲಿಕರ ನಡುವೆ ಭೂಮಿ ಪಡೆಯಲು ಸಾಕಷ್ಟು ಪೈಪೋಟಿ ನಡೆದಿದೆ. ಹಲವು ಕಡೆಗಳಲ್ಲಿ ವಕ್ಕಲೆಬ್ಬಿಸಲು ಭೂಮಾಲಿಕರು ಖಾಸಗಿ ಬಂಟರ ಸೇವೆ ಪಡೆದಿದ್ದಾರೆ.
ವಕ್ಕಲೆಬ್ಬಿಸುವ ಖಾಸಗಿ ಬಂಟರು ಹಲವು ಕಡೆಗಳಲ್ಲಿ ಪರಿಣಾಮಕಾರಿಯಾಗಿ ಕಾರ್ಯನಿರ್ವಹಿಸಿದ್ದಾರೆ.[2] ಗೇಣಿಗೆ ಬೇಸಾಯ ಮಾಡುತ್ತಿರುವ ಭೂಮಿಯನ್ನು ಬಿಟ್ಟು ಹೋಗಲು ಮೊದಲು ಗೇಣಿದಾರನನ್ನು ಮೌಖಿಕವಾಗಿ ಎಚ್ಚರಿಸಲಾಗುವುದು. ಮೌಖಿಕ ಎಚ್ಚರಿಕೆಗೆ ಬೆದರದಿದ್ದರೆ ಕೈಕಾಲು ಮುರಿದು ಪಾಠ ಕಲಿಸಲಾಗುವುದು. ಆವಾಗಲೂ ಜಾಗ ಖಾಲಿ ಮಾಡದಿದ್ದರೆ ಅಂತಿಮ ಆಪರೇಶನ್ ಮಾಡಲಾಗುವುದು. ರಾತ್ರೋರಾತ್ರಿ ಗೇಣಿದಾರನನ್ನು ಆತನ ಸಾಮಾನು ಸರಂಜಾಮುಗಳ ಜತೆಗೆ ಲಾರಿಯಲ್ಲಿ ತುಂಬಿ ದೂರದ ಊರಿಗೆ ಎತ್ತಂಗಡಿ ಮಾಡಲಾಗುವುದು. ರಾತ್ರಿ ಬೆಳಗಾಗುವುದರೊಳಗೆ ಗೇಣಿದಾರರು ವಾಸಿಸುತ್ತಿದ್ದ ಮನೆ ನೆಲಸಮಗೊಂಡು ಅಡಿಕೆ ತೋಟವಾಗುತ್ತದೆ, ತೆಂಗಿನ ತೋಟವಾಗುತ್ತದೆ ಅಥವಾ ಆಗತಾನೇ ನಾಟಿ ಮಾಡಿದ ಭತ್ತದ ಗದ್ದೆಯಾಗುತ್ತದೆ. ಗೇಣಿದಾರನ ಸ್ವಾಧೀನ ಆತನ ಮನೆ, ಕೃಷಿ ಮಾಡುತ್ತಿದ್ದ ಭೂಮಿಯೇ ಇಲ್ಲವೆಂದ ಮೇಲೆ ದಾಖಲೆಗಳನ್ನು ಕಟ್ಟಿಕೊಂಡು ಏನು ಮಾಡುವುದು. ದೊಡ್ಡ ಹಿಡುವಳಿದರರು ಗರಿಷ್ಠಮಿತಿಯ ಲೆಕ್ಕಚಾರದೊಳಗಿದ್ದುಕೊಂಡೇ ಎಲ್ಲಭೂಮಿಯನ್ನು ತಮ್ಮ ಸ್ವಾಧಿನದಲ್ಲೇ ಇರಿಸಿಕೊಳ್ಳಲು ಹಲವಾರು ತಂತ್ರಗಳನ್ನು ಹೊಡಿದ್ದಾರೆ. ಕುಟುಂಬದ ಎಲ್ಲ ಸದಸ್ಯರಲ್ಲಿ ಹೆಸರಲ್ಲಿ ಭೂಮಿಯನ್ನು ಪಾಲುಪಟ್ಟಿ ಮಾಡಿ ನೋಂದಾಯಿಸುವುದು ಒಂದು ಸಾಮಾನ್ಯ ಕ್ರಮ. ಭೂಮಿಯನ್ನು ತಮ್ಮ ಗೇಣಿದಾರರ ಹೆಸರಲ್ಲಿ ನೋಂದಾಯಿಸುವುದು ಮತ್ತೊಂದು ಕ್ರಮ. ನೋಂದಾಯಿತ ಭೂಮಿ ದಾಖಲೆ ಪ್ರಕಾರ ಗೇಣಿದಾರರ ಹೆಸರಲ್ಲಿರುತ್ತದೆ. ಆದರೆ ಎಲ್ಲ ಭೂದಾಖಲೆಗಳೂ ಮತ್ತು ಭೂಮಿ ಭೂಮಾಲಿಕರ ಸ್ವಾಧೀನ ಇರುತ್ತದೆ. ಗೇಣಿದಾರರು ಎಂದಿನಂತೆ ದುಡಿದು ತಮ್ಮ ಪಾಲಿಗೆ ಬಂದ ಉತ್ಪನ್ನದಲ್ಲಿ ತೃಪ್ತರಾಗಬೇಕು. ಕಾಲಕಾಲ್ಕಕೆ ಭೂದಾಖಲೆಗಳ ಪರಿಶೀಲನೆ ನಮ್ಮಲ್ಲಿ ನಡೆಯುವುದಿಲ್ಲ. ಭೂಮಾಲಿಕ ಸರಕಾರದ ಒಂದೊಂದು ಇಲಾಖೆಗೆ ಒಂದೊಂದು ದಾಖಲೆ ಒದಗಿಸುತ್ತಾನೆ.[3] ಬ್ಯಾಂಕ್ ಅಥವಾ ಸೊಸೈಟಿಯಿಂದ ಸಾಲ ಪಡೆಯಲು ಸ್ವಾಧೀನ ಇರುವ ಭೂಮಿಯ ಒಂದು ಲೆಕ್ಕಚಾರ. ಭೂ ಕಂದಾಯ ಕಟ್ಟುವಾಗ ಮತ್ತೊಂದು ಲೆಕ್ಕಚಾರ. ಲೇವಾದೇವಿ ವ್ಯವಹರಕ್ಕೆ ಮಗದೊಂದು ಲೆಕ್ಕಚಾರ. ಹೆಣ್ಣುಕೊಡುವಾಗ ಅಥವಾ ತರುವಾಗ ಸಂಪೂರ್ಣ ಬೇರೆ ಲೆಕ್ಕಚಾರ. ಹೀಗೆ ದಾಖಲೆಯನ್ನು ಬಳಸುವರ ಯೋಗ್ಯತೆಗೆ ಅನುಸಾರ ಭೂಹಿಡುವಳಿ ಸ್ಥಳೀಯ ಅಧಿಕಾರಿಗಳ ನೇರ ಅಥವಾ ಪರೋಕ್ಷ ಪಾಲುಗೊಳ್ಳುವಿಕೆಯಿಂದ ನಡೆಯುತ್ತಿರುತ್ತದೆ. ಭೂಸುಧಾರಣ ಕಾಯಿದೆಗಳ ವಿಫಲತೆಯನ್ನು ಸಂಪೂರ್ಣವಾಗಿ ಮೇಲಿನ ಕಾರಣಗಳು ವಿವರಿಸುವುದಿಲ್ಲ. ಒಂದು ವೇಳೆ ಮೇಲಿನ ಕಾರಣಗಳೇ ಎಲ್ಲವನ್ನು ನಿರ್ಧಾರಿಸುವುದೆಂದು ನಂಬಿದರೆ ನಮ್ಮಲ್ಲೊಂದು ಸರಕಾರ ಇದೆ ಎನ್ನುವುದನ್ನು ಮೊದಲಿಗೆ ಅಲ್ಲಗೆಳೆಯ ಬೇಕಾಗುತ್ತದೆ. ಎರಡನೇಯದಾಗಿ ಅದರಲ್ಲಿ ನ್ಯಾಯಾಂಗ, ಆಡಳಿತಾಂಗ, ಕಾನೂನು ಮತ್ತು ಸುವ್ಯವಸ್ಥೆ ಕಾಪಾಡುವ ವ್ಯವಸ್ಥೆ ಇತ್ಯಾದಿಗಳೂ ಕಾರ್ಯನಿರ್ವಹಿಸುವುದನ್ನು ಅಲ್ಲಗಳೆಯಬೇಕಾಗುತ್ತದೆ. ಮೇಲೆ ವಿವರಿಸಿದ ಅಂಶಗಳು ರೋಗದ ಲಕ್ಷಣವನ್ನು ವಿವರಿಸುತ್ತವೆ ಹೊರತು ರೋಗದ ಕಾರಣಗಳನ್ನು ಅವು ಪತ್ತೆ ಹಚ್ಚುವುದಿಲ್ಲ. ಭೂಸುಧಾರಣ ಕಾಯಿದೆಗಳು ವಿಫಲವಾಗುತ್ತವೆ ಅಥವಾ ಅವುಗಳ ಮೂಲ ಉದ್ದೇಶಗಳಿಗನುಗುಣವಾಗಿ ಜಾರಿಗೆ ಬಾರದಿರಲು ಕಾರಣಗಳನ್ನು ಪ್ರಭುತ್ವ, ಅದರ ಸ್ವರೂಪ, ಅದು ಸಾಮಾಜದ ವಿವಿಧ ವರ್ಗಗಳ ಆಸಕ್ತಿಗಳನ್ನು ಪ್ರತಿನಿಧಿಕರಿಸುವ ಸಾಧ್ಯತೆ ಇತ್ಯಾದಿಗಳಲ್ಲಿ ಹುಡುಕಬೇಕಾಗಿದೆ. ಯಾಕೆಂದರೆ ಮೇಲಿನ ಎಲ್ಲ ಮಸೂದೆಗಳನ್ನು ಪ್ರಭೂತ್ವ (ಕೇಂದ್ರ ಮತ್ತು ರಾಜ್ಯ) ರೂಪಿಸಿ ಕಾರ್ಯರೂಪಕ್ಕೆ ತಂದಿದೆ. ಪ್ರಭುತ್ವ ಮತ್ತು ಸರಕಾರ ಎನ್ನುವ ಪದಗಳನ್ನು ಏಕ ಅರ್ಥದಲ್ಲಿ ಬಳಸುತ್ತಿದ್ದೇನೆ. ಪ್ರಭೂತ್ವ (ಸರಕಾರ)ವನ್ನು ಒಂದು ದೊಡ್ಡ ಸಾರ್ವಜನಿಕ ಸಂಸ್ಥೆಯ ರೂಪದಲ್ಲಿ ನೋಡಬಹುದು. ಎಲ್ಲ ಸಂಸ್ಥೆಗಳ ಮೂಲ ಲಕ್ಷಣ ಇಂತಿವೆ. ತನ್ನ ವ್ಯಾಪ್ತಿಯಲ್ಲಿ ಕಾರ್ಯನಿರ್ವಹಿಸುವ ಎಲ್ಲರು ನಿರ್ದಿಷ್ಟ ನೀತಿನಿಯಮಾನುಸಾರ ಕಾರ್ಯನಿರ್ವಹಿಸುವಂತ ಸಂಸ್ಥೆ ಸದಸ್ಯರ ಮೇಲೆ ಒತ್ತಡ ಹೇರುತ್ತದೆ.[4] ಅಂದ ಹಾಗೆ ಇದೊಂದು ಆಯ್ಕೆಯೇ ಇಲ್ಲದ ಸ್ಥಿತಿಯಲ್ಲ. ಆದರೆ ಇದೊಂದು ನಿರ್ಬಂಧಿತ ಆಯ್ಕೆಯ ಸ್ಥಿತಿ. ಸಂಸ್ಥೆ ರೂಪುಗೊಳ್ಳುವ ಮತ್ತು ಕಾರ್ಯನಿರ್ವಹಿಸುವುದರ ಬಗ್ಗೆ ಎರಡು ನಿಲುವುಗಳು ಚಾಲ್ತಿಯಲ್ಲಿವೆ. ಮೊದಲನೇ ನಿಲುವು ಸಂಸ್ಥೆಯನ್ನು ಸಮಾಜದ ಆರ್ಥಿಕ ಹಾಗೂ ರಾಜಕೀಯ, ಅದರಲ್ಲೂ ಬಲಾಢ್ಯರ, ಆಸಕ್ತಿಗಳನ್ನು ಪ್ರತಿನಿಧಿಕರಿಸುವ ರೂಪದಲ್ಲಿ ನೋಡುತ್ತದೆ.[5] ಸಮಾಜದ ಬಲಾಢ್ಯರ ಆಸಕ್ತಿಗಳನ್ನು ಸಂಸ್ಥೆ ಪ್ರತಿಬಿಂಬಿಸುತ್ತದೆ ಎನ್ನುವ ಚಿತ್ರಣ ಇದು. ಮತ್ತೊಂದು ದೃಷ್ಟಿಕೋನ ಸಂಸ್ಥೆಗೆ ಸ್ವತಂತ್ರ ಅಸ್ತಿತ್ವವನ್ನು ನೀಡುತ್ತದೆ. ಇದರನುಸಾರ ಸಮಾಜದ ಬಲಾಢ್ಯರು ಸಂಸ್ಥೆಗಳನ್ನು ರುಪಿಸುವಲ್ಲಿ ಹೆಚ್ಚಿನ ಪಾತ್ರ ವಹಿಸುತ್ತಾರೆ ನಿಜ. ಹಾಗೆಂದು ಒಮ್ಮೆ ರೂಪಿತವಾದ ಸಂಸ್ಥೆ ಎಲ್ಲ ಸಂದರ್ಭಗಳಲ್ಲೂ ಬಲಾಢ್ಯರ ಹಿತಾಸಕ್ತಿಗಳಿಗೆ ಪೂರಕವಾದ ಕೆಲಸಕಾರ್ಯಗಳನ್ನೇ ಮಾಡುತ್ತದೆ ಎನ್ನುವುದು ಸರಿಯಲ್ಲ. ಹಲವು ಬಾರಿ ಇದು ಸ್ವತಂತ್ರವಾಗಿ ಕಾರ್ಯ ನಿರ್ವಹಿಸಬಹುದು ಮತ್ತು ಇಂತಹ ಕಾರ್ಯಗಳು ಬಲಾಢ್ಯರ ಹಿತಾಸಕ್ತಿಗಳಿಗೆ ವಿರುದ್ದವೂ ಇರಬಹುದು.[6] ಈ ಎರಡು ದೃಷ್ಟಿಕೋನದಿಂದ ರಾಜ್ಯ ಸರಕಾರ ಜಾರಿಗೆ ತಂದ ಭೂಸುಧಾರಣೆಗಳನ್ನು ನೋಡೋಣ.
ನಮ್ಮಲ್ಲಿ ವರ್ಗ ರಾಜಕೀಯ ಇಲ್ಲ. ಇಡೀ ಸಮಾಜ ಹಲವು ಜಾತಿಗಳಾಗಿ ಒಡೆದು ಹೋಗಿದೆ. ಉದ್ದಿಮೆಗಳ ಬಂಡವಾಳಿಗರು ಮತ್ತು ಕೃಷಿ ಬಂಡವಾಳಿಗರು ಒಂದಾಗಿಲ್ಲ. ಈ ಎಲ್ಲ ಕಾರಣಗಳಿಂದಾಗಿ ಯಾವುದೋ ಒಂದು ವರ್ಗ ಪ್ರಭೂತ್ವವನ್ನು ಹಿಡಿತದಲ್ಲಿಟ್ಟುಕೊಂಡು ತನ್ನ ಅಸಕ್ತಿಗನುಗುಣವಾಗಿ ನಡೆಸಲು ಸಾಧ್ಯವಿಲ್ಲ. ಅದುದರಿಂದ ನಮ್ಮಲ್ಲಿ ಪ್ರಭೂತ್ವ / ಸರಕಾರ ತಕ್ಕಮಟ್ಟಿನ ಸ್ವಾಯತ್ತತೆಯನ್ನು ಹೊಂದಿದೆ ಎನ್ನುವ ಪದ ಇದೆ. ಈ ಬಗೆಯ ಸ್ವಾಯತ್ತತೆಯನ್ನು ಕೆಲವರು ಕೇಂದ್ರ ಸರಕಾರಗಳಲ್ಲಿ ಮಾತ್ರ ನೋಡಿದರೆ ಮತ್ತೆ ಕೆಲವರು ರಾಜ್ಯ ಸರಕಾರಗಳಲ್ಲಿ ಮಾತ್ರ ಕಾಣುತ್ತಾರೆ. ಮತ್ತೆ ಕೆಲವರು ರಾಜ್ಯ ಸರಕಾರಗಳಿಗೆ ಒಂದು ಬಗೆಯ ನಿರ್ಬಂಧಿತ ಸ್ವಾಯತ್ತತೆ ಇದೆ ಯೆಂದು ವಾದಿಸುತ್ತಾರೆ.[7] ಸ್ವಾಯತ್ತತೆಯ ಕೊರತೆಯನ್ನು ಪ್ರತಿಪಾದಿಸುವವರು ನಮ್ಮಲ್ಲಿನ ರಾಜಕೀಯ ಪಕ್ಷಗಳು ಮತ್ತು ಅವುಗಳ ವಿವಿಧ ಜಾತಿಗಳ ಬಲಾಢ್ಯರ ಆಸಕ್ತಿಗಳನ್ನು ಪ್ರತಿನಿಧಿಸುವುದು, ದಿನೇ ದಿನೇ ಬಲಗೊಳ್ಳುತ್ತಿರುವ ಕೋಮುವಾದ, ದೊಡ್ಡ ಕೃಷಿಕರು ಮತ್ತು ಉದ್ದಿಮೆ ಬಂಡವಾಳಿಗಳು ತಮ್ಮ ತಮ್ಮ ಪಾಲಿಗಾಗಿ ಸರಕಾರದ ಮೇಲೆ ಒತ್ತಡ ಹೇರುವುದು ಇತ್ಯದಿಗಳೂ ಸ್ವಾಯತ್ತ ಸರಕಾರದ ಕಲ್ಪನೆಯನ್ನು ಪ್ರಶ್ನಿಸುತ್ತಿವೆ ಎನ್ನುತ್ತಾರೆ. ೧೯೭೨ರ ವರೆಗಿನ ಕರ್ನಾಟಕ ಸರಕಾರವನ್ನು ರಾಜ್ಯದ ಕೆಲವೊಂದು ಸಮುದಾಯಗಳ ಬಲಾಢ್ಯರ ಆಸಕ್ತಿಗಳನ್ನು ಪ್ರತಿನಿಧಿಸುವ ಸಂಸ್ಥೆಯ ರೂಪದಲ್ಲಿ ನೋಡಲಾಗಿದೆ. ತಿಮ್ಮಯ್ಯ ಮತ್ತು ಅಜೀಜ್ ಅವರು ಇನಾಂ ರದ್ದತಿ ಮಸೂದೆ ಮತ್ತು ೧೯೬೧ರ ಕಾಯಿದೆಗಳ ವಿಫಲತೆ ಮತ್ತು ೧೯೭೪ರ ಕಾಯಿದೆಯ ಸಫಲತೆಯನ್ನು ಬಲಾಢ್ಯ ಆಸಕ್ತಿಗಳನ್ನು ಪ್ರತಿನಿಧಿಸುವ ಪ್ರಭುತ್ವದ ದೃಷ್ಟಿಯಿಂದ ನೋಡಿದ್ದಾರೆ.[8] ೧೯೪೮ರಿಂದ ಲಿಂಗಾಯತ ಮತ್ತು ಒಕ್ಕಲಿಗ ಸಮುದಾಯಗಳ ಬಲಾಢ್ಯರು ಹೆಚ್ಚಿನ ಸಂಖ್ಯೆಯಲ್ಲಿ ವಿಧಾನಸಭೆ ಸದಸ್ಯರಾಗಿದ್ದರು. ಜತೆಗೆ ಅವರುಗಳಲ್ಲಿ ಹೆಚ್ಚಿನವರು ಕೃಷಿ ಹಿನ್ನೆಲೆಯಿಂದ ಬಂದವರು. ಇನಾಂ ರದ್ದತಿಯಿಂದ ಲಿಂಗಾಯತ ಹಾಗೂ ಒಕ್ಕಲಿಗ ಭೂಮಾಲಿಕರಿಗೆ ಹೆಚ್ಚಿನ ಲಾಭವಾಗುವ ಸಾಧ್ಯತೆ ಇತ್ತು. ಬಹುತೇಕ ಇನಾಂ ಭೂಮಿಗಳೂ ಬ್ರಾಹ್ಮಣರ ಸ್ವಾಧೀನ ಇದ್ದವು. ಅವರುಗಳೂ ರಾಜಕೀಯವಾಗಿ ಬಲಹೀನರಾಗಿದ್ದರು. ಆದರೆ ಬ್ರಾಹ್ಮಣರು ಹೆಚ್ಚಿನ ಸಂಖ್ಯೆಯಲ್ಲಿ ಅಧಿಕಾರಿಶಾಹಿಯಲ್ಲಿದ್ದರು. ಆದುದರಿಂದ ಇನಾಂ ರದ್ದತಿ ಕಾಯಿದೆ ಅನುಷ್ಠಾನಕ್ಕೆ ಬರುವುದನ್ನು ಸುಮಾರು ಏಳೆಂಟು ವರ್ಷ ತಡೆದರು ಎಂದು ಲೇಖಕರು ಅಭಿಪ್ರಾಯ ಪಡುತ್ತಾರೆ.
೧೯೬೧ರ ಭೂಸುಧಾರಣ ಕಾಯಿದೆ ರೂಪುಗೊಂಡು ಜಾರಿಗೆ ಬರಬೇಕಾದರೆ ಹೆಚ್ಚು ಕಡಿಮೆ ಏಳೆಂಟು ವರ್ಷ ತೆಗೆದುಕೊಂಡಿದೆ. ಈ ಸಂದರ್ಭದಲ್ಲಿ ಲಿಂಗಾಯತ ಮತ್ತು ಒಕ್ಕಲಿಗ ಸಮುದಾಯದ ಬಲಾಢ್ಯರು ವಿಧಾನಸಭಾ ಸದಸ್ಯರಾಗಿದ್ದರು. ದೊಡ್ಡ ಸಂಖ್ಯೆಯಲ್ಲಿದ್ದರು. ೧೯೫೨ರಲ್ಲಿ ಶೇ. ೬೧ರಷ್ಟು, ೧೯೬೨ರಲ್ಲಿ ಶೆ. ೬೧ರಷ್ಟು ಮತ್ತು ೧೯೭೨ರಲ್ಲಿ ಶೇ. ೬೩ ರಷ್ಟು ವಿಧಾನಸಭಾ ಸದಸ್ಯರು ಈ ಎರಡು ಸಮುದಾಯಗಳಿಂದ ಬಂದಿದ್ದಾರೆ. ೧೯೭೨ರ ವಿಧಾನಸಭಾ ಸದಸ್ಯರಲ್ಲಿ ಶೇ. ೫೬ರಷ್ಟು ಸದಸ್ಯರು ಕೃಷಿ ಹಿನ್ನೆಲೆಯಿಂದ ಬಂದವರು. ಹಾಗೆಂದು ಸಣ್ಣಪುಟ್ಟ ಕೃಷಿಕರಲ್ಲ; ದೊಡ್ಡ ಪ್ರಮಾಣದ ಕೃಷಿಕರೇ ಆಗಿದ್ದರು. ಭೂಮಾಲಿಕರು ಹೊಂದಬಹುದಾದ ಗರಿಷ್ಠಮಿತಿಯನ್ನು ತಮ್ಮ ಆಸಕ್ತಿಗೆ ಪೂರಕವಾಗಿ ತುಂಬಾ ಉದಾರವಾಗಿ ನಿಗದಿಪಡಿಸಿಕೊಂಡಿದ್ದಾರೆ. ವಿಚಿತ್ರವೆಂದರೆ ಗೇಣಿ ಪ್ರಮಾಣವನ್ನು ಕೆಲವೊಂದು ಪ್ರದೇಶಗಳಲ್ಲಿ ಹಿಂದೆ ಇದ್ದುದಕ್ಕಿಂತ ಸ್ವಲ್ಪ ಕಡಿಮೆ ಗೊಳಿಸಲು, ವಕ್ಕಲೆಬ್ಬಿಸುವುದರ ಮೇಲೆ ಕೆಲವೊಂದು ನಿರ್ಬಂಧಗಳನ್ನು ಹೇರಲು ಈ ಸದಸ್ಯರು ಹೇಗೆ ಅವಕಾಶ ಮಾಡಿಕೊಟ್ಟರು ಎನ್ನುವ ಪ್ರಶ್ನೆ ಲೇಖಕರನ್ನು ಕಾಡುತ್ತದೆ.[9] ಹಲವು ಬ್ರಾಹ್ಮಣ ಭೂಮಾಲಿಕರು ತಮ್ಮ ಭೂಮಿಯನ್ನು ಗೇಣಿಗೆ ಕೊಟ್ಟು ಪೇಟೆ ಪಟ್ಟಣಗಳಲ್ಲಿ ಉದ್ಯೋಗದಲ್ಲಿರುತ್ತಿದ್ದರು. ಇಂತಹ ಗೈರು ಮಾಲಿಕರ ಭೂಮಿಯನ್ನು ಗೇಣಿಗೆ ಕೃಷಿ ಮಾಡುವವರಲ್ಲಿ ಲಿಂಗಯತರ ಮತ್ತು ಒಕ್ಕಲಿಗರ ಭೂಮಾಲಿಕರಿದ್ದರು. ಇವರುಗಳ ಆಸಕ್ತಿಗಳನ್ನು ರಕ್ಷಿಸುವುದು ತಮ್ಮ ಮತಕ್ಷೇತ್ರಗಳನ್ನು ರಕ್ಷಿಸಿಕೊಳ್ಳುವ ದೃಷ್ಟಿಯಿಂದ ಅನಿವಾರ್ಯವಾಗಿತ್ತು ಎಂದು ಲೇಖಕರು ವಾದಿಸುತ್ತಾರೆ. ೧೯೬೯ರಲ್ಲಿ ಕಾಂಗ್ರೆಸ್ ಪಕ್ಷ ಇಬ್ಭಾಗವಾಯಿತು. ರಾಜ್ಯದಲ್ಲಿ ಕಾಂಗ್ರೆಸ್ ಪಕ್ಷದ ನಾಯಕತ್ವ ಬಲಾಢ್ಯ ಸಮುದಾಯಗಳಿಂದ ಸಣ್ಣ ಸಂಖ್ಯೆಯಲ್ಲಿರುವ ಮತ್ತು ದೊಡ್ಡ ಭೂಮಿ ಇಲ್ಲದ ಹಿಂದುಳಿದ ಸಮುದಾಯಗಳ ಕೈಗೆ ಹೋಯಿತು. ಈ ನಾಯಕತ್ವ ಹೆಚ್ಚು ಸಂಖ್ಯೆಯಲ್ಲಿ ಹಿಂದುಳಿದ ಜಾತಿಗಳೂ, ದಲಿತರು ಮತ್ತು ಬುಡಕಟ್ಟು ಹಿನ್ನೆಲೆಯಿಂದ ವಿಧಾನ ಸಭಾ ಸದಸ್ಯರುಗಳು ಆಯ್ಕೆ ಆಗುವಂತೆ ನೋಡಿಕೊಂಡಿತು. ಇದೇ ಸಂದರ್ಭದಲ್ಲಿ ರಾಷ್ಟ್ರೀಯ ಯೋಜನಾ ಸಮಿತಿ ಬಿಗಿಯಾದ ಭೂಸುಧಾರಣ ಕಾನೂನು ತರುವ ಮತ್ತು ಕಾನೂನನ್ನು ಕಟ್ಟುನಿಟ್ಟಾಗಿ ಆಚರಣೆ ತರುವುದರ ಮೇಲೆ ಗಮನಹರಿಸಿದೆ. ಹೊಸ ನಾಯಕತ್ವ ೧೯೬೧ರ ಭೂಸುಧಾರಣ ಮಸೂದೆಯನ್ನು ತಿದ್ದುಪಡಿ ಮಾಡಲು ಕ್ರಮವಹಿಸಿತು ಮತ್ತು ಹೆಚ್ಚು ಬಿಗಿಯಾದ ಕಾಯಿದೆಯನ್ನು ೧೯೭೪ರಲ್ಲಿ ಜಾರಿಗೆ ತಂದಿದೆ ಎಂದು ಲೇಖಕರು ವಾದಿಸುತ್ತಾರೆ.[10]
ಜೇಮ್ಸ್ ಮೇನರ್ ಕೂಡ ಮೇಲಿನದೇ ಅರ್ಥ ಬರುವ ವಾದ ಮಂಡಿಸುತ್ತಾರೆ. ೧೯೭೨ವರೆಗೆ ರಾಜ್ಯದ ರಾಜಕೀಯ ಈ ಎರಡು ಭೂಮಾಲಿಕ (ಒಕ್ಕಲಿಗ ಮತ್ತು ಲಿಂಗಾಯತ) ಸಮುದಾಯಗಳ ಹಿಡಿತದಲ್ಲಿತ್ತು. ಇದಕ್ಕೆ ಮುಖ್ಯ ಕಾರಣ ಅವರು ಉಳಿದ ಸಮುದಾಯಗಳಿಂದ ಹೆಚ್ಚು ಸಂಘಟಿತರಾಗಿದ್ದರು ಮತ್ತು ಅವರಲ್ಲಿ ಹೆಚ್ಚು ಜನ ಆಧುನಿಕ ಶಿಕ್ಷಣ ಪಡೆದವರು ಇದ್ದರು. ಅವರಲ್ಲಿ ಸಂಖ್ಯಾಬಲ ಕೂಡ ಇತ್ತು ಇದರಿಂದಾಗಿ ಕಾಂಗ್ರೆಸ್ ಪಕ್ಷ ಹೆಚ್ಚಿನ ಸಂಖ್ಯೆಯಲ್ಲಿ ಪಕ್ಷದ ಟೀಕೆಟನ್ನು ಈ ಸಮುದಾಯದವರಿಗೆ ನೀಡುತ್ತಿತ್ತು. ಆದುದರಿಂದ ರಾಜಕೀಯ ಪಕ್ಷ ಮತ್ತು ಬಲಾಢ್ಯ ಸಮುದಾಯಗಳ ನಡುವಿನ ಸಂಬಂಧ ೧೯೭೨ ರವರೆಗೆ ಸ್ಪಷ್ಟವಾಗಿತ್ತು.[11] ಆದರೆ ೧೯೭೨ರಲ್ಲಿ ದೇವರಾಜು ಅರಸು ಕಾಂಗ್ರೆಸ್ ಪಕ್ಷದ ನಾಯಕರಾಗುವುದರೊಂದಿಗೆ ರಾಜ್ಯ ರಾಜಕೀಯ ಬದಲಾಯಿತು. ರಾಜಕೀಯ ಪಕ್ಷ ಮತ್ತು ಬಲಾಢ್ಯ ಸಮುದಾಯಗಳ ನಡುವಿನ ಸಂಬಂಧ ಮಸುಕಾಗುತ್ತಾ ಬಂತು. ಯಾಕೆಂದರ ಅರಸು ಅವರು ತನ್ನ ಮುಖ್ಯ ಬೆಂಬಲಿಗರಾಗಿ ಹಿಂದುಳಿದ ವರ್ಗದ ಸಣ್ಣಪುಟ್ಟ ಜಾತಿಗಳೂ, ದಲಿತರು ಮತ್ತು ಬುಡಕಟ್ಟು ಜನರನ್ನು ಬೆಳೆಸಿದರು. ಇದು ೧೯೭೮ರ ಚುನಾವಣೆಯಲ್ಲಿ ಸ್ಪಷ್ಟವಾಗುತ್ತದೆ. ರಾಷ್ಟ್ರೀಯ ಮಟ್ಟದಲ್ಲಿ ಜನತಾಪಕ್ಷ ಗೆದ್ದಿದೆ. ರಾಜ್ಯದಲ್ಲಿ ಲಿಂಗಾಯತರು ಮತ್ತು ಒಕ್ಕಲಿಗರು ಜನತಾಪಕ್ಷವನ್ನು ಬೆಂಬಲಿಸಿದ್ದಾರೆ. ಆದರೂ ರಾಜ್ಯದಲ್ಲಿ ಕಾಂಗ್ರೆಸ್ ಗೆದ್ದಿದೆ. ಇದಕ್ಕೆ ಕಾರಣ ರಾಜ್ಯದ ಹಿಂದುಳಿದ ಜಾತಿಗಳು ದಲಿತರು ಮತ್ತು ಬುಡಕಟ್ಟು ಜನರು ಕಾಂಗ್ರೆಸ್ ಪಕ್ಷವನ್ನು ಬೆಂಬಲಿಸಿರುವುದೆಂದು ಜೇಮ್ಸ್ ಮೇನರ್ ವಾದಿಸುತ್ತಾರೆ.[12] ರಾಜಕೀಯ ಪಕ್ಷ ಹಾಗೂ ವಿವಿಧ ಸಮುದಾಯಗಳ ನಡುವಿನ ಸಂಬಂಧ ಗುಂಡುರಾವ್ ಕಾಲದಲ್ಲಿ ಇನ್ನೂ ಮಸುಕಾಯಿತೆಂದು ಮೇನರ್ ವಾದಿಸುತ್ತಾರೆ. ಇದು ಯಾಕೆಂದರೆ ಒಂದು ಕಡೆಯಿಂದ ಅರಸು ಜತೆಗಿದ ಕಾಂಗ್ರಸ್ ಶಾಸಕರು ಗುಂಡೂರಾವ್ ಜತೆ ಸೇರಿದರೆ ಮತ್ತೊಂದು ಕಡೆಯಿಂದ ಕಾಂಗ್ರೆಸೇತರ ಪಕ್ಷಗಳಿಂದಲೂ ಶಾಸಕರು ಗುಂಡೂರಾವ್ ನೇತೃತ್ವದ ಪಕ್ಷ ಸೇರಿದ್ದಾರೆ. ಎರಡು ವಾಕ್ಯ ಕಚೇರಿ ನಿರ್ದೇಶನ ನೆಟ್ಟಗೆ ಬರೆಯಲು ಬಾರದ ಗುಂಡೂರಾವ್ ಹಲವಾರು ಖಾತೆಗಳನ್ನು ತಮ್ಮ ವಶ ಇಟ್ಟುಕೊಂಡಿದ್ದರು. ತಾನು ಹೈಕಮಾಂಡಿನಿಂದ ನೇಮಕಗೊಂಡ ಮುಖ್ಯ ಮಂತ್ರಿ. ಎಲ್ಲಿಯವರೆಗೆ ತನಗೆ ಹೈಕಮಂಡಿನ ರಕ್ಷಣ ಇರುತ್ತದೋ ಅಲ್ಲಿಯ ತನಕ ತಾನು ಮುಖ್ಯ ಮಂತ್ರಿಯಾಗಿ ಮುಂದುವರಿಯುತ್ತೇನೆ ಎನ್ನುವುದನ್ನು ಗುಂಡೂರಾವ್ ಬಲವಾಗಿ ಸಂಬಿದ್ದರು. ಆದುದರಿಂದ ಸ್ಥಳೀಯ ಸಮುದಾಯಗಳನ್ನು ಒಲೈಸಲು ಗುಂಡೂರಾವ್ ಹೋಗಲಿಲ್ಲ. ನೌಕರಶಾಹಿಗೆ ದೊಡ್ಡ ಮಟ್ಟಿನ ಸ್ವಾತಂತ್ರ್ಯ ಕೊಟ್ಟರು . ಬಲಗೊಂಡ ನೌಕರಶಾಹಿ ಗುಂಡೂರಾವ್ ಬಿಟ್ಟರೆ ಬೇರೆ ಶಾಸಕರು ಮತ್ತು ಮರಿಪುಡಾರಿಗಳನ್ನು ಲೆಕ್ಕಕ್ಕೇ ತೆಗೆದುಕೊಳ್ಳುತ್ತಿರಲಿಲ್ಲ. ಬಹುತೇಕ ಶಾಸಕರು ತಮ್ಮ ಕ್ಷೇತ್ರದ ಕೆಲಸಗಳನ್ನು ನೌಕರಶಾಹಿಯನ್ನು ಹೆದರಿಸಿ ಬೆದರಿಸಿ ಮಾಡಿಸುತ್ತಿದ್ದರು. ಇದರಿಂದಾಗಿ ಊರಿನ ಜನರಿಗೆ ಶಾಸಕರೆ ಸರಕಾರ. ಯಾವಾಗ ಈ ಸಂಬಂಧ ಮುರಿದುಬಿತ್ತೋ ಅವಾಗ ಸರಕಾರ ಮತ್ತು ಸಮುದಾಯಗಳ ನಡುವಿನ ಸಂಬಂಧ ಕೂಡ ಮಸುಕಾಯಿತೆಂದು ಮೇನರ್ ವಾದಿಸುತ್ತಾರೆ.[13] ಗುಂಡೂರಾವ್ ನಂತರ ಕರ್ನಾಟಕದಲ್ಲಿ ಬಲಾಢ್ಯ ಸಮುದಾಯದ ಸದಸ್ಯತ್ವ ರಾಜಕೀಯದ ದೃಷ್ಟಿಯಿಂದ ಒಂದು ಆಸ್ತಿಯೆಂದು ಪರಿಗಣಿತವಾಗುವ ಬದಲು ಹೊರೆಯೆಂದು ಪರಿಗಣಿತವಾಗಲು ಶುರುವಾಯಿತೆಂದು ಮೇನರ್ ವಾದಿಸುತ್ತಾರೆ. ಆದುದರಿಂದಲೇ ಜನತಾಪಕ್ಷದ ನಾಯಕತ್ವವನ್ನು ರಾಮಕೃಷ್ಣ ಹೆಗ್ಡೆ ಪಡೆಯಲು ಸಾಧ್ಯವಾಯಿತೆನ್ನುವುದು ಮೇನರ್ ವಾದ.
ಬಲಾಢ್ಯ ಸಮುದಾಯಗಳು ಮತ್ತು ಅವರಿಗೆ ಸರಕಾರದ ಮೇಲಿರುವ ಪ್ರಭಾವ ಕುರಿತಂತೆ ಮೇನರ್ ಮೇಲಿನ ವಿಚಾರಗಳಿಗೆ ಸೀಮಿತಗೊಳಿಸುವುದಿಲ್ಲ. ಒಂದು ಹೆಜ್ಜೆ ಮುಂದೆ ಹೋಗಿ ಮುಂದಿನ ದಿನಗಳಲ್ಲಿ ಬಲಾಢ್ಯ ಸಮುದಾಯಗಳು ಹಿಂದಿನಂತೆ ರಾಜ್ಯ ರಾಜಕೀಯವನ್ನು ಹತೋಟಿಗೆ ತೆಗೆದುಕೊಳ್ಳುಲು ಸಾಧ್ಯವೇ ಇಲ್ಲ ಎನ್ನುವ ತೀರ್ಮಾನಕ್ಕೆ ಬರುತ್ತಾರೆ. ಇಂತಹ ಸ್ಥಿತಿಗೆ ಮುಖ್ಯ ಕಾರಣ, ಮೇನರ್ ಪ್ರಕಾರ, ಲಿಂಗಾಯತ ಮತ್ತು ಒಕ್ಕಲಿಗ ಸಮುದಾಯಗಳಿಂದ ದೊಡ್ಡ ಸಂಖ್ಯೆಯ ಕೆ.ಎ.ಎಸ್. ಅಧಿಕಾರಿಗಳು ಇಲ್ಲದಿರುವುದು, ರಾಮಕೃಷ್ಣ ಹೆಗ್ಡೆಯ ಸರಕಾರ ಮಂತ್ರಿ ಸ್ಥಾನದ ಬದಲು ಹಲವಾರು ಬೋರ್ಡ್, ಸಮಿತಿಗಳಲ್ಲಿ ಸಣ್ಣಪುಟ್ಟ ಸ್ಥಾನಕೊಟ್ಟು ಸುಮ್ಮನಿರಿಸಿದ್ದು ಮತ್ತು ಜನತಾಪಕ್ಷದಲ್ಲಿ ಮೂರನೇ ಒಂದಕ್ಕಿಂತಲೂ ಕಡಮೆ ಸಂಖ್ಯೆ ಬಲಾಢ್ಯ ಸಮುದಾಯದ ಶಾಸಕರಿರುವುದು. ೧೯೭೨ರ ಹಿಂದಿನ ಸ್ಥಿತಗೆ ಬಲಾಢ್ಯ ಸಮುದಾಯಗಳೂ ಹೋಗಬೇಕಾದರೆ ಸರಕಾರಿ ನೌಕರರ ಆಯ್ಕೆಯ ನಿಯಮವನ್ನು ಸಂಪೂರ್ಣ ತಿದ್ದುಪಡಿ ಮಾಡಬೇಕು. ಇದನ್ನು ಹಿಂದುಳಿದ ವರ್ಗಕ್ಕೆ ಸೇರಿದವುರ ಖಂಡಿತವಾಗಿಯೂ ಪ್ರತಿಭಟಿಸುತ್ತಾರೆ. ಹಿಂದುಳಿದ ಜಾತಿಗಳ ಪ್ರತಿಭಟನೆಯನ್ನು ಎರಡೂ ಬಲಾಢ್ಯ ಸಮುದಾಯಗಳ ನಾಯಕರು ನಿರ್ಲಕ್ಷಿಸಲು ಸಾಧ್ಯವಿಲ್ಲ. ಯಾಕೆಂದರೆ ಹಿಂದುಳಿದ ಜಾತಿಗಳ ಬೆಂಬಲವಿಲ್ಲದೆ ಅವರ್ಯಾರು ಚುನಾವಣೆ ಗೆಲ್ಲಲು ಸಾಧ್ಯವಿಲ್ಲ.[14] ಎಂ. ಎನ್. ಶ್ರೀನಿವಾಸ್ ಮತ್ತು ಪಾನಿನಿ ಇದೇ ಬಗೆಯ ವಾದವನ್ನು ಸ್ವಲ್ಪ ಬೇರೆ ರೂಪದಲ್ಲಿ ಮುಂದೂಡುತ್ತಾರೆ.[15] ಅವರ ಪ್ರಕರ ಕರ್ನಾಟಕ ಒಂದು ರಾಜ್ಯವಾಗಿ ತನ್ನದೇ ಛಾಪು ಮೂಡಿಸಿಲ್ಲ. ರಾಜ್ಯ ರಾಜಕೀಯ ಕೂಡ ರಾಷ್ಟ್ರೀಯ ರಾಜಕೀಯಕ್ಕಿಂತ ಪ್ರತ್ಯೇಕವಾಗಿ ತನ್ನದೇ ಪಕ್ಷ, ಸಿದ್ದಾಂತಗಳನ್ನು ಬೆಳೆಸಿಕೊಂಡಿಲ್ಲ. ರಾಜ್ಯ ರಾಜಕೀಯ ರಾಷ್ಟ್ರೀಯ ರಾಜಕೀಯದ ಒಂದು ಭಾಗವಾಗಿ ಕೆಲಸ ಮಾಡುತ್ತಿತ್ತು. ರಾಷ್ಟ್ರೀಯ ಪಕ್ಷ ಕಾಂಗ್ರೆಸ್ ಜಾತಿಗಳ ಬಲಾಬಲಗಳ ಮೇಲೆ ಚುನಾವಣ ಟಿಕೇಟು ನೀಡುತ್ತಿತ್ತು. ೧೯೭೨ರ ವರಗೆ ಕಾಂಗ್ರೆಸ್ ಪಕ್ಷ ಸ್ಥಳೀಯ ಬಲಾಢ್ಯ ಸಮುದಾಯಗಳಿಗೆ ಮಹತ್ವ ನೀಡಿದೆ. ಯಾವಾಗ ಸ್ಥಳೀಯ ಬಲಾಢ್ಯ ಸಮುದಾಯಗಳ ನಾಯಕರು ರಾಷ್ಟ್ರೀಯ ನಾಯಕರೊಂದಿಗೆ ಸ್ಪರ್ಧೆಗೆ ಇಳಿದರೋ ಅಂದಿನಿಂದ ಕಾಂಗ್ರೆಸ್ ಹೈಕಮಾಂಡ್ ಸ್ಥಳೀಯ ಬಲಾಢ್ಯ ಸಮುದಾಯಗಳನ್ನು ಅಂಚಿಗೆ ತಳ್ಳಿ ಅಂಚಿನದಲ್ಲಿರುವ ಸಣ್ಣಪುಟ್ಟ ಸಮುದಾಯಗಳನ್ನು ರಾಜ್ಯ ರಾಜಕೀಯದ ಮುಂಚೂಣಿಗೆ ತಂದಿದೆ.[16]
ಇದಕ್ಕೆ ನಿಜಲಿಂಗಪ್ಪ ಮತ್ತು ದೇವರಾಜ ಅರಸು ಇವರು ಉತ್ತಮ ಉದಾಹರಣೆ ನಿಜಲಿಂಗಪ್ಪನವರು ಲಿಂಗಾಯತರ ಪ್ರಶ್ನಾತೀತ ನಾಯಕ. ಮುಖ್ಯಮಂತ್ರಿ ಹುದ್ದೆಯಿಂದ ಇಳಿದ ನಂತರವೂ ತನ್ನದೇ ಸಮುದಾಯದ ಅಭ್ಯರ್ಥಿಯನ್ನು ಮುಖ್ಯ ಮಂತ್ರಿ ಮಾಡುವಷ್ಟು ರಾಜ್ಯ ರಾಜಕೀಯದಲ್ಲಿ ಅಧಿಕಾರ ಹೊಂದಿದ್ದರು. ೧೯೬೯ರಲ್ಲಿ ಇಂದಿರಾಗಾಂಧಿ ಮತ್ತು ನಿಜಲಿಂಗಪ್ಪನವರ ನಡುವೆ ಭಿನ್ನಾಭಿಪ್ರಾಯಗಳು ಬಂದವು. ನಿಜಲಿಂಗಪ್ಪನವರು ಇಂದಿರಾ ಕಾಂಗ್ರೆಸ್ ತೊರೆದು ಕಾಂಗ್ರೆಸ್ (ಓ) ಪಕ್ಷ ಸ್ಥಾಪಿಸಿದರು. ರಾಜ್ಯದ ಬಹುತೇಕ ಶಾಸಕರು ನಿಜಲಿಂಗಪ್ಪನವರ ಜತೆ ಉಳಿದರು. ಆದರೆ ದೇವರಾಜ ಅರಸ್ ಇಂದಿರಾ ಗಾಂಧಿ ಕಡೆ ಹೋದರು. ಇಂದಿರಾ ಗಾಂಧಿಗೂ ರಾಜ್ಯದ ಸಣ್ಣಪುಟ್ಟ ಸಮುದಾಯಗಳಿಂದ ಬಂದ ನಾಯಕರುಗಳು ಬೇಕಾಗಿದ್ದರು. ಯಾಕೆಂದರೆ ಸಣ್ಣಪುಟ್ಟ ಸಮುದಾಯಗಳಿಂದ ಬಂದ ನಾಯಕರುಗಳು ಇಂದಿರಾ ಗಾಂಧಿಯ ಅಧಿಪತ್ಯವನ್ನು ಪ್ರಶ್ನಿಸಲು ಸಾಧ್ಯವಿರಲಿಲ್ಲ ಈ ಬಗೆಯಲ್ಲಿ ಅಧಿಕಾರಕ್ಕೆ ಬಂದ ಅರಸು ಅವರು ತನ್ನ ಸ್ಥಾನವನ್ನು ಭದ್ರಪಡಿಸಲು ಹೆಚ್ಚಿನ ಸಂಖ್ಯೆಯಲ್ಲಿ ಹಿಂದುಳಿದ ಜಾತಿಗಳೂ, ದಲಿತರು ಮತ್ತು ಬುಡಕಟ್ಟು ಅಭ್ಯರ್ಥಿಗಳಿಗೆ ಟಿಕೇಟು ನೀಡಿದರು. ಹಿಂದುಳಿದ ವರ್ಗಗಳ ಕಮಿಶನ್‌ಗೆ ಹಾವನೂರು ಅವರನ್ನು ಅಧ್ಯಕ್ಷರನ್ನಾಗಿ ನೇಮಕ ಮಾಡಿದರು. ಹಿಂದುಳಿದ ಜಾತಿ ಜನರಿಗೆ ಶಿಕ್ಷಣ ಮತ್ತು ಉದ್ಯೋಗಗಳಲ್ಲಿ ಮೀಸಲಾತಿ ತಂದರು. ೧೯೬೧ರ ಭೂಸುಧಾರಣ ಮಸೂದೆಗೆ ತಿದ್ದುಪಡಿ ತಂದು ೧೯೭೪ರ ಭೂಸುಧಾರಣ ಮಸೂದೆ ತಂದರು. ಈ ಮಸೂದೆಯ ಅನುಷ್ಠಾನದಿಂದ ಉಳುವವರು ಹೊಲದ ಒಡೆಯರಾದರು.೧೬
ಈ ಎಲ್ಲ ಪುರಾವೆಗಳು ಒಂದು ವಿಷಯದ ಕಡೆ ಬೊಟ್ಟು ಮಾಡುತ್ತವೆ. ಅದೇನೆಂದರೆ ೧೯೭೨ರವರೆಗೆ ನಮ್ಮ ರಾಜ್ಯ ಸರಕಾರ ಸಂಪೂರ್ಣವಾಗಿ ಸ್ಥಳೀಯ ಬಲಾಢ್ಯ ಸಮುದಾಯಗಳ ಹಿಡಿತದಲ್ಲಿತ್ತು. ಆವಾಗಿ ಜಾರಿಗೆ ಬಂದ ೧೯೬೧ರ ಭೂಸುಧಾರಣ ಕಾಯಿದೆ ಪರಿಣಾಮಕಾರಿಯಾಗಿರಲಿಲ್ಲ. ೧೯೭೨ರ ನಂತರ ಹಲವಾರು ಕಾರಣಗಳಿಂದಾಗಿ ಬಲಾಢ್ಯ ಸಮುದಾಯಗಳು ರಾಜ್ಯ ಸರಕಾರದ ಮೇಲೆ ತಮ್ಮ ಹಿಡತ ಕಳೆದುಕೊಂಡವು. ರಾಜ್ಯದ ರಾಜಕೀಯ ಅಧಿಕಾರ ಸಣ್ಣಪುಟ್ಟ ಹಿಂದುಳಿದ ಜಾತಿಗಳ ಹಿಡಿತಕ್ಕೆ ಹೋಯಿತು. ಆ ಸಂದರ್ಭದಲ್ಲಿ ೧೯೭೪ರ ಕಾಯಿದೆ ಜಾರಿಗೆ ಬಂದಿದೆ. ಅದುದರಿಂದ ೧೯೭೪ರ ಭೂಸುಧಾರಣ ಕಾಯಿದೆ ೧೯೬೧ರ ಕಾಯಿದೆಗೆ ಹೋಲಿಸಿದರೆ ಹೆಚ್ಚು ಬಿಗಿಯಾಗಿತ್ತು ಮತ್ತು ಪರಿಣಾಮಕಾರಿಯಾಗಿ ಜಾರಿಗೊಂಡಿದೆ. ಸರಕಾರ/ ಪ್ರಭುತ್ವ ತಕ್ಕಮಟ್ಟಿನ ಸ್ವಾಯತ್ತತೆಯನ್ನು ಪಡೆದ ಸಂದರ್ಭದಲ್ಲಿ ಮಾತ್ರ ಭೂಸುಧಾರಣೆ ಹೆಚ್ಚು ಪರಿಣಾಮಕಾರಿಯಾಗಿ ಅನುಷ್ಠಾನಗೊಂಡಿದೆ. ಸರಕಾರ ಸ್ಥಳೀಯ ಬಲಾಢ್ಯರ ಹಿಡಿತದಲ್ಲಿರುವಾಗ ಭೂಸುಧಾರಣೆ ಪರಿಣಾಮಕಾರಿಯಾಗಿ ಅನುಷ್ಠಾನಗೊಂಡಿಲ್ಲ. ಎನ್ನುವ ತಾತ್ಪರ್ಯ ಇದೆ. ಅತುಲ್ ಕೋಹ್ಲಿ ಕೂಡ ಹೆಚ್ಚು ಕಡಿಮೆ ಇದೇ ಬಗೆಯ ವಾದವನ್ನು ಮುಂದಿಡುತ್ತಾರೆ.[17] ಪಶ್ಚಿಮ ಬಂಗಾಳ, ಕರ್ನಾಟಕ ಮತ್ತು ಉತ್ತರಪ್ರದೇಶ ಈ ಊರು ರಾಜ್ಯಗಳ ಭೂಸುಧಾರಣೆಗಳನ್ನು ತುಲನಾತ್ಮಕ ಅಧ್ಯಯನ ಮಾಡಿ ಕೊಹ್ಲಿ ಭೂಸುಧಾರಣೆ ಪರಿಣಾಮಕಾರಿಯಾಗಿ ಅನುಷ್ಠಾನಕ್ಕೆ ಬರಬೇಕಾದರೆ ಸರಕಾರ(ರಿಜೀಮ್) ಈ ಕೆಳಗಿನ ಗುಣಗಳನ್ನು ಹೊಂದಿರಬೇಕೆಂದು ಅಭಿಪ್ರಾಯಪಡುತ್ತಾರೆ. ಉತ್ತಮ ನಾಯಕತ್ವ, ದೊಡ್ಡ ಭೂಹಿಡುವಳಿದಾರರನ್ನು ಅಧಿಕಾರದಿಂದ ದೂರ ಇಡುವುದು, ಉದ್ದಿಮೆದಾರರ ಬೆಳವಣಿಗೆಯನ್ನು ಪರಿಗಣಿಸುವುದು, ಕೇಂದ್ರೀಕರಣ ಮತ್ತು ವಿಕೇಂದ್ರೀಕರಣ ಗುಣಗಳನ್ನು ಏಕಕಾಲದಲ್ಲಿ ಹೊಂದಿರುವ ಸಂಘಟನೆ ಇತ್ಯಾದಿ ಗುಣಗಳನ್ನು ಪಟ್ಟಿ ಮಾಡಿದ್ದಾರೆ. ಪಶ್ಚಿಮ ಬಂಗಾಳ ಈ ಎಲ್ಲ ಗುಣಗಳನ್ನು ಹೊಂದಿತ್ತು. ಆದುದರಿಂದ ಅಲ್ಲಿ ಭೂಸುಧಾರಣೆ ಹೆಚ್ಚು ಪರಿಣಾಮಕಾರಿಯಗಿ ನಡೆದಿದೆ. ಕರ್ನಾಟಕದಲ್ಲಿನ ಅರಸರ ಕಾಂಗ್ರೆಸ್ ಪಕ್ಷ ಕೆಲವು ಗುಣಗಳನ್ನು ಹೊಂದಿತ್ತು. ಆದರೆ ಅದು ಸಂಪೂರ್ಣವಾಗಿ ದೊಡ್ಡ ಹಿಡುವಳಿದಾರರ ಹಿಡಿತದಿಂದ ಹೊರಬಂದಿರಲಿಲ್ಲ. ಜತೆಗೆ ಅದರ ಪಕ್ಷ ಹಾಗೂ ಸಂಘಟನೆ ಮೇಲಿಂದ ಕೆಳಗೆ ಇಳಿಯುವ ಅಭಿವೃದ್ಧಿ ದೃಷ್ಟಿಕೋನವನ್ನು ಹೊಂದಿತ್ತು. ಜನರ ಪಾತ್ರ ಮೇಲಿಂದ ಇಳಿದು ಬರುವ ಅಭಿವೃದ್ದಿ ಲಾಭಗಳನ್ನು ಪಡೆಯುವುದು ಮಾತ್ರ. ಜನರಿಗೆ ಒಂದು ಕ್ರಿಯಾಶೀಲ ಪಾತ್ರ ಇರಲಿಲ್ಲ. ಆದುದರಿಂದ ಪಶ್ಚಿಮ ಬಂಗಾಳಕ್ಕೆ ಹೋಲಿಸಿದರೆ ಕರ್ನಾಟಕದಲ್ಲಿ ಭೂಸುಧಾರಣೆ ಪರಿಣಾಮಕಾರಿಯಾಗಿ ನಡೆದಿಲ್ಲ. ಆದರೆ ಉತ್ತರ ಪ್ರದೇಶಕ್ಕೆ ಹೋಲಿಸಿದರೆ ಕರ್ನಾಟಕದ ಭೂಸುಧಾರಣೆ ಹೆಚ್ಚು ಪರಿಣಾಮಕಾರಿಯೆಂದು ಕೊಹ್ಲಿ ವಾದಿಸುತ್ತಾರೆ. ಯಾಕೆಂದರೆ ಉತ್ತರ ಪ್ರದೇಶದ ಸರಕಾರ ಮೇಲೆ ಗುರುತಿಸಿದ ಯಾವುದೇ ಗುಣಲಕ್ಷಣಗಳನ್ನು ಹೊಂದಿರಲಿಲ್ಲ
ಸರಕಾರ ತಕ್ಕಮಟ್ಟಿನ ಸ್ವಾಯತ್ತತೆಯನ್ನು ಪಡೆದಾಗ ಮಾತ್ರ ಅದು ಸಮಾಜದ ತಳಸ್ತರದ ಬಗ್ಗೆ ಕಾಳಜಿ ವಹಿಸಬಹುದೆನ್ನುವುದು ಮೇಲೆ ಚರ್ಚಿಸಿದ ವಾದಗಳ ತಾತ್ಪರ್ಯ. ಈ ತೀರ್ಮಾನ ಹಲವಾರು ಸಂದೇಹಗಳಿಗೆ ಎಡೆಮಾಡಿಕೊಡುತ್ತದೆ. ಒಂದು, ೧೯೬೧ರ ಕಾಯಿದೆಗೆ ಹೋಲಿಸದರೆ ೧೯೭೪ರ ಕಾಯಿದೆ ಹೆಚ್ಚು ಬಿಗಿಯಾಗಿದೆ ಮತ್ತು ಹೆಚ್ಚು ಪರಿಣಾಮಕಾರಿಯಾಗಿ ಅನುಷ್ಠಾನಗೊಂಡಿದೆ ಎನ್ನುವ ನಿಲುವು. ಆದರೆ ೧೯೭೪ರ ಕಾಯಿದೆ ಕೂಡ ಹಲವಾರು ವಿಚಾರಗಳಲ್ಲಿ ಸೋತಿದೆ. ಈ ಸೋಲನ್ನು ಹೇಗೆ ವಿವರಸುವುದು? ಎರಡು, ೧೯೭೨ರ ವರೆಗೆ ಕಾಂಗ್ರೆಸ್ ಪಕ್ಷ ಬಲಾಢ್ಯರ ಹಿಡಿತದಲ್ಲಿತ್ತು. ಎಪ್ಪತ್ತರ ನಂತರ ನಿಧಾನವಾಗಿ ಪಕ್ಷದ ನಾಯಕತ್ವ ಹಿಂದುಳಿದ ವರ್ಗಗಳ ಹಿಡಿತಕ್ಕೆ ಹೋಯಿತು. ಆದುದರಿಂದ ೧೯೭೪ರ ಕಾಯಿದೆ ಹೆಚ್ಚು ಪರಿಣಾಮಕರಿಯಾಗಿ ಅನುಷ್ಠಾನಗೊಂಡಿದೆ ಎನ್ನುವ ವಾದ. ಈ ವಾದ ಸರಿ ಎಂದಾದರೆ ಕಾಂಗ್ರೆಸ್ ಪಕ್ಷಕ್ಕೆ ಬಂದು ಹೋಗುವ ಅಥವಾ ಆಗಾಗ ಬದಲಾಗುವ ನಾಯಕತ್ವವನ್ನು ಹೊರತುಪಡಿಸಿದ ಗುಣಲಕ್ಷಣಗಳಿಲ್ಲವೇ? ಎನ್ನುವ ಪ್ರಶ್ನೆ ಹುಟ್ಟುತ್ತದೆ. ಮೂರು. ದ೧೯೭೨ರ ವರೆಗೆ ಬಲಾಢ್ಯರ ಹಿಡಿತ ರಾಜ್ಯ ರಾಜಕೀಯದ ಮೇಲೆ ಇತ್ತು ನಂತರ ಅದು ಕಡಿಮೆ ಆಗಿದೆ ಎನ್ನುವ ಗ್ರಹಿಕೆ ಕೂಡ ಮೇಲಿನ ತೀರ್ಮಾನದ ಆಧಾರ ಸ್ತಂಭಗಳಲ್ಲಿ ಒಂದು. ೧೯೭೨ ನಂತರವೂ ರಾಜ್ಯದ ಬಲಾಢ್ಯ ಸಮುದಾಯಗಳು ರಾಜ್ಯ ರಾಜಕೀಯದ ಮೇಲೆ ನಿರ್ಣಾಯಕ ಪ್ರಭಾವ ಹೊಂದಿದ್ದಾರೆಂದು ತೋರಿಸುವ ಅಧ್ಯಯನಗಳಿವೆ. ಈ ಅಧ್ಯಯನಗಳ ತೀರ್ಮಾನ ಸರಿ ಎಂದಾದರೆ ಅರಸು ಸಂದರ್ಭದಲ್ಲಿ ನಡೆದ ಭೂಸುಧಾರಣೆಯನ್ನು ಬಲಾಢ್ಯರ ಗೈರು ಹಾಜರಿಯಲ್ಲಿ ನಡೆದ ಸಾಧನೆ ಎನ್ನುವುದ ಎಷ್ಟು ಸರಿ? ನಾಲ್ಕು, ರಾಜ್ಯ ರಾಜಕೀಯದ ಸ್ವಾಯತ್ತತೆಯ ಚರ್ಚೆಯಲ್ಲಿ ಎಷ್ಟೋ ಬಾರಿ ಸ್ಥಳೀಯ ಸಮುದಾಯಗಳ ಪ್ರಭಾವವೇ ಹೆಚ್ಚು ಜಾಗವನ್ನು ಆಕ್ರಮಿಸಿದೆ. ಕೇಂದ್ರ ಸರಕಾರ ಮತ್ತು ರಾಷ್ಟ್ರೀಯ ಪಕ್ಷಗಳು ರಾಜ್ಯ ಸರಕಾರ ಮತ್ತು ಪ್ರಾದೇಶಿಕ ಪಕ್ಷಗಳ ಮೇಲೆ ಹೇರುವ ನಿರ್ಬಂಧಗಳು ಸ್ವಾಯತ್ತತೆ ಚರ್ಚೆಯಲ್ಲಿ ವಿಶೇಷ ಪಾತ್ರ ವಹಿಸಿಲ್ಲ. ಎಷ್ಟೋ ಬಾರಿ ರಾಜ್ಯ ರಾಜಕೀಯ ಕೇಂದ್ರ ಸರಕಾರ ಮತ್ತು ರಾಷ್ಟ್ರೀಯ ಪಕ್ಷಗಳು ಕೊಡಮಾಡುವ ಚೌಕಟ್ಟಿನೊಳಗೆ ತಮ್ಮ ಸ್ವಾಯತ್ತತೆಯನ್ನು ಪ್ರಕಟಪಡಿಸಲು ಒದ್ದಾಡಬೇಕಾಗುತ್ತದೆ. ಇಂತಹ ಪರಿಸರ ಕೂಡ ಭೂಸುಧಾರಣೆಯನ್ನು ಪ್ರಭಾವಿಸಿರಬಹುದಲ್ಲವೇ? ಐದು, ಹಲವು ಬಾರಿ ಸ್ಥಳೀಯ ರಾಜಕೀಯದ ವಿಫಲತೆಯನ್ನು ಬಲಾಢ್ಯ ಸಮುದಾಯಗಳ ಪ್ರಭಾವದ ದೃಷ್ಟಿಯಿಂದ ವಿಶ್ಲೇಷಣೆ ಮಾಡಿದರೆ ಸ್ಥಳೀಯ ಸಫಲತೆಯನ್ನು (ಭೂಸುಧಾರಣೆಯನ್ನು ಸೇರಿಸಿಕೊಂಡು) ಶುದ್ಧ ರಾಜಕೀಯದ ದೃಷ್ಟಿಯಿಂದ ನೋಡಲಾಗಿದೆ. ಇದು ಎಷ್ಟು ಸರಿ? ರಾಜ್ಯ ರಾಜಕೀಯದಲ್ಲಿನ ಸಫಲತೆಯನ್ನು ಯಾಕೆ ಸ್ಥಳೀಯ ತಳಸ್ತರದ ಜನರ ಪ್ರಭಾವದಿಂದ ಆದುದೆಂದು ತಿಳಿಯಬಾರದು? ಇದನ್ನೇ ಇನ್ನೊಂದು ವಿಧದಲ್ಲಿ ಕೇಳೂವುದಾದರೆ ತಳಸ್ತರ ತನ್ನ ಆಸಕ್ತಿಗಳ ಈಡೇರಿಕೆಗೆ ಸರಕಾರದ ಮೇಲೆ ಒತ್ತಡ ಹೇರಲು ಸಾಧ್ಯವಿಲ್ಲವೇ? ಎಂದು ಕೇಳಬಹುದು. ಈ ಎಲ್ಲ ಪ್ರಶ್ನೆಗಳನ್ನು ಒಂದೊಂದಾಗಿ ಪರಿಶೀಲಿಸುವ.
[1] ಭೂಸುಧಾರಣೆ ವಿಮರ್ಶತ್ಮಾಕ ಲೇಖನಗಲ್ಲಿ ಈ ಕುರಿತ ಮಾಹಿತಿ ಲಭ್ಯ ಸಿ.ಬಿ. ದಾಮ್ಲೆ, ಇಂಪ್ಯಾಕ್ಟ್ ಆಫ್ ಟೆನೆನ್ಸಿ ಲೇಜಿಸ್ಲೇಷನ್ ಆಂಡ್ ಚೇಂಜಿಂಗ್ ಅಗ್ರೇರಿಯನ್ ರಿಲೇಶನ್ಸ್ – ಎ ಕೇಸ್ ಸ್ಟಡಿ ಆಫ್ ದಕ್ಷಿಣ ಕನ್ನಡ ಡಿಸ್ಟ್ರಿಕ್ಟ್, ಕರ್ನಾಟಕ, ಸೋಶಿಯಲ್ ಸೈಂಟಿಸ್ಟ್, ೧೭ (೧೧ / ೧೨), ನವೆಂಬರ್, ಡಿಸೆಂಬರ್, ೧೯೮೯, ಪು. ೮೩ – ೯೭, ಬಿ.ಬಿ. ಮೊಹಾತಮತಿ, ಲ್ಯಾಂಡ್ ಡಿಸ್ಟ್ರಿಬ್ಯುಶನ್ ಅಮಂಗ್ ಶೆಡ್ಯುಲ್ಡ್ ಕಾಸ್ಟ್ ಆಂಡ್ ಟ್ರೈಬ್ಸ್, ಎಕಾನಮಿಕ್ ಆಂಡ್ ಪೊಲಿಟಿಕಲ್ ವೀಕ್ಲಿ, ೩೬ (೪೦), ಆಕ್ಟೋಬರ್ ೨೦೦೧, ಪು. ೩೮೫೭ – ೬೮.
[2] ಎಸ್. ಎಕ್ಸ್. ಜೇಮ್ಸ್ ಮೆಲ್ಚೊಯರ್, ಇಂಪ್ಲಿಮೆಂಟೇಶನ್ ಆಫ್ ಲ್ಯಾಂಡ್ ರಿಫೋರ್ಮ್ಸ್ – ಪ್ರಾಬ್ಲೆಮ್ಸ್ ಆಂಡ್ ಪ್ರೊಸ್ಟೆಕ್ಟ್, ಎಕಾನಮಿಕ್ ಆಂಡ್ ಪೊಲಿಟಿಕಲ್ ವೀಕ್ಲಿ, ೧೪, ೧೮, ಮೇ ೧೯೭೯, ಪು. ೭೯೯ – ೮೦೧
[3] ಚಂದ್ರ ಪೂಜಾರಿ, ಜನಾಯೋಜನೆ – ಹೈದರಾಬಾದ್ ಕರ್ನಾಟಕದ ಅನುಭವುಗಳು, ಪ್ರಸಾರಾಂಗ: ಕನ್ನಡ ವಿಶ್ವವಿದ್ಯಾಲಯ, ೨೦೦೪
[4] ನಾರ್ಥ್ ಡಿ, ಇನ್‌ಸ್ಟಿಟ್ಯುಶನ್ಸ್, ಇನ್‌ಸ್ಟಿಟ್ಯುಶನಲ್ ಚೇಂಜ್ ಆಂಡ್ ಎಕಾನಮಿಕ್ ಪರ್ಫೋಮೆನ್ಸ್, ನ್ಯೂಯಾರ್ಕ್: ಕೇಂಬ್ರಿಡ್ಜ್ ಯುನಿರ್ವಸಿಟಿ ಪ್ರೆಸ್, ೧೯೯೦
[5] ಇವರನ್ನು ಹಳೇ ಇನ್‌ಸ್ಟಿಟ್ಯುಶನಲಿಸ್ಟ್ ಎಂದು ಕರೆಯುತ್ತಾರೆ. ಇವರ ಪ್ರಕಾರ ಸಂಸ್ಥೆ ಸಮಾಜದ ಎಲ್ಲ ಗುಣಲಕ್ಷಣಗಳನ್ನು ಪ್ರತಿನಿಧಿಕರಿಸುತ್ತದೆ. ವಿವರಗಳಿಗೆ ಅರ್ಥರ್ ಸ್ಟಿಂಕೊಂಬ್, ಆನ್ ದಿ ವರ್ಚ್ಯು ಆಫ ಓಲ್ಡ್ ಇನ್‌ಸ್ಟಿಟ್ಯುಶನಲಿಸಂ, ಆನ್ಯುಯಲ್ ರಿವ್ಯೂ ಆಪ್ ಸೋಶಿಯಲಾಜಿ, ೨೩, ೧೯೯೭, ಪು. ೧ – ೧೮ ಲೇಖನವನ್ನು ನೋಡಬಹುದು.
[6] ಇಂತಹ ವಾದ ಮಂಡಿಸುವವರನ್ನು ಹೊಸ ಇನ್ ಸ್ಟಿಟ್ಯುಶನಲಿಸ್ಟ್ ಎಂದು ಕರೆಯುತ್ತಾರೆ. ವಿವರಗಳಿಗೆ ಅನಿಲ್ ಹಿರಾ ಅಂಡ್ ರೋನ್ ಹಿರಾ, ದಿ ನ್ಯೂ ಇನ್‌‌ಸ್ಟಿಟ್ಯುಶನಲಿಸಂ – ಕಾಂಟ್ರಡಿಕ್ಟರಿ ನೋಶನ್ಸ್ ಆಫ್ ಚೇಂಜ್, ಅಮೇರಿಕನ್ ಜರ್ನಲ್ ಆಫ್ ಎಕಾನಮಿಕ್ಸ್ ಆಂಡ್ ಸೋಶಿಯಲಾಜಿ, ೫೯ (೨), ಏಪ್ರೀಲ್ ೨೦೦೦, ಪು. ೨೬೭ – ೮೨ ಲೇಖವನ್ನು ನೋಡಬಹುದು.
[7] ಲಾಯ್ಸ್ ರುಡಾಲ್ಟ್ ಆಂಡ್ ಸುಸಾನೆ ರುಡಾಲ್ಟ್, ಇವರು ಕೇಂದ್ರ ಸರಕಾರಕ್ಕೆ ಹಲವಾರು ಕಾರಣಗಳಿಂದ ತಕ್ಕಮಟ್ಟಿ ಸ್ವಾಯತ್ತೆ ಇದೆಯೆಂದು ವಾದಿಸುತ್ತಾರೆ. ವಿವರಗಳಿಗೆ ಇವರ ಪುಸ್ತಕ ಇನ್ ಪರ್ಶೂಟ್ ಆಫ್ ಅಕ್ಷ್ಮಿ – ದಿ ಪೊಲಿಟಿಕಲ್ ಎಕಾನಮಿ ಆಫ್ ಇಂಡಿಯನ್ ಸ್ಟೇಟ್, ಚಿಕಾಗೋ: ಕೇಂಬ್ರಿಡ್ಜ್ ಯುನಿರ್ವಸಿಟಿ ಪ್ರೆಸ್, ೧೯೮೭ ನೋಡಬಹುದು. ಅತುಲ್ ಕೊಹ್ಲಿ ರಾಜ್ಯಗಳಿಗೆ ಹೆಚ್ಚಿನ ಸ್ವಾಯತ್ತತೆ ಇದೆಯೆಂದು ವಾದಿಸುತ್ತಾರೆ. ವಿವರಗಳಿಗೆ, ದಿ ಸ್ಟೇಟ್ ಆಂಡ್ ಫಾವರ್ಟಿ ಇನ್ ಇಂಡಿಯಾ – ದಿ ಪೊಲಿಟಿಕ್ಸ್ ಆಫ್ ರಿಫಾರ್ಮ್, ಕೇಂಬ್ರಿಡ್ಜ್: ಕೇಂಬ್ರಿಡ್ಜ್ ಯುವಿರ್ವಸಿಟಿ ಪ್ರೆಸ್, ೧೯೮೭ ಪುಸ್ತಕ ನೋಡಬಹುದು. ರೊನಾಲ್ಡ್ ಹೆರಿಂಗ್ ನಿರ್ಬಂಧಿತ ಸ್ವಾಯತ್ತತೆ ಬಗ್ಗೆ ಮಾತಾಡುತ್ತಾನೆ. ವಿವರಗಳಿಗೆ, ಲ್ಯಾಂಡ್ ಟು ಟಿಲ್ಲರ್ – ದಿ ಪೊಲಿಟಿಕಲ್ ಎಕಾನಮಿ ಆಫ್ ಅಗ್ರೇರಿಯನ್ ರಿಫಾರ್ಮ್ ಇನ್ ಸೌತ್ ಏಶಿಯಾ, ನ್ಯೂ ಹೆವನ್: ಯೇಲ್ ಯುನಿರ್ವಸಿಟಿ ಪ್ರೆಸ್, ೧೯೮೩ ಪುಸ್ತಕ ನೋಡಬಹುದು.
[8] ಜಿ.ತಿಮ್ಮಯ್ಯ ಮತ್ತು ಆಬ್ದುಲ್ ಅಜೀಜ್, ದಿ ಪೊಲಿಟಿಕಲ್ ಎಕಾನಮಿ ಆಫ್ ಲ್ಯಾಂಡ್ ರಿಫಾರ್ಮ್ಸ್ ಇನ್ ಕರ್ನಾಟಕ, ಎ ಸೌತ್ ಇಂಡಿಯನ್ ಸ್ಟೇಟ್, ಏಶಿಯನ್ ಸರ್ವೇ, ೨೩ (೭), ಜುಲೈ ೧೯೮೩, ಪು. ೮೧೦ – ೨೯.
[9] ಜಿ.ತಮ್ಮಯ್ಯ ಮತ್ತು ಆಬ್ದುಲ್ ಆಜೀಜ್, ದಿ ಪೊಲಿಟಿಕಲ್ ಎಕಾನಮಿ ಆಫ್ ಲ್ಯಾಂಡ್ ರಿಫಾರ್ಮ್ಸ್, ಪು. ೮೧೦ – ೨೯.
[10] ಜಿ.ತಮ್ಮಯ್ಯ ಮತ್ತು ಆಬ್ದುಲ್ ಆಜೀಜ್, ದಿ ಪೊಲಿಟಿಕಲ್ ಎಕಾನಮಿ ಆಫ್ ಲ್ಯಾಂಡ್ ರಿಫಾರ್ಮ್ಸ್, ಪು. ೮೧೦ – ೨೯.
[11] ಜೇಮ್ಸ್ ಮೇನರ್, “ಪ್ರಗ್‌ಮೆಟಿಕ್ ಪ್ರೋಗ್ರೆಸಿವ್ ಇನ್ ರೀಜನಲ್ ಪೊಲಿಟಿಕ್ಸ್ – ದಿ ಕೇಸ್ ಆಫ್ ದೇವರಾಜ ಆರಸ್,’ ಎಕಾನಮಿಕ್ ಆಂಡ್ ಪೊಲಿಟಿಕಲ್ ವೀಕ್ಲಿ. ೧೫ (೫, ೬, ೭), ಫೆಬ್ರವರಿ ೧೯೮೦, ಪು. ೨೦೧ -೨೧೩.
[12] ಜೇಮ್ಸ್ ಮ್ಯಾನರ್, “ಬ್ಲರಿಂಗ್ ದಿ ಲೈಲ್ನ್ ಬಿಟ್ವೀನ್ ಪಾರ್ಟೀಸ್ ಆಂಡ್ ಸೋಶಿಯಲ್ ಬೇಸಸ್ – ಗುಂಡೂರಾವ್ ಆಂಡ್ ಎಮರ್ಜನ್ಸ್ ಆಫ್ ಎ ಜನತಾ ಗವರ್ನ್‌ಮೆಂಟ್ ಇನ್ ಕರ್ನಾಟಕ,’ ಎಕಾನಮಿಕ್ ಆಂಡ್ ಪೊಲಿಟಿಕಲ್ ವೀಕ್ಲಿ, ೧೯, (೩೭), ಸೆಪ್ಟಂಬರ್ ೧೯೮೪, ಪು. ೧೬೨೩ – ೩೨.
[13] ಜೇಮ್ಸ್ ಮ್ಯಾನರ್, “ಬ್ಲರಿಂಗ್ ದಿ ಲೈನ್ಸ್ ಬಿಟ್ವೀನ್ ಪಾರ್ಟೀಸ್ ಆಂಡ್ ಸೋಶಿಯಲ್ ಬೇಸಸ್, ಪು. ೧೬೨೩ – ೩೨.
[14] ಎಂ. ಎನ್. ಶ್ರೀನಿವಾಸ್ ಮತ್ತು ಎಮ್. ಎನ್. ಪಾಣಿನಿ, ಪೊಲಿಟಿಕ್ಸ್ ಆಂಡ್ ಸೊಸೈಟಿ ಇನ್ ಕರ್ನಾಟಕ, ಎಕಾನಮಿಕ್ ಆಂಡ್ ಪೊಲಿಟಿಕಲ್ ವೀಕ್ಲಿ, ೧೯(೨), ಜನವರಿ ೧೯೮೪, ಪು. ೬೯ – ೭೫.
[15] ಎಂ. ಎನ್. ಶ್ರೀನಿವಾಸ್ ಮತ್ತು ಎಮ್. ಎನ್. ಪಾಣಿನಿ, ಪೊಲಿಟಿಕ್ಸ್ ಆಂಡ್ ಸೊಸೈಟಿ ಇನ್ ಕರ್ನಾಟಕ, ಪು. ೬೯ – ೭೫.
[16] ಎಂ. ಎನ್. ಶ್ರೀನಿವಾಸ್ ಮತ್ತು ಎಮ್.ಎನ್. ಪಾನಿನಿ, ಪೊಲಿಟಿಕ್ಸ್ ಆಂಡ್ ಸೊಸೈಟಿ ಇನ್ ಕರ್ನಾಟಕ, ಪು ೬೯ – ೭೫.
೧೬ ಎಂ. ಎನ್. ಶ್ರೀನಿವಾಸ್ ಮತ್ತು ಎಮ್.ಎನ್. ಪಾನಿನಿ, ಪೊಲಿಟಿಕ್ಸ್ ಆಂಡ್ ಸೊಸೈಟಿ ಇನ್ ಕರ್ನಾಟಕ, ಪು ೬೯ – ೭೫.
[17] ಅತುಲ್ ಕೊಹ್ಲಿ, ದಿ ಸ್ಟೇಟ್ ಆಂಡ್ ಫಾವರ್ಟಿ ಇನ್ ಇಂಡಿಯಾ – ದಿ ಪೊಲಿಟಿಕ್ಸ್ ಅಫ್ ರಿಫೋರ್ಮ್, ಕೇಂಬ್ರಿಡ್ಜ್: ಕೇಂಬ್ರಿಡ್ಜ್ ಯೂನಿವರ್ಸಿಟಿ ಪ್ರೆಸ್, ೧೯೮೭
ಯಾಕೀಗ ಭೂಮಿ ಪ್ರಶ್ನೆ: ೫. ಯಾಕೆ ಹೀಗಾಯಿತು? (೨)
೧೯೬೧ರ ಭೂಸುಧಾರಣ ಕಾಯಿದೆಗೆ ಹೋಲಿಸಿದರೆ ೧೯೭೪ರ ಕಾಯಿದೆ ಖಂಡಿತವಾಗಿಯೂ ಸಾಧನೆ ಮಾಡಿದೆ. ಗೇಣಿಪದ್ದತಿ ರದ್ದು ಮಾಡಿದ್ದು. ದಿನ ಬೆಳಗಾದಾಗ ಉಳುವವ ಹೊಲದ ಒಡೆಯನಾದದ್ದು, ಭೂಮಿಯ ಗರಿಷ್ಠಮಿತಿಯನ್ನು ಕಡೆಮೆ ಮಾಡಿರುವುದು ಇತ್ಯಾದಿಗಳೆಲ್ಲಾ ಸಾಧನೆಗಳೇ. ೧೯೭೪ರ ಭೂಸುಧಾರಣೆ ಆಧುನಿಕ ಕರ್ನಾಟಕದ ಚರಿತ್ರೆಯಲ್ಲಿ ದೊಡ್ಡ ಜಾಗವನ್ನು ಆಕ್ರಮಿಸಿದೆ. ಆದರೆ ೧೯೭೪ರ ಕಾಯಿದೆಯ ಸಾಧನೆ ಪಡೆದ ಪ್ರಚಾರವನ್ನು ಆದರ ವಿಫಲತೆ ಪಡೆಯಲಿಲ್ಲ. ೧೯೭೪ರ ಕಾಯಿದೆ ಅದು ನಿಜವಾಗಿಯೂ ಸಾಧಿಸಿದ್ದಕ್ಕಿಂತ ಹೆಚ್ಚಿನ ಸಾಧನೆ ಮಾಡಿದೆ ಎನ್ನುವ ಪ್ರಚಾರ ಪಡೆದಿದೆ. ಹಿಂದಿನ ಅಧ್ಯಾಯದಲ್ಲಿ ಕಾಯಿದೆಯ ಯಶಸ್ಸನ್ನು ಮಾಪನ ಮಾಡುವಾಗ ಅನುಸರಿಸಿದ ಹಲವಾರು ದೋಷಗಳ ಬಗ್ಗೆ ಚರ್ಚಿಸಲಾಗಿದೆ. ನಾಡಕರ್ಣಿಯವರ ಪ್ರಕಾರ ಹಲವಾರು ಪ್ರದೇಶಗಳಲ್ಲಿ ೧೯೭೪ರ ಕಾಯಿದೆಯ ನಿಜವಾದ ಲಾಭ ಪಡೆದಿರುವುದು ಮೂರು ಹೊತ್ತಿನ ಊಟಕ್ಕೆ ಪರದಾಡುವ ಸಣ್ಣ ರೈತರಲ್ಲ. ಅದರ ಬದಲು ಈಗಾಗಲೇ ಹಲವಾರು ಎಕರೆ ಭೂಮಿ ಹೊಂದಿರುವ ಮಧ್ಯಮ ಮತ್ತು ದೊಡ್ಡ ರೈತರು ಸಣ್ಣ ಮತ್ತು ಅತಿ ಸಣ್ಣ ರೈತರ ಭೂಮಿಯನ್ನು ಗುತ್ತಿಗೆಗೆ ಕೃಷಿ ಮಾಡುತ್ತಿದ್ದರು. ಇಂತವರು ಕೂಡ ೧೯೭೪ರ ಕಾಯಿದೆಯಡಿ ಡಿಕ್ಲರೇಶನ್ ಸಲ್ಲಿಸಿ ಬಡರೈತರ ಭೂಮಿಯನ್ನು ತಮ್ಮದಾಗಿಸಿಕೊಂಡಿದ್ದಾರೆ.[1] ಹೆಚ್ಚು ಕಡಿಮೆ ಇದೇ ಅಭಿಪ್ರಾಯವನ್ನು ನರೇಂದ್ರ ಪಾಣಿಯವರು ವ್ಯಕ್ತ ಪಡಿಸುತ್ತಾರೆ. ದಕ್ಷಿಣ ಕನ್ನಡ, ಉತ್ತರ ಕನ್ನಡ ಮತ್ತು ಶಿವಮೊಗ್ಗ ಜಿಲ್ಲೆಯಲ್ಲಿ ಸಣ್ಣ ರೈತರಿಗೆ ೧೯೭೪ರ ಕಾಯಿದೆಯಿಂದ ಅನುಕೂಲವಾಗಿದ್ದು ಬಿಟ್ಟರೆ ರಾಜ್ಯದ ಉಳಿದ ಭಾಗಗಳಲ್ಲಿ ಗೇಣಿದಾರರಿಗೆ ಇದರಿಂದ ಏನೇನೂ ಲಾಭವಾಗಿಲ್ಲ. ಲಲಿತ ನಟರಾಜ್ ಮತ್ತು ವಿ.ಕೆ. ನಟರಾಜ್ ಕೂಡ ಅರಸು ಅವರ ಭೂಸುಧಾರಣೆಯಿಂದ ಏನೇನೂ ಲಾಭವಾಗಿಲ್ಲ ಎಂದು ಇವರು ಹೇಳುತ್ತಾರೆ.[2] ಚಂದ್ರಶೇಖರ್ ದಾಮ್ಲೆಯವರ ಪ್ರಕಾರ ಗೇಣಿದಾರರ ಲೆಕ್ಕಚಾರವನ್ನು ೧೯೭೧ರ ಎಗ್ರಿಕಲ್ಚರಲ್ ಸೆನ್ಸಸ್ ಪ್ರಕಾರ ಮಾಡಿರುವುದರಿಂದ ೧೯೭೪ರ ಕಾಯಿದೆ ಅನುಷ್ಠಾನ ತುಂಬಾ ಯಶಸ್ಸು ಆದಂತೆ ಕಾಣುತ್ತದೆ. ೧೯೭೧ರ ಅಗ್ರಿಕಲ್ಚರಲ್ ಸೆನ್ಸಸ್ ಹೊತ್ತಿಗೆ ೧೯೬೧ರ ಭೂಸುಧಾರಣ ಕಾಯಿದೆಯ ಅನುಷ್ಠಾನದಿಂದ ದೊಡ್ಡ ಸಂಖ್ಯೆಯ ಗೇಣಿದಾರರು ಭೂಮಿ ಕಳೆದುಕೊಂಡಿದ್ದಾರೆ. ೧೯೭೪ರ ಕಾಯಿದೆ ಅನುಷ್ಠಾನಗೊಳ್ಳುವ ವೇಳೆ ೧೯೫೭ರ ಹೊತ್ತಿಗೆ ಇದ್ದ ಶೇ. ೭೦ಕ್ಕಿಂತಲೂ ಹೆಚ್ಚಿನ ಗೇಣಿದಾರರು ಭೂಮಿ ಕಳೆದುಕೊಂಡು ಡಿಕ್ಲರೇಶನ್ ಸಲ್ಲಿಸುವ ಸ್ಥಿತಿಯಲ್ಲಿ ಇರಲಿಲ್ಲ.[3] ಈ ಹಿಂದೆ ಗೇಣಿದಾರರಾಗಿದ್ದು ಭೂಮಿ ಕಳೆದು ಕೊಂಡವರನ್ನು ಕಲ್ಪಿತ ಗೇಣಿದಾರರೆಂದು (ಡೀಮ್ಡ್ ಟಿನೆನ್ಸ್) ಪರಿಗಣಸಿ ೧೯೭೪ರ ಕಾಯಿದೆಯಡಿ ಡಿಕ್ಲರೇಶನ್ ಸಲ್ಲಿಸಲು ಅವಕಾಶ ನೀಡಿರುವುದರಿಂದ ೧೯೫೭ರಲ್ಲಿದ್ದ ಗೇಣಿದಾರರ ಶೇ. ೪೫ರಷ್ಟು ರೈತರು ಡಿಕ್ಲರೇಶನ್ ಸಲ್ಲಿಸಲು ಸಾಧ್ಯವಾಯಿತು. ಘೋಷಿತ ಹೆಚ್ಚುವರಿ ಭೂಮಿ, ಸ್ವಾಧೀನ ಪಡಿಸಿಕೊಂಡ ಹೆಚ್ಚುವರಿ ಭೂಮಿ ಮತ್ತು ವಿತರಣೆಯಾದ ಹೆಚ್ಚುವರಿ ಭೂಮಿಗೆ ಸಂಬಂಧಿಸಿದಂತೆ ಕರ್ನಾಟಕ ಸಾಧನೆ ಏನೇನೂ ಸಾಲದು. ನೆರೆಯ ಆಂಧ್ರ ಪ್ರದೇಶದಲ್ಲಿ ೮೦೦೨೮೦ ಎಕರೆ ಹೆಚ್ಚುವರಿ ಭೂಮಿ ಘೋಷಿತವಾಗಿದೆ ಇದರಲ್ಲಿ ಶೇ. ೭೯ರಷ್ಟು ಸ್ವಾಧೀನಪಡಿಸಿಕೊಳ್ಳಲಾಗಿದೆ ಮತ್ತು ಸ್ವಾಧೀನಪಡಿಸಿಕೊಂಡದರಲ್ಲಿ ಶೇ. ೭೧ ರಷ್ಟನ್ನು ವಿತರಿಸಲಾಗಿದೆ. ಮಹಾರಾಷ್ಟ್ರದಲ್ಲಿ ೭,೨೯,೬೪೪ ಹೆಚ್ಚುವರಿ ಭೂಮಿ ಘೋಷಿತವಾಗಿದೆ. ಘೋಷಿತ ಹೆಚುವರಿ ಭೂಮಿಯಲ್ಲಿ ಸೇ. ೯೦ರಷ್ಟನ್ನು ಸ್ವಾಧೀನಪಡಿಸಿಕೊಳ್ಳಲಾಗಿದೆ. ಅದರಲ್ಲಿ ಶೇ. ೭೬ರಷ್ಟು ಭೂಮಿಯನ್ನು ವಿತರಿಸಲಾಗಿದೆ. ನೆರೆಯ ರಾಜ್ಯಗಳ ಸಾಧನೆಗೆ ಹೋಲಿಸಿದರೆ ನಮ್ಮ ಸಾಧನೆ ಏನೇನೂ ಇಲ್ಲ. ೨,೮೦,೭೭೯ ಎಕರೆ ಹೆಚ್ಚುವರಿ ಭೂಮಿ ಘೋಷಿತವಾಗಿದೆ. ಅದರಲ್ಲಿ ಶೇ. ೫೯ರಷ್ಟನ್ನು ಮಾತ್ರ ಸ್ವಾಧೀನಪಡಿಸಿಕೊಳ್ಳಲಾಗಿದೆ. ಸ್ವಾಧೀನಪಡಿಸಿ ಕೊಂಡದ್ದರಲ್ಲಿ ಶೇ. ೪೨ ರಷ್ಟು ಭೂಮಿಯನ್ನು ಮಾತ್ರ ವಿತರಿಸಲಾಗಿದೆ (ಕೋಷ್ಟಕ -೮). ಹೀಗೆ ೧೯೭೪ರ ಕಾಯಿದೆಯ ಅನುಷ್ಠಾನದ ನ್ಯೂನತೆಗಳನ್ನು ಪಟ್ಟಿ ಮಾಡುತ್ತಾ ಹೋದರೆ ದೊಡ್ಡ ಪಟ್ಟಿಯೇ ಆಗಬಹುದು.
೧೯೭೨ರ ನಂತರ ಕಾಂಗ್ರೆಸ್ ಪಕ್ಷದ ನಾಯಕತ್ವ ಬಲಾಢ್ಯ ಸಮುದಾಯಗಳ ಹಿಡಿತದಿಂದ ಹೊರಬಂದು ೧೯೭೪ರ ಕಾಯಿದೆ ಅನುಷ್ಠಾನಕ್ಕೆ ಬರುವ ವೇಳೆಗೆ ಪಕ್ಷದ ನಾಯಕತ್ವ ಹಿಂದುಳಿದ ವರ್ಗಗಳ ಹಿಡಿತದಲ್ಲಿತ್ತು. ಅದುದರಿಂದ ಕಾಯಿದೆ ಪರಿಣಾಮಕಾರಿಯಾಗಿ ಅನುಷ್ಠಾನಗೊಂಡಿದೆ ಎನ್ನುವ ವಾದವನ್ನು ಒಪ್ಪಿಕೊಂಡರೆ ಕಾಂಗ್ರೆಸ್ ಪಕ್ಷಕ್ಕೆ ಸ್ಥಳೀಯ ನಾಯಕರನ್ನು ಹೊರತುಪಡಿಸಿದ ಒಂದು ಅಸ್ತಿತ್ವವನ್ನೇ ನಿರಾಕರಿಸಿದಂತಾಗುತ್ತದೆ. ಈ ಚಿತ್ರಣ ಕಾಂಗ್ರೆಸ್ ಪಕ್ಷದ ಬಹುಪ್ರಚಾರಿತ ಚಿತ್ರಣಕ್ಕೆ ವಿರುದ್ದವಾಗಿದೆ. ಆರಂಭದಿಂದಲೇ ಕಾಂಗ್ರೆಸ್ ಪಕ್ಷದಲ್ಲಿ ಆಧುನಿಕ ಶಿಕ್ಷಣ ಪಡೆದವರ ಜತೆಜತೆಗೆ ಭೂಮಾಲಿಕರು ಕೂಡ ದೊಡ್ಡ ಸಂಖ್ಯೆಯಲ್ಲಿ ಸೇರಿಕೊಂಡಿದ್ದಾರೆ. ಕಾಂಗ್ರೆಸ್ ಪಕ್ಷಕ್ಕೆ ಎಂದೂ ಕಾರ್ಮಿಕರ ಪಕ್ಷ ಅಥವಾ ಮೂರು ಹೊತ್ತಿನ ಊಟಕ್ಕೆ ಪರದಾಡುವವರ ಪಕ್ಷ ಎನ್ನುವ ಖ್ಯಾತಿ ಇರಲಿಲ್ಲ ಕಾಂಗ್ರೆಸ್ ಪಕ್ಷದ ಹಲವು ಉದ್ದೇಶಗಳಲ್ಲಿ ಬಡತನ ನಿವಾರಣೆ ಒಂದು ಉದ್ದೇಶ ಅಷ್ಟೇ. ಆದುದರಿಂದ ಪಕ್ಷದ ನಾಯಕತ್ವ ಬದಲಾದ ಕೂಡಲೇ ಇಡೀ ಪಾರ್ಟಿ ಮತ್ತು ಅದರ ಕಾರ್ಯಕರ್ತರು (ತಂಬಾ ಮಂದಿ ಭೂಮಾಲ್ಲಿಕರು ಇದ್ದಾರೆ) ತಮ್ಮ ಆಸಕ್ತಿಗಳಿಗೆ ವಿರುದ್ಧವಾಗಿ ಪಕ್ಷದ ಎಲ್ಲ ಕಾರ್ಯಕ್ರಮಗಳಲ್ಲಿ ಭಾಗವಹಿಸುತ್ತಾರೆಂದು ನಂಬುವುದು ಕಷ್ಟ. ಆಮಲ್ ರೇ ದೇವರಾಜ್ ಅರಸರ ಕಾಂಗ್ರೆಸ್ ಪಕ್ಷ ಮತ್ತು ಅದು ಭೂ ಸುಧಾರಣೆಯಿಂದ ತಂದಿದೆ ಎನ್ನುವ ಬದಲಾವಣೆ ಬಗ್ಗೆ ಈ ಕೆಳಗಿನಂತೆ ಟೀಕೆ ಮಾಡುತ್ತಾರೆ. “ಅವರು (ಅರಸ್) ನಾಯಕತ್ವ ವಹಿಸಿರುವ ಪಕ್ಷ ಕ್ರಾಂತಿಕಾರಕ ಸಾಮಾಜಿಕವಾಗಿರಲಿಲ್ಲ. ಒಂದು ಕಡೆಯಿಂದ ತಾತ್ವಕವಾಗಿ ಬದ್ದತೆಯುಳ್ಳ ಮತ್ತು ತರಬೇತಿ ಹೊಂದಿದ ಪಕ್ಷ ಕಾರ್ಯಕರ್ತರ ಕೊರತೆ ಇತ್ತು. ಮತ್ತೊಂದೆಡೆ ಪ್ರಗತಿ ಪರ ಚಿಂತನೆಗಳು ಪಾಲಿಸಿಗಳ ಚೌಕಟ್ಟಾಗಿ ಕೆಲಸ ಮಾಡುತ್ತಿರಲಿಲ್ಲ. ಕಾಲಕಳೆದಂತೆ ಸ್ಥಳೀಯ ಬಲಾಢ್ಯರ ಮೇಲೆ ಅರಸು ಆವಲಂಬನೆ ಹೆಚ್ಚಾಯಿತು. ಭೂಸುಧಾರಣೆ ಮತ್ತು ಇತರ ಅಭಿವೃದ್ಧಿ ಕಾರ್ಯಕ್ರಮಗಳು ಸಣ್ಣಮಟ್ಟಿನ ಜಾಗೃತಿಯನ್ನು ಹಿಂದುಳಿದ ಜಾತಿ ಜನರಲ್ಲಿ ಮೂಡಿಸುವಲ್ಲಿ ಯಶಸ್ಸಾಗಿದೆ. ಆದರೆ ಈ ಜಾಗೃತಿ ವಿಸೃತಗೊಂಡ ಒಂದು ರಾಜಕೀಯ ಚಳವಳಿಯಾಗಿ ಬೆಳೆಯಲಿಲ್ಲ. ಇಂತಹ ಕಾರ್ಯಕ್ರಮಗಳಿಂದ ಹಿಂದುಳಿದ ಜಾತಿಗಳಲ್ಲೂ. ಸಣ್ಣ ಪ್ರಮಾಣದ ನಾಯಕರುಗಳು ಸೃಷ್ಟಿಯಾದರು. ಅವರುಗಳು ಲಿಬರಲ್ ರಾಜಕೀಯ ಪರಿಸರದಲ್ಲಿ ಅಧಿಕಾರ ಪಡೆಯಲು ಮತ್ತು ಪಡೆದ ಅಧಿಕಾರವನ್ನು ಒಂದು ಸೀಮಿತ ವಲಯದಲ್ಲಿ ಬಳಸಲು ತಮ್ಮ ಶ್ರಮವನ್ನು ವ್ಯಯಮಾಡುವಂತಾಯಿತು. ತಳಸ್ತರದ ಅಧಿಕಾರ ಸಂಬಂಧಗಳನ್ನು ಮೂಲಭೂತವಾಗಿ ಪರಿವರ್ತಿಸುವ ರಾಜಕೀಯವನ್ನು ಈ ನಾಯಕರುಗಳಿಗೆ ಕಟ್ಟಲಾಗಲಿಲ್ಲ. ಇದರಿಂದಾಗಿ ಹಿಂದುಳಿದ ಸಮುದಾಯಗಳಿಗೆ ಸೇರಿದ ಜನರು ತಳಸ್ತರದಲ್ಲಿ ಹಿಂದಿನಂತೆ ಮೂರು ಹೊತ್ತಿನ ಊಟಕ್ಕೆ ಪರದಾಡುವುದು ತಪ್ಪಲಿಲ್ಲ.’[4] ಇದೇ ಸಂದರ್ಭದಲ್ಲಿ ಈ ಸೋಲುಗಳಿಗೆ ದೇವರಾಜ ಅರಸರನ್ನು ದೊಷಿಸುವುದು ಸರಿಯಲ್ಲ ಎಂದು ಅಭಿಪ್ರಾಯಪಡುತ್ತಾರೆ. ಅರಸರು ರಾಷ್ಟ್ರೀಯ ಪಕ್ಷವೊಂದರ ಪ್ರಾದೇಶಿಕ ನಾಯಕರಾಗಿದ್ದು ಸತತ ಕೇಂದ್ರೀಯ ನಾಯಕರ ನಿಗಾದ ಅಡಿಯಲ್ಲಿ ಕೆಲಸ ಮಾಡುವ ಅನಿವಾರ್ಯತೆ ಇತ್ತು. ಇಂದಿರಾ ಗಾಂಧಿಯಂತೂ ಯಾವುದೇ ಪ್ರಾದೇಶಿಕ ನಾಯಕ ದೊಡ್ಡ ಮಟ್ಟದಲ್ಲಿ ಬೆಳೆಯುವುದನ್ನು ಸಹಿಸುತ್ತಿರಲಿಲ್ಲ. ಅರಸು ಅವರು ಕೂಡ ಇದೇ ಕಾರಣಕ್ಕಾಗಿ ಕಾಂಗ್ರೆಸ್‌ನಿಂದ ದೊರ ಸರಿಯಬೇಕಾಯಿತು.[5]
ಈ ಎಲ್ಲ ಕಾರಣಗಳಿಂದ ಅರಸು ಅವರ ಭೂಸುಧಾರಣೆಗೆ ಭೂಮಿ ಸಂಬಂಧವನ್ನು ಮೂಲಭೂತವಾಗಿ ಪರಿವರ್ತಿಸುವ ಉದ್ದೇಶ ಇರಲಿಲ್ಲ. ತಾನು ಗೇಣಿದಾರನೆಂದು ಪುರಾವೆ ಸಮೇತ ಸಾಧಿಸುವ ಜವಾಬ್ದಾರಿ ಬಡ ಗೇಣಿದಾರನ ಮೇಲಿತ್ತು. ಗ್ರಾಮವೊಂದರ ಅಧಿಕಾರ ಸಂಬಂಧಗಳಲ್ಲಿ ಅತ್ಯಂತ ತಳಸ್ತರದಲ್ಲಿರುವವನಿಗೆ ತಾನು ಗೇಣಿದಾರನೆಂದು ಸಾಬೀತು ಪಡಿಸುವುದು ಎಷ್ಟು ಕಷ್ಟದ ಕೆಲಸವೆನ್ನುವುದು ಅನುಭವಿಸಿಯೇ ಅರ್ಥಮಾಡಿಕೊಳ್ಳಬೇಕು. ಭೂಸುಧಾರಣೆಯನ್ನು ತ್ವರಿತಗೊಳಿಸಲು ಮತ್ತು ಕೋರ್ಟ್‌ಕಛೇರಿಗಳ ಮಧ್ಯಪ್ರವೇಶವನ್ನು ಮೊಟಕುಗೊಳಿಸುವ ಉದ್ದೇಶದಿಂದ ತಾಲ್ಲೂಕು ಮಟ್ಟದಲ್ಲಿ ಲ್ಯಾಂಡ್ ಟ್ರಿಬ್ಯೂನಲ್‌ಗಳನ್ನು ರಚಿಸಲಾಗಿತ್ತು. ಇಂತಹ ಲ್ಯಾಂಡ್ ಟ್ರಿಬ್ಯೂನಲ್‌ಗಳಲ್ಲಿ ಸ್ಥಳೀಯ ಶಾಸಕರು ಕೂಡ ಸದಸ್ಯರು. ಇವರೊಂದಿಗೆ ಹಿಂದುಳಿದ ವರ್ಗ ಮತ್ತು ದಲಿತ ಬುಡಕಟ್ಟು ಜನರು ಕೂಡ ಸದಸ್ಯರಾಗಿದ್ದರು. ಹೀಗಿದ್ದರೂ ಈ ಸಮಿತಿಯಲ್ಲಿರುವ ಎಲ್ಲ ಸದಸ್ಯರಿಗೆ ಹೋಲಿಸಿದರೆ ಸ್ಥಳೀಯ ಶಾಸಕರು ಹೆಚ್ಚು ಪ್ರಭಾವಸಾಲಿ. ಇವರು ಭೂಮಾಲಿಕ ವರ್ಗದಿಂದಲೇ ಬಂದಿರುತ್ತಾರೆ. ಬಹುತೇಕ ಸಂದರ್ಭಗಳಲ್ಲಿ ತಾಲ್ಲೂಕು ಮಟ್ಟದ ಸಾಮಾನ್ಯ ಆಡಳಿತ ಅಧಿಕಾರಿಗಳು ಮತ್ತು ಪೋಲಿಸ್ ಅಧಿಕಾರಿಗಳು ಸ್ಥಳೀಯ ಶಾಸಕರ ಮಾತನ್ನು ಮೀರಿ ನಡೆಯುವುದು ಸಾಧ್ಯವಾಗುವುದಿಲ್ಲ. ಈ ಎಲ್ಲ ಕಾರಣಗಳಿಂದ ಟ್ರಿಬ್ಯೂನಲ್ ತೀರ್ಮಾನಗಳನ್ನು ಶಾಸಕರು ಪ್ರಭಾವಿಸಿದಷ್ಟು ಉಳಿದ ಸದಸ್ಯರು ಪ್ರಭಾವಿಸಲು ಸಾಧ್ಯವಿಲ್ಲ.[6] ಆದುದರಿಂದ ಹಲವಾರು ಟ್ರಿಬ್ಯೂನಲ್ ನಿರ್ಧಾರಗಳು ಭೂಮಾಲಿಕರ ಪರ ಆಗುವ ಸಾಧ್ಯತೆಗಳನ್ನು ತಳ್ಳಿ ಹಾಕಲು ಸಾಧ್ಯವಿಲ್ಲ. ಈ ಸಾಧ್ಯತೆ ಕರ್ನಾಟಕದ ಬಹುತೇಕ ಪ್ರದೇಶಗಳಲ್ಲಿ ಹೆಚ್ಚು ಇತ್ತು. ಯಾಕೆಂದರೆ ಭೂಸುಧಾರಣೆ ಜಾರಿಗೆ ಬರುವ ಮುನ್ನ ಕಾಂಗ್ರೆಸ್ ಪಕ್ಷ ತನ್ನ ಕಾರ್ಯಕರ್ತರ ಮೂಲಕ ಭೂಸುಧಾರಣೆ ಬಗ್ಗೆ ರೈತರಲ್ಲಿ ಜಾಗೃತಿ ಮೂಡಿಸುವ ಕೆಲಸ ಮಾಡಲಿಲ್ಲ. ರೈತರನ್ನು ಸಂಘಟಿಸಲಿಲ್ಲ ಎಲ್ಲೆಲ್ಲಿ ರೈತರು ಅವರಷ್ಟಕ್ಕೆ ಸಂಘಟಿತರಾಗಿದ್ದರೋ ಅಲ್ಲಿ ಭೂಮಾಲಿಕರು ಟ್ರಿಬ್ಯೂನಲ್ ನಿರ್ಧಾರಗಳನ್ನು ತಮ್ಮ ಪರ ಮಾಡುವುದರ ವಿರುದ್ದ ಪ್ರತಿಭಟನೆಗಳು ನಡೆದಿವೆ. ಆದರೆ ಕರ್ನಾಟಕದ ಬಹುತೇಕ ಭಾಗಗಳಲ್ಲಿ ರೈತ ಸಂಘಟನೆಗಳೇ ಇರಲಿಲ್ಲ. ಅದುದರಿಂದ ಟ್ರಿಬ್ಯೂನಲ್ ಕೊಡುವ ನಿರ್ಧಾರಗಳನ್ನು ಉಸಿರೆತ್ತದೆ ಸ್ವೀಕರಿಸುವುದು ಬಿಟ್ಟರೆ ರೈತರಿಗೆ ಬೇರೆ ದಾರಿಯೇ ಇರಲಿಲ್ಲ.
ರಾಜ್ಯ ರಾಜಕೀಯಕ್ಕೆ ಸ್ವಾಯತ್ತತೆಯನ್ನು ಒದಗಿಸಿದ್ದು ಮತ್ತು ಅಂತಹ ಸ್ವಾಯತ್ತ ರಾಜಕೀಯ ಪರಿಣಾಮಕಾರಿ ಭೂಸುಧಾರಣೆ ತರಲು ಸಾಧ್ಯವಾಯಿತು ಎನ್ನುವ ವಾದ ನಿಂತಿರುವುದು ಎಪ್ಪತ್ತರ ತನಕ ಬಲಾಢ್ಯ ಸಮುದಾಯಗಳ ಪ್ರಭಾವ ರಾಜ್ಯ ರಾಜಕೀಯದಲ್ಲಿ ಇತ್ತು ನಂತರ ಅದು ಕಡಿಮೆಯಾಗಿದೆ ಎನ್ನುವ ವಾದದ ಮೇಲೆ. ಜೇಮ್ಸ್ ಮೇನರ್ ಪ್ರಕಾರ ಕರ್ನಾಟಕದ ರಾಜಕೀಯದಲ್ಲಿ ಬದಲಾವಣೆಗಳು ಬಂದಿರುವುದು ರಾಜಕೀಯದಿಂದ ಮಾತ್ರ. ಅ ಬದಲಾವಣೆಗಳು ಸ್ಥಳೀಯ ಸಮೊಜೋ ಆರ್ಥಿಕ ಆಸಕ್ತಿಗಳನ್ನು ವಿಶೇಷವಾಗಿ ಪ್ರತಿ ನಿಧಿಸುವುದಿಲ್ಲ ಎಂದು ವಾದಿಸುತ್ತಾರೆ ಇಂದಿರಾ ಗಾಂಧಿ ಹೈಕಮಾಂಡ್ ಆಗಿದ್ದ ಸಂದರ್ಭದಲ್ಲಿ ದೇವರಾಜ್ ಅರಸ್ ಅವರನ್ನು ಸ್ಥಳೀಯ ಬಲಿಷ್ಠ ಸಮುದಾಯಗಳನ್ನು ಗಣನೆಗೆ ತೆಗೆದುಕೊಳ್ಳದೆ ಪಕ್ಷದ ನಾಯಕರನ್ನು ನೇಮಕ ಮಾಡಲಾಗಿದೆ. ಅರಸರನ್ನು ಬದಿಗೆ ಸರಿಸಲು ಗುಂಡೂರಾವ್ ಅವರನ್ನು ಪಕ್ಷದ ನಾಯಕರಾಗಿದ್ದ ಸಂದರ್ಭದಲ್ಲಿ ವಿರೇಂದ್ರ ಪಾಟೀಲ್‌ರನ್ನು ಬದಲಾಯಿಸಿ ಬಂಗಾರಪ್ಪ ನವರನ್ನು ಪಕ್ಷದ ನಾಯಕರನ್ನಾಗಿ ಆಯ್ಕೆ ಮಾಡಲಾಗಿದೆ. ಅದರೆ ಈ ವಾದವನ್ನು ಕಂಟೆಸ್ಟ್ ಮಾಡುವವರು ರಾಜ್ಯ ರಾಜಕೀಯದಲ್ಲಿ ಎಪ್ಪತ್ತರ ನಂತರವೂ ಬಲಾಢ್ಯ ಸಮುದಾಯಗಳು ಪ್ರಮುಖ ಭೂಮಿಗೆ ನಿಭಾಯಿಸಿವೆ ಎಂದು ವಾದಿಸುತ್ತಾರೆ. ಬಲಾಢ್ಯ ಸಮುದಾಯಗಳು ಸ್ಥಳೀಯ ಮಾತ್ರವಲ್ಲ ರಾಷ್ಟ್ರೀಯ ರಾಜಕೀಯವನ್ನು ಕೂಡ ಪ್ರಭಾವಿಸುತ್ತವೆಯೆಂದು ಹೇರಾಲ್ಡ್ ವಾದಿಸುತ್ತಾರೆ.[7] ಆರವತ್ತರ ದಶಕದಲ್ಲಿ ಉತ್ತರ ಪ್ರದೇಶದಲ್ಲಿ ಹಿಂದುಳಿದ ಜಾತಿಗಳನ್ನು ಚರಣ್ ಸಿಂಗ್ ಸಂಘಟಿಸಿರುವುದು, ಎಂಬತ್ತರ ದಶಕದಲ್ಲಿ ಇದಕ್ಕೆ ಪ್ರತಿಯಾಗಿ ಬಿಜ್‌ಎಪಿ ಮೇಲ್ ಜಾತಿಗಳನ್ನು ಸಂಘಟಿಸುವುದು, ತೊಂಬತ್ತರ ದಶಕದಲ್ಲಿ ದಲಿತರು ಕಾನ್‌ಶಿರಾಮ್‌ನೇತೃತ್ವದಲ್ಲಿ ಸಂಘಟಿತರಾದುದು ಇತ್ಯದಿ ಉದಾಹರಣೆಗಳನ್ನು ಹೆರಾಲ್ಡ್ ನೀಡುತ್ತಾರೆ. ಬಲಿಷ್ಠ ಸಮುದಾಯಗಳು ಮತ್ತು ಇತ್ತೀಚಿನ ದಿನಗಳಲ್ಲಿ ಸಂಘಟಿತರಾಗಿ ಹಿಂದುಳಿದ ಜಾತಿಗಳು ರಾಜ್ಯ ರಾಜಕೀಯವನ್ನು ತಮ್ಮದೇ ರೀತಿಯಲ್ಲಿ ಪ್ರಭಾವಿಸುತ್ತಿವೆ. ಕರ್ನಾಟಕದಲ್ಲಂತೂ ೧೯೯೪ರ ಚುನಾವಣೆಯ್ಲಲೂ ೬೪ (ಶೇ.೨೯ರಷ್ಟು) ಲಿಂಗಾಯತ ಮತ್ತು ೫೪ ಒಕ್ಕಲಿಗ (ಶೇ. ೨೪) ಅಭ್ಯರ್ಥಿಗಳು ವಿವಿಧ ಪಕ್ಷಗಳಿಂದ ಆರಿಸಿ ಬಂದಿದ್ದಾರೆ.[8]
ಇದಕ್ಕೆ ಬಹುಮುಖ್ಯ ಕಾರಣ ಹಲವಾರು ಮತಕ್ಷೇತ್ರಗಳಲ್ಲಿ ಲಿಂಗಾಯತರ ಮತ್ತು ಒಕ್ಕಲಿಗರ ಸಂಖ್ಯೆ ಅಭ್ಯರ್ಥಿಗಳ ಭವಿಷ್ಯ ತೀರ್ಮಾನಿಸುವುದರಲ್ಲಿ ನಿರ್ಣಾಯಕವಾಗಿದೆ. ಕರ್ನಾಟಕದ ಉತ್ತರ ಮೈದಾನ ಪ್ರದೇಶದ ಈ ಕೆಳಗಿನ ಮತಕ್ಷೇತ್ರಗಳಲ್ಲಿ ಲಿಂಗಾಯತರು ಯಾವುದೇ ಪಕ್ಷದ ಅಭ್ಯರ್ಥಿಯ ಸೋಲುಗೆಲುವನ್ನು ತೀರ್ಮಾನಿಸುವಷ್ಟು ಜನಸಂಖ್ಯೆ ಹೊಂದಿದ್ದಾರೆ. ಬೀದರ್, ಗುಲ್ಬರ್ಗ, ಬೆಳಗಾಂ, ಚಿಕ್ಕೋಡಿ, ಬಾಗಲಕೋಟೆ ಮತ್ತು ಬಿಜಾಪುರ ಕ್ಷೇತ್ರಗಳಲ್ಲಿ ಲಿಂಗಯತರ ಬೆಂಬಲ ನಿರ್ಣಾಯಕ. ಈ ಏಳು ಮತಕ್ಷೇತ್ರಗಳಲ್ಲಿ ಲಿಂಗಾಯತರು ಶೇ. ೨೦ರಿಂದ ಶೇ. ೨೮ರಷ್ಟಿದ್ದಾರೆ (ಕೋಷ್ಟಕ – ೧೮). ದಕ್ಷಿಣದಲ್ಲಿ ಕೋಲಾರ, ಕನಕಪುರ, ಬೆಂಗಳೂರು ಉತ್ತರ, ಬೆಂಗಳೂರು ದಕ್ಷಿಣ, ಮಂಡ್ಯ ಚಾಮರಾಜನಗರ ಮತ್ತು ಮೈಸೂರು ಕ್ಷೇತ್ರಗಳಲ್ಲಿ ಒಕ್ಕಲಿಗರು ಅಭ್ಯರ್ಥಿಗಳ ಭವಿಷ್ಯ ತೀರ್ಮಾನ ಮಾಡುವಷ್ಟು ಸಂಖ್ಯೆಯನ್ನು ಹೊಂದಿದ್ದಾರೆ ಕೊಪ್ಪಳ, ಬಳ್ಳಾರಿ, ದಾವಣಗೆರೆ ಮತ್ತು ಚಿತ್ರದುರ್ಗ ಕ್ಷೇತ್ರಗಳಲ್ಲಿ ಲಿಂಗಯತರು ನಿರ್ಣಾಯಕವಾದರೆ ತುಮಕೂರು, ಚಿಕ್ಕಬಳ್ಳಾಪುರ, ಹಾಸನ ಮತ್ತು ಚಿಕ್ಕಮಗಳೂರು ಕ್ಷೇತ್ರಗಳಲ್ಲಿ ಒಕ್ಕಲಿಗರು ನಿರ್ಣಾಯಕರಾಗಿದ್ದರೆ (ಕೊಷ್ಟಕ – ೧೮). ಚುನಾವಣೆಯಲ್ಲಿ ಜಾತಿ ಪ್ರಮುಖ ಪಾತ್ರ ವಹಿಸುತ್ತದೆ. ಜಾತಿಯ ಜನಸಂಖ್ಯೆ ಜೊತೆಗೆ ಅಭ್ಯರ್ಥಿಯ ಆರ್ಥಿಕ ಸ್ಥಿತಿಗತಿ ಕೂಡ ಚುನವಣೆ ಗೆಲ್ಲುವುದರಲ್ಲಿ ಮುಖ್ಯ ಈ ಎಲ್ಲ ಅಂಶಗಳನ್ನು ಪರಿಗಣಿಸುವಾಗ ಲಿಂಗಾಯತ ಮತ್ತು ಒಕ್ಕಲಿಗ ಸಮುದಾಯದ ಅಭ್ಯರ್ಥಿಗಳು ಉಳಿದ ಸಮುದಾಯಗಳ ಅಭ್ಯರ್ಥಿಗಳಿಂದ ಮುಂದಿದ್ದಾರೆ. ಎಲ್ಲ ಪಕ್ಷಗಳಿಂದಲೂ ಈ ಎರಡು ಸಮುದಾಯಗಳಿಂದ ಹೆಚ್ಚು ಅಭ್ಯರ್ಥಿಗಳೂ ಕಣಕ್ಕಿಳಿಯುತ್ತಾರೆ. ಆದುದರಿಂದ ೧೯೭೨ರ ನಂತರ ಬಲಾಢ್ಯ ಸಮುದಾಯಗಳು ರಾಜ್ಯ ರಾಜಕೀಯದ ಹಿಡಿತ ಕಳೆದುಕೊಂಡರು ಸರಕಾರಕ್ಕೆ ಒಂದು ಸಣ್ಣಮಟ್ಟಿನ ಸ್ವಾಯತ್ತತೆ ಬಂತು. ಈ ಸ್ವಾಯತ್ತತೆಯನ್ನು ಬಳಸಿಕೊಂಡು ೧೯೭೪ರ ಭೂಸುಧಾರಣೆ ಮಸೂದೆ ಜಾರಿಗೊಂಡಿದೆ. ಆದುದರಿಂದ ಅದು ೧೯೬೧ರ ಕಾಯಿದೆಗಿಂತ ಹೆಚ್ಚು ಪರಿಣಾಮಕಾರಿಯಾಗಿ ಜಾರಿಗೆ ಬಂತು ಎನ್ನುವ ವಾದ ಸರಿಯಲ್ಲ. ಯಾಕೆಂದರೆ ೧೯೭೨ರ ನಂತರವೂ ಬಲಾಢ್ಯ ಸಮುದಾಯಗಳಿಂದ ಉಳಿದ ಸಮುದಾಯಗಳಿಂದ ಹೆಚ್ಚಿನ ಸಂಖ್ಯೆಯಲ್ಲಿ ವಿಧಾನಸಭಾ ಸದಸ್ಯರು ಆರಿಸಿ ಬರುತ್ತಿದ್ದರು.
ಈ ಹಿನ್ನೆಲೆಯಲ್ಲಿ ೧೯೭೪ರ ಕಾಯಿದೆಯ ಯಶಸ್ಸನ್ನು ವಿವರಿಸಲು ಬೇರೆ ಕಾರಣಗಳನ್ನು ಹುಡುಕಬೇಕೆನ್ನುವ ಪ್ರಶ್ನೆಯೇ ಉದ್ಭವಿಸುವುದಿಲ್ಲ. ಯಾಕೆಂದರೆ ಕಾರಣಗಳನ್ನು ಹುಡುಕುವ ಪ್ರಮೇಯ ಬರುವುದೇ ೧೯೭೪ರ ಕಾಯಿದೆ ಯಶಸ್ಸುಗೊಂಡಿದೆ ಎನ್ನುವ ವಾದವನ್ನು ಒಪ್ಪಿದರೆ. ೧೯೭೪ರ ಭೂಸುಧಾರಣ ಕಾಯಿದೆ ಕೂಡ ಯಶಸ್ಸುಗೊಂಡಿಲ್ಲ ಎಂದು ವಾದಿಸುವುದೇ ಈ ಪುಸ್ತಕದ ಉದ್ದೇಶ. ಗೇಣಿದಾರರು ಭೂಮಿ ಪಡೆಯುವ ವಿಚಾರದಲ್ಲಿ ಘೋಷಿತ ಹೆಚ್ಚುವರಿ ಭೂಮಿ ಪ್ರಮಾಣದಲ್ಲಿ ಸ್ವಾಧೀನ ಪಡಿಸಿಕೊಂಡ ಹೆಚ್ಚುವರಿ ಭೂಮಿ, ವಿತರಿಸಿದ ಹೆಚ್ಚುವರಿ ಭೂಮಿ ಈ ಎಲ್ಲ ವಿಚಾರಗಳಲ್ಲೂ ೧೯೭೪ರ ಕಾಯಿದೆ ವಿಶೇಷ ಸಾಧನೆ ಮಾಡಿಲ್ಲ. ಇನ್ನೂ ಭೂರಹಿತರಿಗೆ ಮತ್ತು ಕೃಷಿ ಕಾರ್ಮಿಕರಿಗೆ ಭೂಮಿ ಒದಗಿಸುವಲ್ಲಿ ೧೯೭೪ರ ಕಾಯಿದೆಯ ಸಾಧನೆ ಏನೇನೂ ಸಾಲದು. ಅದುದರಿಂದ ಬೇರೆ ಕಾರಣಗಳನ್ನು ಹುಡುಕುವ ಪ್ರಶ್ನನೇ ಉದ್ಭವಾಗುವುದಿಲ್ಲ. ೧೯೬೧ರ ಕಾಯಿದೆಗಿಂತ ೧೯೭೪ರ ಕಾಯಿದೆ ಹೆಚ್ಚು ಬಿಗಿಯಾಗಿತ್ತು ಮತ್ತು ಹೆಚ್ಚು ಪರಿಣಾಮಕಾರಿಯಾಗಿತ್ತು ಎನ್ನುವ ಅಂಶವನ್ನೂ ಅಲ್ಲಗಳೆಯಬಹುದೇ? ಖಂಡಿತ ಅಲ್ಲಗೆಳೆಯಲು ಸಾಧ್ಯವಿಲ್ಲ. ೧೯೬೧ರ ಕಾಯಿದೆಗೆ ಹೋಲಿಸಿದರೆ ೧೯೭೪ರ ಕಾಯಿದೆ ಮತ್ತು ಅನುಷ್ಠಾನ ಎರಡು ಕೂಡ ಉತ್ತಮವಾಗಿತ್ತು. ಹಾಗೆ ನೋಡಿದರೆ ೧೯೭೪ರ ಕಾಯಿದೆಗೆ ಯಶಸ್ಸಿನ ಪಟ್ಟ ದೊರಕಿದ್ದೇ ೧೯೬೧ರ ಕಾಯಿದೆಯಿಂದ. ಅದು ಹೇಗೆಂದರೆ ೧೯೭೪ರ ಕಾಯಿದೆ ಮತ್ತು ಅನುಷ್ಠಾನ ಉತ್ತಮವಾಗಿ ಕಾಣಲು ಬಲುಮುಖ್ಯ ಕಾರಣ ೧೯೬೧ರ ಕಾಯಿದೆ ಬಲುಕೆಟ್ಟ ಕಾಯಿದೆಯಾಗಿತ್ತು. ಅದರ ಅನುಷ್ಠಾನವಂತೂ ಇನ್ನೂ ಕೆಟ್ಟದಾಗಿತ್ತು. ಅದನ್ನೊಂದು ಭೂಸುಧಾರಣ ಕಾಯಿದೆಯೆಂದು ಕರೆಯಲು ಸಾಧ್ಯವೇ ಇಲ್ಲ. ಕನಿಷ್ಠ ಅದನ್ನೊಂದು ಗೇಣಿಸುಧಾರಣ ಕಾಯಿದೆ ಎನ್ನಬಹುದೇ? ಎಂದು ಕೇಳಿದರೆ ಅದೂ ಕಷ್ಟನೇ. ಯಾಕೆಂದರೆ ಗೇಣಿ ಸುಧಾರಣ ಕಾಯಿದೆ ಗುತ್ತಿಗೆಯ ಪ್ರಮಾಣ ಮತ್ತು ಅವಧಿ ನಿಗದಿಗೊಳಿಸಿ ಗುತ್ತಿಗೆಗೆ ನೀಡಿದ ಭೂಮಿಯನ್ನು ಪುನರ್ ಸ್ವಾಧೀನಪಡಿಸಿ ಕೊಳ್ಳದಂತೆ ಕ್ರಮವಹಿಸಿ ಗುತ್ತಿಗೆದಾರರ ಸ್ಥಿತಿ ಸುಭದ್ರಗೊಳಿಸಬೇಕು. ಆದರೆ ೧೯೬೧ರ ಕಾಯಿದೆಯ ದೊಡ್ಡ ಸಾಧನೆಯೆಂದರೆ ಅದು ಅನುಷ್ಠಾನಕ್ಕೆ ಬಂದ ನಂತರ ಗೇಣಿದಾರರ ಸಂಖ್ಯೆ ಏರಲಿಲ್ಲ; ಕೃಷಿ ಕಾರ್ಮಿಕರ ಸಂಖ್ಯೆ ಏರಿದೆ. ಅಂದರೆ ಗೇಣಿಗೆ ನೀಡಿದ ಭೂಮಿಯನ್ನು ಪುನರ್ ಸ್ವಾಧೀನಪಡಿಸಿಕೊಳ್ಳಲು ಭೂಮಾಲಿಕರನ್ನು ಎಚ್ಚರಿಸಿದ ಕಾಯಿದೆ ಅದು.
ರಾಜ್ಯ ರಾಜಕೀಯದ ಸ್ವಾಯತ್ತತೆಯ ಚರ್ಚೆಯಲ್ಲಿ ಎಷ್ಟೋ ಬಾರಿ ಸ್ಥಳೀಯ ಸಮುದಾಯಗಳ ಪ್ರಭಾವವೇ ಹೆಚ್ಚು ಜಾಗವನ್ನು ಆಕ್ರಮಿಸಿದೆ. ಕೇಂದ್ರ ಸರಕಾರ ಮತ್ತು ರಾಷ್ಟ್ರೀಯ ಪಕ್ಷಗಳೂ ರಾಜ್ಯ ಸರಕಾರ ಮತ್ತು ಪ್ರಾದೇಶಿಕ ಪಕ್ಷಗಳ ಮೇಲೆ ಹೇರುವ ನಿರ್ಬಂಧಗಳೂ ಸ್ವಾಯತ್ತತೆ ಚರ್ಚೆಯಲ್ಲಿ ವಿಶೇಷ ಪಾತ್ರ ವಹಿಸಿಲ್ಲ. ಎಷ್ಟೋ ಬಾರಿ ರಾಜ್ಯ ರಾಜಕೀಯ ಕೇಂದ್ರ ಸರಕಾರ ಮತ್ತು ರಾಷ್ಟ್ರೀಯ ಪಕ್ಷಗಳು ಕೂಡ ಮಾಡುವ ಚೌಕಟ್ಟಿನೊಳಗೆ ತಮ್ಮ ಸಾಯತ್ತತೆಯನ್ನು ಪ್ರಕಟಪಡಿಸಲು ಒದ್ದಾಡಬೇಕಾಗುತ್ತದೆ. ಕರ್ನಾಟಕದಲ್ಲಂತೂ ಸ್ವತಂತ್ರ ನಂತರ ಹಲವು ದಶಕಗಳ ಕಾಲ ಕಾಂಗ್ರೆಸ್ ಆಡಳಿತ ನಡೆಸಿದೆ. ಹಾಗೆ ಆಡಳಿತ ನಡೆಸುವಾಗ ಅದರ ನಾಯಕತ್ವವನ್ನು ರಾಷ್ಟ್ರೀಯ ನಾಯಕರು ತೀರ್ಮಾನಿಸುತ್ತಾರೆ. ಹಾಗೆಂದು ರಾಷ್ಟ್ರೀಯ ನಾಯಕರು ಕುಶಿ ಬಂದಂತೆ ನಿರ್ಧರಿಸುತ್ತಾರೆನ್ನಲು ಸಾಧ್ಯವಿಲ್ಲ. ಅವರು ಕೂಡ ತಮ್ಮ ಪಕ್ಷವನ್ನು ಅಧಿಕಾರದಲ್ಲಿ ಮುಂದವರಿಸಿ ಕೊಂಡು ಹೋಗುವವರನ್ನೇ ಹುಡುಕುತ್ತಾರೆ. ಹಿಂದೆ ಮತ್ತು ಇಂದು ಕೂಡ ಜಾತಿ ಚುನಾವಣೆಗಳಲ್ಲಿ ಪ್ರಮುಖ ಪಾತ್ರವಹಿಸುತ್ತಿದೆ. ನಾಯಕರನ್ನು ಆಯ್ಕೆ ಮಾಡುವಾಗ ಹೆಚ್ಚು ಜನ ಸಂಖ್ಯೆ ಜನರಿರುವ ಜಾತಿಗಳಿಗೆ ಹಚ್ಚಿನ ಪ್ರಾಮುಖ್ಯತೆ ಕೊಡುತ್ತಾರೆ. ಪಕ್ಷವೊಂದರ ನಾಯಕತ್ವ ಸಿಗಲು ಜನಸಂಖ್ಯೆ ಮಾತ್ರ ಪರಿಗಣಿತವಾಗುವುದಾದರೆ ದಲಿತರು ಕರ್ನಾಟಕದ ಎಲ್ಲ ರಾಜಕೀಯ ಪಕ್ಷಗಳ ನಾಯಕತ್ವ ವಹಿಸಬೇಕಿತ್ತು. ಆದರೆ ದಲಿತರು ಮುಖ್ಯವಾಹಿನಿ ಪಕ್ಷಗಳಲ್ಲಿ ಲೆಕ್ಕಕುಂಟು ಆಟಕ್ಕಿಲ್ಲ ಎನ್ನುವ ಹಾಗೆ ಇದ್ದಾರೆ. ದಲಿತರಲ್ಲೂ ಎಡ ಬಲ ಮಾದಿಗ ಹೊಲೆಯ ಇತ್ಯಾದಿ ಪ್ರತ್ಯೇಕ ಪಂಗಡಗಳಿವೆ ಆದುದರಿಂದ ಅವರು ಒಂದು ಜಾತಿ ಎನ್ನುವ ರೀತಿಯಲ್ಲಿ ಇಲ್ಲ ಆದುದರಿಂದ ಅವರಿಗೆ ಪಕ್ಷಗಳು ನಾಯಕತ್ವ ನೀಡಲಿಲ್ಲ ಎಂದು ತಿಳಿಯಬಹುದೇ? ಇದು ಸರಿಯಲ್ಲ. ಯಾಕೆಂದರೆ ಲಿಂಗಾಯತರಲ್ಲಿ ಮತ್ತು ಒಕ್ಕಲಿಗರಲ್ಲಿ ಸಾಕಷ್ಟು ಉಪ – ಜಾತಿಗಳಿವೆ. ಅಷ್ಟು ಮಾತ್ರವಲ್ಲ ಲಿಂಗಾಯತರ ಉಪಜಾತಿಗಳೂ ತಮ್ಮ ಪ್ರತ್ಯೇಕತೆಯನ್ನು ಉಳಿಸಿಕೊಳ್ಳಲು ಪ್ರಯತ್ನಿಸುತ್ತಿವೆ. ಆದುದರಿಂದ ಒಂದು ಜಾತಿಯ ಜನಸಂಖ್ಯೆಯೇ ಮುಖ್ಯವಾಗುವುದಿಲ್ಲ. ಜನಸಂಖ್ಯೆ ಜತೆ ಆರ್ಥಿಕ ಸ್ಥಿತಿಗತಿ ಕೂಡ ಅಷ್ಟೇ ಮುಖ್ಯ ಪ್ರಾದೇಶಿಕ ನಾಯಕತ್ವವನ್ನು ಆಯ್ಕೆ ಮಾಡುವಾಗ ಇದು ಸಾಮನ್ಯವಾಗಿ ರಾಷ್ಟ್ರೀಯ ಪಕ್ಷವೊಂದು ಅನುಸರಿಸಿಕೊಂಡು ಬರುವ ಕ್ರಮ. ಈ ಸಾಮಾನ್ಯ ಕ್ರಮಕ್ಕೆ ಅಪವಾದಗಳಿವೆ. ಪ್ರಾದೇಶಿಕ ನಾಯಕರುಗಳು ರಾಷ್ಟ್ರೀಯ ನಾಯಕರುಗಳಿಗೆ ಪ್ರತಿಸ್ಪರ್ಧಿಗಳಾದಾಗ ಅಥವಾ ಪಕ್ಷವನ್ನು ಅಧಿಕಾರಕ್ಕೆ ತರಲು ವಿಫಲರಾದಾಗ ನಾಯಕತ್ವ ಬದಲಾಗುತ್ತದೆ. ಆದುದರಿಂದ ನಾಯಕತ್ವ ಬದಲಾವಣೆಗಳೂ ರಾಜ್ಯ ರಾಜಕೀಯದ ಸವಯತತ್ತೆಯ ದೃಷ್ಟಿಯಿಂದ ದೊಡ್ಡ ಸಂಗತಿಯಾಗುವುದಿಲ್ಲ.
ಪ್ರತ್ಯೇಕ ತತ್ತ್ವ ಮತ್ತು ಸಿದ್ದಾಂತಗಳಿದ್ದು ಅವುಗಳನ್ನು ಕಾರ್ಯರೂಪಕ್ಕೆ ತರಲು ಇಚ್ಚಿಸುವ ರಾಜ್ಯ ನಾಯಕರುಗಳಿಗೆ ರಾಷ್ಟ್ರೀಯ ಪಕ್ಷವೊಂದರ ತತ್ತ್ವ ಸಿದ್ದಾಂತಗಳು ಮತ್ತು ಅವುಗಳನ್ನು ಅನುಷ್ಠಾನಗೊಳಿಸುವ ವಿಧಾನಗಳು ದೊಡ್ಡ ಅಡೆತಡೆಗಳಾಗಬಹುದು. ಬಹುತೇಕ ಪಕ್ಷಗಳು ಲಿಬರಲ್ ಪ್ರಜಾಪ್ರಭುತ್ವ ಧೋರಣೆಯಡಿಯಲ್ಲಿ ಕೆಲಸ ಮಾಡುವ ಪಕ್ಷಗಳು. ಅವುಗಳಲ್ಲಿ ಅತಿಯಾದ ಎಡಪಂಥೀಯ ಚಿಂತನೆಗಳನ್ನು ಜೀರ್ಣಿಸಿಕೊಂಡ ಸದಸ್ಯರಿದ್ದಂತೆ ಅತಿಯಾದ ಬಲಪಂಥೀಯ ಧೋರಣೆಗಳನ್ನು ಅನುಸರಿಸುವ ಸದಸ್ಯರು ಇರುತ್ತಾರೆ. ರಾಷ್ಟ್ರೀಯ ನಾಯಕತ್ವದ ಒಲವು ಪ್ರಾದೇಶಿಕ ನಾಯಕತ್ವವನ್ನು ಪ್ರಭಾವಿಸುತ್ತದೆ. ದೇವರಾಜ ಆರಸು ಅವರೀಗೂ ಇದೇ ಅನುಭವ ಆಗಿರಬಹುದು. ರಾಜ್ಯ ನಾಯಕತ್ವ ಕ್ರಾಂತಿಕಾರಕ ಬದಲಾವಣೆಗಳನ್ನು ಬಯಸಿದರೂ ಪಕ್ಷ ಹಾಗೂ ರಾಷ್ಟ್ರೀಯ ನಾಯಕತ್ವ ಇದಕ್ಕೆ ಪೂರಕವಾಗಿ ಸ್ಪಂದಿಸಲಿಲ್ಲ. ಈ ಸಮಸ್ಯೆ ಒಂದೇ ಪಕ್ಷ ರಾಜ್ಯ ಮತ್ತು ಕೇಂದ್ರಗಳಲ್ಲಿ ಕೆಲಸ ಮಾಡುವಾಗ ಇರುವ ಸಮಸ್ಯೆ ರಾಜ್ಯ ಮತ್ತು ಕೇಂದ್ರದಲ್ಲಿ ಭಿನ್ನ ಪಕ್ಷಗಳು ಕಾರ್ಯನಿರ್ವಹಿಸುವಾಗಿ ಬೇರೆಯದೇ ಸಮಸ್ಯೆ ಉದ್ಭವವಾಗುತ್ತದೆ. ಕೇರಾಳ ಮತ್ತು ಪಶ್ಚಿಮ ಬಂಗಾಳದ ಎಡಪಂಥೀಯ ಸರಕಾರಗಳು ಭೂಸುಧಾರಣೆ ತರಲು ಹೊರಟಾಗ ಕೇಂದ್ರದಲ್ಲಿ ಕಾಂಗ್ರೆಸ್ ಸರಕಾರ ಇತ್ತು. ಕಾಯಿದೆ ರೂಪಿಸಿ ಅದಕ್ಕೆ ರಾಷ್ಟ್ರಪತಿಗಳ ಅಂಕಿತ ಪಡೆಯುವವರೆಗೂ ಕೇಂದ್ರ ಸರಕಾರ ತನ್ನ ಧೋರಣೆಗಳನ್ನು ತೂರಿಸಲು ಪ್ರಯತ್ನಿಸುತ್ತಲೇ ಇರುತ್ತದೆ. ಇದು ಪ್ರತ್ಯೇಕ ಪಕ್ಷಗಳ ಕೆಲಸ ಕಾರ್ಯಗಳನ್ನೂ ಪ್ರಭಾವಿಸುತ್ತದೆ.
ಹಲವು ಬಾರಿ ಸ್ಥಳೀಯ ರಾಜಕೀಯದ ವಿಫಲತೆಯನ್ನು ಬಲಾಢ್ಯ ಸಮುದಾಯಗಳ ಪ್ರಭಾವದ ದೃಷ್ಟಿಯಿಂದ ವಿಶ್ಲೇಷಣೆ ಮಾಡಿದರೆ ಸ್ಥಳೀಯ ಸಫಲತೆಯನ್ನು (ಭೂ ಸುಧಾರಣೆಯನ್ನು ಸೇರಿಸಿಕೊಂಡು) ಶುದ್ಧ ರಾಜಕೀಯದ ದೃಷ್ಟಿಯಿಂದ ನೋಡಲಾಗಿದೆ ಇದು ಎಷ್ಟು ಸರಿ? ರಾಜ್ಯ ರಾಜಕೀಯದಲ್ಲಿನ ಸಫಲತೆಯನ್ನು ಯಾಕೆ ಸ್ಥಳೀಯ ತಳಸ್ತರದ ಜನರ ಪ್ರಭಾವದಿಂದ ಅದುದೆಂದು ತಿಳಿಯಬಾರದು? ಭೂಸುಧಾರಣೆಗೆ ಸೀಮಿತಗೊಂಡು ಈ ಪ್ರಶ್ನೆಗಳನ್ನು ಚರ್ಚಿಸುವುದಾದರೆ ಗೇಣಿದಾರರು ತಕ್ಕಮಟ್ಟಿಗೆ ಸಂಘಟಿತರಾಗಿದ್ದ ಪ್ರದೇಶಗಳಲ್ಲಿ ಮಾತ್ರ ಭೂಸುಧಾರಣೆ ಕಾಯಿದೆ ಹೆಚ್ಚು ಪರಿಣಾಮಕಾರಿಯಾಗಿ ಅನುಷ್ಠಾನಗೊಂಡಿದೆ. ದಕ್ಷಿಣ ಕನ್ನಡ, ಉತ್ತರ ಕನ್ನಡ ಮತ್ತು ಶಿವಮೊಗ್ಗ ಜಿಲ್ಲೆಗಳಲ್ಲಿ ಭೂಸುಧಾರಣೆ ಹೆಚ್ಚು ಪರಿಣಾಮಕಾರಿಯಾಗಿ ಅನುಷ್ಠಾನಗೊಂಡಿದೆ. ದಕ್ಷಿಣ ಕನ್ನಡ ಜಿಲ್ಲೆಯಲ್ಲಿ ನೆರೆ ರಾಜ್ಯ ಕೇರಳದ ಎಡಪಂಥೀಯ ಚಳವಳಿಯ ಪ್ರಭಾವ ಇದ್ದರೆ, ಉತ್ತರ ಕನ್ನಡದಲ್ಲಿ ದಿನಕರ ದೇಸಾಯಿಯವುರ ಹುಟ್ಟು ಹಾಕಿದ ಪ್ರಜಾ ಸೋಶಿಯಲಿಸ್ಟ್ ಪಕ್ಷದ ಪ್ರಭಾವ ಇತ್ತು. ಶಿವಮೊಗ್ಗಕ್ಕೆ ಕಾಗೋಡು ಚಳವಳಿಯ ಇತಿಹಾಸವಿದೆ. ದಿನಕರ ದೇಸಾಯಿಯವರ ನೇತೃತ್ವದಲ್ಲಿ ೧೯೪೦ರಲ್ಲೇ ಉತ್ತರ ಕನ್ನಡ ಜಿಲ್ಲೆಯಲ್ಲಿ ರೈತ ಚಳವಳಿಗಳು ಆರಂಭವಾಗಿದ್ದವು. ಆಂಕೋಲ ತಾಲ್ಲೂಕು ರೈತ ಸಂಘ ೧೯೪೦ರಲ್ಲಿ ಹುಟ್ಟಿಕೊಂಡಿದೆ. ಗೇಣೀ ಪ್ರಮಾಣವನ್ನು ಕಡಿತಗೊಳಿಸುವುದು, ಬಾಂಬೆ ಅಗ್ರಿಕಲ್ಚರಲ್ ಡೆಟ್ ರಿಲೀಫ್ ಆಕ್ಟ್, ೧೯೩೯ನ್ನು ಜಾರಿಗೊಳಿಸುವುದು ಇತ್ಯಾದಿ ಬೇಡಿಕೆಗಳನ್ನು ಮುಂದಿಟ್ಟು ರೈತ ಸಂಘ ಚಳವಳಿ ನಡೆಸಿದೆ. ಎಡಪಂಥೀಯ ತತ್ತ್ವಸಿದ್ದಾಂತಗಳ ಬುನಾದಿಯಲ್ಲಿ ಕೆನರಾ ಡಿಸ್ಟ್ರಿಕ್ಟ್ ಕಿಸಾನ್ ಸಂಘ ೧೯೪೫ರಲ್ಲಿ ಕಾರವಾರದಲ್ಲಿ ಆರಂಭವಾಯಿತು. ಗೇಣಿದಾರರ ಸಮಸ್ಯೆ ಪರಿಹಾರಕ್ಕೆ ಈ ಸಂಘಟನೆಯೂ ಹೋರಾಟ ನಡೆಸಿದೆ. ಎರಡೂ ಸಂಘಟನೆಗಳು ಸ್ಥಳೀಯ ಕಾಂಗ್ರೆಸ್ ಶಾಸಕರು ಗೇಣಿದಾರರ ಸಮಸ್ಯೆಯನ್ನು ಅಸೆಂಬ್ಲಿಯಲ್ಲಿ ಚರ್ಚಿಸುವಂತೆ ಒತ್ತಡ ಹೇರುತ್ತಿದ್ದವು. ಬಾಂಬೆ ಟೆನೆನ್ಸಿ ಆಂಡ್ ಅಗ್ರಿಕಲ್ಚರಲ್ ಲ್ಯಾಂಡ್ ಆಕ್ಟಲ್ಲಿ ಬಾಂಬೆ ಕರ್ನಾಟಕದ ಪ್ರದೇಶದ ರೈತರು ನೀಡಬೇಕಾದ ಗುತ್ತಿಗೆ ಆರನೇ ಒಂದಕ್ಕೆ ಇಳಿಸಿರುವುದರಲ್ಲಿ ಉತ್ತರ ಕನ್ನಡದ ರೈತ ಚಳವಳಿಗಳ ಪಾತ್ರ ಇದೆ. ಬಾಂಬೆ ಆಕ್ಟಲ್ಲಿ ಸ್ವಂತ ಕೃಷಿಯ ಕಾರಣ ನೀಡಿ ಗೇಣಿಗೆ ನೀಡಿದ ಭೂಮಿಯನ್ನು ಮಾಲಿಕರು ಪುನರ್ ಸ್ವಾಧೀನಪಡಿಸಿಕೊಳ್ಳಲು ಅವಕಾಶವಿತ್ತು.[9] ಈ ಅಪಾಯವನ್ನು ಮನಗಂಡು ರೈತ ಸಂಘಟನೆಗಳು ವಕ್ಕಲೆಬ್ಬಿಸುವ ಭೂಮಾಲಿಕರ ಭೂಮಿಯನ್ನು ರೈತರು ಗೇಣಿಗೆ ಉಳುಮೆ ಮಾಡಬಾರದು, ಕೃಷಿ ಕಾರ್ಮಿಕರು ಅಂತಹ ಭೂಮಾಲಿಕರ ಹೊಲಕ್ಕೆ ದುಡಿಯಲು ಹೋಗಬಾರದೆಂದು ಕರೆ ನೀಡಿದರು. ರೈತ ಸಂಘದ ಕರೆಯನ್ನು ರೈತರು ಮತ್ತು ಕೃಷಿ ಕಾರ್ಮಿಕರು ಗಂಭೀರವಾಗಿ ಪರಿಗಣಿಸಿದ್ದಾರೆ. ಇದರಿಂದಾಗಿ ಗೇಣಿ ನೀಡಿದ ಭೂಮಿಯನ್ನು ಹಿಂದಕ್ಕೆ ಪಡೆಯುವುದು ಕಡಿಮೆಯಾಯಿತು. ಆಂಕೋಲಾ ಕಾರಾವಾರಗಳಲ್ಲಿ ಹುಟ್ಟಿದ ರೈತ ಚಳವಳಿ ನಿಧಾನವಾಗಿ ಜಿಲ್ಲೆಯ ಇತರ ಭಾಗಗಳಿಗೂ ವಿಸ್ತರಿಸಲು ಆರಂಭವಾಯಿತು. ೧೯೪೮ರ ವೇಳೆಗೆ ಸಿದ್ದಾಪುರದ ರೈತರು ತಮ್ಮ ಭೂಮಾಲಿಕರ ವಿರುದ್ದ ಸಂಘಟಿತರಾದರು. ಸ್ಥಳೀಯ ಕಂದಾಯ ಇಲಾಖೆಯ ಅಧಿಕಾರಿಗಳು ರೈತ ಸಂಘಟನೆಗಳಿಗೆ ಹೆದರಿ ಭೂಮಾಲಿಕರು ಗೇಣಿಗೆ ನೀಡಿದ ಭೂಮಿಯನ್ನು ಪುನರ್ ಸ್ವಾಧೀನಪಡಿಸಿಕೊಳ್ಳಲು ಒಪ್ಪಿಗೆ ನೀಡುತ್ತಿರಲಿಲ್ಲ. ಇದರಿಂದ ಕಂಗೆಟ್ಟ ಭೂಮಾಲಿಕರು ರೈತ ಸಂಘಟನೆಗಳ ಶಕ್ತಿಯ ವಿರುದ್ಧ ಹೋರಾಡಲು ಸಿದ್ದಾಪುರ ತಾಲ್ಲೂಕು ಭೂಮಾಲಿಕರ ಸಂಘವನ್ನು ೧೯೪೮ರಲ್ಲಿ ಆರಂಭಿಸಿದರು.
ಏಕೀಕೃತ ಕರ್ನಾಟಕ ಜಾರಿಗೆ ತಂದ ೧೯೬೧ರ ಭೂಸುಧಾರಣ ಮಸೂದೆ ಉತ್ತರ ಕನ್ನಡ ಜಿಲ್ಲೆಯ ರೈತರ ದೃಷ್ಟಿಯಿಂದ ವಸಾಹತು ಕಾಲದ ಮಸೂದೆಗಳಿಗಿಂತ ಭಿನ್ನವಾಗಲಿಲ್ಲ. ಅದರಲ್ಲೂ ಹೊಸ ಕಾಯಿದೆ ನಿಗದಿಗೊಳಿಸಿದ ಉತ್ಪನ್ನದ ನಾಲ್ಕನೇ ಒಂದಂಶ ಗೇಣಿ ಉತ್ತರ ಕನ್ನಡ ಜಿಲ್ಲೆಯ ರೈತರನ್ನು ರೊಚ್ಚಿಗೆಬ್ಬಿಸಿತು. ಯಾಕೆಂದರೆ ಹಿಂದಿನ ಅವರ ಗೇಣೀಗೆ ಹೋಲಿಸಿದರೆ ಹೊಸ ಕಾಯಿದೆ ಶೇ. ೯ರಷ್ಟು ಹೆಚ್ಚಿನ ಗುತ್ತಿಗೆ ನಿಗಧಿಗೊಳಿಸಿದೆ. ಹೊಸ ಕಾಯಿದೆಯಿಂದ ಕಳೆಗುಂದಿದ್ದ ರೈತ ಸಂಘಟನೆಗಳು ಪುನರ್‌ಜೀವ ಪಡೆದವು. ಪ್ರಜಾ ಸೋಶಿಯಲಿಸ್ಟ್ ಪಾರ್ಟಿಯಡಿಯಲ್ಲಿ (ಪಿ.ಎಸ್.ಪಿ) ರೈತ ಸಂಘಟನೆಗಳು ಒಂದಾದವು. ೧೯೬೭ರ ಚುನಾವಣೆಯಲ್ಲಿ ಪಿ.ಎಸ್.ಪಿ ಕಾಂಗ್ರೆಸ್ ವಿರುದ್ದ ಚುನಾವಣೆಗೆ ಸ್ಪರ್ಧಿಸಿತು. ಭೂಮಾಲಿಕರ ಆಸಕ್ತಿಗಳನ್ನು ಗಮನದಲ್ಲಿಟ್ಟುಕೊಂಡು ೧೯೬೧ರ ಕಾಯಿದೆನ್ನು ಕಾಂಗ್ರೆಸ್ ಪಕ್ಷ ತಂದಿದೆ. ಈ ಕಾಯಿದೆಯಿಂದ ಗೇಣಿದಾರರಿಗೆ ಏನೇನು ಲಾಭವಾಗಲು ಸಾಧ್ಯವಿಲ್ಲ. ಕಾಂಗ್ರೆಸ್ ಜತೆ ಹೋದರೆ ಗೇಣಿದಾರರ ಆಸಕ್ತಿಗಳು ರಕ್ಷಣೆಯಾಗುವುದಿಲ್ಲ. ತಮ್ಮ ಹಿತಾಸಕ್ತಿಗಳನ್ನು ರಕ್ಷಿಸಿಕೊಳ್ಳಬೇಕಾದರೆ ಗೇಣಿದಾರರು ಪಿ.ಎಸ್.ಪಿಗೆ ಮತ ನೀಡಬೇಕೆಂದು ಪ್ರಚಾರ ಮಾಡಿದರು.[10] ಆ ಚುನಾವಣೆಯಲ್ಲಿ ಉತ್ತರ ಕನ್ನಡ ಜಿಲ್ಲೆಯಿಂದ ಮೂರು ಮಂದಿ ಪಿ.ಎಸ್.ಪಿ. ಯಿಂದ ವಿಧಾನಸಭೆಗೆ ಆಯ್ಕೆಯಾದರು. ದಿನಕರ ದೇಸಾಯಿಯವರು ರೈತರ ಬೆಂಬಲದಿಂದ ಲೋಕಸಭೇಗೆ ಪ್ರವೇಶ ಪಡೆದರು. ೧೯೬೧ರ ಕಾಯಿದೆ ನಿಗದಿಪಡಿಸಿದ ಗುತ್ತಿಗೆಯನ್ನು ಅಲಕ್ಷಿಸಿ ಗೇಣಿದಾರರು ಪ್ರತಿ ಎಕರೆ ಭೂಮಿಗೆ ರೂ. ೨೦ ಗುತ್ತಿಗೆ ನೀಡಿದರೆ ಸಾಕೆಂದು ೧೯೬೭ರಲ್ಲಿ ಪಿ.ಎಸ್.ಪಿ. ಕರೆ ನೀಡಿತ್ತು. ಗುತ್ತಿಗೆಯನ್ನು ಹಿಂದಿನ ಆರನೇ ಒಂದಂಶಕ್ಕೆ ಇಳಿಸದಿದ್ದರೆ ಗುತ್ತಿಗೆಯೇ ಕೊಡದಿರುವ ಚಳವಳಿಯನ್ನು ಉತ್ತರ ಕನ್ನಡದಲ್ಲಿ ಆರಂಭಿಸಲಾಗುವುದೆಂದು ವಿಧಾನಸಭೆಯಲ್ಲಿ ಪಿ.ಎಸ್.ಪಿ. ಸದಸ್ಯರು ಎಚ್ಚರಿಸಿದರು. ಆದರೆ ಪಿ.ಎಸ್.ಪಿ ಸೂಚಿಸಿದಂತೆ ೧೯೬೧ರ ಕಾಯಿದೆ ತಿದ್ದುಪಡಿಯಾಗಿ ಗುತ್ತಿಗೆ ಕಡಿಮೆಯಾಗಲಿಲ್ಲ ಹಾಗೆಂದು ನೋ ರೆಂಟ್ ಚಳವಳಿ ಕೂಡ ನಡೆಯಲಿಲ್ಲ.[11] ಹೀಗೆ ಕಾಲಕ್ರಮೇಣ ರೈತ ಚಳವಳಿ ಮತ್ತು ಅದರಿಂದ ಬೆಂಬಲ ಪಡೆದ ಪಕ್ಷ ಎರಡೂ ಕಾವು ಕಳೆದುಕೊಂಡವು. ಆದಾಗ್ಯೂ ಈ ಚಳವಳಿಗಳೂ ರೈತರಲ್ಲಿ ತಮ್ಮ ಹಕ್ಕುಗಳ ಬಗ್ಗೆ ಜಾಗೃತಿ ಮೂಡಿಸಿದೆ. ೧೯೭೪ರ ಕಾಯಿದೆ ಹೆಚ್ಚು ಪರಿಣಾಮಕಾರಿಯಾಗಿ ಉತ್ತರ ಕನ್ನಡ ಜಿಲ್ಲೆಯಲ್ಲಿ ಅನುಷ್ಠಾನಗೊಂಡಿದ್ದರೆ ಅದರಲ್ಲಿ ರೈತ ಚಳವಳಿಯ ಪಾತ್ರವನು ಅಲ್ಲಗೆಳೆಯಲು ಸಾಧ್ಯವಿಲ್ಲ.
ಗೇಣಿ ಮಾಪನ ಮಾಡುವ ಆಳತೆಗೆ ಸಂಬಂಧಿಸಿದಂತೆ ಕಾಗೋಡಿನ ರೈತರು ಮತ್ತು ಭೂಮಾಲಿಕರ ಮಧ್ಯ ತಕರಾರು ಎದ್ದಿದೆ. ಸಾಮಾನ್ಯವಾಗಿ ಮಾಪನ ಮಾಡುವ ಪಾತ್ರ ಕೊಳಗದಲ್ಲಿ ಮೂರು ಸೇರು ತುಂಬುತ್ತದೆ. ಆದರೆ ಭೂಮಾಲಿಕರು ತಮ್ಮದೇ ಕೊಳಗ ಸಿದ್ದಪಡಿಸಿಕೊಳ್ಳುತ್ತಾರೆ. ಆ ಕೋಳಗದಲ್ಲಿ ಮೂರುವರೆಯಿಂದ ನಾಲ್ಕು ಸೇರು ಕೂಡ ತುಂಬುತ್ತೆ. ಗೇಣಿ ಮಾಪನ ಮಾಡುವ ಪಾತ್ರದ ಗಾತ್ರವನ್ನು ಹಿಗ್ಗಿಸಿ ಕೊಂಡು ಭೂಮಾಲಿಕರು ಲೆಕ್ಕಕ್ಕಿಂತ ಹೆಚ್ಚಿನ ಗೇಣಿಯನ್ನು ವಸೂಲಿ ಮಾಡುತ್ತಿದ್ದರು. ಈ ಕ್ರಮವನ್ನು ಕಾಗೋಡಿನ ರೈತರು ವಿರೋಧಿಸಿದರು.[12] ಭೂಮಾಲಿಕರಿಂದ ನಡೆಯುತ್ತಿದ್ದ ಶೋಷಣೆನ್ನು ಪ್ರತಿಭಟಿಸುವ ಉದ್ದೇಶದಿಂದ ಶಿವಮೊಗ್ಗ ಜಿಲ್ಲೆಯ ಸಾಗರ ತಾಲ್ಲೂಕಿನಲ್ಲಿ ೧೯೪೮ರಲ್ಲಿ ಸಾಗರ ತಾಲ್ಲೂಕು ರೈತ ಸಂಘ ಆರಂಭವಾಯಿತು. ಗೇಣಿದಾರರ ಹಿತರಕ್ಷಣೆ ಕಾನೂನನ್ನು ಜಾರಿಗೆ ತರಬೇಕು, ಸರಕಾರ ಟೆನೆನ್ಸಿ ಬೆಲ್ ಜಾರಿಗೆ ತರುವವರೆಗೆ ಪರಸ್ಪರ ಒಪ್ಪಿ ಇಲ್ಲದೆ ಗೇಣಿದಾರರಿಂದ ರೈತರಿಗಾದ ನಷ್ಟವನ್ನು ಸರಿಪಡಿಸಬೇಕು, ತೆಗೆದುಕೊಂಡ ಗೇಣಿಗೆ ಮಾಲಿಕರು ರಶೀದಿ ನೀಡಬೇಕು ಇತ್ಯಾದಿ ಬೇಡಿಕೆಗಳನ್ನು ಮುಂಡಿಟ್ಟುಕೊಂಡು ರೈತ ಸಂಘ ಚಳವಳಿ ಆರಂಭಿಸಿತು. ರೈತರ ಚಳವಳಿಯನ್ನು ಹತ್ತಿಕ್ಕಲು ಭೂಮಾಲಿಕರು ಪ್ರಯತ್ನಿಸಿದರು. ರೈತ ಸಂಘದ ಚಳವಳಿಗಳಲ್ಲಿ ಭಾಗವಹಿಸುವ ರೈತರನ್ನು ಹೆದರಿಸಿ ಬೆದರಿಸಿ ದೂರ ಇಡಲು ಪ್ರಯತ್ನಿಸಿದರು. ರೈತರನ್ನು ಗೇಣಿಗೆ ನೀಡಿದ ಭೂಮಿಗೆ ಪ್ರವೇಶಿಸದಂತೆ ತಡೆದರು. ಭೂಮಾಲಿಕರು ಈ ದಬ್ಬಾಳಿಕೆಗೆ ಮಣಿಯದೆ ರೈತರು ಪ್ರತಿದಿನ ನೇಗಿಲು ನೋಗಗಳೊಂದಿಗೆ ತಮ್ಮ ಹೊಲಗಳಿಗೆ ಪ್ರವೇಶಿಸುತ್ತಿದ್ದರು. ಪ್ರತಿಭಟಿಸುವ ರೈತರನ್ನು ನೇಗಿಲು ನೊಗ ಸಮೇತ ಬಂಧಿಸುತ್ತಿದ್ದರು. ಮುಖ್ಯ ರೈತ ನಾಯಕರ ಬಂಧನವಾಗುವುದರೊಂಧಿಗೆ ಚಳವಳಿ ತಣ್ಣಗಾಗುವ ಲಕ್ಷಣಗಳು ಕಂಡುಬಂದವು. ಆ ಸಂದರ್ಭದಲ್ಲಿ ರಾಜ್ಯ ಸೋಷಿಯಲಿಸ್ಟ್ ಪಕ್ಷ ಚಳವಳಿಯ ಸೂತ್ರ ಹಿಡಿಯಿತು. ಗೋಪಾಲಗೌಡರ ಪ್ರವೇಶದಿಂದ ರೈತ ಚಳವಳಿ ಸಮಾಜವಾದಿ ಚಳವಳಿಯಾಗಿ ಮಾರ್ಪಟ್ಟಿತು. ರೈತ ಅಂದೋಲನ ಬಲಗೊಂಡಿತು. ಗೇಣಿ ಅಳತೆಯ ತಕರಾರಿನ ಹೋರಾಟ ಉಳುವವನೇ ಹೊದ ಒಡೆಯನಾಗಬೇಕೆನ್ನುವ ಮಟ್ಟಿಗೆ ಬೆಳೆಯಿತು. ೧೯೫೧ರಲ್ಲಿ ರಾಮಾಮನೋಹರ ಲೋಹಿಯಾ ಬಂಧಿತ ರೈತರನ್ನು ಜೈಲಿನಲ್ಲಿ ಭೇಟಿಯಾಗಿ ಧೈರ್ಯ ತುಂಬಿದರು. ಸಾಗರದ ಗಾಂಧಿ ಮೈದಾನದಲ್ಲಿ ಸೇರಿದ ರೈತ ಸಮೂಹವನ್ನುದೇಶಿಸಿ ಭಾಷಣ ಮಾಡಿದರು. ಸರಕಾರ ಮತ್ತು ಜಮಿನ್ದಾರರ ನಿಲುವನ್ನು ಲೋಹಿಯಾ ಖಂಡಿಸಿದರು. ರೈತರ ಮೇಲೆ ನಡೆಸುತ್ತಿರುವ ದೌರ್ಜನ್ಯವನ್ನು ತಕ್ಷಣ ನಿಲ್ಲಿಸಬೇಕೆಂದು ಒತ್ತಾಯಿಸಿದರು. ಕಾಗೋಡಿಗೆ ಹೋಗಿ ಸಹಸ್ರಾರು ರೈತರೊಂದಿಗೆ ಸರಕಾರದ ತಡೆಯನ್ನು ಮುರಿದು ಕೃಷಿ ಭೂಮಿಯಲ್ಲಿ ಪ್ರವೇಶ ಮಾಡಿದರು.[13] ಸಾಗರ ರೈತರ ಹೋರಾಟ ಸುತ್ತಮುತ್ತಲಿನ ಪ್ರದೇಶಗಳ ರೈತರಲ್ಲೂ ಸಂಚಲನ ಮೂಡಿಸಿತು. ಸೊರಬ ತಾಲ್ಲೂಕಿನ ರೈತರು ಸಾಗರಕ್ಕೆ ಬಂದು ಕಾಗೋಡು ಚಳವಳಿಗೆ ಬೆಂಬಲ ನೀಡಿದರು. ಈ ಎಲ್ಲ ಚಳವಳಿಗಳೂ ಶಿವಮೊಗ್ಗ ಜಿಲ್ಲೆಯ ರೈತ ಸಮುದಾಯವನ್ನು ತಮ್ಮದೇ ರೂಪದಲ್ಲಿ ಪ್ರಭಾವಿಸಿವೆ.
ಹೆಚ್ಚುವರಿ ಭೂಮಿ ಘೋಷಿತವಾಗಿರುವುದು ಮತ್ತು ಸ್ವಾಧೀನ ಪಡಿಸಿಕೊಂಡಿರುವುದು ಮತ್ತು ವಿತರಿಸಿದ್ದು ಕಡಿಮೆ ಇರಬಹುದು. ಆದರೆ ವಿತರಿಸಿದಲ್ಲಿ ಹೆಚ್ಚಿನ ಪಾಲು ದಲಿತರು ಪಡೆದಿದ್ದಾರೆ. ಇದು ದಲಿತ ಚಳವಳಿಯಿಂದ ಸಾಧ್ಯವಾಯಿತು. ಜಾತಿ ಪದ್ದತಿಯನ್ನು ವಿರೋಧಿಸುವ ಹಲವಾರು ಚಳವಳಿಗಳೂ ಕರ್ನಾಟಕದಲ್ಲಿ ನಡೆದಿವೆ. ಅವುಗಳಲ್ಲಿ ಮೈಸೂರು ಪ್ರಾಂತದಲ್ಲಿ ನಡೆದ ಬ್ರಾಹ್ಮಣೇತರ ಚಳವಳಿ ಮತ್ತು ಕರಾವಳಿ ಕರ್ನಾಟಕದ ನಾರಾಯಣ ಗುರುಸ್ವಾಮಿ ಚಳವಳಿಗಳು ಪ್ರಮುಖ. ಆದರೆ ಈ ಎರಡೂ ಚಳವಳಿಗಳಿಂದಲೂ ಕರ್ನಾಟಕದ ದಲಿತರಿಗೆ ವಿಶೇಷ ಉಪಯೋಗವಾಗಲಿಲ್ಲ. ನೆರೆಯ ತಮಿಳುನಾಡಿನ ಆತ್ಮ ಸಮ್ಮನ ಚಳವಳಿ ಪ್ರಭಾವ ಕರ್ನಾಟಕದ ಮೇಲೂ ಇದೆ. ದಕ್ಷಿಣ ಕರ್ನಾಟಕದಲ್ಲಿ ಆರಂಭವಾದ ಬ್ರಾಹ್ಮಣೇತರ ಚಳವಳಿ ಪೆರಿಯಾರ್ ಚಳವಳಿಯಿಂದ ಪ್ರಭಾವಿತವಾಗಿದೆ. ಆದರೆ ಪೆರಿಯಾರ್ ಚಳವಳಿಯಿಂದ ಪ್ರಭಾವಿತವಾದ ಚಳವಳಿ ಕರ್ನಾಟಕದಲ್ಲಿ ಕೇವಲ ಸರಕಾರಿ ಹುದ್ದೆಗಳನ್ನು ಹೊಂದುವುದಕ್ಕೆ ಮತ್ತು ಶಿಕ್ಷಣ ಕ್ಷೇತ್ರದಲ್ಲಿ ಸೀಟುಗಳ ಕಾದಿರಿಸುವಿಕೆಗೆ ಸೀಮಿತಗೊಂಡಿತ್ತು. ಎಲ್ಲೂ ಕೂಡ ಬ್ರಾಹ್ಮಣ ಮೌಲ್ಯಗಳನ್ನು ಪ್ರಶ್ನಿಸುವ ಕೆಲಸಕ್ಕೆ ಕರ್ನಾಟಕದ ಬ್ರಾಹ್ಮಣೇತರ ಚಳವಳಿ ಕೈಹಾಕಲಿಲ್ಲ. ಹಾಗೆ ನೋಡಿದರೆ ಚಳವಳಿಯಲ್ಲಿ ಪ್ರಮುಖ ಪಾತ್ರವಹಿಸಿದ ಹಿಂದುಳಿದ ಜಾತಿಗಳೂ ಗ್ರಾಮೀಣ ಮಟ್ಟದಲ್ಲಿ ಜಾತಿಪದ್ಧತಿಯ ಏಣಿಶ್ರೇಣಿಯನ್ನು ಕಾಪಾಡುವುದಕ್ಕೆ ಬೇಕಾಗಿರುವ ಬಲವನ್ನು ನೀಡಿ ಜಾತಿ ಪದ್ದತಿಯನ್ನು ಪೋಷಿಸಿದ್ದಾರೆ. ಈ ಹಿನ್ನೆಲೆಯಲ್ಲಿ ಕರ್ನಾಟಕದ ಬ್ರಾಹ್ಮಣ ವಿರೋಧಿ ಚಳವಳಿಗಳು ದಲಿತರಿಗೆ ವಿಶೇಷ ಉಪಯೋಗಕ್ಕೆ ಬರಲಿಲ್ಲ. ನಾರಾಯಣ ಗುರುಗಳು ಕೂಡ ಪೆರಿಯಾರ್ ಕ್ರಮದಲ್ಲೇ ದಲಿತರನ್ನು ಸೇರಿಸಿಕೊಂಡು ಜಾತಿ ಪದ್ದತಿ ದೋಷಗಳನ್ನು ತಿದ್ದಲು ಹೋರಟವರು. ಆದರೆ ಕರಾವಳಿ ಕರ್ನಾಟಕದಲ್ಲಿ ಅದು ಕೇವಲ ಒಂದು ಜಾತಿಯ (ಬಿಲ್ಲವರ) ಅಸಮಾನತೆಯನ್ನು ಹೋಗಲಾಡಿಸಲು ಸೀಮಿತವಾಯಿತು.
ಈ ಎಲ್ಲ ಕಾರಣಗಳಿಂದ ಕರ್ನಾಟಕದ ದಲಿತರು ತಮ್ಮ ವಿಮೋಚನೆಗೆ ತಮ್ಮದೇ ಚಳವಳಿ ಆರಂಭಿಸಬೇಕಾಯಿತು. ೧೯೬೮ರಿಂದಲೇ ಕರ್ನಾಟಕದಲ್ಲಿ ದಲಿತ ಚಳವಳಿಗಳು ವ್ಯವಸ್ಥಿತವಾಗಿ ಆರಂಭವಾಗಿದೆ. ಶ್ಯಾಮ್ ಸುಂದರ್ ಅವರ ಬೀಮ ಸೇನೆ ದಲಿತರಿಗೆ ಪ್ರತ್ಯೇಕ ಭೂಮಿ ಕೊಡುವುದು ಮಾತ್ರವಲ್ಲ ಪ್ರತ್ಯೇಕ ದಲಿತಸ್ತಾನ್ ರಚಿಸಬೇಕೆನ್ನುವ ಅಭಿಪ್ರಾಯ ಹೊಂದಿದ್ದರು.[14] ಬಸವಲಿಂಗಪ್ಪನವರು ದಲಿತರನ್ನು ಸಂಘಟಿಸಿದರು. ದೇವರಾಜ್ ಅರಸರ ಮಂತ್ರಿ ಮಂಡಲದ ಪ್ರಭಾವಿ ಮಂತ್ರಿಯಾಗಿ ಕೆಲಸ ಮಾಡಿದ್ದರು. ೧೯೭೪ರ ಕಾಯಿದೆಯಲ್ಲಿ ಭೂರಹಿತ ಕಾರ್ಮಿಕರಿಗೆ ಸಂಬಂಧಿಸಿದಂತೆ ವಿಶೇಷ ಕ್ಲಾಸ್‌ಗಳನ್ನು ಸೇರಿಸುವಲ್ಲಿ ಬಸವಲಿಂಗಪ್ಪನವರ ಪಾತ್ರವನ್ನು ಅಲ್ಲಗೆಳೆಯಲು ಸಾಧ್ಯವಿಲ್ಲ ದಲಿತ ಸಂಘರ್ಷ ಸಮಿತಿ ಆರಂಭವಾಗುವುದರೊಂದಿಗೆ ದಲಿತರ ಮೇಲಿನ ದೌರ್ಜನ್ಯವನ್ನು ವಿರೋಧಿಸುವ ಚಳವಳಿಗಳು ಗ್ರಾಮೀಣ ಪ್ರದೇಶಗಳಿಗೂ ಹಬ್ಬಿತು. ದಲಿತರ ಮೇಲಿನ ದೌರ್ಜನ್ಯವನ್ನು ವಿರೋಧಿಸುವುದರೊಂದಿಗೆ ದಲಿತ ಸಂಘರ್ಷ ಸಮಿತಿ ದಲಿತರ ಶಿಕ್ಷಣ ಮತ್ತು ಸಂಘಟನೆಗೆ ಹೆಚ್ಚು ಒತ್ತು ಕೊಟ್ಟಿದೆ. ಈ ಚಳವಳಿಗಳಿಗೂ ಭೂಸುಧಾರಣೆಯಲ್ಲಿ ದಲಿತರಿಗಾದ ಅಲ್ಪಸ್ವಲ್ಪ ಲಾಭಗಳ ನಡುವೆ ಸಂಬಂಧ ಕಲ್ಪಿಸಲಾಗುವುದಿಲ್ಲ. ಆದರೆ ಈ ಚಳವಳಿಗಳು ದಲಿತರಲ್ಲಿ ಸ್ವಾಭಿಮಾನವನ್ನು ಮೂಡಿಸಿ ತಮ್ಮ ಮಾನ ಸನ್ಮಾನಗಳ ಬಗ್ಗೆ ಆಲೋಚಿಸುವಂತೆ ಮಾಡಿವೆ. ಅಷ್ಟುಮಾತ್ರವಲ್ಲ ಹೋರಾಟ ಮಾಡದೇ ತಮ್ಮ ಹಕ್ಕುಗಳನ್ನು ಸ್ಥಾಪಿಸಲು ಸಾಧ್ಯವಿಲ್ಲ ಎನ್ನುವ ಮೂಲಭೂತ ಪಾಠವನ್ನು ಕೂಡ ಈ ಚಳವಳಿಗಳೂ ತಕ್ಕಮಟ್ಟಿಗೆ ಮಾಡಿವೆ. ಇವೆಲ್ಲ ಸಂಗತಿಗಳೂ ಭೂಸುಧಾರಣ ಕಾಯಿದೆಯ ಅನುಷ್ಠಾನವ್ನು ಸ್ವಲ್ಪಮಟ್ಟಿಗೆ ಪ್ರಭಾವಿಸಿರಬಹುದು. ಹೆಚ್ಚುವರಿ ಭೂಮಿ ವಿತರಣೆಯಲ್ಲಿ ದಲಿತರಿಗೆ ಸಲ್ಲಬೇಕಾದ ಪಾಲು ಪಡೆಯುವಲ್ಲಿ ಈ ಸಂಘಟನೆಗಳು ತಮ್ಮ ಪಾತ್ರ ನಿರ್ವಹಿಸಿವೆ. ಭೂಮಿ ಮತ್ತು ರಾಜಕೀಯ ಜತೆಜತೆಗೆ ಹೋಗಿದೆ. ಭೂಮಾಲಿಕರು ಆರಂಭದಿಂದಲೇ ಕರ್ನಾಟಕದ ರಾಜಕಾರಣದಲ್ಲಿ ಮುಂಚೂಣಿಯಲ್ಲಿದ್ದರು. ಆದುದರಿಂದ ತಮ್ಮ ಆಸಕ್ತಿಗಳಿಗನುಗುಣವಾದ ಭೂಪಾಲಿಸಿಗಳನ್ನು ಜಾರಿಗೆ ತಂದರು. ಭೂಸುಧಾರಣೆಯಿಂದ ದೊಡ್ಡ ಭೂಮಾಲಿಕರು ಸ್ವಲ್ಪ ಭೂಮಿ ಕಳೆದುಕೊಂಡರು. ಆದರೆ ಅದು ರಾಜಕೀಯದಲ್ಲಿ ಸಕ್ರಿಯವಾಗಿದ್ದ ಮಧ್ಯಮ ಮತ್ತು ಅರೆ ಮಧ್ಯಮ ಭೂಮಾಲಿಕರಲ್ಲಿ ಸಂಗ್ರಹವಾಯಿತು. ಗೇಣಿದಾರರು ಸಣ್ಣ ಅತೀ ಅಣ್ಣ ರೈತರಾಗಿ ತೃಪ್ತಿ ಹೊಂದಬೇಕಾಯಿತು. ಅತೀ ಸಣ್ಣ ರೈತರು ಮತ್ತು ಭೂರಹಿತರ ನಡುವೆ ದೊಡ್ಡ ವ್ಯತ್ಯಾಸವಿಲ್ಲ. ಇಬ್ಬರೂ ತಮ್ಮ ಮೂರು ಹೊತ್ತಿನ ಊಟಕ್ಕಾಗಿ ಮತ್ತೊಬ್ಬರಲ್ಲಿ ಕೂಲಿ ಮಾಡುವುದು ಅನಿವಾರ್ಯ. ಇವರ ಈ ಅತಂತ್ರ ಸ್ಥಿತಿ ಬಲಾಢ್ಯರ ದುಡ್ಡು ಹಾಕಿ ದುಡ್ಡು ತೆಗೆಯುವ ರಾಜಕೀಯಕ್ಕೆ ಹೇಳಿಮಾಡಿಸಿದಂತಿದೆ. ಕಡಿಮೆ ಬೆಲೆಗೆ ಅಕ್ಕಿ, ಕುಡಿಯುವ ನೀರು. ವಸತಿ. ಶೌಚಾಲಯ ಇತ್ಯಾದಿಗಳ ಭರವಸೆ ಇವರ ಓಟನ್ನು ಪಡೆಯಲು ಸಾಕಾದವು. ತಕ್ಷಣಗಳ ಬೇಕುಬೇಡಗಳನ್ನು ಪೂರೈಸುವುದೇ ದೊಡ್ಡ ಅಭಿವೃದ್ಧಿಯೆಂದು ಬಲಾಢ್ಯರು ಇವರನ್ನು ನಂಬಿಸಿದ್ದಾರೆ. ಸತತ ಕೊರತೆಯ ಸ್ಥಿತಿ ಇವರನ್ನು ನಿಷ್ಕ್ರೀಯ ರಾಜಕೀಯದತ್ತ ದೊಡುತ್ತಿದೆ. ಇಂತಹ ಸ್ಥಿತಿ ಬದಲಾಗಬೇಕಾದರೆ ಮತ್ತೊಂದು ಭೂಸುಧಾರಣೆ ಅನಿವಾರ್ಯ.

ಯಾಕೀಗ ಭೂಮಿ ಪ್ರಶ್ನೆ: ೬. ಮುಂದೇನು?
ಭೂಮಿ ಪ್ರಶ್ನೆ ಕಳೆದ ಶತಮಾನದ ಒಂದು ಸಮಸ್ಯೆಯೆಂದು ಪರಿಗಣಿಸಲ್ಪಟ್ಟಿದೆ. ಆವಾಗ ಅದರ ಪರಿಹಾರಕ್ಕೆ ಸಾಕಷ್ಟು ಪ್ರಯತ್ನಿಸಲಾಗಿದೆ. ಕರ್ನಾಟಕದಲ್ಲಂತೂ ೧೯೭೪ರ ಕಾಯಿದೆ ಅನುಷ್ಠಾನಗೊಂಡ ನಂತರ ಭೂಮಿ ಸಮಸ್ಯೆ ಸಂಪೂರ್ಣ ಪರಿಹಾರಗೊಂಡಿದೆ ಎನ್ನುವ ವಾತಾವರಣ ಇದೆ. ಇಂದು ಭೂಮಿ ಪ್ರಶ್ನೆ ಚರ್ಚೆಯಲ್ಲಿದ್ದರೆ ಅದು ಯಾವ ರಾಜಕಾರಣಿ ಎಷ್ಟು ಭೂಮಿ ಲಪಟಾಯಿಸಿದ, ಯಾವ ಉದ್ದಿಮೆಗೆ ಎಷ್ಟು ಭೂಮಿ ಕೊಡಲಾಗಿದೆ. ವಿಶೇಷ ಆರ್ಥಿಕ ವಲಯಗಳಿಗೆ ಎಲ್ಲಿ ಭೂಮಿ ಕೊಡಲಾಗಿದೆ ಇತ್ಯಾದಿಗಳು ಚರ್ಚೆಯಲ್ಲಿವೆ. ಭೂಮಿ ಕಳೆದುಕೊಂಡವರು ಸಣ್ಣಪುಟ್ಟ ಸಂಘಟನೆಗಳನ್ನು ಕಟ್ಟಿಕೊಂಡು ಈ ಎಲ್ಲವುಗಳನ್ನು ವಿರೋಧಿಸುವುದು ಕೂಡ ಚರ್ಚೆಯಲ್ಲಿದೆ. ಈ ಎಲ್ಲ ಸಮಸ್ಯೆಗಳಿಗೆ ಪರಿಹಾರವಾಗಿ ಇನ್ನೊಂದು ಭೂಸುಧಾರಣೆ ಅನಿವಾರ್ಯ ಎನ್ನುವ ಚರ್ಚೆ ಎಲ್ಲೂ ನಡೆಯುತ್ತಿಲ್ಲ. ಈ ಪುಸ್ತಕದ ನಾಲ್ಕು ಅಧ್ಯಾಯಗಳಲ್ಲಿ ಯಾಕೆ ಇನ್ನೊಂದು ಭೂಸುಧಾರಣೆ ಅನಿವಾರ್ಯ ಎನ್ನುವುದನ್ನು ವಾದಿಸಿದ್ದೇನೆ. ಭೂಸುಧಾರಣೆ ಚರ್ಚೆ ಈಗ ಅಪ್ರಸ್ತುತವಾಗಲು ಬಲವಾದ ಕಾರಣ ಎಪ್ಪತ್ತು ಎಂಬತ್ತರ ದಶಕದಲ್ಲಿ ಭೂಸುಧಾರಣೆ ಪರಿಣಾಮಕಾರಿಯಾಗಿ ನಡೆದಿದೆ ಎನ್ನುವ ನಂಬಿಕೆ. ಸಾಕಷ್ಟು ಮಂದಿ ಗೇಣಿದಾರರು ಭೂಮಿ ಪಡೆದಿದ್ದಾರೆ, ಹೆಚ್ಚುವರಿ ಭೂಮಿ ವಿತರಣೆಯಾಗಿದೆ. ಭೂರಹಿತರಿಗೆ ಭೂಮಿ ದೊರಕಿದೆ ಇತ್ಯಾದಿ ಉದ್ದೇಶಗಳು ಈಡೇರಿವೆ ಎನ್ನುವ ನಂಬಿಕೆ ಇದೆ. ಈ ಎಲ್ಲ ಸಂಗತಿಗಳು ಸರಿಯಲ್ಲ ಎಂದು ಪುಸ್ತಕ ವಾದಿಸಿದೆ. ೧೯೭೪ರ ಕಾಯಿದೆ ಕ್ರಾಂತಿ ಮಾಡಿಲ್ಲ ಏಕೀಕರಣದ ಸಂದರ್ಭದಲ್ಲಿದ್ದ ಭೂಸಂಬಂಧಗಳು ಇಂದು ಕೂಡ ಅಲ್ಪಸ್ವಲ್ಪ ಬದಲಾವಣೆಯೊಂದಿಗೆ ಮುಂದುವರಿಯುತ್ತಿದೆ ಎಂದು ಹಿಂದಿನ ಅಧ್ಯಾಯದಲ್ಲಿ ಅಂಕಿಅಂಶ ಸಮೇತ ವಾದಿಸಿದ್ದೇನೆ. ಆದುದರಿಂದ ಮತ್ತೊಂದು ಭೂಸುಧಾರಣೆ ಅನಿವಾರ್ಯ ಎನ್ನುವುದು ಈ ಪುಸ್ತಕದ ವಾದ.
ಇಂದು ಕೂಡ ಶೇ. ೩೩ರಷ್ಟು ಕುಟುಂಬಗಳಿಗೆ ಭೂಮಿಯೇ ಇಲ್ಲ. ಇವರಲ್ಲಿ ಭೂಮಿಯ ಅವಶ್ಯಕತೆ ಇಲ್ಲದವರು ಅಥವಾ ಕೃಷಿಯೇತರ ಮೂಲಗಳಿಂದ ಆದಾಯಪಡಿಯುವವರು ಸೇರಿದ್ದಾರೆ. ಆದುದರಿಂದ ಇದನ್ನು ದೊಡ್ಡ ಸಂಖ್ಯೆಯೆಂದು ಪರಿಗಣಿಸುವ ಅಗತ್ಯವಿಲ್ಲ ಎಂದು ವಾದಿಸಬಹುದು. ಇದು ಸರಿ. ಆದರೆ ಸರಕಾರಿ ಲೆಕ್ಕಚಾರ ಪ್ರಕಾರ ಶೇ. ೪೮ರಷ್ಟು ಸಣ್ಣ ರೈತರೆಂದು ವರ್ಗೀಕರಿಸಿದವರಲ್ಲಿ ಭೂರಹಿತರ ಹಲವಾರು ಗುಣಗಳಿವೆ. ಒಂದು, ಈ ಸಣ್ಣ ರೈತರ ಸ್ವಾಧೀನ ನೀರಾವರಿ ಪ್ರದೇಶದಲ್ಲಿ ಒಂದು ಎಕರೆಗಿಂತ ಕಡಿಮೆ ಭೂಮಿ ಇದೆ. ಅರೆ ನೀರಾವರಿ ಪ್ರದೇಶಗಳಲ್ಲಿ ಒಂದರಿಂದ ಒಂದುಕಾಲು ಎಕರೆಯಷ್ಟು ಭೂಮಿ ಇದೆ. ಒಣಭೂಪ್ರದೇಶಗಳಲ್ಲಿ ಒಂದೂವರೆ ಎಕರೆ ಭೂಮಿ ಇದೆ. ಎರಡು, ತಮ್ಮ ಸ್ವಾಧೀನ ಇರುವ ಸಣ್ಣ ಹಿಡುವಳಿಯಿಂದ ಈ ಹೊತ್ತಿಗೆ ರಾಜ್ಯದಲ್ಲಿ ಲಭ್ಯವಿರುವ ಮೂಲ ಸೌಕಾರ್ಯಗಳನ್ನು ಬಳಸಿಕೊಂಡು ಇವರು ತಮ್ಮ ಮೂರು ಹೊತ್ತಿನ ಊಟ ಗಳಿಸಲು ಸಾಧ್ಯವಿಲ್ಲ. ಮೂರು, ಆದುದರಿಂದ ಇವರು ಕೂಡ ಭೂರಹಿತರಂತೆ ತಮ್ಮ ಮೂಲಭೂತ ಅವಶ್ಯಕತೆಗಳನ್ನು ಪೂರೈಸಲು ಮತ್ತೊಬ್ಬರಲ್ಲಿ ಕೂಲಿ ಮಾಡುವುದು ಅನಿವಾರ್ಯ. ನಾಲ್ಕು, ಗ್ರಾಮೀಣ ಪ್ರದೇಶದ ಮೂಲಸೌಕಾರ್ಯಗಳ ಕೊರತೆಯಿಂದ ಕೃಷಿ ಉತ್ಪನ್ನ ತುಂಬಾ ಕಡಮೆಯಾಗಿದೆ. ಈಗಲೂ ಕೆಲವೇ ಕೆಲವು ಕುಟುಂಬಗಳ (ಶೇ.೨೫) ಸ್ವಾಧೀನದಲ್ಲಿ ರಾಜ್ಯದ ಶೇ. ೬೩ರಷ್ಟು ಭೂಮಿ ಶೇಖರಣೆಯಾಗಿದೆ. ಇದರಿಂದಾಗಿ ಅಲ್ಪಪ್ರಮಾಣದ ಭೂಮಿಯಲ್ಲಿ (ಶೇ.೧೩ರಷ್ಟು ಭೂಮಿಯಲ್ಲಿ) ದೊಡ್ಡ ಸಂಖ್ಯೆಯ ಕೃಷಿಕರು (ಶೇ. ೪೮ ಕುಟುಂಬಗಳು) ತೊಡಗಿಸಿಕೊಂಡಿವೆ. ಇದು ಲೆಕ್ಕಕಿಂತ ಹೆಚ್ಚು ಮಂದಿ ಸಣ್ಣ ಸಣ್ಣ ತುಂಡು ಭೂಮಿಗಳಲ್ಲಿ ತೊಡಗಿಸಿಕೊಂಡ ಚಿತ್ರಣವನ್ನು ಕೊಡುತ್ತಿದೆ. ಹಿಡುವಳೀ ಗಾತ್ರದ ಜತೆಗೆ ಮುಲಸೌಕಾರ್ಯ ಹಾಗೂ ಕೃಷಿಯೇತರ ಚಟುವಟಿಕೆಗಳ ಕೊರತೆಗಳು ಅತೀ ಸಣ್ಣ ರೈತರ ಸಮಸ್ಯೆಯನ್ನು ಬಿಗಾಡಯಿಸಿವೆ. ಈ ಕಾರಣಗಳಿಂದಾಗಿ ಇವರು ಮೂರು ಹೊತ್ತಿನ ಊಟಕ್ಕಾಗಿ ವಲಸೆ ಹೋಗುವುದು ಅನಿವಾರ್ಯವಾಗಿದೆ. ಈ ಎಲ್ಲ ಗುಣಲಕ್ಷಣಗಳ ಹಿನ್ನೆಲೆಯಲ್ಲಿ ಇವರನ್ನೂ ಭೂರಹಿತರೊಂದಿಗೆ ಸೇರಿಸಿದರೆ ಕರ್ನಾಟಕದಲ್ಲಿ ಭೂರಹಿತರ ಸಂಖ್ಯೆ ಶೇ. ೮೧ ಆಗುತ್ತದೆ. ಶೇ. ೩೩ ಭೂರಹಿತ ಕುಟುಂಬಗಳಲ್ಲಿ ಶೇ. ೧೩ರಷ್ಟ ಕೃಷಿಯೇತರ ಮೂಲಗಳಿಂದ ತಮ್ಮ ಆದಾಯವನ್ನು ಪಡೆಯುತ್ತಾರೆಂದು ಊಹಿಸಿದರೂ ಕರ್ನಾಟಕದ ಭೂರಹಿತರ ಸಂಖ್ಯೆ ಶೇ. ೬೮ ಆಗುತ್ತದೆ.
ಪೇಟೆ ಪಟ್ಟಣಗಳನ್ನು ಬೆಳೆಸುವ ಹಳಸಲು ಅಭಿವೃದ್ಧಿ ಮಾದರಿಗಳಿಂದ ಈ ಪ್ರಮಾಣದ ಭೂರಹಿತರ ಸಮಸ್ಯೆ ಪರಿಹಾರವಾಗುವುದಿಲ್ಲ. ಸರಕಾರಿ ಅಂಕಿಅಂಶಗಳನ್ನು ಮುಖಬೆಲೆಯಲ್ಲಿ ತೆಗೆದುಕೊಂಡರೂ ಆರು ದಶಕಗಳಲ್ಲಿ ಬೆಳೆಸಿದ ಪೇಟೆಪಟ್ಟಣಗಳು ಶೇ. ೩೬ರಷ್ಟು ಜನರಿಗೆ ಬದುಕು ಕೊಡತ್ತಿದೆ. ಈ ಅಂಕಿಅಂಶಗಳನ್ನು ಸ್ವಲ್ಪಕೆದಕಿದರೂ ಬೇರೆಯದೇ ಚಿತ್ರಣ ದೊರೆಯುತ್ತದೆ. ಪೇಟೆ ಪಟ್ಟಣಗಳೆಂದು ವರ್ಗೀಕರಿಸುವ ಶೇ. ೩೬ರಲ್ಲಿ ತಾಲ್ಲೂಕು ಕೇಂದ್ರಗಳು ಮತ್ತು ಪಟ್ಟಣ ಪಂಚಾಯಿತಿಗಳು ಸೇರಿವೆ. ಇವುಗಳನ್ನು ಕೃಷಿಯಿಂದ ಭಿನ್ನ ಬದುಕು ಕೊಡುವ ತಾಣಗಳೆಂದು ಬಗೆದರೆ ಅದಕ್ಕಿಂತ ದೊಡ್ಡ ಮೂರ್ಖತನ ಯಾವುದೂ ಇಲ್ಲ. ಯಾಕೆಂದರೆ ಇವುಗಳಲ್ಲಿ ದೊಡ್ಡ ಮಟ್ಟದ ಯಾವುದೇ ಕೈಗಾರಿಕೆ ಅಥವಾ ಸೇವಾ ವಲಯಗಳ ಉದ್ದಿಮೆಗಳಿಲ್ಲ. ಇಲ್ಲಿ ಇರುವುದು ಸಣ್ಣ ಪುಟ್ಟ ಕಟ್ಟೋಣ ಕೆಲಸಗಳು, ಗ್ಯಾರೇಜ್ ಕೆಲಸಗಳು, ಟೆಲೆಫೋನ್ ಭೂತ್ ಕಾಯುವ ಕೆಲಸ, ರಿಕ್ಷಾ ಅಥವಾ ಬಾಡಿಗೆ ವಾಹನಗಳ ಚಾಲಕ ಅಥವಾ ಕ್ಲೀನರ್, ಕಂಡಕ್ಟರ್ ಕೆಲಸಗಳು, ಹೊಟೇಲು ಅಂಗಡಿಗಳಲ್ಲಿ ಸಹಾಯಕರ ಕೆಲಸ ಇತ್ಯಾದಿಗಳು ಮಾತ್ರ. ಈ ಎಲ್ಲ ಕೆಲಸಗಳಲ್ಲೂ ತಿಂಗಳಲ್ಲಿ ಒಂದರಿಂದ ಎರಡು ಸಾವಿರ ಆದಾಯ ಬಂದರೆ ಪುಣ್ಯ ಆದುದರಿಂದ ಶೇ. ೧೬ಕ್ಕಿಂತಲೂ ಹೆಚ್ಚಿನ ಮಂದಿ ಇಂತಹ ಸಣ್ಣಪುಟ್ಟ ಪೇಟೆಗಳ ಕೆಲಸದಲ್ಲಿ ಇರುವವರನ್ನು ಸೇರಿಸಿದರೆ ಇಂದು ಕೂಡ ಕರ್ನಾಟಕದ ಶೇ. ೮೦ ರಷ್ಟು ಜನರು ಗ್ರಾಮೀಣ ಪ್ರದೇಶದಲ್ಲಿದ್ದಾರೆಂದು ವಾದಿಸಬಹುದು.
ಇನ್ನೂ ಶೇ. ೨೦ರಷ್ಟಿರುವ ದೊಡ್ಡ ಪೇಟೆ ಪಟ್ಟಣಗಳ ಕೈಗಾರಿಕೆ ಮತ್ತು ಸೇವಾ ವಲಯಗಳು ಸೃಷ್ಟಿಸುವ ಉದ್ಯೋಗಗಳ ಗುಣಮಟ್ಟನ್ನು ಹೇಳುವುದೇ ಬೇಡ. ಇಲ್ಲಿನ ಶೇ. ೯೦ಕ್ಕಿಂತಲೂ ಹೆಚ್ಚಿನ ಉದ್ಯೋಗಿಗಳೂ ಅಸಂಘಟಿತ ವಲಯಕ್ಕೆ ಸೇರಿದವರು. ಅಂದರೆ ಸರಕಾರಿ ನಿಯಮನುಸಾರ ಕೊಡಬೇಕಾಗಿರುವ ಕೂಲಿ, ಕೆಲಸದ ಅವಧಿ, ರಜೆ ಇತ್ಯಾದಿಗಳು ಇಲ್ಲದವರು. ಮಾಲಿಕನಿಗೆ ಕುಶಿ ಬಂದಾಗ ಕೆಲಸ ಕೊಟ್ಟು ಬೇಡ ಎಂದಾಗ ಮನೆಗೆ ಕಳುಹಿಸುವ ಕೆಲಸ ಇದು. ಇನ್ನು ಶಿಕ್ಷಣ, ಆರೋಗ್ಯ ವಸತಿ, ಸಾರಿಗೆ ಇತ್ಯಾದಿ ಸವಲತ್ತುಗಳನ್ನು ಈ ಶೇ. ೯೦ರಷ್ಟು ಉದ್ಯೋಗಿಗಳು ಕನಸಲ್ಲೂ ಊಹಿಸಲು ಸಾಧ್ಯವಿಲ್ಲ. ಕೊಳೆಗೇರಿಯಲ್ಲಿ ವಸತಿ. ಆರೋಗ್ಯ ಕೆಟ್ಟರೆ ಕುಟುಂಬದವರು ನೋಡಿಕೊಳ್ಳ ಬೇಕು. ಸಂಸಾರ ಜತೆಗಿದ್ದರೆ ಕೊಳೆಗೇರಿ ಪಕ್ಕದಲ್ಲಿರುವ ಶಾಲೆಗಳಲ್ಲಿ ಮಕ್ಕಳ ಶಿಕ್ಷಣ. ಇವೆಲ್ಲವೂ ವಾಸ್ತವ. ಆದರೆ ಇವುಗಳು ಬಹುತೇಕರ ಪ್ರಜ್ಞೆಯ ಬಾಗವಾಗಿಲ್ಲ. ನಮ್ಮಲ್ಲಿ ಪೇಟೆ ಪಟ್ಟಣಗಳೆಂದರೆ ಹಳ್ಳಿಯ ದುರ್ಭರ ಬದುಕಿನಿಂದ ಮುಕ್ತಿ ಎನ್ನುವ ಚಿತ್ರಣ ಇದೆ. ಸಾವಿರಾರು ರೂಪಾಯಿಗಳನ್ನು ಗಳಿಸಲು ಸಾಧ್ಯವಿರುವ ತಾಣ. ಉತ್ತಮ ಶಿಕ್ಷಣ, ಉತ್ತಮ ಆರೋಗ್ಯ ಉತ್ತಮ ಸಾರಿಗೆ, ಸಂಪರ್ಕ ಇತ್ಯಾದಿಗಳೆಲ್ಲ ಇರುವ ತಾಣ. ಹೀಗೆ ಪೇಟೆ ಪಟ್ಟಣಗಳೆಂದರೆ ಏನೇನೂ ಉತ್ತಮಗಳಿವೆಯೋ ಅವೆಲ್ಲವೂ ದೊರಕುವ ಜಾಗವೆಂದು ಪ್ರತೀತಿ ಇದೆ. ಖಂಡಿತವಾಗಿಯೂ ಎಲ್ಲವೂ ಉತ್ತಮ ಗುಣಮಟ್ಟದಲ್ಲಿ ಮತ್ತು ಬೇಕಾದಷ್ಟು ಪ್ರಮಾಣದಲ್ಲಿ ಪೇಟೆ ಪಟ್ಟಣಗಳಲ್ಲಿ ದೊರೆಯುತ್ತದೆ. ಆದರೆ ನಮ್ಮ ಮುಂದಿರುವ ಪ್ರಶ್ನೆ ಇವೆಲ್ಲವು ಯಾರಿಗೆ? ಮತ್ತು ಎಷ್ಟು ಜನರಿಗೆ? ದೊರೆಯುತ್ತದೆ ಎನ್ನುವುದು. ಕೇವಲ ಬೆರಳಣಿಕೆಯಷ್ಟು ಮಂದಿಗೆ ಮೇಲೆ ಹೇಳಿದ ಉತ್ತಮಗಳು ದೊರೆಯುತ್ತವೆ. ಇನ್ನುಳಿದ ಕೆಲವು ಮಂದಿಗೆ ಕಡಿಮೆ ಉತ್ತಮ ಸವಲತ್ತುಗಳು ದೊರೆಯುತ್ತವೆ. ಆದರೆ ಬಹುತೇಕರಿಗೆ ಪೇಟೆ ಪಟ್ಟಣಗಳಲ್ಲೂ ತುಂಬಾ ದುರ್ಬಲವಾದ ಬದುಕು ಕಾದಿದೆ.
ಖಂಡಿತವಾಗಿಯೂ ಪೇಟೆ ಪಟ್ಟಣಗಳಲ್ಲಿ ಹಳ್ಳಿಗಿಂತ ಹೆಚ್ಚಿನ ಉದ್ಯೋಗದ ಅವಕಾಶಗಳಿವೆ. ಹಳ್ಳಿಯಿಂದ ಹೆಚ್ಚಿನ ಕೂಲಿ ದೊರೆಯುತ್ತದೆ. ಆದರೆ ಈ ಎರಡು ಸವಲತ್ತಿಗೋಸ್ಕರ ಮನುಷ್ಯ ಪಡಬಾರದ ಪಾಡನ್ನು ಪೇಟೆ ಪಟ್ಟಣಗಳಲ್ಲಿ ಪಡಬೇಕು. ಕೊಳೆಗೇರಿಯ ಜೀವನವನ್ನು ಊಹಿಸಿಕೊಂಡರೆ ನಮ್ಮ ಸಂಸ್ಕೃತಿಯ ಬಗೆಗೇ ವಾಖರಿಕೆ ಬರುತ್ತದೆ. ಕೆಟ್ಟ ವಾಸನೆ ಬರುವ ಚರಂಡಿ ನೀರು ಪಕ್ಕದಲ್ಲೇ ಹರಿಯುತ್ತಿರುತ್ತದೆ. ಕೆಲವು ಕಡೆ ಚರಂಡಿ ನೀರು ಹರಿಯಲು ನಿರ್ಧಿಷ್ಟ ಜಾಗ ಇಲ್ಲ. ಎಲ್ಲ ಕಡೆ ಹರಿಯುತ್ತದೆ. ಚರಂಡಿ ನೀರಿನ ಮೇಲೆ ಕಲ್ಲು ಚಪ್ಪಡಿಗಳನ್ನು ಹಾಕಿ ಅದರ ಮೇಲೊಂದು ಗೋಣಿ ತಾಟಿನ ಚಪ್ಪರ ಹಾಸಿದರೆ ಅದೊಂದು ಮನೆಯಾಗುತ್ತದೆ. ಕುಡಿಯುವ ನೀರು ಮತ್ತು ಹೊಲಸು ನೀರು ಎಲ್ಲಿ ಬೇರೆ ಬೇರೆಯಾಗುತದೆ ಮತ್ತು ಎಲ್ಲಿ ಒಂದಾಗುತ್ತದೆ ಎನ್ನುವುದು ಕಷ್ಟ. ಬೆಳಿಗ್ಗೆ ಎದ್ದು ಚೆಂಬು ಹಿಡಿದುಕೊಂಡು ರೈಲ್ವೆ ಹಳ್ಳಿ ಪಕ್ಕ ಕಾಯಬೇಕು. ಜೋಪಡಿಯಲ್ಲಿದ್ದ ತಂಗಳನ್ನ ತಿಂದು ಅಥವಾ ರಸ್ತೆಯ ಬದಿಯ ಬಂಡಿ ಹೊಟೇಲಲ್ಲಿ ತಿಂಡಿ ಶಾಸ್ತ್ರ ಮುಗಿಸಿ ಮೂರು ಕಾಸಿನ ಸಂಬಳದ ಕೆಲಸಕ್ಕೆ ದೌಡಾಯಿಸಬೇಕು. ಸರಕಾರಿ ನಿಯಮಾನುಸಾರ ದಿನಕ್ಕೆ ಎಂಟು ಗಂಟೆ ಕೆಲಸ. ಅದರೆ ಇವರು ದುಡಿಯುವಲ್ಲಿ ಕೆಲಸದ ಅವಧಿ ಎಂಟೇ ಗಂಟೆ ಆಗಿರುತ್ತದೆನ್ನುವ ಗ್ಯಾರಂಟಿ ಇಲ್ಲ. ಅದು ಹತ್ತು ಆಗಬಹುದು ಅಥವಾ ಹನ್ನೆರಡು ಕೂಡ ಆಗಬಹುದು. ಕೆಲಸಗಾರ ಮತ್ತು ಮಾಲಿಕನ ಶಕ್ತಿಯನುಸಾರ ಈ ಎಲ್ಲವು ತೀರ್ಮಾನ ಆಗುತ್ತದೆ. ಎಲ್ಲಿಂದಲೋ ವಲಸೆ ಬಂದು ನಾಲ್ಕು ಕಾಸು ದುಡಿದರೆ ಮಾತ್ರ ಒಪ್ಪೋತ್ತಿನ ಊಟ ಸಾಧ್ಯ ಎನ್ನುವ ಕೆಲಸಗಾರನಿಗೆ ಏನು ಶಕ್ತಿ ಇರಬಹುದು. ಶಕ್ತಿಯಲ್ಲ ಮಾಲಿಕನಲ್ಲೇ ಕೇಂದ್ರೀಕೃತವಾಗಿದೆ. ಆದುದರಿಂದ ಅವನು ನಿರ್ಧರಿಸಿದ ಸಂಬಳ, ಅವನು ನಿರ್ಧರಿಸಿದ ಕೆಲಸದ ಅವಧಿ ಇತ್ಯಾದಿಗಳನ್ನು ಉಸಿರೆತ್ತದೆ ಕೆಲಸಗಾರ ಸ್ವೀಕರಿಸಬೇಕು. ಒಂದು ವೇಳೆ ಸಂಬಳ, ಕೆಲಸದ ಅವಧಿ ಇತ್ಯಾದಿಗಳ ಬಗ್ಗೆ ಕೆಲಸಗಾರನಿಗೆ ಅಸಮಾಧಾನವಾದರೆ ಕೆಲಸ ಬಿಟ್ಟು ಹೋಗಬಹುದು. ಮಾಲಿಕನಿಗೆ ಇದರಿಂದ ಸಮಸ್ಯೆಯಿಲ್ಲ. ಯಾಕೆಂದರೆ ಹಳ್ಳಿಯಲ್ಲಿ ಕೆಲಸವಿಲ್ಲವೆಂದು ಸಾಲುಗಟ್ಟಿ ಜನ ಪೇಟೆ ಪಟ್ಟಣಗಳಿಗೆ ವಲಸೆ ಬರುತ್ತಿದ್ದಾರೆ. ಹೆಚ್ಚುವರಿ ಕೆಲಸಗಾರರ ದೊಡ್ಡ ಸೇನೇಯೇ ಮಾಲಿಕನ ಬಾಗಿಲಲ್ಲಿ ಆತ ಕೊಡುವ ಕನಿಷ್ಠ ಸಂಬಳಕ್ಕೆ ದುಡಿಯಲು ಸಾಲುಗಟ್ಟಿ ನಿಂತಿರುತ್ತದೆ.
ಕನಿಷ್ಠ ಕೂಲಿಗೆ ದುಡಿಯುವ ಕೆಲಸಗಾರರಿಗೆ ಇಂತಹ ದುರ್ಭಲ ಬದುಕಿನಿಂದ ಮೋಕ್ಷ ಇದೆ. ಇವರೆಲ್ಲ ಸಂಘಟಿತರಾಗಿ ತಮ್ಮ ಹಕ್ಕಿನ ಬಗ್ಗೆ ಹೋರಾಟ ಮಾಡಿದರೆ ನಿಯಮಾನುಸಾರ ಕೂಲಿ, ಕೆಲಸದ ಅವಧಿ ಮತ್ತು ಇತರ ಸವಲತ್ತುಗಳನ್ನು ಪಡೆಯಬಹುದು. ಆದರೆ ಸಮಸ್ಯೆ ಇರುವುದೇ ಇಲ್ಲಿ. ಸಂಘಟಿತರಾಗಬೇಕಾದರೆ ದುಡಿಯುವ ಈ ಜನರಲ್ಲಿ ನಾವೆಲ್ಲ ಒಂದೇ ಎನ್ನುವ ಭಾವನೆ ರೂಢಿಯಾಗಬೇಕು. ಇವರೆಲ್ಲ ಅಕಸ್ಮಿಕವಾಗಿ ಯಾವುದೋ ಜಾತಿ, ಧರ್ಮ, ಊರು, ಭಾಷೆಗಳ ಹಿನ್ನೆಲೆಯಲ್ಲಿ ಹುಟ್ಟಿದ್ದಾರೆ. ಈ ಗುರುತುಗಳನ್ನೇ ಬಂಡವಾಳ ಮಾಡಿಕೊಂಡು ಬದುಕುವ ಹಲವಾರು ಶಕ್ತಿಗಳಿವೆ. ದಿನ ಬೆಳಗಾದರೆ ಇಂತಹ ಗುರುತಗಳನ್ನು ಜೀವಂತ ಇರಿಸುವುದೇ ಇಂತಹ ಶಕ್ತಿಗಳ ಕಾಯಕ. ಕೆಲಸ, ಜೋಪಡಿ, ಸಂಬಳ, ಕೆಲಸದ ಅವಧಿ ಇತ್ಯಾದಿಗಳೆಲ್ಲ ಈ ಗುರುತುಗಳ ಹಿನ್ನೆಲೆಯಲ್ಲಿ ನಿರ್ಧಾರವಾಗುವಂತೆ ಈ ಶಕ್ತಿಗಳು ನೋಡಿಕೊಳ್ಳುತ್ತವೆ. ಇವೇ ಶಕ್ತಿಗಳು ಮುಖ್ಯವಾಹಿನಿಯ ರಾಜಕೀಯದ ಒಳಪ್ರವಾಹನೂ ಹೌದು. ಕೆಲವು ಪಕ್ಷಗಳು ಕದ್ದುಮುಚ್ಚಿ ಈ ಗುರುತುಗಳ ಲಾಭ ಪಡೆಯಲು ಒಳಪ್ರವಾಹನೂ ಹೌದು. ಕೆಲವು ಪಕ್ಷಗಳು ನೇರವಾಗಿ ಮಾಡುತ್ತಿವೆ. ಕೆಲವು ಪಕ್ಷಗಳಂತೂ ಈ ಗುರುತುಗಳನ್ನು ಜೀವಂತ ಇರಿಸಲು ಶತಾಯಗತಾಯ ಪ್ರಯತ್ನಿಸುತ್ತಿವೆ. ಈ ಎಲ್ಲ ಗುರುತುಗಳು (ಜಾತಿ, ಧರ್ಮ, ಭಾಷೆ, ಪ್ರದೇಶ ಇತ್ಯಾದಿ) ದುಡಿಯುವ ಮತ್ತು ದುಡಿಸುವ, ಭೂಮಾಲಿಕ ಮತ್ತು ಭೂರಹಿತ, ದುಡ್ಡಿಲ್ಲದಿರುವ ಮತ್ತು ದುಡ್ಡಿರುವ, ಉತ್ಪಾದನ ಪರಿಕರಗಳು ಇಲ್ಲದಿರುವ ಮತ್ತು ಉತ್ಪಾದನ ಪರಿಕರಗಳು ಇರುವ ಅಂತರಗಳನ್ನು ಮರೆಮಾಚುತ್ತಿವೆ. ಒಂದೇ ಜಾತಿ ಅಥವಾ ಧರ್ಮಕ್ಕೆ ಸೇರಿದವರು ಎನ್ನುವ ಕಾರಣಕ್ಕೆ ಜನ ಒಂದು ನಿರ್ದಿಷ್ಟ ರಾಜಕೀಯ ತೀರ್ಮಾನಕ್ಕೆ ಬರುವುದು ಇದೇ ಕಾರಣಕ್ಕಾಗಿ. ಇಂತಹ ರಾಜಕೀಯ ತೀರ್ಮಾನಗಳು ಈ ಜನರನ್ನು ಸತತ ಬಿಕ್ಷುಕರನ್ನಾಗಿಸುತ್ತಿವೆ. ಅಕ್ಕಿ, ಕುಡಿಯುವ ನೀರು, ಶೌಚಾಲಯ ವಸತಿ ಇತ್ಯಾದಿಗಳು ಇಂತಹ ರಾಜಕೀಯ ಶಕ್ತಿಗಳು ಮುಂದೂಡುವ ದೊಡ್ಡ ಅಭಿವೃದ್ಧಿ ಸಾಧನೆಗಳು. ಜನರು ತಮ್ಮ ಹೊಲದಲ್ಲಿ ದುಡಿದು ತಮ್ಮ ಅವಶ್ಯಕತೆಗಳನ್ನು ಪೂರೈಸಿಕೊಳ್ಳುವಂತೆ ಮಾಡುವುದು ಇಂತಹ ರಾಜಕಾರಣದ ಉದ್ದೇಶಗಳಲ್ಲ. ಜನರನ್ನು ತಮ್ಮ ಅವಶ್ಯಕತೆಗಳಿಗಾಗಿ ಸತತ ಅಂಗಲಾಚುವ ಸ್ಥಿತಿಯಲ್ಲಿಡುವುದು ಮತ್ತು ಅವುಗಳನ್ನು ತೃಪ್ತಿಪಡಿಸುವುದೇ ಇಂದಿನ ರಾಜಕಾರಣದ ದೊಡ್ಡ ಜವಾಬ್ದಾರಿ ಎನ್ನುವಂತಾಗಿದೆ. ಬಹುತೇಕ ಜನರಿಗೆ ಉತ್ಪಾದನ ಪರಿಕರಗಳ ಮೇಲೆ ಕನಿಷ್ಠ ಹತೋಟಿಗೆ ಅವಕಾಶ ನೀಡುವುದು ಇಂತಹ ರಾಜಕೀಯ ಶಕ್ತಿಗಳೂ ಪ್ರತಿಪಾದಿಸುವ ಆಭಿವೃದ್ಧಿಯ ಮುಖ್ಯ ಉದ್ದೇಶವಲ್ಲ.
ಈ ಎಲ್ಲದರ ಹಿನ್ನೆಲೆಯಲ್ಲಿ ಅಭಿವೃದ್ಧಿ ಮತ್ತು ಅಭಿವೃದ್ಧಿ ರಾಜಕಾರಣವನ್ನು ಸಂಪೂರ್ಣವಾಗಿ ಬೇರೆ ದೃಷ್ಟಿಯಿಂದ ನೋಡಬೇಕಾಗಿದೆ. ಪೇಟೆ ಪಟ್ಟಣಗಳು ನಮ್ಮ ಭೂರಹಿತರ ಸಮಸ್ಯೆಗೆ ಪರಿಹಾರವಾಗಲಿಕ್ಕಿಲ್ಲ ಎನ್ನುವುದು ಮೇಲಿನ ವಿವರಗಳಿಂದ ಸ್ಪಷ್ಟವಾಗಬಹುದು. ಬಹುತೇಕ ಗ್ರಾಮೀಣ ಜನ ವಲಸೆ ಹೋಗುತ್ತಿರುವುದು ಮೂರು ಹೊತ್ತಿನ ಊಟಕ್ಕಾಗಿ. ಅವರಿಗೆ ಮೂರು ಹೊತ್ತಿನ ಊಟದ ವ್ಯವಸ್ಥೆ ಅವರ ಊರಲ್ಲೇ ಆದರೆ ಅವರು ವಲಸೆ ಹೋಗುವುದಿಲ್ಲ. ಇದು ಸಾಧ್ಯವಾಗಬೇಕಾದರೆ ಕನಿಷ್ಠ ಐದು ಎಕರೆಯಷ್ಟು ಭೂಮಿ ಬೇಕು. ಭೂಮಿ ಇಲ್ಲದವರು ಭೂಮಿ ಪಡೆಯಬೇಕಾದರೆ ಶೇ. ೨೫ರಷ್ಟು ಕುಟುಂಬಗಳಲ್ಲಿ ಶೇಖರಣೆಯಾದ ಶೇ. ೬೩ರಷ್ಟು ಕೃಷಿ ಭೂಮಿ ಮರು ವಿತರಣೆಯಾಗಬೇಕು. ಅಂದರೆ ಮಧ್ಯಮ ಮತ್ತು ದೊಡ್ಡ ಕೃಷಿಕರಲ್ಲಿ ಶೇಖರಣೆಯಾಗಿರುವ ಭೂಮಿಯ ಮರುಹಂಚಿಕೆ ನಡೆಯಬೇಕಾಗಿದೆ. ಈ ಭೂಮಾಲಿಕರು ತಮ್ಮ ಭೂಮಿಯ ಆದಾಯವನ್ನು ಬಳಸಿಕೊಂಡು ಪೇಟೆ ಪಟ್ಟಣಗಳಲ್ಲಿ ಪ್ರತ್ಯೇಕ ವ್ಯವಸ್ಥೆಯನ್ನು ಮಾಡಿಕೊಂಡಿದ್ದಾರೆ. ತಮ್ಮ ಮಕ್ಕಳನ್ನು ಡಾಕ್ಟರ್ ಎಂಜಿನಿಯರ್ ಓದಿಸಿದ್ದಾರೆ. ಇಂದು ಭೂಮಿಯ ಆದಾಯ ಇಲ್ಲದೆಯೂ ಇವರು ಬದುಕಬಹುದು. ಆದರೆ ಭೂಮಿ ಇಲ್ಲದಿದ್ದರೆ ಉಸಿರಾಡಲು ಸಾಧ್ಯವೇ ಇಲ್ಲ ಎನ್ನುವ ಸ್ಥಿತಿಯಲ್ಲಿರುವ ಸಾಕಷ್ಟು ಮಂದಿ ಗ್ರಾಮೀಣ ಪ್ರದೇಶದಲ್ಲಿದ್ದಾರೆ. ಇವರಿಗೆ ಕನಿಷ್ಠ ಐದು ಎಕರೆಯಷ್ಟು ಭೂಮಿ ನೀಡಿದರೆ ಎಲ್ಲರಿಗೂ ನೆಮ್ಮದಿಯ ಜೀವನ ಸಾಧ್ಯ ಇಂತಹ ಆಲೋಚನೆಗಳಿಗೆ ದೊಡ್ಡ ತಡೆ ಇಂದು ಚಾಲ್ತಿಯಲ್ಲಿರುವ ಅಭಿವೃದ್ಧಿ ಚಿಂತನೆಗಳು. ಕೆಲವೇ ಜನರ ಸ್ವಾಧೀನದಲ್ಲಿ ಇಲ್ಲ ಉತ್ಪಾದನ ಪರಿಕರಗಳಿರುವುದು ಬಹುತೇಕರ ಉದ್ದಾರದ ದೃಷ್ಟಿಯಿಂದ ಅಗತ್ಯ ಎನ್ನುವ ನಂಬಿಕೆ ಇವತ್ತಿನ ಅಭಿವೃದ್ದಿ ಚಿತನೆಯ ಅಡಿಪಾಯವಾಗಿದೆ. ಇಂತಹ ಅಭಿವೃದ್ಧಿ ಪರಿಕಲ್ಪನೆ ಇನ್ನೊಂದು ಭೂಸುಧಾರಣೆಯನ್ನು ಅಲ್ಲಗೆಳೆಯುವ ಬಹುದೊಡ್ಡ ಅಂಶ.
ಸಣ್ಣ ಸಣ್ಣ ತುಂಡು ಭೂಮಿಗಳ ಬದಲು ಎಕರೆಗಟ್ಟಲೆ ಭೂಮಿ ಹೊಂದುವುದು ಇಂದಿನ ಅಭಿವೃದ್ಧಿಗೆ ಅನಿವಾರ್ಯ ಎಂದು ಚಾಲ್ತಿಯಲ್ಲಿರುವ ಮಾರುಕಟ್ಟೆ ಪ್ರೇರಿತ ಅಭಿವೃದ್ಧಿ ಮಾದರಿ ಹೇಳುತ್ತಿದೆ. ರೈತರು ಮಾರುಕಟ್ಟೆಯಲ್ಲಿ ಸ್ಪರ್ಧಿಸಲು ಸಾಧ್ಯವಾಗದಿರುವುದು ಅಥವಾ ರೈತರ ಉತ್ಪಾದಕತೆ ಕಡಿಮೆಯಾಗಿರುವುದು ಹಿಡುವಳಿ ಗಾತ್ರ ಸಣ್ಣಗಿರುವುದರಿಂದಲ್ಲ. ಉತ್ಪಾದಕತೆ ಹೆಚ್ಚಿಸಲು ಮತ್ತು ಮಾರುಕಟ್ಟೆಯಲ್ಲಿ ಸ್ಪರ್ಧಿಸಲು ಪೂರಕವಾಗುವ ಹಲವಾರು ಸವಲತ್ತುಗಳ ಕೊರತೆಯಿಂದ ರೈತರಿಗೆ ಉತ್ಪಾದಕತೆ ಹೆಚ್ಚಿಸಲಾಗುತ್ತಿಲ್ಲ ಮತ್ತು ಮಾರುಕಟ್ಟೆಯಲ್ಲಿ ಸ್ಪರ್ಧಿಸಲಾಗುತ್ತಿಲ್ಲ. ಮಾರುಕಟ್ಟೆಯಲ್ಲಿ ವ್ಯವಹರಿಸುವಲ್ಲಿ ಸಣ್ಣ ಮತ್ತು ಅತೀ ಸಣ್ಣ ರೈತರು ಈ ಕೆಳಗಿನ ಪ್ರಮುಖ ಸಮಸ್ಯೆಗಳನ್ನು ಎದುರಿಸುತ್ತಿದ್ದಾರೆ. ಒಂದು, ಬೇಡಿಕೆ ಮತ್ತು ಪೂರೈಕೆ ನಡುವೆ ಹೊಂದಾಣಿಕೆ ಇಲ್ಲದಿರುವುದು. ಎರಡು, ಐದು ದಶಕಗಳ ಅಭಿವೃದ್ಧಿ ಪ್ರಕ್ರಿಯೆ ಸೃಷ್ಟಿಸಿದ ಅಭಿವೃದ್ಧಿಯಲ್ಲಿನ ಪ್ರಾದೇಶಿಕ ಏರುಪೇರುಗಳು. ಹೆಚ್ಚು ಕಡಿಮೆ ಒಂದೇ ಪ್ರದೇಶಕ್ಕೆ ಸೇರಿದ ರೈತರು ಒಂದೇ ಬೆಳೆಯನ್ನು ಬೆಳೆಯಲು ಮಾಡಬೇಕಾದ ವೆಚ್ಚ ಅಭಿವೃದ್ಧಿ ನೀತಿಯಿಂದಾಗಿ ಅಜಗಜಾಂತರವಿದೆ. ಒಂದು ಪ್ರದೇಶದ ಜನರು ಪ್ರತಿ ಎಕರೆ ಭೂಮಿಗೆ ನೀರುಣಿಸಲು ವರ್ಷಕ್ಕೆ ಐನೂರರಿಂದ ಆರುನೂರ ರೂಗಳನ್ನು ತೆತ್ತರೆ ಸಾಕು. ಕೆಲವೇ ಕಿ.ಮೀ. ದೂರದಲ್ಲಿರುವ ಮತ್ತೊಬ್ಬ ರೈತ ತನ್ನ ಒಂದು ಎಕರೆ ಭೂಮಿಗೆ ನೀರುಣಿಸಲು ವರ್ಷಕ್ಕೆ ಐನೂರರಿಂದ ಆರುನೂರು ರೂಗಳನ್ನು ತೆತ್ತರೆ ಸಾಕು. ಕೆಲವೇ ಕಿ.ಮೀ. ದೂರದಲ್ಲಿರುವ ಮತ್ತೊಬ್ಬ ರೈತ ತನ್ನ ಒಂದು ಎಕರೆ ಭೂಮಿಗೆ ನೀರುಣಿಸಲು ಕನಿಷ್ಠ ಎರಡರಿಂದ ಮೂರು ಸಾವಿರ ರೂಪಾಯಿಗಳನ್ನು ವಿನಿಯೋಗಿಸ ಬೇಕಾಗಿದೆ.
ಅಷ್ಟು ಮಾತ್ರವಲ್ಲ ಒಬ್ಬ ರೈತನಿಗೆ ತನ್ನ ಮನೆ ಬಾಗಿಲಲ್ಲಿ ಮಾರುಕಟ್ಟೆ ಇದ್ದರೆ ಮತ್ತೊಬ್ಬ ರೈತ ತನ್ನ ಉತ್ಪನ್ನಗಳನ್ನು ಮಾರಲು ನೂರಾರು ಕಿ.ಮೀ. ಒಡಾಡಬೇಕು. ಮೂರು, ಹಣಕಾಸಿನ ಸಮಸ್ಯೆ ಐದು ದಶಕಗಳ ಅಭಿವೃದ್ಧಿ ಪ್ರಕ್ರಿಯೆಯಲ್ಲಿ ಗ್ರಾಮೀಣಾಭಿವೃದ್ಧಿ ಒಂದು ಅವಿಭಾಜ್ಯ ಅಂಗವಾಗಿ ಪ್ರಚಾರ ಪಡೆದಿತ್ತು. ಆದರೆ ಅದರ ಉದ್ದೇಶ ಗ್ರಾಮ ವಾಸಿಗಳು ಚಾರಿತ್ರಿಕವಾಗಿ ರೂಢಿಸಿಕೊಂಡು ಬಂದ ಬದುಕನ್ನು ಸಶಕ್ತೀಕರಣಗೊಳಿಸುವುದಿಲ್ಲ. ಅವುಗಳನ್ನು ನಿರ್ವಸನಗೊಳಿಸಿ ಅದರ ಜಾಗದಲ್ಲಿ ಆಧುನಿಕ ಬದುಕನ್ನು ಸ್ಥಾಪಿಸುವುದು. ಆದುದರಿಂದ ಏನೆಲ್ಲಾ ನಾಶ ಆಗಬೇಕು ಅವಕ್ಕೆ ಬೆಂಬಲ ಇಲ್ಲ ಅವುಗಳಲ್ಲಿ ಗ್ರಾಮೀಣ ಜನರ ಸಾಂಪ್ರದಾಯಿಕ ಕಸುಬುಗಳು, ಕೃಷಿ ಉದ್ಯೋಗಗಳು, ನೀರಾವರಿ ನಿರ್ವಹಣೆಗಳು, ಅರಣ್ಯ ರಕ್ಷಣೆಗಳು ಇತ್ಯಾದಿಗಳು ಸೇರಿವೆ. ಅದುದರಿಂದ ಒಂದು ಕಡೆಯಲ್ಲಿ ಸಾಲಗಾರರನ್ನು ಬ್ಯಾಂಕ್‌ನವರು ಹುಡುಕುತ್ತಾ ಹೋದರೆ ಸಾಲ ಕೊಡುವ ಬ್ಯಾಂಕ್‌ನ್ನು ಹುಡುಕುತ್ತಾ ರೈತರು ಹೋಗಬೇಕಾಗಿದೆ. ನಾಲ್ಕು, ರೈತರ ಭಾವನೆಯಲ್ಲಿ ಭಾಗಿಯಾಗಬೇಕಾದ ಆಡಳಿತ ಯಂತ್ರ – ಕಾಳಜಿಯಿಲ್ಲದೆ, ಜವಾಬ್ದಾರಿ ಇಲ್ಲದೆ ವರ್ತಿಸುವುದರಿಂದ ರೈತರ ಕಷ್ಟ ಕಾಲದಲ್ಲಿ ಸಿಗಬೇಕಾದ ನೆರವು ಸಿಗದಿರುವುದು. ಮೇಲೆ ಸೂಚಿಸಿದ ಸಮಸ್ಯೆಗಳನ್ನು ಎಲ್ಲ ರೈತರನ್ನು ಒಂದೇ ಪ್ರಮಾಣದಲ್ಲಿ ಕಾಡುತ್ತಿವೆ ಎನ್ನಲಾಗುವುದಿಲ್ಲ. ಕೆಲವೊಂದು ರೈತರು (ದೊಡ್ಡ ಮತ್ತು ಮಧ್ಯಮ ಗಾತ್ರದ ರೈತರು) ಇವುಗಳಿಂದ ಮುಕ್ತರಾಗಿರಬಹುದು ಮತ್ತು ಕೆಲವರು ಈ ಎಲ್ಲವುಗಳಿಂದ ತುಂಬಾ ದೂರ ಇರಬಹುದು. ಅಂದರೆ ಮಾರುಕಟ್ಟೆಯಲ್ಲಿ ವ್ಯವಹರಿಸುವ ಗೋಜಿಗೆ ಹೋಗದೆ ತಮ್ಮ ಮೂರು ಹೊತ್ತಿನ ಊಟ ಕೃಷಿಯಿಂದ ಬಂದರೆ ಸಾಕೆನ್ನುವವರು ಎರಡನೇ ಸಾಲಿನಲ್ಲಿ ಬರುತ್ತಾರೆ. ವಾಸ್ತವದಲ್ಲಿ ಮಾರುಕಟ್ಟೆಯಲ್ಲಿ ವ್ಯವಹರಿಸುವ ಸಣ್ಣ ಮತ್ತು ಅತಿ ಸಣ್ಣ ರೈತರು ಮೇಲಿನ ಸಮಸ್ಯೆಗಳನ್ನು ಹೆಚ್ಚಿನ ಪ್ರಮಾಣದಲ್ಲಿ ಅನುಭವಿಸುತ್ತಿದ್ದಾರೆ.
ರಾಜ್ಯದ ಒಂದು ಮೂಲೆಯಲ್ಲಿ ಟೋಮೆಟೊ, ಈರುಳ್ಳಿ, ಆಲೂಗಡ್ಡೆ ಇತ್ಯಾದಿಗಳನ್ನು ಬೆಲೆ ಸಿಗಲಿಲ್ಲ ಎಂದು ರೈತರು ಬೀದಿಯಲ್ಲಿ ಬಿಸಾಕಿ ಪ್ರತಿಭಟಿಸುವ ಸಂದರ್ಭದಲ್ಲಿ ಮತ್ತೊಂದು ಮೂಲೆಯಲ್ಲಿ ಅದೇ ತರಕಾರಿಗಳು ಕೆಜಿಗೆ ಏಳೆಂಟು ರೂಪಾಯಿಗಳಿಗೆ ಕಡಮೆ ಇಲ್ಲದಂತೆ ಮಾರಟವಾಗುತ್ತವೆ. ಹಲವಾರು ರೂಪಾಯಿ ವಿನಿಯೋಜಿಸಿ ಬೆಳೆದ ತರಕಾರಿಯನ್ನು ಅಥವಾ ಇನ್ಯಾವುದೋ ಬೆಳೆಯನ್ನು ರೂಪಾಯಿಗೋ ಅಥವಾ ಐವತ್ತು ಪೈಸೆಗೂ ಕೇಳಿದರೆ ಯಾರು ತಾನೇ ಇದಕ್ಕಿಂತ ಭಿನ್ನವಾಗಿ ವರ್ತಿಸಬಹುದು? ಖಂಡಿತವಾಗಿಯೂ ಹತಾಶೆಯಿಂದ ಎಲ್ಲರು ಇದೇ ರೀತಿ ವರ್ತಿಸಬಹುದು. ಆದರೆ ಈ ಕ್ರಮದಿಂದ ಸಮಸ್ಯೆ ಪರಿಹಾರವಾಗುತ್ತದೆಯೇ? ಖಂಡಿತವಾಗಿಯೂ ಇಲ್ಲ. ನಾವೆಲ್ಲ ನಮಗೆ ಇಷ್ಟ ಇದ್ದೋ ಇಲ್ಲದೆಯೋ ಮಾರುಕಟ್ಟೆಯಲ್ಲಿ ವ್ಯವಹರಿಸಬೇಕಾಗಿದೆ. ಇದರಲ್ಲಿ (ಮಾರುಕಟ್ಟೆಯಲ್ಲಿ ವ್ಯವಹರಿಸುವ ವಿಚಾರದಲ್ಲಿ) ನಮಗೆ ಆಯ್ಕೆ ಇಲ್ಲ ಎನ್ನುವ ಸ್ಥಿತಿಯನ್ನು ಅಧಿಕಾರ ರೂಢರು ಜನಸಾಮಾನ್ಯರ ಮೇಲೆ ಹೇರಿದ್ದಾರೆ. ಹಾಗಿರುವಾಗ ಈ ಮಾರುಕಟ್ಟೆ ಬಗ್ಗೆ ಕನಿಷ್ಠ ತಿಳಿವಳಿಕೆ ತುಂಬಾ ಅಗತ್ಯ ನಮಗೆಲ್ಲ ತಿಳಿದ ಹಾಗೆ ಒಂದು ವಸ್ತುವಿನ ಬೆಲೆ ತೀರ್ಮಾನದಲ್ಲಿ ಆ ವಸ್ತು ಅಥವಾ ಸರಕಿನ ಬೇಡಿಕೆ ಮತ್ತು ಪೂರೈಕೆಯ ಪಾತ್ರ ಇದೆ. ಅಂದರೆ ಬೇಡಿಕೆಗಿಂತ ಪೂರೈಕೆ ಹೆಚ್ಚಾದರೆ ವಸ್ತುವಿನ ಅಥವಾ ಸರಕಿನ ಅಥವಾ ತರಕಾರಿಯ ಬೆಲೆ ಕಡಿಮೆ ಆಗುತ್ತದೆ. ಪೂರೈಕೆ ಬೇಡಿಕೆಗಿಂತ ಕಡಿಮೆ ಇದ್ದಾಗ ವಸ್ತುವಿನ ಬೆಲೆ ಹೆಚ್ಚಾಗುತ್ತದೆ. ಅಂದರೆ ಉತ್ಪಾದಕರಿಗೆ ಅವರು ಬಯಸಿದ ಬೆಲೆ ಸಿಗಬೇಕಾದರೆ ಈ ಎರಡರಲ್ಲಿ – ಬೇಡಿಕೆ ಅಥವಾ ಪೂರೈಕೆ – ಯಾವುದಾದರೂ ಒಂದರ ಮೇಲೆ ನಿಯಂತ್ರಣ ಅಗತ್ಯ ಬೇಡಿಕೆ ಮೇಲೆ ನಿಯಂತ್ರಣ ಸಾಧಿಸುವುದು ಕಷ್ಟದ ಕೆಲಸ. ಯಾಕೆಂದರೆ ಕೋಟಿಗಟ್ಟಲೆ ವ್ಯಕ್ತಿಗಳ ಅಥವಾ ಕುಟುಂಬಗಳ ಬೇಕು ಬೇಡಗಳ (ಆಪೇಕ್ಷಗಳ) ಮಾಹಿತಿ ಬೇಕಾಗುತ್ತದೆ. ಅಷ್ಟು ಮಾತ್ರವಲ್ಲ ಅವರ (ಗ್ರಾಹಕರ) ಬೇಕು ಬೇಡಗಳನ್ನು ನಮ್ಮ ಉತ್ಪನ್ನಗಳತ್ತ ಸೆಳೆಯುವ (ಜಾಹಿರಾತು ಅಥವಾ ಇತರ ಮಾಧ್ಯಮಗಳ ಮೂಲಕ) ಪ್ರಯತ್ನ ಮಾಡಬೇಕಾಗುತ್ತದೆ. ಇದರಿಂದಲೂ ಮುಂದೆ ಹೋಗಿ ಗ್ರಾಹಕರ ಆಪೇಕ್ಷಗಳನ್ನು ಪರಿವರ್ತಿಸುವ (ನಮ್ಮ ಉತ್ಪನ್ನಗಳ ಕಡೆಗೆ) ಪ್ರಯತ್ನವನ್ನು ಮಾಡಬಹುದು. ಆದರೆ ಇವೆಲ್ಲ ಕೋಟಿಗಟ್ಟಲೆ ವಿನಿಯೋಜನೆಯನ್ನು ಬಯಸುವ ಕೆಲಸಗಳು. ಮೂರು ಹೊತ್ತಿನ ಊಟಕ್ಕೆ ಪರದಾಡುವ ರೈತರು ಈ ಪರಿಯ ಸಾಹಸ ಮಾಡುವುದು ಕಷ್ಟ ಹಾಗೆಂದು ಅವರು ನಿರಾಶರಾಗುವ ಅಗತ್ಯವಿಲ್ಲ. ಬೇಡಿಕೆ ಮೇಲೆ ಹಿಡಿತ ಸಾಧಿಸಲು ಆಗಿದಿದ್ದರೆ ಏನಾಯಿತಂತೆ ಪೂರೈಕೆ ಮೇಲೆ ಹಿಡಿತ ಸಾಧಿಸಬಹುದು. ಅವುಗಳಲ್ಲಿ ಇಂದು ಚಾಲ್ತಿಯಲ್ಲಿರುವ ಎರಡು ವಿಧಾನಗಳು ಇಂತಿವೆ. ಒಂದು, ಸರಕಾರ ನಿಗದಿಗೊಳಿಸಿದ ಬೆಲೆಗೆ (ಇದನ್ನು ಬೆಂಬಲ ಬೆಲೆ ಎನ್ನುತ್ತಾರೆ ಮತ್ತು ಇದು ಬೇಡಿಕೆ ಪೂರೈಕೆ ಅಥವಾ ಮಾರುಕಟ್ಟೆಯಿಂದ ನಿರ್ಧಾರಿತವಾದ ಬೆಲೆಯಲ್ಲ) ಉತ್ಪನ್ನವನ್ನು ನೇರವಾಗಿ ರೈತರಿಂದ ಖರೀದಿಸುವುದು. ಹಲವಾರು ಉತ್ಪಾದಕರು ಇದನ್ನು ಮಾಡಿ ತೋರಿಸಿದ್ದಾರೆ. ಉದಾಹರಣೆಗೆ ದಕ್ಷಿಣ ಕನ್ನಡದ ಅಡಿಕೆ ಬೆಳೆಗಾರರು, ರಾಜ್ಯದ ಹಾಲು ಉತ್ಪಾದಕರ ಸಂಘ, ಕಾಫಿ ಬೆಳೆಗಾರರು ಮುಂತಾದವರು.
ಪೂರೈಕೆ ಮೇಲೆ ಹಿಡಿತ ಬೇಕಾದರೆ ನಮ್ಮಲ್ಲಿ ಬೆಳೆಯುವ ಬೆಳೆಗಳ ಬಗ್ಗೆ ನಮಗೆ ಸರಿಯಾದ ಮಾಹಿತಿ ಬೇಕು. ಇಂದು ರೈತರಿಗೆ ಬಿಡಿ, ಸರಕಾರಕ್ಕೆ ಅಥವಾ ಕೃಷಿ ಇಲಾಖೆಗೆ ರಾಜ್ಯದಲ್ಲಿ ಬೆಳೆಯುವ ವಿವಿಧ ಬೆಳೆಗಳ ಬಗ್ಗೆ ಸರಿಯಾದ ಮಾಹಿತಿ ಇದೆ ಎನ್ನಲು ಸಾಧ್ಯವಿಲ್ಲ. ಇದಕ್ಕೆ ಬಹುಮುಖ್ಯ ಕಾರಣ ವಿವಿಧ ಬೆಳೆಗಳನ್ನು ಬೆಳೆಯುವ ಪ್ರದೇಶಗಳನ್ನು ನಿರ್ಧರಿಸುವ ವಿಧಾನ. ಬೆಳೆಗಳನ್ನು ಬೆಳೆಯುವ ವಿಸ್ತೀರ್ಣವನ್ನು ನಿರ್ಧರಿಸಲು ಅಧಿಕಾರಿಗಳು ಬೆಳೆಗಳ ಸಮೀಕ್ಷೆ ಮತ್ತು ರೈತರ ಪಹಣಿಯನ್ನು ಆಧಾರವಾಗಿಟ್ಟು ಕೊಳ್ಳಬೇಕು. ಆದರೆ ಬಹುತೇಕ ಸಂದರ್ಭದಲ್ಲಿ ಹೊಲಗದ್ದೆಗಳಲ್ಲಿ ಸುತ್ತಾಡಿ ರೈತರು ಏನು ಬೆಳೆದಿದ್ದಾರೆನ್ನುವುದನ್ನು ತಿಳಿದುಕೊಳ್ಳುವ ಕಷ್ಟದ ಕೆಲಸಕ್ಕೆ ಅಧಿಕಾರಿಗಳು ಇಳಿಯುವುದಿಲ್ಲ. ತಳಹಂತದಲ್ಲಿ ದುಡಿಯುವ ಗುಮಾಸ್ತನೋ ಅಥವಾ ಗ್ರಾಮಸೇವಕನೋ ಕಳುಹಿಸಿದ ಅಂಕಿಅಂಶಗಳನ್ನು ಅಧಾರವಾಗಿಟ್ಟುಕೊಂಡೋ ಅಥವಾ ಯಾವುದೋ ಸಂದರ್ಭದಲ್ಲಿ ಪಹಣಿಯಲ್ಲಿ ರೈತನೊಬ್ಬ ನೀಡಿದ ಬೆಳೆಗಳ ವಿವರಗಳನ್ನು ಆಧಾರವಾಗಿಟ್ಟು ಕೊಂಡು ಲೆಕ್ಕಚಾರ ನಡೆಯುತ್ತದೆ. ಇದು ಸರಿಯಾದ ಕ್ರಮವಲ್ಲ. ಯಾಕೆಂದರೆ ರೈತ ತಾನು ಪಹಣಿಯಲ್ಲಿ ನೀಡಿದ ಬೆಳೆಯನ್ನು ಸತತವಾಗಿ ಬೆಳೆಯದಿರಬಹುದು ಅಥವಾ ಬೆಳೆಯುವ ಪ್ರಮಾಣ ಹೆಚ್ಚು ಕಮ್ಮಿ ಮಾಡಿರಬಹುದು. ಕೋಟಿಗಟ್ಟಲೆ ಲೆಕ್ಕದಲ್ಲಿ ಸಾರ್ವಜನಿಕ ಸಂಪನ್ಮೂಲ ವೇಸ್ಟ್ ಆದಾಗ ತಲೆ ಕೆಡಿಸಿಕೊಳ್ಳದ ಅಧಿಕಾರಿಗಳು ರೈತನೊಬ್ಬ ತನ್ನ ಬೆಳೆ ಬೆಳೆಯುವ ಪ್ರದೇಶದಲ್ಲಿ ಮಾಡಿಕೊಳ್ಳುವ ಸಣ್ಣ ಪುಟ್ಟ ವ್ಯತ್ಯಾಸಗಳನ್ನು ಲೆಕ್ಕ ಇಟ್ಟುಕೊಳ್ಳುತ್ತಾರೆಯೇ? ಹೀಗೆ ನಮ್ಮಲ್ಲಿಂದು ನಿರ್ದಿಷ್ಟ ಬೆಳೆಯನ್ನು ಬೆಳೆಯುವ ವಿಸ್ತೀರ್ಣ, ಪ್ರಮಾಣ ಇತ್ಯಾದಿಗಳ ಬಗ್ಗೆಯ ಖಚಿತ ಲೆಕ್ಕಚಾರ ಮಾಡುವ ಮನುಷ್ಯರು ಸಣ್ಣ ಮನಸ್ಸಿನವರು; ಉದಾರಿಗಳಲ್ಲ ಒಳ್ಳೆಯವರೆನ್ನಿಸಿಕೊಳ್ಳಬೇಕಾದರೆ ಉದಾರಿಗಳಾಗಬೇಕು ಅಥವಾ ಲೆಕ್ಕಚಾರ ಮಾಡ ಬಾರದು ಎನ್ನುವ ಒಂದು ಸಾಮಾನ್ಯ ತಿಳುವಳಿಕೆ ಇದೆ. ಇಷ್ಟೆಲ್ಲ ಸಂಕಷ್ಟಗಳ ನಡುವೆ ಕೂಡ ಯಶಸ್ಸನ್ನು ಕಂಡ ಕೆಲವು ರೈತರಿದ್ದಾರೆ. ಅಂತವರನ್ನು ಕಂಡು ಮಾತಾಡಿಸಿದರೆ ತಿಳಿಯುತ್ತದೆ ಅವರು ತಮ್ಮ ಕೃಷಿ ಬಗ್ಗೆ ಏನೆಲ್ಲ ಲೆಕ್ಕಚಾರಗಳನ್ನು ತಿಳಿದಿದ್ಧಾರೆ ಎಂದು ನೀರು, ಬೀಜ, ಬಿತ್ತನೆ, ಗೊಬ್ಬರ, ಮಾರುಕಟ್ಟೆ ಇತ್ಯಾದಿಗಳ ಬಗ್ಗೆ ಸರಿಯಾದ ಲೆಕ್ಕಚಾರ ಇಟ್ಟಿರುವ ಕೃಷಿಕರು ಮಾತ್ರ ಹಿಂದೆ ಮತ್ತು ಇಂದು ಉತ್ತಮ ಕೃಷಿಕರೆನಿಸಿಕೊಂಡಿರುವುದು. ಆದರೆ ಇದು ಒಬ್ಬ ಕೃಷಿಕನ ಲೆಕ್ಕಚಾರದ ಸಮಸ್ಯೆಯಲ್ಲ. ಇಡೀ ರಾಜ್ಯದೊಳಗಿನ ವಿವಿಧ ಬೆಳೆಗಳ ಲೆಕ್ಕಚಾರದ ಸಮಸ್ಯೆ ಇದು. ಈ ಲೆಕ್ಕಚಾರ ಸರಿ ಆಗುವ ತನಕ ಬೇಡಿಕೆ ಮತ್ತು ಪೂರೈಕೆ ನಡುವೆ ಹೊಂದಾಣಿಕೆ ಸಾಧ್ಯವಾಗುವುದಿಲ್ಲ. ಈ ಎರಡರ ನಡುವೆ ಹೊಂದಾಣಿಕೆ ಇಲ್ಲದಿದ್ದರೆ ಒಂದು ಕಡೆ ಕೃಷಿಕರ ಉತ್ಪನ್ನಗಳಿಗೆ ಬೆಲೆಯಿಲ್ಲವೆಂದು ಬೀದಿಗೆ ಬಿಸಾಕುವ ಸಂದರ್ಭದಲ್ಲೆ ಮತ್ತೊಂದು ಕಡೆ ವ್ಯಾಪಾರಿಗಳು ಅದೇ ಉತ್ಪನ್ನವನ್ನು ಹೆಚ್ಚಿನ ಬೆಲೆಗೆ ಮಾರಿ ಸಾಕಷ್ಟು ಲಾಭ ಗಳಿಸುತ್ತಿರುತ್ತಾರೆ.
ಇಡೀ ದೆಶದಲ್ಲೇ ಅತೀ ಹೆಚ್ಚು ಒಣ ಭೂ ಪ್ರದೇಶ ಇರುವ ರಾಜ್ಯಗಳಲ್ಲಿ ಕರ್ನಾಟಕ ಮೂರನೇ ಸ್ಥಾನದಲ್ಲಿದೆ. ಇದೇ ಸಂದರ್ಭದಲ್ಲಿ ನಮ್ಮಲ್ಲೂ ಸಾಕಷ್ಟು ಪ್ರದೇಶ ಸಣ್ಣ ಮತ್ತು ಬೃಹತ್ ನೀರಾವರಿ ವ್ಯವಸ್ಥೆಯನ್ನು ಹೊಂದಿವೆ. ನೀರಾವರಿ ಹೊಂದಿರುವ ಪ್ರದೇಶದ ರೈತರು ಮತ್ತು ಒಣ ಭೂಪ್ರದೇಶದ ರೈತರು ಒಂದು ಬೆಳೆಯನ್ನು ಬೆಳೆಯಲು ವಿನಿಯೋಜಿಸಬೇಕಾದ ಬಂಡವಾಳದಲ್ಲಿ ಸಾಕಷ್ಟು ಅಂತರವಿದೆ. ರೈತನೊಬ್ಬ ಒಂದು ಎಕರೆಗೆ ವರ್ಷ ಪೂರ್ತಿ ನೀರು ಪಡೆಯಲು ನೀರಾವರಿ ಇಲಾಖೆಗೆ ಸಂದಾಯ ಮಾಡುವುದು ಕೇವಲ ಐನೂರರಿಂದ ಆರುನೂರು ರೂಗಳು. ಇದನ್ನೇ ನೀರಾವರಿ ವ್ಯವಸ್ಥೆ ಇಲ್ಲದ ಮತ್ತೊಂದು ಕೃಷಿಕನ ವೆಚ್ಚದೊಂದಿಗೆ ಸಮೀಕರಿಸುವ. ಆತ ಭಾವಿ ಆಥವಾ ಬೋರ್‌ವೆಲ್ ತೋಡಿಸಬೇಕು. ಅದರ ವೆಚ್ಚ ಕನಿಷ್ಠ ಇಪ್ಪತ್ತರಿಂದ ಮೂವತ್ತು ಸಾವಿರ ರೂಪಾಯಿಗಳು. ಪಂಪ್ ವ್ಯವಸ್ಥೆ, ವಿದ್ಯುತ್ ವ್ಯವಸ್ಥೆ ಇತ್ಯಾದಿಗಳು ಸೇರಿ ಪುನಃ ಒಂದು ಇಪ್ಪತ್ತು ಸಾವಿರ. ಅರ್ಜಿ ಹಾಕಿ ಹಲವಾರು ತಿಂಗಳು ಕಳೆದ ನಂತರವೇ ಕನೆಕ್ಷನ್. ಅತೀ ಜರೂರು ಆಗಬೇಕಾದರೆ ಒಂದೋ ರೈತನಿಗೆ ತುಂಬಾ ಪ್ರಭಾವ ಬಳಸುವ ಸಾಧ್ಯತೆ ಇರಬೇಕು ಅಥವಾ ಅಧಿಕಾರಿಗಳು ಕೇಳಿದಷ್ಟು ದುಡ್ಡು ಕೊಡುವ ಶಕ್ತಿ ಬೇಕು. ಈ ಎರಡೂ ಇಲ್ಲದ ರೈತ ವಿದ್ಯುತ್ ಇಲಾಖೆ ಕರೆಂಟ್ ಕನೆಕ್ಷನ್ ಕೊಡುವ ತನಕ ಕಾಯಬೇಕು. ಈ ರೀತಿ ನೀರಾವರಿ ಮಾಡಿಸಿಕೊಂಡ ರೈತನ ಒಂದು ಎಕರೆ ಕೃಷಿಗೆ ಕನಿಷ್ಠ ಎರಡರಿಂದ ಮುರು ಸಾವಿರ ರೂಪಾಯಿ ನೀರಾರಿ ವೆಚ್ಚ ಭರಿಸಬೇಕಾಗುತ್ತದೆ. ಈಗ ಈ ಇಬ್ಬರು ರೈತರು ಯಾವುದೋ ಒಂದು ಬೆಳೆ ಬೆಳೆಯುತ್ತಾರೆ ಮತ್ತು ಅದನ್ನು ಮಾರಲು ಒಂದೇ ಮಾರುಕಟ್ಟೆಗೆ ಬರುತ್ತಾರೆ ಎಂದು ಊಹಿಸುವ ಯಾರ ಬೆಲೆ ಕಡಿಮೆ ಇರುತ್ತದೆ? ಖಂಡಿತವಾಗಿಯೂ ಅಣೆಕಟ್ಟಿನ ನೀರಾವರಿ ವ್ಯವಸ್ಥೆ ಇರುವ ರೈತ ಕಡಿಮೆ ಬೆಲೆಗೆ ಮಾರಬಹುದು. ಆತನ ಬೆಲೆ ಮಾರುಕಟ್ಟೆ ಬೆಲೆಯಾಗುತ್ತದೆ. ಅಂದರೆ ವೆಚ್ಚ ಜಾಸ್ತಿ ಆದ ಕಾರಣ ಸ್ವಂತ ನೀರಾವರಿ ಮಾಡಿಕೊಂಡ ರೈತ ನಷ್ಟಕ್ಕೆ ಅಥವಾ ಕಡಿಮೆ ಲಾಭಕ್ಕೆ ಮಾರಲೇ ಬೇಕು. ಈ ಸ್ಥಿತಿ ನಿರ್ಮಾಣವಾದುದು ಜಾಗತೀಕರಣದಿಂದ ಅಲ್ಲ; ನಮ್ಮ ಅಭಿವೃದ್ಧಿ ನೀತಿಯಿಂದ. ಇಂದು ಎಲ್ಲವು ಮಾರುಕಟ್ಟೆ ನಿರ್ಧಾರಿತ. ಕೃಷಿಗೆ ಬೇಕಾದ ಗೊಬ್ಬರ, ಬೀಜ, ಮದ್ದು, ಇತ್ಯಾದಿಗಳು ದೂರದ ಪೇಟೆಯಿಂದ ಬರಬೇಕು. ಅದೇ ರೀತಿ ಆತ ಬೆಳದ ಬೆಳೆಗೆ ಸರಿಯಾದ ಬೆಲೆ ಸಿಗಬೇಕಾದರೆ ಮಾರುಕಟ್ಟೆಗೆ ಸಾಗಿಸಿ ಮಾರಾಟ ಮಾಡಬೇಕು. ಇದಕ್ಕೆ ರೈತನಿಗೆ ಕೆಲವೊಂದು ಕನಿಷ್ಠ ಸೌಲಭ್ಯಗಳ ಆಗತ್ಯವಿದೆ. ಅದರಲ್ಲಿ ಮುಖ್ಯವಾಗಿ ಬೇಕಾಗಿರುವುದು ರಸ್ತೆ, ವಿದ್ಯುತ್, ಸಂಪರ್ಕ ಮತ್ತು ಮಾಹಿತಿ. ನಮ್ಮ ರಾಜ್ಯದ ಶೇಕಡಾ ನಲ್ವತ್ತು ಹಳ್ಳಿಗಳಿಗೆ ಇಂದು ಕೂಡ ಸರ್ವ ಋತು ರಸ್ತೆ ಇಲ್ಲ. ಅದೇ ರೀತಿ ಶೇಕಡಾ ೪೫ ಹಳ್ಳಿಗಳಿಗೆ ವಿದ್ಯುತ್ ಸಂಪರ್ಕ ಇಲ. ವಿದ್ಯುತ್ ಸಂಪರ್ಕ ಇದ್ದ ಕಡೆ ಅದನ್ನು ಕೃಷಿಕರು ಪಡೆಯಲು ಪಡಬೇಕಾದ ಪಾಡು ಅನುಭವಿಸಿಯೇ ಅರ್ಥವಾಗಬೇಕು.
ವಿದ್ಯುತ್ ಸಂಪರ್ಕ ಕುರಿತು ಮೇಲೆ ವಿವರಿಸಿದ ಸಮಸ್ಯೆ ಒಂದು ವಿಶ್ವವ್ಯಾಪಿ ಸಮಸ್ಯೆಯಲ್ಲವೆಂದು ಪರಿಗಣಿಸಬಹುದು. ಅದೊಂದು ಕೆಟ್ಟ ಉದಾಹರಣೆಯೆಂದು ತಳ್ಳಿ ಹಾಕಬಹುದು. ಆದರೆ ಗ್ರಾಮೀಣ ಪ್ರದೇಶಕ್ಕೆ ನೀಡುವ ವಿದ್ಯುತ್ ಪೂರೈಕೆಯಲ್ಲಿನ ತಾರತಮ್ಮವನ್ನು ಯಾರಾದರೂ ತಳ್ಳಿಹಾಕಲು ಸಾಧ್ಯವೇ? ನಮ್ಮ ರಾಜ್ಯದಲ್ಲಂತೂ ರೈತರ ಗೋಳನ್ನು ಬಂಡವಾಳವಾಗಿಟ್ಟುಕೊಂಡು ಅಧಿಕಾರಕ್ಕೆ ಬರುವ ಎಲ್ಲ ಪಕ್ಷಗಳು ರೈತರಿಗೆ ದಿನದ ೨೪ ಗಂಟೆ ವಿದ್ಯುತ್ ಪೂರೈಕೆ ಮಾಡುತ್ತೇವೆ ಎಂದು ಭರವಸೆ ನೀಡುತ್ತವೆ. ಕೆಲವೇ ದಿನಗಳಲ್ಲಿ ಗ್ರಾಮೀಣ ಪ್ರದೇಶಕ್ಕೆ ವಿದ್ಯುತ್ ಪೂರೈಕೆಯ ಸ್ಥಿತಿ. ಈ ಕನಿಷ್ಠ ಪ್ರಮಾಣದ ವಿದ್ಯುತ್ತನ್ನು ಕೊಡುವ ಅವಧಿ ಬಗ್ಗೆ ನಿರ್ದಿಷ್ಟತೆ ಇಲ್ಲ ಬೇರೆ ಎಲ್ಲೂ ವಿದ್ಯುತ್ ಬಳಕೆ ಇಲ್ಲದ ಸಂದರ್ಭದಲ್ಲಿ ರೈತ ಪಂಪ್ ಸ್ವಿಚ್ ಹಾಕಬೇಕು. ಹೀಗೆ ಮಾರುಕಟ್ಟೆ ವ್ಯವಸ್ಥೆಯಲ್ಲಿ ವ್ಯವಹರಿಸಲು ಅಗತ್ಯವಿರುವ ಹಲವಾರು ಪೂರಕ ಸಂಗತಿಗಳೂ ಸಮರ್ಪಕವಾಗಿ ಬೆಳೆಯುವ ಮುನ್ನವೇ ನಮ್ಮಲ್ಲಿ ಮಾರುಕಟ್ಟೆಯಲ್ಲಿ ವ್ಯವಹರಿಸಬೇಕಾದ ಅನಿವಾರ್ಯತೆ ಬಂದಿದೆ. ಬೇಡಿಕೆ ಇಲ್ಲದ ಸಂದರ್ಭದಲ್ಲಿ ಬೆಳೆದ ಉತ್ಪನ್ನಗಳನ್ನು ಕಾದಿರಿಸಿ ಬೇಡಿಕೆ ಅಥವಾ ಉತ್ತಮ ಬೆಲೆ ಇರುವ ಸಂದರ್ಭದಲ್ಲಿ ಮಾರುವುದು ಮಾರುಕಟ್ಟೆ ಧರ್ಮ. ಆದರೆ ಬಹುಬೇಗ ಕೊಳೆತು ಹೋಗುವ ತರಕಾರಿ ಇತರ ದವಸ ಧಾನ್ಯಗಳನ್ನು ಶೇಖರಿಸಿಡಲು ಕೋಲ್ಡ್ ಸ್ಟೋರೆಜ್‌ಗಳನ್ನು ನಾವು ಪೇಟೆ ಪಟ್ಟಣಗಳಲ್ಲಿ ಮಾತ್ರ ಕಾಣಲು ಸಾಧ್ಯ ಅಂದರೆ ರೈತರೆಲ್ಲ ಪೇಟೆ ಪಟ್ಟಣ ಸುತ್ತ ತಮ್ಮ ಕೃಷಿ ಮಾಡಬೇಕು ಅಥವಾ ತಾವು ಬೆಳೆದುದನ್ನು ಪೇಟೆ ಪಟ್ಟಣಗಳಿಗೆ ಕಾಯ್ದಿರಿಸಲು ಸಾಗಿಸಬೇಕು. ಈ ಸಮಸ್ಯೆಯನ್ನು ಸರಕಾರ ಕೂಡ ಮನಗಂಡಿದೆ. ಮತ್ತು ಹಲವಾರು ವರ್ಷಗಳಿಂದ ಪ್ರತಿ ಪಂಚಾಯತ್ ವ್ಯಾಪ್ತಿಯಲ್ಲಿ ಒಂದಾದರೂ ಕೋಲ್ಡ್ ಸ್ಟೋರೆಜ್ ಸ್ಥಾಪಿಸಬೇಕೆಂಬ ಮಾತುಕತೆ ನಡೆಯುತ್ತಿದೆ. ಅದರೆ ಅವೆಲ್ಲ ಚರ್ಚೆಯ ರೂಪದಲ್ಲೇ ಇವೆ. ಕಾರ್ಯ ರೂಪಕ್ಕೆ ಇನ್ನೂ ಬಂದಿಲ್ಲ.
ಭಾರತದಲ್ಲಿ ಇಂದು ಶೇಕಡಾ ಅರುವತ್ತರಷ್ಟು ಮಂದಿ ಕೃಷಿಯನ್ನೇ ನಂಬಿ ಬದುಕುತ್ತಿದ್ಧಾರೆ. ಕರ್ನಾಟಕದ ಕೆಲವು (ಉತ್ತರ ಕರ್ನಾಟಕದ ಹಳ್ಳಿಗಳಲ್ಲಿ) ಶೇಕಡಾ ತೊಂಬತ್ತರಷ್ಟು ಜನರಿಗೆ ಕೃಷಿಯೇ ಮುಖ್ಯ ಉದ್ಯೋಗ. ಆದರೆ ನಮ್ಮ ಅಭಿವೃದ್ಧಿ ನೀತಿ ಗ್ರಾಮೀಣಾಭಿವೃದ್ಧಿಯನ್ನು ನೋಡುವ ದೃಷ್ಟಿ ಕೋನ ಮಾತ್ರ ಸೀಮಿತ ಬದುಕನ್ನು ಹಳ್ಳಿ ಜನರಿಗೆ ಕೊಡುವಂತಿದೆ. ಇಂದಲ್ಲ ನಾಳೆ ಎಲ್ಲ ಹಳ್ಳಿಗಳೂ ಪಟ್ಟಣಗಳಾಗಿ ಪರಿವರ್ತಿತವಾಗಲಿವೆ. ಅವುಗಳು ಪಟ್ಟಣಗಳಾಗಿ ಪರಿವರ್ತಿತಗೊಳ್ಳುವವರೆಗೆ ಹಳ್ಳಿ ಜನರು ಉಸಿರಾಡುವಂತೆ ನೋಡಿಕೊಳ್ಳುವ ವ್ಯವಸ್ಥೆ ನಮ್ಮ ಗ್ರಾಮೀಣಾಭಿವೃದ್ಧಿಯಾಗಿದೆ. ಗ್ರಾಮಗಳು ತಮ್ಮ ಶಕ್ತಿಯನುಸಾರ ಬೆಳೆದು ತಮ್ಮ ಬದುಕನ್ನು ಕಂಡುಕೊಳ್ಳುವ ರೀತಿಯಲ್ಲಿ ಅಧಿಕಾರರೂಢರು ಅಭಿವೃದ್ಧಿಯನ್ನು ಪರಿಭಾವಿಸಿಕೊಂಡಿಲ್ಲ ಅಭಿವೃದ್ಧಿ ನೀತಿಯಲ್ಲಿರುವ ಪಟ್ಟಣ ಪರವಾದ ಧೋರಣೆಯನ್ನು ಹಲವಾರು ವಿಚಾರಗಳಿಂದ ಕಂಡುಕೊಳ್ಳಬಹುದು. ಅವುಗಳಲ್ಲಿ ಬಹುಮುಖ್ಯ ವಿಚಾರ ಸರಕಾರದ ಹಣಕಾಸು ನೀತಿ. ಸತತವಾಗಿ ಗ್ರಾಮೀಣಾಭಿವೃದ್ಧಿ ಬಗ್ಗೆ ಮಾತಾಡುತ್ತಲೇ ಬಂದಿದ್ದರೂ ಗ್ರಾಮೀಣಾಭಿವೃದ್ಧಿಗೆ ವಿನಿಯೋಜನೆಯಾಗುವ ಮೊತ್ತ ವರ್ಷದಿಂದ ವರ್ಷಕ್ಕೆ ಕಡಿಮೆ ಆಗುತ್ತಲೇ ಬಂದಿದೆ. ರೈತರಿಗೆ ದೊರೆಯುವ ಸಾಲದ ವ್ಯವಸ್ಥೆಯಂತು ತುಂಬಾ ತಾರತಮ್ಯದಿಂದ ಕೂಡಿದೆ. ಉದಾರೀಕರಣ ನೀತಿ ಜಾರಿಗೆ ಬಂದ ನಂತರ ಬ್ಯಾಂಕ್‌ಗಳು ತಮ್ಮ ಸಾಲ ನೀತಿಯನ್ನು ಬದಲಾಯಿಸಿಕೊಂಡಿವೆ. ಅವುಗಳು ಕೂಡ ಮಾರುಕಟ್ಟೆಯಲ್ಲಿ ವ್ಯವಹರಿಸಿ ಲಾಭಗಳಿಸುವುದು ಅನಿವಾರ್ಯವಾಗಿದೆ. ಲಾಭಗಳಿಸಬೇಕಾದ ಅನಿವಾರ್ಯತೆಯಿಂದಾಗಿ ಹಿಂದಿನ ಆದ್ಯತಾ ಸಾಲ ನೀತಿಯನ್ನು ಬದಲಾಯಿಸಿಕೊಳ್ಳಬೇಕಾಗಿದೆ. ಬ್ಯಾಂಕ್‌ಗಳು ಇಂದು ಯಾರಿಂದ ಸುಲಭವಾಗಿ ಮತ್ತು ಖಂಡಿತವಾಗಿ ಸಾಲ ಹಿಂದಕ್ಕೆ ಬರಬಹುದೋ ಅಂತವರಿಗೆ ಮಾತ್ರ ಸಾಲ ಕೊಡುವ ನೀತಿಯನ್ನು ಅನುಸರಿಸುತ್ತಿವೆ. ತಿಂಗಳೂ ತಿಂಗಳು ಸಂಬಳ ಬರುವ ನೌಕರರಿಗೆ ಮನೆ ಮತ್ತು ಗೃಹ ಉಪಯೋಗಿ ವಸ್ತುಗಳ ಖರೀದಿಗೆ ಸಾಲ ನೀಡುವುದು, ಕೈಗಾರಿಕಾ ವಲಯದಲ್ಲಿ ಮಧ್ಯಮ ಮತ್ತು ಬೃಹತ್ ಕೈಗಾರಿಕೆಗಳಿಗೆ ಮತ್ತು ಕೃಷಿಕರಲ್ಲಿ ಮಧ್ಯಮ ಮತ್ತು ದೊಡ್ಡ ಕೃಷಿಕರಿಗೆ ಸಾಲ ನೀಡುವುದು ಬ್ಯಾಂಕ್‌ಗಳಿಗೆ ಹೆಚ್ಚು ಲಾಭದಾಯಕ. ಅದು ಬಿಟ್ಟು ಸಣ್ಣ ಮತ್ತು ಅತಿ ಸಣ್ಣ ರೈತರಿಗೆ ಕೆಲವು ಸಾವಿರ ಸಾಲಕೊಟ್ಟು ಅದರ ಲೆಕ್ಕಚಾರ ಇಡುವುದು ಅಥವಾ ಕಲೆಕ್ಷನ್‌ಗಾಗಿ ಒದ್ಧಾಡುವುದನ್ನು ಬ್ಯಾಂಕ್‌ಗಳು ಇಷ್ಟ ಪಡುವುದಿಲ್ಲ.
ಮಾರುಕಟ್ಟೆ ಮತ್ತು ಎಲ್ಲವು ಮಾರುಕಟ್ಟೆ ನಿರ್ಧಾರಿತ ಎನ್ನುವ ಈ ಕಾಲದಲ್ಲಿ ಶೇಕಡಾ ಐವತ್ತಕ್ಕಿಂತಲೂ ಹೆಚ್ಚಿನ ರೈತರು ಬ್ಯಾಂಕ್ ಅಥವಾ ಸೊಸೈಟಿಯಿಂದ ಹೊರತು ಪಡಿಸಿದ ಮೂಲಗಳಿಂದ ತಮ್ಮ ಹಣಕಾಸು ಅಗತ್ಯಗಳನ್ನು ಪೂರೈಸಿಕೊಳ್ಳುತ್ತಿದ್ದಾರೆ. ಜತೆಗೆ ಸಣ್ಣ ಪುಟ್ಟ ರೈತರು ಬೆಳದುದನ್ನು ಮಾರಿ ತಮ್ಮ ಆಹಾರ, ಮದ್ದು, ಬಟ್ಟೆ, ಇತ್ಯಾದಿಗಳನ್ನು ಖರೀದಿಸಲೇ ಬೇಕು. ಸಣ್ಣ ರೈತನಿಗೆ ಉತ್ತಮ ಬೆಲೆಗಿಂತ ಸಮಯಕ್ಕೆ ಸರಿಯಾಗಿ ಸಿಗುವ ಕಡಿಮೆ ಬೆಲೆ ಕೂಡ ವರದಾನವಾಗುತ್ತದೆ. ಆದುದರಿಂದ ಆ ಮಾರುಕಟ್ಟೆಗಳಲ್ಲಿ ಅಂಗಡಿ ಹಾಕಿ ಕುಳಿತಿರುವ ದಲ್ಲಾಳಿಗಳು ಆತನ ಬಹು ದೊಡ್ಡ ಮಾರುಕಟ್ಟೆ. ಆ ದಲ್ಲಾಳಿಯಿಂದ ಬೀಜ ಬಿತ್ತುವಲ್ಲಿಂದ ಸಾಲ ವ್ಯವಹಾರ ಶುರುವಾಗುತ್ತದೆ. ಭಿತ್ತನೆಗೆ, ಔಷದಿ ಸಿಂಪಡಿಸಲು, ಗೊಬ್ಬರಕ್ಕೆ ಹೀಗೆ ಎಲ್ಲದಕ್ಕೂ ಸಾಲ. ಸಾಲ ತೀರಿಸುವುದು ಕೂಡ ಸುಲಭದ ಕೆಲಸ. ಫಸಲನ್ನು ದಲ್ಲಾಳಿಯ ಗೋದಾಮುಗೆ ಹಾಕಿದರೆ ಆಯಿತು. ಸಾಲ ಚುಕ್ತಗೊಂಡು ಸ್ವಲ್ಪ ಬಾಕಿ ಉಳಿದ ಹಣ ರೈತನ ಜೇಬು ಸೇರುತ್ತದೆ. ಇಂತಹ ಮಾರುಕಟ್ಟೆ ಇರುವಲ್ಲಿ ಎಲ್ಲವೂ ಮಾರುಕಟ್ಟೆ ವ್ಯವಹಾರ ಪ್ರಕಾರ ನಡೆಯಬೇಕೆಂದು ವಾದಿಸುವುದು ಸರಿಯೇ? ಈ ಎಲ್ಲ ಅಂಶಗಳು ಒಂದೇ ರಾಜ್ಯದ ವಿವಿಧ ಪ್ರದೇಶದಲ್ಲಿನ ರೈತರ ಸ್ಪರ್ಧಾಶಕ್ತಿಯನ್ನು ಬಗೆ ಬಗೆಯಾಗಿ ಕಾಡುತ್ತವೆ. ಮಾರುಕಟ್ಟೆ ಹತ್ತಿರ ಇರುವ, ಕಡಿಮೆ ಬಡ್ಡಿಗೆ ಸಾಲ ಸಿಗುವ, ಕೋಲ್ಡ್ ಸ್ಟೋರೆಜ್ ವ್ಯವಸ್ಥೆ ಇರುವ, ಸುಲಭದಲ್ಲಿ ಮತ್ತು ಸತತ ವಿದ್ಯುತ್ ಸಂಪರ್ಕ ಹೊಂದಿರುವ ಇತ್ಯಾದಿ ಸೌಲಭ್ಯಗಳನ್ನು ಹೊಂದಿರುವ ಒಬ್ಬ ರೈತನ ಸ್ಪರ್ಧಾಶಕ್ತಿ ಮೇಲಿನ ಸವಲತ್ತುಗಳು ಇಲ್ಲದೆ ರೈತನ ಸ್ಪರ್ಧಾಶಕ್ತಿಗಿಂತ ಉತ್ತಮವಾಗಿರುತ್ತದೆ. ಮೇಲಿನ ಸವಲತ್ತುಗಳು ಇಲ್ಲದ ರೈತನಿಗೆ ಮೊದಲ ಪ್ರತಿಸ್ಪರ್ಧಿ ಜಾಗತೀಕರಣ ಅಥವಾ ಹೊರಗಿನ ರೈತನಲ್ಲ. ಮೇಲಿನ ಸವಲತ್ತನ್ನು ಹೊಂದಿರುವ ತನ್ನ ಹಳ್ಳಿಯ ಅಥವಾ ತಾಲ್ಲೂಕಿನ ಅಥವಾ ಜಿಲ್ಲೆಯ ಅಥವಾ ರಾಜ್ಯದ ಮತ್ತೊಬ್ಬ ರೈತನೇ ಸವಲತ್ತುಗಳಿಲ್ಲದ ರೈತನ ಬಹುದೊಡ್ಡ ಸ್ಪರ್ಧಿ ಆಗುತ್ತಾನೆ.
ಕಳೆದ ಶತಮಾನದ ಎಪ್ಪತ್ತು ಎಂಬತ್ತರ ದಶಕದಲ್ಲಿ ಭೂಸುಧಾರಣೆ ಎಲ್ಲರ ಗಮನ ಸೆಳೆದ ಸಮಸ್ಯೆ ಹಲವು ಭೂಸುಧಾರಣೆ ಮಸೂದೆಗಳ ಮೂಲಕ ಈ ಸಮಸ್ಯೆಯನ್ನು ಪರಿಹರಿಸಲು ಪ್ರಯತ್ನಿಸಲಾಗಿದೆ. ೧೯೬೧ರ ಭೂಸುಧಾರಣೆ ಮಸೂದೆ ಏನೇನೂ ಸಾಧನೆ ಮಾಡಲಿಲ್ಲ. ಆದರೆ ೧೯೭೪ರ ಭೂಸುಧಾರಣ ಮಸೂದೆ ಸಾಕಷ್ಟು ಸಾಧಿಸಿದೆ ಎನ್ನುವ ಚಿತ್ರಣ ಇದೆ. ಈ ಚಿತ್ರಣ ಎಷ್ಟು ಸೀಮಿತ ಮತ್ತು ಏಕೀಕರಣದ ಸಂದರ್ಭದ ಭೂಸಂಬಂಧಗಳು ವಿಶೇಷ ಬದಲಾಗಿಲ್ಲ ಎನ್ನುವುದನ್ನು ಹಿಂದಿನ ಅಧ್ಯಾಯಗಳಲ್ಲಿ ವಿವರಿಸಲಾಗಿದೆ. ಆದಾಗ್ಯೂ ಭೂಸುಧಾರಣೆ ಮುಗಿದು ಹೋದ ಕತೆ. ಈಗ ಆ ಕುರಿತು ಆಲೋಚಿಸುವುದು ಅಥವಾ ಚರ್ಚಿಸುವುದು ಅನಗತ್ಯ ಎನ್ನುವ ವಾತಾವರಣ ಇದೆ. ಇದು ಸರಿಯಲ್ಲ ಇಂದು ಕೂಡ ಕುಟುಂಬವೊಂದರ ಬದುಕನ್ನು ಸಕರಾತ್ಮಕವಾಗಿ ಪರಿವರ್ತಿಸುವ ಸಾಧನವೊಂದಿದ್ದರೆ ಅದು ಭೂಮಿ ಮಾತ್ರ ಎನ್ನವುದನ್ನು ಈ ಪುಸ್ತಕದಲ್ಲಿ ವಿವರಿಸಲು ಪ್ರಯತ್ನಿಸಿದ್ದೇನೆ. ಇಂದು ಎಲ್ಲ ಕ್ಷೇತ್ರಗಳಲ್ಲಿ (ರಾಜಕೀಯ, ಆರ್ಥಿಕ ಇತ್ಯಾದಿ) ರಾಜ್ಯ ಎದುರಿಸುತ್ತಿರುವ ಸಮಸ್ಯೆಗಳ ಹಿಂದೆ ಭೂಮಿಯ ಪಾತ್ರ ಇದೆ. ರಾಜ್ಯದ ನಾಲ್ಕನೇ ಒಂದರಷ್ಟು ಕುಟುಂಬಗಳ ಸ್ವಾಧೀನ ರಾಜ್ಯದ ಕೃಷಿ ಭೂಮಿಯ ಮೂರನೇ ಎರಡರಷ್ಟು ಭೂಮಿ ಇರುವುದು ಮತ್ತು ರಾಜ್ಯದ ಕೃಷಿ ಭೂಮಿಯ ಮೂರನೇ ಎರಡರಷ್ಟು ಭೂಮಿ ಇರುವುದು ಮತ್ತು ರಾಜ್ಯದ ಅರ್ಧದಷ್ಟು ಕುಟುಂಬಗಳ ಸ್ವಾಧೀನ ಹತ್ತನೇ ಒಂದರಷ್ಟು ಭೂಮಿ ಇರುವುದು ನಮ್ಮ ಎಲ್ಲ ಸಮಸ್ಯೆಗಳಿಗೆ ಮೂಲವಾಗಿದೆ. ಬಡತನ, ವಲಸೆ, ನಿರುದ್ಯೋಗ, ಕೊಳೆಗೇರಿ ಇತ್ಯಾದಿಗಳು ಗ್ರಾಮೀಣ ಪ್ರದೇಶದ ಜನರಿಗೆ ತಮ್ಮ ಮೂರು ಹೊತ್ತಿನ ಊಟವನ್ನು ಗಳಿಸುವಷ್ಟು ಭೂಮಿ ಇಲ್ಲದಿರುವುದರ ಫಲ. ಈ ಎಲ್ಲ ಸಮಸ್ಯೆಗಳಿಗೆ ದೂರಗಾಮಿ ಪರಿಹಾರ ಬೆಕಾದರೆ ಮತ್ತೊಂದು ಭೂಸುಧಾರಣೆ ಅನಿವಾರ್ಯ. ಹಿಡುವಳಿಯ ಗಾತ್ರದ ಅಥವಾ ಉತ್ಪಾದಕತೆಯ ನೆಪ ಒಡ್ಡಿ ಮತ್ತೊಂದು ಭೂಸುಧಾರಣೆಯನ್ನು ನಿರಾಕರಿಸುವುದರಲ್ಲಿ ಅರ್ಥವಿಲ್ಲ. ಹಿಡುವಳಿಯ ಗಾತ್ರ ಮತ್ತು ಉತ್ಪಾದಕತೆ ಅಥವಾ ಮಾರಕಟ್ಟೆಯಲ್ಲಿ ವ್ಯವಹರಿಸುವ ಸಾಧ್ಯತೆಗಳ ನಡುವೆ ಏನೇನೂ ಸಂಬಂಧವಿಲ್ಲ. ಇಂದು ಸಣ್ಣ ಹಿಡುವಳಿದಾರರ ಉತ್ಪಾದಕತೆ ಕಡಿಮೆಯಾಗಿದ್ದರೆ ಅಥವಾ ಮಾರುಕಟ್ಟೆಯಲ್ಲಿ ವ್ಯವಹರಿಸಲು ಅವರಿಗೆ ಸಮಸ್ಯೆಯಾಗಿದ್ದರೆ ಅದು ಹಿಡುವಳಿಯ ಗಾತ್ರದ ಕಾರಣಕ್ಕಾಗಿ ಅಲ್ಲ; ಮೂಲಸೌಕರ್ಯಗಳ ಕೊರತೆಯಿಂದ. ಮೂಲಸೌಕರ್ಯಗಳನ್ನು ಕನಿಷ್ಠ ಪ್ರಮಾಣದಲ್ಲಿ ಸರಕಾರ ಪೂರೈಕೆ ಮಾಡಿದರೆ ರೈತರು ತಮ್ಮ ಸ್ವಾಧೀನ ಇರುವ ಅಲ್ಪಸ್ವಲ್ಪ. ಹಿಡುವಳಿಯಲ್ಲಿ ತಮ್ಮ ಜೀವನಾಂಶಕ್ಕೆ ಬೇಕಾಗುವಷ್ಟು ಬೆಳೆಯ ಬಲ್ಲರು ಮತ್ತು ಮಾರುಕಟ್ಟೆಯಲ್ಲಿ ವ್ಯವಹರಿಸಬಲ್ಲರು.
ಯಾಕೀಗ ಭೂಮಿ ಪ್ರಶ್ನೆ: ಕೋಷ್ಟಕಗಳು (೧)
ಕೋಷ್ಟಕ ೧: ಇನಾಂ ರದ್ದತಿ ಕಾಯ್ದೆಯ ಪರಿಣಾಮಗಳು
	ವಿವರಗಳು
	ಸಂಖ್ಯೆ
	ವಿಸ್ತೀರ್ಣ (ಎಕರೆಗಳಲ್ಲಿ)

	ಸ್ವೀಕೃತ ಅರ್ಜಿಗಳು
	೧,೯೪,೧೨೯
	೧೧,೨೬,೫೫೦

	ಇತ್ಯರ್ಥಗೊಂಡ ಅರ್ಜಿಗಳು
	೧,೫೯,೬೫೩
	೮,೮೮,೭೫೨

	ಅರ್ಜಿದಾರರ ಪರವಾಗಿ ಇತ್ಯರ್ಥ
	
	

	ಗೊಂಡ ಕೇಸುಗಳು
	೧,೦೦,೧೧೩
	೫,೩೫,೪೩೨

	ತಿರಸ್ಕೃತ ಅರ್ಜಿಗಳು
	೫೯,೫೪೦
	೩,೪೬,೩೨೦

	ಇತ್ಯರ್ಥಗೊಳ್ಳದೆ ಬಾಕಿಯಾದ ಅರ್ಜಿಗಳು
	೩೪,೪೭೬
	೨,೪೪,೯೨೮


ಮೂಲ: ವಲೇರಿಯನ್ ರಾಡ್ರಿಗಸ್, ಭೂಸುಧಾರಣಾ ಕಾಯಿದೆಯ ರಾಜಕಾರಣ, ಕನ್ನಡ ವಿಶ್ವವಿದ್ಯಾಲಯ ವಿಶ್ವಕೋಶ – ೪ – ಚರಿತ್ರೆ, ವಿದ್ಯಾರಣ್ಯ: ಕನ್ನಡ ವಿಶ್ವವಿದ್ಯಾಲಯ, ೨೦೦೧, ಪು. ೮೬೩ – ೮೭೪. ಲೇಖಕರು ಈ ಅಂಕಿಅಂಶಗಳನ್ನು ಕರ್ನಾಟಕ ಸರಕಾರದ ರೆವಿನ್ಯೂ ಸಚಿವಾಲಯದಿಂದ ಪಡೆದಿದ್ದಾರೆ.
 
ಕೋಷ್ಟಕ ೨: ೧೯೬೧ರ ಭೂಸುಧಾರಣೆ ಮಸೂದೆಯ ಪರಿಣಾಮಗಳು
	ಪ್ರದೇಶ / ಜಿಲ್ಲೆಗಳು
	ಗೇಣಿದಾರರ ಸಂಖ್ಯೆ ೧೯೫೭ರಲ್ಲಿ
	ಗೇಣಿದಾರರ ಸಂಖ್ಯೆ ೧೯೭೧ರಲ್ಲಿ
	೧೯೫೭ – ೧೯೭೧ರಲ್ಲಿ ಭೂಮಿಕಳಕೊಂಡ ಗೇಣಿದಾರರ ಸಂಖ್ಯೆ
	೧೯೫೭ – ೧೯೭೧ರಲ್ಲಿ ಭೂಮಿಕಳಕೊಂಡ ಗೇಣಿದಾರರು(%)

	ಕರಾವಳಿ ಕರ್ನಾಟಕ
	 
	 
	 
	 

	ದಕ್ಷಿಣ ಕನ್ನಡ
	೪,೯೦,೫೭೧
	೭೦,೫೯೧
	೪,೧೯,೯೮೦
	೮೫.೬೧

	ಉತ್ತರ ಕನ್ನಡ
	೧,೮೧,೨೩೯
	೭೨,೪೫೬
	೧,೦೮,೭೯೩
	೬೦.೦೦

	ಮಲೆನಾಡು ಪ್ರದೇಶ
	 
	 
	 
	 

	ಚಿಕ್ಕಮಗಳೂರು
	೩೫,೧೫೪
	೭,೫೧೫
	೨೭,೬೩೯
	೭೮.೬೨

	ಹಾಸನ
	೧೮,೪೭೪
	೫,೭೬೯
	೧೨,೭೦೫
	೬೮.೭೭

	ಕೊಡಗು
	೨೩,೦೭೧
	೫೩೦
	೨೨,೫೪೧
	೯೭.೭೦

	ಶಿವಮೊಗ್ಗ
	೧,೧೧,೭೮೦
	೩೧,೬೮೮
	೮೦,೦೯೨
	೭೧.೬೫

	ಉತ್ತರ ಕರ್ನಾಟಕ
	 
	 
	 
	 

	ಬೆಳಗಾಂ
	೨,೨೭,೮೪೫
	೪೭,೫೧೧
	೧,೮೦,೩೩೪
	೭೯.೧೫

	ಬೀದರ್
	೩೨,೪೦೫
	೨,೪೪೬
	೨೯,೯೫೯
	೯೨.೫೦

	ಬಿಜಾಪುರ
	೧,೦೦,೦೦೯
	೨೪,೩೫೩
	೭೫,೬೫೬
	೭೫.೬೫

	ಧಾರವಾಡ
	೧,೪೨,೩೦೬
	೪೯,೦೨೧
	೯೩,೨೮೫
	೬೫.೫೫

	ಗುಲ್ಬರ್ಗಾ
	೮೬,೯೮೯
	೨೨,೯೫೨
	೬೪,೦೩೭
	೭೪.೦೩

	ರಾಯಚೂರು
	೪೧,೧೭೯
	೮,೪೭೭
	೩೨,೭೦೨
	೭೯.೪೧

	ದಕ್ಷಿಣ ಕರ್ನಾಟಕ
	 
	 
	 
	 

	ಬೆಂಗಳೂರು
	೬೯,೩೦೨
	೧೨,೧೮೪
	೫೭,೧೧೮
	೮೨.೪೨

	ಬಳ್ಳಾರಿ
	೪೪,೮೪೧
	೭,೫೦೪
	೩೭,೩೩೭
	೮೩.೨೭

	ಚಿತ್ರದುರ್ಗ
	೩೩.೦೫೪
	೨,೬೨೦
	೩೦,೪೩೪
	೯೨.೦೮

	ಕೋಲಾರ ೩೮,೫೯೦
	೧೩,೦೭೮
	೨೫,೫೧೨
	೬೬.೧೧
	

	ಮಂಡ್ಯ
	೨೦,೨೨೮
	೪,೨೧೮
	೧೬,೦೧೦
	೭೯.೧೫

	ಮೈಸೂರು ೭೫,೬೪೬
	೯,೭೨೦
	೬೫,೯೨೬
	೮೭.೧೫
	

	ತುಮಕೂರು
	೪೦,೪೭೧
	೪,೭೬೯
	೩೫,೭೦೨
	೮೭.೨೨

	ಕರ್ನಾಟಕ ರಾಜ್ಯ
	೧೮,೧೩,೧೫೪
	೩,೯೭,೪೦೨
	೧೪,೧೫,೭೫೨
	೭೮.೧೦


ಮೂಲ: ೧೯೫೭ ಮತ್ತು ೧೯೭೧ರಲ್ಲಿದ್ದ ಗೇಣಿದಾರರ ಅಂಕಿಅಂಶಗಳನ್ನು ಚಂದ್ರಶೇಖರ್ ದಾಮ್ಲೆ ಅವರ, “ಲೇಂಡ್ ರಿಫಾರ್ಮ್ಸ್ ಲೆಜಿಸ್ಲೇಷನ್ ಇನ್ ಕರ್ನಾಟಕ: ಮಿಥ್ ಆಂಡ್ ರಿಯಾಲಿಟಿ,’ ಎಕನಾಮಿಕ್ ಆಂಡ್ ಪೊಲಿಟಿಕಲ್ ವೀಕ್ಲಿ, ೨೪ (೩೩), ಆಗಸ್ಟ್ ೧೯೮೯, ಪು. ೧೮೯೬ – ೧೯೦೬ ಲೇಖನದಿಂದ ಪಡೆಯಲಾಗಿದೆ. ಲೇಖಕರು ೧೯೫೭ರ ಅಂಕಿಅಂಶಗಳನ್ನು ಸೆನ್ಸಸ್ ಆಫ್ ಇಂಡಿಯಾ, ೧೯೬೧, ವಾಲ್ಯೂಮ್ ೧೧, ಮೈಸೂರು ಪಾರ್ಟ್ ೧ – ಎ, ಜನರಲ್ ರಿಪೋರ್ಟ್ (ಚಾಪ್ಟರ್ ೧೦), ಪು. ೬೭೧ ರಿಂದ ಪಡೆದಿದ್ದಾರೆ. ೧೯೭೧ರ ಅಂಕಿಅಂಶಗಳನ್ನು ಸೆನ್ಸಸ್ ಆಫ್ ಆಗ್ರಿಕಲ್ಚರಲ್ ಹೋಲ್ಡಿಂಗ್ಸ್ ಇನ್ ಕರ್ನಾಟಕ ೧೯೭೦ – ೭೧, ೧೯೭೪ ರಿಪೋರ್ಟ್‌ನಿಂದ ಪಡೆದಿದ್ದಾರೆ.
 
ಕೋಷ್ಟಕ ೩: ೧೯೬೧, ೧೯೭೧ ಮತ್ತು ೧೯೮೧ ರಲ್ಲಿ ಕರ್ನಾಟಕದಲ್ಲಿದ್ದ ಕೃಷಿಕರು ಮತ್ತು ಕೃಷಿ ಕಾರ್ಮೀಕರ ಸಂಖ್ಯೆ
	ವಿವರ
	೧೯೬೧
	೧೯೭೧
	೧೯೮೧
	೧೯೬೧-೧೯೭೧ ಬದಲಾವಣೆ (%)
	೧೯೭೧-೧೯೮೧ ಬದಲಾವಣೆ (%)

	ಕೃಷಿಕರು
	೫೮,೦೬,೬೬೪
	೪೦,೭೨,೮೭೯
	೫೨,೨೨,೦೩೨
	-೨೯.೮೫
	೨೮.೨೦

	ಕೃಷಿ ಕಾರ್ಮಿಕರು
	೧೭,೬೧,೧೧೦
	೨೭,೧೭,೫೩೭
	೩೬,೫೫,೧೯೭
	೫೪.೩೦
	೩೪.೫೦

	ಒಟ್ಟು ಜನಸಂಖ್ಯೆ
	೨,೩೫,೮೬,೭೭೨
	೨,೯೨,೯೯,೦೧೪
	೩,೭೧,೩೫,೭೧೪
	೨೪.೨೦
	೨೬.೭೦


ಮೂಲ: ಚಂದ್ರಶೇಖರ್ ದಾಮ್ಲೆ ಅವರ, “ಲ್ಯಾಂಡ್ ರಿಫಾರ್ಮ್ಸ್ ಲೆಜಿಸ್ಲೇಷನ್ ಇನ್ ಕರ್ನಾಟಕ: ಮಿಥ್ ಆಂಡ್ ರಿಯಾಲಿಟಿ,’ ಎಕನಾಮಿಕ್ ಆಂಡ್ ಪೊಲಿಟಿಕಲ್ ವೀಕ್ಲಿ, ೨೪ (೩೩), ಆಗಸ್ಟ್ ೧೯೮೯, ಪು. ೧೮೯೬ – ೧೯೦೬ ಲೇಖನದಿಂದ ಪಡೆಯಲಾಗಿದೆ. ಲೇಖಕರು ಈ ಅಂಕಿಅಂಶಗಳನ್ನು ಈ ಕೆಳಗಿನ ಮೂಲದಿಂದ ಪಡೆದಿದ್ದಾರೆ. ೧. ಸೆನ್ಸಸ್ ಆಫ್ ಇಂಡಿಯಾ, ೧೯೬೧, ವಲ್ಯೂಮ್ ೧೧, ಮೈಸೂರು, ಪಾರ್ಟ್ ೧ – ಎ, ಜನರಲ್ ರಿಪೋರ್ಟ್, ಪು.೬೮೭, ೨. ಸೆನ್ಸಸ್ ಆಫ್ ಇಂಡಿಯಾ, ೧೯೭೧, ಸಿರೀಸ್ ೧, ಪಾರ್ಟ್ ೨ – ಬಿ, ಜನರಲ್ ಎಕಾನಮಿಕ್ ಟೇಬ್‌ಲ್ಸ್, ಪು. ೪೨ – ೪೫ ಮತ್ತು ೩. ಸೆನ್ಸಸ್ ಆಫ್ ಇಂಡಿಯಾ, ೧೯೭೧, ಸಿರೀಸ್ ೧, ಪಾರ್ಟ್ ೨ – ಬಿ, ಜನರಲ್ ಎಕಾನಮಿಕ್ ಟೇಬ್‌ಲ್ಸ್, ಪು.೧೭೪ – ೨೩೩.
 
ಕೋಷ್ಟಕ ೪: ೧೯೭೪ ಭೂಸುಧಾರಣೆ ಮಸೂದೆಯ ಪರಿಣಾಮಗಳು
	ಪ್ರದೇಶ / ಜಿಲ್ಲೆಗಳು
	ಗೇಣಿದಾರರ ಸಂಖ್ಯೆ ೧೯೫೭ರಲ್ಲಿ
	ಗೇಣಿದಾರರ ಸಂಖ್ಯೆ ೧೯೭೧ರಲ್ಲಿ
	೧೯೫೭ಕ್ಕೆ ಹೋಲಿಸಿ ೧೯೭೧ರ ಗೇಣಿ ದಾರರು (%)
	೧೯೭೯ರತನಕ ಡಿಕ್ಲರೇಶನ್ ಹಾಕಿದ ಗೇಣಿದಾರರು
	ಗೇಣಿದಾರರ ಪರ ಆದ ತೀರ್ಪುಗಳ ಸಂಖ್ಯೆ
	(೧೯೭೪ರ ಭೂಸುಧಾರಣೆ ಯಶಸ್ಸು)

	
	
	
	
	
	
	೧೯೫೭ರಲ್ಲಿದ್ದ ಗೇಣಿದಾರರಿಗೆ ಹೋಲಿಸಿ (%)
	೧೯೮೭ರವರೆಗೆ ಇತ್ಯರ್ಥವಾದ ಡಿಕ್ಲರೇಶನ್ ಪರಿಗಣಿಸಿ (%)

	ಕರಾವಳಿ ಕರ್ನಾಟಕ

	ದಕ್ಷಿಣ ಕನ್ನಡ
	೪,೯೦,೫೭೧
	೭೦,೫೯೧
	೧೪.೩೯
	೧,೭೬,೨೩೫
	೧,೩೬,೮೮೦
	೨೭.೯೦
	೭೭.೬೭

	ಉತ್ತರ ಕನ್ನಡ
	೧,೮೧,೨೩೯
	೭೨,೪೫೬
	೩೯.೯೮
	೯೮,೯೭೬
	೮೦,೯೬೮
	೪೪.೬೭
	೮೧.೮೦

	ಮಲೆನಾಡು ಪ್ರದೇಶ
	 
	 
	 
	 
	 
	 
	 

	ಚಿಕ್ಕಮಗಳೂರು
	೩೫,೧೫೪
	೭,೫೧೫
	೨೧.೩೮
	೧೯,೫೩೩
	೧೧,೧೩೨
	೩೧.೬೬
	೫೭.೦೦

	ಹಾಸನ
	೧೮,೪೭೪
	೫,೭೬೯
	೩೧.೨೩
	೨೯,೨೩೬
	೧೩,೮೮೨
	೭೫.೧೪
	೪೭.೩೩

	ಕೊಡಗು
	೨೩,೦೭೧
	೫೩೦
	೦೨.೩೦
	೩೭೬೦
	೧,೦೫೨
	೦೪.೫೬
	೨೮.೦೦

	ಶಿವಮೊಗ್ಗ
	೧,೧೧,೭೮೦
	೩೧,೬೮೮
	೨೮.೩೫
	೫೯,೫೬೮
	೩೩,೧೪೯
	೨೯.೬೫
	೫೫.೬೦

	ಉತ್ತರ ಕರ್ನಾಟಕ

	ಬೆಳಗಾಂ
	೨,೨೭,೮೪೫
	೪೭,೫೧೧
	೨೦.೮೫
	೭೦,೩೦೦
	೫೧,೦೪೨
	೨೨.೪೦
	೭೨.೬೦

	ಬೀದರ್
	೩೨,೪೦೫
	೨,೪೪೬
	೦೭.೫೦
	೬,೦೯೧
	೧,೬೪೭
	೦೫.೦೮
	೨೭.೦೪

	ಬಿಜಾಪುರ
	೧,೦೦,೦೦೯
	೨೪,೩೫೩
	೨೪.೩೫
	೪೧,೫೯೭
	೨೪,೨೯೧
	೨೪.೨೯
	೫೮.೪೦

	ಧಾರವಾಡ
	೧,೪೨,೩೦೬
	೪೯,೦೨೧
	೩೪.೪೫
	೬೦,೭೩೩
	೩೭,೪೦೭
	೨೬.೨೮
	೬೧.೬೦

	ಗುಲ್ಬರ್ಗಾ
	೮೬,೯೮೯
	೨೨,೯೫೨
	೨೫.೯೭
	೬೧,೨೬೫
	೧೦,೯೩೩
	೧೨.೫೬
	೧೭.೮೪

	ರಾಯಚೂರು
	೪೧,೧೭೯
	೮,೪೭೭
	೨೦.೫೯
	೨೧,೭೫೪
	೪,೭೯೬
	೧೧.೬೫
	೨೨.೦೫

	ದಕ್ಷಿಣ ಕರ್ನಾಟಕ

	ಬೆಂಗಳೂರು
	೬೯,೩೦೨
	೧೨,೧೮೪
	೧೭.೫೮
	೫೦,೬೨೬
	೨೧,೭೮೧
	೩೧.೪೩
	೪೩.೦೨

	ಬಳ್ಳಾರಿ
	೪೪,೮೪೧
	೭,೫೦೪
	೧೬,೭೩
	೧೮,೦೬೬
	೬,೬೧೮
	೧೪.೭೬
	೩೬.೬೩

	ಚಿತ್ರದುರ್ಗ
	೩೩,೦೫೪
	೨,೬೨೦
	೦೭.೯೨
	೭,೪೫೨
	೨,೫೪೪
	೦೭.೭೦
	೩೪.೧೩

	ಕೋಲಾರ
	೩೮,೫೯೦
	೧೩,೦೭೮
	೩೩.೮೯
	೨೪,೬೬೯
	೧೨,೭೭೬
	೩೩.೧೦
	೫೧.೭೯

	ಮಂಡ್ಯ
	೨೦,೨೨೮
	೪,೨೧೮
	೨೦.೮೫
	೧೪,೮೩೩
	೮,೨೮೨
	೪೦.೯೪
	೫೫.೮೩

	ಮೈಸೂರು
	೭೫,೬೪೬
	೯,೭೨೦
	೧೨.೮೫
	೩೬,೬೯೨
	೨೦,೭೦೭
	೨೭.೩೭
	೫೬.೪೩

	ತುಮಕೂರು
	೪೦,೪೭೧
	೪,೭೬೯
	೧೧.೭೨೮
	೧೪,೩೦೯
	೫,೫೩೨
	೧೩.೬೭
	೩೮.೬೬

	ಕರ್ನಾಟಕ ರಾಜ್ಯ
	೧೮,೧೩,೧೫೪
	೩,೯೭,೪೦೨
	೨೧.೯೦
	೮,೧೫,೭೮೫
	೪,೮೫,೪೧೯
	೨೬.೭೭
	೫೯.೫೦


ಮೂಲ: ಚಂದ್ರಶೇಖರ್ ದಾಮ್ಲೆ ಅವರ, “ಲೇಮಡ್ ರಿಫಾರ್ಮ್ಸ್ ಲೆಜಿಸ್ಲೇಷನ್ ಇನ್ ಕರ್ನಾಟಕ: ಮಿಥ್ ಆಂಡ್ ರಿಯಾಲಿಟಿ,’(ಎಕನಾಮಿಕ್ ಆಂಡ್ ಪೊಲಿಟಿಕಲ್ ವೀಕ್ಲಿ, ೨೪ (೩೩), ಆಗಸ್ಟ್ ೧೯೮೯, ಪು. ೧೮೯೬ – ೧೯೦೬) ಲೇಖನದಿಂದ ಪಡೆಯಲಾಗಿದೆ. ಲೇಖಕರು ೧೯೫೭ರ ಅಂಕಿ ಅಂಶಗಳನ್ನು ಸೆನ್ಸಸ್‌ಆಪ್ ಇಂಡಿಯಾ, ೧೯೬೧, ವಾಲ್ಯೂಮ್ ೧೧, ಮೈಸೂರು ಪಾರ್ಟ್ ೧ – ಎ, ಜನರಲ್ ರಿಪೋರ್ಟ್ (ಚಾಪ್ಟರ್ ೧೦), ಪು. ೬೭೧ ರಿಂದ ಪಡೆದಿದ್ದಾರೆ. ೧೯೭೧ರ ಅಂಕಿಅಂಶಗಳನ್ನು ಸೆನ್ಸಸ್ ಆಫ್ ಆಗ್ರಿಕಲ್ಚರಲ್ ಹೋಲ್ಡಿಂಗ್ ಇನ್ ಕರ್ನಾಟಕ ೧೯೭೦ – ೭೧, ೧೯೭೪ ರಿಪೋರ್ಟ್‌ನಿಂದ ಪಡೆದಿದ್ದಾರೆ. ಭೂಸುಧಾರಣೆಯ ಪ್ರಗತಿ ಕುರಿತ ಅಂಕಿಅಂಶಗಳನ್ನು ಅವರು ಮಂಥ್ಲಿ ರಿಪೋರ್ಟ್ ಆಫ್ ಲ್ಯಾಂಡ್ ರಿಫಾರ್ಮ್ಸ್ ಪೋಗ್ರೆಸ್ ಇನ್ ದಿ ಕರ್ನಾಟಕ ಸ್ಟೇಟ್ ಅಪ್‌ಟುದ ಎಂಡ್ ಆಫ್ ಆಗಸ್ಟ್ ೧೯೮೭, ರೆವಿನ್ಯೂ ಇಲಾಖೆ, ಬೆಂಗಳೂರು ಇಲ್ಲಿಂದ ಪಡೆದಿದ್ದಾರೆ.
 
ಕೋಷ್ಟಕ ೫: ಭೂರಹಿತ ಕಾರ್ಮಿಕರು ತಮ್ಮ ವಾಸದ ಮನೆಗಳ ಸ್ವಾಧೀನಕ್ಕೆ ಸಲ್ಲಿಸಿದ ಮತ್ತು ಇತ್ಯರ್ಥಗೊಂಡ ಅರ್ಜಿಗಳು – ೧೯೮೭
	ಪ್ರದೇಶ / ಜಿಲ್ಲೆಗಳು
	ಸ್ವೀಕರಿಸಿದ ಒಟ್ಟು ಅರ್ಜಿಗಳು
	ಇತ್ಯರ್ಥಗೊಂಡ ಅರ್ಜಿಗಳ ಸಂಖ್ಯೆ
	ಅರ್ಜಿದಾರರ ಪರ ಇತ್ಯರ್ಥ ಸಂಖ್ಯೆ
	ಅರ್ಜಿದಾರರ ಪರ ಇತ್ಯರ್ಥ (%)

	ಕರಾವಳಿ ಕರ್ನಾಟಕ

	ದಕ್ಷಿಣ ಕನ್ನಡ
	೧೪,೩೦೬
	೧೧,೯೩೭
	೭,೯೭೭
	೬೬.೮

	ಉತ್ತರ ಕನ್ನಡ
	೩,೭೬೯
	೩,೩೨೫
	೨,೧೨೪
	೬೩.೯

	ಮಲೆನಾಡು ಪ್ರದೇಶ

	ಚಿಕ್ಕಮಗಳೂರು
	೧೨೬
	೧೨೬
	೮೨
	೬೫.೧

	ಹಾಸನ
	೭೭
	೭೭
	೭೧
	೯೨.೨

	ಕೊಡಗು
	೧೯೧
	೧೯೧
	೬೫
	೩೪.೦

	ಶಿವಮೊಗ್ಗ
	೩೭೬
	೩೨೧
	೧೨೬
	೩೯.೩

	ಉತ್ತರ ಕರ್ನಾಟಕ

	ಬೆಳಗಾಂ
	೧೦೨೩
	೬೦೬
	೪೨೯
	೭೦.೮

	ಬೀದರ್
	೧೪
	೧೪
	೦೯
	೬೪.೩

	ಬಿಜಾಪುರ
	೧೪೫
	೭೬
	೭೫
	೯೮.೭

	ಧಾರವಾಡ
	೧೪೧
	೧೪೦
	೪೬
	೩೨.೮

	ಗುಲ್ಬರ್ಗಾ
	೧೫೭೦
	೧೫೭೦
	೧೧೧೭
	೭೧.೧

	ರಾಯಚೂರು
	೨೭೪೬
	೨೭೪೬
	೧೩೯೯
	೪೮.೮

	ದಕ್ಷಣ ಕರ್ನಾಟಕ

	ಬೆಂಗಳೂರು
	೨೯೫
	೨೮೨
	೬೦
	೨೧.೩

	ಬಳ್ಳಾರಿ
	೧೧೫
	೧೧೫
	–
	–

	ಚಿತ್ರದುರ್ಗ
	೪೦೪
	೩೮೦
	೪೦
	೧೦.೫

	ಕೋಲಾರ
	೦೪
	೦೪
	೦೧
	೨೫.೦

	ಮಂಡ್ಯ
	೨೧
	೨೧
	೧೩
	೬೧.೯

	ಮೈಸೂರು
	೬೧
	೫೦
	೦೧
	೦೨.೦

	ತುಮಕೂರು
	೬೦
	೫೯
	೫೨
	೮೮.೧

	ಕರ್ನಾಟಕ ರಾಜ್ಯ
	೨೫,೪೪೪
	೨೨,೦೪೦
	೧೩,೬೮೭
	೬೨.೧


ಮೂಲ: ೧೯೫೭ ಮತ್ತು ೧೯೭೧ ರಲ್ಲಿದ್ದ ಗೇಣಿದಾರರ ಅಂಕಿಅಂಶಗಳನ್ನು ಚಂದ್ರಶೇಖರ್ ದಾಮ್ಲೆ ಅವರ, “ಲೇಮಡ್ ರಿಫಾರ್ಮ್ಸ್ ಲೆಜಿಸ್ಲೇಷನ್ ಇನ್ ಕರ್ನಾಟಕ: ಮಿಥ್ ಆಂಡ್ ರಿಯಾಲಿಟಿ,’ (ಎಕನಾಮಿಕ್ ಆಂಡ್ ಪೊಲಿಟಿಕಲ್ ವೀಕ್ಲಿ, ೨೪ (೩೩), ಆಗಸ್ಟ್ ೧೯೮೯, ಪು, ೧೮೯೬ – ೧೯೦೬) ಲೇಖನದಿಂದ ಪಡೆಯಲಾಗಿದೆ. ಲೇಖಕರು ಈ ಅಂಕಿಅಂಶಗಳನ್ನು ಮಂಥ್ಲಿ ರಿಪೋರ್ಟ್ ಆಫ್ ಲೇಂಡ್ ರಿಪೋರ್ಮ್ಸ್ ಪ್ರೋಗ್ರೆಸ್ ಇನ್ ದಿ ಕರ್ನಾಟಕ ಸ್ಟೇಟ್ ಅಪ್‌ ಟು ದ ಎಂಡ್ ಆಫ್ ಆಗಸ್ಟ್ ೧೯೮೭, ರೆವಿನ್ಯೂ ಇಲಾಖೆ, ಬೆಂಗಳೂರು ಇಲ್ಲಿಂದ ಪಡೆದಿದ್ದಾರೆ.
 
ಕೋಷ್ಟಕ ೬: ಹೆಚ್ಚುವರಿ ಜಮೀನು ಮತ್ತು ಅದರ ವಿತರಣೆ (ಎಕರೆಗಳಲ್ಲಿ)
	ಪ್ರದೇಶ / ಜಿಲ್ಲೆಗಳು
	ಘೋಷಿತ ಹೆಚ್ಚುವರಿ ಜಮೀನು
	ಸರಕಾರ ವಶಪಡಿಸಿದ ಹೆಚ್ಚುವರಿ ಭೂಮಿ
	(ವಿತರಣೆಯಾದ ಹೆಚ್ಚುವರಿ ಭೂಮಿ)
	ಘೋಷಿತದಲ್ಲಿ ವಶಪಡಿಸಿ ಕೊಂಡಿರುವುದರ ಶೇಕಡವಾರು
	ವಶಪಡಿಸಿದರಲ್ಲಿ ವಿತರಣೆಯಾದ ಜಮೀನಿನ ಶೇಕಡವಾರು

	
	
	
	ಒಟ್ಟು
	ದಲಿತ / ಬುಡಕಟ್ಟುಗಳಿಗೆ ವಿತರಿಸಿದೆ ಭೂಮಿ
	
	

	ಕರಾವಳಿ ಕರ್ನಾಟಕ

	ದಕ್ಷಿಣ ಕನ್ನಡ
	೩,೨೪೮
	೨,೫೮೮
	೬೩೬
	೪೫೩
	೮೦.೦೦
	೨೪.೫೭

	ಉತ್ತರ ಕನ್ನಡ
	೩೭೧
	೨೩೫
	೧೪೪
	೧೦೫
	೬೩.೩೪
	೬೧.೨೭

	ಮಲೆನಾಡು ಪ್ರದೇಶ

	ಚಿಕ್ಕಮಗಳೂರು
	೧,೧೩೫
	೫೦೪
	೪೬೩
	೩೦೮
	೪೪.೪೦
	೮೧.೮೬

	ಹಾಸನ
	೧,೨೩೪
	೧,೦೮೩
	೮೪೧
	೪೯೨
	೮೭.೭೬
	೭೭.೬೫

	ಕೊಡಗು
	೪೮೨
	೦೨
	೦೨
	೦೨
	೦೦.೪೧
	೧೦೦.೦೦

	ಶಿವಮೊಗ್ಗ
	೫,೦೭೯
	೧,೮೭೬
	೧,೩೦೩
	೮೪೯
	೩೭.೦೦
	೬೯.೩೪

	ಉತ್ತರ ಕರ್ನಾಟಕ

	ಬೆಳಗಾಂ
	೨೮,೮೬೪
	೧೬,೮೨೬
	೧೦,೮೬೧
	೬,೧೪೦
	೫೮.೨೯
	೬೪.೫೪

	ಬೀದರ್
	೭,೪೪೧
	೩,೫೦೪
	೧,೯೪೬
	೧,೧೦೮
	೩೭.೦೯
	೫೫.೫೩

	ಬಿಜಾಪುರ
	೫೨,೨೦೪
	೩೧,೬೧೨
	೨೨,೬೩೫
	೧೨,೫೨೫
	೬೦.೫೫
	೭೧.೬೦

	ಧಾರವಾಡ
	೨೨,೭೨೬
	೧೩,೧೯೯
	೮,೩೦೬
	೪,೭೧೮
	೫೮.೦೭
	೬೨.೯೨

	ಗುಲ್ಬರ್ಗಾ
	೪೪,೫೬೩
	೨೬,೫೧೪
	೧೮,೭೦೪
	೧೧,೮೬೫
	೫೯.೪೯
	೭೦.೫೪

	ರಾಯಚೂರು
	೮೬,೪೨೦
	೩೪,೭೨೭
	೧೯,೮೫೩
	೧೩,೬೬೮
	೪೦.೧೮
	೫೭.೧೬

	ದಕ್ಷಿಣ ಕರ್ನಾಟಕ

	ಬೆಂಗಳೂರು
	೬೩೧
	–
	–
	–
	
	

	ಬಳ್ಳಾರಿ
	೨೪,೭೧೦
	೧೫,೯೭೧
	೧೩,೪೭೫
	೮,೧೩೪
	೬೪.೬೩
	೮೪.೩೭

	ಚಿತ್ರದುರ್ಗ
	೭,೮೧೧
	೨,೩೮೧
	೨,೩೮೧
	೧,೭೧೪
	೩೦.೪೮
	೧೦೦.೦೦

	ಕೋಲಾರ
	೧,೦೪೭
	೪೧೯
	೪೧೯
	೨೭೬
	೪೦.೦೧
	೧೦೦.೦೦

	ಮಂಡ್ಯ
	೮೯೬
	೫೫೬
	೧೯೧
	೮೧
	೬೨.೦೫
	೩೪.೩೫

	ಮೈಸೂರು
	೨,೦೯೮
	೧,೨೪೬
	೧,೨೪೬
	೬೦೯
	೫೯.೩೮
	೧೦೦.೦೦

	ತುಮಕೂರು
	೩,೧೯೨
	೧,೦೫೦
	೧,೦೩೧
	೮೪೪
	೩೨.೮೯
	೯೮.೧೯

	ಕರ್ನಾಟಕ ರಾಜ್ಯ
	೨,೯೪,೧೫೦
	೧,೫೪,೨೯೩
	೧,೦೪,೪೩೭
	೬೩,೮೯೧
	೫೨.೪೫
	೬೭.೬೮


ಮೂಲ: ಚಂದ್ರಶೇಖರ್ ದಾಮ್ಲೆ ಅವರ, “ಲೇಂಡ್ ರಿಫಾರ್ಮ್ಸ್ ಲೆಜಿಸ್ಲೇಷನ್ ಇನ್ ಕರ್ನಾಟಕ: ಮಿಥ್ ಆಂಡ್ ರಿಯಾಲಿಟಿ,’ (ಎಕನಾಮಿಕ್ ಆಂಡ್ ಪೊಲಿಟಿಕಲ್ ವೀಕ್ಲಿ. ೨೪ (೩೩), ಆಗಸ್ಟ್ ೧೯೮೯, ಪು. ೧೮೯೬ – ೧೯೦೬) ಲೇಖನದಿಂದ ಪಡೆಯಲಾಗಿದೆ. ಲೇಖಕರು ಅಂಕಿ ಅಂಶಗಳನ್ನು ಮಂಥ್ಲಿ ರಿಪೋರ್ಟ್ ಆಫ್ ಲ್ಯಾಂಡ್ ರಿಪೋರ್ಮ್ಸ್ ಪ್ರೋಗ್ರೆಸ್ ಇನ್ ದಿ ಕರ್ನಾಟಕ ಸ್ಟೇಟ್ ಅಪ್‌ಟುದ ಎಂಡ್ ಆಫ್ ಆಗಸ್ಟ್ ೧೯೮೭, ರೆವಿನ್ಯೂ ಇಲಾಖೆ, ಬೆಂಗಳೂರು ಇಲ್ಲಿಂದ ಪಡೆದಿದ್ದಾರೆ.
 
ಕೋಷ್ಟಕ ೭: ಕರ್ನಾಟಕದಲ್ಲಿ ಬುಡಕಟ್ಟು ಜನರಿಗೆ ನೀಡಿದ ಭೂಮಿಯ ಒತ್ತುವರಿ ಮತ್ತು ಪುನರ್‌ಸ್ವಾಧೀನ ಕೇಸುಗಳ ವಿವರಗಳು – ೧೯೯೯
	ವಿವರಗಳು
	ಸಂಖ್ಯೆ
	ವಿಸ್ತೀರ್ಣ (ಎಕರೆಗಳಲ್ಲಿ)

	ಕೋರ್ಟಲ್ಲಿ ದಾಖಲಾದ ಕೇಸುಗಳು
	೪೨,೫೮೨
	೧,೩೦,೩೭೩

	ಕೋರ್ಟಲ್ಲಿ ತಿರಸ್ಕೃತವಾದ ಕೇಸುಗಳು (%)
	೩೯.೧೮
	೩೬.೧೭

	ಬುಡಕಟ್ಟು ಪರ ತೀರ್ಪಾದ ಕೇಸುಗಳು (%)
	೫೧.೨೮
	೫೨.೦೫

	ಕೋರ್ಟಲ್ಲಿ ತೀರ್ಮಾನಕ್ಕೆ ಬಾಕಿ ಇರುವ ಕೇಸುಗಳು (%)
	೦೯.೫೪
	೧೧.೭೮


ಮೂಲ: ಬಿ.ಬಿ. ಮೊಹಾಂತಿ, ಲೇಂಡ್ ಡಿಸ್ಟ್ರಿಬ್ಯುಶನ್ ಎಮಂಗ್ ಶೆಡ್ಯುಲ್ಡ್ ಕಾಸ್ಟ್ ಆಂಡ್ ಟ್ರೈಬ್ಸ್, ಎಕನಾಮಿಕ್ ಆಂಡ್ ಪೊಲಿಟಿಕಲ್ ವೀಕ್ಲಿ, ೩೬ (೪೦), ಆಕ್ಟೋಬರ್ ೨೦೦೧, ಪು. ೩೮೫೭ – ೬೮. ಲೇಖಕರು ಈ ಅಂಕಿಅಂಶಗಳನ್ನು ಭಾರತದ ಸರಕಾರ, ವಾರ್ಷಿಕ ವರದಿ – ೧೯೯೯ – ೨೦೦೦, ನ್ಯೂಡೆಲ್ಲಿ, ೨೦೦೦ ಇದರಿಂದ ಪಡೆದಿದ್ದಾರೆ
 
ಕೋಷ್ಟಕ ೮: ಕರ್ನಾಟಕ ಮತ್ತು ನೆರೆರಾಜ್ಯಗಳಲ್ಲಿ ಗರಿಷ್ಠಭೂಮಿ ಮಿತಿ ಅನುಷ್ಠಾನ ಮತ್ತು ಹೆಚ್ಚುವರಿ ಭೂಮಿಯ ಹಂಚುವಿಕೆ – ೧೯೯೬ (ಎಕರೆಗಳಲ್ಲಿ)
	ರಾಜ್ಯ
	ಘೋಷಿತ ಹೆಚ್ಚುವರಿ ಭೂಮಿ
	ಸರಕಾರ ಸ್ವಾಧೀನ ಪಡಿಸಿದ ಹೆ.ಭೂ. (%)
	ಘೋಷಿತ ಭೂಮಿಯಲ್ಲಿ ಹಂಚದ ಹೆ.ಭೂ
	ಪಲಾನುಭವಿಗಳು (%)

	
	
	
	
	ಸಂಖ್ಯೆ)
	ವಿಸ್ತೀರ್ಣ

	
	
	
	
	ಎಸ್.ಸಿ.
	ಎಸ್.ಟಿ.
	ಇತರರು
	ಎಸ್.ಸಿ.
	ಎಸ್.ಟಿ.
	ಇತರರು

	ಅಂಧ್ಯಪ್ರದೇಶ
	೮,೦೦,೨೪೦
	೭೮.೯೧
	೭೦.೮೭
	೪೧.೫೪
	೧೫.೫೮
	೪೨.೮೮
	೩೯.೬೭
	೨೦.೭೫
	೩೯.೫೮

	ಕೇರಳ
	೧,೩೭,೬೯೨
	೬೮.೮೫
	೪೬.೬೯
	೪೨.೮೫
	೦೫.೧೨
	೫೨.೦೩
	೩೯.೨೦
	೦೮.೦೩
	೫೨.೭೭

	ತಮಿಳ್‌ನಾಡು
	೧,೯೧,೩೧೧
	೮೯.೪೪
	೮೩.೨೯
	೪೪.೧೬
	೦.೧೪
	೫೫.೭೧
	೩೮.೩೮
	೦೦.೧೫
	೬೧.೪೭

	ಮಹಾರಾಷ್ಟ್ರ
	೭,೨೯,೬೪೪
	೯೦.೯೩
	೭೬.೦೫
	೨೯.೮೪
	೨೦.೭೮
	೪೯.೩೮
	೨೯.೧೪
	೧೭.೬೫
	೫೩.೨೦

	ಕರ್ನಾಟಕ
	೨,೮೦,೭೭೯
	೫೯.೧೧
	೪೨.೨೯
	೬೦.೩೩
	೦೩.೧೦
	೩೬.೫೭
	೬೦.೭೨
	೦೩.೦೫
	೩೬.೨೨

	ಭಾರತ
	೭೮,೮೪,೧೩೨
	೮೩.೬೮
	೬೫.೮೫
	೩೬.೨೦
	೧೪.೦೮
	೪೯.೭೧
	೩೫.೬೦
	೧೪.೪೦
	೫೦.೦೦


ಮೂಲ: ಬಿ.ಬಿ. ಮೊಹಾಂತಿ, ಲೇಂಡ್ ಡಿಸ್ಟ್ರಿಬ್ಯುಶನ್ ಎಮಂಗ್ ಶೆಡ್ಯುಲ್ಡ್ ಕಾಸ್ಟ್ ಆಂಡ್ ಟ್ರೆಬ್ಸ್, ಎಕನಾಮಿಕ್ ಆಂಡ್ ಪೊಲಿಟಿಕಲ್ ವೀಕ್ಲಿ, ೩೬ (೪೦), ಆಕ್ಟೋಬರ್ ೨೦೦೧, ಪು. ೩೮೫೭ – ೬೮. ಲೇಖಕರು ಈ ಅಂಕಿಅಂಶಗಳನ್ನು ನೇಶನಲ್ ಇನ್‌ಸ್ಟಿಟ್ಯುಟ್ ಆಫ್ ರೂರಲ್ ಡೆವಲಪ್‌ಮೆಂಟ್, ರೂರಲ್ ಡೆವಲಪ್‌ಮೆಂಟ್ ಸ್ಟೆಟಿಸ್ಟಿಕ್ಸ್, ಹೈದರಾಬಾದ್, ೧೯೯೯ ಪಡೆದಿದ್ದಾರೆ.
 
ಕೋಷ್ಟಕ ೯: ಕರ್ನಾಟಕ ಮತ್ತು ನೆರೆ ರಾಜ್ಯಗಳಲ್ಲಿನ ಸಣ್ಣ ಮತ್ತು ದೊಡ್ಡ ಹಿಡುವಳಿದಾರರ ಅಂಕಿಅಂಶಗಳು (%)
	ರಾಜ್ಯ
	೨ಹೆಕ್ಟೇರುಗಳಿಗಿಂತ ಕಡಿಮೆ ಬೇಸಾಯ ಹಿಡುವಳಿದಾರರು
	ಹತ್ತು ಹೆಕ್ಟೇರುಗಳಿಗಿಂತ ಹೆಚ್ಚು ಬೇಸಾಯ ಹಿಡುವಳಿದಾರರು

	
	೧೯೭೦ – ೭೧
	೧೯೮೦ – ೮೧
	೧೯೭೦ – ೭೧
	೧೯೮೦ – ೮೧

	
	ಸಂಖ್ಯೆ
	ವಿಸ್ತೀರ್ಣ
	ಸಂಖ್ಯೆ
	ವಿಸ್ತೀರ್ಣ
	ಸಂಖ್ಯೆ
	ವಿಸ್ತೀರ್ಣ
	ಸಂಖ್ಯೆ
	ವಿಸ್ತೀರ್ಣ

	ಆಂಧ್ರಪ್ರದೇಶ
	೬೫.೫
	೧೯.೩
	೭೨.೭
	೨೯.೩
	೪.೩
	೩೦.೭
	೨.೧
	೧೮.೮

	ಕೇರಳ
	೯೩.೨
	೫೬.೭
	೯೬.೧
	೬೩.೬
	೦.೨
	೧೨.೬
	೦.೧
	೭.೨

	ಮಹಾರಾಷ್ಟ್ರ
	೪೨.೮
	೮.೮
	೫೨.೦
	೧೫.೮
	೧೦.೪
	೪೦.೦
	೪.೪
	೨೧.೬

	ತಮಿಳ್‌ನಾಡು
	೭೯.೭
	೩೭.೬
	೮೬.೦
	೪೭.೧
	೧.೧
	೧೩.೦
	೦.೫
	೮.೭

	ಕರ್ನಾಟಕ
	೫೪.೧
	೧೫.೬
	೫೯.೦
	೧೯.೪
	೬.೨
	೩೧.೭
	೪.೩
	೨೪.೫

	ಭಾರತ
	೬೯.೬
	೨೦.೯
	೭೪.೫
	೨೬.೩
	೩.೯
	೩೦.೯
	೨.೪
	೨೨.೮


ಮೂಲ: ಡಿ. ಬಂದ್ಯೋಪಾಧ್ಯಾಯ, ಲೇಂಡ್ ರಿಫಾರ್ಮ್ಸ್ ಇನ್ ಇಂಡಿಯಾ: ಎನ್ ಎನಾಲಿಸಿಸ್, ಎಕಾನಮಿಕ್ ಆಂಡ್ ಪೊಲಿಟಿಕಲ್ ವೀಕ್ಲಿ, ೨೧ (೨೫ / ೨೬), ಜೂನ್ ೧೯೮೬, ಪು. ೫೦ – ೫೬.
 
ಕೊಷ್ಟಕ ೧೦: ೧೯೬೧ರ ಸೆನ್ಸ್‌ಸ್ ಆಫ್ ಇಂಡಿಯಾದವರು ನಡೆಸಿದ ಗ್ರಾಮ ಅಧ್ಯಯನಗಳಲ್ಲಿ ಗುರುತಿಸಿದ ಭೂಹಿಡುಳಿಗಳು ( ಎಕರೆಗಳಲ್ಲಿ)
	ಹಳ್ಳಿ / ಗ್ರಾಮ
	ಜಾತಿ / ಸಮುದಾಯ
	ಒಟ್ಟು ಕುಟುಂಬ
	ಭೂಮಾಲಕರು
	ಭೂರಹಿತರು
	ಒಟ್ಟು ಭೂಮಿ

	ಅರಳಮಲ್ಲಿಗೆ,
	ಒಕ್ಕಲಿಗರು
	೩೯
	೩೪
	೦೫
	೨೧೧.೧೫

	ದೊಡ್ಡಬಳ್ಳಾ
	ಕುರುಬರು
	೪೩
	೩೧
	೧೨
	೧೭೩.೦೫

	ಪುರ ತಾಲ್ಲೂಕು,
	ಬಣಜಿಗರು
	೪೧
	೩೧
	೧೦
	೧೭೭.೦೦

	ಬೆಂಗಳೂರು ಜಿಲ್ಲೆ
	ಬ್ರಾಹ್ಮಣರು
	೦೮
	೦೬
	೦೨
	೪೪.೯೯

	
	ಲಿಂಗಾಯತರು
	೦೯
	೦೫
	೦೪
	೩೯.೩೧

	
	ಹಿಂದುಳಿದ ಸಣ್ಣ ಜಾತಿಗಳು
	೧೬
	೦೫
	೧೧
	೦೯.೦೮

	
	ದಲಿತರು
	೩೭
	೧೦
	೨೭
	೩೬.೪೩

	
	ಬುಡಕಟ್ಟುಗಳು
	೨೬
	೧೪
	೧೨
	೪೩.೭೮

	ನಂದಿಗುಡ
	ಲಿಂಗಾಯತರು
	೫೭
	೪೯
	೦೮
	೪೬.೭೮

	ಹರಿಹರ ತಾಲ್ಲೂಕು
	ವಿಶ್ವಕರ್ಮ
	೦೪
	೦೩
	೦೧
	೧೯.೯೩

	ಚಿತ್ರದುರ್ಗ, ಜಿಲ್ಲೆ
	ಬುಡಕಟ್ಟು
	೦೩
	೦೨
	೦೧
	೨೬.೮೦

	
	ದಲಿತರು
	೦೨
	೦೦
	೦೨
	೦೦.೦೦

	ಕೆಳದಿ
	ಬ್ರಾಹ್ಮಣರು
	೫೫
	೪೮
	೦೭
	೩೭೯.೯೫

	ಸಾಗರ ತಾಲ್ಲೂಕು
	ಹಿಂದುಳಿದ ಜಾತಿಗಳು
	೨೧೩
	೨೫
	೧೮೮
	೧೧೭.೪೭

	ಶಿವಮೊಗ್ಗ ಜಿಲ್ಲೆ
	ದಲಿತರು
	೭೮
	೦೧
	೭೭
	೦೨.೦೦

	ಕಮಲ್‌ನಗರ
	ಲಿಂಗಾಯತರು
	೨೦೮
	೧೩೯
	೬೯
	೨೬೮೧.೧೯

	ಔರಾದ್ ತಾಲ್ಲೂಕು
	ಮರಾಠರು
	೭೨
	೫೨
	೨೦
	೧೨೦೪.೫೭

	ಬೀದರ್ ಜಿಲ್ಲೆ
	ಬ್ರಾಹ್ಮಣರು
	೧೭
	೦೮
	೦೯
	೩೪೭.೬೭

	
	ರಜಪೂತರು
	೧೧
	೦೫
	೦೬
	೧೬೧.೪೨

	
	ಹಿಂದುಳಿದ ಜಾತಿಗಳು
	೩೩
	೧೦
	೨೩
	೯೦.೬೪

	
	ದಲಿತರು
	೧೩೦
	೨೦
	೧೧೦
	೧೬೦.೬೩

	
	ಮುಸ್ಲಿಮರು
	೧೦೬
	೩೦
	೭೬
	೫೬೩.೮೪

	
	ಇತರರು
	೨೮
	೦೨
	೨೬
	೧೭.೦೦


ಮೂಲ: ಭಾರತ ಸರಕಾರ, ಸೆನ್ಸಸ್ ಆಫ್ ಇಂಡಿಯಾ, ೧೯೬೧, ವಾಲ್ಯೂಮ್ ೧೧, ಮೈಸೂರು ಪಾರ್ಟ್ ೬, ವಿಲೇಜ್ ಸರ್ವೇ ಮೊನೋಗ್ರಾಪ್ಸ್, ಡೆಲ್ಲಿ, ೧೯೬೭
ಯಾಕೀಗ ಭೂಮಿ ಪ್ರಶ್ನೆ: ಕೋಷ್ಟಕಗಳು (೨)
ಕೋಷ್ಟಕ ೧೧: ದಲಿತ ಮತ್ತು ಬುಡುಕಟ್ಟು ಜನರ ಭೂಹಿಡುವಳಿ – ನೀರಾವರಿ ಮತ್ತು ಒಣಭೂಮಿ – ೧೯೯೬ (%)
	ಸಮುದಾಯ
	ಒಣಭೂಮಿ
	ನೀರಾವರಿ
	ತೋಟ
	ಒಟ್ಟು

	ದಲಿತರು
	೮೨.೮೨
	೧೩.೫೫
	೩.೬೩
	೧೦೦

	ಬುಡಕಟ್ಟು ಜನರು
	೮೧.೭೯
	೧೪.೨೩
	೩.೯೮
	೧೦೦

	ದಲಿತರು ಮತ್ತು ಬುಡಕಟ್ಟು ಒಟ್ಟು
	೮೨.೪೭
	೧೩.೮೦
	೩.೭೩
	೧೦೦


ಮೂಲ: ಮನೋಹರ್ ಯಾದವ್, ಸೋಶಿಯೋ ಎಕಾನಮಿಕ್ ಸರ್ವೇ ಆಫ್ ಶೆಡ್ಯುಲ್ಡ್ ಕಾಸ್ಟ್ ಆಂಡ್ ಶೆಡ್ಯುಲ್ಡ್ ಟ್ರೃಬ್ಸ್ ಇನ್ ಕರ್ನಾಟಕ – ಎ ಕ್ರಿಟಿಕಲ್ ಎನಾಲಿಸಿಸ್, ಬೆಂಗಳೂರು: ಇನ್‌ಸ್ಟಿಟ್ಯುಟ್ ಫಾರ್ ಸೋಶಿಯಲ್ ಆಂಡ್ ಎಕಾನಮಿಕ್ ಚೇಂಜ್, ೨೦೦೩
 
ಕೋಷ್ಟಕ ೧೨: ಇತರರಿಗೆ ಹೋಲಿಸಿ ದಲಿತರು ಮತ್ತು ಬುಡಕಟ್ಟುಗಳು ಹೊಂದಿರುವ ವಿವಿಧ ಗಾತ್ರದ ಭೂಹಿಡುವಳಿಗಳು (%) – ೧೯೯೬
	ಗಾತ್ರ
	ದಲಿತರು ಸಂಖ್ಯೆ
	%
	ಬುಡಕಟ್ಟು ಸಂಖ್ಯೆ
	%
	ಇತರರು ಸಂಖ್ಯೆ
	%
	ಒಟ್ಟು

	
	
	
	
	
	
	
	ಸಂಖ್ಯೆ
	%

	ಅತೀಸಣ್ಣ
	೧,೭೯,೦೦೦
	೧೪.೩೪
	೬೬,೦೦೦
	೦೫.೨೯
	೧೦,೦೩,೦೦೦
	೮೦.೩೭
	೧೨,೪೮,೦೦೦
	೧೦೦.೦೦

	ಸಣ್ಣ
	೩,೨೮,೦೦೦
	೧೩.೨೩
	೧,೪೯,೦೦೦
	೦೬.೦೧
	೨೦,೦೩,೦೦೦
	೮೦.೭೭
	೨೪,೮೦,೦೦೦
	೧೦೦.೦೦

	ಅರೆ ಮಧ್ಯಮ
	೨,೯೨,೦೦೦
	೦೮.೮೫
	೧,೯೬,೦೦೦
	೦೫.೯೪
	೨೮,೧೦,೦೦೦
	೮೫.೨೦
	೩೨,೯೮,೦೦೦
	೧೦೦.೦೦

	ಮಧ್ಯಮ
	೧,೯೦,೦೦೦
	೦೫.೪೪
	೧,೮೫,೦೦೦
	೦೫.೩೦
	೩೧,೧೫,೦೦೦
	೮೯.೨೬
	೩೪,೯೦,೦೦೦
	೧೦೦.೦೦

	ದೊಡ್ಡ
	೪೯,೦೦೦
	೦೩.೦೮
	೬೫,೦೦೦
	೦೪.೦೮
	೧೪,೭೯,೦೦೦
	೯೨.೮೪
	೧೫,೯೩,೦೦೦
	೧೦೦.೦೦

	ಎಲ್ಲ ಗಾತ್ರ ಸೇರಿ
	೧೦,೩೮,೦೦೦
	೦೮.೫೭
	೬,೬೧,೦೦೦
	೦೫.೪೬
	೧,೦೪,೧೦,೦೦೦
	೮೫.೯೭
	೧,೨೧,೦೯,೦೦೦
	೧೦೦.೦೦


ಅತಿ ಸಣ್ಣ = ೦-೨.೪೭ ಎಕರೆ, ಸಣ್ಣ = ೨.೪೭ ೪.೯೪ ಅರೆ ಮಧ್ಯಮ = ೪.೯೪ – ೯.೮೮, ಮಧ್ಯಮ = ೯.೮೮ – ೨೪.೭ ದೊಡ್ಡ = ೨೪.೭ ಮತ್ತು ಹೆಚ್ಚು
ಮೂಲ: ಮನೋಹರ್ ಯಾದವ್, ಸೋಶಿಯೋ ಎಕಾನಮಿಕ್ ಸರ್ವೇ ಆಫ್ ಶೆಡ್ಯುಲ್ಡ್ ಕಾಸ್ಟ್ ಆಂಡ್ ಶೆಡ್ಯುಲ್ಡ್ ಟ್ರೈಬ್ಸ್ ಇನ್ ಕರ್ನಾಟಕ – ಎ ಕ್ರಿಟಿಕಲ್ ಎನಾಲಿಸಿಸ್, ಬೆಂಗಳೂರು: ಇನ್‌ಸ್ಟಿಟ್ಯುಟ್ ಫಾರ್ ಸೋಶಿಯಲ್ ಆಂಡ್ ಎಕಾನಮಿಕ್ ಚೇಂಜ್, ೨೦೦೩
 
ಕೋಷ್ಟಕ ೧೩: ದಲಿತರು ಮತ್ತು ಬುಡಕಟ್ಟುಗಳು ಹೊಂದಿರುವ ಭೂಹಿಡುವಳಿಗಳ ಸಂಖ್ಯೆ (%) – ೧೯೯೬
	ಗಾತ್ರ
	ದಲಿತರು
	ಬುಡಕಟ್ಟು
	ಇತರರು
	ಒಟ್ಟು

	
	ಸಂಖ್ಯೆ
	%
	ಸಂಖ್ಯೆ
	%
	ಸಂಖ್ಯೆ
	%
	ಸಂಖ್ಯೆ
	%

	ಅತೀ ಸಣ್ಣ
	೨,೭೧,೬೧೦
	೧೦.೪೧
	೯೯,೫೬೪
	೦೩.೮೨
	೨೧,೩೪,೫೧೩
	೮೧.೮೦
	೨೬,೦೯,೫೧೩
	೧೦೦.೦೦

	ಸಣ್ಣ
	೯೧,೦೧೭
	೦೫.೩೩
	೫೨,೯೨೯
	೦೩.೧೦
	೧೩,೭೬,೮೩೯
	೮೦.೬೭
	೧೭,೦೬,೮೩೯
	೧೦೦.೦೦

	ಅರೆ ಮಧ್ಯಮ
	೩೦,೯೬೦
	೦೨.೫೭
	೨೪,೯೦೪
	೦೨.೦೭
	೧೦,೨೨,೧೮೫
	೮೪.೮೯
	೧೨,೦೪,೧೮೫
	೧೦೦.೦೦

	ಮಧ್ಯಮ
	೬,೯೧೪
	೦೧.೧೬
	೮,೫೫೨
	೦೧.೩೯
	೫,೨೮,೨೩೨
	೮೮.೮೯
	೫,೯೪,೨೩೨
	೧೦೦.೦೦

	ದೊಡ್ಡ
	೭೮೧
	೦೦.೭೪
	೧,೦೭೦
	೦೧.೦೧
	೯೮,೦೨೯
	೯೨.೪೫
	೧,೦೬,೦೨೯
	೧೦೦.೦೦

	ಎಲ್ಲ ಗಾತ್ರ ಸೇರಿ
	೪,೦೧,೨೮೨
	೦೬.೪೫
	೧,೮೬,೭೧೯
	೦೩.೦೦
	೫೧,೫೯,೭೯೮
	೮೨.೯೪
	೬೨,೨೦,೭೯೮
	೧೦೦.೦೦


ಅತಿಸಣ್ಣ = ೦-೨.೪೭ ಎಕರೆ, ಸಣ್ಣ = ೨.೪೭ ೪.೯೪ ಅರೆ ಮಧ್ಯಮ = ೪.೯೪ – ೯.೮೮, ಮಧ್ಯಮ = ೯.೮೮ – ೨೪.೭ ಮತ್ತು ದೊಡ್ಡ = ೨೪.೭ ಮತ್ತು ಹೆಚ್ಚು
ಮೂಲ: ಮನೋಹರ್ ಯಾದವ್, ಸೋಶಿಯೋ ಎಕಾನಮಿಕ್ ಸರ್ವೇ ಆಪ್ ಶೆಡ್ಯಲ್ಡ್ ಕಾಸ್ಟ್ ಆಂಡ್ ಶೆಡ್ಯುಲ್ಡ್ ಟ್ರೈಬ್ಸ್ ಇನ್ ಕರ್ನಾಟಕ – ಎ ಕ್ರಿಟಿಕಲ್ ಎನಾಲಿಸಿಸ್, ಬೆಂಗಳೂರು: ಇನ್‌ಸ್ಟಿಟ್ಯುಟ್ ಪಾರ್ ಸೋಶಿಯಲ್ ಆಂಡ್ ಎಕಾನಮಿಕ್ ಚೇಂಜ್, ೨೦೦೩
 
ಕೋಷ್ಟಕ ೧೪: ಭೂಮಿಯುಳ್ಳ ಮತ್ತು ಭೂರಹಿತ ದಲಿತ ಮತ್ತು ಬುಡಕಟ್ಟು ಕುಟುಂಬಗಳು ಶೇಕಡವಾರು – ೧೯೯೬
	ಜಿಲ್ಲೆ
	ದಲಿತರು
	ಬುಡಕಟ್ಟು
	ಒಟ್ಟು (ದಲಿತ ಮತ್ತು ಬುಡಕಟ್ಟು)

	
	ಭೂಮಿ ಇರುವ
	ಭೂರಹಿತ
	ಭೂಮಿ ಇರುವ
	ಭೂರಹಿತ
	ಭೂಮಿ ಇರುವ
	ಭೂರಹಿತ

	ಬೆಂಗಳೂರು-ಅರ್ಬನ್
	೨೩.೮೩
	೭೬.೧೭
	೨೪.೩೧
	೭೫.೬೯
	೨೩.೮೮
	೭೬.೧೨

	ಬೆಂಗಳೂರು-ರೂರಲ್
	೪೬.೨೯
	೫೩.೭೧
	೫೧.೧೦
	೪೮.೯೦
	೪೬.೮೮
	೫೩.೧೨

	ಬೆಳಗಾಂ
	೩೧.೬೧
	೬೮.೩೯
	೪೬.೦೪
	೫೩.೯೬
	೩೬.೧೫
	೬೩.೮೫

	ಬಳ್ಳಾರಿ
	೪೨.೨೦
	೫೭.೮೦
	೫೩.೧೫
	೪೬.೮೫
	೪೭.೩೦
	೫೨.೭೦

	ಬೀದರ್
	೨೯.೪೬
	೭೦.೫೪
	೬೦.೦೦
	೪೦.೦೦
	೩೫.೪೩
	೬೪.೫೭

	ಬಿಜಾಪುರ
	೫೩.೬೮
	೪೬.೩೨
	೪೫.೩೪
	೫೪.೬೬
	೮೨.೪೫
	೧೭.೫೫

	ಚಿಕ್ಕಮಗಳೂರು
	೭೨.೪೧
	೨೭.೫೯
	೩೫.೩೭
	೬೪.೬೩
	೬೨.೬೪
	೩೭.೩೬

	ಚಿತ್ರದುರ್ಗ
	೨೩.೨೩
	೭೬.೭೭
	೩೨.೪೭
	೬೭.೫೩
	೨೬.೯೬
	೭೩.೦೪

	ದಕ್ಷಿಣ ಕನ್ನಡ
	೪೬.೦೩
	೫೩.೯೭
	೫೯.೮೯
	೪೦.೧೧
	೫೧.೪೧
	೪೮.೫೯

	ಧಾರವಾಡ
	೩೦.೮೫
	೬೯.೧೫
	೪೩.೨೫
	೫೬.೭೫
	೩೫.೨೫
	೬೪.೭೫

	ಗುಲ್ಬರ್ಗ
	೪೩.೮೨
	೫೬.೧೮
	೫೩.೦೭
	೪೬.೯೩
	೪೫.೨೫
	೫೪.೭೫

	ಹಾಸನ
	೫೬.೪೨
	೪೩.೫೮
	೬೫.೫೦
	೩೪.೫೦
	೫೬.೯೧
	೪೩.೦೯

	ಕೊಡುಗು
	೧೬.೮೯
	೮೩.೧೧
	೧೦.೬೯
	೮೯.೩೧
	೧೪.೧೬
	೮೫.೮೪

	ಕೋಲಾರ
	೫೩.೬೦
	೪೬.೪೦
	೬೩.೫೭
	೩೬.೪೩
	೫೫.೯೭
	೪೪.೦೩

	ಮಂಡ್ಯ
	೪೮.೧೫
	೫೧.೮೫
	೨೬.೪೬
	೭೩.೫೪
	೪೭.೧೪
	೫೨.೮೬

	ಮೈಸೂರು
	೩೯.೪೫
	೬೦.೫೫
	೩೪.೭೯
	೬೫.೨೧
	೩೮.೨೦
	೬೧.೮೦

	ರಾಯಚೂರು
	೫೧.೨೪
	೪೮.೭೬
	೬೬.೭೭
	೩೩.೨೩
	೫೭.೯೮
	೪೨.೦೨

	ಶಿವಮೊಗ್ಗ
	೩೫.೨೫
	೬೪.೭೫
	೪೪.೨೧
	೫೫.೭೯
	೩೭.೨೮
	೬೨.೭೨

	ತಮಕೂರು
	೫೫.೮೧
	೪೪.೧೯
	೬೨.೯೫
	೩೭.೦೫
	೫೭.೮೨
	೪೨.೧೮

	ಉತ್ತರ ಕನ್ನಡ
	೨೩.೫೯
	೭೬.೪೧
	೪೨.೫೪
	೫೭.೪೬
	೨೫.೮೦
	೭೪.೨೦

	ಕರ್ನಾಟಕ
	೪೦.೦೭
	೫೯.೯೩
	೪೮.೯೭
	೫೧.೦೩
	೪೫.೫೨
	೫೪.೪೮


ಮೂಲ: ಮನೋಹರ್ ಯಾದವ್, ಸೋಶಿಯೋ ಎಕಾನಮಿಕ್ ಸರ್ವೇ ಆಫ್ ಶೆಡ್ಯುಲ್ಡ್ ಕಾಸ್ಟ್ ಆಂಡ್ ಶೆಡ್ಯುಲ್ಡ್ ಟ್ರೈಬ್ಸ್ ಇನ್ ಕರ್ನಾಟಕ – ಎ ಕ್ರಿಟಿಕಲ್ ಎನಾಲಿಸಿಸ್, ಬೆಂಗಳೂರು: ಇನ್ ಸ್ಟಿಟ್ಯುಟ್ ಫಾರ್ ಸೋಶಿಯಲ್ ಆಂಡ್ ಎಕಾನಮಿಕ್ ಚೇಂಜ್, ೨೦೦೩
 
ಕೋಷ್ಟಕ ೧೫: ಭೂಮಿ ಹೊಂದಿರುವ ಮತ್ತು ಭೂರಹಿತ ಕುಟುಂಬಗಳು – ೨೦೦೫ – ೦೬
	ಜಿಲ್ಲೆ
	ಭೂಮಿಹೊಂದಿರುವ
	ಕುಟುಂಬಗಳು ಭೂರಹಿತ
	ಕುಟುಂಬಗಳು ಒಟ್ಟು ಕುಟುಂಬಗಳು

	
	ಸಂಖ್ಯೆ
	%
	ಸಂಖ್ಯೆ
	%
	ಸಂಖ್ಯೆ
	%

	ಬೆಂಗಳೂರು
	೭೬೨೭೮
	೫.೨೨
	೧೩೮೪೪೧೯
	೯೪.೮೮
	೧೪೬೦೬೯೭
	೧೦೦.೦೦

	ಬೆಂಗಳೂರು ಗ್ರಾಮೀಣ ಮತ್ತು ರಾಮನಗರ
	೩೪೫೧೦೦
	೮೮.೩೨
	೪೫೬೦೮
	೧೧.೬೮
	೩೯೦೭೦೮
	೧೦೦.೦೦

	ಚಿತ್ರದುರ್ಗ
	೨೮೨೩೭೫
	೯೫.೧೬
	೧೪೩೪೩
	೦೪.೮೪
	೨೯೬೭೧೮
	೧೦೦.೦೦

	ದಾವಣಗೆರೆ
	೨೬೫೫೮೦
	೭೮.೬೯
	೭೧೯೦೪
	೨೧.೩೧
	೩೩೭೪೮೪
	೧೦೦.೦೦

	ಕೋಲಾರ ಮತ್ತು ಚಿಕ್ಕಬಳ್ಳಾಪುರ
	೪೧೭೮೧೫
	೮೨.೮೬
	೮೬೩೭೦
	೧೭.೧೪
	೫೦೪೧೮೫
	೧೦೦.೦೦

	ಶಿವಮೊಗ್ಗ
	೨೦೧೫೬೩
	೫೯.೦೭
	೧೩೯೬೬೧
	೪೦.೯೩
	೩೪೧೨೨೪
	೧೦೦.೦೦

	ತುಮಕೂರು
	೪೨೨೬೦೩
	೭೬.೭೭
	೧೨೭೮೭೦
	೨೩.೨೩
	೫೫೦೪೭೩
	೧೦೦.೦೦

	ಚಿಕ್ಕಮಗಳೂರು
	೨೧೦೫೭೭
	೮೫.೫೬
	೩೫೫೩೩
	೧೪.೪೪
	೨೪೬೧೧೦
	೧೦೦.೦೦

	ದಕ್ಷಿಣ ಕನ್ನಡ
	೨೧೩೩೦೪
	೫೮.೮೮
	೧೪೮೯೧೨
	೪೧.೧೨
	೩೬೬೨೨೧೬
	೧೦೦.೦೦

	ಉಡಿಪಿ
	೧೯೭೪೦೧
	೯೩.೩೫
	೧೪೦೫೩
	೦೬.೬೫
	೨೧೧೪೫೪
	೧೦೦.೦೦

	ಹಾಸನ
	೨೭೦೭೭೨
	೭೪.೨೨
	೯೪೦೩೪
	೨೫.೮೮
	೩೬೪೮೦೬
	೧೦೦.೦೦

	ಕೊಡಗು
	೭೨೫೪೭
	೫೫.೭೫
	೫೭೫೬೩
	೪೪.೨೫
	೧೩೦೧೧೦
	೧೦೦.೦೦

	ಮಂಡ್ಯ
	೩೨೪೪೭೧
	೮೬.೮೩
	೪೯೨೦೧
	೧೩.೧೭
	೩೭೩೬೭೨
	೧೦೦.೦೦

	ಮೈಸೂರು
	೩೭೧೦೪೨
	೬೭.೯೮
	೧೭೪೬೯೯
	೩೨.೦೨
	೫೪೫೭೪೧
	೧೦೦.೦೦

	ಚಾಮರಾಜನಗರ
	೧೯೭೭೮೧
	೯೭.೨೨
	೫೬೪೯
	೦೨.೭೮
	೨೦೩೪೩೦
	೧೦೦.೦೦

	ದಕ್ಷಿಣ ಕರ್ನಾಟಕ
	೩೮೬೯೨೦೯
	೬೧.೨೩
	೨೪೪೯೮೧೯
	೩೮.೭೭
	೬೩೧೯೦೨೮
	೧೦೦.೦೦

	ಬೆಳಗಾಂ
	೫೩೮೯೭೩
	೬೮.೨೯
	೨೫೦೧೯೧
	೩೧.೭೧
	೭೮೯೧೬೪
	೧೦೦.೦೦

	ಬಿಜಾಪುರ
	೨೧೯೬೮೯
	೬೯.೨೧
	೯೭೬೯೦
	೩೦.೭೯
	೩೧೭೩೭೯
	೧೦೦.೦೦

	ಬಾಗಲಕೋಟೆ
	೨೧೮೬೧೩
	೭೪.೪೪
	೭೫೦೩೨
	೨೫.೫೬
	೨೯೩೬೪೫
	೧೦೦.೦೦

	ಧಾರವಾಡ
	೧೨೬೧೬೬
	೪೨.೪೦
	೧೭೧೩೨೮
	೫೭.೬೦
	೨೯೭೪೯೪
	೧೦೦.೦೦

	ಗದಗ
	೧೪೮೯೭೦
	೮೨.೦೭
	೩೨೫೩೦
	೧೭.೯೩
	೧೮೧೫೦೦
	೧೦೦.೦೦

	ಹಾವೇರಿ
	೨೦೦೪೨೨
	೭೭.೦೦
	೫೯೮೬೧
	೨೩.೦೦
	೨೬೦೨೮೩
	೧೦೦.೦೦

	ಉತ್ತರ ಕನ್ನಡ
	೧೭೫೮೭೧
	೬೪.೩೨
	೯೭೫೫೧
	೩೫.೬೮
	೨೭೩೪೨೨
	೧೦೦.೦೦

	ಬಳ್ಳಾರಿ
	೨೬೧೯೫೦
	೭೦.೨೨
	೧೧೧೦೮೪
	೨೯.೭೮
	೩೭೩೦೩೪
	೧೦೦.೦೦

	ಬೀದರ್
	೨೩೮೪೦೯
	೯೪.೫೧
	೧೩೮೪೧
	೦೫.೪೯
	೨೫೨೨೫೦
	೧೦೦.೦೦

	ಗುಲ್ಬರ್ಗ
	೪೭೫೭೯೩
	೮೮.೭೫
	೬೦೨೬೩
	೧೧.೨೪
	೫೩೬೦೫೬
	೧೦೦.೦೦

	ರಾಯಚೂರು
	೨೫೪೩೩೦
	೮೫.೪೧
	೪೩೪೪೫
	೧೪.೫೯
	೨೯೭೭೭೫
	೧೦೦.೦೦

	ಕೊಪ್ಪಳ
	೨೦೮೪೭೮
	೯೮.೮೫
	೨೪೧೦
	೦೧.೧೫
	೨೧೦೮೮೮
	೧೦೦.೦೦

	ಉತ್ತರ ಕರ್ನಾಟಕ
	೩೦೬೧೬೬೪
	೭೪.೯೮
	೧೦೨೧೨೨೬
	೨೫.೦೨
	೪೦೮೨೮೯೦
	೧೦೦.೦೦

	ರಾಜ್ಯ ಒಟ್ಟು
	೬೯೦೮೭೩
	೬೬.೬೩
	೩೪೭೧೦೪೫
	೩೩.೩೭
	೧೦೪೦೧೯೧೮
	೧೦೦.೦೦


ಮೂಲ: ಕರ್ನಾಟಕ ಸರಕಾರ, ಎಗ್ರಿಕಲ್ಚರಲ್ ಸೆನ್ಸಸ್ ೨೦೦೫ – ೦೬, ಬೆಂಗಳೂರು: ಕೃಷಿ ಇಲಾಖೆ, ೨೦೦೬ ಭಾರತ ಸರಕಾರ, ಪ್ರಮೈರಿ ಸೆನ್ಸಸ್ ಎಬ್‌ಸ್ಟ್ರೆಕ್ಟ್ – ಕರ್ನಾಟಕ, ಬೆಂಗಳೂರು: ಡೈರೆಕ್ಟರೇಟ್ ಆಫ್ ಸೆನ್ಸಸ್ ಆಪರೇಶನ್, ೨೦೦೧.
 
ಕೋಷ್ಟಕ ೧೬: ಅತಿ ಸಣ್ಣ ಭೂಮಿ ಹೊಂದಿರುವ ಮತ್ತು ಭೂರಹಿತ ಕುಟಂಬಗಳು – ೨೦೦೫ – ೦೬ (ಎಕರೆಗಳಲ್ಲಿ)
	ಜಿಲ್ಲೆ
	ಅತಿ ಸಣ್ಣ ಭೂಮಿ ಹೊಂದಿರುವ ಕುಟುಂಬಗಳು
	ಭೂರಹಿತ ಕುಟುಂಬಗಳು
	ಒಟ್ಟು ಕುಟುಂಬಗಳು

	
	ಸಂಖ್ಯೆ
	%
	ವಿಸ್ತೀರ್ಣ (ಎಕರೆಗಳು)
	ತಲಾ / ಪ್ರತಿ ಕುಟುಂಬದ ವಶ ಇರುವ ಭೂಮಿ
	ಸಂಖ್ಯೆ
	%
	ಸಂಖ್ಯೆ
	%

	ಕರಾವಳಿ ಕರ್ನಾಟಕ

	ದಕ್ಷಿಣ ಕನ್ನಡ(ಉಡುಪಿ ಸೇರಿಸಿ)
	೩೦೯೫೦೮
	೭೫.೩೬
	೨೬೭೩೯೮
	೦.೮೬
	೧೪೮೧೨
	೪೧.೧೨
	೩೬೨೨೧೬
	೧೦೦.೦೦

	ಉತ್ತರ ಕನ್ನಡ
	೧೨೭೦೪೫
	೭೨.೨೩
	೧೦೩೫೭೦
	೦.೮೧
	೯೭೫೫೧
	೩೫.೬೮
	೨೭೩೪೨೨
	೧೦೦.೦೦

	ಮಲೆನಾಡು ಪ್ರದೇಶ

	ಶಿವಮೊಗ್ಗ
	೧೧೪೧೦೫
	೫೬.೬೧
	೧೪೯೧೪೨
	೧.೩೦
	೧೩೯೬೬೧
	೪೦.೯೩
	೩೪೧೨೨೪
	೧೦೦.೦೦

	ಚಿಕ್ಕಮಗಳೂರು
	೧೧೮೭೩೬
	೫೬.೩೮
	೧೪೨೩೬೮
	೧.೨೦
	೩೫೫೩೩
	೧೪.೪೪
	೨೪೬೧೧೦
	೧೦೦.೦೦

	ಹಾಸನ
	೩೧೭೪೩೦
	೬೭.೪೨
	೩೨೮೭೪೨
	೧.೦೩
	೯೪೦೩೪
	೨೫.೮೮
	೩೬೪೮೦೬
	೧೦೦.೦೦

	ಕೊಡಗು
	೩೧೭೪೧
	೪೩.೭೫
	೩೬೮೨೭
	೧.೧೬
	೫೭೫೬೩
	೪೪.೨೫
	೧೩೦೧೧೦
	೧೦೦.೦೦

	ಉತ್ತರ ಕರ್ನಾಟಕ

	ಬೆಳಗಾಂ
	೨೨೪೧೬೬
	೪೧.೫೯
	೨೭೦೪೬೭
	೧.೨೦
	೨೫೦೧೯೧
	೩೧.೭೧
	೭೮೯೧೬೪
	೧೦೦.೦೦

	ಬಿಜಾಪುರ
	೪೦೦೫
	೧೨.೫೧
	೬೪೦೫೫
	೧.೬೦
	೯೭೬೯೦
	೩೦.೭೯
	೩೧೭೩೭೯
	೧೦೦.೦೦

	ಬಾಗಲಕೋಟೆ
	೬೦೯೨೮
	೨೭.೮೭
	೮೯೭೪೫
	೧.೪೭
	೭೫೦೩೨
	೨೫.೫೬
	೨೯೩೬೪೫
	೧೦೦.೦೦

	ಧಾರವಾಡ
	೨೬೨೯೧
	೨೦.೮೩
	೩೯೩೧೫
	೧.೫೦
	೧೭೧೩೨೮
	೫೭.೬೦
	೨೯೭೪೯೪
	೧೦೦.೦೦

	ಗದಗ
	೨೭೬೧೮
	೧೮.೫೩
	೪೧೫೭೦
	೧.೫೦
	೩೨೫೩೦೧೭.೯೩
	೧೮೧೫೦೦
	೧೦೦.೦೦
	

	ಹಾವೇರಿ
	೬೪೨೯೭
	೩೨.೦೮
	೮೮೭೬೫
	೧.೩೮
	೫೯೮೬೧
	೨೩.೦೦
	೨೬೦೨೮೩
	೧೦೦.೦೦

	ಬಳ್ಳಾರಿ
	೯೬೧೨೧
	೩೬.೬೯
	೧೨೪೦೬೨
	೧.೨೯
	೧೧೧೦೮೪
	೨೯.೭೮
	೩೭೩೦೩೪
	೧೦೦.೦೦

	ಬೀದರ್
	೬೭೫೪೩
	೨೮.೩೩
	೯೬೨೨೭
	೧.೪೨
	೧೩೮೪೧
	೦೫.೪೯
	೨೫೨೨೫೦
	೧೦೦.೦೦

	ಗುಲ್ಬರ್ಗ
	೧೨೮೩೩೫
	೨೨.೨೮
	೧೯೦೧೭೭
	೧.೪೮
	೬೦೨೬೩
	೧೧.೨೪
	೫೩೬೦೫೬
	೧೦೦.೦೦

	ರಾಯಚೂರು
	೮೪೩೨೯
	೨೭.೭೦
	೧೨೫೨೨೭
	೧.೪೮
	೪೩೪೪೫
	೧೪.೫೯
	೨೯೭೭೭೫
	೧೦೦.೦೦

	ಕೊಪ್ಪಳ
	೫೭೩೫೮
	೨೭.೫೧
	೮೪೭೧೨
	೧.೪೭
	೨೪೧೦
	೦೧.೧೫
	೨೧೦೮೮೮
	೧೦೦.೦೦

	ದಕ್ಷಿಣ ಕರ್ನಾಟಕ

	ಬೆಂಗಳೂರು
	೪೮೫೨೫
	೬೩.೬೧
	೫೩೭೦೭
	೧.೧೦
	೧೩೮೪೪೧೯
	೯೪.೮೮
	೧೪೩೨೯೪೪
	೧೦೦.೦೦

	ಬೆಂಗಳೂರು ಗ್ರಾಮೀಣ
	೨೩೨೦೫೮
	೬೭.೨೪
	೨೫೦೬೫೦
	೧.೦೮
	೪೫೬೦೮
	೧೧.೬೮
	೩೯೦೭೦೮
	೧೦೦.೦೦

	ಚಿತ್ರದುರ್ಗ
	೧೦೧೯೦೧
	೩೬.೦೮
	೧೩೮೩೪೦
	೧.೩೫
	೧೪೩೪೩
	೦೪.೮೪
	೨೯೬೭೧೮
	೧೦೦.೦೦

	ದಾವಣಗೆರೆ
	೧೨೦೪೧೫
	೪೫.೩೪
	೧೫೬೨೧೨
	೧.೩೦
	೭೧೯೦೪
	೨೧.೩೧
	೩೩೭೪೮೪
	೧೦೦.೦೦

	ಕೊಲಾರ
	೨೬೦೬೮೪
	೬೨.೩೯
	೨೯೫೪೩೭
	೧.೧೩
	೮೬೩೭೦
	೧೭.೧೪
	೫೦೪೧೮೫
	೧೦೦.೦೦

	ತುಮಕೂರು
	೨೦೬೯೮೯
	೪೯.೯೭
	೨೪೭೫೩೭
	೧.೨೦
	೧೨೭೮೭೦
	೨೩.೨೩
	೫೫೦೪೭೩
	೧೦೦.೦೦

	ಮಂಡ್ಯ
	೪೨೫೧೩೧
	೮೧.೦೫
	೩೪೯೯೭೫
	೦.೮೨
	೪೯೨೦೧
	೧೩.೧೭
	೩೭೩೬೭೨
	೧೦೦.೦೦

	ಮೈಸೂರು
	೨೪೪೫೯೫
	೬೫.೯೨
	೨೬೦೯೩೦
	೧.೦೬
	೧೭೪೬೯೯
	೩೨.೦೨
	೫೪೫೭೪೧
	೧೦೦.೦೦

	ಚಾಮರಾಜನಗರ
	೧೨೦೦೨೮
	೬೦.೬೮
	೧೩೩೫೬೫
	೧.೧೧
	೫೬೪೯
	೦೨.೭೮
	೨೦೩೪೩೦
	೧೦೦.೦೦

	ರಾಜ್ಯ ಒಟ್ಟು
	೩೬೫೫೮೮೨
	೪೮.೨೨
	೪೧೨೮೭೨೭
	೧.೧೨
	೩೪೭೧೦೪೫
	೩೩.೩೭
	೧೦೪೦೧೯೧೮
	೧೦೦.೦೦


ಮೂಲ: ಕರ್ನಾಟಕ ಸರಕಾರ, ಎಗ್ರಿಕಲ್ಚರಲ್ ಸೆನ್ಸಸ್ ೨೦೦೫ – ೦೬, ಬೆಂಗಳೂರು: ಕೃಷಿ ಇಲಾಖೆ, ೨೦೦೬
ಭಾರತ ಸರಕಾರ, ಪ್ರಮೈರಿ ಸೆನ್ಸಸ್ ಎಬ್‌ಸ್ಟ್ರೆಕ್ಟ್ – ಕರ್ನಾಟಕ, ಬೆಂಗಳೂರು: ಡೈರೆಕ್ಟರೇಟ್ ಆಫ್ ಸೆನ್ಸಸ್ ಆಪರೇಶನ್, ೨೦೦೧.
 
ಕೋಷ್ಟಕ ೧೭: ವಿಧಾನಸಭೆ ಸದಸ್ಯರ ಸಾಮಾಜಿಕ ಹಿನ್ನೆಲೆ – ೧೯೫೨ – ೧೯೯೪
	ಜಾತಿ / ಧರ್ಮ
	೧೯೫೨
	೧೯೬೨
	೧೯೭೨
	೧೯೮೩
	೧೯೯೪
	ರಾಜ್ಯದ ಜನಸಂಖ್ಯೆಯ ಶೇಕಡವಾರು

	
	ಸಂಖ್ಯೆ
	%
	ಸಂಖ್ಯೆ
	%
	ಸಂಖ್ಯೆ
	%
	ಸಂಖ್ಯೆ
	%
	ಸಂಖ್ಯೆ
	%
	

	ದಲಿತರು
	೨೦
	೧೬
	೨೧
	೧೬
	೨೩
	೧೩
	೩೩
	೧೪.೬೬
	೩೫
	೧೫.೬೩
	೧೬.೭೨

	ಬುಡಕಟ್ಟು ಜನರು
	–
	–
	೦೧
	೦೧
	೦೨
	೦೧
	೦೫
	೦೨.೨೨
	೦೬
	೦೨.೬೮
	೦೬.೭೩

	ಬ್ರಾಹ್ಮಣರು
	೧೪
	೧೧
	೦೮
	೦೬
	೧೧
	೦೬
	೧೬
	೦೭.೧೧
	೧೦
	೦೪.೪೬
	೦೩.೪೬

	ಲಿಂಗಾಯತರು
	೪೫
	೩೫
	೪೫
	೩೪
	೪೩
	೨೪
	೬೬
	೨೯.೩೩
	೬೪
	೨೮.೫೭
	೧೫.೩೪

	ಒಕ್ಕಲಿಗರು
	೩೩
	೨೬
	೩೫
	೨೭
	೫೨
	೨೯
	೪೮
	೨೧.೩೩
	೫೪
	೨೪.೧೧
	೧೦.೮೧

	ಇತರರು
	೧೨
	೦೯
	೨೦
	೧೪
	೩೭
	೨೨
	೫೦
	೨೨.೨೨
	೪೭
	೨೦.೯೮
	೩೩.೭೩

	ಕ್ರಿಶ್ಚಿಯನರು
	–
	–
	–
	–
	೦೫
	೦೩
	೦೩
	೦೧.೩೩
	೦೦
	೦೦.೦೦
	೦೧.೦೫

	ಜೈನರು
	೦೨
	೦೨
	೦೧
	೦೧
	೦೧
	೦೧
	೦೨
	೦೦.೮೮
	೦೦
	೦೦.೦೦
	೦೦.೪೦

	ಮುಸ್ಲಿಮರು
	೦೧
	೦೧
	೦೧
	೦೧
	೦೪
	೦೨
	೦೨
	೦೦.೮೮
	೦೬
	೦೨.೬೮
	೧೧.೬೭

	ಒಟ್ಟು
	೧೨೭
	೧೦೦
	೧೩೨
	೧೦೦
	೧೭೮
	೧೦೦
	೨೨೫
	೧೦೦.೦೦
	೨೨೪
	೧೦೦.೦೦
	೧೦೦.೦೦


ಮೂಲ: ಜಿ. ತಿಮ್ಮಯ್ಯ ಮತ್ತು ಆಬ್ದುಲ್ ಆಜೇಜ್, ದಿ ಪೊಲಿಟಿಕಲ್ ಎಕನಾಮಿ ಆಫ್ ಲೇಂಡ್ ರಿಪೋರ್ಮ್ಸ್ ಇನ್ ಕರ್ನಾಟಕ, ಎ ಸೌತ್ ಇಂಡಿಯನ್ ಸ್ಟೇಡ್, ಏಶಿಯನ್ ಸರ್ವೇ, ೨೩ (೭), ಜುಲೈ ೧೯೮೩, ಪು. ೮೧೦ ೨೯. ಲೇಖಕರು ಈ ಅಂಕಿಅಂಶಗಳನ್ನು ಕರ್ನಾಟಕ ಬೇಕ್‌ವರ್ಡ್ ಕ್ಲಾಸಸ್ ಕಮಿಶನ್ ರಿಪೋರ್ಟ್, ವಾಲ್ಯೂಮ್ ೪, ಬೆಂಗಳೂರು: ಕರ್ನಾಟಕ ಸರಕಾರ, ೧೯೭೫, ಪು. ೮೨೨ – ೨೩ ದಿಂದ ಪಡೆದಿದ್ದಾರೆ. ೧೯೮೩ರ ಚುನಾವಣೆಯ ಅಂಕಿ ಅಂಶಗಳನ್ನು ಎರಡನೇ ಬೇಕ್‌ವರ್ಡ್ ಕ್ಲಾಸಸ್ ಕಮಿಶನ್ ರಿಪೋರ್ಟ್, ಬೆಂಗಳೂರು: ಕರ್ನಾಟಕ ಸರಕಾರ, ೧೯೮೬ ಇದರಿಂದ ಪಡೆಯಲಾಗಿದೆ. ೧೯೯೪ರ ಚುನಾವಣೆಯ ಅಂಕಿಅಂಶಗಳನ್ನು ಹೆರಾಲ್ಡ್ ಎ ಗೋಡ್, ಜನರಲ್ ಇಲೆಕ್ಷನ್ಸ್, ೧೯೯೬: ಕರ್ನಾಟಕ: ಡಿಕ್ಲೈನ್ ಆಂಡ್ ಫಾಲ್ ಆಫ್ ಕಾಂಗ್ರೆಸ್ ಮೇಶಿನ್, ಎಕಾನಮಿಕ್ ಆಂಡ್ ಪೊಲಿಟಿಕ್ ವೀಕ್ಲಿ, ೩೨ (೩೭), ಸೆಪ್ಟಂಬರ್, ೧೯೯೭, ಪು. ೨೩೩೫ – ೪೯ ಲೇಖನದಿಂದ ಪಡೆಯಲಾಗಿದೆ.
 
ಕೋಷ್ಟಕ ೧೮: ಕರ್ನಾಟಕದ ಚುನಾವಣ ಫಲಿತಾಂಶವನ್ನು ನಿರ್ಧರಿಸುವಷ್ಟು ಸಂಖ್ಯಾಬಲ ಇರುವ ಜಾತಿಗಳ ಅಂಕಿಅಂಶಗಳು
	ಮತಕ್ಷೇತ್ರ
	ಹಚ್ಚಿನ ಸಂಖ್ಯೆಯಲ್ಲಿರುವ ಜಾತಿ
	ಶೇಕಡಾ ಜನಸಂಖ್ಯೆ

	ಉತ್ತರ ಮೈದಾನ

	ಬೀದರ್
	ಲಿಂಗಾಯತ
	೨೩

	ಗುಲ್ಬರ್ಗಾ
	ಲಿಂಗಾಯತ
	೨೩

	ರಾಯಚೂರು
	ಲಿಂಗಾಯತ
	೨೦

	ಬೆಳಗಾಂ
	ಲಿಂಗಾಯತ
	೨೮

	ಚಕ್ಕೋಡಿ
	ಲಿಂಗಾಯತ
	೨೬

	ಬಾಗಲಕೋಟೆ
	ಲಿಂಗಾಯತ
	೨೬

	ಬಿಜಾಪುರ
	ಲಿಂಗಾಯತ
	೨೬

	ಕರಾವಳಿ ಪ್ರದೇಶ

	ಉಡುಪಿ
	ಈಡಿಗ / ಮುಸ್ಲಿಮ್
	೧೨ / ೧೪

	ಶಿವಮೊಗ್ಗ
	ಲಿಂಗಾಯತ / ಈಡಿಗ
	೨೦ / ೧೮

	ಕಾರವಾರ
	ಲಿಂಗಾಯತ / ಈಡಿಗ
	೯ / ೧೧

	ಧಾರವಾಡ ದಕ್ಷಿಣ
	ಲಿಂಗಾಯತ / ಮುಸ್ಲಿಮ್
	೧೭ / ೧೫

	ಧಾರವಾಡ ಉತ್ತರ
	ಲಿಂಗಾಯತ / ಮುಸ್ಲಿಮ್
	೧೭ / ೧೬

	ದಕ್ಷಿಣ ಮೈದಾನ

	ಕೋಲಾರ
	ಒಕ್ಕಲಿಗ / ದಲಿತ
	೨೧/೨೭

	ಕನಕಪುರ
	ಒಕ್ಕಲಿಗ/ದಲಿತ
	೨೫/೨೦

	ಬೆಂಗಳೂರು ಉತ್ತರ
	ಒಕ್ಕಲಿಗ / ದಲಿತ/ ಮುಸ್ಲಿಮ್
	೨೦/೨೦/೧೭

	ಬೆಂಗಳೂರು ದಕ್ಷಿಣ
	ಮುಸ್ಲಿಮ್ / ಕ್ರಿಶ್ಚಿಯನ್ಸ್
	೧೨/೮

	ಮಂಡ್ಯ
	ಒಕ್ಕಲಿಗ
	೪೫

	ಚಾಮಾರಾಜನಗರ
	ಒಕ್ಕಲಿಗ / ದಲಿತ
	೧೭/೨೩

	ಮೈಸೂರು
	ವಕ್ಕಲಿಗ
	೧೭

	ಮಂಗಳೂರು
	ಈಡಿಗ / ಮುಸ್ಲಿಮ್
	೧೮/೧೪

	ಪೂರ್ವ ಕೇಂದ್ರ

	ಕೊಪ್ಪಳ
	ಲಿಂಗಾಯತ
	೨೨

	ಬಳ್ಳಾರಿ
	ಲಿಂಗಾಯತ
	೨೦

	ದಾವಣಗೆರೆ
	ಲಿಂಗಾಯತ
	೨೧

	ಚಿತ್ರದುರ್ಗ
	ಲಿಂಗಾಯತ / ದಲಿತ
	೧೬ / ೨೨

	ತುಮಕೂರು
	ಒಕ್ಕಲಿಗ
	೨೧

	ಚಿಕ್ಕಬಳ್ಳಾಪುರ
	ಒಕ್ಕಲಿಗ / ದಲಿತ
	೧೬/೨೩

	ಹಾಸನ
	ಒಕ್ಕಲಿಗ
	೩೫

	ಚಿಕ್ಕಮಗಳೂರು
	ಒಕ್ಕಲಿಗ
	೧೯


ಮೂಲ: ಹೆರಾಲ್ಡ್ ಎ ಗೋಡ್, ಜನರಲ್ ಇಲ್‌ಕ್ಷನ್ಸ್, ೧೯೯೬: ಕರ್ನಾಟಕ: ಡಿಕ್ಲೈನ್ ಆಂಡ್ ಫಾಲ್ ಆಫ್ ಕಾಂಗ್ರೆಸ್ ಮೇಶಿನ್, ಎಕಾನಮಿಕ್ ಆಂಡ್ ಪೊಲಿಟಿಕಲ್ ವೀಕ್ಲಿ, ೩೨ (೩೭), ಸೆಪ್ಟಂಬರ್, ೧೯೯೭, ಪು. ೨೩೩೫ – ೪೯ ಲೇಖನದಿಂದ ಪಡೆಯಲಾಗಿದೆ. ಲೇಖಕರು ಮತಕ್ಷೇತ್ರಗಳ ಜಾತಿ ಬಲಾಬಲದ ಅಂಕಿಅಂಶಗಳನ್ನು ಹೆಚ್‌ಡಿ ಸಿಂಗ್, ೫೪೨ ಪೇಸಸ್ ಆಫ್ ಇಂಡಿಯಾ – ಗೈಡ್ ಟು ೫೪೩ ಪಾರ್ಲಿಮೆಂಟರಿ ಕಾನ್‌ಸ್ಟಿಟ್ಯುವೆನ್ಸಿ, ನ್ಯೂಡೆಲ್ಲಿ: ನ್ಯೂಸ್‌ಮೆನ್ ಪಬ್ಲಿಷರ್ಸ್, ೧೯೯೬ ದಿಂದ ಪಡೆದಿದ್ದಾರೆ.

